
PENYATA DEWAN 
 

PERSIDANGAN KEDUA (BELANJAWAN) PENGGAL KEEMPAT 

DEWAN UNDANGAN NEGERI, NEGERI SEMBILAN YANG KE-14 

PADA 26 NOVEMBER 2021 (JUMAAT) 

 
HADIR: 

  

Bil. Nama Kawasan 

1. YANG DIPERTUA DEWAN UNDANGAN NEGERI, 
NEGERI SEMBILAN: 

YB Dato’ Haji Zulkefly Mohamad bin Omar 

 

2. MENTERI BESAR NEGERI SEMBILAN: 

YAB Dato’ Seri Haji Aminuddin bin Haji Harun 

Sikamat 

3. YB Tuan Teo Kok Seong Bahau 

4. YB Dato’ Dr. Mohamad Rafie bin Ab. Malek Ampangan 

5. YB Dato’ Haji Mohamad Taufek bin Abd. Ghani Paroi 

6. YB Dato’ Haji Ismail bin Haji Ahmad Labu 

7. YB Tuan Arul Kumar a/l Jambunathan Nilai 

8. YB Dato’ Ir. Haji Bakri bin Sawir Klawang 

9. YB Tuan Veerapan a/l Superamaniam Repah 

10. YB Tuan Mohamad Nazaruddin bin Sabtu Pilah 

11. YB Puan Nicole Tan Lee Koon Bukit Kepayang 

12. YB Tuan Choo Ken Hwa Lukut 

13. TIMBALAN YANG DIPERTUA DEWAN UNDANGAN 
NEGERI, NEGERI SEMBILAN  

YB Dato’ Ravi a/l Munusamy 

Sri Tanjung 

14. YB Tuan Loke Siew Fook Chennah 

15. YB Tuan Haji Suhaimi bin Kassim Lenggeng 

16. YB Dato’ Yek Diew Ching Chuah 

17. YB Tuan Gunasekaren a/l Palasamy Seremban Jaya 

18. YB Tuan Yap Yew Weng Mambau 

19. YB Tuan Ng Chin Tsai Temiang 

20. YB Puan Mary Josephine Prittam Singh Rahang 

21. YB Tuan Chew Seh Yong Lobak 

22. YB Dato’ Seri Utama Haji Mohamad bin Haji Hasan Rantau 

23. YB Dato’ Seri Dr. Haji Awaludin bin Said Kota 

Bil. Nama Kawasan 

24. YB Dato’ Manickam a/l Letchuman Jeram Padang 

25. YB Dato’ Haji Ismail bin Lasim Juasseh 

26. YB Dato’ Haji Shamshulkahar bin Haji Mohd. Deli Serting 

27. YB Dato’ Haji Abd. Samad bin Haji Ibrahim Seri Menanti 

28. YB Dato’ Haji Zaifulbahri bin Haji Idris Chembong 

29. YB Dato’ Haji Tun Hairudin bin Abu Bakar Bagan Pinang 

30. YB Dato’ Abd. Razak bin Ab. Said Gemas 

31. YB Tuan Mohd. Razi bin Mohd. Ali Sungai Lui 

32. YB Dato’ Haji Abdul Rahman bin Mohd. Redza Linggi 

33. YB Dato’ Mohd. Isam bin Haji Mohd. Isa Gemencheh 

34. YB Dato’ Haji Adnan bin Abu Hassan Senaling 

35. YB Tuan Haji Mustapha bin Nagoor Palong 

36. YB Tuan Noor Azmi bin Yusof Pertang 

37. YB Tuan Haji Saiful Yazan bin Sulaiman Johol 

 

 

 

HADIR MENGIKUT FASAL 37(3) UNDANG-UNDANG 

TUBUH KERAJAAN NEGERI SEMBILAN 

 
1. SETIAUSAHA KERAJAAN NEGERI, NEGERI SEMBILAN 

(YB Dato’ Dr. Razali bin Ab Malik) 
 
2. PENASIHAT UNDANG-UNDANG NEGERI, NEGERI SEMBILAN 

(YB Puan Muzalmah binti Mustapha Kamal) 
 

3. PEGAWAI KEWANGAN NEGERI, NEGERI SEMBILAN 
(YB Dato’ Mohd. Khidir bin Majid) 

 
 

TURUT HADIR 

 
1. SETIAUSAHA DEWAN UNDANGAN NEGERI, NEGERI SEMBILAN 

(Mohd. Amin bin Ludin) 
 
2. PENOLONG SETIAUSAHA 

(Mohd. Zamri bin Md. Saad) 

[Setiausaha Dewan mengumumkan ketibaan YB Yang Dipertua Dewan] 
 
[Persidangan dimulakan pada jam 3.03 petang] 
 
 
1.1.1.1. MEMBACA DOA 

 
Setiausaha Dewan: Persidangan Kedua (Belanjawan) Penggal Keempat, 
Dewan Undangan Negeri, Negeri Sembilan Yang Ke-14.  Susunan 
Mesyuarat, perkara pertama, Membaca Doa.  Dipersilakan Yang 
Berhormat ADUN Lenggeng. 
 
[YB ADUN Lenggeng telah membacakan doa di bawah Peraturan 9, muka 
surat 11 di dalam Peraturan-Peraturan dan Perintah-Perintah Tetap 
Dewan Negeri] 

 
 
2.2.2.2. PERUTUSAN YANG DIPERTUA DEWAN 

 
Setiausaha Dewan: Perkara kedua, Perutusan Yang Berhormat Dato’ 
Yang Dipertua Dewan. 
 
 
YB Yang Dipertua Dewan: Bismillahirrahmanirrahim, assalamualaikum 

WBT, salam sejahtera.  Segala puji bagi Allah; Tuhan pencipta alam 
semesta, selawat dan salam ke atas junjungan Nabi Muhammad SAW, ahli 
keluarga dan para sahabat Baginda.  Alhamdulillah, dengan izin dan 
limpah kurnia-Nya kita semua dapat bersama-sama pada hari ini untuk 
mengadakan Mesyuarat Dewan Undangan Negeri bagi Persidangan 
Kedua (Belanjawan) Penggal Keempat, Dewan Undangan Negeri 
Sembilan Yang Ke-14 tahun 2021. 
 
Yang Amat Berhormat Dato’ Seri Haji Aminuddin Harun; Menteri Besar 
Negeri Sembilan, Yang Berhormat Ahli-Ahli Majlis Mesyuarat Kerajaan 
Negeri, ahli-ahli Yang Berhormat, ketua-ketua jabatan, Dato’-Dato’, 
Datin-Datin, tuan-tuan, puan-puan yang saya hormati sekalian. 
 
Saya mengambil kesempatan ini untuk mengucapkan selamat datang ke 
mesyuarat bagi Persidangan Kedua (Belanjawan) Penggal Keempat, 
Dewan Undangan Negeri Sembilan Yang Ke-14 yang dijadualkan 
berlangsung selama 6 hari, mulai hari ini; 20 November sehingga, 20 
November, 29 November sehingga 3 Disember 2021, insyaAllah. 
 
Ahli-ahli Yang Berhormat sekalian, Persidangan Dewan kali ini 
merupakan tahun kedua kita berhadapan dengan ujian virus COVID-19.  

Kita seharusnya sudah mula membiasakan kehidupan kita dengan 
endemik COVID-19.  Dan saya juga menasihati semua yang hadir hari ini 
supaya sentiasa menjaga diri dan memastikan SOP dipatuhi supaya 
persidangan kali ini tidak terganggu dan diharap juga supaya ianya dapat 
dijalankan dalam suasana yang baik dan harmoni khususnya untuk kita 
sama-sama mendepani tahun-tahun yang akan datang. 
 
Saya mengambil kesempatan menghar, merakamkan penghargaan dan 
ucapan jutaan terima kasih khususnya kepada frontliners kerana 
bertugas sebagai, bertugas belakang tabir yang sentiasa ber, sentiasa 
bertungkus-lumus memerangi penularan COVID-19.  Kita tidak boleh 
leka dengan ancaman pandemik ini, oleh itu kita mestilah mengamalkan 
hidup sihat, mengamalkan yang SOP berkaitan supaya COVID yang 
sudah, yang sedang melanda kita hampir hampir 2 tahun ini dapat kita 
tamatkan. 
 
Sebagaimana maklum, Malaysia kini berhadapan dengan Varian Delta 
COVID-19 yang mempunyai kadar kebolehjangkitan yang amat tinggi.  
Sehubungan dengan itu, pihak urus setia dengan kerjasama serta nasihat 
daripada Jabatan Kesihatan Negeri Sembilan telah menyediakan 
prosedur operasi, Prosedur Operasi Standard (SOP) tambahan sebagai 
langkah pencegahan dan berjaga-jaga bagi mengurangkan penularan, 
penularan virus COVID-19 khususnya kepada semua hadirin yang akan 
terlibat sepanjang persidangan ini. 
 
Saya juga bersama dengan urusetia akan memastikan supaya SOP 
sentiasa, dalam setiap masa dapat dipatuhi termasuk juga kita 
mengharapkan supaya semuanya menghadkan pergerakan keluar dan 
masuk dalam bangunan ini supaya kita dapat menghalang penularan 
yang mungkin akan berlaku akibat daripada tingkah laku kita yang tidak 
menjaga jarak dan peraturan-peraturan yang telah ditetapkan. 
 
Ahli-ahli Yang Berhormat sekalian, ketua-ketua jabatan dan urus setia 
serta petugas-petugas Dewan dikehendaki menjalani ujian saringan 
COVID-19 iaitu Ujian RT-PCR (Real-Time Reverse Transcription) dan juga, 
hendaklah memastikan khususnya kepada Yang Berhormat, kita ada 
sediakan apa, untuk setiap kali kita masuk Dewan, kita akan cuba, pagi 
tadi saya pun dah, dah, dah masuk dalam hidung.  Sakit ya.  Meleleh air 
mata jugak.  Tak pandai lagi, jolok-jolok, terlalu jauh ke dalam.  Tak 
apalah, tapi tengok negatif tadi, alhamdulillah.  Yang dibekalkan, cuba 
pakai ya.  Jangan nanti terlupa pulak nak pakai, nanti tak boleh masuk 
dalam Dewan ini.  Gunakan.  Jadi pakai bahasa, Dato’.  Okay.  Para hadirin 
juga hendaklah memastikan menerima suntikan vak, vaksinasi lengkap 
2 dos dan yang melepasi tempoh matang 14 hari bagi mengurangkan 
risiko jangkitan COVID-19.  

Setiap ruang di bangunan Dewan ini telah dihadkan kapasiti berdasarkan 
keluasan bilik atau ruang.  Semua hadirin dikehendaki mematuhi had 
kapasiti ini sebagaimana yang ditetapkan.  Oleh itu SOP tambahan ini 
adalah tertakluk kepada SOP atau ketetapan dari masa ke semasa oleh 
Jabatan Kesihatan Negeri dan Majlis Keselamatan Negeri serta lain-lain 
aturan yang dikeluarkan oleh Kerajaan Negeri.  Pihak Jabatan Kesihatan 
Negeri, Majlis Keselamatan Negeri (MKN) juga akan membuat penilaian 
risiko dari masa ke semasa untuk menentukan tahap risiko semua ahli-
ahli Yang Berhormat dan hadirin sepanjang tempoh persidangan ini. 
 
Kehadiran jemputan terutamanya kepada ketua jabatan, pemerhati dan 
media ke persidangan kali ini juga dihadkan.  Namun begitu, jumlah 
jemputan kehadiran secara, secara fizikal ke persidangan ini adalah 
jumlah yang sangat minima.  Sesi persidangan masih boleh diikuti secara 
langsung oleh semua pihak melalui media sosial iaitu di akaun Facebook 
Pejabat Setiausaha Kerajaan Negeri Sembilan.  Persidangan Dewan juga 
dilaksanakan secara hibrid di mana ketua-ketua jabatan khasnya boleh 
mengakses persidangan ini melalui aplikasi Microsoft Team. 
 
Yang Berhormat, yang amat, Yang Berhormat sekalian sepertimana 
lazimnya, saya menyeru ahli-ahli Yang Berhormat agar sentiasa 
mematuhi Peraturan-Peraturan Dan Perintah-perintah Tetap Dewan 
serta tata kelakuan dan etika sebagai ahli Yang Berhormat sepanjang 
persidangan pada kali ini.  Selain itu, saya juga memberikan peringatan 
dan pemakluman sekali lagi kepada semua hadirin untuk sentiasa 
mematuhi SOP yang ditetapkan dan hadirin semua digalakkan untuk 
memakai pelitup muka yang berganda (double face mask) seperti yang 
disarankan oleh Kementerian Kesihatan serta menghindarkan sebarang 
aktiviti berkumpulan sama ada dalam atau di luar bangunan Dewan 
Undangan Negeri ini.  Kita mestilah mengelakkan 3S iaitu sesak, sempit 
dan sembang dengan jarak yang dekat. 
 
Yang terakhirnya, saya suka ingatkan bahawa premis kerajaan telah 
diwartakan sebagai Tempat Larangan Merokok di bawah Peraturan 
Kawalan Hasil Tembakau semenjak tahun 2004.  Aktiviti 
penguatkuasaan larangan merokok di premis kerajaan termasuk di 
Bangunan DUN ini akan dijalankan oleh urus setia Dewan dengan 
kerjasama Jabatan Kesihatan Negeri sepanjang persidangan ini berjalan. 
 
Saya amat ber, saya amat berharap supaya persidangan kali ini dapat 
berlangsung dengan keadaan harmoni, mesra serta menjaga nama baik 
dan etika sebagai ahli-ahli Yang Berhormat dalam Dewan yang mulia ini.  
Sekian wabillahitaufik walhidayah, assalamualaikum WBT.  

3.3.3.3. MENGESAHKAN PERINGATAN MESYUARAT 

 
Setiausaha Dewan: Perkara ketiga, Mengesahkan Peringatan 
Mesyuarat.  Mengesahkan Peringatan Mesyuarat Kali Pertama 
(Perasmian) Penggal Keempat, Dewan Undangan Negeri, Negeri 
Sembilan Yang Ke-14 yang telah diadakan pada 3 September dan 
6 hingga 8 September 2021. 
 
YB Yang Dipertua Dewan: Ahli-ahli Yang Berhormat sekalian, 
persidangan Mesyuarat Kali Pertama (Perasmian) Penggal Keempat, 
Dewan Undangan Negeri, Negeri Sembilan Ke-14 yang telah diadakan 
pada 3 September dan 6 hingga 8 September 2021 telah diedarkan 
salinannya.  Oleh itu ada apa-apa teguran?  Sekiranya tiada, diharap 
seorang ahli mencadangkan dan seorang lagi menyokong supaya 
disahkan. 
 
YAB ADUN Sikamat: Yang Berhormat Dato’ Yang Dipertua, saya mohon 
izin mencadangkan supaya Peringatan Mesyuarat tersebut disahkan. 
 
YB ADUN Bahau: Yang Berhormat Dato’ Yang Dipertua, saya bangun 
menyokong cadangan tersebut. 
 
YB Yang Dipertua Dewan: Ahli-ahli Yang Berhormat yang bersetuju 
Peringatan Mesyuarat ini disahkan, sila angkat tangan.  Yang ber, yang 
tidak bersetuju?  Yang berkecuali?  Jadi, Peringatan Mesyuarat ini 
disahkan. 
 
[Keputusan undian: 28 orang ahli Yang Berhormat bersetuju manakala 8 
orang ahli Yang Berhormat tidak mengundi] 
 
[Peringatan Mesyuarat Kali Pertama (Perasmian) Penggal 

Keempat, Dewan Undangan Negeri, Negeri Sembilan Yang Ke-14 

yang telah diadakan pada 3 September dan 6 hingga 8 September 

2021 disahkan tanpa pindaan dan YB Yang Dipertua Dewan 

menandatangani Peringatan Mesyuarat tersebut.] 

 

 

USUL DI BAWAH PERATURAN XXX – PERATURAN-PERATURAN DAN 

PERINTAH-PERINTAH TETAP DEWAN UNDANGAN NEGERI, NEGERI 

SEMBILAN. 

 
YAB ADUN Sikamat: Yang Berhormat ….. 
 
YB Yang Dipertua Dewan: Ya, silakan. 

YAB ADUN Sikamat:  Yang Berhormat Dato’ Yang Dipertua, saya mohon izin 
untuk mengemukakan usul di bawah Peraturan XXX iaitu menggantung 
kehendak Peraturan X berkenaan Susunan Mesyuarat yang telah ditetapkan 
pada awal bagi hari ini.  Adalah disyorkan susunan mesyuarat pada hari ini 
memberi keutamaan kepada sesi pembentangan Rang Undang-Undang 
Perbekalan atau bajet tahun 2022, selepas agenda pembentangan Kertas 
Dewan serta pembentangan Laporan dan Penyata Kewangan.   Ini bagi maksud 
supaya sidang Dewan pada hari ini dapat menumpukan sepenuh perhatian 
kepada sesi Pembentangan Belanjawan Negeri Sembilan Tahun 2022.  
 
Sehubungan dengan itu juga semua pertanyaan lisan pada hari ini akan 
diberikan jawapan secara bertulis. 
 
YB ADUN Bahau: Yang Berhormat Dato’ Yang Dipertua, saya bangun 
menyokong cadangan tersebut. 
 
YB Yang Dipertua Dewan: Ahli-ahli Yang Berhormat sekalian, Yang Amat 
Berhormat ADUN Sikamat telah mencadangkan agar Susunan Mesyuarat pada 
hari ini memberi keutamaan kepada sesi pembentangan bajet tahun 2020 
selepas agenda Pembentangan Kertas Dewan dan Pembentangan Laporan Dan 
Penyata Kewangan.  Yang Amat Berhormat ADUN Sikamat juga telah 
memaklumkan bahawa semua pertanyaan lisan pada hari ini akan diberikan 
secara bertulis.  Cadangan ini telah mendapat sokongan.  Ahli-ahli Yang 
Berhormat yang bersetuju dengan cadangan ini sila angkat tangan. 
 
YB ADUN Kota: Dato’ Yang Dipertua, boleh saya mencelah Dato’ Yang 
Dipertua? 
 
YB Yang Dipertua Dewan: Nak apa? 
 
YB ADUN Kota: Boleh mencelah?  Berkenaan perkara yang kita usulkan. 
 
YB Yang Dipertua Dewan: Soalan ya? 
 
YB ADUN Kota: Bukan soalan.  Usul ini Dato’ Yang Dipertua, sepatutnya, 
walaupun telah diusulkan, kami berharap dapat dibahaskan, sekurang-
kurangnya kita dapat ….. 
 
YB Yang Dipertua Dewan: Saya ingat tak payah bahaslah ….. 
 
YB ADUN Kota: …. sekurangnya-kurangnya ….. 
 
YB Yang Dipertua Dewan: ….. pasal banyak benda lagi benda kita nak 
bahaskan banyak ni ….. 

YB ADUN Kota: Dato’ Yang Dipertua. 
 
YB Yang Dipertua Dewan: Ini, ini, ini cuma ubah, ubah tajuk je ….. 
 
YB ADUN Kota: Dato’ Yang Dipertua. 
 
YB Yang Dipertua Dewan: ….. yang soalan lisan tadi kita, kita akan jawab 
secara bertulis. 
 
YB ADUN Kota: Soalan lisan ni selalunya Dato’ Yang Dipertua, tidak kita 
kemukakan sewaktu hari perasmian saja.  Apabila lain daripada itu, sidang 
bersidang, Dewan bersidang ianya mesti dilalui dengan soalan-soalan lisan.  
Kalau Dewan bersidang pada hari ini tanpa soalan lisan, atau usul yang 
tergempar ini, kita berharap dapat direkodkan dalam Dewan ini kami pihak 
pembangkang membantah perkara ini dilakukan pada masa-masa akan datang.  
Sebab perkara soalan lisan ini adalah soalan asas dalam Dewan dan ia 
merupakan perkara-perkara yang nak dibincangkan jugak semasa kita nak 
bersidang.  Kalau pihak kerajaan memikirkan tidak perlu soalan lisan, tidak 
perlu mintak soalan lisan daripada kami.  Jadi kita diharap ….. 
 
YB Yang Dipertua Dewan: Dah, dah. 
 
YB ADUN Kota: ….. diharapkan perkara ini tidak berulang Dato’ Yang Dipertua.  
Dan saya harap jugak sebab kalau nak undi, memanglah kita pun tahu kita akan 
kalah.  Tetapi teguran ini mesti dibuat kepada Dato’ Yang Dipertua, dan juga 
kepada pihak kerajaan untuk pada masa akan datang, tidak dilaksanakan 
seperti ini.  Soalan lisan adalah satu, satu perkara yang amat penting dalam 
persidangan kita, Dato’ Yang Dipertua. 
 
YB Yang Dipertua Dewan: Okay, terima kasih.  Soalan lisan memang kita 
terima, jawapan bertulis kita akan beri.  Okay.  Saya pun tak nak buang masa 
kita hari ini sebab kita ada banyak lagi agenda yang nak sebut.  Dan saya 
nampak ada, ada kelebihan sikit kalau kita buat terus macam ni supaya 
penumpuan kita dapat kita berikan pada khususnya untuk pembentangan 
bajet. 
 
Jadi saya ulang lagi, yang bersetuju sila angkat tangan.  Yang tidak bersetuju?  
Yang berkecuali?  Cadangan yang bersetuju lebih ramai ya.  Jadi cadangan 
diluluskan. 
 
[Keputusan undian: 19 orang ahli Yang Berhormat Kerajaan bersetuju, 15 orang 
ahli Yang Berhormat pihak pembangkang tidak bersetuju manakala 2 orang ahli 
Yang Berhormat tidak mengundi] 

4.4.4.4. MEMBENTANGKAN KERTAS DEWAN 

 

Setiausaha Dewan: Perkara keempat, Membentangkan Kertas Dewan.  
Dipersilakan Yang Amat Berhormat ADUN Sikamat. 
 
YAB ADUN Sikamat: Yang Berhormat Dato’ Yang Dipertua, saya mohon 
izin membentangkan Kertas-Kertas Dewan yang ada di hadapan ahli-ahli 
Yang Berhormat sekalian iaitu: 
 
4.1 Kertas Dewan Bil. 3/2021 

Memorandum Daripada Pihak Berkuasa Kewangan Negeri 
Mengenai Anggaran Hasil Bagi Tahun 2022. 

 
4.2 Kertas Dewan Bil. 4/2021 

Memorandum Daripada Pihak Berkuasa Kewangan Negeri 
Mengenai Anggaran Perbelanjaan Mengurus Bagi Tahun 2022. 
 

4.3 Kertas Dewan Bil. 5/2021 
Memorandum Daripada Pihak Berkuasa Kewangan Negeri 
Mengenai Anggaran Perbelanjaan Pembangunan Tahun 2022. 
 

4.4 Kertas Dewan Bil. 7/2021 
Usul Pindaan Peraturan-Peraturan Dan Perintah-Perintah Tetap 
Dewan Undangan Negeri, Negeri Sembilan. 
 
dan 
 

4.5 Kertas Dewan Bil. 8/2021 
Cadangan Pewujudan Dasar Dan Kaedah Pelaksanaan 
Menghadkan Jawatan Menteri Besar Negeri Sembilan serta 
Cadangan Perubahan Dasar Umur Calon Bagi Kerusi Dewan 
Undangan Negeri Melalui Rang Undang-Undang, Undang-Undang 
Tubuh Kerajaan Negeri Sembilan (Pindaan) 2021. 
 

Manakala bagi Kertas Dewan Bil. 6/2021: Cadangan Rang Undang-
Undang Pemegangan Tanah Adat 2021 telah diedarkan sebelum ini, 
ditarik balik selaras dengan Peraturan XVIII(6), saya menarik balik. 

 
YB Yang Dipertua Dewan: Ahli-ahli Yang Berhormat sekalian, Kertas 
Bilangan 3, 4, 5 dan 7, dan 8 Tahun 2021 adalah dibentangkan.  Kertas 
Dewan Bilangan 6 Tahun 2021 ditarik balik. 

5.5.5.5. MEMBENTANGKAN LAPORAN DAN PENYATA KEWANGAN 

 

Setiausaha Dewan: Perkara kelima, Membentangkan Laporan Dan 
Penyata Kewangan.  Dipersilakan Yang Amat Berhormat ADUN Sikamat. 
 
YAB ADUN Sikamat: Yang Berhormat Dato’ Yang Dipertua, saya bangun 
membentangkan Laporan dan Penyata Kewangan yang ada di hadapan 
ahli-ahli Yang Berhormat iaitu: 
 
5.1 Laporan Jawatankuasa Kira-Kira Kerajaan Tahun 2018 sehingga 

2021. 
 

5.2 Laporan Ketua Audit Negara mengenai Aktiviti Jabatan / Agensi 
Negeri, Negeri Sembilan bagi tahun 2019 Siri 2. 

 
5.3 Penyata Kewangan Kerajaan Negeri, Negeri Sembilan bagi tahun 

2020. 
 
5.4 Penyata Kewangan dan Sijil Ketua Audit Negara mengenai 

Perbadanan Kemajuan Negeri, Negeri Sembilan bagi tahun 
berakhir 31 Disember 2020. 

 
5.5 Penyata Kewangan dan Sijil Ketua Audit Negara mengenai 

Lembaga Muzium Negeri, Negeri Sembilan bagi tahun berakhir 
31 Disember 2020. 

 
5.6 Penyata Kewangan dan Sijil Ketua Audit Negara mengenai Majlis 

Agama Islam Negeri Sembilan bagi tahun berakhir 31 Disember 
2020. 

 
5.7 Penyata Kewangan dan Sijil Ketua Audit Negara mengenai 

Perbadanan Perpustakaan Awam Negeri Sembilan bagi tahun 
berakhir 31 Disember 2020. 

 
5.8 Penyata Kewangan dan Sijil Ketua Audit Negara mengenai 

Yayasan Negeri Sembilan bagi tahun berakhir 31 Disember 2020. 
 
5.9 Penyata Kewangan dan Sijil Ketua Audit Negara mengenai 

Perbadanan Negeri Sembilan bagi tahun berakhir 31 Disember 
2020. 

 
5.10 Penyata Kewangan dan Sijil Ketua Audit Negara mengenai Penyata 

Kewangan Perbadanan Baitulmal Negeri Sembilan bagi tahun 
berakhir 31 Disember 2020. 

5.11 Penyata Kewangan dan Sijil Ketua Audit Negara mengenai Majlis 
Bandaraya Seremban bagi tahun berakhir 31 Disember 2020. 

 
5.12 Penyata Kewangan dan Sijil Ketua Audit Negara mengenai Majlis 

Perbandaran Port Dickson bagi tahun berakhir 31 Disember 2020. 
 
5.13 Penyata Kewangan dan Sijil Ketua Audit Negara mengenai Majlis 

Perbandaran Jempol bagi tahun berakhir 31 Disember 2020. 
 
5.14 Penyata Kewangan dan Sijil Ketua Audit Negara mengenai Majlis 

Daerah Kuala Pilah bagi tahun berakhir 31 Disember 2020. 
 
5.15 Penyata Kewangan dan Sijil Ketua Audit Negara mengenai Majlis 

Daerah Jelebu bagi tahun berakhir 31 Disember 2020. 
 
5.16 Penyata Kewangan dan Sijil Ketua Audit Negara mengenai Majlis 

Daerah Tampin bagi tahun berakhir 31 Disember 2020. 
 
5.17 Penyata Kewangan dan Sijil Ketua Audit Negara mengenai Majlis 

Daerah Rembau bagi tahun berakhir 31 Disember 2020. 
 
YB Yang Dipertua Dewan: Ahli-ahli Yang Berhormat Laporan dan 
Penyata Kewangan adalah dibentangkan. 
 
 

6.6.6.6. PERTANYAAN-PERTANYAAN 

 
6.1 Pertanyaan-Pertanyaan Yang Berkehendakkan Jawapan 

Lisan (Hari Pertama) 

 

Setiausaha Dewan: Perkara keenam, Pertanyaan-Pertanyaan.   
Pertanyaan-Pertanyaan Yang Berkehendakkan Jawapan Lisan (Hari 
Pertama). 
 
YB Yang Dipertua Dewan: Ahli-ahli Yang Berhormat sekalian, 
sebagaimana yang telah dipersetujui awal tadi, semua perwakil, 
pertanyaan lisan di hari pertama akan diberikan jawapan secara bertulis. 
 
 
6.2 Pertanyaan-Pertanyaan Yang Berkehendakkan Jawapan 

Bertulis 

 
Setiausaha Dewan: Pertanyaan-Pertanyaan Yang Berkehendakkan 
Jawapan Bertulis.  Dipersilakan Yang Amat Berhormat ADUN Sikamat. 

YAB ADUN Sikamat: Yang Berhormat Dato’ Yang Dipertua, saya bangun 
membentangkan jawapan bagi pertanyaan-pertanyaan bertulis yang 
telah diberitahu terlebih dahulu seperti yang dibentangkan di hadapan 
ahli-ahli Yang Berhormat sekalian. 

 
YB Yang Dipertua Dewan: Ahli-ahli Yang Berhormat sekalian, jawapan 
bagi Pertanyaan Bertulis adalah dibentangkan. 
 
 

7.7.7.7. USUL 

 

Setiausaha Dewan: Perkara ketujuh, Usul.  Usul pertama: Usul Anggaran 
Pembangunan Negeri Sembilan Tahun 2022.  Dipersilakan Yang Amat 
Berhormat ADUN Sikamat. 
 
YAB ADUN Sikamat: Yang Berhormat Dato’ Yang Dipertua, saya bangun 
mengemukakan usul bahawa mengikut Ceraian 3 Seksyen 4, di dalam 
Akta Kumpulan Wang yang Disatukan Pembangunan 1966, Dewan ini 
mengambil ketetapan bersetuju perbelanjaan yang dicadangkan 
sebanyak Ringgit Malaysia 130 juta dengan maksud dan butiran projek 
dalam Anggaran Perbelanjaan Pembangunan Negeri Sembilan Tahun 
2022 sepertimana, sebagaimana yang dibentangkan sebagai Kertas 
Dewan Bil. 5 Tahun 2021 adalah diluluskan dan diperolehi untuk tujuan 
yang ditentukan sahaja. 
 
YB ADUN Ampangan: Yang Berhormat Dato’ Yang Dipertua, saya 
bangun menyokong usul tersebut. 
 
YAB ADUN Sikamat: Yang Berhormat Dato’ Yang Dipertua, 
memandangkan Usul Anggaran Perbelanjaan Pembangunan Negeri 
Sembilan Tahun 2022 akan, ada kaitan dengan Rang Undang-Undang 
Perbekalan (2022) 2021, maka saya mencadangkan supaya usul ini 
dibincang dan dibahaskan bersekali dengan rang undang-undang 
tersebut. 
 
YB ADUN Paroi: Yang Berhormat Dato’ Yang Dipertua, saya bangun 
menyokong cadangan tersebut. 
 
YB Yang Dipertua Dewan: Ahli-ahli Yang Berhormat sekalian, Yang 
Amat Berhormat ADUN Sikamat telah mencadangkan agar Usul 
Anggaran Pembangunan Negeri Sembilan Tahun 2022 dibincang dan 
dibahas bersekali dengan Rang Undang-Undang Perbekalan (2022) 2021 
dan telah mendapat sokongan.  Ahli Yang Berhormat yang bersetuju 
dengan cadangan ini sila angkat tangan.  Yang berkecuali?  Cadangan 
diluluskan.  Kita terus kepada perkara berikut. 

[Keputusan undian: semua 20 orang ahli Yang Berhormat di pihak 
kerajaan bersetuju dan 16 orang ahli Yang Berhormat di pihak 
pembangkang tidak mengundi] 
 
 

8.8.8.8. RANG UNDANG-UNDANG PERTAMA: 

Rang Undang-Undang Perbekalan (2022) 2021 

 
[Bacaan kali pertama] 
 
Setiausaha Dewan: Perkara kelapan, rang undang-undang.  Rang 
Undang-Undang yang pertama, dipersilakan Yang Amat Berhormat 
ADUN Sikamat. 
 
YAB ADUN Sikamat: Yang Berhormat Dato’ Yang Dipertua, saya bangun 
mencadangkan supaya Rang Undang-Undang bernama Suatu Enakmen 
Perbekalan (2022) 2021 untuk membolehkan kegunaan sejumlah wang 
daripada Kumpulan Wang Disatukan Negeri untuk perbelanjaan bagi 
penggunaan pengurusan tahun 2022 dibacakan bagi kali pertama. 
 
YB ADUN Labu: Yang Berhormat Dato’ Yang Dipertua, saya bangun 
menyokong cadangan tersebut. 
 
YB Yang Dipertua Dewan: Ahli-ahli Yang Berhormat sekalian, Rang 
Undang-Undang ini dibacakan bagi kali pertama. 
 
Setiausaha Dewan: Satu Rang Undang-Undang bernama Suatu 
Enakmen bagi menggunakan sejumlah wang daripada Kumpulan Wang 
Disatukan Negeri untuk perbelanjaan bagi perkhidmatan tahun 2022 
dan bagi memperuntukkan jumlah wang itu bagi maksud-maksud yang 
tertentu bagi tahun itu. 
 
 
[Bacaan kali kedua] 

 
YAB ADUN Sikamat: Yang Berhormat Dato’ Yang Dipertua, sebelum 
saya mencadangkan supaya rang undang-undang ini dibacakan bagi kali 
kedua, bismillahirrahmanirrahim, Yang Berhormat Dato’ Yang Dipertua, 
saya mohon mencadang supaya Rang Undang-Undang “Suatu Enakmen 
bagi menggunakan sejumlah wang daripada Kumpulan Wang Disatukan 
Negeri untuk perkhidmatan bagi tahun 2022 dan bagi memperuntukkan 
wang itu untuk perkhidmatan bagi tahun itu” dibacakan bagi kali kedua. 
 
Segala puji bagi Allah, Tuhan Tuan Punya seluruh alam.  Dia-lah pemilik 
ke atas negeri ini dan penyedia segala sumber yang Maha Kaya, Maha 

Pengasih lagi Maha Penyayang.  Selawat dan salam ke atas junjungan 
yang paling disayangi Nabi Muhammad SAW yang diutuskan untuk 
membawa rahmat ke seluruh alam. 
 
Sesungguhnya kehidupan ini adalah sebuah ujian.  Setiap dari kita tidak 
akan terlepas dari pelbagai bentuk ujian dari Allah SWT sama ada dalam 
bentuk kesusahan, kesenangan, kesakitan, kemiskinan mahupun wabak 
penyakit, supaya dari situ setiap diri manusia akan dinilai tahap 
keimanan dan ketakwaannya kepada Allah SWT sebagaimana firmanNya 
dalam Surah Al-'Ankabuut Ayat 2 ….[melafazkan bacaan ayat 
berkenaan].  Maksudnya: “Patutkah manusia menyangka bahawa 
mereka akan dibiarkan dengan hanya berkata: "Kami beriman", sedang 
mereka tidak diuji (dengan sesuatu cubaan)?” 
 
Begitulah keadaan yang sedang kita lalui apabila wabak COVID-19 yang 
mula tercetus pada tahun 2019 di Wuhan masih lagi berlarutan sehingga 
kini.  Namun, adab sebagai hamba, hendaklah kita lalui ujian ini dengan 
penuh sabar dan berdoa selaras dengan firman Allah SWT di dalam  
Al-Quran: “Dan sungguh akan Kami berikan cubaan kepadamu dengan 
sedikit ketakutan, kelaparan, kekurangan harta, jiwa dan buah-buahan 
dan berikanlah berita gembira kepada orang-orang yang sabar (iaitu) 
orang-orang yang apabila ditimpa musibah, mereka mengucapkan, inna 

lillaahi wa innaa ilaihi raaji’uun. Mereka itulah yang mendapat 
keberkatan yang sempurna dan rahmat daripada Tuhan mereka dan 
mereka itulah orang-orang yang mendapat petunjuk.”  Surah Al-Baqarah 
Ayat 155-157. 
 
Pandemik COVID-19 benar-benar merubah landskap kehidupan 
manusia di seluruh dunia merentasi sempadan benua, negara, bangsa 
dan agama.  Sepanjang tahun 2020 dan tahun 2021, dunia berhadapan 
dengan fenomena krisis kesihatan dan ekonomi yang sangat dahsyat dan 
menggerunkan.  Krisis ini membawa kepada kemerosotan ekonomi 
global yang menguncup sebanyak -3.2% pada tahun 2020 berdasarkan 
laporan Tabung Kewangan Antarabangsa (IMF).  Data daripada Bank 
Dunia pula telah merekodkan peningkatan kadar pengangguran kepada 
6.5%.  Krisis ekonomi akibat pandemik COVID-19 ini memberi kesan 
yang luar biasa dan dijangka memerlukan satu tempoh yang lebih lama 
untuk kembali pulih sepenuhnya. 
 
Seperti kebanyakan negara-negara lain, Malaysia turut mengalami kesan 
yang signifikan.  Ekonomi negara telah merekodkan penguncupan 
Keluaran Dalam Negara Kasar pada tahun 2020 kepada -5.6% sekali gus 
meletakkan kadar pertumbuhan ini di kedudukan kedua terendah 
selepas Krisis Kewangan Asia yang mencatatkan penguncupan -7.4% 
pada tahun 1998. 

Penguncupan ini benar-benar, penguncupan ini berkadar langsung 
dengan peratus pengangguran negara pada tahun 2020 apabila kadar 
pengangguran telah meningkat secara mendadak kepada 4.5% 
berbanding 3.2% semasa krisis Kewangan Asia.  Jelas, krisis kesihatan ini 
telah menjerumuskan negara kepada krisis ekonomi yang 
mengakibatkan ratusan ribu rakyat kehilangan pekerjaan. 
 
Yang Berhormat Dato’ Yang Dipertua, usaha untuk memutuskan rantaian 
COVID-19 ini telah memaksa kerajaan untuk melaksanakan Perintah 
Kawalan Pergerakan (PKP) yang telah memberikan kesan langsung 
kepada hampir keseluruhan sektor ekonomi.  Sehingga suku kedua tahun 
ini, ekonomi negara mencatatkan pemulihan dengan pertumbuhan pada 
kadar 16.1% jika dibandingkan dengan suku kedua tahun lalu dengan 
penguncupan ketara -17.2%.  Walau bagaimanapun, berdasarkan situasi 
semasa dengan pemulihan ekonomi yang masih perlahan, Bank Negara 
Malaysia telah menyemak semula unjuran pertumbuhan negara pada 
kadar antara 3.0 hingga 4.0% bagi keseluruhan tahun 2021 ini.  Semasa 
pembentangan belanjawan oleh Yang Berhormat Menteri Kewangan 
baru-baru ini, Kerajaan Persekutuan telah mengunjurkan ekonomi 
negara akan berkembang pada kadar 5.5 hingga 6.5% pada tahun 2022. 
 
Yang Berhormat Dato’ Yang Dipertua, secara keseluruhannya, semua 
negeri di Malaysia mencatat pertumbuhan negatif pada tahun 2020. 
Negeri Sembilan turut mencatatkan penyusutan KDNK kepada -3.6%.  
Walau bagaimanapun, pertumbuhan ekonomi tersebut adalah lebih baik 
berbanding pertumbuhan ekonomi negara pada -5.6%.  Keseluruhan 
sektor ekonomi negeri ini turut mencatatkan pertumbuhan negatif. 
Impak terbesar adalah pada sektor pembinaan yang menguncup -25.6% 
dan sektor perlombongan dan pengkuarian -11.2%. Walau 
bagaimanapun, sektor ini hanya menyumbang 3.5% daripada 
keseluruhan KDNK negeri.  2 sektor utama yang menyumbang 87.6% 
kepada ekonomi negeri ialah sektor perkhidmatan dan sektor 
pembuatan yang turut mengalami penguncupan masing-masing 
sebanyak -1.1% dan -4.9%.  Sektor pertanian juga turut terkesan dengan 
penguncupan sebanyak -6.6%.  Namun alhamdulillah, sungguhpun 
berhadapan dengan persekitaran yang sangat sukar, Kerajaan Negeri 
telah berjaya mengutip hasil sebanyak 447.88 juta atau bersamaan 98% 
pada tahun 2020, iaitu satu pencapaian yang sangat membanggakan. 
 
Perintah Kawalan Pergerakan (PKP) yang terpaksa dilakukan oleh 
kerajaan untuk membendung pandemik COVID-19 telah memberikan 
kesan langsung kepada semua sektor ekonomi sehingga menyebabkan 
berlakunya pemberhentian pekerja bagi pengurang, bagi mengurangkan 
impak kerugian kepada syarikat.  Pengangguran di negeri ini telah 
meningkat kepada 3.8% pada tahun 2020 berbanding 3.1% sebelum 

berlakunya pandemik.  Trend kadar pengangguran di Negeri Sembilan 
melalui tempoh krisis hampir menyamai trend di peringkat nasional.  
Lebih menyedihkan, pekerja kategori separa mahir dan tidak mahir 
adalah mereka yang terkesan akibat daripada penguncupan ekonomi ini. 
Bilangan pekerja separa mahir berkurangan sebanyak 4,500 orang 
manakala pekerja tak mahir menyusut sebanyak 11,900 orang. 
 
Memasuki tahun 2021, pengangguran di Negeri Sembilan mula 
menunjukkan trend pemulihan dengan kadar pengangguran 
berkurangan kepada 3.5% pada suku kedua tahun 2021.  Ia berada pada 
kedudukan lebih baik namun belum pulih sepenuhnya berbanding 
tempoh pandemik. 
 
Insiden kemiskinan pula meningkat kepada 6.5% pada tahun 2020 
terutamanya kemiskinan bandar. Kadar gaji dan upah mencatatkan 
pengurangan selari dengan penguncupan ekonomi.  Negeri Sembilan 
mencatatkan pengurangan gaji dan upah pada kadar -6.4%.  Lebih 
membimbangkan apabila penguncupan kadar gaji dan upah ini adalah 
dua kali ganda lebih besar berbanding penguncupan KDNK negeri. 
 
Yang Berhormat Dato’ Yang Dipertua, ibarat kata perbidalan “berpatah 
sayap bertongkat paruh”, pasukan pentadbiran Kerajaan Negeri tetap 
tidak menyerah kalah pada persekitaran ekonomi yang suram 
sebaliknya terus gigih menarik sebanyak mungkin pelaburan langsung 
ke negeri ini.  Alhamdulillah, berdasarkan laporan yang dikeluarkan oleh 
Malaysia Investment Development Authority (MIDA) pada 2 Mac 2021, 
Negeri Sembilan telah mencatatkan nilai pelaburan yang tertinggi dalam 
sejarah iaitu 7.93 bilion pada tahun 2020. 
 
Bagi meneruskan lagi momentum ini, saya telah melancarkan Invest NS 

2021 pada 15 Disember 2020 bertujuan untuk mempromosi dan 
menarik lebih ramai pelabur domestik dan luar negara datang ke negeri 
ini.  Alhamdulillah, sehingga suku kedua tahun 2021, kita telah berupaya 
menarik 2.2 bilion pelaburan yang telah diluluskan dan dijangka akan 
mencapai sasaran 5.0 bilion sehingga penghujung tahun ini.  Pelaburan 
ini dijangka akan mencipta 1,274 peluang pekerjaan. 
 
Berdasarkan unjuran yang dibuat oleh pakar ekonomi, Prof Dr Mohd 
Yusof Saari dari Universiti Putra Malaysia (UPM), ekonomi negeri 
dijangka akan merekodkan pemulihan dengan pertumbuhan KDNK di 
antara 2.3 hingga 3.3% sehingga hujung tahun 2021.  Pertumbuhan 
ekonomi ini dijangka akan terus menunjukkan trend pemulihan yang 
meyakinkan di antara 3.2 hingga 4.2% pada tahun 2022.  Unjuran yang 
lebih tinggi dijangka dapat dicapai jika ekonomi terus dibuka dan 
pemulihan sektor pelancongan melalui pembukaan sempadan negara 

kepada pelawat dan pelancong asing dapat dilakukan pada awal tahun 
2022. 
 
Yang Berhormat Dato’ Yang Dipertua, di kesempatan ini, saya ingin 
merakamkan ucapan setinggi-tinggi penghargaan dan terima kasih 
kepada barisan hadapan yang telah bertungkus lumus memerangi dan 
memutuskan rantaian wabak COVID-19 di negeri ini.  Terima kasih juga 
saya ucapkan kepada syarikat-syarikat swasta, badan-badan NGO, 
orang-orang perseorangan, penjawat awam dan pemimpin-pemimpin 
tempatan yang turut sama membantu memerangi wabak COVID ini. 
Sesungguhnya kalian adalah wira kami. 
 

Tenang-tenang air di laut 
Sampan kolek bawa ke tanjong 
Hati terkenang mulut menyebut 
Budi baik tuan kami sanjung 

 
Peningkatan kes positif yang berterusan sejak penghujung tahun 2020 
telah menyebabkan Proklamasi Darurat diumumkan oleh Kerajaan 
Persekutuan pada 11 Januari 2021.  Untuk rekod, kes positif harian 
tertinggi yang pernah dicatatkan adalah 1,619 kes pada 16 Julai 2021.  
Jumlah kes terkumpul positif 19, COVID-19 di Negeri Sembilan sehingga 
15 November 2021 adalah 105,859 kes dengan 1,254 kematian. 
 
Sungguh pun dikecam hebat oleh segelintir pihak yang sentiasa mencari 
salah, Kerajaan Negeri tetap tekad menggandakan usaha dan strategi 
dalam menurunkan kes positif harian sebagaimana perintah Allah SWT 
dalam Surah Al-Baqarah Ayat 153 yang bermaksud: “Wahai orang-orang 
yang beriman! Mohonlah pertolongan (kepada Allah) dengan sabar dan 
solat.  Sesungguhnya, Allah berserta orang-orang yang sabar.” 
 
Alhamdulillah, ibarat munculnya pelangi selepas hujan, tawa selepas 
tangisan, Negeri Sembilan terus muncul sebagai negeri pertama 
Semenanjung Malaysia yang diumumkan beralih ke Fasa Empat Pelan 
Pemulihan Negara pada 24 September 2021 yang lalu.  Kejayaan ini 
adalah hasil usaha bersepadu semua pihak untuk meningkatkan tahap 
imuniti kelompok melalui pemberian vaksin secara besar-besaran di 
bawah Program Imunisasi COVID-19 Kebangsaan (PICK).  Sehingga 15 
November 2021, jumlah populasi dewasa yang telah lengkap divaksin 
adalah seramai 816,038 orang bersamaan 102%.  Peralihan ke Fasa 4 ini 
juga membolehkan semua sektor ekonomi berjalan semula setelah 
sekian lama terhenti akibat Perintah Kawalan Pergerakan (PKP). 
 
Namun, janganlah kita sekali-kali lupa dan lalai kerana kita masih belum 
menang.  Munajat dan doa perlu diteruskan agar Allah SWT memberikan 

keampunan kepada kita semua dan melindungan, dan melindungi negeri 
ini dari apa jua bala bencana, wabak penyakit. Saya dengan ini 
mempelawa seluruh rakyat Negeri Sembilan untuk turut serta menyertai 
majlis bacaan Al-Mathurat Kubra dan pimpinan rohani secara mingguan 
yang dibuat secara atas talian pada setiap Jumaat malam. 
 
Di kesempatan ini juga, saya ingin mengucapkan tahniah, syabas kepada 
pasukan bola sepak Negeri Sembilan FC kerana menjuarai Liga Perdana 
pada musim ini.  Kejayaan pasukan NSFC ini telah menamatkan 
penantian trofi selama 9 tahun sejak muncul juara Piala Sumbangsih 
tahun 2012.  Kejayaan ini juga merupakan pelengkap kepada kejayaan 
skuad Negeri Sembilan untuk beraksi di Liga Super pada musim hadapan.  
Namun begitu, hasrat rakyat Negeri Sembilan untuk menyaksikan 
pasukan negeri beraksi di pentas Piala Malaysia tidak kesampaian 
apabila 20 orang pemain dan pasukan pengurusan NSFC disahkan positif 
COVID-19 dan terpaksa menarik diri dari pertandingan. 
 
Yang Berhormat Dato’ Yang Dipertua, semasa pembentangan 
Belanjawan 2021 pada 27 November 2020 yang lalu, saya 
membentangkan unjuran hasil sebanyak 448 juta dengan tema: 
Merangsang Ekonomi, Mensejahtera Rakyat.  Unjuran tersebut adalah 
berdasarkan kepada analisis dan petunjuk-petunjuk ekonomi hasil sesi 
libat urus dengan pelbagai pihak bagi mendapatkan satu unjuran hasil 
yang realistik.  Walau bagaimanapun, PKP yang dilaksanakan oleh 
kerajaan mulai 12 Mei 2021 telah menyebabkan hampir kesemua sektor 
ekonomi tergendala dan tidak dapat beroperasi.  Sektor pembangunan 
hartanah, pembinaan, kuari, pasir dan pelancongan adalah antara sektor 
yang terjejas teruk dan memberikan kesan langsung kepada penyusutan 
Hasil Bukan Cukai seperti bayaran premium dan royalti. 
 
Analisis menggunakan model ekonometrik siri-masa menunjukkan, 
peningkatan intensiti sekatan perjalanan domestik, pembatasan acara 
awam dan penutupan tempat kerja, telah memberi kesan langsung 
terhadap kutipan hasil negeri dan kehilangan pekerjaan kerana 
beroperasi di bawah kapasiti optimum.  Untuk makluman sidang Dewan 
yang mulia, prestasi kutipan negeri sehingga 15 November 2021 adalah 
334.27 juta ataupun 74.61%. 
 
Pelbagai usaha dan strategi telah, telah dan sedang diambil oleh semua 
pejabat pemungut hasil bagi mengecilkan jurang.  InsyaAllah, saya amat 
yakin dan optimis, pada hujung tahun 2021 nanti, kita akan berupaya 
mengutip hasil sekurang-kurangnya 90% daripada anggaran 
belanjawan.  Untuk itu, saya ucapkan terima kasih kepada semua ketua 
jabatan yang terlibat, khususnya kepada penja, Pejabat Kewangan, 

Pejabat Perbendaharaan Negeri, yang tidak putus, yang tidak putus asa 
dan sentiasa gigih memperhebatkan kutipan hasil negeri. 
 
Sungguhpun hasil negeri sedikit rendah berbanding sasaran, namun, 
alhamdulillah, rizab Kumpulan Wang Disatukan Kerajaan Negeri masih 
lagi kukuh.  Sehingga 15 November 2021, jumlah rizab Kerajaan Negeri 
adalah sebanyak 899.25 juta yang terdiri daripada Akaun Hasil 
Disatukan sebanyak 446.42 juta dan Akaun Amanah Disatukan – 452.83 
juta. 
 
Sebagai tindak balas dalam menghadapi kesan pandemik COVID-19, 
Kerajaan Negeri telah menyusun semula perbelanjaan bagi menangani 
COVID-19 berjumlah 29.4 juta. Beberapa peruntukan tidak dapat 
dibelanjakan akibat PKP, telah dipindahkan bagi maksud yang lebih 
utama khususnya membaya, membiayai pelbagai bantuan rakyat seperti 
pemberian 4,470 unit peranti bagi membantu PdPR para pelajar dan 
edaran bakul makanan. 
 
Sehingga 15 November 2021, prestasi perbelanjaan mengurus adalah 
357.69 juta atau 63.65% manakala prestasi perbelanjaan pembangunan 
pula adalah 83.91 juta atau 54.84%. 
 
Yang Berhormat Dato’ Yang Dipertua, izin [minum].  Menyedari negeri 
sedang berhadapan dengan dua krisis yang tidak pernah dihadapi 
sebelum ini iaitu krisis kesihatan dan krisis ekonomi, maka pastinya kita 
memerlukan pendekatan yang berbeza dalam usaha untuk memulihkan 
ekonomi secepat dan, secepat yang mungkin.  Kerajaan perlu mengenal 
pasti sektor yang mesti diberikan tumpuan agar setiap perbelanjaan 
yang dikeluarkan oleh kerajaan mampu menjana impak yang optimum 
kepada ekonomi negeri seterusnya memberi pulangan hasil kepada 
kerajaan.  Hala tuju pembangunan ekonomi Negeri Sembilan secara 
keseluruhannya bergantung kepada pembangunan sektoral. 
 
Oleh itu, 2 petunjuk utama digunakan untuk menilai dan mengenal pasti 
sektor-sektor ekonomi yang berpotensi memba, menjadi pemacu 
pertumbuhan ekonomi negeri pada tahun 2022.  Petunjuk Analisis 
Pengganda ataupun multiplier dan hubungkait sektoral dan sectoral 

linkages telah digunakan berdasarkan model input-output yang 
dibangunkan.  Hasil kajian mendapati secara umumnya setiap 1.0% 
peningkatan nisbah perbelanjaan mengurus cenderung untuk menjana 
1.3% KDNK negeri.  Seterusnya, peningkatan 1.0% KDNK berpotensi 
menjana peningkatan jumlah hasil sebanyak 0.8%.  Nilai pengganda 
KDNK dan jumlah hasil ini telah mengambil kira kesan langsung dan 
tidak langsung kepada ekonomi Negeri Sembilan. 

Analisis Model Input-Output yang dibangunkan telah membantu 
Kerajaan Negeri mengenal pasti 4 kuadran sektor ekonomi iaitu Sektor 
Strategik, Sektor Utama, Sektor Kendiri dan Sektor Pemacu.  Setiap 
sektor tersebut telah dianalisis secara empirikal dalam penyediaan 
Belanjawan 2022 dan hala tuju pembangunan negeri di bawah RMKe-12 
dengan mengenal pasti subsektor-subsektor yang perlu diberikan 
tumpuan.  Di Negeri Sembilan, subsektor perdagangan borong dan 
runcit, makanan dan minuman, penginapan dan sektor pertanian 
merupakan sektor strategik.  Subsektor pemprosesan makanan dan 
minuman yang berhubung kait rapat dengan keusahawanan dan 
perusahaan kecil dan sederhana (PKS) pula termasuk dalam kumpulan 
sektor pemacu.  Sektor-sektor ini mempunyai pengganda nilai ditambah 
dan pengganda pekerjaan yang tinggi.  Justeru, langkah kerajaan untuk 
memulih ekonomi negeri dengan lebih berfokus, hendaklah memberi 
keutamaan kepada aktiviti ekonomi yang berkaitan dengan sektor-
sektor tersebut. 
 
Berdasarkan dapatan ini, amat wajar supaya satu pemetaan baharu 
sektor ekonomi disediakan oleh Kerajaan Negeri supaya langkah 
pemulihan ekonomi yang dilaksanakan berkesan dan rakyat dapat terus 
hidup sejahtera.  Justeru, Kerajaan Negeri melalui Unit Perancang 
Ekonomi Negeri (UPEN) sedang membangunkan Rancangan 
Pembangunan Negeri Sembilan (RPNS) 2021-2025.  Rancangan ini 
merupakan pelan jangka sederhana bagi pembangunan ekonomi negeri.  
Tumpuan bagi rancangan ini adalah kepada bidang mikro, 
makroekonomi dan fiskal negeri, keusahawanan dan perusahaan kecil 
dan sederhana, modal insan, penggunaan sumber alam dan tumpuan 
kepada sektor bernilai tinggi. 
 
Alhamdulillah, pembentangan Belanjawan 2022 ini merupakan tahun 
keempat saya dalam menggalas tanggungjawab bagi memastikan Negeri 
Sembilan yang dicintai ini terus membangun dengan sejahtera.  “Kok 
rumput nan seholai, kini dah jadi padang, kok sawah nan selopak, kini 
dah jadi bondang, kok dahan nan sepucuk, kini dah jadi pohon yang 
rendang.  Kok ibarat tanah, nak dibukitkan, kok air setitik nak dijadikan 
lautan”.  Begitulah ibarat kerajaan yang mentadbir negeri ketika ini 
semakin matang dan bijaksana dalam mengurus kemaslahatan ummah. 
 
Keutamaan belanjawan 2022 harus bertumpu kepada agenda pemulihan 
ekonomi rakyat pasca COVID-19. Seluruh tumpuan dan iltizam 
hendaklah difokus kepada semua inisiatif yang boleh merancakkan 
kembali ekonomi domestik dengan 2 tekad utama iaitu Mengurangkan 
Beban Perbelanjaan Rakyat dan Meningkatkan Keupayaan Penjanaan 
Pendapatan Keluarga.  Mendasari semangat iltizam ini, sukacita saya 

mengumumkan tema belanjawan tahun 2022 ini adalah “Mendaya Upaya 
Ekonomi Rakyat”. 
 
Kerajaan Negeri mencadangkan kepada Dewan yang mulia ini, 
Belanjawan 2022 dengan peruntukan Perbelanjaan Mengurus sebanyak 
520 juta berbanding Anggaran Hasil sebanyak 432 juta.  Peruntukan bagi 
maksud Perbelanjaan Pembangunan pula adalah sebanyak 130 juta. 
Justeru, belanjawan tahun 2022 yang dicadangkan ini merupakan 
belanjawan defisit sebanyak 88 juta. 
 
Dalam meneruskan agenda pemulihan ekonomi, adalah perlu bagi 
sebuah Kerajaan Negeri untuk berbelanja lebih daripada kutipan hasil 
bagi membolehkan lebih banyak intervensi dan suntikan dana awam 
dilakukan sekaligus membantu kenaikan KDNK negeri seperti yang telah 
saya terangkan di awal tadi.  Namun, belanjawan defisit ini perlulah 
bersifat terarah dengan memberikan keutamaan kepada sektor-sektor 
yang memberi nilai pengganda tinggi kepada ekonomi. 
 
Hasil Cukai dijangka menyumbang sebanyak 130.37 juta, 160.37 juta 
ataupun 37.12%.  Hasil Bukan Cukai pula dijangka akan menyumbang 
sebanyak 211.64 juta atau 48.99%.  Penurunan sasaran Hasil Bukan 
Cukai ini adalah berdasarkan jangkaan penurunan hasil premium tanah 
disebabkan pemulihan ekonomi yang dijangka perlahan bagi sektor 
pembinaan dan hartanah.  Manakala, Terimaan Bukan Hasil dijangka 
akan diperolehi sebanyak 59.99 juta iaitu 13.89%. 
 
Bagi peruntukan mengurus, perbelanjaan tertinggi adalah bagi maksud 
Emolumen yang berjumlah 203.15 juta ataupun 39.07%.  Seterusnya, 
Perkhidmatan dan Bekalan sebanyak 105.7 juta ataupun 20.33%, 
Perolehan Aset sebanyak 870 ribu ataupun 0.17%, Pemberian dan 
Kenaan Tetap sebanyak 196.23 juta ataupun 37.73% dan Perbelanjaan-
Perbelanjaan Lain sebanyak 14.05 juta ataupun 2.7%. 
 
Yang Berhormat Dato’ Yang Dipertua, bagi memastikan tema belanjawan 
ini tercapai dan benar-benar dapat direalisasikan, belanjawan ini akan 
dilaksanakan berdasar 3 strategi: 
 
i. Strategi Pertama: Mengupaya Keusahawanan dan Pasaran Guna 

Tenaga; 
 
ii. Kedua: Memperkukuh Sokongan Sosioekonomi Rakyat dan 

Sumber Daya Insan; dan 
 
iii. Strategi Ketiga: Menambahbaik Penawaran Perkhidmatan Kepada 

Masyarakat. 

Berdasarkan kepada strategi tersebut, belanjawan 2022 ini akan 
memberi fokus kepada 8 Bidang Tumpuan.  Pelbagai bantuan kewangan, 
pemberian tunai, insentif bukan kewangan dan bantuan sokongan telah 
direncanakan oleh Kerajaan Negeri untuk dimanfaatkan oleh rakyat.  
Sehubungan itu, sukacita saya umum sebanyak 52 inisiatif berjumlah 
64.09 juta akan dilaksanakan dalam Belanjawan 2022 ini untuk rakyat 
negeri ini.  Sebanyak 40 inisiatif sedia ada akan dikekalkan atau 
ditambah baik dan 12 inisiatif baharu akan diperkenalkan. 
 
Yang Berhormat Dato’ Yang Dipertua, Bidang Tumpuan Pertama adalah 
Ekonomi Rakyat.  Dalam fasa pemulihan ekonomi pasca COVID-19, 
tumpuan harus diberikan kepada penjanaan pendapatan rakyat 
terutama melalui aktiviti perniagaan kecil dan sederhana.  Penglibatan 
rakyat dalam bidang keusahawanan perlu digalakkan dengan 
menyediakan pelbagai bentuk insentif, suntikan modal, geran 
perniagaan, pinjaman mudah dan kemudahan infrastruktur supaya 
kelompok rakyat yang terjejas dapat bangkit kembali membangunkan 
ekonomi keluarga.  Untuk itu, sebanyak 15.7 juta diperuntukkan bagi 
bidang tumpuan ini yang melibatkan sebanyak 12 inisiatif. 
 
Usaha Kerajaan Negeri untuk mengupayakan keusahawanan akan 
dilaksanakan melalui inisiatif seperti berikut: 
 
Inisiatif Pertama – Tabung Usahawan Negeri Sembilan (TUNS).  Inisiatif 
dalam bentuk geran perniagaan berjumlah maksimum 3,000.00 kepada 
usahawan kecil ini telah mula diperkenalkan sejak tahun 2019 lagi.  
Sehingga kini, sejumlah terkumpul penerima geran TUNS ini adalah 
seramai 4,147 orang.  Pelaksanaan inisiatif ini telah menampakkan 
impak positif dalam kegiatan keusahawanan di negeri ini.  Sebagai 
contoh, kejayaan Puan Siti Aisah binti Saharudin yang merupakan 
penerima geran TUNS pada November 2020 yang lalu.  Beliau 
merupakan peniaga pasar malam sejak 16 tahun yang lalu dan terjejas 
akibat pandemik COVID-19.  Dengan bantuan geran TUNS, beliau telah 
membeli kelengkapan berniaga dan set catering bagi melaksanakan 
perniagaan penyediaan dan tempahan makanan yang beliau laksanakan 
secara atas talian.  Alhamdulillah, beliau berjaya meningkatkan 
pendapatan keluarga daripada 2,000.00 kepada 5,000.00 sebulan. 
Melihat kejayaan ini, Kerajaan Negeri akan meneruskan inisiatif TUNS 
dengan peruntukan sebanyak 3.0 juta lagi pada tahun hadapan yang 
dijangka akan memberi manfaat kepada seramai seribu usahawan. 
 
Inisiatif Kedua – Tabung Usahawan Negeri Sembilan (TUNS) Plus.  Pada 
Belanjawan 2021 yang lalu, Kerajaan telah memperkenalkan inisiatif 
TUNS Plus iaitu satu program transformasi usahawan, supaya lebih 

berkembang atau groom big dalam bidang perniagaan masing-masing.  
Inisiatif yang diterajui oleh Perbadanan Kemajuan Negeri, Negeri 
Sembilan (PKNNS) ini, menyediakan pinjaman mudah tanpa faedah 
kepada usahawan-usahawan yang layak khususnya kepada penerima 
geran awal TUNS.  Sehingga kini, seramai 213 pemohon telah diluluskan 
dengan jumlah pinjaman maksimum 15 ribu ba, 15 ribu ringgit bagi 
setiap pemohon. Justeru, kerajaan bersetuju meneruskan inisiatif ini 
dengan peruntukan sebanyak Ringgit Malaysia 3.0 juta ringgit. 
 
Inisiatif Ketiga.  Sepanjang tempoh pelaksanaan PKP yang lalu, ramai 
pekerja yang terpaksa diberhentikan pekerjaan dan hilang punca 
pendapatan.  Bagi meneruskan kelangsungan hidup, kebanyakan mereka 
mencari bidang perniagaan berasaskan makanan secara kecil-kecilan di 
rumah masing-masing. Namun, sebahagian mereka tidak dapat 
memasarkan produk dengan lebih jauh lagi disebabkan tidak melepasi 
piawaian pensijilan halal yang ditetapkan oleh kerajaan seperti 
kebersihan premis, kualiti alatan dan perkakasan yang digunakan, 
pembungkusan produk dan lain-lain supaya mematuhi prinsip halalan 

toyyiban.  Bagi mengupayakan usahawan kecil ini, Kerajaan Negeri 
memperkenalkan satu inisiatif baharu; Halal Cottage dengan peruntukan 
awal sebanyak 500 ribu ringgit yang akan diterajui oleh Jabatan Hal 
Ehwal Agama Islam Negeri Sembilan.  Menerusi inisiatif usahawan 
cottage yang akan diberikan geran bantuan tidak melebihi 5,000.00 
seorang untuk menaik taraf premis dan alatan supaya memenuhi 
piawaian halal yang ditetapkan. 
 
Sektor pertanian merupakan sektor strategik dalam hubungkaitnya 
dengan sektor ekonomi lain.  Ianya menyupa, merupakan penyumbang 
yang signifikan kepada ekonomi negeri iaitu 7.2% daripada KDNK negeri 
pada tahun 2020.  Melihat kepentingan sektor pertanian, kerajaan akan 
meneruskan 3 inisiatif sedia ada dan memperkenalkan 2 inisiatif baru 
untuk memperkukuh kegiatan usahawan tani seperti berikut: 
 
Inisiatif Keempat – Siswazah Tani (INSIST9).  Bagi meningkatkan 
penglibatan siswazah dalam bidang pertanian, pemberian bantuan 
siswazah tani (INSIST9) dalam bentuk geran berjumlah maksimum 10 
ribu akan diteruskan.  Inisiatif telah mula dilaksanakan pada tahun 2020.  
Sehingga kini, seramai 119 orang siswazah telah menerima manfaat.  
Untuk itu, sebanyak 500 ribu ringgit akan diperuntukkan pada tahun 
hadapan. 
 
Suka untuk saya berkongsi kisah Encik Khairul Syakirin bin Mohamad, 
seorang graduan Ijazah Sarjana Muda Sukan berusia 31 tahun. Beliau 
telah mengusahakan projek tanaman cili secara fertigasi di atas tanah 
seluas 0.3 hektar di Ayer Kuning, Tampin sejak tahun 2019.  Beliau telah 

menerima geran INSIST9 berjumlah 5,000.00 pada tahun 2021.  Jumlah 
pengeluaran 2021 berjumlah 9.6 tan dan telah memperolehi pendapatan 
kasar berjumlah Ringgit Malaysia 96 ribu. 
 
Seorang lagi penerima geran INSIST9 adalah Cik Tan Sie Jie merupakan 
siswazah jurusan Diploma Pengurusan Hotel.  Beliau menceburkan diri 
dalam bidang pertanian semasa berlakunya PKP pada pertengahan 2020 
dengan melaksanakan projek tanaman sayuran seperti cili, terung dan 
labu atas tanah keluasan 2.0 hektar di Kampung Bukit Laka, Serting di 
Daerah Jempol.  Geran INSIST9 sebanyak 10 ribu telah diberikan kepada 
beliau.  Kini, beliau telah berjaya memperolehi pendapatan kasar 
sebanyak 140 ribu ringgit dengan pengeluaran berjumlah 35 tan. 
 
Inisiatif Kelima – Petani Muda.  Penglibatan anak-anak muda selain dari 
siswazah dalam bidang pertanian juga perlu diberikan sokongan sebagai 
pemangkin untuk mereka terus berbudi pada tanah.  Inisiatif yang baru 
dilaksanakan pada tahun 2021 ini, telah mendapat sambutan yang 
sangat baik dan sehingga kini seramai 75 orang petani muda telah 
menerima geran bantuan sebanyak maksimum 10 ribu ringgit seorang.  
Oleh itu, kerajaan bersetuju untuk memperuntukkan sebanyak 500 ribu 
ringgit pada tahun hadapan untuk meneruskan inisiatif ini. 
 
Inisiatif Keenam – Pembangunan Tanah Terbiar.  Kerajaan Negeri akan 
meneruskan inisiatif pembangunan tanah terbiar dengan peruntukan 
sebanyak 1.0 juta pada tahun hadapan.  Sepanjang tahun 2021 ini, 63 
kelulusan telah diberikan melibatkan pembangunan 181 hektar tanah 
terbiar. Bantuan dalam bentuk input pertanian dan kemudahan 
infrastruktur disediakan untuk mengusahakan pelbagai aktiviti 
pertanian dengan nilai bantuan maksimum 15 ribu ringgit per hektar. 
 
Inisiatif Ketujuh.  Kerajaan Negeri melihat terdapat keperluan untuk 
membantu usahawan tani memperkukuhkan lagi aktiviti pertanian yang 
sedang diusahakan supaya dapat mencapai skala yang lebih besar 
ataupun economic scale sekaligus dapat menggandakan produktiviti 
pengeluaran.  Satu kerjasama strategik antara Kerajaan Negeri dan Agro 
Bank akan dilaksanakan untuk menyediakan kemudahan pinjaman skala 
sederhana kepada usahawan tani yang layak. 
 
Justeru itu, sukacita saya umumkan satu lagi inisiatif baharu iaitu Tabung 
Agro dalam bentuk pinjaman mudah tanpa faedah dengan nilai 
maksimum 50 ribu Ringgit Malaysia sebagai pengukuhan modal 
perniagaan.  Sebanyak 3.0 juta akan diperuntukkan untuk inisiatif ini. 
 
Selain daripada petani, Kerajaan Negeri turut prihatin terhadap nasib 
nelayan pesisir pantai di Port Dickson yang turut terjejas.  Sungguhpun 

terletak di bawah tanggungjawab Persekutuan, namun Kerajaan Negeri 
tetap prihatin dan peka dengan penderitaan yang dialami oleh nelayan 
pantai ini dalam meneruskan kelangsungan kehidupan.  Untuk itu, 
sukacita saya umumkan satu lagi inisiatif baharu insis, Insentif Galakan 
Nelayan ataupun INGEN, dengan dana sebanyak 500 ribu ringgit bagi 
membantu nelayan membeli kelengkapan, alatan dan baik pulih bot 
dengan geran bantuan antara Ringgit Malaysia 5,000.00 hingga Ringgit 
Malaysia 15 ribu seorang tertakluk kepada kelayakan dan pengesahan 
yang akan dibuat oleh agensi kerajaan yang berkaitan. 
 
Inisiatif Kesembilan – Job Fair.  Kerajaan Negeri menyedari bahawa 
terdapat sebahagian rakyat yang terkesan dengan kehilangan pekerjaan 
akibat situasi pandemik COVID-19 dan sebilangan graduan masih 
menganggur bagi mendapatkan pekerjaan dalam situasi masa kini.  
Pelbagai usaha dan aktiviti dirancang oleh kerajaan bagi memberi 
peluang pekerjaan kepada rakyat.  Sebagai contoh, Karnival Kerjaya 
Nogori Kito yang akan diadakan pada 4 Disember 2021 akan datang.  
Adalah diharapkan lebih banyak peluang pekerjaan akan ditawarkan 
semula selaras dengan pemulihan ekonomi yang sedang berjalan.  Bagi 
tahun 2022, Kerajaan Negeri bersetuju melaksanakan Job Fair dengan 
peruntukan ditingkatkan kepada 200 ribu ringgit. 
 
Inisiatif Ke-10.  Selain daripada peruntukan kerajaan, Kerajaan Negeri 
juga komited untuk menggerakkan badan-badan berkanun negeri 
supaya membantu mengupayakan pasaran buruh di negeri ini.  Untuk 
itu, Yayasan Negeri Sembilan menerusi anak syarikat Kumpulan 
Akademi YNS (KAYNS) bersetuju memberikan Geran Khas TVET 
sebanyak 1,000.00 ringgit kepada anak-anak yang belajar di Kolej 
Akademi Yayasan Negeri Sembilan mulai sesi akademik tahun 2021 ini.  
Bagi tujuan ini, Yayasan Negeri Sembilan telah meluluskan dana khas 
sebanyak 500 ribu ringgit pada tahun 2022.  Ini adalah sebahagian 
daripada usaha kerajaan untuk memperkasakan bidang teknikal dan 
vokasional yang berpotensi menawarkan pasaran tenaga buruh yang 
lebih luas kepada anak-anak negeri ini.  Saya yakin, kadar enrolmen 
pelajar ke, di KAYNS akan terus meningkat sehingga 500 orang pelajar 
berbanding 270 orang pada masa ini, sebaik sahaja blok akademi baharu 
di Kampus ITYNS Gentam siap sepenuhnya pada tahun 2022 nanti.  
Untuk makluman, status kemajuan di tapak pada masa ini adalah 
sebanyak 70%. 
 
Di samping bantuan berbentuk kewangan dan pengupayaan 
keusahawan juga akan dilengkapkan dengan menyediakan prasarana 
kegiatan ekonomi. Untuk itu, Kerajaan Negeri akan melaksanakan 
inisiatif seperti berikut: 

Inisiatif Ke-11 – Pembinaan Pusat Penempatan Semula Penjaja.  Untuk 
tahun 2021, Kerajaan teli, Negeri telah meluluskan sebanyak 18 tapak 
yang menyediakan 273 petak penjaja melibatkan 7 kawasan pentadbiran 
Pihak Berkuasa Tempatan.  Untuk itu, pembinaan pusat penempatan 
semula penjaja akan diteruskan lagi agar para penjaja dapat terus 
menjalankan perniagaan di tempat yang lebih kondusif, selamat dan 
tersusun dengan peruntukan sebanyak 1.0 juta ringgit. 
 
Inisiatif Ke-12.  Selain daripada pusat penjaja, Kerajaan Negeri turut 
komited untuk membantu memasarkan produk-produk usahawan 
tempatan dengan menyediakan hab pengumpulan produk di lokasi yang 
strategik.  Menyedari potensi yang ada di kawasan Seremban Gateway, 
kerajaan bersetuju untuk menaik taraf bangunan Kedai Cenderamata 
Kompleks Taman Seni Budaya di hadapan Muzium Negeri dengan 
peruntukan sebanyak 2.0 juta untuk membina sebuah Hab Pengumpulan 
Produk Negeri Sembilan.  Hab ini dijangka akan turut menjadi tempat 
tarikan pelancong yang baharu bagi mendapatkan produk-produk 
keluaran usahawan negeri ini. 
 
Yang Berhormat Dato’ Yang Dipertua, Bidang Tumpuan Kedua adalah 
Pendidikan.  Untuk tahun 2022 bidang tumpuan ini bakal diperuntukkan 
sebanyak 8.5 juta merangkumi 7 inisiatif.  Pelaburan dalam bidang 
pendidikan adalah pelaburan jangka panjang yang akan menentukan 
jatuh bangunnya sebuah tamadun peradaban bangsa.  Jika ingin melihat 
hebatnya sebuah bangsa, lihatlah pada kualiti anak mudanya yang ada 
pada hari ini. Generasi masa hadapan perlu dipersiapkan dengan 
pengetahuan dan kemahiran. Keperibadian unggul dan keseimbangan 
merupakan pelengkap kepada pembentukan karakter insan. 
 
Sebagai manifestasi kesungguhan Kerajaan Negeri dalam memperkasa 
perkembangan pendidikan, maka kesemua inisiatif sedia ada akan 
diteruskan seperti berikut: 
 
Inisiatif Pertama – Bantuan Anak Sekolah (B.A.S).  Inisiatif bantuan tunai 
sebanyak 50.00 ringgit sebulan kepada anak-anak kumpulan B40 ini 
telah mula dilaksanakan sejak tahun 2019 dengan seramai 2,363 murid 
telah mendapat manfaatnya sehingga kini. Untuk itu, ianya akan 
diteruskan lagi pada tahun 2022 dengan peruntukan sebanyak 900 ribu 
ringgit yang bakal memberi manfaat kepada seramai 1,500 orang murid 
Darjah 1 hingga Darjah 6 dalam kalangan keluarga yang berpendapatan 
rendah. 
 
Inisiatif Kedua – Biasiswa Anak Negeri.  Satu lagi bantuan kewangan 
tunai yang dikekalkan adalah Biasiswa Anak Negeri dikhaskan kepada 
pelajar cemerlang dalam akademik dan kokurikulum dalam kalangan 

keluarga yang kurang berkemampuan.  Justeru itu, peruntukan sebanyak 
800 ribu ringgit disediakan untuk tahun 2022 bagi tujuan pemberian 
Biasiswa Anak Negeri. 
 
Inisiatif Ketiga – Program Fast Track Lepasan Tahfiz.  Program ini adalah 
agenda Kerajaan Negeri dalam mengarus perdanakan pelajar tahfiz 
dalam sistem pendidikan negara melalui persiapan pelajar tahfiz untuk 
mendapatkan sijil peperiksaan SPM dalam tempoh satu tahun.  Program 
Fast Track Lepasan Tahfiz ini telah diperkenalkan pada tahun 2021 
dengan seramai 50 orang huffaz telah menjalani pendidikan dalam aliran 
sastera dan bakal menduduki peperiksaan SPM 2021 pada bulan Mac 
tahun 2022 yang akan datang ini. Bagi memberi peluang kepada lebih 
ramai anak hafiz dan hafizah mengikuti program ini, sukacita saya 
umumkan peluasan pelaksanaan program ini kepada pelajar tahfiz yang 
menuntut dalam aliran sains pula, dengan peningkatan peruntukan 
kepada 1.0 juta ringgit pada tahun hadapan. 
 
Inisiatif Keempat – Bantuan Sekolah Tahfiz/ SJKC/ SJKT/ Swasta.  
Sebagai langkah penyuburkan budaya ilmu, melaksanakan program atau 
projek bertujuan pendidikan, Kerajaan Negeri akan meneruskan 
pemberian Bantuan Sekolah Tahfiz/ SJKC/ SJKT/ Swasta.  Alhamdulillah, 
dari 2.5 juta yang diperuntukkan dalam tahun 2021, sebanyak 31 buah 
sekolah telah mendapat manfaat.  Untuk itu, sebanyak 2.0 juta akan 
diperuntukkan bagi pelaksanaan inisiatif ini pada tahun hadapan. 
 
Inisiatif Kelima – Tabung Penyelenggaraan Sekolah.  Sebagaimana yang 
telah saya umumkan semasa Belanjawan 2020 yang lalu, Negeri 
Sembilan merupakan negeri yang pertama menubuhkan Akaun Amanah 
Penyelenggaraan Sekolah di negara ini.  Sungguhpun tanggungjawab 
penyelenggaraan sekolah adalah di bawah Persekutuan, namun 
kepentingan persekitaran pembelajaran yang kondusif dan selamat 
tetap menjadi keutamaan Kerajaan Negeri, merentasi sempadan pol, 
merentasi sempadan politik. Bagi meneruskan inisiatif Tabung 
Penyelenggaraan Sekolah ini pada tahun 2022, sebanyak 1.0 juta 
diperuntukkan menerusi kerjasama dengan Persatuan Ibubapa dan Guru 
(PIBG) sekolah-sekolah yang berkenaan. 
 
Inisiatif Keenam – Rumah Negeri Sembilan di Kaherah.  Kerja-kerja baik 
pulih bangunan Rumah Negeri Sembilan di Kaherah telah bermula pada 
16 Ogos 2021 dengan perkongsian kos bersama pihak Majlis Agama 
Islam Negeri Sembilan (MAINS) dengan jumlah keseluruhan 5.18 juta 
ringgit.  Jum, projek ini masih lagi dalam pelaksanaan dan dijangka akan 
selesai pada 15 Februari 2022.  Ketika ini, Rumah Negeri Sembilan di 
Kaherah hanya mampu menampung 80 orang pelajar dan dijangka dapat 
ditingkatkan kepada 100 orang pelajar pada satu-satu masa setelah 

kerja-kerja baik pulih kediaman ini selesai kelak.  Pada tahun hadapan, 
Kerajaan Negeri akan memperuntukkan 1.5 juta lagi bagi pelaksanaan 
inisiatif ini. 
 
Inisiatif Ketujuh – Elaun Guru KAFA.  Bagi, bagi terus mengiktiraf 
peranan pendidikan dan menyemai asas pendidikan Islam anak-anak di 
peringkat sekolah rendah, Kerajaan Negeri akan meneruskan inisiatif 
pemberian Elaun Guru KAFA kepada 1,862 guru KAFA dengan 
peruntukan sebanyak 1.3 juta.  Jumlah ini adalah sebagai inisiatif 
tambahan kepada jumlah elaun yang telah diberikan oleh Kerajaan 
Persekutuan. 
 
Yang Berhormat Dato’ Yang Dipertua, Bidang Tumpuan Ketiga adalah 
Kebajikan. Aspek kebajikan merupakan asas kepada sebuah pentadbiran 
di mana terletaknya penzahiran rasa prihatin kepada pihak pihak 
kerajaan, dari pihak kerajaan kepada rakyat. Inisiatif yang akan 
dilaksanakan ini merupakan relief kepada rakyat yang meringan, bagi 
meringankan bebanan yang ditanggung.  Sebanyak 3.68 juta peruntukan 
disediakan untuk bidang tumpuan ini yang melibatkan 7 inisiatif sedia 
ada iaitu: 
 
Inisiatif Pertama – Bantuan Peralatan Implan Ortopedik.  Sehingga kini, 
seramai 37 individu telah berjaya dengan menerima Bantuan Peralatan 
Implan Ortopedik melibatkan perbelanjaan keseluruhan berjumlah 350 
ribu Ringgit Malaysia pada tahun ini. Alhamdulillah, semua penerima 
bantuan telah selamat menjalani pembedahan masing-masing dan 
diharap bantuan ini dapat memberi kehidupan dan sinar baharu kepada 
penerima-penerima manfaat berkenaan. Bagi meneruskan inisiatif ini, 
sebanyak 500 ribu diperuntukkan oleh Kerajaan Negeri kepada rakyat 
yang kurang berkemampuan bagi tujuan pembelian alat bantuan 
sokongan implan ortopedik. 
 
Inisiatif Kedua – Tabung Perubatan Hemodialisis.  Bagi meringankan 
beban pesakit yang kurang berkemampuan untuk menjalani rawatan 
dialisis, Kerajaan Negeri telah memperkenalkan inisiatif Tabung 
Perubatan Hemodialisis bermula tahun ini dan telah membantu seramai 
122 individu.  Pelakna, pelaksanaan inisiatif ini melibatkan kerjasama 
dengan 3 buah pusat dialisis iaitu Hospital Tuanku Jaafar, Pusat 
Perubatan NSMCH dan pusat, Hospital Islam Az Zahrah.  Bagi 
meneruskan inisiatif ini, sebanyak 1.0 juta diperuntukkan sebagai 
bantuan kos rawatan. 
 
Inisiatif Ketiga – Food Bank.  Berikutan peningkatan kes COVID-19 pada 
awal tahun 2021, Kerajaan Negeri telah menyusun semula peruntukan 
dengan memberi lebih 50,000 bantuan bakul makanan kepada rakyat 

yang terkesan tanpa mengira sempadan bangsa dan politik.  Pelaksanaan 
Food Bank ini akan terus ditambah baik dari segi mekanisme dan 
pemantauannya supaya lebih inklusif dan mampan.  Satu bank data 
penerima sedang dibangunkan menerusi aplikasi N9 Digital sebagai 
gerbang bantuan kebajikan negeri.  Ini bagi memastikan bantuan yang 
lebih holistik dengan pakej yang boleh menjana pendapatan.  Satu pusat 
pengumpulan makanan juga akan diwujudkan supaya aktiviti 
pengumpulan, pembahagian, pengedaran bakul makanan dapat 
dilaksanakan lebih tersusun.  Bagi tujuan ini, Kerajaan Negeri bersetuju 
meningkatkan peruntukan kepada 200 ribu ringgit pada tahun hadapan. 
 
Inisiatif Keempat dan Kelima – Takaful Khairat Kematian Islam Dan 
Hibah Takaful Bukan Islam.  Adalah menjadi tanggungjawab kerajaan 
untuk memastikan seluruh rakyat di negeri ini merasa selamat dan 
dilindungi terutama golongan rentan.  Kedua-dua insiatif ini adalah 
bertujuan untuk meringankan beban dan memberi perlindungan kepada 
waris yang kehilangan tempat bergantung atau ahli keluarga akibat 
kematian.  Untuk makluman, inisiatif yang mula diperkenalkan pada 
Belanjawan Tahun 2021 ini, telah dilancarkan pada 14 Julai 2021 yang 
lalu.  Seramai lebih kurang 7,552 orang Ketua Isi Rumah yang beragama 
Islam dan 3,225 orang Ketua Isi Rumah yang bukan beragama Islam 
daripada senarai e-Kasih telah dicarum di bawah skim ini.  Sebagai tanda 
prihatin, kerajaan bersetuju untuk meneruskan caruman perlindungan 
takaful kepada rakyat yang berpendapatan rendah daripada senarai 
e-Kasih.  Caruman ini akan merangkumi perlindungan kepada Ketua Isi 
Rumah dan 3 orang Ahli Isi Rumah.  Waris yang layak akan mendapat 
hibah atau pampasan sebanyak 2,000.00 hingga 6,000.00 bergantung 
kepada punca kematian.  Untuk itu, kerajaan memperuntukkan sebanyak 
1.0 juta bagi Takaful Khairat Kematian Islam dan 500 ribu ringgit bagi 
Hibah Takaful Bukan Islam. 
 
Inisiatif Keenam – Rumah Minda Ceria.  Pelaksanaan inisiatif ini juga 
adalah sebagai bukti keprihatinan kerajaan dalam memberi 
perlindungan kepada golongan gelandangan atau terpinggir untuk 
mendapat kehidupan yang lebih berkualiti. Penubuhan rumah 
perlindungan bagi golongan gelandangan atau dinamakan sebagai 
Rumah Minda Ceria yang beroperasi pada 1 April yang lalu telah mula 
menunjukkan prestasi yang positif.  Para peserta Rumah Minda Ceria 
dilihat telah mula menyesuaikan diri dengan kehidupan baharu mereka 
yang lebih terurus dan kondusif.  Pada tahun ini, seramai 12 orang telah 
menjadi penghuni RMC.  Rumah RMC ini akan dapat menampung 20 
orang penghuni dalam satu-satu masa. Justeru, sebanyak 230 ribu ringgit 
diperuntukkan untuk meneruskan pelaksanaan inisiatif ini pada tahun 
2022. 

Inisiatif Ketujuh.  Sepanjang tempoh pelaksanaan PKP, barisan hadapan 
yang sentiasa bertungkus lumus membantu Kerajaan Negeri mengenal 
pasti mengagihkan bantuan makanan asas kepada golongan yang terjejas 
khususnya mereka yang dalam tempoh kuarantin adalah ahli-ahli 
Jawatankuasa Majlis Pengurusan Komuniti Kampung (MPKK).  
Merekalah hero yang tidak didendang yang di, yang sanggup meredah 
hujan malam menghantar bantuan rumah ke rumah walaupun sedar diri 
mereka turut berhadapan risiko jangkitan.  Sebagai menghargai jasa dan 
pengorbanan pimpinan barisan hadapan ini, sukacita saya umumkan 
satu lagi inisiatif baharu iaitu caruman takaful Khairat Kematian MPKK 
kepada seramai 13 Ahli Jawatankuasa bagi 433 MPKK dengan 
peruntukan sebanyak 250 ribu ringgit.  Menerusi skim ini, waris ahli 
MPKK akan menerima bantuan kecemasan serta merta sebanyak 
2,000.00 bagi kematian biasa dan 6,000.00 sekiranya disebabkan oleh 
kemalangan. 
 
Yang Berhormat Dato’ Yang Dipertua, Bidang Tumpuan Keempat adalah 
Pemerkasaan Komuniti dengan peruntukan keseluruhan berjumlah 
21.68 juta bagi 11 inisiatif.  Komuniti perlu terus diperkasa agar semua 
masyarakat terangkum dan tiada yang terpinggir.  Usaha pemerkasaan 
ini hendaklah melalui penambahbaikan infrastruktur kemudahan 
kepada masyarakat serta program community based yang akhirnya akan 
diterjemahkan kepada kesejahteraan dan kesepakatan komuniti. 
 
Kerajaan Negeri akan terus menambah baik infrastruktur untuk 
komuniti melalui inisiatif seperti berikut: 
 
Inisiatif Pertama – Desa Muafakat Negeri Sembilan.  Pelaksanaan Desa 
Muafakat NS ini adalah bagi membantu pemilikan kediaman bagi rakyat 
yang memerlukan dan membina penempatan penduduk kampung yang 
lebih terancang selaras dengan Pelan Pembangunan Luar Bandar Negeri 
Sembilan 2019-2040. Usaha ini diharap dapat mengurangkan 
penghijrahan golongan produktif keluar dari luar bandar. Sebagai 
permulaan, Kerajaan Negeri telah bersetuju untuk mena, melaksanakan 
inisiatif ini di Kampung Jeram Panjang, Jempol dan Kampung Chennah, 
Jelebu dengan peruntukan awal berjumlah Ringgit Malaysia 1.0 juta 
ringgit. 
 
Di kesempatan ini juga, sukacita saya berkongsi berita gembira buat 8 
buah keluarga di Kampung Chuah, Port Dickson yang telah mendiami 
tanah kerajaan selama lebih dari 20 tahun untuk menumpang teduh.  
Alhamdulillah, setelah mengambil kira faktor kebajikan dan nilai-nilai 
kemanusiaan yang tinggi, Majlis Mesyuarat Kerajaan Negeri (MMK) yang 
bersidang pada 13 Oktober 2021 yang lalu telah bersetuju meluluskan 
pemberimilikan tanah kepada 8 buah keluarga terbabit. Semoga 

kurniaan ini akan membuka lembaran hidup baharu yang lebih 
bermakna buat mereka sekeluarga. 
 
Inisiatif Kedua– Program Rumah Harapan Rakyat.  Selain daripada itu, 
kerajaan juga komited untuk memastikan setiap anak negeri mampu 
memiliki rumah idaman mereka sendiri.  Untuk itu, kerajaan akan terus 
memperhebatkan lagi pembinaan rumah-rumah mampu milik sama ada 
yang dibina oleh kerajaan mahupun pihak swasta.  Sepanjang tempoh 3 
tahun pentadbiran ini, sebanyak 18,796 unit Rumah Mampu Milik 
Swasta dan 351 unit Rumah Penjawat Awam telah disiapkan. 
 
Bagi menerus, bagi memberi lebih banyak peluang kepada rakyat yang 
memerlukan untuk memiliki kediaman, Kerajaan Negeri telah 
memperkenalkan Program Rumah Harapan Rakyat pada tahun 2021.  
Skim ini menyediakan kemudahan pinjaman tanpa faedah bagi rumah 
bernilai 75 ribu ringgit kepada golongan B40 yang masih belum memiliki 
rumah dan ingin membina rumah banglo setingkat di atas sebidang 
tanah milik masing-masing.  Sehingga kini, sebanyak 61 permohonan 
telah diluluskan dan kini di peringkat pra pembinaan.  Menariknya 
inisiatif ini, bayaran pinjaman ini hanya akan mula dibayar apabila 
rumah tersebut telah siap dan selepas penyerahan kunci kepada peserta.  
Sehubungan itu, sukacita saya umumkan bahawa inisiatif Rumah 
Harapan Rakyat akan diteruskan dengan peruntukan sebanyak 5.0 juta 
ringgit. 
 
Inisiatif Ketiga – Penyelenggaraan Perumahan Awam.  Selain daripada 
pembinaan rumah-rumah baharu, kerajaan turut memberikan perhatian 
terhadap penyelenggaraan rumah-rumah awam sedia ada supaya kekal 
berada dalam keadaan baik, kondusif dan berdaya huni.  Fokus kerja-
kerja penyelenggaraan skim perumahan awam bagi menambah baik 
kualiti kehidupan penduduk.  Untuk tahun 2022, kerajaan akan 
memberikan peruntukan berjumlah 6.3 juta. 
 
Inisiatif Keempat– Penyelenggaraan Perumahan Swasta.  Peruntukan 
sebanyak 1.0 juta diteruskan oleh Kerajaan Negeri sebagai bukti dan 
terjemahan keprihatinan dalam usaha menambah baik kehidupan 
komuniti yang tinggal di skim perumahan swasta. Untuk tahun ini, 
sebanyak 5 skim perumahan telah diselenggara dan memberi manfaat 
kepada 622 pemilik kediaman yang menghuni di perumahan swasta. 
 
Inisiatif Kelima.  Kerajaan Negeri sentiasa mendengar keluh kesah rakyat 
berkenaan ketidakmampuan pihak Badan Pengurusan Bersama (JMB) 
atau pemba, Perbadanan Pengurusan (MC) terutama dari segi kewangan, 
di mana pendapatan tidak dapat dijana melalui kutipan caj 
perkhidmatan mereka. Justeru bagi meringankan beban JMB/MC, 

Kerajaan Negeri telah bersetuju melaksanakan satu inisiatif baharu iaitu 
pemberian geran kedua, Pemberian Geran Kepada JMB/MC dengan 
peruntukan sebanyak 1.41 juta.  Inisiatif bantuan kewangan secara one-

off ini dijangka dapat memberi dan membantu 282 JMB/MC di negeri ini.  
 
Pelu, peluasan kemudahan rakyat akan terus ditingkatkan oleh Kerajaan 
Negeri.  Oleh itu, usaha mening, peningkatan kemudahan rakyat akan 
diterjemah melalui pelaksanaan inisiatif keenam hingga kelapan iaitu: 
 
Inisiatif Keenam – Bas Percuma.  Inisiatif perkhidmatan bas percuma ini 
akan menjangkau tahun keempat pelaksanaannya pada tahun 2022 
kelak.  Untuk makluman, peluasan ke Daerah Jempol telah dilaksanakan.  
Seterusnya, peluasan ke Daerah Kuala Pilah dirancang akan dimulakan 
pada tahun hadapan.  Sehingga kini, perkhidmatan bas percuma ini telah 
dimanfaatkan oleh 33 ribu orang pengguna.  Sehubungan itu, sebanyak 
1.0 juta akan diperuntukkan bagi meneruskan pelaksanaan inisiatif ini.  
Izinkan [minum]. 
 
Bagi memastikan keterhubungan antara kawasan bandar dan luar 
bandar, sukacita saya umumkan satu lagi inisiatif baharu iaitu 
perkhidmatan bas luar bandar dengan kerjasama MARA Liner.  Inisiatif 
ini akan dilaksanakan di daerah, Daerah Tampin dan Rembau sebagai 
perintis dengan peruntukan berjumlah 1.0 juta ringgit. 
 
Inisiatif Kelapan.  Pelaksanaan PKP di seluruh negara telah benar-benar 
mengubah medium komunikasi dan interaksi sosial rakyat. Pengajaran 
dan Pembelajaran di Rumah (PdPR) secara google meet, kuliah agama 
secara zoom, bacaan Yasin dan Al-Mathurat secara atas talian, telah 
menjadi kebiasaan kepada kita semua.  Namun, adakalanya liputan dan 
akses internet di beberapa kawasan masih terbatas sama ada atas faktor 
geografi, infrastruktur ataupun keupayaan kewangan.  Justeru, bagi 
memastikan setiap rakyat mempunyai akses internet yang berkualiti, 
maka kerajaan akan melaksanakan satu lagi inisiatif baharu iaitu wifi 
percuma, komuniti, Wifi Percuma Komuniti melalui pemasangan 
kemudahan wifi di 100 buah balairaya terpilih dengan peruntukan 
sebanyak 300 ribu ringgit. 
 
Selain itu, Kerajaan Negeri akan terus menyemarakkan perpaduan 
dengan menggiatkan aktiviti komuniti melalui pelaksanaan inisiatif 
kesembilan hingga kesebelas: 
 
Inisiatif Kesembilan – Geran Aktiviti MPKK. Sebanyak 2.17 juta 
diperuntukkan untuk inisiatif ini bagi membiayai aktiviti 
kemasyarakatan di peringkat akar umbi dengan kadar 5,000.00 bagi 

setiap MPKK.  Kadar ini telah dinaikkan semenjak tahun 2021 agar MPKK 
dapat mentadbir dengan lebih efektif. 
 
Inisiatif Ke-10 – Geran Aktiviti Belia MPKK.  Selain daripada geran 
5,000.00 untuk aktiviti MPKK, Kerajaan Negeri juga akan meneruskan 
inisiatif pemerkasaan belia akar umbi menerusi pembiayaan aktiviti 
anak muda di kampung.  Sebanyak 3,000.00 akan diperuntukkan kepada 
setiap MPKK dengan jumlah peruntukan keseluruhan sebanyak 1.3 juta.  
Ini menjadikan jumlah geran aktiviti yang bakal diterima oleh setiap 
MPKK adalah sebanyak 8,000.00 yang melibatkan keseluruhan 
peruntukan berjumlah 3.47 juta. 
 
Inisiatif Ke-11 – ERAT@NS.  Bagi memastikan kestabilan pentadbiran 
negeri, permuafakatan antara kaum dan agama di negeri ini perlu terus 
dipupuk, disemai, ibarat kata “bidalan sekata tak beralih, janji dibuat 
dimuliakan, buruk jangan dicari, musuh sama dihadang, berlunak sama 
berlumpur, kecil besar sama sedayung, sakit satu semua berduka, bak 
labu nan menjalar, pucuk sama digetus, wakaf sama dipetik, ada sama 
mendapat, cicir sama dicari, untung sama, untung laba sama dirasa”.  
Usaha Kerajaan Negeri untuk menyubur permuafakatan dan perpaduan 
kaum negeri ini akan terus diperkukuhkan menerusi geran aktiviti 
ERAT@NS sebanyak 1.2 juta ringgit. 
 
Yang Berhormat Dato’ Yang Dipertua, Bidang Tumpuan Kelima adalah 
Belia dan Wanita dengan peruntukan keseluruhan sebanyak, berjumlah 
5.11 juta bagi 6 inisiatif.  Bak kata perbidalan “tahu nan kecil pada nan 
besar, tahu nan besar pada nan tuo, tahu nan tuo pada nan dulu-dulu, 
tahu nan dulu-dulu pada nenek moyang”.  Bagi memastikan 
kesinambungan kepimpinan negara dan tanah air, maka perlulah kita 
persiapkan barisan kepimpinan dalam kalangan anak-anak muda negeri 
ini dengan nilai jati diri yang tinggi berpaksikan ketaqwaan kepada Allah 
SWT.  Anak-anak muda dan belia perlulah diberikan peluang yang lebih 
luas untuk mengembangkan bakat dan ketokohan masing-masing 
menerusi pelbagai program yang bersesuaian minat dan bakat mereka.  
Kerajaan Pakatan Harapan sangat komited dalam agenda pemerkasaan 
belia termasuklah memperjuangkan RUU; Rang Undang-Undang Akta 
Pertubuhan Belia dan Pembangunan Belia (Pindaan) 2019 (Akta 668) 
yang menurunkan had umur belia daripada 40 tahun kepada 30 tahun, 
seperti yang diluluskan oleh Dewan Rakyat pada 3 Julai 2019 yang lalu.  
Kerajaan Negeri dengan ini bersetuju memperuntukkan sebanyak 2.0 
juta untuk anak-anak muda, belia dan beliawanis bagi menjayakan 3 
inisiatif. 
 
Inisiatif Pertama – Tabung Belia Harapan (TABAH).  Pusat Pembangunan 
Belia Harapan akan diteruskan sebagai peneraju utama aktiviti belia di 

negeri ini. Saya rasa amat berpuas hati dengan pelbagai program belia 
yang telah berjaya dianjurkan pada tahun 2021 ini. Antaranya ialah 
program isi minyak motor dan penyelenggaraan sempena Kempen 
Keselamatan Penunggang Motosikal, kejohanan sukan belia dan 
beliawanis, Sembang Santai e-Sports, Forum Berjaya Bersama TVET 
secara atas talian dan Pertandingan Bola Sepak Piala Yang Amat 
Berhormat Menteri Besar Negeri Sembilan yang sedang berlangsung.  
Pertandingan ini telah berjaya menarik lebih daripada 200 pasukan dari 
seluruh Negeri Sembilan. Aktiviti seperti ini perlu disokong bagi 
memastikan belia mengamalkan gaya hidup sihat dan bebas dadah. 
 
Selaku peneraju utama, TABAH akan diberikan peruntukan 1.0 juta pada 
tahun hadapan bagi membiayai pelbagai aktiviti yang berupaya 
membina upaya sahsiah belia.  Ini termasuklah pertandingan e-Sports 
dengan peruntukan sebanyak 100 ribu dan laluan berbasikal 100 ribu 
sebagai permulaan. 
 
Inisiatif Kedua.  Salah satu hikmah pelaksanaan PKP adalah terbukanya 
pintu rezeki buat anak-anak muda untuk menjadi sebahagian daripada 
barisan hadapan yang berkorban nyawa menghantar bekalan makanan 
kepada semua pihak sama ada para petugas mahupun rakyat biasa.  
Adakalanya, anak-anak muda ini terpaksa meredah hujan, hujan lebat di 
tengah, di malam hari demi memenuhi tuntutan pelanggan walaupun 
berisiko tinggi.  Lebih 1,700 kes kematian food rider telah direkodkan 
kerana terlibat dalam kemalangan jalan raya sewaktu bertugas.  Sebagai 
bukti keprihatinan kepada food rider dalam kalangan anak-anak muda 
ini, kerajaan mengambil inisiatif untuk memperkenalkan satu inisiatif 
baharu iaitu pelindungan Takaful Belia Food Rider, 100, kepada 100 
orang food rider di Negeri Sembilan dengan caruman pertama berjumlah 
50 ribu ringgit menggunakan peruntukan TABAH. 
 
Inisiatif Ketiga.  Belia merupakan tulang belakang kepada keutuhan dan 
kekuatan sesuatu bangsa dan negara.  Belia yang sejahtera adalah belia 
yang bukan sahaja sihat dari segi fizikal, tetapi juga mantap dari sudut 
intelektual dan spiritual. Belia perlu dipersiapkan dengan pelbagai 
disiplin kepimpinan menerusi model pembangunan sahsiah secara 
tersusun dan terpimpin.  Untuk itu, sukacita saya mengumumkan satu 
lagi inisiatif baharu; Belia Sejahtera atau BEST dengan peruntukan 1.0 
juta ringgit.  Besarlah harapan kerajaan, agar peruntukan ini dapat 
dimanfaatkan sepenuhnya oleh anak-anak muda agar mereka terus 
resilient dalam menghadapi pelbagai cabaran pasca COVID-19. 
 
Martabat, tangan yang menghayun buaian mampu menggoncang dunia.  
Begitulah besar peranan golongan wanita dalam institusi keluarga.  
Melihat kepada pelbagai kejayaan dan keberhasilan 3 inisiatif sedia ada, 

maka, kerajaan bersetuju meneruskan inisiatif tersebut pada tahun 
hadapan dengan peruntukan keseluruhan sebanyak 3.11 juta seperti 
berikut: 
 
Inisiatif Pertama – Care For You (C4U).  Inisiatif pemberian bantuan tunai 
secara one-off berjumlah 200.00 ringgit kepada ibu-ibu tunggal akan 
diteruskan lagi pada tahun hadapan.  Untuk itu, peruntukan berjumlah 
1.0 juta ringgit disediakan dan akan memberi manfaat kepada 5,000 
orang ibu tunggal. 
 
Inisiatif Kedua – i-SURI.  Kerajaan Negeri akan meneruskan sumbangan 
caruman tambahan kepada KWSP untuk suri rumah yang tidak bekerja 
dengan jumlah peruntukan berjumlah 510 ribu ringgit. 
 
Inisiatif Ketiga – PH GEM.  Selain dari bantuan tunai kepada ibu tunggal, 
kaum wanita juga terus diperkasa dengan pelbagai bentuk latihan 
kemahiran dan bimbingan melalui program Power House gemilang, 
Wanita Gemilang (PH GEM).  Buat kaum ibu dan wanita, Kerajaan Negeri 
akan meneruskan inisiatif PH GEM untuk pelaksanaan aktiviti bersifat 
latihan kemahiran dan sokongan untuk, untuk itu peruntukan sejumlah 
1.6 juta disediakan.  Untuk tahun 2021, sebanyak 54 program 
dilaksanakan melibatkan 3,838 peserta.  Pelakna,  pelaksanaan inisiatif 
PH GEM ini diharap mampu memper, mendayaupayakan golongan 
wanita dalam menjana pendapatan tambahan untuk keluarga. 
 
Yang Berhormat Dato’ Yang Dipertua, Bidang Tumpuan Keenam adalah 
Kerohanian dan Agama. Bidang Tumpuan Keenam ini dengan 
peruntukan sebanyak 5.32 juta bagi 4 inisiatif.  Alhamdulillah, sebagai 
sebuah kerajaan yang sentiasa menjunjung agama Islam sebagai agama 
rasmi negara, Kerajaan Negeri akan terus memperkasakan syiar Islam di 
negeri ini melalui pelbagai inisiatif dan program kerohanian bagi 
melahirkan khaira ummah.  Khaira ummah atau umat terbaik pasti 
mempunyai kualiti iman dan berani menegakkan kebenaran, keadilan, 
kebijaksanaan dan kemakmuran di samping mencegah segala bentuk 
kejahatan, kejahilan, kezaliman dan tipu daya selaras dengan nilai amar 

ma’ruf dan nahi munkar.  Seterusnya menjadi umat ukhrijat lin naas iaitu 
umat yang berupaya menyumbang kebaktian kepada masyarakat dalam 
konteks yang menyeluruh dan inklusif.  Mengamalkan sikap keterbukaan 
dalam menyantuni rakyat pelbagai kaum dan agama selangat, selaras 
semangat rahmatan lil`alamin yang menjadi ciri asasi risalah Islam.  
Justeru, umat Islam adalah pemikul amanah melayani seluruh umat 
manusia dengan prinsip damai dan memastikan semuanya termasuk 
Muslim dan bukan Muslim, sama-sama dapat menikmati rahmat 
kurniaan Tuhan. 

Memperkasa Syiar Islam.  Untuk itu, kerajaan akan meneruskan inisiatif 
sedia ada seperti berikut: 
 
Inisiatif Pertama – Pembangunan Sumber Daya Insan.  Inisiatif 
memberikan fokus kepada pelaksanaan program-program 
pembangunan sumber daya insan bagi membina keperibadian muslim 
dengan peruntukan sejumlah 500 ribu ringgit. 
 
Inisiatif Kedua – Elaun Guru Takmir.  Peruntukan sebanyak 180 ribu 
ringgit disediakan untuk meneruskan pemberian elaun kepada Guru 
Takmir sebagai pengiktirafan Kerajaan Negeri terhadap sumbangan 
mereka dalam mendidik ummah dan masyarakat celik Al-Quran. 
 
Elaun Bilal, Siak dan Pembantu Am; Inisiatif Ketiga.  Bagi menghargai 
peranan penggerak institusi masjid kepada masyarakat, elaun bersetuju 
menerus, kerajaan bersetuju untuk meneruskan pemberian Elaun Bilal, 
Siak dan Pembantu Am Wanita melibatkan 901 orang dengan 
peruntukan berjumlah 2.84 juta. 
 
Inisiatif Keempat – Melaksana Aktiviti Bagi Hal Ehwal Bukan Islam.  
Sebagai sebuah negeri yang majmuk, kerajaan tetap menjunjung prinsip 
menghormati kepelbagaian kaum dan agama. Sebagai pemimpin, 
tidaklah boleh memilih, tidaklah boleh berpilih-pilih, kalau limau, jangan 
masam sebelah kok mengukur, biarlah sama panjang, kok menimbang, 
biarlah sama berat, kok membahagi, biarlah sama banyak, tahu 
menimbang, tahu mengagak, tahu mengagihkan. Bagi menjaga 
kepentingan hal ehwal agama bukan Islam, Akaun Amanah Hal Ehwal 
Bukan Islam telah ditubuhkan sejak tahun 2019 yang lalu dengan geran 
permulaan sebanyak 1.5 juta.  Geran ini digunakan untuk membantu 
membiayai pelbagai aktiviti pertubuhan-pertubuhan agama dan rumah 
ibadat bukan Islam.  Kefahaman dan toleransi yang tinggi dalam agama 
amat penting untuk mengekalkan kestabilan dan ketenteraman awam di 
negeri ini.  Untuk itu, inisiatif ini akan diteruskan pada tahun 2022 
dengan peruntukan 1.8 juta ringgit. 
 
Yang Berhormat Dato’ Yang Dipertua, Bidang Tumpuan Ketujuh adalah 
Institusi Adat.  Bidang Tumpuan Ketujuh adalah Institusi Adat sebagai 
satu-satunya negeri yang mengamalkan Adat Perpatih di negara ini, 
keunikan adat dan keistimewaan budaya tradisi negeri ini perlu 
disemarak dan di, diketengahkan.  Untuk bidang tumpuan ini, sebanyak 
2.5 juta diperuntukkan bagi membiayai 3 inisiatif: 
 
Memartabat Adat dan Budaya.  Oleh itu, bagi memartabatkan adat dan 
budaya, kita, budaya kita, kerajaan akan melaksanakan insentif, inisiatif 
berikut: 

Inisiatif Pertama – Geran Aktiviti Adat. Peruntukan sejumlah 500 ribu 
ringgit akan diperuntukkan kepada Lembaga Muzium Negeri bagi 
menganjurkan aktiviti adat dan budaya.   
 
Inisiatif Kedua – Bangunan / Rumah Warisan.  Untuk makluman, ini 
adalah inisiatif Kerajaan Negeri dalam membaik pulih rumah dan 
bangunan lama sebagai tarikan pelancong.  Inisiatif ini juga diwujudkan 
untuk memastikan keaslian senibina terpelihara di mana pelaksanaan 
projek pemuliharaan dilakukan di bawah pemantauan pakar senibina.  
InsyaAllah semoga dengan usaha ini, warisan senibina rumah tradisi 
dapat dikekalkan untuk diamati dan dihargai generasi akan datang.  
Sehingga kini, sebanyak 5 buah bangunan atau rumah warisan telah 
dibaik pulih.  Bagi meneruskan inisiatif ini, sebanyak 1.0 juta akan 
diperuntukkan lagi pada tahun 2022. 
 
Inisiatif Ketiga.  Bagi mempergiatkan aktiviti seni budaya negeri ini, saya 
suka umumkan satu lagi inisiatif baharu iaitu pembinaan Dataran Adat 
Perpatih dengan peruntukan sebanyak 1.0 juta ringgit. Dataran di 
kawasan Muzium Negeri kelak, akan digunakan untuk pelaksanaan 
aktiviti-aktiviti kebudayaan yang mampu menjadi tarikan pelancong. 
 
Yang Berhormat Dato’ Yang per, Yang Dipertua, Bidang Tumpuan 
Kelapan adalah Pentadbiran.  Peranan dan tanggung jawab anggota 
penjawat awam negeri ini ibarat kata teromba: “tempatnya yang 
bergelombang air, tempat ombak yang memecah, tempat pasir yang 
memutih, tempat beting yang menyulur, tempat pulau yang menanjang, 
tempat dagang keluar masuk”.  Kerajaan di bawah pimpinan saya ini 
akan meneruskan usaha menambah baik kualiti dan penyampaian 
perkhidmatan kepada rakyat.  Untuk tujuan ini, sebanyak 1.6 juta 
diperuntukkan bagi mere, meneruskan pelaksanaan 2 inisiatif: 
 
Pertama meluaskan Digital Governance.  Untuk makluman, pada                      
13 Oktober 2021 yang lalu, saya telah melancarkan e-PTGNS yang 
merupakan perkhidmatan secara talian bagi bayaran cukai tanah, 
semakan status urusan tanah, belian dokumen carian persendirian dan 
carian rasmi.  Ini merupakan bukti komitmen Kerajaan Negeri dalam 
memberikan perkhidmatan yang lebih cepat dan efisien. Semoga 
kemudahan yang disediakan ini dapat dimanfaatkan oleh rakyat dalam 
urusan perkhidmatan tanah. 
 
Usaha pemodenan tadbir urus dengan meluaskan digital governance 

akan terus dilaksanakan, kerana penggunaan teknologi mampu 
menambah baik kualiti perkhidmatan dan mengurangkan ketirisan 
selaras dengan asas pertama pentadbiran Kerajaan Negeri iaitu BERSIH.  

Untuk itu, kerajaan akan meneruskan pelakna, pelaksanaan inisiatif-
inisiatif berikut: 
 
Inisiatif Pertama – SPTB Plus.  Inisiatif ini merupakan usaha kerajaan 
untuk terus mentransformasikan dan memperkukuhkan sistem 
pengurusan tanah kepada web-based.  Untuk itu, peruntukan berjumlah 
1.0 juta ringgit akan diteruskan pada tahun hadapan. 
 
Inisiatif Kedua – Peluasan e-Doket.  Kerajaan Negeri telah mula 
melaksanakan e-Doket sejak tahun 2019.  Sebanyak 11 tapak baharu 
permit telah menggunakan e-Doket untuk tahun 2021. Bagi 
meningkatkan kutipan royalti dan memudahkan pemantauan, Kerajaan 
Negeri bersetuju memperuntukkan 600 ribu ringgit untuk meneruskan 
inisiatif ini pada tahun hadapan. 
 
Yang Berhormat Dato’ Yang Dipertua, seiringan dengan hala tuju 
belanjawan negara, tumpuan utama ketika ini adalah untuk memulih, 
membina ketahanan dan menyusun semula ekonomi pasca COVID-19.  
Suntikan dana awam dan intervensi kerajaan menerusi peruntukan 
pembangunan adalah perlu dalam usaha menyegarkan kembali aktiviti 
ekonomi domestik dan, yang suram. Untuk itu, sukacita saya 
mencadangkan sejumlah 130 juta untuk diperuntukkan dalam 
Belanjawan Tahun 2022 bagi membiayai sebanyak 227 projek baharu 
dan 5 per sambungan, 55 projek sambungan.  Peruntukan pembangunan 
ini adalah seiring dengan hala tuju Rancangan Malaysia Ke-12 negeri 
yang bermula pada tahun 2021 hingga 2025.  Perancangan 
pembangunan negeri untuk 5 tahun ini sentiasa mengutamakan prinsip 
keadilan, keterangkuman, keseimbangan dan kelestarian ekonomi.  
Pecahan terperinci agihan peruntukan pembangunan adalah seperti 
berikut: 
 

 Pembangunan Sosial: 45.28 juta ataupun 34.83%; 

 Pentadbiran: 26.44 juta ataupun 20.34%; 

 Infrastruktur: 21.61 juta ataupun 16.62%; 

 Kerohanian: 20 juta ataupun 15.38%; 

 Pertanian: 13.5 juta ataupun 10.39%; dan 

 Pelancongan: 3.17 juta ataupun 2.44%. 
 
Kerajaan Negeri akan terus memberi tumpuan utama kepada sektor 
pembangunan sosial yang kekal menjadi sektor terbesar menerima 
agihan peruntukan pembangunan berjumlah 45.28 juta. Ak, antara 
agihan perbelanjaan di bawah sektor ini merangkumi 30.0 juta untuk 
Perkhidmatan Masyarakat, 6.3 juta untuk Penyelenggaraan Infrastruktur 
Rumah Awam Harga Rendah, 5.0 juta untuk Pelaksanaan Projek-Projek 

Kecil di semua kawasan Dewan Undangan Negeri dan 1.0 juta untuk 
Program Pencahayaan Jalan Negeri. 
 
Bagi sektor pentadbiran, Kerajaan Negeri telah memperuntukkan 
sebanyak 26.44 juta.  Antara perbelanjaan untuk sektor pentadbiran ini 
adalah, antara perbelanjaan untuk sektor pentadbiran ini termasuk 
agenda digital governance, baik pulih dan naik taraf bangunan kerajaan 
dan keperluan luar jangka. Pandemik COVID-19 telah mencetuskan 
fenomena baru penggunaan digital dan perkhidmatan atas talian dalam 
semua urusan kehidupan harian. Budaya tanpa tunai telah menjadi 
amalan biasa dengan penggunaan e-Wallet seperti QR Pay, Touch’n Go 
e-Wallet dan Boost.  Begitu juga dengan urusan mesyuarat, seminar dan 
majlis-majlis rasmi kerajaan yang semakin biasa dianjurkan secara atas 
talian sebagai norma baharu.  Bagi tujuan itu, kerajaan memperuntukkan 
8.3 juta untuk memperkukuhkan agenda digital governance dalam 
semua sektor pentadbiran. 
 
Dato’ Yang Dipertua, Kemudahan Infrastruktur. Pembangunan 
kemudahan infrastruktur amat penting bukan sahaja untuk merangsang 
pembangunan ekonomi negeri tetapi untuk memastikan kemudahan 
selesa dan selamat kepada rakyat selaras dengan tuntutan maqasid 
syariah untuk menjaga keselamatan nyawa. Kerajaan Negeri sedang 
melaksanakan penggantian 2 jambatan baharu di Sungai Batang Jerlang, 
Jalan Warisan Puteri dan Kampung Batang Benar ke Kawasan Industri 
Nilai berjumlah 3.78 juta. Kerajaan Negeri juga akan meneruskan 
pembinaan 6 jalan baharu dengan peruntukan, pada tahun 2022 ini 
berjumlah 2.94 juta serta membaiki persimpangan dan selekoh 
berbahaya sebanyak 1.03 juta. Secara keseluruhan peruntukan 
pembangunan untuk kemudahan infrastruktur berjumlah 21.61 juta.  Di 
kesempatan ini, suka saya mengumumkan, Projek Pembinaan Jambatan 
Kedua Sungai Batang Benar yang saya telah bentangkan semasa sidang 
belanjawan yang lalu, kini telah pun mula dilaksanakan dan dijangka siap 
pada tahun awal tahun 2023. 
 
Perubahan iklim dan cuaca yang tidak menentu memerlukan perhatian 
serius oleh kerajaan. Sebagai usaha untuk mengekalkan kawalan 
kejadian banjir, mengelakkan, dan kawalan kejadian banjir, Kerajaan 
Negeri memperuntukkan 3.0 juta untuk kerja-kerja pendalaman sungai 
di bawah Rancangan Tebatan Banjir dan 3.8 juta untuk Projek 
Pengindahan Lembangan dan Koridor Sungai. 
 
Syiar Islam akan terus diperkasa oleh Kerajaan Negeri selaras dengan 
Perlembagaan Persekutuan yang mengangkat Islam sebagai agama 
rasmi persekutuan. Pembangunan masjid, surau, sekolah agama akan 
terus digandakan mengikut keutamaan dan keupayaan kewangan negeri.  

Untuk makluman sidang Dewan yang mulia, sejak Kerajaan Pakatan 
Harapan mentadbir negeri ini, sebanyak 6 buah masjid baharu telah 
diluluskan pembinaannya dengan menggunakan peruntukan negeri 
dengan jumlah keseluruhan sebanyak 41 juta.  Alhamdulillah, kerja-kerja 
pembinaan Masjid Warisan Puteri, Masjid Forest Height sedang rancak 
dilaksanakan. Selain daripada pembinaan masjid, kerja menaik taraf 
Sekolah Tinggi Agama Malaysia (STAM) Maahad Ahmadi juga sedang giat 
dilaksanakan dengan kos sebanyak 13.1 juta. 
 
Bagi meneruskan lagi agenda pemerkasaan agama ini, sebanyak 20.0 juta 
telah diperuntukkan untuk sektor kerohanian pada tahun 2022. Ini 
termasuk pembinaan semula Masjid Kariah Kampung Bongek yang 
terbakar pada 11 April 2021 dengan peruntukan sebanyak 5.0 juta untuk 
tempoh 3 tahun.  Selain Masjid Kariah Bongek, sukacita saya umumkan 
pembinaan Masjid Kariah Ulu Beranang yang berada dalam keadaan 
uzur dan tidak selamat digunakan dengan kos 5.0 juta. Untuk itu, 
peruntukan awalan sebanyak 160 ribu akan disediakan pada tahun 
hadapan bagi kerja-kerja meroboh, reka bentuk dan tender. 
 
Yang Berhormat Dato’ Yang Dipertua, Sektor Pertanian merupakan 
sektor ekonomi bernilai tinggi yang mempunyai kesan pengganda di 
Negeri Sembilan.  Wilayah Negeri Sembilan Timur telah dizonkan 
sebagai Wilayah Agropolis dalam Rancangan Struktur Negeri Sembilan 
(RSNS) 2045 berdasarkan potensi sumber ada.  Menyedari kepentingan 
dan potensi tersebut, Kerajaan Negeri telah memperuntukkan untuk 
sektor pertanian sebanyak 13.5 juta.  Dari jumlah tersebut, 2.4 telah 
diperuntukkan bagi program peningkatan hasil sayuran dan buah-
buahan meliputi penyediaan input pertanian, perkhidmatan teknologi 
dan infrastruktur.  Kerajaan Negeri juga akan meneruskan pelaksanaan 
projek pengukuhan infrastruktur pusat pengembangan pertanian yang 
dijangka mampu menggalakkan sektor agro-pelancongan dengan 
peruntukan sebanyak 2.0 juta.  Bagi program peningkatan pengeluaran 
ternakan sebanyak 2.07 juta akan disediakan bagi membantu penternak 
meningkatkan pengeluaran hasil ternakan. 
 
Sektor pelancongan merupakan antara sektor yang paling terjejas 
pelaksanaan Perintah Kawalan Pergerakan (PKP) bagi menangani 
pandemik COVID-19 alhamdulillah, Kerajaan Persekutuan pada 11 
Oktober 2021 telah membenarkan aktiviti rentas negeri yang secara 
langsung membuka semula sektor pelancongan.   Bagi membantu 
penggiat industri pelancongan, Kerajaan Negeri bersetuju untuk 
memberikan diskaun atau rebat Fi Lesen Perniagaan bagi segmen 
penginapan dan hotel sebanyak 50% bagi tahun 2022 sebagaimana yang 
telah saya umumkan pada 28 Julai 2021 yang lalu.  Insentif ini dijangka 
akan melibatkan peruntukan Kerajaan Negeri sebanyak 127 ribu ringgit 

yang memberikan manfaat kepada lebih 150 buah hotel dan penginapan 
di seluruh Negeri Sembilan. 
 
Di kesempatan ini, saya menjemput seluruh rakyat marilah melancong 
dan berkunjung ke Negeri Sembilan. Terdapat pelbagai tempat dan 
aktiviti menarik di negeri ini.  Jemputlah berkunjung ke Muzium Negeri 
Sembilan bagi mengenali keunikan adat dan budaya negeri. Silalah 
merasai produk salai dan masak lemak cili api di Kuala Pilah sambil 
singgah ke Istana Lama Seri Menanti.  Berkunjunglah ke Teratak Za’ba, 
pendeta bangsa di Jempol sambil menikmati keindahan sawah 
perkampungan sekitar.  Terokailah keindahan alam dengan ekspedisi di 
Jeram Berungut di Taman Negeri Kenaboi di Jelebu.  Memancing udang 
di Sungai Linggi atau mendaki Gunung Datuk di Rembau. Bermandi 
manda di Pantai Peranginan Port Dickson sambil berkunjung ke PD 
Forest.  Jangan lupa, bawalah pulang rendang maman dan kopi Gemas 
sebagai oleh-oleh dari Tampin. 
 
Untuk sektor pelancongan, Kerajaan Negeri bersetuju memperuntukkan 
sebanyak 3.17 juta bagi meningkatkan daya tarikan pusat-pusat 
pelancongan di negeri ini.  Sebanyak 1.07 juta akan diperuntukkan untuk 
kerja-kerja menaik taraf produk pelancongan.  Produk eko-pelancongan 
di negeri ini akan terus ditambah baik melalui kerja-kerja 
penyelenggaraan hutan-hutan lipur sebanyak 500 ribu ringgit.  Bagi 
memperkukuhkan aktiviti eko-pelancongan, kerajaan akan 
melaksanakan Pembangunan Infrastruktur Penghujung Banjaran 
Titiwangsa di Daerah Tampin dengan anggaran peruntukan 500 ribu 
ringgit.  Pelaksanaan produk baharu pelancongan ini akan menjana dan 
memberi limpahan ekonomi kepada masyarakat sekitar. 
 
Bagi menambah baik urus tadbir kerajaan tidak dilupakan, bagi 
menambah baik urus tadbir kerajaan, tidak dilupakan adalah kebajikan 
lebih 3,600 orang kakitangan awam negeri yang sentiasa komited dalam 
menggalas tanggungjawab masing-masing.  Sehingga 15 November 
2021, sebanyak 112 pinjaman kenderaan telah diluluskan dengan jumlah 
pinjaman sebanyak 3.3 juta.  Manakala, sebanyak 66 pinjaman pembelian 
komputer pula telah diluluskan sebanyak 238 ribu.  Pada tahun hadapan, 
Kerajaan Negeri akan meneruskan pelaksanaan skim pinjaman 
pembelian kenderaan dan komputer dengan kosong peratus faedah. 
 
Sebagai tanda penghargaan dan terima kasih kepada penjawat awam 
yang sentiasa mencurahkan khidmat bakti tanpa berbelah bahagi kepada 
kerajaan dan rakyat, sukacita saya mengumumkan Bantuan Khas 
Kewangan (BKK) sebanyak setengah bulan gaji ataupun minimum seribu 
ringgit kepada semua penjawat awam yang berada di bawah 

pentadbiran Kerajaan Negeri.  Bantuan khas ini akan dibayar selewat-
lewatnya pada minggu kedua Januari tahun 2022. 
 
Kerajaan Negeri telah menyusun perancangan untuk tahun hadapan.  
Justeru, saya mengajak seluruh rakyat negeri ini untuk mengambil 
peluang atas tawaran dan inisiatif yang telah dirancang tersebut.  Saya 
juga meminta semua agensi dan jabatan kerajaan untuk menjadi 
pemudah cara dan membantu rakyat untuk mendapatkan tawaran dan 
inisiatif ini.  Pera, perancangan kita itu usaha.  Kita merancang, Allah juga 
merancang dan Allah adalah sebaik-baik perancang.  Marilah kita berdoa 
segala perancangan dan usaha kita ini diterima oleh Allah SWT sebagai 
kebajikan dan dapat dilaksanakan dengan jayanya.  Untun-untun keladi 
untun, keladi untun banyak duri, telah puas saya, telah puas saya 
berteromba dan berpantun, mohon saya mengundur diri. 
 
Yang Berhormat Dato’ Yang Dipertua, saya mohon mencadangkan agar 
Rang Undang-Undang Perbekalan 2022 dibacakan untuk kali kedua.  
Sekian, terima kasih. 
 
YB ADUN Labu: Assalamualaimum WBT, sebelum saya menyokong bajet 
yang telah dibentangkan oleh Yang Amat Berhormat Dato’ Seri 
Aminuddin bin Harun tadi, saya suka memberi sedikit ulasan. Kecil 
jangan disangka anak, besar jangan dianggap sebagai bapak.  Yang baru 
tidak semestinya tidak boleh menerajui kerajaan.  Dalam tempoh 3 tahun 
kita telah membuat banyak insentif-insentif dan banyak perubahan-
perubahan dan memastikan bahawa pembangunan negeri terus 
berjalan.  Dengan kutipan hasil yang meningkat.  Dan insyaAllah kita 
terus komited untuk memastikan bahawa negeri ini kita akan terus 
terajui dengan penuh semangat dan dedikasi walaupun kita menghadapi 
ujian dan dugaan yang tak pernah dihadapi oleh kerajaan sebelum ini.   
Dan bagaimana kita menghadapi 2 permasalahan yang besar; ekonomi 
dan jugak COVID, yang mana kita melibatkan satu pengalaman baru.  Dan 
ini jugak saya suka mengucapkan syabas dan tahniah kepada semua 
kakitangan di frontliner yang bertungkus-lumus tanpa mengira penat 
lelah ya, tanpa mengira gelap dan terang, mereka terus berusaha 
memastikan kita negeri yang pertama yang berjaya keluar daripada Fasa 
1 hingga ke Fasa 4, dan insyaAllah kita menghadapi semua cabaran itu 
dengan kejayaan yang saya rasa amat cemerlang.  Terima kasih kepada 
semua. 
 
Saya juga suka mengingatkan bahawa kita diberi tugas dan amanah.  Dan 
sebagai kerajaan baru Pakatan Harapan, kita mengambil inisiatif dan 
mengambil tugas ini, tanggungjawab ini dengan penuh semangat dan 
dedikasi dan kami akan pastikan bahawa orang muda diberikan tempat 
yang sebaiknya, begitu jugak wanita akan diberi peranan yang 

semaksimanya.  Dan insyaAllah pemimpin-pemimpin lama kita kenang 
dan kita jasai mereka.  Sebagai kerajaan yang berwibawa, walaupun 
dalam tempoh yang singkat, kita tak, telah membuktikan bahawa 
kejayaan dalam ekonomi kita.  Tak pernah lagi kita mencapai lebih 
kurang 7.9 juta, eh, billion.  Ini satu pencapaian yang sangat 
membanggakan.  Dan insyaAllah dalam keadaan kegawatan COVID, kita 
jugak mampu nanti insyaAllah mendapat hasil baru, insyaAllah sikit masa 
lagi ya.  Kita akan dapat memastikan bahawa kita boleh mencapai apa 
yang kita cita, walaupun dulu pernah dikatakan jangan suka-suka 
meletak, meletak bajet, takut nanti tak boleh berjaya.  InsyaAllah kita 
letakkan kerana kejayaan itu mesti diimpikan dengan apa yang kita kata, 
kita rancangkan dulu.  Kita impikan dulu dan kita kerjakan dan kita 
penuh serahkan kepada Allah SWT. 
 
Mari bersama-sama kita, baik pembangkang ataupun ahli kerajaan, kita 
bersama membangunkan, bersama mengatasi masalah rakyat.  Kita 
teruskan usaha kita kerana banyak lagi kerja-kerja yang masih perlu kita 
laksanakan.  Saya suka mengingatkan kepada semua termasuk diri saya, 
bahawa tanggungjawab ini bukan tanggungjawab yang boleh diambil 
sambil lewa, sambil minum, sambil menyelam minum air pun tak boleh.  
Kena buat betul-betul.  Supaya kita pastikan bahawa kejayaan nanti akan 
dapat dengan lebih baik.  Dan itu saya mengucapkan syabas dan tahniah 
di atas kepimpinan Yang Amat Berhormat Dato’ Seri Aminuddin bin 
Harun sebagai Menteri Besar Negeri Sembilan.  Walaupun dalam tempoh 
yang singkat, 3 tahun lebih sikit, kita mampu menjalani apa saja 
permasalahan, rintangan dengan yang terbaik, bermula dengan setengah 
bulan bonus, kita mula ini lagi dengan setengah bulan bonus walaupun 
negeri lain mungkin tak pernah nak isytiharkan agak-agak lebih baiklah 
daripada kita.  Jadi, bersyukurlah.  Walaupun daripada cempedak biarlah 
nangko, daripada tidak ado biarlah ado, walaupun setongah gaji, sebulan, 
seribu ringgit. Ini merupakan satu inisitif untuk kita menghargai mereka-
mereka yang bekerja bersungguh-sungguh untuk memastikan kejayaan 
dan kecemerlangan pasukan yang ditadbir oleh Yang Amat Berhormat 
Menteri Besar kita supaya menjamin mereka dan jugak kita semua dapat 
berjaya pada masa akan datang. 
 
Yang susah jangan dilupakan, yang sonang jangan nak ‘eksen’ sangat ya, 
yang monang pun jangan terlampau ‘eksen’ sangat sebab kita akan 
menghadapi orang muda sikit masa lagi yang mana kita cadangkan 
bahawa orang muda yang lebih berapa juta ini akan menentukan 
kerajaan yang terbaik yang akan dipilih oleh mereka pada masa akan 
datang, ya.  Kita mesti ingat bahawa kejayaan bukan selalunya berada 
pada kita yang sambil lewa, yang puas hati, kerana dalam apa saja 
keadaan, kita sentiasa berusaha untuk menambah baik, meningkatkan 
prestasi perkhidmatan dan jugak perbelanjaan kita. Kalau banyak pun 

duit jangan joli sangat, kalau tak ada duit pun jangan susah hati sangat.  
Kita cari kerja, kita cari ikhtiar dan sama-sama kita pastikan bahawa kita 
akan mendapat manafaat bersama.  Jangan kita lupa dalam keadaan kita 
berada dalam kesenangan ada ramai masyarakat di luar sana yang 
memerlukan perhatian dan tindakan segera daripada kita semua.  Kalau 
ada orang yang datang daripada jauh untuk mengadukan masalah, 
jangan kita senang-senang kata: “sibuk, lain kali datanglah”.  Sekarang itu 
jugak kena selesaikan, kalau hari ini kita boleh selesaikan masalah, 
jangan tunggu besok. Kalau minggu depan kita boleh selesaikan, jangan 
tunggu bulan depan. Dan kalau boleh masa kita memerintah ini kita 
boleh selesaikan masalah rakyat, jangan tunggu pada masa 
pemerintahan yang akan datang. Inilah harapan dan saya sebagai 
seorang EXCO Pembangunan Luar Bandar, saya sangat-sangat 
menyokong di atas apa saja bajet yang telah diberikan tadi, yang 
merangkumi lebih kurang banyak bidang utama, yang boleh dikatakan 
semuanya dika, di-cover secara baik dan walaupun sedikit sedikit, tapi 
ado. 
 
Kita mulakan dengan sedikit, macam Dato-Dato adat dulu, dengan 500 
ribu, sekarang kita dah naikkan 2.5 juta sebab jangan bertanya pada 
sedikit, bertanyalah sebelum ini tak pernah ada, kita buatkan.  Kita cipta 
inisiatif-inisiatif baru yang mana ini akan dapat membantu 
pembangunan dan jugak kemajuan negeri dan negara kita Malaysia.  Saya 
berharap dengan keadaan kita keduduk kita yang baik, dengan cadangan 
MVV 2.0 yang baik, insyaAllah kita akan cuba tarik semaksima mungkin 
pelabur datang melabur di Negeri Sembilan. Inilah cabaran kita sebagai 
kerajaan baru dan kita pastikan bahawa semua kemudahan-kemudahan 
yang sepatutnya diada, kita sediakan dengan kadar yang segera.  Jangan 
terlewat.  Contohnya, kalau kemudahan komunikasi, telekomunikasi, 
jangan dah orang dah ramai duduk baru nak mintak, tak ado dia punya 
siaran. Kita kena sediakan. Itu sebabnya Negeri Sembilan telah 
menetapkan bahawa, apa dikatakan bangunan-bangunan yang 
kemudahan awam ini kita jadikan dia sebagai kemudahan awam untuk 
tele, telekomukasi supaya kita pastikan bahawa kita bersedia, kata 
orang: “sediakan payung sebelum datang hujan dan sediakan rumah 
sebelum ada ribut taufan” supaya kita pastikan bahawa kita bersedia.  
Dan insyaAllah kita boleh menghadap apa jua ujian dan dugaan. Dan 
dalam masa yang sama, saya suka mengingatkan kepada semua kita 
bahawa kita ada banyak tanggungjawab dan kerja dan teruskanlah usaha 
itu. 
 
Dan dengan lafaz ini, saya suka, Yang Amat Berhormat, Dato’ yang 
Dipertua, saya bangun menyokong Rang Undang-Undang Perbekalan 
(2022) 2021 yang telah dibentangkan oleh Yang Amat Berhormat Dato’ 
Seri Aminuddin Harun; ADUN Sikamat sebentar tadi. Dan seterusnya 

sekali lagi saya menyokong Rang Undang-Undang Perbekalan dan, dan 
jugak (2022) 2021 dan Usul Anggaran Pembangunan Negeri Sembilan 
Tahun 2022 yang telah dibentangkan oleh Yang Amat Berhormat ADUN 
Sikamat.  Terima kasih banyak, terima kasih banyak dan kita jumpa lagi.  
Assalamualaikum WBT. 
 
YB Yang Dipertua Dewan: Waalaikumsalam WBT, terima kasih Yang 
Berhormat Labu.  Saya suka pepatah tadi: “yang kaya jangan joli, yang 
susah jangan takut” ya, sebab apa, sebab kita ada Tuhan, insyaAllah. 
 
Ahli-ahli Yang Berhormat sekalian, Rang Undang-Undang Perbekalan 
(2022) 2021 telah dicadang untuk dibacakan bagi kali yang kedua.  Kita 
juga telah bersetuju untuk membahaskan usul anggaran pembangunan 
negeri, Anggaran Pembangunan Negeri Sembilan Tahun 2022 bersekali 
dengan rang undang-undang ini. Untuk makluman ahli-ahli Yang 
Berhormat dan hadirin sekalian, teks pembentangan Belanjawan Negeri 
Sembilan Tahun 2022 ini boleh diperolehi dari portal rasmi Pejabat 
Kewangan Negeri, Negeri Sembilan. 
 
 

9.9.9.9. PENANGGUHAN MESYUARAT 

 
YB Yang Dipertua Dewan: Ahli Yang Berhormat sekalian, sebentar lagi 
saya akan menang, menanguhkan Mesyuarat Dewan. Sesi perbahasan 
Rang Undang-Undang dan usul ini akan dibawa pada hari Isnin, ya,                    
29 November 2021 bersamaan 24 Rabiul Akhir 1443 Hijrah. Sekian, kita 
tangguhkan mesyuarat kita pada petang ini. 
 

Persidangan ditangguhkan pada jam 5.03 petang.   

PENYATA DEWAN 
 

PERSIDANGAN KEDUA (BELANJAWAN) PENGGAL KEEMPAT 

DEWAN UNDANGAN NEGERI, NEGERI SEMBILAN YANG KE-14 

PADA 29 NOVEMBER 2021 (SELASA) 

 
HADIR: 

 

Bil. Nama Kawasan 

1. YANG DIPERTUA DEWAN UNDANGAN NEGERI, 
NEGERI SEMBILAN: 

YB Dato’ Haji Zulkefly Mohamad bin Omar 

 

2. MENTERI BESAR NEGERI SEMBILAN: 

YAB Dato’ Seri Haji Aminuddin bin Haji Harun 

Sikamat 

3. YB Tuan Teo Kok Seong Bahau 

4. YB Dato’ Dr. Mohamad Rafie bin Ab. Malek Ampangan 

5. YB Dato’ Haji Mohamad Taufek bin Abd. Ghani Paroi 

6. YB Dato’ Haji Ismail bin Haji Ahmad Labu 

7. YB Tuan Arul Kumar a/l Jambunathan Nilai 

8. YB Dato’ Ir. Haji Bakri bin Sawir Klawang 

9. YB Tuan Veerapan a/l Superamaniam Repah 

10. YB Puan Nicole Tan Lee Koon Bukit Kepayang 

11. YB Tuan Choo Ken Hwa Lukut 

12. TIMBALAN YANG DIPERTUA DEWAN UNDANGAN 
NEGERI, NEGERI SEMBILAN  

YB Dato’ Ravi a/l Munusamy 

Sri Tanjung 

13. YB Tuan Loke Siew Fook Chennah 

14. YB Tuan Haji Suhaimi bin Kassim Lenggeng 

15. YB Dato’ Yek Diew Ching Chuah 

16. YB Tuan Gunasekaren a/l Palasamy Seremban Jaya 

17. YB Tuan Yap Yew Weng Mambau 

18. YB Tuan Ng Chin Tsai Temiang 

19. YB Puan Mary Josephine Prittam Singh Rahang 

20. YB Tuan Chew Seh Yong Lobak 

21. YB Dato’ Seri Utama Haji Mohamad bin Haji Hasan Rantau 

22. YB Dato’ Seri Dr. Haji Awaludin bin Said Kota 

23. YB Dato’ Manickam a/l Letchuman Jeram Padang 

Bil. Nama Kawasan 

24. YB Dato’ Haji Ismail bin Lasim Juasseh 

25. YB Dato’ Haji Shamshulkahar bin Haji Mohd. Deli Serting 

26. YB Dato’ Haji Abd. Samad bin Haji Ibrahim Seri Menanti 

27. YB Dato’ Haji Zaifulbahri bin Haji Idris Chembong 

28. YB Dato’ Haji Tun Hairudin bin Abu Bakar Bagan Pinang 

29. YB Dato’ Abd. Razak bin Ab. Said Gemas 

30. YB Tuan Mohd. Razi bin Mohd. Ali Sungai Lui 

31. YB Dato’ Haji Abdul Rahman bin Mohd. Redza Linggi 

32. YB Dato’ Mohd. Isam bin Haji Mohd. Isa Gemencheh 

33. YB Dato’ Haji Adnan bin Abu Hassan Senaling 

34. YB Tuan Haji Mustapha bin Nagoor Palong 

35. YB Tuan Noor Azmi bin Yusof Pertang 

36. YB Tuan Haji Saiful Yazan bin Sulaiman Johol 

 
  

TIDAK HADIR DENGAN IZIN: 

 

1. YB Tuan Mohamad Nazaruddin bin Sabtu Pilah 

 

 

HADIR MENGIKUT FASAL 37(3) UNDANG-UNDANG 

TUBUH KERAJAAN NEGERI SEMBILAN 

 
1. SETIAUSAHA KERAJAAN NEGERI, NEGERI SEMBILAN 

(YB Dato’ Dr. Razali bin Ab Malik) 
 
2. PENASIHAT UNDANG-UNDANG NEGERI, NEGERI SEMBILAN 

(YB Puan Muzalmah binti Mustapha Kamal) 
 

3. PEGAWAI KEWANGAN NEGERI, NEGERI SEMBILAN 
(YB Dato’ Mohd. Khidir bin Majid) 

 
 

TURUT HADIR 

 
1. SETIAUSAHA DEWAN UNDANGAN NEGERI, NEGERI SEMBILAN 

(Mohd. Amin bin Ludin) 
 
2. PENOLONG SETIAUSAHA 

(Mohd. Zamri bin Md. Saad) 

[Setiausaha Dewan mengumumkan ketibaan YB Yang Dipertua Dewan] 
 
[Persidangan dimulakan pada jam 10.02 pagi] 
 
 
1. MEMBACA DOA 

 
Setiausaha Dewan: Susunan mesyuarat, perkara pertama, Membaca 
Doa.  Dipersilakan Yang Berhormat ADUN Lenggeng. 
 
[YB ADUN Lenggeng telah membacakan doa di bawah Peraturan 9, 
Peraturan-Peraturan dan Perintah-Perintah Tetap Dewan Negeri] 

 
 
2. PERUTUSAN YANG DIPERTUA DEWAN 

 
Setiausaha Dewan: Perkara kedua, Perutusan Yang Berhormat Dato’ 
Yang Dipertua Dewan. 
 
YB Yang Dipertua Dewan: Bismillahhirrahmanirrahim, 

assalamualaikum WBT, salam sejahtera.  Alhamdulillahirrabbil’alamin, 

wassalatuwassala mua’ala asyrafil ambiya iwalmursalin, wa’ala alihi 

wasahbihi ajmain.  Raditubillahirabba, wabil islamidina, 

wabimuhammaddin nabiya warosula.  Allahuma’afini fibadani, 

allahuma’afini fisam’i, allahumaa’afini fibasori.  Segala puji bagi Allah 
tuhan pencipta alam, selawat dan salam ke atas junjungan Nabi 
Muhammad SAW, ahli keluarga dan para sahabat baginda. 
 
Alhamdulillah, syukur ke hadrat Allah SWT, hari ini merupakan hari yang 
kedua kita bersidang, yang saya amat, Yang Amat Berhormat Dato’ Seri 
Haji Aminuddin Harun; Menteri Besar Negeri Sembilan, Yang berhor, 
Yang Berhormat Ahli-Ahli Majlis Mesyuarat Kerajaan Negeri, ahli-ahli 
Yang Berhormat, ketua-ketua jabatan, Dato’-Dato’, Datin-Datin, tuan-
tuan, puan-puan hadirin yang saya hormati sekalian. 
 
Alhamdulillah hari ini, 29 November 2021 iaitu hari kedua bagi 
Persidangan Penggal Keempat Dewan Undangan Negeri ke-14 
disambung semula.  Ahli-ahli Yang Berhormat, sekali lagi saya menyeru 
kepada semua hadirin agar sentiasa mematuhi Peraturan-peraturan Dan 
Perintah-Perintah Tetap Dewan serta tata kelakuan dan etika sebagai 
ahli Yang Berhormat sepanjang persidangan ini. 
 
Selain itu, saya ingin memberikan peringatan kepada semua hadirin 
untuk sentiasa mengikuti dan mematuhi SOP yang telah ditetapkan.  
Sekian, terima kasih.  Wabillahitaufik walhidayah assalamualaikum WBT. 

3. PERTANYAAN-PERTANYAAN 

Pertanyaan-Pertanyaan Yang Berkehendakkan Jawapan Lisan 

(Hari Kedua) 

 

Setiausaha Dewan: Perkara ketiga: Pertanyaan-Pertanyaan.  
Pertanyaan-Pertanyaan Yang Berkehendakkan Jawapan Lisan (Hari 
Kedua). 
 
YB Yang Dipertua Dewan: Ahli Yang Berhormat sekalian, pertanyaan 
kita akan berjalan lebih kurang 1 jam setengah.  Semua pertanyaan akan 
dijawab insyaAllah.  Kita pergi kepada giliran yang pertama, Lenggeng. 
 
YB ADUN Lenggeng: Dato’ Yang Dipertua, saya mengemukakan soalan 
pertama. 
 
YAB ADUN Sikamat: Bismillahhirrahmanirrahim, assalamualaikum 

WBT, salam Negeri Sembilan bersih, muafakat, sejahtera.  Yang 
Berhormat Dato’ Yang Dipertua, kedudukan kewangan terkini Yayasan 
Negeri Sembilan sehingga 30 September 2021 adalah seperti berikut: 
pendapatan: 14.5 juta, perbelanjaan: 5.8 juta, baki: 8.7 juta. 
 
Bagi tunai akhir tahun semasa merangkumi akaun semasa dan simpanan 
tetap adalah sebanyak 7.783 juta iaitu jumlah yang meningkat dari tahun 
sebelumnya iaitu 5.984 juta bagi tahun 2020, dan bagi tahun 2019 adalah 
2.779 juta.  Terima kasih Dato’ Yang Dipertua. 
 
YB Yang Dipertua Dewan: [bercakap secara off mic] 
 

YB ADUN Kota: Dato’ Yang Dipertua, saya kemukakan soalan pertama. 
 
YAB ADUN Sikamat: Dato’ Yang Dipertua, kita sedia maklum, kita telah, 
baru mengumumkan di dalam persidangan yang baru ini, pengumuman 
dalam bajet kita yang lepas, iaitu, Masjid Bongek ya.  Pihak Jabatan Hal 
Ehwal Agama Islam Negeri Sembilan telah melantik Jabatan Kerja Raya 
sebagai agensi pelaksana bagi pembaikan Masjid Kariah Bongek yang 
telah terbakar pada 11 April 2021.  Penilaian kesesuaian tapak untuk 
perancangan pembangunan Masjid Bongek ini sedang dilaksanakan oleh 
pihak JKR. 
 
YB ADUN Kota: Dato’ Yang Dipertua, kenyataan.  Saya ingin 
mengucapkan terima kasih kerana masyarakat di Bongek ni memang 
memohon masjid baru dan saya pun pernah bawak dalam Dewan supaya 
pembaikan tidak dilakukan tapi kita buat masjid yang baru 
memandangkan masjid tu mempunyai masalah kerana tepi jalan 
sebagainya.  Jadi diharap Dato’ Yang Dipertua, masjid baru ni jangan lagi, 

pintu masuk dia mengikut pintu masuk yang ada sekarang ini.  
Diharapkan tapak yang baru, tempat yang baru supaya keselesaan dan 
keselamatan jemaah dapat kita laksanakan.  Jadi saya ingin bertanya, 
Dato’ Yang Dipertua, apakah tapak yang sama ataupun tapak lain yang 
akan dilaksanakan masjid ini?  Terima kasih. 
 
YAB ADUN Sikamat: Terima kasih Dato’ Yang Dipertua.  Untuk 
makluman Yang Berhormat Kota, kita ada 2 tapak yang baru, yang 
sedang kita nilai dan sedang kita rundingkan dengan penduduk kampung 
kerana dia melibatkan jalan utama.  Kalau kita buat di sebelah kiri jalan, 
orang belah kanan akan menghadapi masalah untuk datang ke masjid.  
Kalau kita buat di sebelah kanan, orang sebelah kiri pulak hadapi 
masalah kerana nak melintas.  Jadi ini antara faktor yang sedang kita 
rundingkan dan ada 2 tapak yang sedang di, kita kaji, tapak baru dan 
kalau mendapat keputusan dari kariah masjid, insyaAllah kita akan pilih 
yang mereka setuju.  Terima kasih Dato’ Yang Dipertua. 
 
YB Yang Dipertua Dewan: Terima kasih Yang Berhormat Sikamat.  Kita, 
tiba giliran Chuah. 
 

YB ADUN Chuah: Tuan yang terutama Dato’ Yang Dipertua, Chuah 
mengemukakan soalan pertama. 
 
YB Yang Dipertua Dewan: Naik jadi gabenor nampak eh ni. 
 
YAB ADUN Sikamat: Yang Berhormat Dato’ Yang Dipertua, untuk 
makluman sidang Dewan yang mulia ini, pemberian kerja G1 hanya 
ditawarkan kepada kontraktor yang berdaftar di daerah berkenaan 
sahaja mengikut pekeliling Perbendaharaan serta peraturan-peraturan 
kewangan berkaitan perolehan kerajaan yang sedang berkuatkuasa.  
Pemberian kontrak sebarang kerja melibatkan peruntukan kerajaan 
tidak ditawarkan mengikut kawasan DUN seperti yang termaktub dalam 
Pekeliling Perbendaharaan: PK 2.1 – Kaedah Perolehan Kerajaan perkara 
7(b)(4). 
 
Untuk makluman ahli Yang Berhormat juga, sebanyak 11 projek telah 
diadakan melalui tatacara sebut harga, 13 projek melalui pemberian 
terus dan 22 projek melalui kerja undi di dalam kawasan DUN Chuah.   
Pelantikan kontrak yang dilantik telah diuruskan mengikut tatacara 
perolehan semasa yang berkuatkuasa.  Tatacara perolehan ini adalah 
Peraturan Pekeliling Perbendaharaan yang juga digunakan, diguna pakai 
dalam perkhidmatan awam seluruh negara.  Ketidakpatuhan kepada 
tatacara ini merupakan satu kesalahan yang amat besar kepada mana-
mana ketua jabatan dan ketua jabatan tersebut boleh dikenakan 
tindakan undang-undang.  Terima kasih Dato’ Yang Dipertua. 

YB Yang Dipertua Dewan: Giliran seterusnya, saya persilakan Jeram 
Padang. 
 
YB ADUN Jeram Padang: [bercakap secara off-mic] 
 
YB ADUN Bahau: Terima kasih Dato’ yang Dipertua, terima kasih soalan 
daripada Yang Berhormat Jeram Padang.  Untuk maklumat Yang 
Berhormat Jeram Padang, Kerajaan Negeri telah menyediakan sebidang 
tanah di kawasan Majlis Bandaraya Seremban untuk dijadikan sebagai 
Pusat Perlindungan Anjing Terbiar.  MBS dengan kerjasama sebuah NGO 
sedang dalam proses mem, pembinaan Pusat Perlindungan Anjing 
Terbiar tersebut.  Sebagai langkah untuk membantu pihak yang 
menguruskan Pusat Perlindungan Anjing Liar tersebut, MBS juga 
melantik syarikat NGO untuk menjalankan kerja-kerja menangkap dan 
menguruskan anjing terbiar dan bayaran bagi kerja-kerja tersebut 
dijangka dapat membantu pihak NGO untuk menguruskan Pusat 
Perlindungan Anjing Terbiar. 
 
Kerajaan Negeri telah mewartakan satu tapak bagi tujuan penempatan 
anjing liar yang dirizabkan dengan No. Warta Kerajaan Negeri Sembilan 
609 yang bertarikh 17 Disember tahun 2020 di Mukim Setul dengan 
keluasan 4,135 meter persegi.  Walau bagaimanapun, buat masa ini 
belum ada perancangan untuk merizabkan tapak untuk penjagaan 
haiwan liar domestik termasuk anjing liar di kawasan PBT yang lain.  
Terima kasih. 
 
YB ADUN Jeram Padang: Terima kasih Dato’ Yang Dipertua, atas 
jawapan yang diberikan oleh Yang Berhormat Bahau.  Sebenarnya 
langkah yang telah diambil di MBS ini adalah memang baik dan terbaik 
kerana selepas cadangan dan langkah yang telah diambil itu, saya dapati 
kurang orang yang meluahkan rasa tidak puas hati.  Itulah sebabnya saya 
mintak ini, anjing liar ini menjadi masalah kepada semua di seluruh 
Negeri Sembilan.  Jadi, langkah yang telah diambil itu, di Seremban itu 
saya mintak Kerajaan Negeri untuk perluaskan.  Kalau tidak untuk setiap 
daerah, mungkin kitab oleh gabungkan 2-3 daerah satu tempat.  Sebagai 
contoh, Jempol, Jelebu, Kuala Pilah di satu tempat.  Tampin, Rembau di 
satu tempat.  Jadi, sesiapa yang laporkan itu kita tanggungjawabkan NGO 
untuk menangkap dan menguruskannya.  Jadi saya tanya, soalan saya 
adalah, adakah cadangan ini akan dibawak semula walaupun surat rasmi 
telah saya hantar kepada semua PBT, termasuk Yang Amat Berhormat 
Sikamat, adakah Kerajaan Negeri ini akan mempertimbangkan cadangan 
saya tersebut kerana cadangan yang dilakukan oleh Kerajaan Negeri di 
Seremban itu memang terbaik.  Jadi kalau terbaik itu, term terbukti 
terbaik, apa salahnya ia diperlus, diperluaskan.  Terima kasih. 

YB ADUN Bahau: Terima kasih soalan tambahan daripada Yang 
Berhormat Jeram Padang.  Untuk makluman Dewan yang mulia ini, 
mengenai soalan yang dikemukakan oleh Yang Berhormat Jeram padang, 
sebenarnya juga ada beberapa orang Yang Berhormat juga bertanyalah 
mengenai isu anjing liar iaitu Yang Berhormat ADUN Mambau, Yang 
Berhormat ADUN Lenggeng dan juga Yang Berhormat ADUN Lobak. 
 
Jadi, mengenai soalan tambahan Yang Berhormat Jeram Padang 
mengenai adakah PBT yang lain bersedia untuk menyediakan tanah 
dijadikan sebagai tempat perlindungan anjing terbiar, itu bagi saya 
memang merupakan cadangan yang baik dan saya amat apalah, 
berterima kasih kepada Yang Berhormat Jeram Padang kerana Yang 
Berhormat Jeram Padang memang selama ini dia amat prihatin terhadap 
kebajikan haiwanlah, sebenarnya bukan anjing liar. 
 
Dan untuk maklumat Yang Berhormat Jeram Padang, usaha untuk 
mewartakan tapak perlindungan anjing ataupun perlindungan haiwan 
terbiar ini, dia sebenarnya, dia satu usaha yang bukan senang untuk 
dilaksanakan.  Ketika kita nak mencari tempat ataupun kenal pasti 
tempat yang sesuai, itu juga satu cabaran kepada pihak Kerajaan Negeri.  
Tapi pada akhirnya kita berjaya mendapatkan tanah tersebut dan kita 
juga kerjasama dengan NGO.  Sebab setakat ini, kalau tak silap saya, cuma 
adanya NGO yang aktif di Daerah Seremban tetapi untuk daerah-daerah 
lain, kita masih belum lagi bertemu dengan NGO yang berkemampuan 
untuk berusaha untuk menjaga tempat perlindungan haiwan. 
 
Saya rasa dalam perkara ini, seperti apa yang disebutkan oleh Yang 
Berhormat Jeram Padang, ini memang merupakan masalah bersama kita, 
ini bukan seolah-olahnya masalah kerajaan, tetapi orang ramai juga 
adanya tanggungjawab ketika mereka ingin membela anjing ataupun 
membela kucing, adalah tanggungjawab mereka untuk menjaga haiwan-
haiwan ternakan mereka. 
 
Di sini saya juga ingin memaklumkan kepada Dewan yang mulia ini 
bahawa untuk Majlis Daerah Tampin, saya ingin mengucapkan 
tahniahlah kepada Majlis Daerah Tampin kerana telah pun berjaya 
mengadakan satu kempen penjagaan anjing yang baik, yang di, yang 
usahasama Majlis Daerah Tampin dan juga Jabatan Veterinar.  Dan saya 
rasa usaha sebegini untuk mendidik masyarakat supaya lebih memberi 
perhatian terhadap jagaan haiwan, haiwan mereka.  Saya rasa ini satu 
usaha yang baik dan kita perlu teruskanlah. 
 
Dan saya juga berterima kasihlah kepada Yang Berhormat Jeram Padang 
kerana Yang Berhormat Jeram Padang juga mengiktiraflah apa yang telah 
pun diusahakan oleh kerajaan di Seremban untuk menjaga haiwan 

terbiar.  Ini satu usaha yang kita akan terus laksanakan.  Walaupun bukan 
senang, tetapi kita cuba.  Dan untuk Yang Berhormat Jeram Padang, kalau 
adanya apa-apa cadangan ataupun pandangan saya rasa Yang Berhormat 
Jeram Padang sentiasa boleh menghubungi sayalah.  Saya rasa dalam 
perkara ini kita ketepikan fahaman politik kita, yang penting kebajikan 
haiwan, kesejahteraan rakyat itu kita sama-sama bela.  Terima kasih. 
 
YB ADUN lobak: Dato’ Yang Dipertua. 
 

YB Yang Dipertua Dewan: Terima kasih Yang Berhormat Bahau. 
 
YB ADUN Lobak: Dato’ Yang Dipertua, soalan tambahan.  Terima kasih 
Dato’ Dipertua.  Terima kasih jawapan dari Bahau.  Tapi nak timbulkan 
bahawa membela anjing dengan kucing, masalah ni di rumah pangsa 
bertambah serius.  So saya nak tanya, apa langkahnya PBT untuk 
mengurangkan pembela anjing atau kucing di rumah pangsa?  Terima 
kasih. 
 
YB ADUN Bahau: Terima kasih soalan tambahan daripada Yang 
Berhormat.  Yang Berhormat Jeram Padang, eh sorry, Yang Berhormat 
Lobak juga ada mengutarakanlah soalan yang lebih kurang sama dengan 
Yang Berhormat Jeram Padang.  Cuma untuk makluman Yang Berhormat 
Lobak, sebenarnya rumah pangsa ataupun rumah flat-lah, kalau 
mengikut peraturan, memang tidak dibenarkan untuk membela kucing, 
anjing ataupun apa-apa haiwan ternakan.  Cuma kadang kala saya rasa 
itu dia lebih kepada tanggungjawab rakyat tersebut.  Bagi saya, kalau 
seorang pencinta haiwan, kalau dia bertanggungjawab, sudah tentunya 
tanggungjawab kita, tanggungjawab dia adalah untuk memasti, 
memastikan haiwan ternakan tersebut sentiasa berada di dalam keadaan 
yang terjaga dan tidak menyebabkan sebarang kacau ganggu kepada 
jiran ataupun kepada komuniti. 
 
Jadi dalam perkara ini, saya rasa semua PBT ketika meri, menerima 
sebarang aduan kacau ganggu yang disebabkan oleh haiwan ternakan, 
sudah tentunya PBT akan mengambil tindakan yang sewajarnyalah.  
Cuma yang paling penting saya rasa pihak kerajaan dengan kerjasama 
daripada pihak pembangkang ataupun daripada pihak NGO ataupun 
orang ramai, sama-sama kita perlu berusahalah untuk mendidik 
masyarakat supaya pastikan haiwan-haiwan ternakan ini dapat dijaga 
dengan baik tanpa menyebabkan sebarang kacau ganggu terhadap 
masyarakat.  Terima kasih. 
 
YB ADUN Seri Menanti: Dato’ Dipertua, sikit je, ya.  Berkaitan dengan 
haiwan liar jugak ni, yang berlaku di Rasah Kemayan.  Saya ingat YB 
Ampangan saya ingat sedar ni, perkara ini iaitu babi liar berkeliaran di 

dalam taman ya, di Rasah Kemayan.  Bukan dalam hutan.  Pasal orang 
Melaka dah tak dapat tembak lagi dah, so dia datang kat kita.  Jadi, saya 
ingat YB Ampangan pun boleh mengesahkan perkara ni, dia berlegar je 
dekat roundabout, dia dah tak takut orang lagi dah saya tengok.  Betul 
kan?  YB apa ni, Serting pun, ya, apa ni, rumah dia pun kat sana, selalu 
jumpa benda ni.  Memang selalulah, boleh dikatakan tiap-tiap malam ada, 
dia berkeliaran kat situ.  Sebelum membahayakan kitalah ya, terima 
kasih. 
 
YB ADUN Bahau: Terima kasih Yang Berhormat Seri Menanti.  Untuk 
maklumat Yang Berhormat Seri Menanti, ni apa, babi hutan ni dia di 
bawah Jabatan PERHILITAN.  Walau, walau bagaimanapun, kami akan 
apalah, tujukan masalah ni kepada PERHILITAN supaya tindakan yang 
sewajarnya dapat diambillah.  Saya memang setujulah dengan Yang 
Berhormat Seri Menanti sebab kalau dulu Melaka ada satu orang expert-

lah tembak, tapi sekarang tak jadi wakil rakyat lagi.  Terima kasih. 
 

YB Yang Dipertua Dewan: Terima kasih.  Ya, Yang Berhormat. 
 
YAB ADUN Sikamat: Isu babi hutan dan kera merupakan satu isu yang 
menjadi isu utama kerajaan.  Kerajaan Negeri telah melihat ada kes di 
Dusun Nyiur ya, kejadian apabila monyet ataupun kera menyerang 
seorang pelajar, anak, seorang anak kecil.  Dan kita telah melihat perkara 
tersebut dan Kerajaan Negeri telah meluluskan 120 ribu untuk membina 
sang, memasang perangkap ya.  Kita telah sediakan kepada pihak 
PERHLITAN dan itu untuk tahun ni, dan untuk tahun, tahun ini, dan tahun 
hadapan insyaAllah kita akan cuba tambah lagi bagi memastikan bahawa 
kita mampu untuk mengawal ya, mengawal, mengawal isu babi hutan 
dan monyet ini.  Dan insyaAllah kita akan tambah lagi perangkap-
perangkap dari masa ke semasa insyaAllah. 
 
YB Yang Dipertua Dewan: Terima kasih Yang Amat Berhormat.  
Ampangan rumah dekat situ, bolehlah pinjam perangkap dekat YB, Yang 
Berhormat Menteri Besar ya. 
 
YB ADUN Seri Menanti: Dato’ Yang Dipertua, perangkap ni dia tak 
selosai masalah Dato’ Dipertua.  Kita ambil iktibar daripada Melako jugak 
Dato’ Dipertua, dia tembak je.  Kalau tak, tak selosai masalah ya, kero ni 
pun memanglah ya, saya dah pernah buat operasi dengan PERHILITAN 
ya.  Hari ni kita tembak beratus-ratus ekor, 3-4 hari macam tu balik ya.  
Ini untuk, untuk, untuk mengurangkan tu, saya pun kena cari satu 
formula yang sesuai Dato’ Yang Dipertua ya, untuk mengurangkan apa ni, 
haiwan perosak ni.  Tapi tentang babi tadi, saya ingat di RK tadi, dia tak 
besar kawasan semak tu, dia mesti ada kat situ jugak ya.  Tapi tadi pun 
diberi, YB Serting pun akui dia pun pernah jumpo.  Jadi sebelum ia, ia 

mengganas ya, jadi eloklah ya, kita hapuskan.  Saya ingat cara sesuai kita 
hapuskan Dato’ Yang Dipertua, terima kasih. 
 
YB Yang Dipertua Dewan: Okay, terima kasih.  Panjang sangat kisah 
babi hutan ni.  Okay.  Kita pergi kepada soalan berikutnya, daripada ….. 
 
YB ADUN Seremban Jaya: Seremban Jaya. 
 
YB Yang Dipertua Dewan: ….. Seremban Jaya, haa Guna. 
 
YB ADUN Seremban Jaya: Dato’ Yang Dipertua, saya mahu terima kasih 
Dewan yang mulia ini sebab soalan saya tiga-tiga sudah keluar.  Terima 
kasih.  Saya mengemukakan soalan kedua. 
 
YAB ADUN Sikamat: Yang Berhormat Dato’ Yang Dipertua, terima kasih 
Yang Berhormat ADUN Seremban Jaya.  Soalan mengenai Tenaga 
Nasional Berhad.  Jumlah penggunaan tenaga solar di seluruh Negeri 
Sembilan bagi setakat bulan Oktober 2021 adalah sebanyak 33,494 
kilowatts peak dengan pecahan mengikut sektor perdagangan/komersial 
sebanyak 1,837 kilowatts peak, domestik dan kediaman: 11,352 
kilowatts, industri: 19,474 kilowatts, dan bagi agrikultur/pertanian 
adalah sebanyak 831 kilowatts. 
 
Kerajaan Negeri sentiasa komited dalam memastikan elemen teknologi 
hijau sentiasa dititikberatkan di dalam segenap bidang khususnya 
melibatkan penggunaan tenaga elektrik di premis-premis kerajaan.  
Perancangan masa depan dari segi penggunaan tenaga solar sebagai 
alternatif kepada sumber tenaga sedia ada di setiap premis kerajaan 
memerlukan kajian rintis yang lebih mendalam merangkumi aspek-
aspek teknikal serta keupayaan struktur bangunan serta, bangunan sedia 
ada untuk menampung kapasiti panel solar berkenaan dengan kerjasama 
jabatan ataupun agensi teknikal yang berkaitan. 
 
Untuk makluman sidang Dewan yang mulia ini, Wisma Majlis Bandaraya 
Seremban telah menggunakan tenaga solar dalam usaha penjimatan 
perbelanjaan tahunan dengan kerjasama TNB Negeri Sembilan.  Wisma 
MBS, Forest Heights telah siap dipasang solar oleh anak syarikat TNB 
iaitu GSPARX, Forest Heights telah siap dipasang solar, sebanyak 730 
kilowatts dan mendapat purata penjimatan 800.00 ringgit sebulan untuk 
bil elektrik.  Dalam masa yang sama, Pasar Besar Seremban milik MBS 
telah menandatangani perjanjian pemasangan solar dengan syarikat 
yang sama berkapasiti 414 kilowatts. 
 
Saya mengambil peluang ini untuk menyarankan agar semua pihak 
khususnya agensi kerajaan dan swasta agar dapat mengambil peluang 

untuk menggalakkan penggunaan teknologi hijau bagi mengurangkan 
kesan pemanasan global.  Selain ianya adalah antara sumber utama 
tenaga yang boleh diperbaharui, penggunaan tenaga solar juga adalah 
salah satu penyelesaian kepada kos utiliti elektrik yang meningkat dan 
tidak efisien.  Saya amat menyarankan agar semua agensi kerajaan dan 
swasta dapat mengambil segala ruang dan peluang untuk 
mengaplikasikan sumber tenaga yang berpotensi tinggi ini.  Tidak 
mustahil suatu hari nanti Negeri Sembilan menjadi hab sumber tenaga 
hijau di negara kita.  Terima kasih Dato’ Yang Dipertua. 
 
YB Yang Dipertua Dewan: Kita pergi giliran Yang Berhormat Serting. 
 
YB ADUN Serting: Terima kasih Dato’ Yang Dipertua, soalan 1. 
 
YAB ADUN Sikamat: Dato’ Yang Dipertua, terima kasih soalan YB 
Serting berhubung dengan Hasil Bukan Cukai.  Sehingga 31 Oktober 
2021, kutipan Hasil Bukan Cukai bagi fa, bagi faedah dan perolehan dan 
pelaburan adalah sebanyak 11.876 juta.   Terimaan Hasil bagi butiran ini 
meliputi faedah dan dividen dari simpanan tetap kerajaan, pulangan 
pelaburan bon dan sukuk yang dijangka diperolehi pada bulan Disember 
2021.  
 
Kutipan bagi perolehan dari jualan barang-barang pula adalah sebanyak 
65 juta bersamaan 49.92% daripada sasaran belanjawan.  Kutipan ini 
melibatkan premium tanah yang mencatatkan pengurangan ketara 
dalam kutipan hasil.  Pelaksanaan Perintah Kawalan Pergerakan (PKP) 
yang lebih lama pada tahun ini telah mengakibatkan sektor hartanah 
terjejas dan penurunan aktiviti pembangunan tanah.  Ia juga telah 
menghalang kegiatan dalam aktiviti pembinaan dan pengkuarian.  
Terima kasih Dato’ Yang Dipertua. 
 
YB Yang Dipertua Dewan: ….[sebahagian percakapan secara off mic] …. 
dipersilakan Yang Berhormat Mambau. 
 
YB ADUN Mambau: Terima kasih Dato’ Yang Dipertua, Mambau 
kemukakan soalan nombor 2.  Terima kasih. 
 
YAB ADUN Sikamat: Dato’ Yang Dipertua, terima kasih soalan daripada 
YB ADUN Mambau.  Kerajaan Negeri melalui pentadbiran daerah dan 
tanah Seremban telah menerima 11 permohonan yang melibatkan 10 
plot perniagaan di kawasan berhampiran pintu gerbang Kampung Baru 
Mambau.  Betul, soalan ya?  Daripada 11 permohonan tersebut, 4 
permohonan memperbaharui dan 7 permohonan baru.  Permohonan 
untuk plot nombor 6 diterima daripada 2 pemohon yang berbeza.  Semua 
permohonan tersebut sebelum ini mengambil masa yang lama untuk 

diproses kerana berlaku perubahan terhadap jajaran bagi setiap plot dan 
perlu diukur semula.  Permohonan ini adalah bagi tindakan untuk 
pertimbangan Pihak Berkuasa Negeri ya, ini untuk status permohonan 
Lesen Pendudukan Sementara (LPS).  Terima kasih Dato’ Yang Dipertua. 
 
YB ADUN Mambau: Dato’ Yang Dipertua, soalan tambahan.  
Memandangkan ramai peniaga-peniaga atau penjaja di situ, di mana 
pendapatan mereka terjejaslah pada masa tempoh pandemek, pandemik 
ini.  Jadi jikalau ada, jika sudah ada keputusan, adakah pihak Kerajaan 
Negeri mempertimbangkan atau menyediakan bayaran secara ansuran 
untuk mereka yang menjelaskan bayaran yang tertunggak yang pada 
tahun-tahun yang lamalah.  Terima kasih Dato’. 
 
YAB ADUN Sikamat: Dato’ Yang Dipertua, kita sedia maklum bahawa 
LPS ini berlaku hanya dalam tempoh 2 tahun ini.  Jadi adalah tidak adil 
untuk mereka mendapat bayaran, ketika mereka perniagaan mereka 
bagus, mereka tidak membayar LPS tersebut.  Dan ketika dalam keadaan 
ini mereka pulak mintak ansuran.  Jadi memang kita tidak ada arahan 
ataupun dalam peraturan kita menyatakan bahawa bayaran LPS dibuat 
secara ansuran. 
 
YB Yang Dipertua Dewan: Terima kasih Yang Amat Berhormat Sikamat.  
Sekarang saya persilakan Yang Berhormat Seri Menanti. 
 
YB ADUN Seri Menanti: Dato’ Yang Dipertua, saya mengemukakan 
soalan yang pertama.  Terima kasih. 
 
YB ADUN Paroi: Soalan, terima kasih Yang Berhormat Dato’ Yang 
Dipertua saya mohon izin mewakili ADUN Pilah yang tidak ada dalam 
Dewan ini bagi menjawab soalan Yang Berhormat Seri Menanti berkaitan 
dengan seni dan budaya Negeri Sembilan.  Terima kasih ADUN Seri 
Menanti. 
 
Akibat pandemik COVID-19, kita menerima hakikat bahawa prestasi 
ekonomi bukan sahaja di Negeri Sembilan, bahkan di seluruh negara dan 
di seluruh dunia mengalami penguncupan dan menyebabkan semua 
bidang pekerjaan terkesan dan terjejas termasuk mereka yang bekerja di 
bidang kesenian dan kebudayaan.  Antaranya adalah Jurulatih Seni 
Budaya Negara.  Maka Kerajaan Negeri mengambil pendekatan untuk 
menyantuni semua bidang-bidang pekerjaan ini dengan melancarkan 
Inisiatif Bantuan Kehilangan Pekerjaan akibat daripada pelaksanaan 
Perintah Kawalan Pergerakan (PKP) 3.0.  Ianya dengan sesuai dengan 
teromba yang dibaca oleh Yang Amat Berhormat Sikamat dalam ucapan 
belanjawan pada hari Jumaat yang lalu: “sekato tak beralih, janji dibuek 
dimuliokan, buruk jangan dicari, musuh samo dihadang, berlunak samo 

berlumpur, kocik bosa samo berdayung, sakit satu semua berduko, bak 
labu nan menjalar pucuk samo digetus, wakaf samo dipotik, ado samo 
mendapek, cicir samo dicari, untung laba samo diraso”. 
 
Maka lantaran itu, bantuan ini, bantuan inisiatif Bantuan Kehilangan 
Pekerjaan ini boleh dimohon secara dalam talian melalui aplikasi N9 
Digital atau laman web www.n9.digital bermulai, bermula 1 haribulan 
Julai 2021.  Kerajaan Negeri telah memperuntukkan RM3.0 juta ringgit 
bagi tujuan ini dan mensasarkan sejumlah 10 orang, 10,000 orang 
penerima.  Inisiatif bukan setakat untuk membantu penggiat seni 
semata-mata tetapi juga membantu seluruh rakyat Negeri Sembilan yang 
lain yang hilang pekerjaan.  Bantuan ini masih dibuka untuk permohonan 
sehingga 31 haribulan Disember 2021. 
 
Penubuhan Jurulatih Seni Budaya Negara adalah merupakan pendokong 
utama kepada pelaksanaan Program Bimbingan Seni Budaya anjuran 
Jabatan Kebudayaan Dan Kesenian Negara dengan kerjasama 
Kementerian Pendidikan Malaysia sejak tahun 2004 dan telah mendapat 
pengiktirafan oleh Kementerian Pelancongan, Seni Dan Budaya Malaysia. 
Peranan utama Jurulatih Seni Budaya Negara ini sangat penting dalam 
mendidik masyarakat untuk menyemarakkan pelbagai aktiviti seni dan 
budaya terutamanya dalam bidang tarian, bidang teater, muzik, silat, seni 
berbahasa dan juga gasing.  JSBN juga merupakan jurulatih yang mahir 
dan cemerlang dalam bidang masing-masing sehingga mampu memberi 
impak besar dalam mengukuhkan dan mengekalkan seni budaya 
warisan negara ini. 
 
Yang Berhormat Dato’ Yang Dipertua, berdasarkan senarai kejurulatihan 
JSBN di Negeri Sembilan, seramai 125 orang yang memiliki nombor 
pendaftaran (Sijil Pengiktirafan) dari tahap 1 hingga tahap 4 dalam 
bidang masing-masing iaitu gasing, teater, muzik, tari dan silat.  Sebelum 
pandemik, Jabatan Kebudayaan Dan Kesenian Negara telah 
memperuntukkan sebanyak RM42 ribu ringgit bagi tahun 2019 dengan 
menempatkan 10 orang Jurulatih Seni Budaya Negara yang cemerlang 
(melepasi peperiksaan khas) JSBN di sekolah-sekolah yang terpilih 
seperti berikut: 
 
i. Sekolah Kebangsaan Padang Lebar, Kuala Pilah iaitu dalam bidang 

muzik.  Jurulatih Seni Budaya Negara yang terlibat ialah Encik 
Eddy Rizal bin Osman. 

 
ii. Sekolah Kebangsaan Bandar Enstek di Nilai – bidang tarian yang 

merupakan dibimbing, JSPN-nya ialah Puan V. Savithri A/P 
Vellaithan. 

iii. Di Sekolah Kebangsaan (F) Palong 2, Gemas.  Jurulatih Seni Budaya 
Negara yang berkhidmat di sana ialah Encik Hairul Anuar bin Abu, 
dalam bidang gasing. 

 
iv. Di Sekolah Kebangsaan Tunku Kurshiah, Kuala Pilah.  Jurulatih 

Seni Budaya Negara yang terlibat ialah Encik Khairudin bin 
Khamis, dalam bidang silat. 
 

v. Sekolah Menengah Sains Tunku Munawir di Seremban, telah 
dibimbing dalam bidang muzik oleh Encik Eddy Rizal bin Osman. 

 
vi. Di Sekolah SMK Jelai, Kuala Pilah, dalam bidang silat, dibimbing 

oleh Jurulatih Seni Budaya Negara; Encik Khairudin bin Khamis. 
 
vii. Sekolah Menengah Kebangsaan Bukit Mewah di Seremban – 

dalam bidang tarian, dibimbing oleh Puan A’Ainatul Basirah bt 
Zolkipli. 

 
viii. Di Sekolah Menengah Kebangsaan Pedas, Rembau – dalam biang 

teater dibimbing oleh Jurulatih Seni Budaya Negara; Puan. Nor 
Idlah bt. Abdul Halim. 

 
dan 

 
ix. Sekolah Jenis Kebangsaan Tamil Ladang Shanghai di Seremban – 

dalam bidang tarian oleh Jurulatih Seni Budaya Negara – Puan 
V.Savithri A/P Vellaithan. 
 

x. Sekolah Menengah Kebangsaan Chan Wa 2, Seremban – dalam 
bidang tarian, Jurulatih Seni Budaya Negara yang membimbing 
mereka adalah Puan Ros Anita bt. Yaacob. 

 
Namun dalam tempoh pandemik ini, JKKN telah mengambil inisiatif 
dengan memperuntukkan sebanyak 10 ribu ringgit bagi tahun 2020 dan 
10 ribu ringgit bagi tahun 2021 untuk mengadakan pembelajaran secara 
dalam talian, sebab disebabkan pandemik COVID ini anak-anak kita tidak 
hadir ke sekolah, mereka melalui pendidikan dan pengajaran dari rumah, 
dalam 5 bidang yang terpilih iaitu bidang tarian, teater, muzik, sela, silat 
dan gasing yang melibatkan 5 orang guru, Jurulatih Seni Budaya Negara 
yang cemerlang. 
 
Kerajaan Negeri akan menganjurkan pertandingan/festival tarian, 
muzik, silat, gasing di peringkat daerah atau negeri supaya permintaan 
terhadap kejurulatihan akan meningkat ya, kerana mereka nak masuk 
pertandingan, sudah pasti mereka kena buat persiapan, dan latihan itu 

akan dibimbing oleh Jurulatih Seni Budaya Negara ya, sekaligus dapat 
meningkatkan pendapatan Jurulatih Seni Budaya Negara yang terjejas. 
 
Bagi membantu kelangsungan pendapatan JSBN di Negeri Sembilan, 
Kerajaan Negeri akan mencadangkan supaya pusat komuniti setempat 
dapat menyediakan ruang dan peserta untuk kelas pembelajaran seni 
budaya mengikut bidang dipilih.  Pusat komuniti tersebut perlu 
memohon Jurulatih Seni Budaya Negara mengikut bidang yang akan 
dicadangkan oleh JKKN dan kos kejurulatihan ini insyaAllah akan 
dibiayai oleh Kerajaan Negeri Sembilan.  Selain daripada itu juga, 
Kerajaan Negeri akan menyarankan semua pengusaha-pengusaha inap 
desa atau dengan izin, homestay yang terdapat di Negeri Sembilan untuk 
mengambil peluang ini dengan memohon Jurulatih Seni Budaya Negara 
untuk mengajar kakitangan atau penduduk setempat bagi program 
persembahan kebudayaan di inap desa masing-masing ya.  Biasanya 
pelancong-pelancong yang hadir, mereka ingin melihat persembahan 
kebudayaan setempat.  Dan kalau telah dilatih penduduk setempat, maka 
mereka tidak perlu menjemput ya, kumpulan-kumpulan dari luar 
daripada kampung mereka. 
 
Kesenian dan kebudayaan oleh penggiat seni di Negeri Sembilan kembali 
rancak dengan SOP yang ditetapkan dalam Pelan Pemulihan Negara di 
Fasa 4 ini. 
 
Program Ziarah Ramadan anjuran Pejabat Menteri Besar Negeri 
Sembilan melalui Majlis Kebudayaan Negeri Sembilan pada bulan 
Ramadan yang lepas, telah menyampaikan bantuan berupa wang tunai 
dan barangan keperluan kepada 18 orang penggiat seni yang uzur dan 
yang pendapatan mereka terjejas akibat dari pandemik ini. 
 
JKKN Negeri Sembilan akan menyediakan fasiliti untuk penggiat seni dan 
persatuan mengadakan persembahan secara berjadual. 
 
Melalui Dana Memperkasakan Adat Perpatih yang dilancarkan oleh Yang 
Amat Berhormat Menteri Besar Negeri Sembilan termasuk dalam bajet 
2022 sebanyak 2.5 juta ringgit ini, akan boleh digunakan oleh penggiat 
seni anak tempatan bagi menghasilkan karya-karya lagu identiti Luak-
Luak ya, ini telah dilancarkan baru-baru ini di mana luak, karya-karya 
lagu identiti Luak-Luak di Negeri Sembilan yang mana kini telah 
diperdengarkan di radio.  Untuk makluman, sebanyak 5 buah lagu Luak 
telah dihasilkan iaitu meliputi lagu tamah, Tanah Keramat oleh Luak Ulu 
Muar, Rindu Berzaman – Luak Gunung Pasir, lagu Pulang dari Luak 
Terachi, lagu Mantai – Luak Ulu Muar, lagu Pasir Besar daripada Luak 
Pasir Besar dan Alam Terkembang daripada Adat Lingkungan.  Jadi saya 
menyerulah sidang Dewan ini supaya beralihlah jugak mendengar lagu-

lagu Luak ini ya.  Berhentilah mendengar lagu-lagu orang putih tu.  Selain 
daripada itu beberapa kumpulan muzik tradisional juga diwujudkan 
contohnya Kumpulan Rebana Adat Lingkungan yang mana terdiri 
daripada anak-anak muda dari SMK Tunku Besar Burhanuddin.  Itu saja 
Yang Dipertua, Dato’ Yang Dipertua, terima kasih. 
 
YB Yang Dipertua Dewan: Terima kasih Yang Berhormat Paroi.  Saya 
persilakan Yang Berhormat Temiang. 
 
YB ADUN Temiang: Terima kasih Dato’ Yang Dipertua Dewan, saya 
kemukakan soalan kedua. 
 
YAB ADUN Sikamat: Dato’ Yang Dipertua, Yang Berhormat ADUN 
Temiang, terima kasih atas soalan; status permohonan hak milk tanah 
kekal.  Jawapan ini juga bagi menjawab Pertanyaan Lisan Hari Kedua 
(No.1) daripada ADUN Rahang yang bertajuk “Geran Hak Milik 
Sementara (Leasehold) Ke Hak Milik Kekal (Freehold)”, juga Pertanyaan 
Lisan Hari Ketiga (No.1) daripada ADUN Mambau yang bertajuk 
“Pemberian Hak Milik Tanah Kekal Negeri Sembilan”. 
 
Dato’ Yang Dipertua, sebanyak 315 permohonan telah diterima di 
Pejabat Daerah Dan Tanah seluruh negeri.  Sebanyak 237 permohonan 
telah diterima bagi Daerah Seremban, 43 permohonan diterima bagi 
Daerah Jempol, 17 permohonan telah diterima bagi Daerah Tampin, 
17 permohonan diterima bagi Daerah Kecil Gemas, 1 permohonan 
diterima bagi Daerah Port Dickson dan tiada permohonan diterima bagi 
Daerah Kuala Pilah, Daerah Jelebu dan Daerah Rembau. 
 
Bagi Daerah Seremban, daripada 237 permohonan yang telah diterima 
oleh Pejabat Daerah Dan Tanah Seremban iaitu 2 dari DUN Sikamat dan 
149 daripada DUN Paroi dan 86 daripada DUN Ampangan, terdapat 92 
permohonan telah diluluskan, 3 permohonan telah ditolak dan 150, 115 
permohonan sedang diproses.  
 
Setakat ini, tiada taman dalam DUN Temiang, DUN Rahang dan DUN 
Mambau telah dibuka untuk permohonan pertukaran tempoh pegangan 
hakmilik daripada pajakan kepada selama-lamanya.  Namun begitu, 
kawasan perumahan bagi permohonan ini akan diperluaskan pada masa 
akan datang. 
 
Bagi Daerah Jempol, daripada 43 permohonan yang telah diterima oleh 
Pejabat Daerah Dan Tanah Jempol, semua permohonan sedang diproses.  
Bagi Daerah Tampin, daripada 17 permohonan yang telah diterima oleh 
Pejabat Daerah Dan Tanah Tampin, semua permohonan juga sedang 
diproses.  Bagi Daerah Kecil Gemas, daripada 17 permohonan yang telah 

diterima oleh Pejabat Daerah Kecil Gemas Dan Tanah Tampin, semua 
permohonan sedang diproses.  Bagi Daerah Port Dickson, 1 permohonan 
yang telah diterima oleh Pejabat Daerah Dan Tanah Port Dickson, 
permohonan tersebut sedang diproses.  Bagi Daerah Kuala Pilah, Daerah 
Jelebu, Daerah Rembau, tiada permohonan. 
  
Hasil daripada bayaran premium tambahan daripada Pejabat Daerah 
Dan Tanah Seremban setakat ini ialah sebanyak 307 ribu ringgit. Terima 
kasih Dato’ Yang Dipertua.  
 
YB Yang Dipertua Dewan: Terima kasih Yang Amat Berhormat ….. 
 
YB ADUN Temiang: Dato’ Yang Dipertua. 
 
YB Yang Dipertua Dewan: ….. Sikamat. 
 
YB ADUN Temiang: Dato’ Yang Dipertua Dewan, soalan tambahan. 
 
YB Yang Dipertua Dewan: Soalan tambahan? 
 
YB ADUN Temiang: Ya.  Terima kasih jawapan daripada Yang Amat 
Berhormat Sikamat atas pertanyaan saya berkenaan dengan hak milik 
kekal di Negeri Sembilan.  Jadi saya nak tanya kepada Yang Amat 
Berhormat, berapakah jumlah yang, pemilk yang memegang hak milik 
pajakan 99 tahun di Negeri Sembilan ini?  Dan apakah pelan Kerajaan 
Negeri, bilakah ia terbuka untuk semua permohonan di Negeri Sembilan 
dan bukannya seperti sekarang, ikut kawasan tertentu sahaja supaya 
semua ambil bahagian dalam permohonan ini? 
 
YAB ADUN Sikamat: Terima kasih Dato’ Yang Dipertua, terima kasih 
atas soalan mengenai jumlah tersebut, saya akan jawab dalam, di dalam 
jawapan bertulis.  Dan bagi soalan yang seterusnya itu tadi, kita sedia 
maklum bahawa kita terpaksa melakukan proses ini daripada fasa ke 
fasa melibat, kerana kita ingin melihat bahawa penjawat-penjawat awam 
kita khususnya di Pejabat Tanah maklum tentang prosedur supaya tidak 
berlaku kesilapan.  Dan kita akan buka dalam tempoh terdekat, 
insyaAllah tahun hadapan untuk semua.  Dan kita akan maklumkan 
supaya kita tak nak lihat esok Pejabat Tanah terlalu ramai pengunjung 
dan kita juga ada tugasan-tugasan yang terpaksa dilakukan oleh mereka.  
Kita sebenarnya kalau kita buka, kita kekurangan kakitangan untuk 
menguruskan ataupun memproses perkara tersebut.  Jadi lebih baik kita 
mengikut proses yang lebih baik, teratur dan tidak membebankan 
kakitangan kita.  Terima kasih Dato’ Yang Dipertua. 
 
YB Yang Dipertua Dewan: Terima kasih ….. 

YB ADUN Rahang: Soalan pertambahan ya. 
 
YB Yang Dipertua Dewan: Rahang. 
 
YB ADUN Rahang: Dato’ Yang Dipertua, penduduk-penduduk di 
Kampung Baru Rasah dan juga di Kampung Pasir di dalam kawasan 
Rahang asyik bertanya-tanya tentang geran hak milik sementara ke hak 
milik kekal.  Apakah dengan izin, current status on this issue di Kampung 
Pasir dan Kampung Baru Rasah?  Terima kasih. 
 
YAB ADUN Sikamat: Terima kasih Dato’ Yang Dipertua, soalan daripada 
YB Rahang ya.  Kita sedia maklum bahawa, itu yang saya kata tadi bahawa 
kita akan perluaskan kaedah ini ke taman-taman lain dan mengikut fasa 
by fasa insyaAllah, setelah semua pegawai-pegawai kita memahami 
semua syarat, semua peraturan, prosedur yang telah kita tetapkan 
supaya tidak berlaku kesilapan kerana dalam permohonan tersebut juga 
ada permohonan-permohonan yang terpaksa ditolak.  Jadi kita sedia 
maklum bahawa ada juga orang yang cuba kita letakkan syarat tapi 
mereka cuba jugak memohon tetapi ini antara satu perkara-perkara yang 
selalu kita beri keu, perhatian ya, dan kita berharap bahawa mereka-
mereka yang benar-benar layak saja untuk memohon pertukaran syarat 
ini.  Terima kasih Dato’ Yang Dipertua. 
 
YB Yang Dipertua Dewan: Terima kasih Yang Amat Berhormat.  
Sekarang kita pergi ke giliran Chembong. 
 
YB ADUN Chembong: Dato’ Yang Dipertua, soalan nombor 1 daripada 
saya. 
 
YAB ADUN Sikamat: Dato’ Yang Dipertua, terima kasih Yang Berhormat 
ADUN Chembong atas soalan tanah perkuburan Islam.  Pengurusan 
tanah wakaf adalah di bawah Majlis Agama Islam Negeri Sembilan.  
Jabatan Hal Ehwal Agama Islam Negeri Sembilan hanya terlibat dalam 
pengurusan tanah perkuburan Islam yang status tanahnya diwartakan 
sebagai raz, rizab tapak perkuburan Islam di bawah kawalan Pengarah 
Jabatan Hal Ehwal Agama Islam Negeri Sembilan.  Berdasarkan rekod 
Jabatan Hal Ehwal Agama Islam, jumlah keluasan tanah perkuburan 
Islam di bawah rizab Jabatan Hal Ehwal Agama Islam di DUN Chembong 
adalah sebanyak 35.12 ekar melibatkan 13 buah tanah perkuburan iaitu: 
 
i. Rizab Tanah Perkuburan Islam Taman Sri Rembau – 4.02 ekar di 

bawah kariah Masjid Jamek An-Nur; 
 

ii. Rizab Tambahan Perkuburan Islam Pekan Rembau (Tanjung Sena 
Hilir) – 4.62 ekar – Masjid Jamek An-Nur; 

iii. Tanah Perkuburan Islam Pekan Pedas – 6.03 ekar – Masjid Kariah 
Pekan Pedas; 
 

iv. Rizab Tanah Perkuburan Islam Kg. Sg. Lalah – 3 ekar – Masjid 
Kariah Pedas Tengah; 

 
v. Tanah Perkuburan Islam Kg. Pedas Tengah – 2.05 ekar – Masjid 

Kariah Pedas Tengah; 
 

vi. Tanah Tambahan Perkuburan Kg. Sg. Ibor, masjid daerah, masjid 
– 0.65 ekar – Masjid Dr. Hj. Mohd Eusoff Teh, Pedas Hilir; 

 
vii. Tanah Perkuburan Islam Kg. Kundor Ulu – 5.02 ekar – Masjid 

Kariah Kundur Ulu; 
 
viii. Rizab Tambahan Tanah Perkuburan Islam Kg. Tengah Sepri – 1.82 

ekar – Masjid Kariah Kg. Tengah; 
 

ix. Tanah Perkuburan Islam Kg. Ampang Batu Lama (sebelah SK 
Chembong) – 0.42 ekar – Masjid Kariah Masjid Tanah Chembong; 
 

x. Tapak Tambahan Perkuburan Islam Kg. Masjid Tanah Chembong 
– 0.41 ekar – Masjid Kariah Masjid Tanah Chembong; 
 

xi. Tanah Perkuburan Islam Masjid Kg. Batu 17 Chembong – 3.19 ekar 
– Masjid Kariah Batu 17, Chembong; 
 

xii. Tanah Perkuburan Islam Kg. Chembong Kecil – 2.80 ekar – Masjid 
Kariah Kg. Rendah; dan 

 
xiii. Tanah Perkuburan Senama Ulu (belakang Kediaman Undang 

Lama) – 1 .09 ekar – Masjid Kariah Senama. 
 
Jumlah keseluruhan 35.12 ekar.  Terima kasih Dato’ Yang Dipertua. 
 
YB Yang Dipertua Dewan: Terima kasih Yang Amat Berhormat. 
 
YB ADUN Chembong: Dato’ Yang Dipertua. 
 
YB Yang Dipertua Dewan: Ya, tambahan? 
 
YB ADUN Chembong: Sedikit soalan tambahan.  Terima kasih di atas 
jawapan sebentar tadi, Dato’ Yang Dipertua.  Saya nak maklumkan dalam 
Dewan ini, saya menerima satu aduan daripada Jawatankuasa Kariah 
Masjid Kampung 17, Batu 17 Chembong yang mana salah satu daripada 



 

65/465 Penyata DUNNS (Bajet) Nov. 2021  - 65 - 

tanah wakaf perkuburan Islam-nya didakwa telah dicerobohi oleh pihak-
pihak yang tertentu dengan tanaman pokok getah, Dato’ Yang Dipertua.  
Pertamanya saya mohon untuk Kerajaan Negeri mengambil tindakan ke 
atas aduan ini dengan secepat mungkin, Dato’ Yang Dipertua, saya 
harapkan sangat.  Dan soalan saya, apakah langkah-langkah ataupun 
tindakan daripada Kerajaan Negeri untuk membuat tindakan ataupun 
pemerhatian agar kes-kes seumpama ini tidak berlaku lagi, Dato’ Yang 
Dipertua, terima kasih. 
 
YAB ADUN Sikamat: Terima kasih Dato’ Yang Dipertua, saya ucapkan 
ribuan terima kasih atas makluman yang diberikan oleh Yang Berhormat 
Chembong tadi.  Dan insyaAllah saya akan meminta supaya Jabatan Hal 
Ehwal Agama Islam menyiasat dan mengambil tindakan yang 
sewajarnya.  Dan saya juga menyeru kepada seluruh masyarakat supaya 
memberikan maklumat dari masa ke semasa supaya kita dapat 
menyelesaikan perkara-perkara ini dan mengharmonikan suasana 
dengan lebih baik, insyaAllah, terima kasih Dato’ Yang Dipertua. 
 
YB Yang Dipertua Dewan: Terima kasih Yang Amat Berhormat.  
Seterusnya giliran Yang Berhormat Rahang. 
 
YB ADUN Rahang: Dato’ Yang Dipertua, Rahang mengemukakan soalan 
pertama. 
 

YB ADUN Bahau: Terima kasih Dato’ Yang Dipertua.  Terima kasih 
soalan daripada yang Berhormat Rahang.  Soalan Yang Berhormat 
Rahang adalah mengenai rumah sewa beli townhouse yang berada di 
Kampung Abok.  Untuk Yang Berhormat, untuk makluman Yang 
Berhormat Rahang, seramai kira-kira 637 penghuni yang menduduki 
150 unit rumah di Taman Abok Jaya. 
 
Berdasarkan Perjanjian Sewabeli Rumah Rakyat Kos Rendah Kerajaan 
Negeri Sembilan Darul Khusus antara pihak kerajaan dengan penyewa, 
telah dinyatakan di bawah Klausa 2(b) yang mana penyewa tidak 
dibenarkan memindah milik, memindah hak, memajak, menggadai, 
menyewa ataupun dengan apa-apa cara pun melepaskan kesemua atau 
mana-mana bahagian rumah berkenaan tanpa kebenaran bertulis 
daripada pihak kerajaan.  Tindakan pemantauan dilaksanakan dari masa 
ke semasa bagi memastikan pematuhan perjanjian tersebut dan 
sebarang pelanggaran ke atas syarat-syarat yang dinyatakan akan 
dikenakan tindakan yang sewajarnya.  Terima kasih. 
 
YB ADUN Rahang: Dato’ Yang Dipertua, soalan tambahan.  Adakah 
Kerajaan Negeri bercadang untuk membina lebih banyak rumah sewa 

beli townhouse, dengan izin, seperti yang ada di Kampung Abok untuk 
membantu penduduk yang, yang berpendapatan rendah? 
 
YB ADUN Bahau: Terima kasih soalan tambahan daripada Yang 
Berhormat Rahang.  Untuk makluman Yang Berhormat Rahang, di bawah 
Dasar Perumahan Negeri Sembilan, sebenarnya Kerajaan Negeri sentiasa 
memastikan bahawa setiap pembangunan, tak kiralah pembangunan 
daripada pihak swasta ataupun pembangunan daripada pihak GLC 
kerajaan, kita memang telah pun menetapkan syarat di mana 50% 
pembangunan tersebut perlulah membina Rumah Mampu Milik.  Dan 
untuk makluman Yang Berhormat Rahang, bagi rumah yang harganya 
bernilai 80 ribu ringgit, setiap projek perumahan memang disyaratkan 
membina sebanyak 20%.  Jadi itu salah satu usaha kita memastikan 
wujudnya Rumah Mampu Milik yang bernilai 80 ribu ringgit.   
 
Dan selain daripada itu, pihak Kerajaan Negeri pada tahun lepas telah 
pun melancarkan satu inisiatif yang baru di mana Kerajaan Negeri telah 
pun memberi peruntukan sebanyak 5.0 juta untuk membina Rumah 
Harapan dan Rumah Harapan ini dia akan ditawarkan kepada mereka 
yang, mereka dari golongan B40.  Dan usaha ini akan kita teruskan untuk 
memastikan mereka berpendapatan rendah ini dapat memiliki rumah 
yang diidami oleh mereka.  Dan untuk maklumat Yang Berhormat 
Rahang, usaha ini akan kita teruskan.  Dan untuk maklumat bagaimana 
untuk memohon Rumah Mampu Milik dan sebagainya, boleh rujuk 
kepada Bahagian Perumahan ataupun bagi Rumah Harapan boleh direct 
rujuk kepada website ataupun PKNNS.  Terima kasih. 
 
YB Yang Dipertua Dewan: Terima kasih Yang Berhormat Rahang, Yang 
Berhormat Bahau.  Seterusnya saya nak beri giliran Bagan Pinang. 
 
YB ADUN Bagan Pinang: Terima kasih, Dato’ Yang Dipertua, saya 
mengemukakan soalan yang pertama.  Terima kasih. 
 
YAB ADUN Sikamat: Dato’ Yang Dipertua, terima kasih soalan Yang 
Berhormat Bagan Pinang mengenai Loji Rawatan Air Sungai Linggi.  
Gangguan bekalan air yang berlaku sejak akhir-akhir ini adalah 
disebabkan masalah kekeruhan yang tinggi pada bekalan air mentah di 
mana berlaku hujan yang lebat serta halangan-halangan sampah, dahan-
dahan dan pokok-pokok pada muka sauk menyebabkan loji tidak dapat 
memproses air terawat pada kadar yang maksimum.  Hal ini juga telah 
menyebabkan sebahagian kawasan mengalami tekanan air rendah dan 
gangguan bekalan. 
 
Perancangan perlaksanaan projek menaik taraf sistem bekalan air 
seperti menambah baik kolam-kolam simpanan dan sumber alternatif 

bekalan air dari Loji Sawah Raja bagi membantu menambah baik bekalan 
air di Loji Linggi ke Kolam Imbangan Sirusa. 
 
Perancangan Kerajaan Negeri melalui pihak SAINS juga bagi tujuan 
meningkatkan dan men, menjamin bekalan air berterusan di, ke Daerah 
Port Dickson adalah seperti berikut: 
 
i. Projek Sumber Air Mentah.  Cadangan Pembinaan Projek 

Takungan Air Pinggiran Sungai (TAPS) Linggi seluas 168 hektar 
oleh Bahagian Bekalan Air, Kementerian Alam Sekitar Dan Air 
(KASA) ini, kini dalam proses rekabentuk akhir dan perundingan 
RPM, oleh Perunding RPM Engineers Sdn. Bhd. 

 
ii. Projek Bekalan Air Terawat.  Pihak SAINS dalam proses membuat 

permohonan kelulusan projek daripada pihak Suruhanjaya 
Perkhidmatan Air Negara (SPAN) bagi peruntukan dalam Pelan 
Perniagaan Kelima dan Keenam (Tahun 2021 – 2026).  Semua 
projek, semua projek jika diluluskan akan dilaksanakan oleh pihak 
Pengurusan Aset Air Berhad (PAAB).  Senarai projek adalah 
seperti berikut: 

 

 Pemasangan paip pengepam baru saiz 800 mm daripada Loji 
Rawatan Air Sawah Raja ke Kolam Bukit Kunyit. 

 

 Kedua, pemasangan paip baru saiz 500 mm daripada Kolam 
Teluk Kemang ke Kolam Sirusa 5. 

 

 Pembinaan Rumah Pam baru serta sistem pam di Kolam Teluk 
Kemang. 

 

 Dan yang keempat, pembinaan Loji Rawatan Air Kampung 
Barisan dengan kapasiti 150 juta liter sehari. 

 
Terima kasih Dato’ Yang Dipertua. 

 
YB ADUN Bagan Pinang: Dato’ Yang Dipertua, saya memberi terima 
kasih.  Dan walau bagaimanapun saya mohon Kerajaan Negeri agar kerja-
kerja ini dapat disegerakan ya, memandangkan ia amat mendatangkan 
keadaan yang tidak selesa kepada orang tempatan khususnya dalam 
industri pelancongan di Port Dickson.  Terima kasih. 
 

YB ADUN Linggi: Soalan tambahan Dato’ ya, berkaitan.  Jawapan yang 
diberikan tadi saya, saya mohon pencerahan sama ada naik taraf loji-loji 
dan kerja-kerja lain ini, adakah untuk membolehkan loji ini merawat air 

yang lebih tercemar ataupun untuk menggantikan sumber air mentah di 
tempat-tempat yang lain? 
 
YAB ADUN Sikamat: Dato’ Yang Dipertua, sebenarnya apa yang kita 
lakukan ini untuk menambah kapasiti.  Contohnya pembinaan, 
pembinaan Loji Rawatan Kampung Barisan ya, dengan 150 juta sehari.  
Ini akan menambahkan lagi jumlah proses yang boleh dilakukan dan ini 
akan meningkatkan lagi jumlah yang boleh kita lakukan.  Di samping itu 
kita sedia maklum bahawa program sungai ya, lembangan sungai ya, 
Linggi itu juga akan memberi sedikit kebaikan kepada loji rawatan air 
sedia ada untuk mendapatkan bekalan air yang lebih baik.  Kadang-
kadang banyak gangguan disebabkan hujan lebat yang berterusan akhir-
akhir ini, dan ia berlaku pada hujung tahun ini ya.  Sebab ia berlaku pada 
hujung tahun ini disebabkan bilangan hujan yang banyak pada hujung 
tahun ini dan menyebabkan mereka tidak dapat memproses ya.  Terima 
kasih Dato’ Yang Dipertua. 
 
YB Yang Dipertua Dewan: Terima kasih Yang Amat Berhormat.  
Seterusnya saya mempersilakan Yang Berhormat Lobak. 
 
YB ADUN Lobak: Terima kasih Dato’ Yang Dipertua, saya 
mengemukakan soalan pertama. 
 
YAB ADUN Sikamat: Dato’ Yang Dipertua, bagi menjawab soalan Yang 
Berhormat ADUN Lobak, bertanyakan pertukaran syarat tanah ke 
komersial di kawasan MBS khasnya di pusat Bandar Seremban, sila 
nyatakan dengan teliti berapa jumlah, okay.  Jumlah permohonan 
pertukaran syarat tanah daripada kediaman ke komersial khasnya di 
pusat Bandar Seremban pada tahun 2021 adalah sebanyak 32 
permohonan.  Dan jumlah permohonan yang telah diluluskan adalah 
sebanyak 32 juga permohonan dan tiada permohonan yang telah ditolak.  
Terima kasih Dato’ Yang Dipertua. 
 
YB ADUN Lobak: Terima kasih jawapan dari Yang Amat Berhormat 
Sikamat.  Tapi soalan ni macam ni, kerana dia satu aduan dari pekan 
Seremban, old town dengan izinnya, kerana pre-war, masa tu kedai lama 
di Seremban dia memang atas kediaman, bawah ni komersial.  So 

sekarang masalah dia macam ni, atau ni, soalan tambahan, kerana ramai 
tu mereka mohon kerana dia mohon yang ground floor tu dia jadi 
komersial, yang atas tu kediaman so jadikan nilai atau pertukaran syarat 
tu terganggu.  So saya tak tahu ni, yang dapat dilulus atau, saya 
difahamkan ramai mohon belum diluluskan, hanya tertinggal sahaja.  So 

saya mohon Yang Amat Berhormat atau buat siasat, kerana ni aduan 
daripada kes diberitakan lama khasnya rumah pre-war, kedai-kedai dia 
syarat berdua, atas kediaman, bawah perniagaan.  So isu ni sudah lama, 

20 tahun lebih.  So saya harap dan tanya tu, apa langkah kerajaan akan 
buat, memberi bantuan yang isu-isu ni, tertinggal lebih kurang 20 tahun 
lebih masih tidak ditukarkan, tak dapat tukar syarat?  Tapi pun nak tanya 
tu, jikalau nak tukar syarat ni, ada dapat, tanpa income untuk PBT.  So 

kami harap kerajaan pertimbangkan aduan ini.  Terima kasih.  
 
YAB ADUN Sikamat: Terima kasih Dato’ Yang Dipertua, satu pandangan 
yang baik dan insyaAllah saya minta supaya MBS menyiasat perkara 
tersebut kerana kita, kalau ikut laporan di sini kita hanya mendapat 32 
permohonan dan ke-32 permohonan tersebut telah kita terima dan 
diluluskan.  Dan mengenai perkara, kita juga me, menjalankan apa, 
status, apa, strata title ya, kepada rumah-rumah yang, yang dibina 
sekarang melibatkan apartment apa semua, dan ini banyak membantu 
sebenarnya Dato’ Yang Dipertua, dan dilaksanakan 2021 ini.  Dan saya 
rasa bahawa ini tidak menjadi isu dan insyaAllah saya akan siasat 
perkara tersebut.  Terima kasih. 
 
YB ADUN Lobak: Terima kasih Yang Amat Berhormat.  So yang aduan tu 
saya akan sampaikan kepada PBT-lah dengan jelas sekali, terima kasih. 
 
YB Yang Dipertua Dewan: Terima kasih Yang Berhormat Lobak.  
Seterusnya kita pergi giliran Yang Berhormat Gemas. 
 
YB ADUN Gemas: Dato’ Yang Dipertua, saya mengemukakan soalan 
nombor 1. 
 
YB ADUN Ampangan: Dato’ Yang Dipertua, terima kasih Yang 
Berhormat Gemas yang bertanya tentang pembinaan kilang menapis 
minyak di Kuala Gemas ya.  Dato’ Yang Dipertua, Pejabat Daerah Kecil 
dan Tanah Gemas telah menerima permohonan daripada Menteri Besar 
Negeri Sembilan Incorporated (Pemerbadanan) bagi permohonan 
pemberian milik tanah kosong kerajaan secara hakmilik tetap seluas 
lebih kurang 24.28 hektar di Kuala Gemas, Bandar Gemas, Daerah 
Tampin di bawah Seksyen 76 Kanun Tanah Negara [Akta 828] untuk 
tujuan perindustrian iaitu kilang pemprosesan minyak daripada tayar 
terpakai dan seterusnya permohonan pemberian milik ini telah 
diluluskan oleh Majlis Mesyuarat Kerajaan Negeri yang bersidang pada 
23 Jun 2021 melalui Kertas Mesyuarat No.1214/2021 bagi tujuan seperti 
yang dimohon. 
 
Terkini, pihak MBI sedang dalam tindakan memuktamadkan proses 
pendaftaran tanah dengan pihak Pejabat Daerah Dan Tanah Kecil Gemas. 
Pihak MBI juga telah, turut sedang dalam tindakan penyediaan draf 
dokumen perjanjian pajakan tanah di antara syarikat, syarat-syarat asas 
yang ditetapkan adalah supaya pihak syarikat mendapatkan kelulusan 

Kebenaran Merancang daripada Pihak Berkuasa Tempatan yang, dalam 
satu tempoh yang ditetapkan, selain memastikan setiap syarat yang 
ditetapkan oleh Pihak Berkuasa Negeri serta jabatan dan agensi kerajaan 
yang berkaitan dipenuhi.  Terima kasih Dato’ Yang Dipertua. 
 
YB Yang Dipertua Dewan: Terima kasih. 
 
YB ADUN Gemas: Soalan tambahan ….. 
 
YB Yang Dipertua Dewan: Tambahan. 
 
YB ADUN Gemas: ….. Dato’ Yang Dipertua.  Kita sedia maklum kawasan 
tersebut boleh dikatakan kawasan pembangunan Gemas 3 sebenarnya.  
Di mana kawasan pembangunan Gemas 3 merangkumi industri dan ada 
perumahan.  Tetapi yang saya nak melihatkan apakah kesan daripada 
pembinaan kilang tersebut yang akan dibina di tapak tanah tersebut 
kepada persekitaran dan pembangunan-pembangunan lain yang akan 
dibina pada masa akan datang.  Sebab ianya amat penting sedangkan di 
kawasan tersebut telah ada beberapa industri-industri.  Dan kita 
melihatkan apabila pembakaran tayar ni kalau tidak dikawal ataupun 
tidak menggunakan satu tapisan yang betul, ia akan menjejaskan 
pencemaran dan sebagainya.  Sama ada pencemaran udara dan 
kemungkinan besar akan menjadi pencemaran air yang akan 
digunapakai masyarakat setempat yang akan mendapatkan bekalan 
minuman dan sebagainya.  Terima kasih. 
 
YB ADUN Ampangan: Terima kasih Yang Berhormat Gemas yang 
bertanyakan soalan tambahan.  Tapak yang dicadangkan itu adalah di 
Kampung Tiong di kawasan perindustrian.  Namun demikian, kita, 
seperti yang dinyatakan tadi bahawa syarikat perlu memastikan 
mematuhi semua syarat-syarat yang akan ditetapkan dan, oleh jabatan 
dan agensi kerajaan khususnya Jabatan Alam Sekitar ya, memastikan 
bahawa tidak ada sebarang pencemaran yang boleh mengganggu gugat 
untuk penduduk di kawasan sekitar.  Terima kasih. 
 
YB Yang Dipertua Dewan: Terima kasih Yang Berhormat Ampangan, 
Yang Berhormat Gemas.  Kita pergi ke soalan berikutnya ….. 
 
YB ADUN Seremban Jaya: Seremban Jaya. 
 
YB Yang Dipertua Dewan: ….. Seremban Jaya. 
 
YB ADUN Seremban Jaya: Dato’ Yang Dipertua ….. 
 
YB Yang Dipertua Dewan: Ya. 

YB ADUN Seremban Jaya: Dato’ Yang Dipertua, saya mahu terima kasih 
kepada Dato’ Yang Dipertua sebab hari ini soalan kali kedua pun sudah 
naik. 
 
YB Yang Dipertua Dewan: Ini hari ada peluang. 
 
YB ADUN Seremban Jaya: Peluang.  Terima kasih Dato’. 
 
YB ADUN Seri Menanti: Belanja makanlah. 
 
YB ADUN Seremban Jaya: Dato’ Yang Dipertua, saya mengemukakan 
soalan pertama. 
 
YB ADUN Ampangan: Dato’ Yang Dipertua, terima kasih Yang 
Berhormat Seremban Jaya yang bertanya tentang Tabung Pembangunan 
Usahawan Negeri Sembilan.  Dato’ Yang Dipertua, Kerajaan Negeri di 
bawah pimpinan Pakatan Harapan amat prihatin terhadap 
permasalahan usahawan-usahawan khususnya usahawan-usahawan 
kecil.  Justeru kita telah melancarkan Tabung Pembangunan Usahawan 
Negeri Sembilan (TUNS) pada tahun 2019 dan kemudian diikuti dengan 
Tabung Pembangunan Usahawan Negeri Sembilan (TUNS PLUS) yang 
merupakan pinjaman ataupun pembiayaan tanpa faedah sehingga 15 
ribu ringgit dalam tempoh pembayaran balik selama 5 tahun.  Dari segi 
jumlah penerima TUNS dan TUNS Plus sejak dilancarkan adalah seperti 
berikut ya: 
 

 Untuk TUNS, tahun 2019 seramai 1,046 orang usahawan kecil telah 
mendapat manfaat.  Untuk tahun 2020 – 2,023 usahawan kecil 
mendapat manafaat.  Untuk tahun 2021 seramai 1,078 usahawan 
mendapat manafaat.  Jumlah keseluruhan TUNS daripada 2019 
hingga 2021 ialah 4,147 yang telah mendapat manafaat daripada 
Tabung usahawan, Pembangunan Usahawan Negeri Sembilan (TUNS) 
ya. 
 

 Manakala untuk TUNS Plus, yang dilancarkan pada tahun 2021, 
seramai 213 orang usahawan telah mendapat manafaat. 

 

 Dari segi jumlah terperinci menurut kawasan yang terbanyak untuk 
penerima TUNS daripada 2019 hingga 2021 ialah daripada Paroi 
sebanyak 372 usahawan, diikuti oleh Ampangan – 250, Bukit 
Kepayang – 208, Bagan Pinang – 198, Sikamat – 181 usahawan, 
Rantau – 176 usahawan, Chembong – 166 usahawan, Nilai – 161, 
Serting – 154, Labu – 147, Pilah – 133, Gemas – 129, Bahau – 128, 
Palong – 123, Lenggeng – 121, Lobak – 110, Chennah – 101, 
Gemencheh – 100, Mambau dan Seremban Jaya masing-masing 94, 

Juasseh – 89, Linggi – 82, Seri Menanti – 81, Lukut dan Repah, Sri 
Tanjung masing-masing 79, Kota – 72, Temiang – 68, Sungai Lui – 57, 
Klawang – 56, Jeram Padang – 55, Chuah – 45, Pertang – 44, Johol – 
40, Senaling – 38, dan akhir sekali Rahang sebanyak 37. 

 

 Manakala untuk penerima TUNS Plus yang kita lancarkan 2021 yang 
penerima terbanyak daripada DUN Nilai sebanyak 14 orang 
usahawan, diikuti oleh Chembong – 12, Gemencheh dan Serting 
masing-masing 11, Bagan Pinang dan Bahau masing-masing 10.  
Manakala Juasseh, Lenggeng, Paroi, Pilah, Sikamat dan Sri Tanjung 
masing-masing men, mendapat 9 usahawan yang telah diluluskan.  
Ampangan, Bukit Kepayang, Chennah, Klawang dan Repah masing-
masing mendapat 7.  Palong dan juga Rantau – 6 setiap satu.  Chuah 
dan Labu jugak 5 orang usahawan untuk setiap satu DUN.  Manakala 
untuk Lobak, Senaling, Seremban Jaya, Seri Menanti dan Temiang 
masing-masing mendapat 4 kelulusan untuk usahawan.  Gemas, 
Linggi dan Lukut masing-masing mendapat 3 usahawan yang telah 
diluluskan.  Jeram Padang dan Kota masing-masing mendapat 2 
usahawan.  Dan akhir sekali Pertang seorang usahawan. 

 
Terima kasih Dato’ Yang Dipertua. 
 
YB ADUN Seremban Jaya: Dato’ Dipertua, soalan tambahan.  Saya mahu 
terima kasih kepada ADUN Ampangan sebab rata-rata 36 DUN pun ada 
dapatlah, tapi tak ada dapat nama Ampangan, berapa dapat, tapi tak 
apalah, terima kasih.  Berapakah jumlah penerima TUNS dan TUNS Plus 
mengikut kaum? 
 
YB ADUN Ampangan: Terima kasih di atas soalan tambahan Yang 
Berhormat Seremban Jaya, kita ada jawapan itu, tapi saya akan 
maklumkan secara bertulis lepas ni.  Terima kasih. 
 
YB Yang Dipertua Dewan: Terima kasih Yang Berhormat Seremban 
Jaya, Yang Berhormat Ampangan.  Seterusnya kita pergi ke soalan 
berikutnya Pertang.  Haa?  Seremban Jaya, Pertang, lepas tu, oh ya ya ya.  
Haa dah, dia 2 kali ya, minta maaf, haa ya ya, Sungai Lui. 
 

YB ADUN Sungai Lui: Terima kasih Dato’ yang Dipertua, saya meng, saya 
kemukakan soalan pertama. 
 
YB Yang Dipertua Dewan: Sungai Lui ya. 
 
YB ADUN Repah: Terima kasih Dato’ Yang Dipertua.  Terima kasih juga 
kepada ADUN Sungai Lui yang bertanyakan soalan tentang vaksin.  Dato’ 
Yang Dipertua, jumlah penduduk masyarakat Orang Asli di Negeri 

Sembilan adalah seramai 14,206 orang dan seramai 8,368 orang 
penduduk berumur 18 tahun dan ke atas.  Sehingga 17 November 2021, 
seramai 7,644 orang iaitu lebih kurang 91.35% masyarakat Orang Asli 
telah menerima dos pertama.  Manakala, seramai 7,556 orang, lebih 
kurang 90.30% telah menerima dos lengkap. 
 
Perincian mengikut daerah adalah seperti berikut: 

 

 Daerah Seremban mempunyai jumlah penduduk Orang Asli seramai 
3,297 orang dan jumlah penduduk 18 tahun ke atas adalah 1,835 
orang.  Yang telah menerima dos pertama adalah 1,700, dos kedua – 
1,680.  Peratusannya adalah dos pertama 92.64%, dos kedua adalah 
91.55%. 
 

 Untuk Kuala Pilah, jumlah penduduk Orang Asli adalah seramai 1,931 
orang.  Penduduk lebih daripada 18 tahun adalah 1,447 orang.  Yang 
telah menerima dos pertama adalah 1,277 orang dan dos kedua 
adalah 1,271.  Dan peratusan dos pertama adalah 88.25% dan dos 
kedua – 87.84%. 

 

 Untuk Daerah Rembau pula, jumlah penduduk Orang Asli adalah 
seramai 845 orang.  Jumlah penduduk Orang Asli yang lebih daripada 
18 tahun adalah 455 orang.  Dan yang telah menerima dos pertama 
adalah seramai 464 orang dan dos kedua adalah 458 orang.  Mengikut 
peratusan, 101.98% telah menerima dos pertama dan 100.66% dos 
kedua telah diberikan. 

 

 Untuk Daerah Port Dickson pula, jumlah penduduk orang asal, Asli 
adalah seramai 491 orang dan penduduk Orang Asal yang lebih 
daripada 18 tahun adalah 379 orang.  Yang telah menerima dos 
pertama 301 orang dan dos kedua – 301 orang.  Mengikut peratusan 
pula, dos pertama 91.49%, dos kedua adalah 91.49%. 

 

 Untuk Daerah Jelebu pula, jumlah penduduk Orang Asli adalah 
seramai 2,869 orang dan yang telah, jumlah penduduk lebih daripada 
18 tahun adalah 1,801.  Yang menerima dos pertama adalah 1,642.  
Dos kedua – 1,642.  Dan peratusan adalah 91.17% untuk dos pertama, 
dos kedua adalah 91.17%. 

 

 Dan untuk Daerah Tampin pula, jumlah penduduk Orang Asli adalah 
seramai 348 orang dan penduduk lebih daripada 18 tahun adalah 216 
orang.  Yang telah menerima dos pertama adalah 190 orang, dos 
kedua – 191 orang.  Dan mengikut peratusan, 88.43% untuk dos 
pertama dan kedua. 

 Untuk Daerah Jempol pula, jumlah Orang asil, Asli adalah seramai 
4,425 orang, penduduk lebih daripada 18 tahun adalah 2,285 orang.  
Yang telah menerima dos pertama adalah 2,069 orang, dos kedua – 
2,013 orang.  Mengikut peratusan pula – 90.55% untuk dos pertama 
dan untuk dos kedua adalah 88.10%. 

 
Dato’ Yang Dipertua, usaha dan perancangan yang telah dilakukan adalah 
seperti berikut: 
 
i. Menjalankan kolaborasi bersama agensi termasuk Pejabat Daerah, 

JAKOA, Jabatan Kebajikan Masyarakat dan pemimpin setempat; 
 

ii. Meningkatkan liputan secara outreach ke kampung penempatan 
masyarakat Orang Asli; 

 
iii. Memberi suntikan awal kepada Tok Batin untuk meningkatkan 

kepercayaan terhadap vaksin COVID-19 kepada masyarakat 
Orang Asli; 

 
iv. Pejabat Kesihatan Daerah juga melaksanakan pemberian vaksin 

kepada masyarakat Orang Asli yang terlantar di rumah; 
 

dan ahir sekali adalah 
 
v. Perkongsian maklumat dengan agensi berkaitan seperti JAKOA 

mengenai pencapaian vaksinasi secara mingguan.  Pihak JAKOA 
membantu pejabat daerah, Pejabat Kesihatan Daerah dalam 
memastikan pemberian vaksin bagi masyarakat Orang Asli 
mencapai sasaran. 

 
Terima kasih. 
 
YB ADUN Sungai Lui: Soalan tambahan.  Kita tahu bahawa vaksin ni 
adalah, setakat ini kita semua bersetuju bahawa vaksin dapat 
menurunkan kes dan juga membantu pesakit-pesakit COVID jika terkena 
COVID, untuk meringankan kesan daripada jangkitan COVID.  Saya nak 
tanyalah, adakah di kalangan pemimpin-pemimpin ataupun penyelaras-
penyelaras, ataupun Penyelaras-Penyelaras DUN ataupun petugas, 
petugas-petugas Penyelaras DUN yang masih lagi belum menerima 
vaksin?  Saya nak tanya tu je. 
 
YB ADUN Repah: Terima kasih kepada DUN Lui yang bertanyakan 
soalan tambahan berkaitan dengan sama ada Penyelaras DUN ataupun 
MPKK telah menerima vaksin.  Saya, mengikut maklumat memang semua 
MPKK ataupun ADUN telah menerima vaksin tersebut.  Dan sekiranya 

ada yang tak terima, boleh dimaklumkan kepada pihak kami supaya 
tindakan boleh diambil.  Terima kasih. 
 
YB Yang Dipertua Dewan: Terima kasih Yang Berhormat Repah, Yang 
Berhormat Sungai Lui.  Seterusnya kita pergi kepada Mambau. 
 
YB ADUN Linggi: Dato’ Pengerusi. 
 
YB Yang Dipertua Dewan: Linggi, ada apa? 
 
YB ADUN Linggi: Saya mohon maaf.  Perkara ni dah pernah dibangkitkan 
sebelum ni.  Saya percaya Seremban Jaya dan Mambau telah bertanyakan 
soalan hari ini.  Saya belum lagi, saya, saya mohon laluan daripada 
Mambau dan Pengerusi, kalau dibenarkan. 
 
YB ADUN Mambau: Dato’ Dipertua, soalan Mambau ini penting, saya, 
saya kena tanya di sini. 
 
YB ADUN Linggi: Ini dah kali kedua.  Saya tak, ada rakan-rakan yang 
belum dapat soalan, bertanya lagi. 
 
YB ADUN Mambau: Soalan saya penting, saya kena tanya pada hari ini, 
Dato’ Yang Dipertua.  Dato’ Yang Dipertua, terima kasih, saya ingin 
mengemukakan soalan pertama, terima kasih. 
 
YAB ADUN Sikamat: Dato’ Yang Dipertua, terima kasih soalan Yang 
Berhormat ADUN Mambau.  Semakan daripada pihak PDRM mendapati 
hanya satu laporan polis dibuat oleh penama iaitu Muhammad Yusof bin 
Ali Yaru Kunju, beliau telah, beliau adalah seorang kontraktor yang 
diupah oleh tuan tanah iaitu Sungai Ujung Heritage untuk memasang 
pagar setelah pagar tersebut dilanggar oleh sebuah lori yang tidak 
dikenali.  Laporan, laporan polis dibuat di Balai Polis Rahang 
(Rpt:3054/2021) bertarikh 20 haribulan 9, 2021.  Keputusan kes ini 
telah di rujuk kepada agensi lain iaitu Majlis Bandaraya Seremban.  Tiada 
apa-apa laporan polis dibuat oleh orang awam yang lain berkaitan isu 
pagar jalan itu. 
 
Tanah tersebut adalah milik Sungai Ujung Heritage.  Pemilik tanah telah 
membuat pagar bagi menjaga kepentingan tanah tersebut yang selama 
ini telah digunakan sebagai jalan pintas oleh orang ramai di taman 
bersebelahan.  Dalam masa yang sama, pemilik tanah turut meletakkan 
papan tanda dengan label “Tanah Persendirian” untuk pemakluman 
kepada orang ramai. 
 



 

76/465 Penyata DUNNS (Bajet) Nov. 2021  - 76 - 

Manakala ulasan dari Pejabat Tanah Daerah pula, pihak Pejabat Daerah 
dan Tanah Seremban telah menerima aduan daripada Persatuan Ibu 
Bapa dan Guru Sekolah Menengah Bukit Mewah berkaitan aduan 
halangan lalu lintas murid di sekolah berkenaan.  Dalam surat aduan 
tersebut turut dinyatakan kawasan laluan untuk ke jejantas yang 
kebiasaannya digunakan untuk menyeberang jalan yang sibuk telah 
ditutup dengan pagar. 
 
Untuk makluman Yang Berhormat, kerja-kerja pengukuran tapak telah 
dijalankan pada 24 September 2021 yang lalu bagi mengenal pasti 
persempadanan tanah milik Sungai Ujung Heritage Sdn. Bhd. di Jalan Tok 
Ungku.  Hasil siasatan tersebut mendapati pagar dan tembok konkrit 
yang dibina adalah di atas tanah milik Sungai Ujung Heritage.  Tindakan 
penguatkuasaan tidak boleh dilaksanakan memandangkan tanah milik 
adalah di luar bidang kuasa Pejabat Tanah selari dengan Seksyen 114 (a) 
Kanun Tanah Negara (Akta 828) iaitu “Tuan empunya tanah hendaklah 
mengambil semua langkah yang wajar untuk mencegah kerosakan, 
kemusnahan ataupun pengalihan tak sah tanda sempadan tersebut”. 
 
Kronologi pemilikan tanah: 
 

 Pada 18.02.2014 Sungai Ujung Heritage Sdn. Bhd. mengemukakan 
permohonan untuk memiliki tanah kerajaan secara hakmilik tetap di 
bawah seksyen 76 KTN (Akta 828) seluas lebih kurang 4,400 meter 
persegi di Jalan Tok Ungku, Bandar Seremban untuk tujuan 
bangunan. 
 

 Pada 2 haribulan 7, 2014 Mesyuarat Kerajaan Negeri (MMK) pada 
KM1877/2014 telah mengambil keputusan untuk menangguhkan 
permohonan ini untuk dirujuk semula kepada Mesyuarat 
Jawatankuasa Tanah Daerah terlebih dahulu. 

 

 Pada 26 haribulan 9,2014 Mesyuarat Jawatankuasa Tanah Daerah 
Bil.5/2014 melalui KM65/2014 telah membincangkan mengenai 
permohonan ini dan mengesyorkan permohonan ini ditolak. 

 

 Pada 19 haribulan 11, 2014 MMK dalam Hal-Hal Lain melalui 
KM31/2014 mengambil keputusan untuk menangguhkan 
permohonan ini untuk tindakan dan semakan lanjutan Pengarah 
Tanah Dan Galian. 

 

 Pada 18 haribulan 2, 2015 MMK dalam Hal-Hal Lain melalui 
KM8/2015 telah mengambil keputusan seperti berikut: 

i. Dibatalkan keputusan Majlis Mesyuarat Kerajaan Negeri, 
Negeri Sembilan yang bersidang pada 23 Januari 2013 melalui 
Kertas Makluman 5/2013 [Hal-Hal Lain] berhubung pindaan 
keluasan tanah serta pemulangan premium yang terlebih 
bayar bagi pemberian milik tanah kerajaan di Jalan Sungai 
Ujong, Pekan Bukit Kepayang, Daerah Seremban. 

 
ii. Diluluskan tapak gantian terhadap kelulusan pemberimilikan 

tanah kerajaan secara hakmilik tetap seluas lebih kurang 
0.4047 hektar di kawasan Sg. Ujong, Pekan Bukit Kepayang 
Daerah Seremban tersebut seperti di para (i) di atas dengan 
tapak gantian dan syarat-syarat tambahan seperti berikut: 

 
a. Diluluskan tanah seluas lebih kurang 0.4047 hektar di 

Jalan Tok Ungku (selepas jejantas Sekolah Menengah 
Kebangsaan Bukit Mewah menuju ke Rasah). 

 
b. Dikecualikan bayaran premium tambahan melainkan 

sebagaimana yang telah dijelaskan melalui resit no.176 
dan resit no.121, berjumlah sebanyak 226,632.00 ringgit. 

 
c. Lain-lain syarat kelulusan adalah sepertimana di para 

7.1.1 kertas Mesyuarat 1877/2014; dan  
 
d. Kelulusan ini juga adalah tertakluk kepada tindakan 

pembatalan perizaban jalan (dan sebagainya) dimana 
berkaitan dan/atau memastikan tanah ini bebas daripada 
sebarang bebanan atas tanah. 

 

 Pada 5 haribulan 3, 2015 Kertas makluman keputusan dikeluarkan 
kepada pemohon dengan jumlah tuntutan berjumlah RM2,630.00 
ringgit. 
 

 Dan 13 haribulan 5, 2015 pemohon telah menjelaskan bayaran 
melalui resit no.152 – 154. 

 

 Pemohonan, pada 22 haribulan 5, 2015 permohonan melalui Jurukur 
dilantik (Jurukur Syed Mohammed) telah mengemukakan Sijil Akuan 
LJT bernombor C286917 dan dua salinan pelan B2. 

 

 Pada 29 haribulan 5, 2015 fail telah dihantar ke perben, Pendaftar 
Hakmilik, PTG untuk tujuan pendaftaran hakmilik.  Hakmilik yang 
telah didaftarkan adalah HS(D) 230661 PT 9108 Bandar Seremban 
dengan keluasan 4,047 meter persegi. 

Terima kasih Dato’ Yang Dipertua. 
 
YB ADUN Mambau: Dato’ Yang Dipertua, terima kasih kepada Yang 
Amat Berhormat, jawapan yang sungguh jelas sekali.  Dan saya selalu 
terima pertanyaan dari penduduk-penduduk setempat di sana, di situ, 
yang mereka tertanya-tanya mengapa itu, sebelum itu ialah jalan rizab, 
lama, Jalan Tok Ungku.  Mengapa tiba-tiba sudah jadi hak milik, hak milik 
yang kepada pemohon yang baru, kepada pemohon hak milik yang baru.  
Jadi saya harap pihak Kerajaan Negeri boleh beri serba sedikit latar 
belakang memberi penjelasan terhadap perkara ini.  Terima kasih. 
 
YAB ADUN Sikamat: Dato’ Yang Dipertua, saya rasa saya dah jawab 
soalan tersebut tadi mengenai kronologi ya, daripada tahun 2013 ya, 
2013 sehingga 2015.  Bagaimana tanah tersebut telah, telah dimiliki oleh 
Syarikat Heritage tersebut.  Terima kasih Dato’ Yang Dipertua. 
 
YB Yang Dipertua Dewan: Yang Berhormat Mambau, tadi tu kronologi 
dia, makna dia dah diluluskan, cuma dia pagar, baru pagar kawasan tu. 
 
YB ADUN Mambau: Terima kasih Dato’ Yang Dipertua. 
 
YB Yang Dipertua Dewan: Pergi kepada Linggi tadi.  Mintak maaf ya. 
 
YB ADUN Linggi: Terima kasih banyak Dato’ Yang Dipertua, saya 
mengemukakan soalan pertama.  Terima kasih. 
 
YB Yang Dipertua Dewan: Rizab Melayu. 
 

YAB ADUN Sikamat: Dato’ Yang Dipertua, terima kasih soalan Yang 
Berhormat ADUN Linggi.  Dasar terhadap pembangunan tanah Rizab 
Melayu di Negeri Sembilan ialah jika terdapat mana-mana kawasan 
projek pembangunan yang melibatkan kawasan pewartaan Tanah Rizab 
Melayu yang mana jika pemaju berhasrat untuk membatalkan status 
Tanah Rizab Melayu tersebut, penggantian perlu dilaksanakan selaras 
dengan Perlembagaan Persekutuan dan Enakmen Rizab Melayu (Bab 
142).  Proses permohonan pembangunan tanah, pembatalan Tanah 
Rizab Melayu dan penggantiannya adalah 3 proses yang berbeza.  
Pelarasan ketiga-tiga proses ini adalah perlu supaya tindakan serentak 
boleh diambil bagi memastikan pembangunan tanah tidak terjejas dan 
menjamin semangat kewujudan Tanah Rizab Melayu dapat dikekalkan. 
 
Selain itu, syarat-syarat yang ingin, selain itu syarikat yang ingin 
memiliki Tanah Rizab Melayu hendaklah memohon untuk disenaraikan 
di dalam Jadual Ketiga di bawah seksyen 7 Enakmen Rizab Melayu (Bab 
142) dan gadaian Tanah Rizab Melayu boleh dibuat dengan pemegang 

gadaian disenaraikan di dalam Jadual Kedua di bawah seksyen 17 
Enakmen Rizab Melayu (Bab 142).  Terima kasih Dato’ Yang Dipertua. 
 
YB ADUN Linggi: Terima kasih Dato’ Dipertua.  Pertamanya Dato’ Yang 
Dipertua, apakah ciri-ciri atau syarat kelayakan yang dipertimbangkan 
untuk membolehkan syarikat-syarikat atau entiti disenaraikan dalam 
Jadual Ketiga?  Dan keduanya, saya mohon pengesahan daripada 
kerajaan bahawa mereka yang tersenarai dalam Jadual Ketiga ini tetap 
tidak ditakrifkan sebagai Melayu untuk tujuan-tujuan yang lain. 
 
YAB ADUN Sikamat: Terima kasih Dato’ Yang Dipertua, atas soalan 
tambahan tersebut.  Dan kita sedia maklum bahawa memang untuk kita 
letakkan syarikat itu dalam syarikat yang disenaraikan Jadual Ketiga di 
bawah Seksyen ke-7 Enakmen Rizab Melayu adalah penting.  Dan 
selalunya MMK hanya akan mendapat pandangan daripada PUU dan, dan 
PUU akan me, akan menyiasat syarikat mestilah mempu, syarikat Melayu 
dan mengikut perlembagaan yang telah ditetapkan ya.  Dan di samping 
itu juga kita nak pastikan bahawa mereka memang, dan pastikan bahawa 
syarikat tersebut kalau membeli pun adalah daripada syarikat yang 
mempunyai status Jadual Ketiga di bawah Seksyen 7 Enakmen Rizab 
Melayu (Bab 142).  Terima kasih Dato’ Yang Dipertua. 
 
YB Yang Dipertua Dewan: Terima kasih kepada Yang Berhormat, Yang 
Amat Berhormat Sikamat.  Saya kira masa telah melebihi ya, 7 minit, tak 
apalah.  Dan untuk soalan lisan ni kita dapat tamatkan sekarang ni.  Jadi 
saya, yang mana-mana soalan yang tidak dijawab ya, kita akan jawab 
dengan secara bertulis. 
 
 

4. RANG UNDANG -UNDANG PERBEKALAN (2022) 2021 

[Sambungan urusan] 

 
Setiausaha Dewan: Perkara keempat, Rang Undang-Undang Perbekalan 
(2022) 2021. 
 
YB Yang Dipertua Dewan: Ahli-ahli Yang Berhormat sekalian Rang 
Undang-Undang Perbekalan (2022) 2021 telah dicadang untuk 
dibacakan bagi kali yang kedua dan telah disokong.  Sepertimana yang 
telah dipersetujui pada hari Jumaat yang lepas, Usul Pembangunan 
Negeri Sembilan Tahun 2022 dibahas bersekali dengan Rang Undang-
Undang ini.  Oleh itu seterusnya saya kemukakan kedua-dua perkara ini 
untuk perbahasan pada dasarnya sahaja.  Dipersilakan Yang Berhormat 
untuk perbahasan.  Serting.  Rantau.  Lawan tauke. 

YB ADUN Rantau: Selalunya YB daripada Chennah yang bangun dulu.  
Tapi beliau tak ada nampaknya.  Dato’ Yang Dipertua, syukur 
alhamdulillah kita dapat bersama pada pagi ini dan tahniah diucapkan 
kepada pihak kerajaan pimpinan Yang Berhormat daripada Sikamat yang 
telah dapat membentangkan belanjawan untuk Kerajaan Negeri 
Sembilan untuk tahun 2022.  Belanjawan yang sekali lagi menyaksikan 
defisit yang banyak, oleh sebab-sebab yang kita semua tahu bahawa 
kerajaan perlu berbelanja untuk memastikan supaya ekonomi dan jugak 
ekonomi kesejahteraan rakyat dapat diperkasakan.  Ini suatu perkara 
yang perlu dilakukan untuk kita melonjakkan dan menghidupkan semula 
ekonomi rakyat di Negeri Sembilan dan tujuan-tujuan yang telah pun 
disebut terutama untuk memperkasakan ekonomi rakyat itu adalah 
merupakan sesuatu yang amat baik. 
 
Dato’ Dipertua, saya cuma risaukan sedikit tentang seperti yang saya 
sebut tahun-tahun lepas bahawa kebergantungan kita kepada Hasil 
Bukan Cukai ya, kerana Hasil Cukai cuma menjadi sebahagian sahaja, tak 
sampai pun 50% daripada anggaran hasil yang kita anggarkan ya.  Cuma 
sebanyak 167 juta kalau tak salah saya daripada hasil yang tetap iaitu 
hasil daripada bayaran cukai tanah.  Selebihnya kita berharap agar 
ekonomi Negeri Sembilan ini dapat dipacu dengan baik, ekonomi negara 
akan pulih dalam tahun 2022, insyaAllah, dan jangkaan Kerajaan Negeri 
Sembilan untuk mendapat hasil daripada bukan cukai ini akan dapat 
diterjemahkan dan dapat direalisasikan. 
 
Saya tidak tahu perangkaan ataupun data yang terakhir, terkini 
berapakah jumlah pendapatan Kerajaan Negeri Sembilan jika nak 
dibandingkan dengan anggaran belanjawan untuk tahun 2021.  Jika 
boleh, saya mintak pihak kerajaan nanti bentangkan berapa setakat 30 
haribulan Oktober, Dato’ Yang Dipertua, berapa jumlah kesemuanya 
pungutan hasil.  Dengar khabar itu hari amat tinggi, tetapi pungutan yang 
daripada bukan hasil berapa banyak telah pun dapat kita pungut secara 
keseluruhannya yang telah dimasukkan ke dalam Akaun Yang Disatukan.  
Kalau dia dapat menepati apa yang kita jangkakan untuk hasil tahun 
2021, bagi Kerajaan Negeri Sembilan alhamdulillah.  Tetapi jika ia tidak 
dapat, dia merupakan tidak dapat dipungut, Dato’ Yang Dipertua, 
ataupun tidak dapat seperti apa yang kita jangkakan, ia merupakan 
sesuatu yang akan mendatangkan kemudaratan kepada ekonomi Negeri 
Sembilan untuk jangka masa panjang.  Kerana kita, untuk bajet tahun 
2021 ini, kita telah pun membentangkan ataupun kerajaan 
membentangkan suatu bajet yang defisit yang besar, 122 juta, Dato’ Yang 
Dipertua ya.  Jadi, tahun ini, untuk tahun 2022 pulak, akan ada lagi 
pembentangan bajet yang defisit 88 juta.  Ia akan mendatangkan keadaan 
yang kurang sihat kepada ekonomi Negeri Sembilan dalam jangka 
panjang kerana akaun pembangunan akan bertambah defisit yang besar.  

Jadi Dato’ Dipertua, jika boleh, saya mintak supaya pihak kerajaan 
membentangkan nanti dalam penggulungan berapa banyak jumlah hasil 
yang telah dapat dipungut secara keseluruhannya.  Bukan hasil tanah 
sahaja ya, hasil keseluruhan terutama, ataupun termasuk Hasil Bukan 
Cukai yang telah pun dijangkakan untuk dapat dipungut sehingga 30 
haribulan Oktober nanti. 
 
Dato’ Yang Dipertua, dalam bajet ataupun per, belanjawan tahun 2022 
ini, pihak kerajaan nampaknya telah pun membuat perancangan yang 
teliti kepada banyak sektor-sektor yang perlu kita pastikan ianya dapat 
dibuat jump-start Dato’ Yang Dipertua ya, kerana kita tidak dapat 
menunggu.  Dalam keadaan begini, kita tidak boleh menggunakan 
aplikasi model organic growth tetapi kita mesti ada sesuatu yang kita 
panggil sebagai jump-start punya polisi.  Dasar yang menyegerakan 
pertumbuhan ekonomi.  Jadi ini perlu difikirkan secara bersama oleh 
kerajaan kerana untuk kita menunggu organic growth sepertimana 
keadaan biasa ia, rakyat, Dato’ Yang Dipertua, dalam keadaan yang amat 
susah sekarang.  Terutama sekarang ni Dato’ Yang Dipertua, di mana 
rakyat berhadapan dengan kos sara hidup yang amat tinggi.  Dalam 
beberapa minggu kebelakangan ini, rakyat terpaksa menanggung 
bebanan yang tinggi.  Kami tak tahu apa sebab.  Saya sendiri pun tak tahu 
apa sebab.  Tetapi banyaklah alasan-alasan yang diberi oleh semua pihak 
harga barang-barang meningkat begitu tinggi.  Bukan sahaja harga 
barang makanan Dato’ Dipertua, tetapi harga barang binaan meningkat 
begitu tinggi sekali.  Ini akan menjejaskan usaha kerajaan untuk kita 
mempercepatkan pertumbuhan ekonomi negeri dan jugak negara. 
 
Jika kerajaan terutamanya Kerajaan Persekutuan dan jugak Kerajaan 
Negeri tidak, apa yang dipanggil tidak ada suatu intervensi policy Dato’ 
Yang Dipertua, untuk kita melihat secara teliti, untuk kita melihat supaya 
ada usaha yang dilakukan oleh kerajaan untuk memantau dan jugak 
mengawal keadaan ini.  Jika ia tidak dipantau, jika ia tidak dikawal Dato’ 
Dipertua, peniaga-peniaga terutamanya mereka yang berasaskan ker, 
keuntungan akan mengambil suatu kaedah untuk mengambil untung 
yang amat melampau.  Jadi ini akan membeban dan menyeksa hidup 
rakyat yang telah pun terseksa disebabkan oleh kehilangan pendapatan, 
dan disebabkan oleh wabak COVID-19 ini. 
 
Jadi saya mintak supaya pihak kerajaan bersama-sama, Kerajaan Negeri 
dan jugak Kerajaan Persekutuan untuk pastikan kita ada satu dasar 
intervensi segera supaya pengawalan kenaikan harga, pengambilan 
untung yang melampau ini, Dato’ Dipertua.  Semalam saya dapat baca, 
tengok satu video yang viral, di kebun pekebun jual harga macam biasa, 
tak ada pun pekebun menjual harga yang lebih.  Pekebun-pekebun sayur, 
saya tengok tu bendi ke apa ke, sayur bendi di kebun dia mengambil, 

dijual 4.00 ringgit sahaja.  Tetapi di luar, di luar dijual berharga lebih 
15.00 ringgit.  Ini 14.00 ringgit ya, ya?  18.00 ringgit Dato’ Dipertua.  Jadi 
ini satu keadaan yang mana di dalam keada, ada proses-proses 
pengambilan keuntungan yang melampau Dato’ Yang Dipertua.  Petani 
tak buat duit pun.  Petani macam biasa.  Petani terpaksa berhadapan 
dengan harga baja, harga barang-barang mentah yang lain untuk mereka 
meneruskan pertanian mereka.  Mereka pun ter, ter, terdesak, tapi tak 
menaikkan harga.  Apa yang malang sini Dato’ Yang Dipertua ialah, 
orang-orang tengah yang mengambil keuntungan ini yang melampau.  
Jadi saya harap, di mana kerajaan boleh memainkan peranan.  FAMA 
misalnya Dato’ Yang Dipertua, FAMA di Negeri Sembilan misalnya, 
Kerajaan Negeri Sembilan boleh bersama dengan FAMA.  Kerajaan 
Negeri Sembilan boleh sama dengan Jabatan Pertanian, EXCO Pertanian 
misalnya ya, mesti bersama-sama pastikan supaya ini, proses mengambil 
keuntungan yang melampau ini perlu dihentikan segera kerana rakyat 
dah menderita Dato’ Yang Dipertua ya. 
 
Kepada mereka-mereka pulak yang mengambil upah untuk membuat 
pembinaan, Dato’ Dipertua, mereka jugak, sektor ini mengalami masalah 
Dato’ Dipertua, kerana harga barang-barang binaan melampau-lampau.  
Harga besi, besi dah tak ada, tetapi apabila ada dalam stok, dalam market, 
harganya dah 3 kali ganda tinggi Dato’ Yang Dipertua.  Jadi ini akan 
membebankan ya.  Memang membebankan rakyat dan menyusahkan.  
Kerajaan tak untung apa-apa, rakyat tak untung apa-apa tapi ada pihak 
tertentu yang mengambil keuntungan yang amat melampau.  Saya harap 
supaya Yang Amat Berhormat dan rakan-rakan dalam kerajaan buat 
suatu proses intervensi segera terutamanya bahan makan.  Orang nak 
makan.  Orang boleh tangguhkan untuk mereka buat rumah, orang boleh 
tangguhkan untuk repair rumah, orang boleh tangguhkan untuk mereka 
renovation rumah.  Tetapi nak makan hari-hari Dato’ Dipertua, ada orang 
yang dah hilang kerja, dah lah terpaksa meminta bakul, bantuan bakul 
makanan, nak beli barang, barang mahal.  Jadi ini perlu kita bersama-
sama kita perlu satukan usaha kita supaya forget about our differences 

dalam latar belakang politik, kita pastikan rakyat menjadi keutamaan 
kita Dato’ Dipertua, agar ini dapat kita bendung, ini dapat kita pastikan 
rakyat tidak terus terseksa dan ada orang yang mengambil proses 
keuntungan. 
 
Dato’ Dipertua, dalam kajian, dalam kajian Dato’ Dipertua, ini sebelum 
COVID-19 berlaku ya, jangkitan.  Pendapatan, pendapatan, agihan 
pendapatan dalam negara kita Dato’ Dipertua, banyak tertumpu kepada 
satu pihak yang lain.  Pekerja cuma mendapat 35% daripada total 
pendapatan dalam negara.  Dan dalam 35% tu pulak, 47% daripada 
pendapatan tersebut tertumpu kepada mereka yang tergolong dalam 
kategori T20.  Yang dalam bawah-bawahnya cuma mendapat nikmat 

pendapatan negara Dato’ Dipertua, daripada 35% tadi, cuma 16%.  Selain 
daripada 35% pendapatan negara ini, dimonopoli ataupun dipunyai oleh 
majikan ataupun pemilik modal. 
 
Jadi ini Dato’ Dipertua, perlu kita lihat.    Di Negeri Sembilan, UPEN perlu 
lihat supaya agihan pendapatan negeri, agihan pendapatan negara dan 
negeri Dato’ Dipertua, perlu dilihat, diteliti supaya jurang pendapatan di 
antara yang bawah dengan yang tinggi tidak terus melebar.  Jika ia 
melebar dan tak ada, ada proses untuk kita memberhentikan.  Ataupun 
mencangkuk supaya pelebaran jurang antara pendapatan tinggi dengan 
pendapatan rendah ini Dato’ Dipertua, kalau kita tak berhentikan, negara 
dan negeri akan menghadapi masalah pada satu ketika di masa depan 
nanti.  Jurang dia makin, makin lama makin besar, makin lama makin 
besar.  Kita perlu cangkuk dulu supaya dia tak terus hanyut.  Ini kita nak 
berhenti daripada dia hanyut.  Kalau kita nak merapatkan tu mengu, 
mengambil suatu kaedah yang amat luar biasa Dato’ Dipertua ya.  Jadi, 
perlu dilihat.  Di Negeri Sembilan saya mintak supaya dilihat.  Apatah lagi 
mereka-mereka yang terkesan dengan COVID-19 punya wabak ni Dato’ 
Dipertua, ialah kebanyakannya mereka M40 dan B40.  Yang T20 ini dia 
tak terkesan sangat kerana mereka ini boleh jadi tergolong daripada 
golongan majikan dan pemilik modal.  Dan mereka jugak bekerja dalam 
syarikat mereka masing-masing. 
 
Jadi ini perlu kita lihat Dato’ Yang Dipertua, supaya satu kaedah 
pembahagian pendapatan negara, pembahagian pendapatan negeri 
dapat kita analisa, dapat kita analisis Dato’ Yang Dipertua, supaya kita tak 
mahu membiarkan satu keadaan di mana penghanyutan orang yang 
berpendapatan rendah B, sekarang ni tak boleh kata B40 dah, sekarang 
dah jadi B60 ke, B70 rasanya dah ya, dah tak ada lagi M40 rasanya.  
Antara T dengan B saja sekarang dah, dah M dah tak ada, Dato’ Dipertua 
ya.  Jadi kita perlu lihat, kaji.  Saya mintak pihak Kerajaan Negeri, pihak 
UPEN melihat ini dengan teliti dan buat suatu dasar, buat suatu kaedah 
ataupun dasar pentadbiran supaya kita boleh berunding dan boleh 
melihat supaya kaedah ini dapat kita aplikasikan, Dato’ Yang Dipertua ya. 
 
Yang lain-lain saya mintak supaya kerajaan dalam kita membantu, 
banyak bantuan yang disebut oleh Yang Amat Berhormat daripada 
Sikamat.  Bagus.  Tapi kita nak lihat supaya bantuan ini diterjemahkan, 
impact analysis mesti ada.  Kita banyak berbelanja, takut nanti ianya tidak 
mendatangkan hasil yang baik.  Satu, dua betul.  Tapi apakah dia punya 
peratusan kejayaan, success rate perlu kita kaji supaya perbelanjaan 
daripada duit rakyat yang kita gunakan ini dapat benar-benar 
diterjemahkan dan berjaya diterjemahkan dan yang akhirnya nanti yang 
mendapat manafaat, kesejahteraannya adalah rakyat.  Itu penting Dato’ 
Dipertua ya.  Kita mesti mengkaji impact analysis dia ataupun membuat 

kajian success rate dia ataupun kejayaan dia agar sesuatu yang kita buat 
itu nanti dapat pulangan yang baik kepada kesejahteraan rakyat.  Jangan 
kita bagi saja setiap tahun, banyak kita belanja duit rakyat kita gunakan 
dengan defisit yang besar, tetapi hasilnya tidak seperti apa yang kita 
harapkan.  Jadi mesti ada satu proses, mesti ada suatu jawatankuasa yang 
meninjau, yang melihat, mengukur.  Ada satu kayu pengukur yang boleh 
kita ukur Dato’ Dipertua, di mana dia. 
 
TUNS kita dah bagi 2 tahun, dengan ada TUNS Plus tahun ini kan, berapa 
success rate dia.  Kalau betul dapat 50% pun dah bagus Dato’ Dipertua.  
Kita tahu berapa, kita tahu nak suruh berenang bukan semua orang boleh 
sampai ke seberang.  Nak suruh orang berenang di Tambak Johor, di, di, 
di Selat Tebrau, 100 orang tak mungkin boleh sampai ke Singapura 5-6 
orang, tetapi yang dah sampai tu pun dah kombong-kombong poghot dah 
Dato’ Dipertua ya.  Jadi, tapi kita mesti pastikan duit rakyat yang kita, 
yang kita belanja ini manafaatnya itu dapat di, di, dijayakan.  Jangan nanti 
terbuang sahaja.  Saya dengar tadi, banyak yang dapat TUNS, dapat itu 
dan ini, tetapi saya tengok di Rantau, orang yang berniago orang tu je, 
Dato’ Dipertua, tak ada pulak pertambahan baru ya.  Ini kawasan sayalah.  
Tak tahulah di kawasan lain.  Jadi kita mesti lihat.  Kita kaji supaya 
keberkesanan dasar kita itu dapat kita ukur.  Mesti ada kayu pengukur 
dia.  Dan pihak UPEN boleh berjaya ataupun mana-mana agensi yang 
boleh kita buat supaya dapat mengukur kita punya, sejauh mana 
kejayaan dasar ataupun bantuan yang telah kita bagi. 
 
Bagi pengeluaran makanan Negeri Sembilan, Dato’ Dipertua, memang 
dah jadi suatu dasar kita daripada dulu lagi.  Dan saya mintak supaya 
kerajaan di bawah pimpinan Yang Amat Berhormat Sikamat supaya 
perkasakan pengeluaran sayur.  Negeri Sembilan kita sebagai negeri 
yang banyak mengeluarkan sayur dulu, ya.  Di Lukut kawasan 
pengeluaran sayur.  Di Sikamat tempat Yang Berhormat, Yang Amat 
Berhormat sendiri dulu memang kawasan pengeluaran sayur yang amat 
banyak.  Dan di kawasan-kawasan yang lain.  Supaya, ini asas kita, 
kehidupan seharian kita nak sayur dan perikanan, dan jugak 
pengeluaran daging, telur ayam dan ayam daging.  Kalau ini dapat kita, 
kita lakukan, di Negeri Sembilan tak sepatutnya harga ayam tinggi 
kerana reban-reban ayam paling banyak ialah di Negeri Sembilan ya.  
Maka kita perlu ada satu dasar pentadbiran ya, kita buat satu cap, Negeri 
Sembilan ayam tak boleh lebih daripada katakan 7.00 ringgit ataupun 
6.50 ringgit.  Kalau nak berniaga, berniaga.  Kalau tak nak berniaga, tutup 
reban masing-masing di Negeri Sembilan.  Jangan kita dapat bau taiknya 
saja, tapi orang lain di Singapura dengan yang lain-lain dapat hasil dia.  
Dia mesti mempunyai suatu CSR yang besar terhadap negeri dia 
beroperasi Dato’ Dipertua.  Kita jangan pokok manggo di halaman kita, 
tapi buah jatuh di halaman orang ya.  Dia beroperasi di Negeri Sembilan.  



 

85/465 Penyata DUNNS (Bajet) Nov. 2021  - 85 - 

Jadi saya mintak Kerajaan Negeri Sembilan berpakatlah, berundinglah 
dengan pengusaha-pengusaha ini supaya untuk ketika ini, utamakan 
dulu rakyat Negeri Sembilan di mana mereka beroperasi.  Telur-telur 
ayam naik sampai 100%.  Ini memudaratkan kerana ayam, roti, beras 
Dato’ Dipertua, itu makanan asas kita ya.  Ini sumber protein yang utama 
kepada rakyat kita ya.  Selain daripada ikan.  Jadi saya harap supaya 
kerajaan membuat dasar pentadbiran.  Boleh berunding, boleh 
berunding ya, dengan, dengan, dengan pengusaha-pengusaha supaya 
mintaklah mereka supaya dalam kerajaan terpaksa berhadapan dengan 
krisis, ini krisis, krisis negara, krisis dunia Dato’ Dipertua, dalam kerajaan 
berhadapan dengan krisis ini, mintak mereka bersama-sama 
menjayakan dasar kerajaan.  Mintak mereka sama-sama menjayakan 
hasrat kerajaan untuk mensejahterakan rakyat.  Ini bukan untuk sesiapa.  
Ini bukan untuk milage sesiapa, ini untuk, semata-mata untuk kita 
menjaga kepentingan dan kesejahterana rakyat Dato’ Dipertua ya.  Saya 
rasa boleh, boleh dibuat begitu.  Sekurang-kurangnya boleh turunkan kos 
operasi mereka, kos pengangkutan mereka, kalau di syarikat di Negeri 
Sembilan kos pengangkutan tak berapa banyak, macam-macam. 
 
Saya tak tahu apa jadi dengan TKPM.  Dulu kita ada tapak pertanian kekal 
kan, pertanian, Dato’ Dipertua.  Hidupkan semula ya.  Saya tak tahu apa 
jadi dengan Ladang Satelit, lembu-lembu di Air Kuning, itu perlu 
diperkasakan.  Ada 1,000 ekar Dato’ Yang Dipertua ya, Yang Amat 
Berhormat ya, 1,000 ekar tanah Kerajaan Negeri bagi dulu kepada 
Kementerian Pertanian untuk dijadikan sebagai ladang lembu tenusu ke 
apa, 1,000 ekar di, di Pasir Besar, Dato’ Dipertua.  Tetapi nampaknya tak 
dibuat apa-apa pun.  Jadi saya mintak supaya dalam keadaan begitu, 
tanah 1,000 ekar tu gunakan sebagai ladang terbukak untuk lembu-
lembu ataupun kita pelihara kambing ataupun yang macam-macam ya.  
Supaya kita dapat segerakan apa orang kata, bekalan makanan asas 
kepada rakyat.  Daging lembu, daging kambing, daging ayam, telur ayam, 
sayur-sayuran Dato’ Dipertua.  Ini makanan asas kita.  Jika makanan asas 
ini terjejas, makanan asas ini tidak dapat disempurnakan untuk 
kehendak rakyat, saya rasa Dato’ Dipertua, kita dalam keadaan yang 
amat bahaya ya.  Rakyat jangan tunggu perut dia lapar Dato’ Dipertua.  
Rakyat bila perut dia lapar nanti, mereka akan bangkit dan masa ketika 
itu dah terlambat untuk kita buat apa-apa.  Jadi saya mintak supaya pihak 
kerajaan kan, banyak tanah-tanah kita, yang kita bagi kepada 
kementerian-kementerian.  Banyak tanah-tanah Kerajaan Negeri kita 
bagi kepada agensi-agensi, tapi nampaknya agensi dan kementerian ni, 
suka nak memiliki tanah daripada untuk menghasilkan apa yang mereka 
nak buat Dato’ Yang Dipertua.  Itu sebabnya saya dah buat dasar dulu, 
tapi tak tahu masih diaplikasi atau tidak, dalam masa 5 tahun Yang Amat 
Berhormat, kalau dia tak buat, kita ambil balik ya.  Kita bagi dia tanah 
atas asas apa dia nak buat.  Kalau dia tak buat dalam masa 5 tahun, kita 

ambil balik.  Banyak lagi orang, banyak pihak swasta yang nak bekerja 
dengan, dengan kerajaan untuk menghasilkan sektor pertanian dan 
makanan ini Dato’ Dipertua ya.  Jadi, saya harap supaya kita perkasakan 
industri pertanian. 
 
Negeri Sembilan tak payahlah nak buat pertanian, projek pertanian yang 
nak mengeksport ke Jepun, nak eksport ke Germany, sampai satu pisang 
tak ada titik hitam pun tak boleh eksport, tak perlu.  Ramai orang lapar 
di Kuala Lumpur tu.  Ada 5.0 juta orang yang lapar di Kuala Lumpur.  Dan 
jugak ramai jugak orang lapar di Negeri Sembilan.  Kalua kitab oleh isi 
perut orang Negeri Sembilan, kemudian kita isi perut di Lembah Kelang, 
termasuk saya duduk di Kuala Lumpur.  Saya pun lapar Dato’ Yang 
Dipertua ya.  Harga barang yang amat tinggi.  Tak ada pendapatan, elaun 
dan saya punya pencen saya bagi kepada pusat khidmat kerana YAB tak 
bagi satu sen saya bantuan semasa menghadapi COVID-19 ini.  Apa nak 
buat ya.  Tak, tak bagi satu sen pun, saya ada elaun saya, saya punya ga, 
pencen saya bagi kat pusat khidmat.  Nak buat macam mana.  Nak tolong, 
nak tolong rakyat Dato’ Dipertua. 
 
YB ADUN Paroi: Kami pun samo gak dulu. 
 
YB ADUN Rantau: Masa tu, masa tu tak ada krisis ya.  Tapi masa tu kita 
P56 ada, boleh guna kepada Pejabat Daerah.  Saya tak kata bagi kepada 
saya.  Bagi kepada melalui Pejabat Daerah, peruntukan.  Macam dibuat 
oleh Kerajaan Persekutuan dan Kerajaan-Kerajaan Negeri-Negeri yang 
lain.  Bagi.  Ada kita buat dulu.  Buat projek-projek kecil boleh dibuat di 
daerah masing-masing. 
 
Jadi Dato’ Yang Dipertua ya, kita pastikan supaya dalam keadaan krisis 
ini, krisis makanan kita sedang hadapi Dato’ Dipertua.  Roti, makanan 
asas tinggi.  Kerajaan Tunisia, Kerajaan Egypt jatuh kerana harga roti 
yang melambung, Dato’ Dipertua.  Jangan sampai itu berlaku kerana 
rakyat bila perut dia lapar, mereka akan bangun dan pergi ke jalanan.  
Saya bukan menyeru rakyat pergi jalan tetapi jangan sampai tunggu 
keadaan itu berlaku.  Saya harap supaya Kerajaan Negeri yang 
mempunyai peruntukan-peruntukan yang besar kepada 
mensejahterakan ekonomi rakyat sebagai mukadimah ucapan bajet oleh 
Yang Amat Berhormat Sikamat tempoh hari, memang baik, banyak, boleh 
buat, tetapi pastikan ya, Yang Amat Berhormat ya, pastikan success rate 
dia, impact analysis-nya kita lakukan supaya tidak nanti setiap tahun duit 
yang banyak, peruntukan yang besar kita bagi untuk menggalakkan 
orang bertani, menggalakkan siswazah-siswazah bertani itu kan, tetapi 
hasilnya begitu sahaja.  Kita boleh ukur sejauh mana kejayaannya. 

Dan pastikan tapak kekal TKPM yang telah ada di Negeri Sembilan itu 
dipulihkan semula.  Ladang-Ladang Satelit dipulihkan semula.  Tanah 
1,000 ekar kita bagi kepada kementerian, kepada Jabatan Veterinar itu 
dipulihkan semula supaya dengan segera kita boleh dapat pastikan 
pengeluaran makanan di Negeri Sembilan ini mencukupi untuk rakyat 
dan tak perlulah kita nak eksport ke Singapura, ke negeri-negeri lain 
Dato’ Dipertua. 
 
Jadi saya ucap tahniah sekali lagi kerana kerajaan Yang Amat Berhormat 
Sikamat dapat membentangkan bajet yang, yang menyeluruh tetapi 
banyak jugak sektor-sektor lain yang perlu kita lihat terutamanya orang-
orang pencen ya Yang Berhormat ya.  Pencen Kerajaan Negeri.  Pencen 
Persekutuan dapat, pencen Kerajaan Negeri pun tengok jugak.  Dia orang 
dulu pencen 20 – 30 tahun dulu, pencen 100.00, pencen 200.00 Dato’ 
Dipertua, dia nak makan apa.  Tak boleh mereka bergerak Dato’ Dipertua 
ya.  Pencen-pencen ini, pesara-pesara ini kalau boleh, saya harapkan 
supaya Dato’ Dipertua, Kerajaan Negeri bagilah one-off untuk hujung 
tahun ini pencen untuk pensioners 500.00 ringgit ke, apa kiranya, kepada 
pesara-pesara Kerajaan Negeri termasuklah orang-orang yang telah 
lama berkhidmat untuk, untuk, untuk negeri dan jugak negara, insyaAllah 
Dato’ Dipertua. 
 
Itu sajalah ucapan ataupun bahas saya Dato’ Dipertua.  Tetapi jangan 
lupa, saya nak pergi 1 – 2 lagi.  Saya nak tanya, ini dalam bajet boleh tanya 
hal lain kan?  Rumah PPR di Rantau tu bila nak bagi kunci tu Dato’ yang 
Dipertua ya.  Dah lamo siap dah ya.  Dah siap lamo dah.  Dah undi dah 
lamo dah ya.  Lamo ya.  Bagi kunci.  Bagi segera kerana ramai yang 
berharap.  Ramai yang susah.  Dalam keadaan sekarang ni pulak terpaksa 
menyewa rumah kan.  Ramai yang terpaksa membayar sewa rumah, 
rumah tak ada.  Kalau boleh segerakan.  Dia punya undian dah dibuat dah 
ya.  Mintak supaya EXCO Perumahan lihat, kan.  Supaya kita segerakan 
kepada mereka-mereka yang berharap. 
 
Lagi satu pengambilan melombong pasir di Kampung Pasir, Linsum, 
Dato’ Dipertua, elok diberhentikan.  Saya mula-mula, pertama saya jadi 
ADUN di Rantau, itu yang saya berhentikan Dato’ Dipertua kerana 
kawasan di Rantau itu Dato’ Dipertua, itu semua lombong pasir dulu.  Dia 
belum, melombong pasir, walaupun jauh, tapi bila kita lombong, kita 
sedut pasir Dato’ Dipertua, pergerakan tanah, pergerakan pasir bawah 
kerana saliran air bergerak, banyak rumah-rumah yang retak, rumah-
rumah yang akan, yang akan musnah Dato’ Dipertua.  Saya mintak supaya 
Yang Amat Berhormat tengokkan ya.  Nothing, nothing personal Dato’, 
Yang Berhormat, Yang Berhormat Dato’, tetapi banyak rumah yang akan 
terjejas.  Dekat 200 lebih buah rumah di Kampung Pasir, Linsum dan 
Siliau itu.  Mereka menyatakan kekesalan.  Saya cakap saya akan mintak 

supaya ianya dilihat semula.  Berhentikan.  Besok hasilnya kerajaan tak 
berapa banyak dapat, tetapi masalah yang nak ditangani oleh kerajaan 
selepas ini nanti, rumah-rumah orang retak dan macam-macam.  Kalau 
tak betul raya, Dato’ Yang Dipertua, benteng Sungai Linggi itu nanti akan 
runtuh, kerana apa Dato’ Dipertua, dia menyedut dan dia akan 
meruntuhkan banyak tanah dan pergerakan.  Dia pasir tu jauh ke dalam, 
dia pasir bawah tanah akan bergerak, rumah akan mendap Dato’ Yang 
Dipertua. 
 
Jadi saya mintaklah ya, 2 perkara iaitu segerakanlah pemberian kunci 
kepada mereka-mereka yang telah diundi iaitu di projek perumahan PPR 
dekat simpang Kampung Siliau.  Dan nombor 2, pasir.  Dan nombor 3 
Dato’ Dipertua, saya mintak supaya itu hari dibuat tebatan banjir, Yang 
Amat Berhormat.  Tebatan banjir dah sampai ke Kuala Sawah ya.  Dah 
sampai ke Kuala Sawah.  Tapi bila hari hujan lebat itu hari, dia punya 
batu-batu tu semua dah runtuh.  Jadi tak tahu macam mana.  Apa 
kekuatan benteng batu, rupa nak cantik saja, pakai lokap-lokap Dato’ 
Dipertua ya.  Jadi, runtuh, batu-batu runtuh.  Saya dah cakap dengan 
Pengarah Jabatan Parit Dan Saliran supaya melihat semula supaya 
diperbetulkan dan janganlah letak batu pakai gambar je, kerana Sungai 
Linggi ni dia memang selalu air naik kan. 
 
Dan lagi satu mintak supaya Kerajaan Negeri, Kerajaan Negeri 
menyambung ya, menyambung projek tebatan banjir yang telah sampai 
ke Fasa 4B, 4C, sambung fasa 5 iaitu daripada Kuala Sawah sampailah ke 
Angsamas, Angsamas sampailah ke Temiang, Dato’ Dipertua ya.  Itu 5A, 
5B, tu YB Temiang pun akan bersetuju dengan saya, kerana kalau ini 
dapat kita teruskan, kawasan banjir di Mambau yang selalu dilanda 
banjir akan selamat, Dato’ Dipertua.  Itu sebabnya banjir sekarang ni dia 
tak banjir lagi di Siliau.  Dulu Siliau bila hujan lebat, banjir banyak.  Tetapi 
bila kita buat tebatan banjir, Siliau terselamat Dato’ Dipertua, Kampung 
Pasir, Rantau terselamat tapi banjir di Mambau, banjir di kawasan Rasah.  
Ini perlu disegerakan.  Dan kita mintak supaya Kerajaan Pusat melalui 
Kerajaan Negeri untuk mendesak ataupun memohon disambung projek 
tebatan banjir di Sungai Linggi ini.  Terima kasih Dato’ Yang Dipertua.  
Saya menyokonglah Dato’ Dipertua ya. 
 
YB Yang Dipertua Dewan: Terima kasih Yang Berhormat Rantau.  Saya 
persilakan Yang Berhormat Chennah. 
 
YB ADUN Chennah: Terima kasih Dato’ Yang Dipertua.  Saya mohon 
untuk ….. 
 
YB Yang Dipertua Dewan: Bukak mask? 

YB ADUN Chennah: ….. bukak pelitup muka sebab tengok tadi Rantau 
dan juga pada tempoh hari Yang Amat Berhormat Sikamat pun 
dibenarkan untuk bukak pelitup muka.  Boleh?  Terima kasih.  Semasa 
berucap saja. 
 
Dato’ Dipertua, terlebih saya mengucapkan syabas kepada Yang Amat 
Berhormat Sikamat kerana telah membentangkan bajet beliau yang 
keempat dalam Dewan yang mulia ini pada hari Jumaat yang lepas.  Dan 
dalam belanjawan 2022 yang dibentangkan merupakan satu belanjawan 
yang tepat, yang berani.  Memang sejak tahun lepas apabila kita 
menghadapi wabak COVID-19, saya telah beberapa kali dalam Dewan 
yang mulia ini mencadangkan dan juga menyatakan pendirian saya 
bahawa dalam keadaan krisis kita menghadapi COVID dan juga krisis 
ekonomi yang begitu parah dalam sejarah negara kita dan juga sejarah 
dunia, maka perbelanjaan kerajaan perlu dipertingkatkan.  Dan sudah 
tentunya dalam mana-mana kerajaan, perbelanjaan kerajaan itu 
dipertingkatkan walaupun menghadapi defisit, itu menjadi satu lumrah 
di kebanyakan negara.  Baik negara maju pun, di negara Singapura pun 
mereka mengambil rizab mereka untuk disalurkan ataupun disuntik 
dalam pasaran untuk membantu rakyat supaya ekonomi kita dapat 
berkembang.  Kerana kita tahu bahawa dalam tempoh setahun yang lalu 
ini, ekonomi kita menguncup kerana sudah beberapa bulan kita 
menghadapi lock down di mana banyak aktiviti ekonomi tidak dapat 
dilaksanakan, maka sudah tentunya ekonomi kita menguncup dan 
perlunya satu suntikan untuk kita melonjak semula ekonomi kita. 
 
Dan saya lihat bahawa dalam belanjawan yang dibentangkan oleh Yang 
Amat Berhormat Sikamat, kita telah mengambil satu pendirian untuk 
membentangkan belanjawan defisit sebanyak 88 juta.  Walaupun saya 
tahu bahawa angka ini mungkin akan, akan dibimbangkan oleh beberapa 
pihak, angka yang besar, 88 juta daripada hasil kita hanya 430 juta lebih, 
437 juta hasil, kita membentangkan satu belanjawan defisit, 500 juta 
lebih, defisit 88 juta.  Namun saya rasa ini adalah satu keperluan untuk 
tahun ini, untuk tahun depan, dan mungkin dalam satu dua tahun lagi 
kita memerlukan defisit bajet supaya perbelanjaan kerajaan ini dapat 
dipertingkatkan. 
 
Namun begitu saya yakin bahawa keadaan kewangan dan kedudukan 
kewangan Kerajaan Negeri masih kukuh seperti yang dinyatakan, kita 
masih ada rizab hampir 900 juta, yang boleh kita lakukan.  Kita walaupun 
menghadapi defisit, Kerajaan Negeri tidak perlu membuat pinjaman, dia 
boleh ditampung melalui rizab yang ada dalam Kerajaan Negeri.  
Walaupun begitu, kita tahu bahawa dari segi hasil Kerajaan Negeri, 
memang hasil Kerajaan Negeri, struktur dalam hasil Kerajaan Negeri ini 
memang terhad, kita hanya ada 3 jenis hasil: Hasil Cukai, Hasil Bukan 

Cukai dan Terimaan Bukan Hasil.  Hasil cukai hanyalah cukai tanah, 
seperti yang kita tahu dalam sistem kerajaan, dalam negara kita, di mana 
kebanyakan hasil cukai itu dikutip oleh Kerajaan Persekutuan.  Kerajaan 
Negeri hanya mengutip hasil cukai tanah.  Dan untuk terimaan bukan 
hasil, cukai, kebanyakannya ialah daripada premium tanah apabila ada 
tanah-tanah itu dibangunkan, maka ada premium tanah kepada kerajaan.  
Betul saya tahu bahawa struktur ini kita perlu lihat bagaimana kita dapat 
mengembangkan kutipan hasil negeri kita.  Kerana kutipan hasil untuk 
Kerajaan Negeri memang itu adalah, itu sahaja.  Ia terhad.  Sukar untuk 
kita perbanyakkan hasil dalam satu tempoh masa yang singkat.  Tetapi 
saya yakin dengan pertumbuhan ekonomi, dengan pembangunan yang 
berterusan di Negeri Sembilan, dan saya lihat dalam beberapa tahun ini, 
pembangunan kita agak rancak, banyak projek-projek sedang 
dilaksanakan yang, dan juga akan dilaksanakan.  Jadi ini sudah tentunya 
akan meningkatkan hasil kita, hasil Kerajaan Negeri kita, baik hasil cukai 
tanah ataupun premium tanah dan sebagainya. 
 
Maka saya lihat bahawa selain daripada itu, Kerajaan Negeri juga perlu 
memperjuangkan supaya Terimaan Bukan Hasil khususnya terimaan 
daripada Kerajaan Persekutuan perlulah kita sentiasa bangkitkan, 
perlulah kita sentiasa perjuangkan supaya Kerajaan Persekutuan perlu 
menyalurkan lebih banyak peruntukan untuk negeri supaya Kerajaan 
Negeri dapat melaksanakan lebih banyak projek-projek pembangunan 
dan juga dasar-dasar yang dapat membantu rakyat.  Kerana terimaan 
daripada Kerajaan Persekutuan amatlah terhad, umpamanya pemberian 
Hitung Kepala hanyalah 18.6 juta.  Ini tak pernah berubah sejak sekian 
lama.  Saya tahu bahawa kadar ini sejak saya menjadi ADUN tahun 2004, 
saya tengok kadar ini tak pernah pun berubah.  Dia lebih kurang sama 
saja setiap tahun.  Jadi, nisbah-nisbah dan juga kadar-kadar pemberian 
ini sepatutnya dikaji semula.  Saya yakin bahawa semua Kerajaan Negeri 
pun bersetuju bahawa sudah tiba masanya kadar pemberian Hitung 
Kepala untuk setiap penduduk di setiap negeri itu perlulah ditambah.  
Bukannya setakat hanya 18.6 juta sahaja setahun kepada Kerajaan 
Negeri.  Begitu juga dengan pemberian pertumbuhan hasil yang hanya 
dalam lingkungan 7.0 juta dan terimaan-terimaan yang lain juga. 
 
Saya baca dalam belanjawan persekutuan tahun ini, yang juga ada 
memaparkan satu lampiran, jadual pemberian kepada Kerajaan-
Kerajaan Negeri untuk tahun 2020.  Dalam lampiran tersebut, saya lihat 
untuk Negeri Sembilan, untuk tahun 2020 jumlah pemberian kepada 
Kerajaan Negeri ialah 460 juta.  Tetapi umum diketahui bahawa 
walaupun angkanya besar, tetapi sebahagian besar itu merupakan 
pemberian untuk penyelenggaraan jalan ataupun melalui MARRIS.  
MARRIS sahaja telah merangkumi 345 juta daripada jumlah pemberian 
kepada Kerajaan Negeri.  Tetapi pemberian MARRIS ini ia tidak termasuk 

dalam belanjawan kita.  Walaupun saya faham ini bukannya satu 
kehendak ataupun peruntukan dalam perlembagaan, tidak perlu kita 
membentangkan terimaan daripada MARRIS ini dalam belanjawan 
negeri kita, tetapi saya rasa untuk tahun-tahun yang akan datang, 
mungkin pihak Kerajaan Negeri, Yang Amat Berhormat dan juga Pegawai 
Kewangan boleh melihat bahawa mungkin lebih baik ataupun lebih 
transparent supaya penerimaan daripada Pusat melalui peruntukan 
MARRIS ini juga kita lampirkan dalam belanjawan kita supaya kita tahu 
dan dia melambangkan jumlah peruntukan yang ada pada Kerajaan 
Negeri dan perbelanjaan yang telah pun dibelanjakan melalui kerja-kerja 
penyelenggaraan ini supaya rakyat pun tahu bahawa Kerajaan Negeri 
mengambil tindakan yang sewajarnya untuk memastikan peruntukan-
peruntukan ini dibelanjakan.  Dan memang saya tahu bahawa dalam 
masa 2 – 3 tahun yang lalu ini, prestasi perbelanjaan MARRIS di, di Negeri 
Sembilan agak baik.  Dan kita lihat bahawa banyak projek-projek 
penyelenggaraan di kawasan-kawasan perumahan yang mungkin dah 
lama tak pernah diselenggara, telah pun diambil tindakan.  Dan 
kebanyakan kawasan-kawasan perumahan melihat bahawa projek-
projek itu berlaku, projek-projek itu berjalan.  Maka mungkin adalah 
lebih baik untuk kita mengambil satu pendekatan supaya kita 
bentangkan jugak laporan daripada MARRIS ini, dari segi jumlah 
terimaan daripada Kerajaan Persekutuan dan jumlah perbelanjaan yang 
telah pun disalurkan.  Kalau boleh kita lampirkan mengikut setiap 
kawasan DUN.  Dan saya yakin Kerajaan Negeri adil kepada semua 
kawasan DUN termasuk juga kawasan-kawasan Dewan Undangan 
Negeri yang diwakili oleh wakil rakyat dari pembangkang.  Kita have 

nothing to hide, dan saya yakin bahawa Pegawai Kewangan Negeri ada 
semua data-data tersebut.  Dan kita boleh mengamalkan satu dasar 
ataupun satu pendirian yang lebih terbuka dan transparent supaya 
semua pihak tahu bahawa bagaimana peruntukan yang disalurkan 
kepada Kerajaan Negeri ini dibelanjakan dan disalurkan untuk 
kepentingan rakyat. 
 
Dato’ Dipertua, fokus belanjawan pada kali ini dan dengan tema untuk 
mendaya upayakan ekonomi rakyat.  Saya rasa tema ini adalah satu tema 
yang cukup tepat sekali.  Dan inisiatif-inisiatif yang telah pun 
diumumkannya, yang diumumkan oleh Yang Amat Berhormat Sikamat, 
rata-ratanya saya rasa adalah inisiatif yang sangat baik yang 
memberikan bantuan ataupun peruntukan terus kepada rakyat.  Saya 
lihat bahawa 12 inisiatif yang telah pun dinyatakan termasuklah Tabung 
Usahawasan Negeri Sembilan (TUNS), TUNS Plus, Halal Cottage, 
siswazah tani, petani muda, pembangunan tanah terbiar, Tabung Agro, 
insentif galakan nelayan, job fair, geran khas TVET, pembinaan pusat 
penempatan semula penjaja dan juga hab pengumpulan produk Negeri 
Sembilan.  12 inisiatif ini saya rasa adalah amat-amat baik sekali. 

Kebanyakan peruntukan ini kita, diberikan kepada penerima-penerima 
ini untuk mendaya upakan mereka ataupun empower mereka.  Saya rasa 
inisiatif-inisiatif ini adalah berdasarkan kepada falsafah bahawa adalah 
lebih baik kita mengajar seseorang itu memancing daripada memberikan 
seseorang itu ikan.  Kalau kita bagi ikan sahaja, mungkin dia masuk, 
makan sehari.  Tetapi apabila kita mendaya upayakan mereka, 
memberikan empower, empowerment kepada mereka supaya mereka 
boleh memancing ataupun boleh berdikari, boleh meningkatkan kapasiti 
untuk mereka mencari nafkah hidup mereka.  Itu adalah satu pendekatan 
yang lebih baik, yang lebih sustainable.  Dan saya yakin bahawa kalau kita 
meneruskan dengan pendekatan ini, maka Negeri Sembilan akan 
melahirkan satu masyarakat yang lebih dinamik, yang lebih progresif, 
yang lebih berdikari.  Kita bukan saja dapat melahirkan golongan-
golongan usahawan dan, namun juga kita ada banyak inisiatif yang dapat 
melahirkan petani-petani muda.  Saya rasa bahawa pendekatan seperti 
ini perlu kita teruskan dan perlu kita tambah baik lagi supaya kita nak 
ialah masyarakat kita ada satu keupayaan sendiri untuk meningkatkan 
taraf hidup mereka.  Kerajaan ada tanggungjawab, kerajaan ada peranan 
untuk membantu mereka melalui peruntukan-peruntukan seperti ini, 
tetapi ia bukannya satu peruntukan di mana setiap tahun kita kena beri 
kepada orang yang sama.  Kita perlu mencari orang-orang yang berlainan 
supaya apabila diberikan peluang, dia boleh berdikari, dia boleh 
menambah pendapatan mereka, maka mereka boleh berdikari daripada 
bantuan kerajaan.  Kerana petanda bagi saya adalah yang penting 
petanda, satu petanda yang penting kepada saya ialah kita kena lihat 
bahawa dalam keadaan COVID sekarang ini, kita tahu bahawa penerima 
bantuan kebajikan meningkat.  Penerima bantuan daripada Kerajaan 
Persekutuan, Bantuan Keluarga Malaysia umpamanya meningkat, 
hampir 8 – 9 juta orang yang menerima bantuan ini.  Tetapi sebenarnya 
petanda ini bukan satu petanda yang baik.  Kalau lebih ramai orang 
menerima bantuan, bermaksud keadaan ekonomi negara kita teruk 
kerana lebih ramai yang tidak ada pendapatan ataupun pendapatan yang 
rendah. 
 
Jadi bagi kita, hasrat kita dan juga target kita ialah supaya setiap tahun 
kita perlu mengurangkan penerima-penerima bantuan ini.  Bukan 
maksud saya bahawa kita cut bantuan tersebut, tetapi yang penting ialah 
kita keluarkan mereka daripada garis kemiskinan, daripada garis 
kemiskinan yang mem, yang membolehkan mereka menerima bantuan.  
Kerana apabila kita keluarkan garis kemiskinan itu maka pendapatan 
mereka meningkat ke, ke, kehidupan mereka ataupun keadaan hidup 
mereka bertambah baik.  Itu hasrat kita.  Jadi adalah penting supaya kita 
sama-sama berusaha supaya memastikan penerima-penerima bantuan 
ini terus berjaya. 

Saya bersetuju dengan apa yang dikatakan oleh Yang Berhormat Rantau 
tadi, kita perlu ada mekanisme untuk melihat kejayaan-kejayaan dasar 
ini.  Apabila telah disalurkan peruntukan, adakah penerima bantuan itu 
benar-benar dapat berjaya.  Kita ada baca beberapa contoh yang 
dikatakan oleh Yang Amat Berhormat Sikamat, itu contoh-contoh yang 
baik, success story yang baik.  Tetapi adakah ia melambangkan 
keseluruhan? Kita harap ada satu database yang dibangunkan oleh pihak 
Kerajaan Negeri supaya melihat penerima-penerima bantuan ini adakah 
dalam satu tempoh masa, satu atau 2 tahun, pendapatan mereka 
meningkat.  Kalau pendapatan mereka meningkat seperti contoh-contoh 
yang diberikan itu, maka itu adalah satu kejayaan dasar tersebut.  Yang 
kita mengeluarkan penerima-penerima bantuan ini daripada garis 
kemiskinan.  Jadi itu satu mekanisme yang, bagi saya adalah satu 
mekanisme yang perlu kita laksanakan secepat mungkin supaya 
peruntukan-peruntukan ini kita betul-betul salurkan kepada penerima 
yang selayaknya dan juga dapat membantu mereka. 
 

Kedua juga berkenaan dengan peruntukan untuk TUNS Plus.  TUNS Plus 
ini sebenarnya apa yang, yang kita baca ialah ia adalah satu pinjaman 
tanpa faedah, ia bukannya satu geran terus kepada penerima tetapi lebih 
kepada satu pinjaman untuk menambah kapasiti perniagaan mereka 
yang bernilai hampir maksimumnya 15 ribu.  Jadi peruntukan yang 
disalurkan kepada PKNNS ini setiap tahun akan bertambah.  Kalau kita 
dah 2 tahun memperuntukkan 3.0 juta, sekarang sudah sepatutnya 
sudah ada 6.0 juta.  Kalau tahun depan lagi, kita tambah lagi, maka dalam 
beberapa tahun, tabung tersebut sebenarnya mempunyai satu dana yang 
besar. 
 
Jadi saya nak bertanya dan juga berharap Kerajaan Negeri dapat 
memberikan penjelasan, bagaimanakah mekanisma pengurusan dana 
tersebut?  Berapa lama penerima itu perlu membayar balik pinjaman 
tersebut?  Kalau dalam tempoh 12 bulan ataupun 24 bulan, mereka 
membayar balik pinjaman tersebut, maka pinjaman tersebut, yang 
dibayar balik itu akan masuk semula kepada tabung itu.  Maka tabung itu 
akan menjadi lebih besar.  Dan dia boleh disalurkan kepada lebih ramai 
penerima.  Tetapi kita juga kena pastikan dan kita kena galakkan ada 
mekanisme supaya memastikan juga ada pematuhan dari segi bayaran 
balik. Kita tak mahu melahirkan satu masyarakat ataupun satu generasi 
bahawa pinjaman itu tidak dibayar balik.  Itu sesuatu yang penting.  Kita 
mesti membudayakan bahawa pinjaman itu diberikan oleh kerajaan 
supaya mereka dapat, ada satu kapasiti supaya mereka maju ke depan.  
Apabila mereka dah berjaya, apabila mereka dah maju ke depan, maka 
pinjaman itu dibayar balik supaya dana tersebut boleh membantu orang 
lain pulak.  Kalau dana itu menjadi lebih besar, maka ia akan menjadi 
lebih efektif untuk membantu lebih ramai penerima.  Jadi saya harap 

penjelasan dapat diberikan bagaimanakah mekanisme pengurusan 
pinjaman TUNS Plus ini dilaksanakan. 
 
Berkenaan dengan insentif-insentif kepada siswazah tani, petani muda 
dan sebagainya.  Saya setuju bahawa satu perkara yang perlu kita titik 
beratkan sekarang ini ialah food security.  Terutamanya selepas kita 
menghadapi krisis COVID ini, kita melihat bahawa yang paling penting 
ialah perlu ada keselamatan makanan, food security.  Negeri Sembilan 
kita ada tanah-tanah yang luas untuk tanaman, tanah-tanah terbiar yang 
banyak yang Kerajaan Negeri telah ambil tindakan untuk kita bangunkan 
tanah-tanah terbiar ini.  Dan juga mungkin ada beberapa success story 
yang telah pun dinyatakan.  Petani-petani muda yang mungkin dah 
graduate, siswazah, mereka tak dapat mencari pekerjaan kembali ke 
Negeri Sembilan, balik kampung, usahakan tanah.  Dan itu memberikan 
satu pendapatan yang lebih tinggi kepada mereka berbanding kalau 
kerja di Kuala Lumpur.  Jadi, itu merupakan satu contoh yang baik, satu 
success story yang perlu kita terus bangunkan.  Dan kita perlu melihat 
bahawa insentif-insentif ini perlu kita teruskan, perlu kita perbanyakkan 
lagi.  Mungkin 0.5 juta untuk siswa, siswazah tani, dan 0.5 juta untuk 
petani muda.  Itu satu permulaan.  500 ribu sahaja satu permulaan.  
Mungin kita kena, kena lihat bagaimana caranya kita dapat membantu 
lebih ramai golongan-golongan muda ini supaya mereka menceburi 
bidang pertanian, supaya bidang pertanian ini tidak dilihat sebagai satu 
bidang yang backward tetapi satu bidang yang boleh diusahakan, yang 
boleh dibangunkan termasuk oleh siswazah-siswazah.  Mereka boleh 
menjadi usahawan sendiri.  Bukan sahaja sebagai petani tetapi boleh 
memasarkan produk mereka, dapat membantu kerajaan untuk 
membekalkan food security kepada rakyat kita, dapat membekalkan 
makanan yang lebih berpatutan, harga yang lebih berpatutan.  Dan pada 
masa yang sama memberikan pendapatan yang baik kepada petani-
petani muda ini.  Jadi saya menyokong usaha kerajaan untuk 
memberikan insentif-insentif kepada petani-petani muda ini.  Dan saya 
harap lebih banyak usaha dapat diadakan.  Kerajaan Negeri patutnya 
adakan siri-siri dialog dengan mereka supaya memahami apakah yang 
mereka perlukan lagi supaya dapat membangunkan sektor tersebut. 
 
Dato’ Dipertua, saya juga melihat dalam belanjawan yang dibentangkan, 
ada satu peruntukan khusus untuk Desa Muafakat Negeri Sembilan, 1.0 
juta dan dinyatakan, Kampung Chennah terpilih antara salah satu 
kampung yang akan di, mendapat manfaat daripada inisiatif ini iaitu 
Desa Muafakat Negeri Sembilan.  Saya berharap pihak EXCO 
Pembangunan Luar Bandar dapat memberikan penjelasan apakah projek 
tersebut, bagaimana ia da, ia da, dimanfaatkan dan apakah 
pelaksanaannya kepada, kepada pihak orang kampung khususnya 
Kampung Chennah.  Saya ucapkan terima kasih, sebagai ADUN Chennah, 

saya mengucapkan terima kasih kepada pihak Kerajaan Negeri kerana 
memilih Kampung Chennah sebagai salah satu projek perintis untuk 
inisiatif ini. 
 
Dato’ Dipertua, saya juga melihat bahawa dalam pembentangan 
belanjawan pada tempoh hari, Yang Amat Berhormat juga ada menyebut 
Kerajaan Negeri juga telah meluluskan projek pembinaan semula masjid, 
Masjid Kariah Ulu Beranang.  Sebagai Ahli Parlimen Seremban, saya 
mengalu-alukan pengumuman daripada Yang Amat Berhormat Menteri 
Besar dan juga mengucapkan terima kasih.  Dan ini menunjukkan sikap 
kerja yang serius oleh Yang Amat Berhormat Sikamat.  Saya masih ingat, 
beberapa bulan yang lepas, saya bersama-sama dengan ADUN Lenggeng 
meneman, bersama dengan Yang Amat Berhormat Sikamat dalam 
program turun padang ke kawasan DUN Lenggeng, dan Masjid Kariah 
Ulu Beranang ini antara salah satu tempat yang beliau singgah.  
Walaupun bukan dalam jadual, tetapi beliau nak singgah untuk solat, tapi 
lihat keadaan masjid tersebut, dan apabila pihak masjid tersebut 
memberikan maklum balas kepada Yang Amat Berhormat Sikamat 
berkenaan dengan keadaan masjid tersebut, maka hari ini kita lihat 
hasilnya bahawa Yang Amat Berhormat Sikamat telah mengambil 
tindakan untuk meluluskan peruntukan untuk pembinaan semula Masjid 
Kariah Ulu Beranang tersebut.  Saya ucapkan terima kasih. 
 
Tetapi dalam lawatan yang sama, kita juga ada melawat Kampung Baru 
Broga di mana satu lagi masalah yang besar di kampung tersebut ialah 
masalah tekanan air.  Dan saya harap Yang Amat Berhormat dan juga 
Kerajaan Negeri juga akan mengambil perhatian.  Dan saya tahu bahawa 
walaupun sudah ada rancangan untuk menyelesaikan masalah tersebut, 
saya harap pelaksanaannya dapat dipercepatkan supaya penduduk-
penduduk di kawasan tersebut tidak lagi menghadapi masalah bekalan 
air saban hari. 
 
Begitu juga dalam topik ini saya juga nak membangkitkan bahawa di 
kawasan Seremban juga ada sebuah bangunan masjid di kawasan 
Seremban iaitu masjid, Masjid Jamek Bandar Seremban yang juga 
memerlukan peruntukan untuk penyelenggaraan dan naik taraf.  Masjid 
Jamek Bandar Seremban ini bukan saja satu tempat beribadat untuk 
agama, untuk umat Islam, tetapi ia merupakan satu bangunan warisan 
sejarah yang sangat bernilai kepada Seremban.  Jadi saya juga telah pun 
menerima permohonan daripada pihak masjid untuk salurkan kepada 
pihak Kerajaan Negeri.  Saya harap Yang Amat Berhormat Menteri Besar 
dapat melihat permohonan tersebut dan mengambil tindakan yang 
sewajarnya. 

Dato’ Dipertua, saya nak sentuh sedikit berkenaan dengan satu sektor 
baru iaitu kenderaan elektrik.  Baru-baru ini dalam belanjawan 
persekutuan, pelbagai insentif telah pun diberikan kepada EV ini, sektor 
EV ini, iaitu untuk menggalakkan lebih ramai rakyat Malaysia membeli 
kenderaan elektrik.  Saya tahu bahawa kenderaan EV ini masih tidak lak, 
masih lagi tidak mampu dimiliki oleh kebanyakan orang termasuk saya 
sendiri, tak mampu untuk membeli kereta EV.  Tetapi ia akan menjadi 
satu trend dalam masa mungkin 5 hingga 10 tahun yang akan datang.  
Kerana rata-rata kita lihat bahawa syarikat-syarikat pengeluar kereta 
sekarang ini berlumba-lumba untuk invest ataupun melabur untuk 
menghasilkan kereta-kereta elektrik ini ataupun EV.  Dan ia merupakan 
satu trend yang saya rasa tak dapat kita berhentikan kerana ia adalah 
satu pendekatan, satu trend yang perlu untuk juga kita menghadapi 
masalah keadaan perubahan iklim sedunia.  Dan ini adalah antara dasar-
dasar yang sedang dilaksanakan oleh semua negara di seluruh dunia.  
Supaya kita dapat syift daripada pengangkutan yang menggunakan 
petrol dan diesel kepada kenderaan yang berkuasakan elektrik.  Jadi 
Kerajaan Persekutuan telah pun memberikan pelbagai insentif tahun ini 
untuk, ataupun tahun depan untuk menggalakkan lebih ramai orang 
membeli EV ini termasuklah pengecualian cukai jualan, pengecualian 
duti import dan sebagainya. 
 
Tetapi walaupun Kerajaan Persekutuan memberikan pelbagai insentif 
ini, tetapi satu masalah yang besar untuk kita menggalakkan lebih ramai 
orang menggunakan EV ini ialah dari segi charging station.  Kemudahan 
untuk caj kereta-kereta ini masih tidak ada di kebanyakan tempat.  
Mungkin di Lembah Kelang sudah ada bangunan-bangunan termasuk 
shoping complex, termasuk hotel yang ada meng, menyediakan petak-
petak di mana mereka boleh charge kereta apabila mereka park di 
kawasan tersebut.  Tetapi saya lihat di Negeri Sembilan kita masih amat 
kekurangan dari segi kemudahan ini, charging station di tempat-tempat 
awam, di shoping complex, ataupun sebagainya, bangunan-bangunan 
kerajaan termasuk, termasuk bangunan-bangunan kerajaan, kita masih 
lagi tidak ada facilities ataupun kemudahan untuk kita recharge bateri 
untuk kereta ini. 
 
Saya menyarankan supaya Kerajaan Negeri melihat perkara ini kerana 
ini satu keperluan untuk masa depan.  Tetapi saya nak menyarankan 
supaya Kerajaan Negeri jangan meng, membelanja ataupun 
memperuntukkan apa-apa pe, dana untuk kegu, untuk, untuk tujuan ini 
tetapi lebih kepada merangka satu kerangka dasar ataupun satu 
pendekatan di mana pihak Kerajaan Negeri ataupun lebih tepat, Pihak 
Berkuasa Tempatan; Majlis Bandaraya, Majlis Perbandaran dan juga 
Majlis Daerah boleh bekerjasama dengan sektor swasta.  Dan saya tahu 
bahawa banyak syarikat swasta sekarang ini, ada beberapa syarikat yang 

telah pun melabur dalam perkara ini dan mereka boleh memasang 
stesen-stesen recharging station ini dengan dana mereka sendiri.  Kerana 
mereka akan mendapat pulangannya apabila ada pengguna-pengguna 
charge bateri mereka.  Jadi, saya rasa sektor swasta, syarikat-syarikat 
swasta ini amat sedia, amat bersedia untuk bekerjasama dengan pihak 
PBT untuk memasang kemudahan-kemudahan ini.  Tetapi kita 
memerlukan satu kemudahan ataupun satu kerangka daripada pihak 
PBT untuk menyediakan petak-petak khas ataupun tempat-tempat khas 
untuk charging facilities ini.  Saya rasa ini boleh dilaksanakan dengan 
mudah.  Kita hanya perlu ada satu dasar di mana setiap kawasan 
mungkin ada 2 – 3 petak umpamanya disediakan untuk charging 

facilities.  Dan facilities itu boleh disediakan oleh pihak swasta.  Dan kita 
boleh menggunakan model sama ada perkongsian keuntungan ataupun 
dari segi sewaan kepada syarikat swasta ini. Mereka perlu membayar 
sewa untuk petak dan sebagainya. 
 
Jadi saya berharap pihak Kerajaan Negeri, khususnya pihak Unit 
Kerajaan Tempatan melihat dasar ini.  Dan juga memberikan satu 
kerangka yang jelas kepada semua PBT supaya ini dapat dilaksanakan di 
Negeri Sembilan.  Dan saya yakin bahawa ada syarikat-syarikat swasta 
yang berminat apabila ada kerangka ini sahaja, banyak syarikat swasta 
akan datang untuk memberikan cadangan mereka untuk dilaksanakan di 
Negeri Sembilan. 
 
Tetapi apa yang lebih penting dari segi EV ini kita bukan sahaja nak 
menjadi pengguna kepada EV tetapi kita juga kena melihat bagaimana 
kita tap into this industry, dengan izin Dato’ Dipertua, supaya kita dapat 
menarik pelabur-pelabur ataupun syarikat-syarikat pembuatan kereta 
ini untuk menghasilkan ataupun memasang kereta EV ini di Negeri 
Sembilan.  Dan EV, untuk EV ini salah satu komponen yang paling besar 
ialah bateri kereta tersebut.  Kita tahu bahawa Indonesia amat agresif 
dalam perkara ini untuk menarik pelabur untuk melabur di negara 
mereka.  Di Negeri Sembilan, kita tahu bahawa EXCO Pelaburan; Yang 
Berhormat Ampangan amat proaktif untuk menarik pelabur-pelabur 
dalam sektor pelaburan yang spesifik ataupun yang berteknologi tinggi 
dan sebagainya.  Maka saya harap Yang Berhormat Ampangan dapat 
memberikan perhatian kepada perkara ini supaya melihat bagaimana 
kita boleh menarik pelabur-pelabur dalam sektor EV ini. 
 
Untuk makluman Yang Berhormat ampang, Ampangan, untuk bajet 
Kerajaan Persekutuan tahun depan, Kerajaan Persekutuan melalui 
Kementerian Kewangan telah pun memperuntukkan 2.0 bilion, kalau tak 
silap saya kepada MIDA, untuk tujuan menarik strategic investment, 

special strategic investment fund.  Satu dana pelaburan strategik khas 
untuk menarik pelabur-pelabur dalam sektor strategik untuk melabur 

dalam negara kita.  Ini bukan saja dari segi insentif cukai untuk beberapa 
tahun tetapi insentif secara geran terus kepada syarikat-syarikat ini yang 
bernilai 2.0 bilion, yang diperuntukkan oleh Kerajaan Persekutuan 
kepada MIDA.  Jadi saya berharap Yang Berhormat Ampangan juga akan 
mendapatkan maklumat terperinci daripada MIDA dalam perkara ini 
supaya kita juga tidak terlepas peluang, supaya apabila kita menarik 
pelabur-pelabur sektor pelaburan strategik ini ke Negeri Sembilan, kita 
juga dapat menya, menyalurkan maklumat ini kepada mereka supaya ini 
merupakan salah satu lagi insentif untuk mereka melabur dalam negara 
kita khususnya di Negeri Sembilan. 
 
Dato’ Dipertua, perkara terakhir yang saya nak nyatakan di sini ialah 
peruntukan untuk Ahli-Ahli Dewan Undangan Negeri.  Peruntukan untuk 
ADUN-ADUN, kita tahu bahawa dasar peruntukan ini sejak daripada 
dulu, zaman pentadbiran dulu, memang hanya diberikan kepada pihak 
kerajaan sahaja.  Pembangkang memang dinafikan peruntukan selama 
ini.  Tetapi saya rasa kita sudah sampai satu masa di mana dasar ini perlu 
kita lihat kembali.  Dan saya rasa bahawa dalam ….. 
 
YB ADUN Rantau: Dato’ Dipertua, mohon mencelah boleh tak?  Yang 
Berhormat, Yang Berhormat Chennah. 
 
YB ADUN Chennah: Boleh, boleh, sila. 
 
YB ADUN Rantau: Berkenaan peruntukan tu, ada.  Dulu dalam, semasa 
Kerajaan BN pun kita tak bagi kepada wakil rakyat tunai, kita bagi 
melalui apa yang dipanggil sebagai P56 Projek-Projek Kecil, semua ada.  
YB ada kan masa tu kan?  Dan dia punya diletakkan di bawah Pejabat 
Daerah.  Jadi bukan bermakna tak ada, ada.  Apa yang, yang saya 
maksudkan kali ini tidak ada P56, Kepala, untuk YB-YB daripada BN.  
Dulu semasa Kerajaan BN, P56 ada tetapi dia tidak diberikan kepada 
wakil rakyat.  Masa tu Kerajaan BN pun kita tak bagi kepada wakil rakyat 
BN, kita bagi melalui wakil rakyat, dan wakil rakyat akan tulis kepada 
Pejabat Daerah ataupun kepada UPEN untuk diluluskan projek-projek 
kecil.  Untuk, untuk apalah, untuk makluman sahaja.  Terima kasih. 
 
YB ADUN Chennah: Ya, terima kasih Yang Berhormat Rantau.  Saya 
sedar, saya tahu bahawa peruntukan itu ada kepada kawasan tetapi ia 
tidak di, tidak melalui ADUN.  Dan ADUN tidak ada kuasa, ADUN 
pembangkang tidak ada apa-apa peranan langsung untuk meluluskan 
peruntukan itu.  Ia di, dia diletakkan di Pejabat Daerah untuk kawasan 
DUN tersebut tetapi biasanya keputusan bagaimana peruntukan itu 
digunakan dan disalurkan bukannya melalui ADUN pembangkang, 
mungkin ada, ada tangan-tangan ghaib yang, yang apa ni, yang 
meluluskan peruntukan itu, saya tak tahu.  Tetapi sepanjang saya 

menjadi ADUN pembangkang, sejak tahun 2004, P56 itu tak pernah saya 
pun luluskan sebab kuasa untuk meluluskan peruntukan itu bukannya 
terletak kepada ADUN pembangkang.  Apa yang saya nak sarankan di sini 
ialah, kita perlu melihat dasar ini semula secara lebih komprehensif. 
 
Pada hari Jumaat yang lalu, semasa kita membentangkan belanjawan di 
sini, Kerajaan Negeri Selangor juga membentangkan belanjawan mereka 
di Dewan Undangan Negeri Selangor.  Saya difahamkan Menteri Besar 
Selangor menyatakan bahawa dan memberikan peruntukan sama rata 
kepada ADUN pembangkang tetapi walaupun sama rata, nilainya 400 
ribu, ADUN kerajaan – 800 ribu.  Tetapi mengapa 400 ribu, Yang Amat 
Berhormat Menteri Besar Selangor mengatakan bahawa ADUN 
pembangkang di Selangor mendapat peruntukan 400 ribu daripada 
Kerajaan Persekutuan yang disalurkan melalui ICU.  Itu sebabnya 
Kerajaan Negeri top up 400 ribu dan ia sama rata dengan ADUN 
pembangkang, ADUN kerajaan di, di Selangor.  Jadi saya nak tanya, 
pertamanya saya nak tanya ialah mungkin pihak Kerajaan Negeri boleh 
confirm dengan pihak ICU adakah ADUN-ADUN pembangkang di Negeri 
Sembilan mendapat peruntukan daripada Kerajaan Persekutuan?  Kalau 
ada, berapa nilainya?  Kalau nilainya tidak sama dengan ADUN kerajaan, 
saya cadangkan kita top up sama rata kepada ADUN pembangkang.  Saya 
menyarankan supaya konsep peruntukan sama rata ini diberikan kepada 
semua rakyat, kepada semua wakil rakyat, tak kira kerajaan ataupun 
pembangkang kerana kita sudah sampai satu era ataupun satu 
persekitaran politik bahawa kita perlu mengamalkan satu politik yang 
lebih profesional, yang lebih matang, menghormati mandat rakyat.  Tak 
kira kerusi itu dimenangi oleh wakil kerajaan ataupun wakil 
pembangkang.  ADUN, Ahli Parlimen mesti sama rata. 
 
Ahli Parlimen sekarang ini mendapat peruntukan sama rata, tetapi 
bukannya sebagai dasar, bukannya ada undang-undang ataupun dasar.  
Dia diberikan kepada kita, Ahli Parlimen Pakatan Harapan kerana kita 
sign MoU dengan Kerajaan Persekutuan.  Ada syarat-syarat dia.  Dan kita 
dapat peruntukan itu sebab kita ada syaratnya perlu menyokong atau 
berkecuali dalam bajet dan kita tidak menjatuhkan kerajaan melalui undi 
tak percaya.  Itu ada syarat politik dia.  Itu sebabnya sebahagian dariapda 
MoU ialah peruntukan sama rata kepada Ahli Parlimen pakatan Harapan 
dan juga beberapa perkara lain seperti akta anti lompat parti dan 
sebagainya. 
 
Tetapi saya nak cadangkan ataupun saya nak sarankan supaya dasar 
peruntukan ini pokoknya ia perlu diberikan kepada semua wakil rakyat 
tanpa mengira kerajaan ataupun pembangkang.  Yang saya maksudkan 
bukan saja dari segi P56 saja, dari segi elaun ataupun peruntukan untuk 
pusat khidmat, peruntukan untuk OG ataupun permasalahan rakyat.  Ia 

perlu diberikan kepada semua wakil rakyat.  Saya melalui zaman di mana 
pusat khidmat saya dinafikan lebih 14 tahun sejak tahun 2004 saya 
menjadi ADUN sampai tahun 2018 kita menjadi kerajaan, 14 tahun, tak 
ada satu sen pun untuk elaun pusat khidmat, kecuali pada penggal 
pertama yang dulu semasa zaman Tan Sri Isa Samad, dia ada tambah satu 
peruntukan untuk elaun pusat khidmat 1,500.00 ringgit dalam elaun 
bersama dengan elaun ADUN.  Satu elaun khas 1,500.00 ringgit, tetapi 
selepas itu, tahun 2008, elaun itu dibatalkan.  Jadi, adalah sukar, saya 
faham bahawa adalah sukar untuk ADUN pembangkang untuk 
menyelaraskan ataupun mengekalkan pusat khidmat tanpa peruntukan 
daripada pihak kerajaan.  Kita nak sewa pejabat, nak ambil staf dan 
sebagainya, mungkin ADUN-ADUN pembangkang di Negeri Sembilan, 
mereka mungkin ada sumber yang lain, ada sumber yang dapat 
menampung.  Tetapi secara umumnya, kita nak pastikan sesiapa sahaja 
dipilih sebagai wakil rakyat, kalau dia berada dalam blok pembangkang, 
peruntukan ini diberikan supaya perbelanjaan yang basic ini, sewa 
pejabat untuk pusat khidmat, mengambil 1 – 2 staf ataupun pekerja di 
pusat khidmat, ini dapat ditanggung supaya elaun ADUN itu sendiri tidak 
perlu dibelanjakan untuk perbelanjaan-perbelanjaan ini.  Sebab ramai 
tak faham bahawa elaun ADUN itu adalah gaji kepada ADUN.  Dan kita 
nak menggalakkan wakil rakyat ini menjadi wakil rakyat sepenuh masa.  
Bukannya separuh masa.  Apabila dia menjadi sepenuh masa, 
komitmennya ialah kepada tugasnya sebagai wakil rakyat secara 
sepenuh masa.  Jadi perlulah wakil rakyat juga kena ada, juga ada 
keluarga, wakil rakyat juga perlu ada pendapatan mereka seperti rakyat 
biasa, ada gaji bulanan dan sebagainya.  Jadi, apa yang kita perolehi 
sebagai ADUN, ia adalah untuk kegunaan peribadi ataupun perbelanjaan 
peribadi wakil rakyat tersebut.  Tetapi perbelanjaan-perbelanjaan untuk 
yang, yang, yang, yang asas itu seperti pusat khidmat, dia perlulah ada 
satu sumber peruntukan daripada pihak kerajaan supaya ia adil kepada 
semua.  Dan juga peruntukan seperti bantuan kepada rakyat dan 
sebagainya. 
 
Dan saya berharap ini dapat dipertimbangkan oleh pihak Kerajaan 
Negeri supaya kita membawa satu budaya politik yang baru.  Walaupun 
dulu kita tak dapat, saya faham sentimen daripada rakan-rakan ADUN 
kerajaan, dia kata; “dulu pun kita tak dapat mengapa sekarang kita nak 
bagi kepada, kepada kerajaan”.  Haa ni Yang Berhormat Sri Tanjung dia 
mengangguk kepala.  Tetapi bagi kita, kita kena tunjukkan bahawa kita 
kerajaan yang lebih baik.  Kita kerajaan yang lebih adil.  Kita walk the talk.  
Kita mengangkat satu prinsip keadilan di mana walaupun dulu kita tak 
ada, walaupundulu kita tidak diberikan, tetapi kita sebagai kerajaan, kita 
mengamalkan satu dasar yang terbuka, satu dasar yang adil, satu dasar 
yang menghormati mandat rakyat.  Kalau kerusi itu dimenangi oleh wakil 
daripada pihak lawan, kita hormati mandat tersebut.  Itu maksudnya 

demokrasi.  Itu ertinya demokrasi, Dato’ Dipertua.  Saya lihat bahawa kita 
perlu sama-sama, politik negara kita sedang berubah, lanskap politik kita 
berubah.  Baru-baru ini dalam pilihan raya Negeri Melaka saya lihat 
manifesto Barisan Nasional mengatakan bahawa bagi peruntukan sama 
rata kepada pembangkang, mengiktiraf kedudukan ketua pembangkang 
bertaraf EXCO.  Saya harap sekarang Barisan Nasional dah menang di 
Melaka, dengan bergaya, maka ini perlu dilaksanakan kepada juga 
ADUN-ADUN pembangkang. 
 
YB ADUN Rantau: Dato’ Dipertua, mintak mencelah sekali lagi.   
 
YB ADUN Chennah: Sila. 
 
YB ADUN Rantau: Manifesto tu saya yang buat, tapi tak, saya tak ingat, 
tak ada, tak ada disebut bahawa mengiktiraf ketua pembangkang sebagai 
EXCO.  Tetapi saya ingat lagi dalam Dewan ini dulu, Yang Berhormat 
sendiri ada cakap supaya ketua pembangkang di Negeri Sembilan ini 
diberikan taraf EXCO.  Tapi belum buat lagi.  Bukan saya nak jadi EXCO.  I 
don’t want to downgrade myself.  Tapi dulu dah ada cakap kan, ingat, 
dalam hansard ada ….. 
 
YB ADUN Chennah: Itu memang pendirian saya. 
 
YB ADUN Rantau: ….. tapi di Melaka Yang Berhormat, tak ada kita buat.  
Kita kata ….. 
 
YB ADUN Chennah: Tapi peruntukan sama rata ada ya? 
 
YB ADUN Rantau: Peruntukan tu memang ada.  Itu ada.  Saya yang 
drafkan anti lompat parti, apa semua, kita buat, peruntukan sama, tapi 
bertaraf EXCO ketua pembangkang tu tak ada. 
 
YB ADUN Chennah: Mungkin saya tersilap, mungkin itu, itu manifesto 
kita.  Manifesto Pakatan Harapan, di Melaka.  Tapi pokoknya ialah saya 
ucapkan syabas kalau itu adalah satu pendirian daripada Yang 
Berhormat Rantau memberikan peruntukan sama rata kepada 
pembangkang di Melaka, saya ucapkan syabas.  Itu satu pendirian yang 
progresif, yang mesti dilaksanakan, sekarang dah menang.  Laksanakan.  
Saya ucapkan tahniah kepada Rantau.  Beliau menjadi Pengarah Pilihan 
Raya, menang bergaya.  Presiden tak semasa kempen, beliaulah menjadi 
Pengarah, jadi mungkin ini satu petanda bahawa Yang Berhormat Rantau 
boleh mengambil alih sebagai presiden tak lama lagi. 
 
Tapi pokoknya saya, saya nak katakan ialah kalau itu adalah satu 
pendirian, bukan saja untuk Melaka saja, saya harap untuk pihak Barisan 

Nasional, Yang Berhormat Rantau sebagai satu pemimpin yang dilihat 
sebagai pemimpin untuk masa depan, untuk Barisan Nasional, juga 
mengambil pendirian ini untuk keseluruhannya, untuk seluruh negara, 
untuk semua negeri, untuk semua manifesto untuk semua negeri dan 
juga untuk peringkat kebangsaan. 
 
Dan bagi kita, kita juga perlu, sebelah kita, Pakatan Harapan, kita juga 
mengambil pendirian yang progresif dalam perkara ini.  Itu sebabnya 
dalam manifesto kita untuk Melaka, kita mengiktiraf ketua pembangkang 
bertaraf EXCO kerana di, bukannya kita nak mengatakan bahawa, dah 
bagi keistimewaan, nak jawatan itu, tetapi lebih penting ialah kerusi 
tersebut.  Saya tak mengatakan bahawa Rantau nak harap jadi EXCO, dia 
pernah jadi Menteri Besar, saya tahu cita-cita Yang Berhormat Rantau 
lebih besar daripada menjadi EXCO.  Tetapi, tetapi yang pentingnya ialah 
kerusi tersebut, kerusi ketua pembangkang tersebut ….. 
 
YB ADUN Rantau: Dato’ Dipertua, cita-cita saya tak ada mengena dalam 
Dewan ni. 
 
YB ADUN Chennah: Saya cuma agak, okay.  Saya baca, saya baca politik 
Yang Berhormat Rantau okay.  Dan saya kata ialah yang penting ialah 
kerusi tersebut, institusi tersebut yang kita perlu pertahankan, yang 
perlu kita martabatkan supaya kita nak demokrasi kita ini subur, 
demokrasi ini kita matang dan semangat dalam Dewan Undangan Negeri, 
Negeri Sembilan ini dapat diteruskan kerana saya lihat politik kita di 
Negeri Sembilan ini jauh lebih baik daripada kebanyakan negeri.  Sama 
ada di pihak kerajaan ataupun pembangkang. Masa kita jadi 
pembangkang, kita pun mengambil satu pendirian yang cukup 
profesional, kita bahas, kita ada benda yang kita tak setuju, tetapi kita 
tidak mengambil satu pendirian yang confrontational kepada pihak 
kerajaan.  Itu budaya semasa kita menjadi pembangkang.  Saya lihat 
sekarang pembangkang juga baik.  Pembangkang sekarang juga baik, give 

credit to them ya.  Saya juga merasa, merasakan bahawa pembangkang di 
bawah pimpinan Yang Berhormat Rantau juga mengambil satu sikap 
yang profesional.  Kita bahas secara berhemah, kita ada pen, pendekatan 
yang, yang, yang berbeza, tetapi perkara-perkara yang pokok kita sama-
sama menyokong kerajaan.  Saya mendengar tadi, di akhir ayat Yang 
Berhormat Rantau, beliau menyata beliau menyokong belanjawan 
Kerajaan Negeri Pakatan Harapan.  Ini satu pendirian yang baik.  Ini satu 
cara yang baik, cara politik yang baik yang kita harap ini dapat menjadi 
satu budaya politik, satu contoh politik untuk seluruh negara.  Negeri 
Sembilan boleh menjadi satu contoh, satu, satu frontline state dalam 
perkara ini.  Satu contoh kepada negeri-negeri lain supaya amalkan 
politik seperti di Negeri Sembilan ini bahawa kita bertanding dalam 
pilihan raya, kita akan berhabis-habisan berkempen untuk mendapatkan 

keyakinan rakyat, untuk mendapatkan mandat rakyat, tetapi apabila kita 
sudah membentuk kerajaan, kita mengambil satu sikap yang profesional.  
Kita menghormati pembangkang dalam Dewan yang mulia ini kerana 
pembangkang itu ialah park and parcel dalam Dewan Undangan Negeri.  
Saya dah jadi lama dah, pembangkang Dato’ Yang Dipertua.  Dato’ 
Dipertua pun lama dalam pembangkang.  Cuma Dato’ Dipertua tak masuk 
Dewan, saya masuk Dewan, Dato’ Dipertua di luar Dewan, pembangkang 
jugak.  Saya bukan nak merendahkan Dato’ Yang Dipertua-lah.  Dato’ 
Dipertua ni dia konsisten, dia lawan berkali-kali, walaupun tak berjaya 
dalam pilihan raya, tetapi perjuangan dia konsisten bersama dengan 
perjuangan kita.  Itu satu sikap yang saya rasa kita perlu semaikan 
supaya kita nak berhentikan ini, tindakan lompat melompat ini.  Kita ada 
pendirian politik yang berbeza, marilah kita hormat menghormati.  Tak 
ada masalah, perbezaan politik itu bukannya satu masalah, itu yang kita 
nak tunjukkan kepada rakyat.  Idiologi politik yang berlainan, 
pendekatan politik yang berlainan, kita hormati tetapi jangan kita 
mainkan sentimen perkauman, sentimen kebencian kepada mana-mana 
kaum ataupun agama.  Itu yang kita perlu laksanakan. 
 
Jadi saya harap politik yang kita amalkan secara aman di Negeri Sembilan 
ini dapat kita teruskan.  Dan saya harap rakan-rakan yang berada dalam 
blok pembangkang mari kita contest dari segi pencapaian, contest dari 
segi kandungan manifesto, contest dari segi dasar bagaimana kita 
berlumba-lumba untuk membantu rakyat, bukannya menggunakan 
sentimen perkauman.  Dan saya harap DAP tidak lagi dijadikan punching 

bag.  Jangan semua salahkan DAP.  Banjir pun DAP, salah DAP.  Ada 
masalah penjaja pun masalah DAP.  Kalau penjaja di, gerai penjaja 
diroboh itu salah DAP.  Itu bukan salah DAP.  Kalau ada penguatkuasaan, 
itu berlandaskan kepada undang-undang.  Dulu pun ada penguatkuasaan 
undang-undang dan sebagainya. 
 
Jadi sekarang ini kita lihat pendekatan Kerajaan Negeri baik.  Kita 
menguruskan, menstrukturkan semula pusat-pusat penjaja ini, 
memberikan kemudahan yang lebih baik kepada penjaja-penjaja.  Saya 
harap ini kita dapat teruskan.  Dan sekali lagi saya ucapkan syabas dan 
tahniah kepada Yang Berhormat, Yang Amat Berhormat Sikamat kerana 
telah berjaya membentangkan satu lagi belanjawan yang progresif, yang 
baik untuk membantu rakyat.  Dan kita harap, yang paling penting 
pelaksanaan dari segi semua peruntukan ini dapat dipercepatkan.  Dan 
saya harap cadangan-cadangan yang saya lontarkan dalam ucapan saya 
dapat diambil kira dan diberikan pertimbangan yang sewarjarnya oleh 
pihak Kerajaan Negeri.  Dengan kata-kata itu, Dato’ Yang Dipertua, saya 
menyokong penuh belanjawan negeri tahun 2022.  Terima kasih. 

YB Yang Dipertua Dewan: Terima kasih Yang Berhormat Chennah.  Dan 
alhamdulillah dah 2 orang ya daripada, satu daripada pihak 
pembangkang, satu daripada pihak kerajaan telah menyokong 
belanjawan ini.  Saya kira saya ada susunlah untuk berucap ni, kalau tak 
nak, kita bagi orang lain lepas tu.  Saya persilakan Yang Berhormat Dato’ 
Seri Haji Awaluddin.  Makan ya? 
 
YB ADUN Seremban Jaya: Makan, makan.  Makan, makan, makan. 
 
YB Yang Dipertua Dewan: Makan. 
 
YB ADUN Seremban Jaya: Pagi pun saya tak ada sarapan.  Lapar, lapar. 
 
YB Yang Dipertua Dewan: Jadi untuk petang ini, sahabat saya Yang 
Berhormat Ravi akan mengendalikan untuk petang ni ya.  Dan saya akan 
ada pagi besok.  Terima kasih.  Kita tangguh mesyuarat ini, petang ni, 2.30 
ya, 2:30 supaya sempat sembahyang tak apa, terkeja-kejar, 2:30 Yang 
Berhormat Ravi akan mengendalikan untuk sebelah petang.  Sekian 
wabillahitaufik walhidayah, saya tangguhkan mesyuarat kita pagi ini. 
 

[Persidangan Dewan ditangguhkan pada jam 12.53 petang] 

 

 

[Persidangan Dewan disambung semula pada jam 2:33 petang] 

 

[YB Timbalan Yang Dipertua Dewan mempengerusikan mesyuarat 

pada sesi petang] 

 

YB Timbalan Yang Dipertua Dewan: Selamat petang ahli-ahli Yang 
Berhormat dan juga ketua-ketua jabatan.  Dewan sambung semula.  Ahli 
pembangkang satu pun belum masuk. 
 
YB ADUN Jeram Padang: Manickam mewakililah untuk sementara saja. 
 
YB Timbalan Yang Dipertua Dewan: Okay saya silakan Yang 
Berhormat Jeram Padang. 
 
YB ADUN Jeram Padang: Terima kasih Timbalan Yang Dipertua Dewan 
kerana mengizinkan saya menyampaikan perbahasan saya dalam bajet 
yang telah dibentangkan oleh Yang Amat Berhormat Sikamat semalam, 
tempoh hari, hari Jumaat.  Saya mengalau-alukan inisiatif-inisiatif yang 
telah disenaraikan oleh Yang Amat Berhormat Sikamat dalam bajet 
tahunan untuk tahun 2022.  Dan sepertimana yang telah dinyatakan oleh 
Yang Berhormat Rantau, saya sekali lagi ingin mengulang bahawa bajet 

itu walaupun nampak cantik, dia perlu dipastikan dia sampai ke sasaran.  
Itu yang permintaan saya.  Kalau tidak, pembaziran akan berlaku. 
 
Timbalan Dato’ Yang Dipertua, dalam perbahasan ini saya ingin 
maklumkan tentang satu perkara yang telah saya terima dalam 
pertanyaan jawapan bertulis di mana pernah saya kemukakan satu 
soalan iaitu peruntukan di DUN Jeram Padang.  Antara jawapan yang 
diberikan di perenggan terakhir adalah dinyatakan bahawa: “Yang 
Berhormat ADUN Jeram Padang boleh mendapatkan perincian mengenai 
individu, jabatan atau agensi kerajaan dan NGO-NGO yang menerima 
manfaat bantuan serta sumbangan daripada Pejabat Pusat Khidmat 
Penyelaras DUN Jeram Padang yang terletak dalam kawasan Yang 
Berhormat”.  Itu adalah salah satu daripada ayat yang menutup jawapan 
itu.  Jadi saya ingin maklumkan bahawa saya akan tulis surat sepertimana 
yang dimintak, yang telah diarahkan dalam soal jawab ini.  Saya beharap 
Penyelaras itu dapat memberikan jawapan terperinci dalam hal tersebut 
kerana di sini: “boleh mendapatkan perincian”.  Jadi ini maksud saya 
berharap perkara itu dapat disempurnakan oleh pihak Pejabat Pusat 
Khidmat Penyelaras DUN Jeram Padang. 
 
Yang Berhormat Timbalan Dato’ Yang Dipertua, masalah telekomunikasi 
ataupun liputan masih lagi timbul di kawasan saya.  Walaupun beberapa 
menara telah dinaikkan, antara kawasan yang mengalami liputan adalah 
di kawasan taman itu sendiri iaitu Taman Desa Puteri, Taman Bahau dan 
juga Kasih Putra.  Walaupun di situ ada menara, menara itu saya 
anggapkan yang perlu dinaik taraf ataupun perlu di, diperbetulkan 
mengikut kawasan liputan tersebut kerana memang penduduk di 
kawasan tersebut sentiasa mengadu pada saya mereka tak terima 
liputan.  Dan baru semalam saya terima satu lagi rungutan penduduk di 
Kampung Balai China dekat Rompin bahawa mereka juga tidak 
mendapat liputan yang jelas.  Ini menyusahkan para pelajar yang kini 
masih lagi meneruskan pelajaran melalui online.  Saya berharap pihak 
yang berkenaan itu mengambil perhatian dan memberikan tumpuan 
kepada kawasan-kawasan luar bandar agar ia tidak menimbulkan 
masalahlah. 
 
Yang, yang saya mintak di sini satu lagi adalah saya telah memohon 
beberapa kali untuk satu menara telekomunikasi di Kampung Orang Asli 
Sungai Kelebang di DUN saya tetapi masih belum disempurnakan 
walaupun lawatan tapak 2 kali dilakukan tetapi belum dimuktamadkan 
akan lokasi tersebut.  Jadi selepas kemungkinan besar perbahasan saya 
hari ini, saya berharap pihak berwajib dapat memberikan perhatian 
kepada 2 tempat ini, 3 tempat ni.  Yang satu adalah Kampung Balai Cina 
di DUN Jeram Padang, yang kedua adalah kawasan perumahan, taman 
perumahan iaitu Kasih Putra, Taman Bahau, sekitar tersebut.  Dan ketiga 

saya mohon satu menara khas untuk Kampung Orang Asli Sungai 
Kelebang.  Itulah satu kampung Asli yang masih lagi belum mendapat 
menara ini.  Jadi saya berharap pihak berwajib akan mengambil 
tindakan. 
 
Yang berikutnya adalah Rumah Mampu Milik.  Saya dah beberapa kali 
membawa isu ini dan tiada tindakan untuk membina Rumah Mampu 
Milik di kawasan sekitar Pekan Rompin.  Memang semasa saya menjadi 
ahli EXCO saya telah menulis surat untuk membuat, saya telah buat 
permohonan untuk buat permo, pengambil tanah di kawasan Ladang 
Bukit Pilah yang terletak di tepi jalan utama Bahau – Rompin itu, syari, 
ladang itu milik Sime Darby.  Saya berharap pihak kerajaan ini dapat 
memberikan tumpuan kepada kawasan sayalah.  Sekarang ini dah lama 
tak ada Rumah Mampu Milik, tak ada rumah kos rendah di kawasan 
tersebut.  Dan begitu banyak ladang apabila mereka ni retire, mereka ni 
tak mampu untuk membeli rumah di kawasan Pekan Bahau, dekat IOI 
kalau bukan Rumah Mampu Milik, harganya adalah lebih kurang 350 – 
480 ribu ringgit.  Jadi memang pekerja ladang yang bersara ni tak mampu 
untuk memiliki rumah tersebut.  Jadi saya mintak pihaklah kerajaan 
carilah satu tapak.  Tapak yang sesuai saya dah katakan, tepi jalan utama 
itu adalah Ladang Bukit Pilah.  Jadi bolehlah buat pengambilan tanah.  
Kalau tidak, memang tak ada tanahlah, memang saya dah cari dah 
kawasan tanah untuk membina Rumah Mampu Milik di kawasan 
tersebut tetapi tak dapat mengenal, mengesan tanah tersebut. 
 
Dan yang ketiga yang berikutnya adalah tentang anjing liar.  Terima kasih 
kepada Yang Berhormat Bahau yang telah memberikan jawapan panjang 
lebar tadi dengan sele, sejelas-jelasnya.  Saya dah katakan dalam, 
sebelum saya mulakan soalan yang kedua, soalan tambahan itu, memang 
satu program yang boleh dikatakan terbaik yang mana tapak telah diwar, 
dirizabkan dan ada NGO yang bertanggungjawab dan tiada sengaja 
tangkapan anjing liar itu dilakukan dan dilupuskan.  Jadi ni memang 
menggembirakan pencinta-pencinta anjing liar di seki, di seki, pencinta-
pencinta haiwan di sekitar kawasan Majlis Bandaraya.  Itu sebabnya 
saya, 2 tahun lepas jika salah, tak salah, saya telah menulis surat untuk 
merizabkan.  Saya mintak Kerajaan Negeri itu carilah.  2 tempat pun dah 
memadai untuk daerah Jempol, Jelebu, Kuala Pilah – 1 tempat.  Port 
Dickson, Rembau dengan Tampin – satu tempat dah cukup.  Dan kita 
perlu faham akan sensitiviti masyarakat khasnya masyarakat yang 
beragama Islam.  Jadi saya tak boleh angkat perkara ini secara solo, jadi 
itu sebabnya saya mintak jasa baik agar perkara ini, isu ini dimurnikan.  
Apabila dimurnikan maka semua pihak pun akan gembira dalam hal 
tersebut.  Langkah pertama, telah diambil.  Memang saya gembira, saya 
ucapkan terima kasih kepada Kerajaan Negeri.  Tetapi saya mintak ia 
diperluaskan perkara ini.  

Yang kedua pula, saya baru-baru ini saya terima rungutan penduduk di 
Pekan Mahsan, Bahau bahawa anjing liar tu telah ditangkap dan 
dikenakan denda 1,000.00 ringgit dan sampailah mereka kena gadaikan 
emas milik mereka di kedai pajak untuk pergi mengambil balik anjing 
mereka ni.  Kemungkinan besar saya bukan nak agung-agungkan yang 
mereka yang sikap yang melepaskan anjing-anjing liar di luar tetapi 
mereka sepatutnya bertanggungjawab.  Walaupun bertanggungjawab 
janganlah sampai hukum sebegitu tinggi bayaran dendanya, biasanya 
dengar adalah 200.00 – 250.00.  Tetapi kali ni dikenakan 1,000.00 ringgit 
untuk seekor anjing.  Ini tak sepatutnyalah.  Jadi saya berharap pihak 
kerajaan memberikan, ambil perkara ini seirus.  Jadi saya mintak kalau 
dimurnikan macam Majlis Perbandaran Seremban, haa terbaik.  Buatlah 
di semua tempat. 
 
Yang berikutnya adalah tentang tanah Gatco.  Ini saya terpaksa nak 
rekodkan di sini, akhirnya memang ramai yang telah menerima 
pemilikan tanah yang telah diberikan gerannya 4 ekar dengan 2 ekar.  
Baru-baru ini pun ada diserahkan, beberapa orang telah sanggup 
menerima.  Jadi memanglah, Kerajaan Pakatan Harapan lain dengan 
Pakatan Harapan di luar sebelum pilihan raya.  Sebelum pilihan raya, 
macam-macam dijanji diberikan, tetapi selepas pilihan raya, selepas 
menang, selepas bentuk kerajaan itu, dasarnya langsung tak terubah.  
Tetapi saya ingin mengambil kesempatan ini untuk rekodkan bahawa 
Kerajaan Pakatan Harapan telah hanya meneruskan apa yang telah 
dimulakan oleh Kerajaan Barisan Nasional tempoh hari.  Itu saja.  Yang 
lain-lain itu biarlah orang luar tahu mereka dah mula naik turun dengan 
balai polis nak buat laporanlah, macam-macam, video sekarang dah mula 
tular.  Ini atas sebab mereka ini tak begitu gembira, dikatakan bahawa 
daripada tularan itu bahawa janji yang telah diberikan itu tidak 
ditunaikan.  Dan seinci tanah pun tambahan tidak diperolehi oleh 
Kerajaan Pakatan Harapan daripada 1,206 ekar yang telah diperolehi 
oleh Kerajaan Barisan Nasional tempoh hari.  Jadi ini adalah atas dasar 
rekod. 
 
Yang ke, berikut adalah JKM.  Ini rungutan masih lagi berterusan semasa 
pembatalan dibuat ataupun penangguhan bayaran dibuat ataupun 
dihentikan bayaran bulanan selepas borang kaji semula tu di, tidak 
diperolehi ataupun tilak, tidak dikembalikan oleh penerima bantuan JKM 
itu.  Jadi saya ingin sarankan di sini, saya tak pasti sama ada saya pernah 
sebut atau tidak, kalaulah borang kaji semula tu tidak dikembalikan oleh 
si penerima bantuan tersebut, carilah langkah terbaik untuk memastikan 
borang itu sudah pun diterima oleh mereka.  Dan yang kedua, kalau 
mereka dah terima, bolehlah pegawai JKM itu membantu mengisikan 
borang tersebut.  2 minggu lepas seorang datang ke rumah, ke pejabat 
saya, bawak apa ni, sepucuk surat yang telah di mem, diberikan temu 

janji di Pejabat JKM Jempol untuk pertemuan.  Itu pun mereka tak faham.  
Jadi mereka anggapkan mereka apa ni, bantuan itu telah diberhentikan.  
Mereka cari saya.  Jadi ini, ini yang sebenarnya saya nak maksud, 
maklumkan di sini bahawa bukanlah semua penerima JKM itu boleh 
memahami akan prosedur, peraturan, dan kandungan surat yang 
dihantar pada mereka ni.  Bagi mereka, kemungkinan besar mereka 
anggapkan bahawa ada satu surat daripada JKM itu saja, lepas itu mereka 
letakkan.  Mungkin anak-anak tak ada di situ, mereka, anak-anak mereka 
mungkin bekerja di luar Bahau ataupun di luar Jempol, mungkin mereka 
tinggal dekat Kuala Lumpur.  Jadi itulah sebabnya saya mintak janganlah 
berhentikan bantuan bulanan sehingga kepastian itu telah dibuat 
bahawa borang kaji semula sudah sampai dan sama ada mereka tahu 
atau tidak untuk mengisi dan mengembalikan atau tidak.  Kalau itu dah 
pastikan, mungkin pegawai boleh turun.  Saya dengar ada juga 
sukarelawan JKM itu.  Jadi bolehlah gunakan bantuan mereka ini.  Saya 
mintak supaya tolonglah dalam waktu ini, dalam waktu pandemik ini, 
dalam waktu kesusahan ini, sepertimana yang telah dinyatakan oleh 
Yang Berhormat Rantau tadi, kos sara hidup tu telah pun meningkat 
sebegitu curam, jadi saya berharap janganlah berhentikan.  Walaupun 
sebulan.  Berilah, berilah tumpuan yang lebih sedikit untuk 
menyelesaikan masalah tersebut sebelum diberhentikan. 
 
Timbalan Dato’ Yang Dipertua, seperkara lagi yang saya ingin nyatakan 
di sini adalah kini kos sara hidup memang terlalu tinggi.  Harga-harga 
barangan telah begitu meningkat.  Dan rakyat di luar sana itu memang, 
walaupun gaji tetap ada, walaupun ada se, tam, pendapatan yang 
tambahan, tetapi itu masih lagi belum mencukupi.  Jadi saya berharap 
Kerajaan Negeri kalau boleh pertimbangkanlah apa-apa bantuan one-off 

yang boleh diberikan kepada penduduk yang boleh dikatakan B60, 
ataupun B70 pada ketika ini. Bukan lagi B40 lagilah.  Itu yang saya nak 
mintak pekan, perhatian. 
 
Dan yang terakhir sekali, Kampung Pasir, Seremban, di situ ada 
permohonan lot tanah yang sudah pun dibuat tetapi sehingga sekarang 
ini masih lagi mereka yang mohon itu belum mendapat apa-apa response. 
Ini bukan permohonan yang dibuat ketika ini, ia dibuat lebih kurang 10 
– 15 tahun lepas, tetapi oleh kerana ada dua, dua permohonan daripada 
satu keluarga, maka ia perlu di, dimurnikan beberapa kali.  Akhir sekali 
saya sela, sewaktu menjadi ahli, ahli EXCO, saya telah membuat satu per, 
saya telah buat kaji selidik, saya dah panggil pemohon tersebut, saya dah 
pastikan akhirnya saya telah buat untuk mereka ni satu permohonan 
yang lengkap kepada yang betul-betul memerlukan, betul-betul layak 
untuk diberikan lot rumah di situ.  Jadi saya berharaplah Kerajaan Negeri 
bawah pimpinan Yang Amat Berhormat Sikamat untuk melihat semula 
perkara tersebut.  Saya anggapkan permohonan tersebut masih lagi ter, 

tidak disentuh ataupun tidak dibawa ke, ke Mesyuarat MMK.  Mereka ni 
memang perlu diberikan.  Sewaktu buat apa ni, Pejabat Tanah membuat 
kajian untuk menentukan siapa sepatutnya menerima tu, keluarga ini 
telah diarahkan untuk keluar dari tapak tersebut.  Pada ketika itu tak ada 
handphone, tak ada apa-apa, kita nak hubungi mereka pun tak boleh, 
lebih kurang 15 – 20 tahun lepas, jadi itulah sebabnya mereka ini tidak 
lagi mendapat tanah tersebut.  Jadi saya mintaklah Kerajaan Negeri 
untuk membawa balik fail tersebut, lihat semula.  Dan kalau boleh 
luluskanlah.  Tapak itu ada, lot itu memang ada, pastinya boleh diberikan 
kalau Kerajaan Negeri berprihatin kepada mereka ini.  Itu saja daripada 
saya, sekian, terima kasih. 
 
Timbalan Dato’ Yang Dipertua: Terima kasih Yang Berhormat Jeram 
Padang.  Saya mintak ahli-ahli yang lain yang teruskan.  Kalau boleh Kota.  
Tak nak?  Okay.  Saya mintak Yang Berhormat Serting. 
 
YB ADUN Serting: Bismillahhirrahmanirrahim, alhamdulillahirabbil 

’alamin wassalatuwassalamua’ala asyrofil ambiya iwalmursalin 

wa’ala’alihi wasohbihi ajma’in.  Assalamualaikum WBT dan juga selamat 
sejahtera.  Yang saya hormati Dato’ Timbalan Dipertua serta rakan-rakan 
ahli Yang Berhormat yang saya hormati sekalian serta pegawai-pegawai 
kerajaan. 
 
Pertamanya, saya ucap terima kasih kepada Dato’ Timbalan Yang 
Dipertua kerana memberi keizinan kepada saya untuk terlibat 
membahaskan Rang Undang-Undang perbekalan bagi tahun 2022.  
Syukur saya terhadap Allah SWT kerana pada petang ini, pada kali ini 
dapat kita berjumpa lagi ya, di Dewan yang mulia ini untuk 
membincangkan hal-hal berkaitan dengan kemaslahatan ya, rakyat di 
Negeri Sembilan ini.  Alhamdulillah.  Jadi sema, pada hari Jumaat kita 
telah pun mendengar pembentangan belanjawan dari pihak kerajaan 
dengan defisit 88 juta dan pada tahun lepas 112 juta.  Dan ini adalah 
perkara biasa ya, di mana-mana juga Kerajaan Negeri, ataupun peringkat 
pusat ya, bergantunglah kepada keupayaan, keupayaan ya, pengurusan 
kewangan di sesebuah negeri itu.  Jadi apa yang penting, pelbagai inisiatif 
telah pun dibuat ya, dilaksanakan. 
 
Dan saya berharap ianya betul-betul sampailah ke peringkat sasaran 
sebab di Serting banyak juga orang berjumpa saya.  Saya pun 
mengemukakanlah ya, beberapa inisiatif, cadangan-cadangan yang telah 
pun dikemukakan tapi mereka tak tahu ya, mereka tak sampai.  Dan ini 
saya pun no comment-lah bila mereka katakan dia tak tahu dan 
sebagainya, saya pun no comment.  Jadi dalam hal ini, terpulanglah 
kepada jentera Kerajaan Negeri macam mana kita nak melaksanakan ya, 
inisiatif-inisiatif ini supaya ianya sampai ke akar umbi.  Jadi saya pun bila 

dia orang tanya tak tahu tu pun, saya pun no comment-lah ya.  Jadi, dalam 
tempoh 2 tahun di bawah Kerajaan Pakatan Harapan, yang peruntukan 
pun tak ada, saya gunakanlah mana peruntukan yang saya ada, ada 10.00 
ringgit saya bagilah 10.00 ringgit.  Ada 20.00 ringgit saya bagilah 20.00 
ringgit pada ketika itu ya.  Jadi tengok pada cara mereka datanglah ya.  
Kita tengok macam mana ya, keadaan masyarakat yang datang mengadu 
kepada kita. 
 
Jadi memang kita tengok belanjawan ini memang populislah ya.  Dengan 
macam-macam inisiatif dibuat ya, ia adalah usaha yang pada pandangan, 
pada pemikiran ya, Kerajaan Pakatan Harapan Negeri Sembilan hari ini 
bersesuaian ya, dengan kehendak masyarakat dan juga rakyat di Negeri 
Sembilan pada hari ini.  Sesungguhnya semua sedia maklum ya, semua 
sedia maklum sebelum, di bawah Kerajaan Barisan Nasional, kita telah 
dapat ya, menguruskan Negeri Sembilan ini dengan begitu baik sekali ya.  
Semua maklum.  Jadi bagi Kerajaan Pakatan Harapan amat bertuah ya, 
bila mengambil alih ya, Negeri Sembilan ini, kedudukan kewangan, 
pentadbiran ya, pengurusan, kawasan-kawasan pembangunan ekonomi 
semuanya telah lengkap disediakan. 
 
Cuma hari ini, bila pimpinan bertukar tangan kepada Kerajaan Pakatan 
Harapan, terpulanglah pula kepada kepimpinan yang ada hari ini untuk 
mengurus tadbir.  Tapi asasnya, semua rakyat tahu, di bawah pimpinan 
Yang Berhormat ADUN Rantau, selaku Menteri Besar Negeri Sembilan 
dahulu, daripada 2004 ya, sampailah 2018, kita sedia maklum ya, tentang 
perancangan pembangunan Negeri Sembilan keseluruhannya baik dari 
segi pendidikannya, pembangunan ekonominya, pembangunan 
wilayahnya, perancangan Kerajaan Tempatan-nya hingga kita dah dapat 
ya, menyatukan Majlis Perbandaran Seremban dan juga Majlis 
Perbandaran Nilai dengan Bandaraya Seremban pada hari ini.  Begitu 
juga di kawasan saya, di Serting, Majlis Daerah Jempol pun sudah dapat 
kita naik taraf menjadi Majlis Perbandaran Jempol.  Jadi ini sekaligus ya, 
memberi kebaikanlah ya, kepada kerajaan selepasnya iaitu Kerajaan 
Pakatan Harapan kerana asas ya, sumber kewangan daripada hasil cukai, 
hasil bukan cukai, terimaan bukan cukai itu sudah siap sedia.  Jadi, cuma 
mungkin beberapa inisiatiflah, menokok nambah ya, supaya kewangan 
Negeri Sembilan ni akan terus dapat bertambah. 
 
Jadi itulah sikit sentuhan saya dari segi belanjawan ini.  Saya harap ianya 
betul-betul sampailah ya, sampai ke akar umbi dan macam-macamlah 
yang saya dengar ya, bila nak jumpa wakil di kawasan, banyak hal, dia 
orang cakap.  Jadi saya tak sesuailah sebut dalam Dewan ni ya, macam-
macam pulak kerenah, isi borang itulah, isi borang inilah, masuk parti itu 
dululah, masuk parti ini dululah, dan dia orang kata; ni tak berlaku zaman 
BN dahulu ya.  Kita tak pernah tanya pun dia parti mana ke parti tu ke, 

tak ada.  Kita bantu semua masyarakat.  Jadi seperti yang saya katakan 
tadi, Timbalan Dato’ Yang Dipertua, saya no comment-lah, saya tak 
banyak nak comment panjang.  Dia dah kata macam itu, its okay. 
 
Jadi, saya sang, menyentuh tentang keadaan di Serting-lah iaitu banjir 
kilat ya, banjir kilat yang saban tahun berlaku iaitu di Sungai Jempol ya, 
Sungai Serting dan jugak Sungai Jempol.  Bermakna kawasan yang sering 
dilanda banjir kilat ni adalah tempat yang sama ya.  Kampung Serting Ulu, 
Kampung Dato’ Johan, Kampung Serting Tengah, Kampung Jawa, 
Kampung Gajah Mati, Kampung Serting Ilir, bagi zon sungai apa nama, 
Serting.  Dan jugak di kawasan sahabat saya, di, daripada DUN Bahau, 
Sungai Jempol masuk dalam kawasan ya, Yang Berhormat ADUN Bahau 
iaitu Kampung Sungai Taling, Yang Berhormat, yang ni selalu banjir.  Jadi 
saya berharap pihak Kerajaan Negeri melalui JPS buat kajian 
terperincilah.  Kalau patut buat kawasan tebatan banjir, kita buat tebatan 
banjirlah.  Sebab ini saban tahun kita tidak boleh berserah kepada 
keadaan fenomena alam ya, bila berlaku sahaja banjir, tempat ni naik.  
Jadi kita mesti proaktif, saya berharap JPS kalau perlu buat tebatan banjir 
ataupun perlu dilebarkan, didalamkan sungai khususnya di bahagian 
hilir ya, hilir kedua-dua sungai ni supaya bila keadaan air agak ya, besar, 
bila hujan lebat, jadi dia agak perlahanlah.  Kalau tidak, setiap tahun 
banjir saja, saya bila keadaan gelap, luar biasa, saya cemaslah.  Tak 
sampai setengah jam pada tu talipon sampailah; kawasan ni 8 buah 
rumah sudah tenggelam air, dan macam-macam.  Jadi sudah tentu pihak 
Kerajaan Negeri melalui JPS ya, sudah mengenal pasti lokasi-lokasi yang 
selalunya berlaku apa nama, banjir kilat ini. 
 
Dato’ Timbalan Dipertua, perkara yang kedua ialah dari segi keselamatan 
kita secara keseluruhannya iaitu di sepanjang jalan, mungkin rakan-
rakan saya ahli-ahli Yang Berhormat pun menghadapi situasi, situasi 
yang sama.  Saya ucap terima kasih kepada pihak JKR ya, kerana telah 
pun memulakan menebang pokok-pokok di sepanjang jalan yang 
merbahaya, pokok-pokok besar.  Dan hari tu saya tengok kawasan tu 
tanah runtuh terpaksa di, dibuat ya, kerja penyelenggaraan 
keseluruhannya.  Kerana kalau kita lihat mungkin di kawasan bandar 
tidak berlakulah iaitu di kawasan kampung daripada Serting bawak 
sampai ke Seremban melalui Kuala Pilah, kalau kita lalu jalan ni, kita 
pemandu-pemandu ya, sentiasa berisiko.  Apa maksud saya tu, ada 
tempat-tempat tu, bila kita pandang nak bawak kereta, kita pandang ke 
atas, bukan nampak langit lagi, nampak pokok.  Bermakna pokok-pokok 
di kiri kanan jalan tu sudah masuk sampai ke kawasan apa, jalan raya.  
Jadi ini berisiko.  Itu yang dikatakan berisiko.  Bermakna, kalau berlaku 
hujan ribut dan sebagainya, kalau, tak payah besarlah Dato’ Timbalan 
Yang Dipertua, kalau besar lengan ni sajalah, kalau tumbang jatuh atas 
kereta kita, faham-faham sajalah, dengan kenderaan, lepas tu berlaku 

accident dan sebagainya.  Jadi saya berharap pihak JKR sama ada melalui 
Jalan Persekutuan ataupun Jalan Negeri, tengoklah seluruh Negeri 
Sembilan ini, yang mana keadaan jalan-jalan kita ada pokok-pokok di kiri 
kanan.  Dan juga mungkin ada kawasan-kawasan yang langsung bila kita 
pandang lalu situ, atas semua pokok, ranting-ranting, dahan-dahan 
pokok.  Jadi ini berisiko. Kita tak nak nanti bila berlaku kemalangan, ada 
yang meninggal, kesian ya, dia meninggal kerana pokok jatuh ataupun 
dahan-dahan jatuh, accident dan sebagainya.  Senang je ni, kalau nak buat 
ni.  Kita buat program zon pandang atas.  ADUN-ADUN nanti balik semua 
kawasan masing-masing, report kepada JKR, kawasan saya kawasan sini 
pada, perlu buat pembersihan ya.  Penebangan pokok tu. Jadi Kerajaan 
Negeri bajet pun besar ya, kalau JKR tu rundingkanlah secara yang 
terbaik menggunakan pengurusan kewangan supaya dapat kita 
menyelesaikan perkara ini. 
 
Seterusnya ialah berkaitan dengan di Serting Hilir Kompleks ya.  Ingin 
juga saya memaklumkan perkara ini telah pun dirujuk ke Pejabat 
Persekutuan iaitu lebih 30 tahun ya.  Dulu memang telah kita mohon ya, 
iaitu paip-paip lama yang masih belum lagi dapat diperbaiki.  Kita sedia 
maklum kerana di seluruh Negeri Sembilan, pada, di bawah Kerajaan 
Barisan Nasional itu, kita terus menukar paip-paip lama ini ikut 
peringkat-peringkatlah.  Jadi Hilir Kompleks ni, selalu sangat berlaku 
paip bocor. 
 
Seterusnya seperti sahabat saya Yang Berhormat Dato’ Manickam dari 
Jeram Padang itu, JKM.  JKM ni saya tak tahu pulak di masyarakat felda 
ya.  Masyarakat felda hari ini, dulu, itu zaman Kerajaan PH pusat dulu, 
harga sawit hancur 240.00 ringgit saja satu tan.  Dan hari ini, 
alhamdulillah 1,200.00 satu tan ya, perubahan bila Datuk Hishamuddin 
Tun Hussein diamanahkan menjadi Menteri Luar Negara dulu, terus 
memu, memupuk balik hubungan yang baik dengan Negara China dan 
juga Negara India, jadi permintaan ya, import ataupun eksport kepada 
sawit kita meningkat.  Dan hari ini 1,200.00 ya, di negara kita.  Jadi 
masyarakat felda hari ini umumnya ….. 
 
YB ADUN Seremban Jaya: Boleh celah sikit, boleh?  Boleh celah sikit ya?  
YB, boleh haa? 
 
YB ADUN Serting: Ya, ya, apa dia? 
 
YB ADUN Seremban Jaya: Ini kelapa sawit haa ….. 
 
YB ADUN Serting: Ya, ya, ya. 
 



 

113/465 Penyata DUNNS (Bajet) Nov. 2021  - 113 - 

YB ADUN Seremban Jaya: ….. mana satu negara ada tanam haa, negara 
tu semua sudah naik harga.  Okay haa. 
 
YB ADUN Serting: Okay, okay, terima kasih.  Lepas tu, jadi masalah dia 
yang baru-baru ni, masyarakat feldalah, mereka yang menerima JKM, 
yang terlantar dan sebagainya, terpaksa dia ada review semula iaitu kena 
isi borang.  Saya kata, teruskan sahajalah sebab mereka dah terlantar 
walaupun pendapatan masyarakat felda hari ini 8,000.00 – 9,000.00 
sebulan, hari ini pendapatan mereka ini baiklah untuk negara kita 
keseluruhannya ya.  Jadi saya harap pihak JKM teliti semulalah ya. 
 
Dan yang seterusnya ialah projek sakit.  Ni telah lama ya, iaitu Taman 
Sakura ya, di Mahsan.  Oh handal ni Mahsan Heights.  Jadi, pembeli ni 
telah pun dia, projek ini terdiri daripada 167 buah rumah 
keseluruhannya, yang telah pun dibuat sebanyak 51 unit, sudah ada 
pembelinya, tapi saya dimaklumkan ialah kerana ada masalah dari segi 
pemaju ya, dan mereka telah berusaha memaklumkan kepada Pihak 
Berkuasa Tempatan.  Sahabat saya Yang Berhormat ADUN Bahau pun 
maklum ya, akan perkara ini ya.  Pihak Majlis Daerah Jempol dan juga 
jabatan teknikal di Jempol telah pun berbincang dan mereka masih 
menunggu.  Jadi semalam wakil mereka datang berjumpa, mintaklah 
Yang Berhormat, kata dia, maklumkan dalam Dewan ini supaya mereka 
tidak tertunggu-tunggu.  Dah, dah lah, pembeli ni sekarang sudah mula 
membuat pembayaran.  Bayangkanlah kalau kita, kena pada diri kita, 
membayar benda yang tak ada ya, potongan 3 – 400.00, 500.00, 
rumahnya tak siap.  Jadi inilah kerisauan.  Jadi saya harap pihak-pihak 
yang berkenaan akan dapat mengambil tindakan yang sewajarnyalah, 
tindakan segeralah. 
 
Seterusnya yang terakhir sekali ya, ingin juga di Dewan yang mulia ini, 
saya mengambil kesempatan untuk merakamkan ucapan syabas dan 
tahniah kepada Yang Berhormat ADUN Rantau ya, kerana di, politik 
sikitlah.  Selaku Pengarah Pilihan Raya Negeri Melaka, keputusannya 
amat cemerlang sekali ya, Kerajaan Barisan Nasional mendapat majoriti 
2/3.  Jadi syabas, tahniah kita ucapkan kepada Yang Berhormat Dato’ Seri 
Utama ya, selaku Pengarah Pilihan Raya di Negeri Melaka.  Jadi, macam-
macam isulah timbul ya, ni biarlah politik yang menguruskan.  Jadi apa 
yang saya lihat daripada masyarakat di sana ialah mereka nakkan sebuah 
pentadbiran negara yang harmoni yang selamat, yang aman damai, yang 
mana semua kaum dapat kita lindungi ya.  Tidak ada isu-isu sentimen 
perkauman, isu-isu yang membawa kepada agama, rumah ibadat, 
sekolah, yang mana kita bila berjuang menjurus kepada satu-satu kaum, 
rupa-rupanya trend politik itu dulu ya, selepas 2018 ya, sampailah hari 
ini ya, kita sudah ada 3 kerajaan, ditambah pulak dengan kesengsaraan 
kita menangani masalah COVID, jadi nampaknya rakyat Melaka, dia 

memilih semulalah ya, kepada Kerajaan Barisan Nasional yang 
mempunyai track record 61 tahun.  Yang penting ialah keamanan, 
keharmonian, kesejahteraan ya, yang ada di seluruh negara kita.  Jadi dia 
orang hari tu, dulu, Pakatan Harapan menang dulu dengan janji-janji 
yang hebat, kemudian gagal ditunaikan, dan dihukumlah di Melaka.  Dan 
dulu dengan katak-kataknya, ini kalilah, ini kalilah.  Jadi orang Melaka 
cakap; cukup satu kali, cukup satu kali. 
 
Jadi, itulah ya, jadi di kesempatan ni saya ucapkan mudah-mudahan kita 
bersama selaku wakil rakyat ya, kita seperti kata sahabat saya daripada 
Chennah tadi, kita menekankan kepada keharmonian ya, kestabilan ya, 
kita nak negeri kita maju, masyarakat kita aman damai, sejahtera.  Itu 
sajalah Dato’, Timbalan Dato’ Yang Dipertua.  Assalamualaikum WBT. 
 
YB Timbalan Yang Dipertua Dewan: Terima kasih Yang Berhormat 
Serting.  Saya mintak Yang Berhormat Linggi. 
 
YB ADUN Linggi: Terima kasih Yang Berhormat Dato’ Timbalan Speaker.  

Bismillahhirrahmanirrahim, alhamdulillahhirabbil a’lamin 

wassalatuwassalamua’ala asyrofil ambiya iwalmursalin wa’ala’alihi 

wasohbihi ajma’in, assalamualaikum WBT dan salam sejahtera.  Sekali 
lagi saya nak ucapkan terima kasih kepada Yang Berhormat Timbalan 
Speaker kerana memberi ruang kepada saya untuk turut serta 
membahaskan Usul Anggaran Pembangunan Negeri Sembilan bersekali 
dengan Rang Undang-Undang Perbekalan Tahun 2022 yang telah 
dibentangkan oleh Yang Amat Berhormat Sikamat pada Jumaat lepas.   
 
Dato’ Timbalan Yang Dipertua, bagi tahun 2022 yang mendatang ini, 
agenda mensejahterakan rakyat masih lagi berlatarbelakangkan lanskap 
yang sangat mencabar khususnya akibat implikasi pandemik COVID-19, 
serta kesan ekonomi yang terjejas.  KDNK Negeri Sembilan menyusut 
kurang 3.6%, pertumbuhan semua sektor juga terbantut, pembinaan 
menguncup 25.6%, perlombongan dan kuari 11.2%, perkhidmatan 1.1%, 
pembuatan 4.9%, dan sektor pertanian sangat terjejas kurang 6.6%.  
Oleh itu secara umumnya, selain implikasi dari sudut kesihatan, kis, 
krisis COVID-19 ini juga memberi impak yang sangat besar kepada 
ekonomi sekaligus pendapatan rakyat jelata di negeri ini.  Ramai rakyat 
kita yang hilang pekerjaan, hilang pendapatan ataupun berkurangan 
pendapatan mereka dengan drastik.  Pengangguran meningkat hingga 
3.8% dan gaji dan upah berkurangan sebanyak 6.4%.  Saya percaya 
angka ini adalah angka purata dan hakikatnya golongan B50, B, B, B40, 
B60 yang lebih tinggi merasa kehimpitan ini. 
 
Tambah merisaukan lagi, apabila kita masih belum lagi boleh 
mengatakan yang kita sudah bebas atau selamat daripada ancaman dan 

impak negatif COVID-19 ini.  Lebih-lebih lagi apabila kita sedia maklum 
bahawa terbaru ini, masih lagi terdapat varian yang baru.  Saya 
difahamkan 2 – 3 hari yang lepas dikenal pasti varian yang terbaru di, di 
Afrika Selatan yang omicron, yang dikatakan lebih agresif atau lebih 
bahaya daripada varian delta.  Dan sepertimana kita sedia maklum juga 
harga barangan termasuk barang-barang makanan dan pembinaan 
sekarang ini sedang melambung naik.  Jadi ini latar belakang yang sedang 
kita hadapi apabila kita membentangkan bajet pada kali ini. 
 
Dan, tahun lepas ya, kerajaan telah membentangkan juga bajet defisit 
yakni perbelanjaan melebihi hasil sejumlah 112 juta lebih.  Dan 
perbelanjaan pembangunan sebanyak 153 juta.  Namun demikian Dato’ 
Dipertua, setakat 15 November, sepertimana yang dibentangkan, setakat 
15 November 2021, kutipan hasil adalah 74.61%.  Dan diyakini hujung 
tahun, dia akan mungkin mencapai sehingga ke 90%.  Manakala 
perbelanjaan pula, perbelanjaan mengurus yang dibelanjakan hanyalah 
63.65% dan perbelanjaan pembangunan hanyalah 54%, jadi lebih 50% 
sahaja. 
 
Dato’ Yang Dipertua, dalam keadaan sebegini, bagi merancakkan aktiviti 
dan pertumbuhan ekonomi, kita tak boleh ya, terlalu bergantung atau 
berharap kepada perbelanjaan pengguna semata-mata, dengan izin, atau 
public consumption sahaja kerana majoriti yang sangat besar sekarang ini 
mengalami kekurangan pendapatan dan terpaksa berjimat.  Begitu juga 
halnya dengan pelaburan asing, keadaan yang tidak menentu seperti 
sekarang ini bukanlah satu keadaan yang kondusif untuk menarik 
pelabur asing ataupun pelabur dalam negeri untuk mereka melabur di 
luar negara mereka.  Maka itu perbelanjaan kerajaan adalah komponen 
KDNK yang paling sesuai untuk dijadikan pemangkin bagi merancakkan 
aktiviti dan pertumbuhan ekonomi.  Ini saya rasa kerajaan dan juga kami 
di pihak pembangkang bersetuju, sepertimana yang disebut oleh Yang 
Amat, Yang Berhormat Rantau dan juga Chennah yang pagi tadi, KDNK 
perlu didukung oleh perbelanjaan kerajaan. 
 
Jadi kalau kita nilai dari sudut itu, Yang Berhormat Timbalan Speaker, 
kita dapati prestasi Kerajaan Negeri Sembilan setakat 15 November ini, 
melihat kepada bajet yang dibentangkan pada tahun lepas, saya, kalau 
tengok figure itu, kita terpaksa mengatakan  bahawa kerajaan telah gagal 
untuk menyuntik sepenuhnya perbelanjaan yang telah kita bajetkan bagi 
merancakkan aktiviti dan pertumbuhan ekonomi negeri terutamanya 
apabila hanya membelanjakan hanya 54% sahaja daripada perbelanjaan 
pembangunan yang telah dibentangkan.  Walhal pada masa yang sama, 
tahun, tahun 2020, kita berjaya mengutip hasil up to 98% dan kita 
mengunjurkan tahun ini 90% tetapi perbelanjaan pembangunan 
hanyalah 54%.  Jadi, mengutip hasil dengan peratusan yang tinggi, 

Timbalan Yang Dipertua, tetapi tidak dibelanjakan, dia bukan saja gagal 
untuk merancakkan ekonomi kita, malah pada masa yang sama 
sebenarnya dia akan menambah kehimpitan hidup rakyat khususnya di 
kalangan mereka yang hasilnya dikutip.  Maksud dia kutip hasil daripada 
rakyat, 90%, 98%, tetapi perbelanjaan yang sepatutnya di, di, di, di …. 
 
YB Timbalan Yang Dipertua Dewan: Yang Berhormat. 
 
YB ADUN Linggi: ….. dikembalikan kepada rakyat ….. 
 
YB Timbalan Yang Dipertua Dewan: Yang Berhormat Linggi.  Bagi 
laluan kepada yang ….. 
 
YAB ADUN Sikamat: Dato’ Yang Dipertua, saya mohon mencelah sedikit 
mengenai fakta yang dinyatakan oleh Yang Berhormat Linggi.  
Sebenarnya apa yang 54% itu adalah yang telah kita bayar, yang 
sebenarnya.  Yang dalam Tanggungan itu ada lagi banyak lagi, yang akan 
kita bayar sebelum hujung tahun ini.  Terima kasih. 
 
YB ADUN Linggi: Terima kasih Yang Berhormat Sikamat, saya harap itu, 
itulah yang menjadi harapan kita supaya perbelanjaan yang sepatutnya 
digunakan untuk meningkatkan ekonomi ini dibelanjakan sepenuhnya. 
 
Tahun ini juga sekali lagi bajet defisit dibentangkan, sejumlah 88 juta.  
Perbelanjaan pembangunan kali ini 130 juta.  Dan kita harap pada tahun 
2022 yang akan datang ini, kerajaan harus me, me, mengambil kira 
norma-norma baru dalam kita menghadapi COVID-19 ini dan mungkin 
perlu lebih inovatif dan kreatif bagi memastikan setiap perbelanjaan 
ataupun setiap perkara yang dibajetkan untuk dibelanjakan itu dapat 
dibelanjakan sepenuhnya.  Namun demikian, perbelanjaan ini 
sepertimana yang kita selalu ingatkan, perlulah dirangka dan 
dilaksanakan dengan bijak dan berhemah berfokus dengan sasaran yang 
tepat, tiada pembaziran atau ketirisan dan seboleh-bolehnya 
mempunyai kesan pengganda, multiplier effect yang mampu 
melipatgandakan penjanaan ekonomi.  Ini sepertimana yang telah 
dibentangkan juga oleh Yang Berhormat Sikamat tempoh hari.  Dan kita 
perlu mengambil kira semua faktor yang wujud bagi memastikan 
keberkesanannya. 
 
Pada masa yang sama, Dato’ Timbalan Speaker, dalam pada kita ingin 
memulihkan ekonomi, kerajaan juga perlu memberi perhatian pada isu 
atau masalah yang sering merencatkan aktiviti ekonomi dan 
mendatangkan kerugian pada rakyat.  Sebagai contoh, dalam bidang 
Tumpuan Pertama yang dibentangkan ini, ekonomi rakyat khususnya 
inisiatif ke-8, Insentif Galakan Nelayan atau INGEN, iaitu geran bagi 

membantu nelayan membeli kelengkapan, alatan dan baik pulih bot.  Kita 
tak, tak nafikan langsung kewajaran ya, kewajaran inisiatif tetapi yang 
kita persoalkan adalah sejauh manakah ya, ianya mampu untuk 
menyelesaikan masalah nelayan kerana kalau kita tanya mengapa, 
contohnya mengapa bot-bot ataupun peralatan nelayan ini rosak.  
Khususnya di, di, di Kampung Teluk, Dato’ Dipertua, Kampung Teluk di 
DUN Linggi, di mana bertempatnya Pejabat PNK Teluk Kemang, antara 
sebab utama kerosakan perahu ataupun bot ini adalah apabila ianya 
dipukul oleh ombak yang besar ketika berlabuh di jeti dan pengkalan.  
Kerosakan ini sering berlaku di waktu musim hujan, hujan ribut.  Dan 
setiap kali ianya berlaku, kos pembaikan adalah sangat tinggi.  Jadi 
sebenarnya bagi mengelakkan perkara ini berlaku, atau mengelakkan 
nelayan-nelayan ini perlu mendapatkan bantuan untuk membaiki bot 
ataupun peralatan mereka, yang perlu dibuat adalah penghadang ombak.  
Jadi, kalau pun kita wujudkan INGEN, tetapi sebab mengapa mereka ni 
memerlukan bantuan tu tak, tidak kita selesaikan maka dia, kita tak akan 
menyelesaikan masalah.  Dan yelah, mintak maaf cakap, mungkin nanti 
peruntukan ini bukanlah nak kata membazir, tetapi tahun depan akan 
perlu lagi, tahun depan akan perlu lagi, punca atau sebab mengapa bot 
mereka rosak ini tidak di, di, di, diselesaikan.  Jadi, dalam konteks itu 
Dato’ Yang Dipertua, saya, saya mohon supaya dalam bajet yang 
dibentangkan ini, punca-punca sebegini dikenal pasti supaya ianya lebih 
efektif dan lebih berkesan kepada rakyat kita. 
 
Atas dasar atau hujah yang sama jugak, saya merujuk kepada belanjawan 
pembangunan khususnya berkaitan dengan kemudahan infrastruktur 
dan khususnya bagi mengelakkan banjir.  Kalau kita ingat, dalam bajet 
tahun lepas ya, banjir ini saya percaya diulas dengan, dengan lebih 
terperinci dan lebih mendalam dan peruntukan yang diberikan adalah 
lebih daripada peruntukan yang di, ditetapkan pada tahun ini.  Cuma 
Dato’ Yang Dipertua, saya rasa bajet tahun lepas gagal untuk 
menyelesaikan masalah banjir ini.  Kerana pada tahun ini, pada 21 
Oktober masih lagi berlaku banjir yang sama di DUN Linggi.  Dan lebih 
menyedihkan lagi adalah banjir ini lebih teruk dari tahun lepas.  Bukan 
saja tempatnya sama iaitu di Mukim Linggi, Pekan Linggi habis semuanya 
di, di, dinaiki air, Dewan Besar Linggi, 4 kampung di Mukim Linggi semua 
dinaiki air.  Tapi kali ini lebih teruk.  Kerana kalau tahun lepas hanya 7 
sahaja rumah kampung di, di, di pekan memang semua kenalah tapi 
rumah kampung ada 7, tapi tahun ni 7 tambah 4 lagi.  Maksud dia banjir 
ni bertambah teruk Dato’ Dipertua.  Jadi saya mohon, sekali lagi supaya 
perkara ini diberi penekanan yang lebih serius.  Kerana banjir ini, dia 
sangat-sangat menyukarkan.  Macam disebut oleh YB Serting tadi, jadi 
sekarang ni bila time hujan lebat sikit sahaja, penduduk di kawasan 
setempat dah jadi risau.  Kalau hujan tu waktu, di waktu air tengah 
pasang, risiko banjir ini sangat-sangat tinggi.  Ini saya, saya mohon sekali 

lagilah kita tak nak duit bantuan yang kerajaan bagi untuk rakyat, 
membantu kehidupan ekonomi mereka, terpaksa dikeluarkan untuk 
mengemas rumah, ambil cuti nak, nak, nak, nak bersihkan rumah dan nak 
beli alatan-alatan ganti, alatan-alatan.  Jadi sekali lagi ya, Dato’ Dipertua, 
saya mintak supaya perkara ini diberi penekanan kerana banjir ini 
adalah satu perkara yang perlu diberi perhatian yang serius.  Tahun lepas 
Kampung Tampin Linggi tak kena banjir, tahun ni kena. 
 
Jadi, sekali lagilah, ini bukan, kita, kita kalau benda ni jadi sekali sekala 
Dato Dipertua, satu hal, tapi sekarang ni dah jadi kelaziman.  Dan 
kawasannya adalah kawasan yang sama, malah bertambah.  Saya dapat 
aduan kali ini, Kampung Teluk Pelanduk juga ya, menghadapi banjir dan 
permohonan khusus diminta untuk, untuk dikaji mengapa banjir berlaku 
di Kampung Teluk Pelanduk.  Perkara yang diperlu dibuat, saya telah 
jelaskan pada bajet yang lepas dan saya rasa usaha yang sama, ataupun 
cadangan yang sama harus dipertimbangkan dan di, di, di, dilaksanakan. 
 
Seterusnya Dato’ Yang Dipertua, sepertimana yang, yang disebut oleh 
Yang Berhormat Rantau pagi tadi, kita melihat bajet kali ini, saya rasa 
saya tak nampak dengan jelas apakah projek-projek katalis atau 
pemangkin yang mampu melonjakkan ekonomi dengan segera dan kesan 
penggandanya yang tinggi.  Kalau kita terlalu mengharapkan inisiatif-
inisiatif pada rakyat secara kecil-kecilan ini, saya khuatir ini akan 
mengambil masa dan untuk kita mendapatkan kesan segera dan, dan 
berganda itu akan terlalu lewat dan mendatangkan kesukaran kepada 
rakyat kita. 
 
Dan sehubungan dengan itu, saya ingin me, merujuk sedikit kepada MVV 
kerana dah 2 tahun MVV kita tak, tak sebut.  Kali terakhir kita sebut MVV 
adalah pada tahun 2019.  Tahun lepas tak, tak disentuh.  Tahun ni pun 
saya rasa tak ada disentuh dalam ucapan sokongan ada sentuh sikit.  Saya 
bangkitkan perkara ini Dato’ Yang Dipertua kerana 2 tahun lepas saya 
ada bangkita beberapa isu tentang MVV 2.0 ni, dan kesannya ataupun 
cadangannya di Linggi.  Jadi saya mohon kerajaan untuk memaklumkan 
apa dia punya perkembangan supaya saya boleh dapatkan makluman 
seterusnya. 
 
Seterusnya Dato’ Yang Dipertua….. 
 
YB Timbalan Yang Dipertua Dewan: Yang Berhormat Linggi, boleh 
tolong pendekkan. 
 
YB ADUN Linggi: Okay, okay, saya bagi point form saja lepas ni.  Sukan, 
saya, saya, sekali lagilah, saya rasa tahun lepas pun sukan ini kurang, 
kurang diberi perhatian.  Dan saya percaya tahun ini pun agak, agak 

kurang ataupun mungkin tak ada reference terhadap sukan yang, yang 
dijelaskan secara terperinci.  Saya sebut ini kerana khususnya di, di, di 
Linggi, banyak taman rekreasi dan juga khususnya gelanggang futsal 
yang, yang terbiar teruk dan tak boleh digunakan.  Betullah, kita memang 
harus berhati-hati tentang kita punya SOP, tetapi boleh aje kita terus 
mengadakan aktiviti-aktiviti sukan yang memenuhi ataupun mematuhi 
SOP ini.  Jadi gelanggang-gelanggang ini perlu diberi perhatian dan 
diselenggara dengan baik. 
 
Ya, akhir sekali, mungkin tadi semasa soalan lisan pagi tadi saya sedia 
maklum yang masa agak singkat.  Berkenaan dengan tanah-tanah rizab 
Melayu khususnya ya, berkaitan dengan pembangunan tanah-tanah 
terbiar.  Saya dapati berdasarkan soalan bertulis saya pada sidang yang 
lepas, sejak tahun 2018 hingga ke April tahun ini, sebanyak 34 ya, 
syarikat ataupun entiti baru telah dimasukkan dalam senarai Jadual 
Ketiga, Enakmen Rizab Melayu Negeri Sembilan.  Jadual 3 ini adalah 
jadual di mana syarikat atau mereka yang tidak termasuk dalam takrif 
orang Melayu dalam enakmen tersebut, diberi kebenaran untuk 
membangunkan tanah-tanah Rizab Melayu ini.  Jadi soalan saya 
sebenarnya pagi adalah apakah, pertamanya kriteria yang 
dipertimbangkan untuk memasukkan contohnya 34 syarikat ni bawah 
jadual tersebut dan apakah dasar ataupun hala tuju pembangunan yang 
dibenarkan kepada mereka ini untuk dibangunkan?  Dan berapa 
besarkah kawasan-kawasan dari segi hectarage-nya dan apakah sektor-
sektor yang dipertimbang untuk diberi, untuk dibangunkan mereka ini?  
Dan sejauh manakah syarikat-syarikat ini telah berjaya untuk 
membangunkan projek-projek tersebut dan berapa banyak yang telah, 
maksud saya, end user ya, khususnya orang Melayu yang telah menerima 
manfaat daripada projek-projek bawah syarikat Jadual Ketiga ini? 
 
Dan akhir sekali Dato’ Yang Dipertua, ini mungkin dari segi kita punya 
prosedur, sekali lagilah saya mohon sepertimana yang saya sebut pada 
pagi tadi, kalau boleh dalam soalan lisan, pastikan susunan itu supaya 
semua wakil-wakil rakyat ini diberi peluang untuk bertanya soalan lisan.  
Dan kalau boleh elakkan seorang YB tu menerima, mendapat soalan lisan 
2 kali walhal ada ADUN lain yang tak, tak mendapat soalan lisan. 
 
Yang akhir sekali Dato’ Yang Dipertua adalah berkenaan dengan kita 
punya pe, apa nak kata tu, yang mana pada hari Jumaat lepas kita 
ketepikan langsung, kita gugurkan soalan lisan untuk memberi laluan 
kepada belanjawan.  Saya, saya, saya faham bahawa perkara XXX dalam 
kita punya Peraturan Tetap ini boleh digunakan untuk tujuan tersebut.  
Tapi saya percaya itu tidak sesuai kerana soalan lisan inilah satu perkara 
yang sangat penting, agenda yang sangat penting dalam Dewan.  Dan 
kalau kita lihat, minggu ni pun, hari Jumaat kita akan bersidang.  Kalau 



 

120/465 Penyata DUNNS (Bajet) Nov. 2021  - 120 - 

boleh, saya cadangkan pada sidang belanjawan yang akan datang, kita 
buat daripada pagi, kita teruskan dengan soalan lisan, belah petang kita 
buat belanjawan.  Tak ada masalah kan.  Dan pada saya soalan lisan ini 
adalah satu agenda yang, yang sangat penting.  Dan belanjawan inilah 
satu benda yang memang kita dah susun, bukan satu perkara yang 
tergempar.  Jadi saya percaya tak perlu, tak, tak ada alasan untuk kita 
menggugurkan soalan lisan pada masa akan datang.  Itu saja yang ingin 
saya sampaikan.  Terima kasih. 
 
YB Timbalan Yang Dipertua Dewan: Okay terima kasih Yang 
Berhormat Linggi. Saya mintak Yang Berhormat lain sambung bahas.  
ADUN Senawang, eh, Seremban Jaya. 
 
YB ADUN Seremban Jaya: Timbalan Dato’ Yang Dipertua, terima kasih 
beri peluang saya.  Belanjawan NS 2022 Negeri Sembilan Darul Khusus.  
Belanjawan Negeri Sembilan 2022 Negeri Sembilan Darul Khusus 
berjumlah Ringgit Malaysia 520 juta telah pun dibentangkan.  Saya ingin 
mengucapkan terima kasih kepada Menteri Besar Negeri Sembilan 
merangkap ADUN Sikamat; Yang Amat Berhormat Dato’ Seri Aminuddin 
bin Harun, Ahli-Ahli EXCO Kerajaan Negeri Sembilan, Setiausaha 
Kerajaan Negeri Sembilan, Penasihat Undang-Undang Negeri dan ribuan 
terima kasih kepada Pegawai Kewangan; Dato’ Mohd. Khidir atas usaha 
dan perancangan yang bijak.  Pembentangan belanjawan pada Jumaat 
lepas, 26.11.2021 secara langsung bukan sahaja disaksikan secara terus 
oleh jabatan-jabatan, agensi-agensi, seluruh warga Negeri Sembilan dan 
juga seluruh warga Malaysia.  Pembentangan belanjawan kali ini 
memberi 8 Bidang Tumpuan yang terdiri daripada ekonomi rakyat, 
pendidikan, kebajikan, pemerkasaan komuniti, belia dan wanita, 
kerohanian dan agama, institusi adat dan pentadbiran. 
 
Meskipun jumlah belanjawan tahun 2022 sejumlah Ringgit Malaysia 520 
juta berkurangan berbandingan dengan Ringgit Malaysia 590 juta bagi 
tahun 2021, belanjawan yang dirangka tahun ini tidaklah serendah 
mana.  Pengurusan ini pasti ada jawapannya yang dapat diselesaikan 
oleh Yang Amat Berhormat Menteri Besar Negeri Sembilan kepada 
rakyat sering berbicara. 
 
Timbalan Dato’ Yang Dipertua, masalah DUN Seremban Jaya.  Lampu 
isyarat di Jalan Persisiran Forest Heights.  Permohonan lampu isyarat di 
perantaraan jalan menuju ke Taman Dusun Nyiur dan SMK Forest 
Heights bagi mengatasi kesesakan lalu lintas telah dibangkitkan di dalam 
persidangan Dewan tahun 2020.  Dato’ Yang Dipertua, Timbalan Dato’ 
Yang Dipertua, jawapan juga telah di mana pihak Majlis telah melantik 
pihak kontraktor bagi membina jalan susur di bahagian center berlian di 
jalan utama Persisiran Forest Height 1 dari persimpangan tersebut.  

Surat juga telah dihantar kepada pemaju Forest Heights bagi 
menyediakan lampu isyarat tersebut sebagai syarat pada pembangunan 
akan datang.  Timbalan Dato’ Yang Dipertua, namun begitu, masih belum 
ada sebarang pelaksanaan meskipun kepesatan penduduk terus 
bertambah dengan pembangunan projek perumahan di kawasan 
persekitaran. 
 
Persimpangan ini juga menjadi susur keluar masuk dan sering 
berhadapan dengan kemalangan yang membahayakan pengguna jalan.  
Timbalan Dato’ Yang Dipertua, Jalan Persisiran Taman Forest Heights 
menjadi laluan utama penduduk dari Taman Forest Heights 1 hingga 5.  
5 Fasa.  Terdapat juga 2 sekolah iaitu SMK Taman Forest Heights dan 
Sekolah Jenis Kebangsaan Cina Ulu Kanchong yang turut menggunakan 
susur jalan ini.  Penduduk Taman Bidara, Taman Dusun Nyiur, Paroi, 
Senawang juga turut menggunakan jalan ini.  Dengan kata lain jalan 
persisiran ini menjadi tumpuan dan laluan pengguna jalan pelbagai 
taman.  Justeru itu, pelaksanaan lampu isyarat perlu diberi keutamaan 
demi keselamatan pengguna jalan dengan mengambil kira penggunaan 
jalan ini sebagai jalan utama dari pelbagai tempat. 
 
Timbalan Dato’ Yang Dipertua, culvert dan sistem perparitan yang cetek 
punca limpahan air di Kampung Baru Rahang.  Air sering melimpah ke 
jalan terutama selepas hari hujan berterusan dan culvert sedia ada tidak 
dapat menampung aliran air deras yang lalu, laju dengan kuantiti yang 
banyak.  Meskipun culvert sedia ada agak besar tetapi agak cetek dan 
mudah dipenuhi tanah dan pasir.  Walaupun kerja-kerja pembersihan 
dilakukan, tetapi isu tetap akan berulang bila mana hujan berterusan.  
Timbalan Dato’ Yang Dipertua, oleh yang demikian, saya berharap pihak 
JKR Negeri Sembilan dapat turun padang dan meninjau sendiri masalah 
yang dibangkitkan ini agar limpahan air dapat diatasi.  Lokasi yang 
dimak, maksudkan adalah culvert berhampiran rizab JKR berhampiran 
tapak pasar pagi dan bersebelah premis perniagaan nombor 68, 
Kampung Baru Rahang. 
 
Timbalan Dato’ Yang Dipertua, kerosakan lampu isyarat utama dan 
lampu jalan di Taman Seremban Jaya.  Kerosakan lampu isyarat utama di 
persimpangan masuk Pasaraya Tesco, lampu isyarat persimpangan 
empat berhadapan 7 Eleven, lampu isyarat simpang empat susur keluar 
masuk Fasa 10 Taman Seremban Jaya dan Bandar Seremban Selatan 
kerap dilaporkan.  Kerosakan lampu isyarat lebih 3 kali akan dilaporkan 
pada setiap masa dan se, setiap bulan.  Timbalan Dato’ Yang Dipertua, 
lampu isyarat ini kerap tidak berfungsi terutama ketika hujan lebat dan 
cuaca tidak baik.  Dan kerap juga dibaiki pihak Majlis.  Timbalan Dato’ 
Yang Dipertua, saya amat berharap ini, isu ini dapat diselesaikan bagi 
jangka masa panjang agar isu dapat diatasi.  Begitu juga lampu jalan SJ 

5/1 sepanjang jalan Seremban Jaya, Taman Seremban Jaya dan lampu, 
lampu persiaran jalan Seremban Jaya. 
 
Timbalan Dato’ Yang Dipertua, sampah haram.  Masyarakat tidak berhati, 
prihatin dan bersikap be, mementingkan diri sendiri suka membuang 
sampah merata tempat menjadi isu yang tidak berkesudahan di setiap 
taman.  Timbalan Dato’ Yang Dipertua, sebagai Majlis Bandaraya 
Seremban, penguatkuasa dan tindakan tegas perlu dilaksanakan bagi 
membendung isu ini dari ter, terterusan, berterusan kerana pencemaran 
pembandangan, pemandangan persekitaran memburukkan keadaan.  
Masyarakat setempat perlu diberi pendedahan yang luas agar tidak 
membuang sampah di merata tempat dan sikap pen, pentingkan diri 
sendiri perlu diubah agar amalan menjaga kebersihan dapat dipupuk.  
Timbalan Dato’ Yang Dipertua, apabila penguatkuasa, kuasaan dan 
tindakan tegas dilaksanakan, dan sikap pen, penting, pentingkan diri 
sendiri dikikis pasti isu ini dapat dibendung. 
 
Timbalan Dato’ Yang Dipertua, dewan serbaguna atau dewan sukan khas.  
Pihak Kerajaan Negeri Sembilan disarankan membina sebuah dewan ser, 
serbaguna atau dewan sukan yang dilengkapi tempat penginapan bagi 
menjadikan Negeri Sembilan pusat sukan yang setanding dengan negara 
pembangunan.  Seremban 2 atau Sendayan yang masih mempunyai 
banyak tanah kosong boleh dijadikan pusat sukan yang menem, 
menempatkan pelbagai jenis sukan.  Tanah, tanah seluas 20 atau 30 ekar 
boleh dikenali pasti dan digunakan untuk tujuan pembinaan dewan 
serbaguna atau dewan sukan yang menghimpunan pelbagai jenis sukan 
berpusat di satu tempat.  Dato’, Timbalan Dato’ Yang Dipertua, saya 
berharap cadangan membina dewan sukan khas ini dapat dilaksanakan 
bagi menarik minta, minat semua golongan atlet dari dalam negeri atau 
luar negara bagi mendapatkan latihan dan bergiat dengan pelbagai jenis 
sukan dengan pelbagai kemudahan.  Dato’ Yang Dipertua, saya sokongan 
perbahasan.  Terima kasih. 
 
YB Timbalan Yang Dipertua Dewan: Terima kasih Yang Berhormat 
Seremban Jaya.  Saya mintak Yang Berhormat lain untuk sambung 
perbahasan.  Gemencheh?  Kalau ini hari tidak ambil bahagian, saya 
mintak nanti kerajaan terus gulung.  Saya mintak tolong.  Gulung haa?  
Gemencheh, Gemencheh, bangun, bangun.  Johol?  Pertang?  Semua sudah 
tidur haa?  Temiang, belum bersedia?  Nanti saya bagi kerajaan gulung 
nanti you orang rugi.  Okay, Yang Berhormat Mambau.  Teruskan. 
 
YB ADUN Mambau: Terima kasih Timbalan Dato’ Yang Dipertua.  
Terima kasih kerana membenarkan Mambau untuk mengambil bahagian 
dalam sesi perbahasan belanjawan untuk tahun 2022, Persidangan 

Kedua (Belanjawan) Penggal Keempat, Dewan Undangan Negeri, Negeri 
Sembilan. 
 
Saya, saya ingin mengucapkan tahniah dan syabas dan terima kasih 
kepada pimpinan pihak Kerajaan Negeri yang sudi menuri, meneruskan 
insentif Tabung Usahawan Negeri Sembilan iaitu TUNS sebanyak 3.0 juta 
dan juga 3.0 juta kepada insentif TUNS Plus dalam bajet belanjawan 2022 
ini.  Dato’ Yang Dipertua, kedua-dua insentif TUNS dan TUNS Plus ini 
memang dapat membantu dan menyentuh hati kepada rakyat jelita 
kerana, kerana mereka dapat meneruskan perniagaan mereka pada 
tempoh masa pandemik COVID-19 ini.  Dan begitu juga dapat 
meringankan beban hidup kepada keluarga mereka masing-masing. 
 
Di samping itu juga saya ingin mengucapkan terima kasih jugalah insentif 
Bantuan Anak Sekolah iaitu BAS dan Biasiswa Anak Negeri (BAN) juga 
mendapat sambutan yang baik daripada ibu bapa, ibu bapa murid-murid 
sekolah dalam kalangan keluarga yang berpendapatan rendah.  Kita 
boleh rasa bahawa apabila pusat khidmat menyampaikan men, meng, 
menye, menyuruhkan ibu bapa datang ke pusat khidmat untuk 
menerima cek, kita dapat merasakan betapa lega hati mereka sebab 
dapat menolong, menolong meringankan beban keluarga mereka.  Jadi, 
ini semua ialah satu, semualah insentif yang bagus kepada rakyat jelita. 
 
Timbalan Dato’ Yang Dipertua, berkenaan dengan lot tanah 40795 tadi.  
Pada pagi tadi, terima kasih kepada Dato’, Yang Amat Berhormat telah 
memberi penjelasan yang cukup tentang permohonan tapak tanah 
kepada pihak yang ketiga.  Jadi di sini saya ingin mem, mem, 
memberitahu, memberitahu kepada semua mengapakah tapak tanah ni 
sebelum ini ialah rizab jalan, rizab jalan lama untuk JKR.  Mengapa tiba-
tiba boleh di, di, dapat dipohon oleh pihak yang ketiga?  Jadi ini ialah 
memang satu, memang satu cara yang tidak baiklah, memang satu cara 
yang tidak baik oleh MMK yang dulu.  Ini tidak baik.  Kita kena, kita kena 
jaga tapak yang rizab ini untuk kalau nak pakai untuk kegunaan orang 
awam, kegunaan semua orang awam, bukan untuk individu saja.  Saya, 
jadi saya berharap pihak Kerajaan Negeri Pakatan Harapan janganlah 
ikut cara, cara MMK yang dulu untuk yang men, senang saja membagikan 
permohon, kelulusan tanah kepada pihak yang ketiga.  Jadi saya tahu 
saya, daripada ini satu ekar tanah ini, satu ekar tanah ini memang sesuai 
dan satu tempat hotspot, hotspot untuk orang-orang ramai di tepi jalan 
sana.  Sebab setelah dipagarkan, macam-macam masalah tertimbul 
termasuk jalan lalu lintas taman perumahan telah ditutupkan, ditutup 
dan tidak boleh jalan dan ada yang pengusaha-pengusaha perniagaan di 
dalam tanah tersebut pun tidak boleh berniaga akibat tutup jalan.  Jadi 
saya bercadanglah, saya bercadang kalau boleh Kerajaan Negeri boleh 
lihat semula atau mengambil alih tempat tapak ini untuk, untuk buat 

penempatan penjaja tepi jalan berkumpul di situ kerana di kawasan DUN 
Mambau memang ada ni apa ni, tidak dapat tempat yang sesuai untuk 
menempatkan ini penjaja-penjaja tepi jalan yang sudah lama meng, 
menimbulkan masalah di kawasan DUN Mambau.  Jadi saya berharap 
kalau boleh pihak Kerajaan Negeri boleh menempat, mengambil, 
mengambil alih tanah ini untuk menempatkan untuk penjaja-penjaja tepi 
jalan. 
 
Timbalan Dato’ Yang Dipertua, jadi di, di samping itu saya ingat di, 
mengambil peluang ini untuk menyentuh beberapa perkara tentang 
masalah tempatan.  Salah satu iaitu isu harta tanah semak samun dan 
rumah terbiar atau bangunan terbiar mengakibatkan isu keselamatan 
dan kacau gangguan kepada jiran.  Jadi pada, berkali-kali sidang Dewan 
kita, termasuk semua ADUN di sini pun ada membangkitkan soalan ni, 
masalah ni, tetapi nampaknya tidak, hasil, hasil tidak sampai, sampai 
tidak berapa berjayalah untuk mena, memenangi masalah ini.  Jadi, latar 
belakang isu masalah harta tanah semak samun dan rumah terbiar 
adalah masalah sosial kronik dan telah berlanjut berpuluh-puluh tahun.  
Kawasan DUN saya terutamanya di taman perumahan lama, sering kali 
menerima aduan.  Antara aduan seperti pencerobohan ular, tikus dari 
harta tanah jiran yang berka, yang, yang berkeadaan semak samun atau 
rumah terbiar.  Dan ini telah mengancam ketenteraman kehidupan 
harian penduduk di kawasan DUN saya.  Isu ini berpunca daripada 
pemilik harta yang tidak bertanggungjawab.  Aduan ini telah berkali-kali 
saya maklum kepada Kerajaan Tempatan atau PBT.  Antara tindakan 
yang diambil oleh PBT seperti gantung banner amaran, memberi 
kompaun, tindakan pembersihan dari PBT dan tindakan lanjut ke 
mahkamah.  Tindakan semua ni tersebut pun tidak berkesan sangat.  
Gantung banner amaran, pemilik harta tidak peduli.  Ini, ini yang 
pertama.  Memberi kompaun, notis kompaun tidak sampai kerana alamat 
pemilik harta tidak relevant.  Tindakan pembersihan dari PBT atas kos 
tanggungan PBT dan bil tindakan pembersihan gagal dihantar kepada 
pemilik harta kerana alamat pemilik harta tidak betul, menambah beban 
status kewangan PBT.  Dan juga tindakan mahkamah, notis mahkamah 
tidak diterima oleh pemilik harta kerana alamat pemilik harta tidak 
betul.  Jadi semua ini nampaknya tidak berkesan.  Saya dimaklumkan 
bahawa PBT Seremban, MBS sedang berusaha mengemaskini data 
pembayar cukai taksiran dan menyurat nombor telefon pemilik pelbagai, 
sebagai maklumat mandatori supaya pembayar cukai taksiran yang 
relevant ini dengan isu yang disebut atas dapat dikesan.  Saya hargai 
usaha dan terima kasihlah kepada PBT Seremban ini tetapi saya rasa 
tidak mencukupi. 
 
Jadi, saya han, saya ingin memintak sikit penjelasan atau soalan kepada 
pihak Kerajaan Negeri, bagaimana jabatan atau unit Kerajaan Negeri 

yang berkaitan bekerjasama dengan PBT untuk mengesan pemilik harta 
yang menimbul isu yang dibangkit ini.  Contoh, PBT diberi peke, 
pengecualian khas, maksudnya tiada koslah dalam Carian Rasmi 
maklumat pemilik harta di Pejabat Tanah Dan Galian yang berkaitan 
dengan isu ini.  Dan bagaimanakah unit pakar undangan yang sedia ada 
dikaji semula dalam tempoh terdekat supaya punca kuasa ditambah baik 
membolehkan PBT menyekat dan mengarah pembayar cukai taksiran 
menghadir secara fizikal di PBT berkaitan untuk mengemas kini data 
maklumat harta serta menyelesaikan tunggakan kompaun yang 
berkaitan PBT.  Jadi, dan juga bagaimana jabatan yang, dan unit Kerajaan 
Negeri mengarahkan segala transaksi atas talian PBT mememtore, 
memandatori maklumat telefon bimbit yang sah, nombor kad, kad 
pengenalan yang sah seperti dalam kad pengenalan.  Jadi, semua ini saya 
rasa pihak kerala, Kerajaan Negeri boleh, boleh, boleh ambil tindakan 
untuk, untuk menyelesaikan masalah yang harta tanah semak samun ini 
yang datang menimbul masalah kepada kejiranan. 
 
Jadi di, jadi akhir sekali saya ingin membuat satu pertanyaan lagi 
mengenai satu lesen penduduk sementara (LPS) yang ber, berlokasi di 
kolam dekat, dekat kolam ikan Jalan Ulu Ara.  Jadi saya sentiasa 
mendapat aduan atau menerima pertanyaan daripada golongan lebih 
daripada 50 pemilik pengusaha kolam ikanlah di Ulu Ara, Mambau.  Dan 
ini, pertanyaan ini juga telah dibangkitkan pada tahun 2018, bulan 
Disember 208, tentang masalah ni, lesen penduduk sementara mereka 
tidak dapat diperbaharui, dibaharui, jadi di bawah Seksyen Kanun Tanah 
Negara.  Jadi saya ingin di sini bertanya kepada pihak Kerajaan Negeri, 
apakah perkembangan status, status terkini terhadap lebih daripada, 
hampir 50 ekar, eh 50, sorry, minta maaf, 50 pemilik pengusaha kolam 
ikan ini, macam manakah status, status perkembangan atau tentang 
persoalan lesen pembaharui lesen penduduk sementara (LPS) ini? 
 
Jadi, di, di sinilah akhirnya perbahasan pada kali, Mambau pada kali ini.  
Mambau menyokong penuh bajet belanjawan pada tahun 2022 ini.  
Terima kasih Timbalan Dato’ Yang Dipertua. 
 
YB Timbalan Yang Dipertua Dewan: Terima kasih Yang Berhormat 
Mambau.  Saya minta Yang Berhormat lain untuk teruskan perbahasan.  
Silakan Yang Berhormat Johol. 
 
YB ADUN Johol: Bismillahhirrahmanirrahim, assalamualaikum WBT dan 
salam sejahtera.  Alhamdulillahirabbil ‘alamin, wabihi nasta’in, 

robbisyrohlisodri wayassirli amri, wahlul uqdatammilisani yafqohu qauli.  

Rabbi yassir walaatu'assir ya karim. 

Terima kasih Yang Berhormat Dato’ Timbalan Speaker kerana memberi 
ruang kepada saya pada petang ini untuk bersama-sama dalam 
membahaskan Belanjawan Negeri Sembilan Tahun 2022.  Dan bagi pihak 
kami, kami mengucapkan tahniah terutama kepada Kerajaan Negeri 
yang telah dapat membentangkan belanjawan yang berjumlah 550 juta 
dengan tema “mendaya upaya ekonomi rakyat”.  Sebenarnya kalau kita 
lihat dari segi pertambahan belanjawan pada setiap tahun, sepertimana 
yang dikatakan oleh rakan-rakan kami tadi, sepertimana yang dikatakan 
oleh Yang Berhormat Rantau jugak ya, bahawa dalam keadaan pandemik 
ini, mahu tak mahu setiap kerajaan pasti akan melipatgandakan usaha 
menambah apa jugak perbelanjaan-perbelanjaan demi untuk memenuhi 
hasrat rakyat yang banyak terkesan semasa pandemik ini telah melanda 
negara kita.  Dan jugak kepada mereka-mereka jugak yang kehilangan 
mata pencarian disebabkan tutupnya syarikat-syarikat, kilang-kilang 
kan, mahupun di peringkat negara kita dan jugak di Negeri Sembilan 
jugak ramai, banyak kilang-kilang dan jugak syarikat-syarikat yang telah 
tidak dapat meneruskan operasi mereka. 
 
Tetapi dalam keadaan pandemik ini jugak, apabila banyak sektor-sektor 
ekonomi yang telah dibuka, kita jugak mendapat banyak aduan-aduan 
daripada peniaga-peniaga bahawa kadang-kadang kita lihat peluang 
pekerjaan itu ada, tetapi mungkin disebabkan ada pemilihan sektor-
sektor yang memerlukan tenaga kerja, banyak jugak kerja ni, apa 
dipanggil tempat seperti restoran kan, tidak dapat diisi lebih-lebih lagi 
dengan pekerja-pekerja tempatan.  Jadi dalam hasrat yang, belanjawan 
yang begitu besar ini, seharusnyalah kan, ada galakan-galakan supaya 
mereka-mereka yang terjejas, sektor ekonomi yang baru nak membuka 
ekonomi seperti kedai-kedai dan jugak syarikat-syarikat ada insentif-
insentif yang di apa, yang perlu dibantu oleh Kerajaan Negeri kepada 
mereka-mereka ini.  Dan kita juga, saya jugak amat berharap bahawa 
bajet belanjawan yang dibentangkan ini adalah satu belanjawan yang 
akan menepati kumpulan-kumpulan sasaran dan jugak bajet ini dapat 
dirasai oleh semua rakyat di Negeri Sembilan khususnya. 
 
Dato’ Yang Dipertua, menyentuh kepada bajet ini, saya tidak nafikan ada 
banyak bidang-bidang tumpuan ya, ada 8 Bidang Tumpuan yang telah 
dibentangkan dengan 12 yang baru, yang meliputi 40 sedia ada dan jugak 
52 inisiatif baru yang dianggarkan sebanyak 64.09 juta kan.  Kalau kita 
melihat dari segi Bidang Tumpuan yang pertama ya, saya ingin 
mencadangkan bahawa ada elemen-elemen yang perlu diberi penekanan 
yang lebih.  Contohnya pembangunan yang melibatkan tanah terbiar.  
Tanah terbiar ini memang kita tidak nafikan di Negeri Sembilan ini 
banyak tanah-tanah terbiar disebabkan oleh isu-isu yang bukan mudah 
untuk diselesaikan.  Isu-isu tanah yang melibatkan tanah yang tidak 
ditukar hak milik ya. Isu-isu tanah yang melibatkan tanah pusaka.  Jadi, 

ada, bila ada inisiatif pembangunan tanah-tanah terbiar ini, maka 
kawasan-kawasan seperti kawasan saya Johol di luar bandar, akan dapat 
menikmati insentif yang telah, yang telah diumumkan ini kerana kita 
sedia maklum kalau berkaitan dengan isu tanah ini, memang lebih 
kepada tumpuannya ialah tanggungjawab dan jugak bidang kuasa 
Kerajaan Negeri itu sendiri. 
 
Dato’ Yang Dipertua, saya jugak ingin menyentuh berkaitan dengan 
pemerkasaan komuniti yang sepertimana yang dikatakan dalam Bidang 
Tumpuan yang nombor 4 ya, iaitu melibatkan 11 inisiatif yang telah 
diumumkan oleh pihak, oleh Yang Berhormat, Yang Amat Berhormat 
Sikamat pada hari Jumaat yang lepas, kan.  Dan saya jugak pernah 
bercakap dalam soal kemudahan awam yang perlu mendapat perhatian 
dari Pihak-Pihak Berkuasa Tempatan ataupun jugak pihak Kerajaan 
Negeri itu sendiri.  Saya melihat geran kemudahan awam ya, seperti 
geran untuk balai raya kan, untuk padang-padang awam perlulah 
diambil kira dalam untuk pemerkasaan komuniti ini. 
 
Kita tidak nafikan peluang untuk menggunakan balai raya dan jugak 
tempat-tempat awam yang, yang di bawah bidang kuasa Majlis Daerah, 
Pejabat Daerah dan Kerajaan Negeri memang kami sebagai ADUN 
pembangkang ini hanya selalu dapat melihat sahaja.  Walaupun perkara 
ini pernah saya suarakan, pernah saya utarakan dalam persidangan yang 
lepas, kalau ada program-program yang bukan melibatkan politik, maka 
boleh digunakan tetapi saya difahamkan walaupun Pihak Berkuasa 
memberi kebenaran, tetapi Pihak Berkuasa di kampung-kampung iaitu 
wakil Kerajaan Negeri seperti MPKK, orang ini yang paling banyak sekali 
yang membuat bising, yang tidak membenarkan wakil rakyat – wakil 
rakyat ataupun apa jugak agensi yang Persekutuan untuk menggunakan 
kemudahan ini.  Tapi walau bagaimanapun, sebagai struktur yang ada di 
dalam kawasan kami, saya mencadangkan sebab benda ini seperti balai 
raya, padang, ini adalah kemudahan yang telah disediakan awal lagi, 
sebelum pertukaran kerajaan.  Benda itu telah sedia ada di kampung-
kampung.  Dan seharusnyalah pihak Kerajaan Negeri memikirkan geran 
untuk kemudahan awam ini supaya balai-balai kemudahan awam ini 
dapat digunakan oleh rakyat setempat. 
 
Tuan Dato’, Tuan Yang Dipertua, Timbalan Yang Dipertua, saya jugak 
ingin menyentuh berkaitan dengan insentif Bidang Tumpuan yang ke-7 
iaitu institusi adat ya.  Institusi adat ini, alhamdulillah saya tengok ada 
geran-gerannya sekarang iaitu berkaitan dengan adat ini.  Ada 3 insen, 
inisiatif berkaitan dengan institusi adat.  Dan apa yang saya nak sarankan 
di sini, satu ketika dulu saya pernah jugak menyuarakan kepentingan 
iaitu menyediakan Balai Penghulu bagi Penghulu Luak ya, ya.  Kalau saya 
di Johol, saya ada Luak yang diperin, yang ditadbir oleh Yang Teramat 

Mulia Dato’ Undang Luak Johol.  Dan saya jugak ada Luak yang ditadbir 
di bawah Luak Tanah Mengandung ya.  Jadi saya melihat ada peruntukan 
dan jugak ada cadangan untuk institusi adat ini dan saya amat berharap 
permohonan atau jugak cadangan yang saya kemukakan dalam 
persidangan yang lepas iaitu menyediakan kemudahan Balai Penghulu 
untuk Penghulu-Penghulu Luak ini haruslah diambil kira dan diberikan 
perhatian yang utama untuk dijalankan pada tahun 2022 nanti. 
 
Dato’ Timbalan Yang Dipertua, berkaitan dengan apa yang dikatakan 
oleh Yang Berhormat Chennah pagi tadi, saya amat tertarik apa yang 
dikatakan oleh beliau berkaitan dengan peruntukan Persekutuan ya, 
yang perlu ada penambahan kepada Kerjaan Negeri.  Tetapi saya jugak 
ingain menarik perhatian kepada, dalam Dewan yang mulia ini, berkaitan 
dengan peruntukan Persekutuan ini.  Saya melihat memang kita tidak 
nafikan pernah di-highlight diutarakan oleh, dalam sesi yang lepas 
berkaitan dengan peruntukan MARRIS ini.  Memang kita tidak nafikan 
MARRIS ini adalah peruntukan Persekutuan yang telah diberikan 
mutlaknya kepada Kerajaan Negeri untuk menyelenggara jalan-jalan, 
kan.  Apa yang saya lihat, di kawasan luar bandar, banyak pembangunan-
pembangunan, repair-repair jalan ya, hanya menggunakan duit MARRIS.  
Saya pun tidak tahu berapa sebenarnya sumber yang dikeluarkan sendiri 
dalam peruntukan Kerajaan Negeri.  Dan apa yang saya difahamkan 
kalau ada je, kerja-kerja melibatkan repair jalan dan jugak longkang, 
selalu diperkatakan benda ni adalah peruntukan MARRIS. 
 
Dan saya jugak menyeru ya, sepertimana kan, dikatakan Yang Berhormat 
Chennah tadi kan, bahawa kadang-kadang benda itu dibuat di dalam 
kawasan kami.  Kawasan yang bukan ADUN Kerajaan Negeri, kawasan 
pembangkang tetapi duit itu adalah duit MARRIS.  Kita sedia maklum ya, 
hak mutlak Kerajaan Negeri.  Tetapi sebagai orang kata tu, kami ni wakil 
jugak daripada Kerajaan Persekutuan, jadi bolehlah saya mohon kepada 
Kerajaan Negeri, perkara yang berkaitan dengan MARRIS ini eloklah ya, 
saya mencadangkan ada diberi ruang kepada kami untuk sama-sama 
untuk memikirkan bagaimana kita nak menjadikan peruntukan ini, 
sasaran kepada peruntukan ini lebih luas lagi kepada kawasan-kawasan 
yang memerlukan peruntukan ini kan. 
 
Tuan Yang Dipertua, Dato’, Tuan, Dato’ Timbalan Yang Dipertua, dalam 
berkaitan dengan isu-isu kawasan ya.  Saya pada hari ini nak mengambil 
kesempatan untuk memaklumkan jugaklah, saya memohon kepada 
agensi Kerajaan Negeri iaitu SAINS ya, SAIINS, supaya melihat balik 
semula ya, kawasan-kawasan yang berada dalam ya, kawasan 
pedalaman supaya masalah air, tekanan air ini diberi perhatian yang 
sewajarnya.  Kawasan seperti di tempat saya ya, di Inas ya, selalu berlaku 
masalah air kerana masalah di rumah pam ya.  Dan kawasan Inas ini 

airnya daripada Inas tetapi dia menyalurkan air sampai ke sempadan 
Rembau iaitu perkampungan Orang Asli yang mana apabila sambungan 
kepada kawasan Orang Asli itu telah menyebabkan ada kawasan-
kawasan di sekitar Kampung Inas telah terjejas.  Jadi kalau 
penyelenggaraan rumah pam di kawasan ini dapat dijalankan dengan 
baik, saya rasa masalah ini akan dapat diselesaikan. 
 
Dan saya mengambil kesempatan sekali lagilah, Dato’ Timbalan Yang 
Dipertua, berkaitan dengan isu tanah adat ini ya, saya selalu berkata 
pasal isu tanah adat ini agar dapat dipermudahkan.  Saya pun tidak pasti 
kenapa Enakmen Tanah Adat ini ditarik balik ya, tetapi sebenarnya perlu 
ada perbincangan yang, yang mana boleh kita jadikan tanah adat ini 
boleh dibuat dalam bentuk pembangunan dan perkara-perkara yang 
boleh menguntungkan banyak pihak. 
 
Dan hal-hal lain, yang berkaitan dengan banyak janji-janji yang dibuat 
oleh Kerajaan Negeri seperti apa yang kita pohon, yang berkaitan dengan 
khusus Kerajaan Negeri ya, masih lagi belum dibuat di kawasan Johol.  
Saya pernah mintak daripada EXCO apa ni, Perumahan Dan Kerajaan 
Tempatan kan, masih lagi belum dapat dijalankan.  Dan jugak satu lagi 
berkaitan dengan banjir, banjir kilat yang sering melanda di kawasan 
Johol iaitu berkaitan di Sungai Kuala Johol.  Walaupun kami jugak 
memohon daripada Kerajaan Persekutuan, tapi saya mohon kerjasama 
daripada agensi Kerajaan Negeri untuk turut bekerjasama bagi 
menyelesaikan masalah-masalah banjir ni supaya kita dapat 
menyegerakan apa jugak keputusan seperti peruntukan dan jugak 
kaedah bagaimana kita nak mencegah banjir ini dapat kita atasi dengan 
kadar segera. 
 
Antara yang terakhir Dato’ Timbalan Yang Dipertua, berkaitan dengan 
ada agensi-agensi Kerajaan Persekutuan ya, yang berada di Negeri 
Sembilan ini ya, tapi dari segi sistem penggajian mereka dibayar oleh 
Kerajaan Negeri kan. Saya mendapat makluman daripada pihak-pihak 
yang berkata mungkin ada tangan-tangan ghaib yang kadang-kadang itu, 
walaupun mereka itu agensi Persekutuan, tetapi mereka dibayar oleh 
agensi negeri, maka untuk membantu wakil rakyat pembangkang ini, 
tidak diberikan keutamaan.  Saya, saya amat berharap sepertimana yang 
dikatakan oleh YB Chennah pagi tadi kan, sekarang ini kita berada dalam 
keadaan norma politik yang baru, norma politik yang kita merentas 
sempadan kepartian itu sendiri.  Jadi saya amat berharap perkara ini 
dapat kita atasi dan jugak apa jugak hasil daripada yang kita sepatut 
dapat akan dapat manafaat oleh penduduk di setempat ya. 
 
Dan satu perkara yang terakhir iaitu berkaitan dengan, ini pun agensi 
yang berkaitan dengan pembuangan sampah ya, pelupusan sampah, 

SWM ya.  Saya dimaklumkan kalau kerja-kerja gotong-royong pun SWM 
ni, pokok-pokok pun nak dicajnya ya, nak dikenakan bayaran.  Jadi saya 
amat berharap dalam Dewan yang mulia ini, saya menarik perhatian 
semua ya, pihak-pihak yang terlibat dalam pelupusan sisa pepejal ini 
supaya menberikan sedikit kelonggaran.  Kalau orang kampung nak buat 
gotong-royong pun nak buang sampah ke tempat pelupusan sampah 
yang berada sempadan daripada kawasan saya pun, nak dikenakan 
bayaran.  Jadi saya rasa benda ini tidak munasabah.  Dan saya harap ada 
tindakan yang diambil oleh pihak-pihak yang berkenaan. 
 
Jadi saya rasa Dato’ Timbalan Yang Dipertua, itu sajalah yang nak 
sampaikan pada petang ini berkaitan dengan Belanjawan Negeri 
Sembilan 2022 yang sepertimana kita tahu temanya ialah membudaya, 
“mendaya upaya ekonomi rakyat”.  Dan kita berharap agar kita dapat 
merealisasikan apa yang kita hajat dalam belanjawan 2022 ini.  Sekian, 
assalamualaikum WBT. 
 
YB Timbalan Yang Dipertua Dewan: Terima kasih Yang Berhormat 
Johol.  Saya silakan Yang Berhormat untuk ambil bahagian bahasan.  
Gemas.  Gemas, tak ada dengar?  Gemas?  Sungai Lui?  Saya bagi lagi 5 
minit.  Kalau tidak nanti, saya mintak kerajaan gulung terus.  Lobak?  Ini 
hari tak ada selesai, besok tak ada lagi.  Okay, saya bagi 5 minit, kalau 
tidak, sesiapa tidak ambil bahagian ini perbahasan saya akan tangguh 
pulak.  Nanti saya panggil kerajaan gulung terus. 
 
YB ADUN Temiang: Saya sokonglah. 
 
YB Timbalan Yang Dipertua Dewan: Lagi ada 3 minit.  Nanti besok 
jangan salahkan saya pulak.  Bila kita bagi peluang, tak nak ucap haa.  Haa 
inilah steady, Gemas.  Yang Berhormat Gemas, teruskan. 
 
YB ADUN Gemas: Okay, bismillahhirrahmanirrahim.  Assalamualaikum 

WBT, terima kasih kepada Dato’ Timbalan Speaker, memberi ruang dan 
peluang kepada saya untuk sama-sama membahaskan Belanjawan 
Negeri Sembilan 2022 di bawah tema “Mendaya Upaya Ekonomi Rakyat”.  
Pertamanya saya mengucap syabas dan tahniah di atas pembentangan 
bajet yang telah dibentangkan, alhamdulillah.  Yang saya melihatkan ada 
beberapa intipati baru yang dimasukkan untuk kesejahteraan rakyat.  
Alhamdulillah, yang saya melihatkan ada beberapa teras utama yang 
telah dinyatakan dan saya amat, melihatkan ianya sebagai satu 
pendekatan yang baik dan ada penambahbaikan untuk kesejahteraan 
dan kemakmuran negeri kita untuk kita agihkan bersama kepada rakyat 
di Negeri Sembilan ini. 

Jadi, Tuan yang Dipertua, di sini saya juga ingin menyentuh beberapa 
perkara yang boleh kita kongsikan ataupun yang boleh kita ketengahkan 
atau yang boleh kita fikir-fikirkan bersama.  Pertama, saya nak 
menyentuh tentang Rumah Mampu Milik.  Kalau diikutkan Rumah 
Mampu Milik di Gemas yang telah dirasmikan pada 16 Februari 2019 
oleh Yang Amat Berhormat Sikamat di Dewan Besar Gemas, tetapi 
sehingga kini masih lagi belum nampak lagi pewujudan rumah tersebut.  
Kita melihatkan rumah tersebut sebanyak 136 unit, milik ataupun Type 

A, dengan harga 80 ribu, tetapi kita melihatkan sehingga kini masih lagi 
belum mendapat sebarang response ataupun tindak balas daripada pihak 
Kerajaan Negeri.  Sebelum ni saya pernah mengutarakan, pernah 
menyuarakan rumah tersebut, dan jawapan daripada pihak kerajaan 
menyatakan bahawa nama-nama tersebut masih dalam tindakan 
Lembaga Hasil Dalam Negeri.  Tetapi berapa lamakah masa yang diambil 
untuk memastikan mereka yang disaring ini, mereka yang dipilih ini 
untuk kita dapatkan Namanya, untuk kita keluarkan namanya atau kita 
nak buat cabut undinya sehinggalah pada hari ini? 
 
Kalau diikutkan kita melihatkan senario perjalanan dari pembinaan 
rumah tersebut, amat lama sekali dah.  Kalau diikutkan daripada tahun 
2017, tak silap saya pada 17 Julai, permohonan daripada pemaju telah 
diluluskan.  Kemudian 16 Februari pelancaran rasmi Rumah Mampu 
Milik Type A untuk penduduk Gemas dirasmikan oleh Yang Amat 
Berhormat Dato’ Seri Haji Aminuddin bin Harun.  22 Mei kelulusan Pelan 
Bangunan.  13 Februari 2020, portal perumahan Negeri Sembilan – 
permohonan Rumah Mampu Milik Type A, Taman Sahabat Gemas. 
 
Jadi saya melihatkan masa dah begitu lama dah.  Masa yang diambil 
begitu lama sekali.  Kalau ikutkan Rumah Mampu Milik dengan harga 80 
ribu, kita dilihat sekarang ni dengan harga kos semakin meningkat 
selepas pandemik COVID-19 ini, mampu ataupun tidak pemaju ini 
membina rumah tersebut?  Sepatutnya kalau diikutkan pada tahun 2019, 
kalau di iklan portal pada 2020, saya rasa sekarang dah mula dah.  Kalau 
dah boleh buat dah rumah tersebut.  Dan inilah impian dan hasrat kepada 
masyarakat Gemas khususnya untuk melihat rumah ini yang sekian lama 
kita war-warkan, yang telah kita bincangkan sebelum Kerajaan Pakatan 
Harapan mengambil, mengambil alih kerajaan.  Tapi kita nak melihatkan 
sejauh manakah keberkesanan membina rumah tersebut.  Kalau rumah 
80 ribu, pada masa itu pun kita memikirkan untung mereka pun tak 
banyak mana, saya bukan pro kepada pemilik ataupun pemaju, tetapi 
saya nak melihatkan impaknya kepada masyarakat di Gemas, anak-anak 
muda, saya melihatkan lebih daripada 400 orang yang memohon, 
walaupun dalam tempoh yang, yang amat terhad, tetapi kita nak lihatkan 
sejauh manakah tindak balas ataupun tindakan Kerajaan Negeri untuk 

mengeluarkan, untuk menilai dan menyaring mereka ini untuk kita bagi 
rumah-rumah kepada mereka ini. 
 
Jadi saya mengharapkan kalau bolehlah, mungkin pada tahun depan ke, 
bulan 12 ni mungkin dah penghujung dah, saya kata, dan kalau ada 
alhamdulillah.  Sebab saya nak lihat sangat, sebab rumah tu dah berapa 
kali tolak dan pemaju nak cuba tolak pun, mereka ni belum ada kelulusan 
tak boleh juga.  Dan yang malang, amat sadis pemaju dikenakan cukaian.  
Dikenakan untuk bayaran premium dan dikenakan penalti dan 
sebagainya, saya amat sedih sekalilah, kerana pemaju sedang menanti 
apakah, berapa ramaikah senarai nama yang hendak dikeluarkan, 
hendak dibagikan kepada mereka.  Jadi saya mengharapkan ada satu 
tindakanlah yang amat ketara, yang amat diperlukan oleh saya untuk 
dapatkan maklumat lebih lanjut tentang perumahan mampu milik 
terutamanya di kawasan Gemas ini. 
 
Jadi, Timbalan Dato’ Speaker, saya juga ingin menyentuh tentang SAINS.  
Kita lihat kalau di kawasan Gemas khususnya, pada musim hujan, paip-
paip air ni selalunya mudah pecah.  Kalau dilihatkan di kampung-
kampung tridisi, kita lihatkan hampir 30 tahun paip-paip tersebut belum 
digantikan lagi, menyebabkan kampung-kampung tradisi di Gemas, di 
Kampung Ulu Ladang, Kampung Londah, Kampung Bangka Hulu, 
Kampung Ladang, Kampung Kurnia Diraja dan sebagainya.  Jadi kita 
melihatkan apa salahnya kesinambungan permohonan kita dari kerajaan 
dahulu kita mintak, Kerajaan Negeri sambung mintak kepada pihak 
Perbadanan Aset Air Berhad untuk menanganti, untuk menggantikan 
paip-paip air yang telah uzur ini kepada paip-paip air yang baru.  Itu yang 
kedua. 
 
Yang ketiga, saya melihatkan Pasar Awam Gemas.  Pasar Awam Gemas 
juga saya telah utarakan sebelum ini.  Saya nak melihatkan cara apakah 
pengisian ataupun cara bagaimana kita nak melihat pasar tersebut 
beroperasi ataupun apakah tindakan lain yang boleh kita lihat pasar 
tersebut digunakan untuk pembangunan ekonomi sementelahan pasar 
tersebut bersempadan dengan Gemas Baru.  Jadi, ucapan terima kasih 
juga saya nak ucapkan kerana telah ada projek-projek membaik pulih 
dan sebagainya.  Yang saya mencadangkan dulu, ataupun saya 
memikirkan dahulu, adalah untuk melihat bagaimana pasar tersebut 
kalau tak sesuai tapak tersebut, nak dipindahkan pasar ke tempat lain, 
dan tapak pasar tersebut dijadikan sebagai medan kraf ke, ataupun 
medan selera ke atau bagaimana.  Sebab dah terlalu hujung sangat.  Dan 
sebagaimana yang saya katakan dahulu, kita rebrand balik bangunan 
tersebut.  Kita ubah suai dan sebagainya.  Kita buat medan selera.  Dalam 
medan selera tu ada kraf-lah mungkin kita buatkan 2 – 3 jualan, ada 
pakaian, tempat pakaian dan sebagainya, ataupun ada juga yang 

difikirkan sesuai.  Jadi itu yang saya maksudkan.  Kalau kita nak 
melihatkan, kita membaik pulih saja bangunan tersebut, itu satu impak 
yang baik tetapi masih kosong lagi.  Sekarang saya nak tanya, cara 
bagaimana pihak kerajaan nak mengembalikan semula peniaga-peniaga 
yang berminat untuk berniaga di situ?  Haa tu yang saya punya maksud.  
Kalau tak boleh, nak berniaga sayur pun tak boleh lagi, tak ramai lagi 
yang nak datang ke sana, kerana dulu dikatakan sebagai persaingan 
dengan apa, pasar raya – pasar raya yang ada, tapi saya mintakkan 
bahawa cara bagaimana.  Sebab saya tak mahu jadi gajah putih.  Kos yang 
baru ini hampir 100 ribu, kos untuk membaiki pasar tersebut.  Tapi kalau 
di, dijadikan gajah putih, saya rasa amat rugilah bagi masyarakat di 
kawasan Gemas dan Kerajaan Negeri apatah lagi bandar sempadan yang 
saya nak katakan selama ini.  Tidak akan menjadi kenyataan.  Kita nak 
lihat orang berniaga, orang membeli barang-barang di kawasan kita di 
Negeri Sembilan bukan pergi ke sempadan dan sebagainya.  Jadi cuba-
cuba kita fikirkan. 
 
Yang seterusnya saya nak melihat juga tapak-tapak perniagaan.  Pernah 
saya menyentuh juga tentang tapak-tapak perniagaan.  Dengan modal 
10.00 ringgit kita akan untung 100.00 ringgit.  Di mana kita menyediakan 
tapak sahaja kepada mereka-mereka yang hendak berniaga.  Kita 
sediakan tapak.  Kawasan kita sediakan.  Dan kita cari peniaga-peniaga 
yang ingin berniaga di tapak-tapak yang kita tentukan yang sesuai, dan 
mereka binalah, sama ada pasang khemah ke, ataupun nak buat apa, 
dengan apa, dan sebagainyalah, yang tidak, di mana modalnya tidak 
dikeluarkan oleh pihak kerajaan ataupun pihak PBT.  Jadi saya 
merasakan bahawa peniaga-peniaga akan merancakkan ekonomi kita.  
Kita tak perlu keluarkan modal, tapi kita kenakan syarat-syarat yang 
telah ditetapkan oleh pihak PBT dan sebagainya.  Dan saya yakin dan 
percaya kalau ini dibuat, di tanah PBT, ataupun di tanah kerajaan yang 
bersesuaian, saya rasa pendapatan kita ataupun di PBT-PBT akan 
meningkat. 
 
Dan yang seterusnya, saya juga nak menyentuh tentang jalan alternatif 
yang melalui Klinik Kesihatan Gemas.  Saya pernah berbincang dulu 
ataupun berbual dengan pihak JKR dan bercakap juga dengan Yang 
Dipertua Majlis sebelum ini.  Kita lihat susur masuk Klinik Kesihatan 
Gemas tu amat kecil, amat terhad sangat.  Di mana kalau kita lihat apabila 
kenderaan banyak menanti di traffic light, jalan susur masuk ke jalan 
alternatif tersebut ataupun ke Klinik Kesihatan Gemas tersebut, amat 
sukar untuk kenderaan-kenderaan besar sedikit melaluinya, dan 
terpaksa bertahan dahulu daripada mula daripada kawasan mahkamah 
melalui jambatan, pusat informasi pertanian, dan seterusnya menghala 
ke Klinik Kesihatan Gemas.  Jadi saya merasakan bahawa perlu ada 

perancangan cara bagaimana nak melebarkan jalan susur masuk ke 
Klinik Kesihatan Gemas. 
 
Seterusnya saya ingin menyentuh tentang pemasangan lampu trafik di 
Taman Desa Permai ataupun yang jalan masuk, susur masuk ke balai 
bomba.  Di situ merupakan kawasan kemalangan sebenarnya, sama ada 
waktu siang ataupun waktu malam.  Kadang-kadang kawasan tersebut 
tidak berlampu dan tidak terang.  Jadi saya menyata, merasakan bahawa 
kita fikirkanlah sementara pembangunan nak menghala ke sebelah 
dalam, di Kampung Halacara Baru di sebelah berdekatan dengan 
Universiti Malaya, saya rasa kita kena fikirkan sesuatulah cara 
bagaimana kita nak menyelamatkan keadaan dengan tidak ada berlaku 
banyak kemalangan di kawasan tersebut.  Jadi, saya tak tahu sejauh 
perbincangan telah dibuat dan sejauh mana dapatan yang telah dibin, 
dibentangkan. 
 
Jadi saya mintak sama-samalah, ada beberapa isu yang telah saya 
nyatakan tadi, dapat kita fikirkan bersama untuk kesejahteraan rakyat 
khususnya di kawasan Gemas, Negeri Sembilan.  Sebab saya menyatakan 
sedemikian, kita lihat, Gemas semakin bertambah pesat dan makin 
bertambah ramai penduduknya.  Maka bilangan kenderaan, mereka yang 
pergi kerja waktu pagi dan sebagainya, anak-anak bersekolah dan 
sebagainya, menyebabkan Gemas dapat merancakkan pertumbuhan 
ekonominya sendiri dengan kedatangan daripada rakan-rakan daripada 
Gemencheh, daripada Gemas Baru, daripada Segamat dan sebagainya, 
untuk bersama-sama mem, merancakkan ekonomi di Gemas.  Jadi justeru 
kita fikirkan, kita kena fikirkan cara bagaimana Gemas ini boleh 
menyahut cabaran memantapkan pertumbuhan ekonominya dan 
seterusnya melestarikan rakyatnya dengan pembangunan-
pembangunan dan kemudahan-kemudahan yang akan di, dapat dibina di 
Negeri Sembilan ini khususnya di kawasan Gemas ini.  Jadi itu saja 
Timbalan Dato’ Speaker.  Sekian, terima kasih. 
 

 
5. PENANGGUHAN MESYUARAT 

 
YB Timbalan Yang Dipertua Dewan: Terima kasih Yang Berhormat 
Gemas.  Ahli-ahli Yang berbaham, Berhormat, sila ambil bahagian, kalau 
tidak saya sekejap lagi akan menangguh Dewan.  Sungai Lui, belum lagi?  
Daripada kerajaan?  Kalau tiada, ahli-ahli Yang Berhormat sekalian, 
sebentar lagi saya akan menangguhkan mesyuarat Dewan. 
 
Sesi perbahasan Rang Undang-Undang dan usul ini akan disambung 
semula pada hari Selasa; 30 November 2021 bersamaan 25 Rabiul Akhir 

1443 Hijrah mula jam 10:00 pagi, esok.  Dewan ditangguhkan, sekian, 
terima kasih. 
 
Persidangan ditangguhkan pada jam 4.30 petang. 

PENYATA DEWAN 
 

PERSIDANGAN KEDUA (BELANJAWAN) PENGGAL KEEMPAT 

DEWAN UNDANGAN NEGERI, NEGERI SEMBILAN YANG KE-14 

PADA 30 NOVEMBER 2021 (RABU) 

 
HADIR: 

  

Bil. Nama Kawasan 

1. YANG DIPERTUA DEWAN UNDANGAN NEGERI, 
NEGERI SEMBILAN: 

YB Dato’ Haji Zulkefly Mohamad bin Omar 

 

2. MENTERI BESAR NEGERI SEMBILAN: 

YAB Dato’ Seri Haji Aminuddin bin Haji Harun 

Sikamat 

3. YB Tuan Teo Kok Seong Bahau 

4. YB Dato’ Dr. Mohamad Rafie bin Ab. Malek Ampangan 

5. YB Dato’ Haji Mohamad Taufek bin Abd. Ghani Paroi 

6. YB Dato’ Haji Ismail bin Haji Ahmad Labu 

7. YB Tuan Arul Kumar a/l Jambunathan Nilai 

8. YB Dato’ Ir. Haji Bakri bin Sawir Klawang 

9. YB Tuan Veerapan a/l Superamaniam Repah 

10. YB Tuan Mohamad Nazaruddin bin Sabtu Pilah 

11. YB Puan Nicole Tan Lee Koon Bukit Kepayang 

12. YB Tuan Choo Ken Hwa Lukut 

13. TIMBALAN YANG DIPERTUA DEWAN UNDANGAN 
NEGERI, NEGERI SEMBILAN  

YB Dato’ Ravi a/l Munusamy 

Sri Tanjung 

14. YB Tuan Loke Siew Fook Chennah 

15. YB Tuan Haji Suhaimi bin Kassim Lenggeng 

16. YB Dato’ Yek Diew Ching Chuah 

17. YB Tuan Gunasekaren a/l Palasamy Seremban Jaya 

18. YB Tuan Yap Yew Weng Mambau 

19. YB Tuan Ng Chin Tsai Temiang 

20. YB Puan Mary Josephine Prittam Singh Rahang 

21. YB Tuan Chew Seh Yong Lobak 

22. YB Dato’ Seri Utama Haji Mohamad bin Haji Hasan Rantau 

23. YB Dato’ Seri Dr. Haji Awaludin bin Said Kota 

Bil. Nama Kawasan 

24. YB Dato’ Manickam a/l Letchuman Jeram Padang 

25. YB Dato’ Haji Ismail bin Lasim Juasseh 

26. YB Dato’ Haji Shamshulkahar bin Haji Mohd. Deli Serting 

27. YB Dato’ Haji Zaifulbahri bin Haji Idris Chembong 

28. YB Dato’ Haji Abd. Samad bin Haji Ibrahim Seri Menanti 

29. YB Dato’ Haji Tun Hairudin bin Abu Bakar Bagan Pinang 

30. YB Dato’ Abd. Razak bin Ab. Said Gemas 

31. YB Tuan Mohd. Razi bin Mohd. Ali Sungai Lui 

32. YB Dato’ Haji Abdul Rahman bin Mohd. Redza Linggi 

33. YB Dato’ Mohd. Isam bin Haji Mohd. Isa Gemencheh 

34. YB Dato’ Haji Adnan bin Abu Hassan Senaling 

35. YB Tuan Haji Mustapha bin Nagoor Palong 

36. YB Tuan Noor Azmi bin Yusof Pertang 

37. YB Tuan Haji Saiful Yazan bin Sulaiman Johol 

 

 

 

HADIR MENGIKUT FASAL 37(3) UNDANG-UNDANG 

TUBUH KERAJAAN NEGERI SEMBILAN 

 
1. SETIAUSAHA KERAJAAN NEGERI, NEGERI SEMBILAN 

(YB Dato’ Dr. Razali bin Ab Malik) 
 
2. PENASIHAT UNDANG-UNDANG NEGERI, NEGERI SEMBILAN 

(YB Puan Muzalmah binti Mustapha Kamal) 
 

3. PEGAWAI KEWANGAN NEGERI, NEGERI SEMBILAN 
(YB Dato’ Mohd. Khidir bin Majid) 

 
 

TURUT HADIR 

 
1. SETIAUSAHA DEWAN UNDANGAN NEGERI, NEGERI SEMBILAN 

(Mohd. Amin bin Ludin) 
 
2. PENOLONG SETIAUSAHA 

(Mohd. Zamri bin Md. Saad) 

[Setiausaha Dewan mengumumkan ketibaan YB Yang Dipertua Dewan] 
 
[Persidangan dimulakan pada jam 10.05 pagi] 
 
 
1. MEMBACA DOA 

 
Setiausaha Dewan: Susunan mesyuarat, perkara pertama, Membaca 
Doa.  Dipersilakan Yang Berhormat ADUN Lenggeng. 
 
[YB ADUN Lenggeng telah membacakan doa di bawah Peraturan 9, 
Peraturan-Peraturan dan Perintah-Perintah Tetap Dewan Negeri] 

 
 
2. PERUTUSAN YANG DIPERTUA DEWAN 

 
Setiausaha Dewan: Perkara kedua, Perutusan Yang Berhormat Dato’ 
Yang Dipertua Dewan. 
 
YB Yang Dipertua Dewan: Bismillahirrahmanirrahim, assalamualaikum 

WBT, salam sejahtera.  Alhamdulillahirrabbil’alamin, wassatulawassala 

mua’ala asyrofil ambiya iwalmursalin, wa’ala alihi wasahbihi ajmain.  

Rodhitu billahi rabba, wa bil-islami dina, wa bi Muhammadin shallallahu 

'alaihi wa sallama nabiyyan wa rasula.  Allahuma’afini fibadani, 

allahuma’afini fisam’i, allahumaa’afini.  Segala puji bagi Allah Tuhan 
Pencipta alam, selawat dan salam ke atas junjungan Nabi Muhammad 
SAW, ahli keluarga dan para sahabat baginda. 
 
Yang Amat Berhormat Dato’ Seri Haji Aminuddin bin Haji Harun; Menteri 
Besar Negeri Sembilan, Yang Berhormat Ahli-ahli Mesyuarat Kerajaan 
Negeri, ahli-ahli Yang Berhormat, ketua-ketua jabatan, Dato’-Dato’, 
Datin-Datin, tuan-tuan, puan-puan hadirin yang saya hormati sekalian. 
 
Alhamdulillah hari ini, 30 November 2021 iaitu hari ketiga bagi 
Persidangan Penggal Keempat, Dewan Undangan Negeri kali ke-14 
disambung semula.   Sehubungan dengan itu, saya menyeru ahli-ahli 
Yang Berhormat sekalian, agar sentiasa mematuhi Peraturan-Peraturan 
Dan Perintah-Perintah Tetap serta tata kelakuan ketika sebagai Ahli 
Yang Berhormat sepanjang persidangan.  Saya juga menyeru kepada 
semua ahli-ahli Yang Berhormat dan sidang hadirin supaya mematuhi 
SOP yang telah ditetapkan. 
 
Saya juga ingin memaklumkan bahawa YB ADUN Pilah tidak hadir hari 
semalam; 29 November 2021.  Dan saya telahpun menerima sijil cuti 
sakit beliau.  Sekian, wabillahitaufik walhidayah, assalamulaikum WBT. 

3. PERTANYAAN-PERTANYAAN 

Pertanyaan-Pertanyaan Yang Berkehendakkan Jawapan Lisan 

(Hari Ketiga) 

 

Setiausaha Dewan: Perkara ketiga, Pertanyaan-Pertanyaan.  
Pertanyaan-Pertanyaan Yang Berkehendakkan Jawapan Lisan (Hari 
Ketiga). 
 
YB Yang Dipertua Dewan: Ahli-ahli Yang Berhormat sekalian, masa 
pertanyaan bagi hari ketiga bermula sekarang dan kita akan tamatkan 
pertanyaan pada 11:30.  Saya persilakan, giliran Temiang.  
 
YB ADUN Temiang: Terima kasih Dato’ Yang Dipertua Dewan.  Saya 
kemukakan soalan pertama. 
 
YAB ADUN Sikamat: Dato’ Yang Dipertua, terima kasih Rahang atas 
soalan mengenai tebatan banjir.  Temiang, Temiang, mintak maaf.  Pada 
tahun 2001, JPS telah melantik perunding bagi menjalankan Kajian 
Kemungkinan Rancangan Tebatan Banjir bagi Sungai Linggi.  
Berdasarkan kajian tersebut, beberapa projek secara berfasa telah 
dijalankan bagi mengurangkan risiko banjir.  Sejak pelaksanaan projek 
dari tahun 2009 hingga 2015, hasil dan pelaksanaan projek secara 
berfasa tersebut sepanjang 27 kilometer telah disiapkan.  Manakala 
sepanjang 10 kilometer sedang disiapkan dalam projek Pembangunan 
Lembangan Sungai Bersepadu (PLSB) Sungai Linggi Fasa 4 yang sedang 
dilaksanakan. 
 

 Kerja segera bernilai lebih kurang 2.97 juta – September 2008 
sehingga November 2009; 
 

 Bagi Fasa 1 (4.5 km) – 15.36 juta pada 1 Mac 2019 dan siap pada 3 
September 2012. 
 

 Bagi Fasa 2 – 20.14 juta, 6 Januari 2012, tarikh siap 15 September 
2013. 
 

 Bagi Fasa 3 – 48.1 juta – 15 Oktober 2014, siap pada 14 April 2016 
(10.6 km). 
 

 Dan Fasa 4 – 66.6 juta pada 13 April 2018 dan akan tamat dalam, pada 
25 Mei 2022, dan dalam perlaksanaan. 

 
Dalam masa yang sama, Kerajaan Negeri melalui JPS telah memohon 
peruntukan daripada Kerajaan Persekutuan bagi perlaksanaan 
Rancangan Tebatan Banjir (RTB) Sungai Linggi Fasa 5 dalam RM Ke-12 

sebanyak 150 juta.  Dengan terlaksananya RTB Sungai Linggi Fasa 5 ini 
dijangka akan dapat mengurangkan risiko banjir bagi kawasan Rasah 
dan Rahang.  Terima kasih Dato’ Yang Dipertua. 
 
YB ADUN Temiang: Ya, soalan tambahan Dato’ Yang Dipertua Dewan.  
Soalan tambahan saya adalah, saya ada hantar satu permohonan kepada 
Pejabat Yang Amat Berhormat MB dan Pejabat Pengairan Dan Saliran 
berkenaan dengan cadangan saya iaitu menukar U-drain without dry 

weather flow, dengan izin Dato’ Yang Dipertua, channel Sungai Temiang 
di sebelah bangunan Persatuan Empunya Lori Negeri Sembilan, Jalan 
Seng Meng Lee kepada U-drain with weather flow channels Sungai 
Temiang ataupun single box culvert main discharge outlet di sebelah 
bangunan tersebut pada 3 haribulan November tahun ini.  Jadi saya nak 
tahu apakah perkembangan dan sama ada projek ini boleh dilaksanakan 
tahun depan ataupun tidak. 
 
YAB ADUN Sikamat: Terima kasih soalan tambahan daripada Yang 
Berhormat ADUN Temiang.  Dato’ Yang Dipertua, kita sedia maklum 
bahawa surat tersebut telah saya bincangkan dengan Pengarah JPS dan 
beliau menyatakan akan ada satu kajian dibuat dan akan memaklumkan 
mengenai perkara tersebut dalam masa yang terdekat.  Terima kasih 
Dato’ Yang Dipertua. 
 
YB Yang Dipertua Dewan: Terima kasih Yang Amat Berhormat Sikamat.  
Sekarang tibalah giliran Gemencheh. 
 
YB ADUN Gemencheh: Terima kasih Dato’ Yang Dipertua.  Soalan saya 
yang kedua. 
 
YB ADUN Labu: Dua ke satu?  Soalan dia satu ko duo?  Saya betulkan.  
Terima kasih Tuan Yang Dipertua Dewan.  Yang Amat Berhormat Dato’ 
Menteri Negeri Sembilan, rakan EXCO dan ADUN daripada kerajaan dan 
jugak semua rakan-rakan dan kawan-kawan daripada pihak sebelah 
sanalah.  Pertama sekali terima kasih kepada ADUN Gemencheh kerana 
prihatin dengan belia terutama di MPKK-lah.  Dan saya ucapkan syabas 
dan tahniah program-program belia di MPK telah kita peruntukkan 
sejumlah 649,500.00 melalui MPK, Geran Belia ini telah kita peruntukkan 
dan salurkan kepada semua Pejabat Daerah Dan Tanah di Negeri 
Sembilan bermula pada bulan Mei 2021.  Memandangkan Perintah 
Kawalan Pergerakan (PKP) ber, dikuatkuasakan pada bulan Mei pada 
Fasa 1 sampai Fasa 4, segala aktiviti sosial tidak dibenarkan ketika itu.  
Dan setelah Negeri Sembilan beralih ke Fasa 4 Pelan Pemulihan Negara 
pada 28 September 2021, program-program berkaitan belia sedang 
rancak dijalankan serta dijangka selesai akhir Disember 2021 ini. 

Walau bagaimanapun, suka saya maklumkan, bahawa walaupun dalam 
keadaan PKP, belia-belia kita terlibat dengan permasalahan COVID-19, 
COVID-19 di mana mereka terlibat dalam jawatankuasa MPKK untuk 
membantu mereka-mereka yang dikun, dikuarantin ataupun diasingkan 
dan jugak mereka ni juga terlibat dalam kes-kes banjir yang mana 
mereka ini jugak terus membantu.  Dalam masa yang sama jugak mereka 
juga adakan aktiviti secara kecil-kecillanlah ya.  Ada jugak dibuat gotong-
royong secara yang tidak apa ni, begitu meluas dan jugak program-
program yang lain, belia-belia lain, dia mungkin mintak melalui apa ni, 
katakan EXCO Belia-lah. 
 
Walau macam manapun baru-baru ini kita telah mengadakan 
pertandingan bola, Bola Sepak Piala Yang Amat Berhormat Dato’ Menteri 
Besar, syabas dah tahniah.  Kita telah masuk, peringkat DUN telah habis, 
kemudian diikuti peringkat, di peringkat Parlimen sekarang inilah dan 
dijangkakan akan berakhir pada bulan, bulan inilah.  Hujung bulan ini.  
Dan dalam masa yang sama jugak, kita mengadakan jugak pertandingan 
bola jaringlah ya, di pihak, Piala Puan Seri Wan Hasni; isteri Menteri 
Besar.  Ini jugak kita telah laksanakan baru ni dan telah selesai kelmarin 
ya. 
 
Dan walau macam mana pun, sayap belia-belia di seluruh Negeri 
Sembilan oleh kerana masa PKP ni telah selesai, supaya mereka dapat 
menggerakkan program masing-masing secara yang lebih aktif dan 
dijangkakan sikit masa lagi kita dah ada bajet yang baru ini, mungkin kita 
akan lebih rancak lagilah belia-belia kita.  Itulah harapan saya.  Terima 
kasih di atas soalan. 
 
YB ADUN Gemencheh: Dato’ Yang Dipertua, saya sebenarnya ada 
kemukakan 2 soalan, saya tanya tadi soalan yang kedua.  Tapi tak apalah, 
saya jadikan ia sebagai soalan tambahan.  Di sini saya ingin menyatakan, 
untuk bertanya berapakah peruntukan Kerajaan Negeri kepada Majlis 
Belia Negeri Sembilan, Majlis Belia Daerah serta Persatuan-Persatuan 
Belia Negeri dan Daerah bagi tahun 2021?  Dan seterusnya apakah EXCO 
Belia terhadap dasar baru, dasar, dasar baru belia di bawah berumur 30 
tahun?  Mungkin Kerajaan Negeri jugak ada pandangan yang tersendiri.  
Bagi saya, belum sampai masanyalah, terlalu drastik.  Bagi saya biarlah 
mungkin umur tu 35 tahun baru flexible.  Terima kasih. 
 
YB ADUN Paroi: Terima kasih Dato’ Yang Dipertua, terima kasih kepada 
ADUN Gemencheh atas soalan berkaitan dengan belia.  Sepertimana yang 
soalan yang berkaitan dengan dana belia yang kita berikan kepada Majlis 
Belia Negeri dan jugak Majlis Belia Daerah-Daerah ya.  Soalan ni telah 
pernah saya jawab sebelum ini, mengikut maklumat daripada Jabatan 
Belia Dan Sukan Negeri Sembilan, dana untuk pengurusan kepada Majlis 

Belia Negeri dan daerah-daerah ini telah diberikan kepada Majlis Belia 
Negara Kebangsaan dan kemudian disalurkan kepada Majlis Belia Negeri 
dan daerah-daerah ya.  Difahamkan Majlis Belia Negeri mendapat hampir 
80 ribu dan Majlis Belia Daerah-Daerah difahamkan mendapat hampir 
30 ribu sebagai dana pengurusan. 
 
Maka dengan sebab itu, Kerajaan Negeri di bawah EXCO Pembangunan 
Belia Dan Sukan, kita mengambil pendekatan untuk membantu NGO-
NGO belia ini melalui pendekatan dengan izin, dipanggil program base di 
mana kita akan membantu NGO-NGO belia ini melaksanakan program 
berdasarkan kertas kerja yang akan dikemukakan kepada TABAH ya, 
Pusat Pembangunan Belia Harapan Negeri Sembilan.  Jadi, sebenarnya 
kita telah membantu banyak NGO-NGO belia di seluruh Negeri Sembilan 
untuk melaksanakan program sesuai dengan pendekatan ataupun 
arahan PKP ini di mana kita perlu mengurangkan program-program 
yang secara bersemuka di mana banyak program-program yang tidak 
dapat kita laksanakan secara bersemuka.  Jadi kita mengadakan 
program-program secara atas talian.  Di antaranya kita mengadakan 
program bimbingan kepada pelajar-pelajar lepasan SPM dalam 
menentukan aliran yang mereka hendak pilih untuk belajar, 
menyambung pelajaran.  Dan jugak kerjaya-kerjaya yang mereka ingin 
pilih selepas mereka tamat pengajian.  Dan kita jugak mengadakan 
program-program atas talian dalam bentuk sukan eSport yang boleh 
dijalankan secara atas talian. 
 
Begitu jugak kita telah mula ya, sejak, sejak kita masuk ke Fasa 4 ini, kita 
telah mula menjalankan program-program yang dibenarkan dalam Fasa 
4 ini.  Di antaranya seperti yang disebut oleh Yang Berhormat Labu tadi, 
kita mengadakan Kejohanan Bola Sepak Piala Yang Amat Berhormat 
Menteri Besar dan jugak Kejohanan Bola Jaring Piala Yang Amat 
Berbahagia Datin Seri Wan Hasni, yang telah sampai ke peringkat 
Parlimen dan mendapat sambutan hampir, kalau bola sepak itu, 
melibatkan penyertaan hampir 5,000 pemain daripada peringkat akar 
umbi di kampung-kampung sehinggalah peringkat DUN dan Parlimen.  
Begitu jugak bola jaring, kita telah berjaya menarik penyertaan hampir 
2,000 anak-anak beliawanis yang ingin menyertai kejohanan bola jaring 
yang sudah hampir 3 tahun, 4 tahun tidak dilaksanakan ya, oleh kerajaan. 
 
Berkaitan dengan satu lagi tadi apa? 
 
YB ADUN Gemencheh: Dasar baru….. 
 
YB ADUN Paroi: Umur, umur ….. 
 
YB ADUN Gemencheh: ….. had umur. 

YB ADUN Paroi: Umur belia di bawah 40 tahun ya, ataupun sekarang ni 
Kerajaan Persekutuan telah bersetuju untuk melaksanakan umur belia 
itu di, dikurangkanlah ke, sehingga 30 tahun tetapi secara berfasa.  
Sekarang ni fasa ni kita kurangkan kepada 35 tahun dahulu.  Kemudian 
seterusnya kepada 30 tahun. 
 
Bagi Kerajaan Negeri, kita mengambil pendekatan bahawa kita bersetuju 
untuk melaksanakan arahan ini secara berfasa di mana kita sedia 
maklum bahawa pemimpin-pemimpin belia yang ada pada hari ini 
kebanyakannya telah mencapai umur 40an, 40 tahun.  Dan mereka 
memerlukan masa untuk melatih pelapis-pelapis yang akan meneruskan 
kepimpinan di peringkat Majlis Belia Negeri dan Daerah.  Begitu jugak 
pelapis di peringkat NGO-NGO belia.  Sebab itulah bagi saya, kita kena 
mengambil pendekatan dan mendidik pemimpin-pemimpin belia itu, 
iaitu antara salah satu ciri kepimpinan yang baik adalah mereka mesti 
bersedia untuk memberikan ataupun melahirkan kepimpinan baru.  Di 
antara ciri pemimpin yang baik ialah mereka melahirkan kepimpinan 
yang baru yang mengambil alih kepimpinan yang sedia ada.  Kalau kita 
gagal melahirkan kepimpinan yang baru, maknanya kita tidak lagi 
mencapai tahap pemimpin yang baik. 
 
Itu sebab itulah Kerajaan Negeri, kita bersedia untuk melaksanakan 
perkara ini.  Dan alhamdulillah dalam bajet 2022 ini pun, kita telah 
meningkatkan peruntukan yang diberikan daripada 500 ribu kepada 2 
juta ringgit ya, termasuk juga untuk TABAH dan jugak untuk Belia 
Sejahtera.  Jadi insyaAllah saya akan memanafaatkan 2 juta ringgit ini 
untuk program-program belia.  Dan saya merayu dan memohon kepada 
Yang Berhormat supaya memohon kepada TABAH dan Belia Sejahtera 
untuk mengadakan program-program kepimpinan dan jugak program-
program yang diperlukan oleh belia melalui kertas kerja yang perlu 
dihantar.  Dan kalau ada masalah dari segi penyediaan kertas kerja, Pusat 
Pembangunan Belia Harapan sedia untuk membantu ya.  Kita ada Pejabat 
Pusat Belia Harapan dan kita jugak ada online ya, ada laman web yang 
berhubung dengan mereka untuk mendapatkan khidmat nasihat dari 
segi penyediaan kertas kerja.  Katakan kalau mereka tak tahu macam 
mana nak buat kertas kerja, kita ada banyak lampiran atau contoh-
contoh kertas kerja yang boleh digunakan mengikut program yang 
mereka ingin laksanakan.  Terima kasih Dato’ Yang Dipertua. 
 
YB Yang Dipertua Dewan: Terima kasih ADUN Gemencheh, Yang 
Berhormat Paroi.  Seterusnya saya, giliran Rahang. 
 
YB ADUN Rahang: Terima kasih Dato’ Yang Dipertua, Rahang 
mengemukakan soalan pertama. 

YAB ADUN Sikamat: Dato’ Yang Dipertua, terima kasih ADUN Rahang 
atas soalan.  Dato’ Yang Dipertua, kerja-kerja penurapan jalan utama 
(jalan sedia ada) dan penstabilan tebing sungai kam, di Kg. Pasir sedang 
dilaksanakan oleh pihak kontraktor dan kerja-kerja tersebut dijangka 
siap pada Disember 2021 ini, insyaAllah.  Terima kasih Dato’ Yang 
Dipertua. 
 
YB ADUN Rahang: Terima kasih.  Soalan tambahan.  Ya, memang tu 
masalah dekat sungai tetapi semalam pun I, I pergi sebab kita risau ya, 
musim hujan ni, tapi jalan dah mendap terlalu its very bad, dengan izin.  
So adakah apa-apa cadangan untuk mengu, menggunakan atau menaik 
taraf jalan ini ke lokasi yang sepatutnya yang ada jalan rizab dalam 
Kampung Pasir?  Terima kasih. 
 
YAB ADUN Sikamat: Terima kasih atas soalan tambahan.  Saya akan kaji 
perkara tersebut dan mintak supaya JKR melihat semula ya, kesesuaian 
kalau JKR ataupun pihak teknikal untuk melihat keperluan untuk 
menggunakan rizab jalan sedia ada untuk ditambah baik jika perlu.  
InsyaAllah, saya akan melihat perkara tersebut.  Terima kasih Dato’ Yang 
Dipertua. 
 
YB Yang Dipertua Dewan: Terima kasih Yang Amat Berhormat Sikamat.  
Saya persilakan YB Senaling. 
 
YB ADUN Senaling: Terima kasih Dato’ Speaker.  Senaling 
mengemukakan soalan pertama. 
 
YB ADUN Bukit Kepayang: Terima kasih Dato’ Yang Dipertua.  Terima 
kasih kepada Yang Berhormat Senaling yang bertanyakan tentang Paras 
Garis Kemiskinan atau PGK.  Sebelum saya teruskan, saya ingin nak 
titipkan pantun ini dengan ikhlas untuk Yang Berhormat Senaling.   
 

Sungguh sedap makan laksa 
Makan laksa bersama rakan 
Miskin bandar, miskin desa 
Kita sama-sama cari, tidak biarkan 

 
Kerajaan Persekutuan melalui JKM masih mengguna pakai kadar PGK 
semasa iaitu 960.00 ringgit bagi Semenanjung Malaysia.  PGK yang 
ditetapkan pada 2016.  Ini berasaskan dengan, kepada ketetapan 
Mesyuarat Jawatankuasa Dasar JKM Bil.2/2015 yang diadakan pada 26 
Oktober 2015 yang bersetuju menggunakan PGK tersebut iaitu 960.00.  
Dan EPU iaitu Unit Perancang Ekonomi, Jabatan Perdana Menteri (JPM) 
sebagai asas bahawa kriteria kelayakan am digunapakai dalam semua, 

dia menetapkan juga bahawa PGK semasa adalah 960.00 ringgit 
sepertimana yang dinyatakan dalam Surat Pekeliling KPKM Bil. 5 Tahun 
2019. 
 
Namun begitu, melalui bela, belanjawan 2019 sepertimana yang 
diumumkan oleh yang men, Yang Berhormat Menteri Kewangan bantuan 
kewangan kebajikan akan menggunapakai Paras Garis Kemiskinan 
Makanan iaitu 1,169.00 ringgit yang akan berkuatkuasa mulai Januari 
2022. 
 
Dari segi impak peningkatan PGK ini, sekarang, sehingga Oktober 2021, 
JKM ada jumlah penerima bantuan seramai 26,674 penerima bantuan.  Di 
mana kita mengeluarkan bayaran sebanyak 130,319,790.00 ringgit.  
Unjuran, ini hanya satu unjuran, pertambahan bilangan bantuan yang 
dijangkakan akan meningkat 5% dengan menjadikan kes meningkat 
kepada 28,007 orang dengan melibatkan jumlah perbelanjaan sebanyak 
136,835,779.00 ringgit. 
 
Suka saya beritahu, memberi pencerahan tentang PGK.  PGK yang 
ditetapkan oleh Persekutuan adalah 2,208.00 ringgit, tapi kita, JKM 
melalui Kementerian Pembangunan Wanita tidak menggunapakai 
2,208.00 tu, mereka menggunapakai PGK makanan iaitu 1,169.00.  
Terima kasih. 
 
YB ADUN Senaling: Timbalan Dato’ Speaker, saya ingin mengemukakan 
soalan tambahan.  Berdasarkan kepada jawapan daripada Yang 
Berhormat EXCO sebentar tadi jelaslah ada peningkatan walaupun ianya 
merupakan ataupun sandaran, kenaikan PGK ini disandarkan kepada 
PGK makanan iaitu sebanyak 1,169.00 ringgit.  Soalan saya, peningkatan 
ini sudah tentulah akan menuntut persiapan dan persediaan kakitangan 
terutamanya, utamanya agensi-agensi yang terlibat seperti JKM (Jabatan 
Kebajikan Masyarakat).  Soalan saya, adakah persiapan ini, terutamanya 
tentang perjawatan dan sebagainya, di agensi-agensi yang terlibat ini 
telah ada memandangkan implimentasi untuk PGK makanan ini akan 
bermula pada Januari 2022?  Terima kasih Dato’ Speaker. 
 
YB ADUN Bukit Kepayang: Terima kasih atas soalan tambahan.  
Sebelum, semasa PGK dinaikkan ke 2,208.00, memang Kerajaan 
Persekutuan sudah mula buat persiapan untuk menangani masalah ini 
dari segi kekurangan warga kerja.  Dan saya difahamkan mereka sudah 
buat persiapan tersebut dan saya rasa sekarang dengan fakta bahawa 
kita tidak menggunakan 2,208.00 ringgit, tapi kita menggunakan PGK 
makanan, maka saya rasa tidak ada masalahlah dari segi perjawatan.  
Terima kasih. 

YB Yang Dipertua Dewan: Terima kasih Yang Berhormat Bukit 
Kepayang dan Senaling.  Sekarang tibalah masanya untuk Lobak. 
 
YB ADUN Lobak: Terima kasih Dato’ Dipertua, saya kemukakan soalan 
nombor 1.  Terima kasih. 
 
YAB ADUN Sikamat: Dato’ Yang Dipertua, terima kasih Yang Berhormat 
ADUN Lobak mengenai kolam takungan.  Dato’ Yang Dipertua, hasil 
daripada Kajian Kolam Takungan Negeri Sembilan yang telah dijalankan, 
terdapat 157 buah kolam takungan yang masih berfungsi dan maklumat 
adalah seperti berikut: 

 

 Untuk Daerah Seremban sebanyak 119 kolam takungan, keluasan 
241.18 hektar. 
 

 Port Dickson – 14 kolam takungan, 29.23 hektar. 

 Tampin – 9 kolam takungan – 25.1 hektar. 

 Rembau – 4 kolam takungan – 2.19 hektar. 

 Jempol – 6 kolam takungan – 4.23 hektar. 

 Jelebu – 1 kolam takungan – 0.450 hektar. 

 Dan Kuala Pilah – 4 kolam takungan – 4.63 hektar. 
 
Dari jum, daripada jumlah 157 buah kolam, sebanyak 64 buah kolam 
takungan telah diwartakan.  Anggaran kos penyelenggaraan adalah 
sejumlah 9 juta setahun yang melibatkan skop kerja untuk menaik taraf 
struktur/ infrastruktur kolam takungan seperti berikut: 
 
i. Membuang mendapan dan kelodak; 

ii. Membaiki tebing kolam takungan; 

iii. Membaiki struktur inlet / outlet; 

iv. Membaiki struktur perangkap sampah; 

v. Membersihkan sampah; 

vi. Menyenggara landskap (rumput softcape); 

vii. Membaiki struktur lanskap seperti wakaf, pagar, tempat duduk, 
papan tanda ataupun tempat parking. 
 

Terima kasih Dato’ Yang Dipertua. 

YB ADUN Lobak: Dato’ Yang Dipertua, soalan tambahan.  Terima kasih 
jawapan dari Sikamat, Yang Amat Berhormat.  Yang diberitahu yang 
berfungsi 157, tapi nak tahu yang tidak berfungsi berapa.  Lagipun nak 
soalan tanya lagi, yang itu gazet, yang diberitahu, maklumkan hanya 64, 
yang dapat digazet.  Kami nak tahu maklumat di Dewan yang mulia ni, 
yang belum gazet berapa dan sejak bila tu dan bila akan dapat digazet.  
Terima kasih. 
 
YAB ADUN Sikamat: Dato’ Yang Dipertua, daripada 157 buah kolam, 64 
tadi kita telah wartakan dan pewartaan ini adalah bergantung kepada 
penyerahan oleh pihak berkuasa kepada, pihak kontraktor kepada pihak 
berkuasa.  Dan di samping itu juga, proses ini sedang dalam, diteruskan 
daripada masa ke semasa untuk memastikan bahawa kawasan-kawasan 
ini dapat diwartakan dan kita mendapat peruntukan untuk me, membuat 
penyelenggaraan ke atas kolam-kolam takungan ini.  Itu saja Dato’ Yang 
Dipertua. 
 
YB Yang Dipertua Dewan: Terima kasih Yang Amat Berhormat Sikamat.  
Sekarang tibalah masa Yang Berhormat Palong. 
 
YB ADUN Palong: Terima kasih Dato’ Yang Dipertua, Palong soalan 
nombor 1. 
 
YB ADUN Bukit Kepayang: Terima kasih Yang Berhormat Dato’ 
Dipertua.  Terima kasih kepada Yang Berhormat Palong juga.  Sebelum 
itu saya ingin sampaikan isi hati saya kepada Yang Berhormat Palong 
dengan serangkap pantun. 
 

Hang Kasturi, Hang Lekir 
Pahlawan handal jangan dicuba 
Bagi warga ditimpa banjir 
Bantuan kilat pasti tiba 

 

Beberapa ADUN pembangkang: Jawab, jawab. 
 
YB ADUN Bukit Kepayang: Nanti, nanti.  Selepas jawab dulu.  Kerajaan 
Negeri Sembilan melalui JKM menyediakan bantuan-bantuan seperti di 
bawah sebagai langkah-langkah pemulihan dan mengurangkan beban 
mangsa bencana.  Item dan kadar bantuan di bawah telah diluluskan oleh 
MMK Negeri Sembilan, rujukan: SUKNS.(R)600-4/1/7 (1169) Klt.3 pada 
25 Mei 2021.  Ini adalah satu penambahan baikan yang terbaru, yang 
dibuat pada bulan Mei 2021 atas apa, nasihat dan pembentangan oleh 
JKM yang duduk bersama dengan saya kerana sebelum ini kita rasakan 
kadar adalah terlalu rendah.  Ini, dari segi penambahbaikan kadar 
bantuan banjir kilat, ada 3 perbezaanlah.  Dulu bantuan segera bencana 

alam iaitu di BSBA adalah 200.00 ringgit sekarang sudah dinaikkan ke 
400.00 ringgit.  Yang keduanya kit makanan yang, yang untuk mereka 
yang berpindah ke pusat pemindahan adalah 80.00 ringgit.  Itu kadar 
lama, sekarang dinaikkan kepada 100.00 ringgit.  Yang tidak berpindah, 
dulu 30.00 ringgit, sekarang dinaikkan ke 50.00 ringgit.  Yang ketiga, 
kadar nilai catuan bekalan makanan di PPS; pusat pemindahan, dulu 
adalah 15.00 ringgit seorang, 3 kali makan je.  Sekarang sudah ditambah 
baik 25.00 ringgit dan makan 4 kali. 
 

So ini adalah penambahbaikan yang kita sudah buat.  Saya senaraikan 
BSBA tadi saya katakan kadar maksimum 400.00 ringgit, sama ada dalam 
bentuk wang tunai atau barangan makanan atau kedua-duanya.  Kit 
makanan yang tadi saya beritahulah, berbentuk barang keperluan 
makanan kering bernilai 100.00 ringgit.  Dan juga yang pindah ke Pusat 
Pemindahan Sementara, yang 50.00 ringgit kepada mereka yang tidak 
berpindah.  Bekalan makanan di Pusat Pemindahan Sementara dengan 
kadar catuan sebanyak 25.00 ringgit sehari dengan sekurang-kurangnya 
4 kali makan dengan, kepada mangsa dan juga petugas.  Bekalan 
keperluan lain seperti tikar, toto, selimut, kain batik/pelikat, tuala dan 
lain-lain turut disediakan. 
 
Syarat-syarat yang mereka untuk menerima Bantuan Bencana ini 
melalui agensi JKM adalah seperti berikut: 
 
i. Mangsa mesti warganegara Malaysia yang berpindah dari tempat 

kediaman mereka ke pusat pemindahan atau tempat-tempat lain 
yang ditetapkan. 
 

ii. Mangsa; seorang warganegara Malaysia yang tidak berpindah 
tetapi dikenal pasti menghadapan, menghadapi masalah seperti 
alatan keperluan dapur mengalami kerosakan yang tidak boleh 
digunakan akibat bencana. 

 
Kita sedia maklum, kadang kala banjir kilat tapi mangsa tidak 
dipindahkan ke pusat pemindahan, tapi kerosakan yang dialami oleh 
mereka adalah sama seperti banjir yang, mangsa yang dipindahkan ke 
pusat pemindahan.  Kita akan guna case to case basis untuk memberi 
bantuan.  Kita tidak boleh tetapkan satu bantuan khas kepada mangsa 
banjir kerana mangsa, ada mangsa yang mengalami kerosakan yang 
sedikit, maka kita akan buat case to case basis. 
 
Setiap mangsa banjir akan disantuni oleh Jawatankuasa Pengurusan 
Bencana Daerah berdasarkan keperluan bagi bantuan asas benca, 
bencana dan per, perpindahan ke pusat sementara jika perlu. 

Banjir kilat adalah banjir, bencana bermusim.  Kerajaan Negeri sedaya 
upaya merancang dan berusaha memberikan promosi sedar, serta 
kesedaran agar punca banjir kilat, punca banjir kilat adalah sering kali di, 
di, kerana manusia tidak mengikut peraturan, tidak mempunyai 
kesedaran sivik, mereka buang sampah merata-rata.  Saya masih ingat 
satu hari apabila saya dan Dato’ Rafie, Yang Berhormat Ampangan pergi 
menyantuni mangsa banjir, dan semasa kita berbual dengan mangsa 
banjir, beliau buang sampah ke dalam sungai.  Itulah masalah dia.  
Kerana, tiada kesedaran sivik.  So kita akan teruskan dengan kesedaran, 
promosi dan kesedaran agar punca banjir kilat iaitu sampah sarap dan 
longkang tersebut di kawasan berkenaan ditingkatkan. 
 
Kerajaan Negeri tiada bantuan khusus untuk mangsa banjir kilat selain 
bantuan asas bencana dan bantuan pemulihan berbentuk tenaga kerja 
bagi tujuan pembersihan.  Tertakluk kepada apa yang saya sebut tadilah.  
Kerajaan Negeri mengalukan penglibatan NGO/perseorangan yang sudi 
menghuli, menghulurkan bantuan serta khidmat kesukarelawan.  Terima 
kasih. 
 
YB Yang Dipertua Dewan: Nak apa?  Nak balas pantun ke? 
 

YB ADUN Palong: Nak balas pantun boleh? 
 
YB Yang Dipertua Dewan: Haa silakan. 
 
YB ADUN Palong: Ni saya nak balas pantun daripada Bukit Kepayang 
tadi. 
 

Hujan lebat tidak diduga 
Airnya sampai di Kampung Saga 
Banjir kilat bantuan tiba 
Tapi Madam Goh di Palong 3 tak dapat juga 

 
Dato’ Yang Dipertua, saya kemukakan soalan tadi, pertamanya ialah apa 
jenis bantuan dan siapakah yang menguruskan bantuan sebab ada satu 
kes, ada 2 kes.  Satu Palong 3, satu di Palong 4 di mana Madam Goh di 
Palong 3 tak dapat apa-apa walaupun rumahnya mengalami peralatan 
rosak, perabot rosak, macam-macam.  Tak terima apa-apa bantuan.  
Begitu jugak dengan saudara Daud di Palong 4 ya, yang jugak sama, 
banjir, rosak semua barang-barang dia, tapi tak dapat sebarang bantuan.  
Jadi saya mohon perhatian daripada Kepayang.  Terima kasih. 
 
YB ADUN Bukit Kepayang: Terima kasih atas soalan tambahan.  
Sepertimana yang saya beritahu tadi, Jawatankuasa Pengurusan Bencana 
Daerah akan membuat penilaian.  Mungkin Yang Berhormat Palong 

boleh memberitahu atau WhatsApp kepada saya maklumat berkenaan 
dengan mangsa tersebut dan saya boleh buat tindakan susulan.  Terima 
kasih. 
 
YB Yang Dipertua Dewan: Terima kasih Bukit Kepayang.  Silakan Yang 
Berhormat Lenggeng. 
 
YB ADUN Lenggeng: Dato’ Yang Dipertua, saya mengemukakan soalan 
pertama. 
 
YB ADUN Lukut: Terima kasih Dato’ Yang Dipertua.  Terima kasih soalan 
daripada Lenggeng.  Kerajaan Negeri Sembilan telah melaksanakan 
pelbagai perancangan dan tindakan bagi membina hubungan integrasi 
kaum melalui peranan agensi kerajaan, sek, sektor swasta dan 
penglibatan organisasi setempat.  Misalnya pelaksanaan pelbagai 
program yang melibatkan masyarakat pelbagai kaum merentas skop 
penyampaian perkhidmatan. 
 
Perkara ini adalah selaras dengan pengenalan Dasar Perpaduan Negara 
yang telah diluluskan oleh masya, Mesyuarat Jemaah Menteri pada 20 
Januari 2021.  Dasar ini merupakan dasar payung yang melibatkan 
perancangan yang berterusan bagi memupuk, mengukuh dan 
memelihara perpaduan dalam kalangan rakyat berlandaskan konsep 
“Perpaduan dalam Kepelbagaian”. 
 
Kerajaan Negeri juga turut terlibat dan komited dalam perancangan 
pembinaan integrasi antara kaum yang ditetapkan dalam Dasar 
Perpaduan Negara melalui pencapaian matlamat Teras Identiti Nasional 
yang menetapkan perancangan dan strategi berkaitan perkara-perkara 
berikut: 
 
i. Mengukuhkan peranan bahasa sebagai medium integrasi 

perpaduan. 
 

ii. Mengukuhkan kefahaman agama, budaya dan adat resam pelbagai 
etnik. 

 

iii. Membentuk masyarakat berkeperibadian tinggi, berintegriti dan 
berakhlak mulia. 

 
Selain itu, Kerajaan Negeri Sembilan juga untuk mengekalkan, membina 
dan mengukuhkan tapak integrasi perpaduan melalui penglibatan 
organisasi komuniti, sektor swasta, agensi kerajaan, NGO masyarakat, 
dan masyarakat sivil. 

Selain itu, melalui pengenalan Pelan Pemerkasaan Kepimpinan Komuniti 
Rukun Tetangga 2021-2030 telah menetapkan sasaran memperkasakan 
khidmat komuniti sebagai tapak integrasi nasional iaitu dengan 
mempertingkatkan program perpaduan dan integrasi nasional dalam 
komuniti di kawasan Rukun Tetangga.  Antara inisiatif yang telah dan 
akan dilaksanakan adalah seperti berikut: 
 
i. Pelaksanaan Program #KitaBersama: RTCares, dengan izin, iaitu 

agihan bantuan bakul makanan yang dilaksanakan berteraskan 
kepada konsep RT4ALL kepada semua golongan masyarakat tanpa 
mengira perbezaan latar belakang dengan matlamat utama untuk 
membantu golongan yang terjejas akibat pandemik COVID-19. 
Bermula pada 26 Julai 2021 sehingga 1 November 2021 sejumlah 
5,543 penerima di Negeri Sembilan telah menerima khidmat 
komuniti berkenaan.  
 

ii. Pelaksanaan Program Komuniti Sejahtera iaitu Program Ziarah 
Perpaduan melalui pemerkasaan penyampaian perkhidmatan 
kepada masyarakat berkeperluan dan berisiko tinggi dalam 
Kawasan Rukun Tetangga.  Bermula 29 September 2021 sebanyak 
24 Program Ziarah Perpaduan telah dilaksanakan di Negeri 
Sembilan melibatkan 70.83 penerima daripada kaum Melayu, 8.33 
kaum Cina dan 20.83 kaum India. 

 
iii. Pelaksanaan Taklimat Dasar Perpaduan Negara dan Pelan 

Pemerkasaan Kepimpinan Komuniti Rukun Tetangga yang 
disampaikan secara online kepada warga KRT di seluruh Negeri 
Sembilan. 

 
dan last sekali 
 
iv. Pelaksanaan Sesi Libat Urus Pengarah Perpaduan Negeri Sembilan 

Bersama Kawasan Rukun Tetangga di 8 buah parlimen yang 
diadakan pada 10, 11 dan 12 Oktober 2021 bagi mendapatkan 
maklum balas, isu dan cabaran serta syor dan penambahbaikan 
bagi peningkatan kualiti pentadbiran dan perkhidmatan Rukun 
Tetangga dalam kawasan. 

 
Sekian, terima kasih. 
 
YB Yang Dipertua Dewan: Terima kasih Yang Berhormat Lukut.  
Seterusnya saya pergi kepada soalan Pertang. 
 
YB ADUN Pertang: Dato’ Yang Dipertua, soalan nombor 1. 

YB Yang Dipertua Dewan: Ya. 
 
YB ADUN Nilai: Dato’ Yang Dipertua, Kerajaan sedar dan prihatin 
terhadap bahawa impak pandemik COVID-19 adalah serius 
menyebabkan ramai dalam kalangan masyarakat kehilangan pekerjaan 
ataupun diberhentikan amat terkesan dan amat memerlukan sokongan 
dan bantuan.  Kerajaan melalui PERKESO telah melaksanakan beberapa 
langkah untuk membantu masyarakat yang kehilangan pekerja dan 
sumber pendapatan di seluruh negara termasuk juga di Negeri Sembilan.  
Antaranya Akta Sistem Insurans Pekerjaan 2017 yang telah 
dikuatkuasakan mulai 1 Januari 2018 yang berperanan untuk membantu 
Orang Berinsurans yang telah kehilangan pekerjaan.  Bantuan ini, di 
bawah Sistem SIP ini adalah faedah berbentuk kewangan dan juga 
bantuan pencarian pekerjaan seperti berikut: 
 
i. Elaun Mencari Pekerjaan; 

ii. Elaun Bekerja Semula Awal; 

iii. Elaun Pendapatan Berkurangan; 

iv. Elaun Latihan kepada Orang Berinsurans yang menjalani latihan; 

v. Pembiayaian Fi Latihan; 

vi. Bantuan pencarian pekerjaan oleh Pegawai Perkhidmatan 
Pekerjaan PERKESO. 

 
Untuk makluman Ahli-ahli Dewan yang mulia ini, kerajaan turut 
mengambil inisiatif untuk membantu pekerja-pekerja ini untuk 
mendapatkan pekerjaan semula antaranya: 
 
i. Program Penjana Kerjaya 3.0 di bawah PEMULIH yang bermula 15 

Julai 2021 hingga 31 Disember 2021. 
 

dan juga 
 

ii. Program SIP Prihatin 2.0 – Perluasan Elaun Mencari Pekerjaan 
kepada golongan yang tidak mencarum dengan PERKESO 
termasuklah graduan baharu, lepasan sekolah dan pekerja sektor 
tidak formal secara, serta aktif mencari pekerjaan di dalam 
MyFutureJobs. 

 
Selain itu pekerja, PERKESO turut mempergiatkan beberapa program 
bagi menangani isu pengangguran serta meningkatkan kebolehpasaran 
pencari kerja: 
 

 Program Karnival Kerjaya atau Job Carnival; 

 Program Insentif Pengambilan Pekerja (Hiring Incentive 

Programme); dan 
 

 Program latihan (reskilling dan upskilling) melalui Penyedia 
Latihan yang dilantik 

 
So ini adalah melalui PERKESO. 
 
Melalui Kerajaan Negeri, kita juga telah melancarkan Inisiatif Bantuan 
Kehilangan Pendapatan akibat daripada pelaksanaan Perintah Kawalan 
Pergerakan 3.0.  Bantuan ini boleh dimohon secara talian melalui aplikasi 
N9 Digital ataupun melalui laman web www.n9digital bermula pada 
1 Julai 2021.  Dan Kerajaan Negeri telah memperuntukkan sebanyak 3 
juta bagi tujuan ini dan mensasarkan sejumlah 10 ribu penerima.  
Bantuan ini dibuka untuk permulo, permohonan sehingga 31 Disember 
2021. 
 
Selain daripada bantuan kewangan setiap tahun, bermula pada tahun 
2019, Kerajaan Negeri Sembilan telah pun memperuntukkan sejumlah 
wang untuk melaksanakan Job Fair di peringkat negeri dan juga di 
beberapa daerah.  Dan yang terbaru, pada hujung minggu ni, ataupun 
pada hari Sabtu ini, satu Karnival Kerjaya di peringkat Negeri Sembilan 
akan diadakan di Dewan Majlis Bandaraya Seremban melibatkan 25 
majikan dan juga menawarkan lebih kurang 4,000 peluang pekerjaan.  So 
ini adalah antara usaha yang diambil untuk, di peringkat Kerajaan Negeri 
dan juga melalui PERKESO.  Terima kasih. 
 
YB Yang Dipertua Dewan: Terima kasih Yang Berhormat Nilai.  
Seterusnya saya persilakan Yang Berhormat Chuah. 
 
YB ADUN Chuah: Salam sejahtera dan selamat pagi, Dato’ Yang Dipertua, 
Chuah mengemukakan soalan pertama. 
 
YB ADUN Lukut: Terima kasih Dato’ Yang Dipertua.  Terima kasih soalan 
daripada ADUN Chuah. 
 
Jabatan Perpaduan dengan kerjasama Pusat Khidmat DUN Chuah dan 2 
Kawasan Rukun Tetangga di DUN Chuah iaitu KRT Kampung Jawa dan 
KRT Kampung India telah melaksanakan Program Mobilisasi Vaksin 
Komuniti ataupun MOVAK, dengan izin, yang merupakan inisiatif 
bersama Kementerian Perpaduan Negara dan Kementerian Perumahan 
Dan Kerajaan Tempatan bagi menyokong Program Imunisasi 
Kebangsaan pada 21 Ogos dan 19 September 2021. 

Selain itu, agihan Kotak MITRA kepada penerima kaum India di 2 buah 
ladang di DUN Chuah iaitu Ladang Tanah Merah dan Ladang Bukit 
Pelanduk dengan jumlah penerima seramai 150 orang juga telah 
dilaksanakan pada 5 September 2021. 
 
Bagi Kawasan Rukun Tetangga pula, kerajaan telah menyediakan 
program #KitaBersama RTCares yang merupakan iaitu agihan bantuan 
bakul makanan yang dilaksanakan berteraskan kepada konsep RT4ALL 
ataupun RT Cares untuk semua golongan masyarakat tanpa mengira 
perbezaan latar belakang dengan matlamat utama adalah untuk 
membantu golongan yang terjejas akibat pandemik COVID-19.  Sebanyak 
221 isi rumah telah menerima khidmat komuniti tersebut melibatkan 2 
buah Rukun Tetangga di DUN Chuah. 
 
Peruntukan yang telah digunakan dalam pelaksanaan MOVAK adalah 
sebanyak 10,529.00 ringgit manakala agihan peruntukan geran RT 
sebanyak 180 ribu telah diagihkan kepada 30 buah Kawasan Rukun 
Tetangga di Daerah Port Dickson bagi pelaksanaan dan pengendalian 
program / aktiviti kemasyarakatan.  Terima kasih. 
 
YB Yang Dipertua Dewan: Terima kasih Yang Berhormat Lukut.  
Seterusnya saya persilakan Yang Berhormat Johol. 
 
YB ADUN Johol: Terima kasih Dato’ Yang Dipertua, Johol soalan 1. 
 
YAB ADUN Sikamat: Dato’ Yang Dipertua, terima kasih soalan daripada 
Yang Berhormat ADUN Johol.  Antara langkah yang telah diambil oleh 
Majlis Daerah Kuala Pilah bagi mempertingkatkan kemudahan awam di 
tempat tarikan pelancong di sekitar Johol adalah: 
 
i. Menyelenggara jalan, longkang, lanskap dan lain-lain kemudahan 

yang terdapat di sekitar Johol yang berada di bawah seliaan Majlis 
Daerah Kuala Pilah; 

 
ii. Menaik taraf Medan Selera Johol bagi kegunaan orang ramai dan 

pelancong; 
 
iii. Menaik taraf Pasar Awam Johol bagi memastikan orang ramai 

selesa menggunakan fasiliti tersebut.  
 
Di samping itu, pihak Majlis juga memasukkan perancangan jangka masa 
panjang bagi meningkatkan kemudahan infrastruktur dan kemudahan 
awam di tempat tarikan pelancong termasuk Johol di dalam Rancangan 
Tempatan Daerah Kuala Pilah 2025. 

Di samping itu juga, pihak Lembaga Pelancongan telah men, telah 
meluluskan 282,570.00 ringgit yang telah dibelanjakan bagi menaik taraf 
infrastruktur awam bagi kerja berkaitan di Taman Eko Rimba Batu Maloi 
dan penyelenggaraan dan pembaikan di Taman Eko Rimba Batu Maloi 
dan Gunung Tampin.  Di samping itu juga, kerja menaik taraf jalan raya 
di, di Taman Eko Rimba, taman rimba Batu Maloi telah dilaksanakan.  
Terima kasih Dato’ Yang Dipertua. 
 
YB Yang Dipertua Dewan: Soalan tambahan? 
 
YB ADUN Johol: Soalan tambahan Dato’ Yang Dipertua.  Yang Berhormat 
Sikamat, saya nak tanya soalan tambahan.  A dakah Lembaga 
Penggalakan Pelancongan Negeri Sembilan telah mengenal pasti 
kawasan-kawasan pelancongan di kawasan Johol seperti ada mapping 
dan jugak, bila dah ada mapping tu barulah kita boleh buat promosi dan 
jugak kemudahan-kemudahan lainlah yang, seperti ada air-air terjun di 
Johol, jeram dan jugak kawasan yang boleh menjadi tarikan pelancong.  
Terima kasih. 
 
YAB ADUN Sikamat: Alhamdulillah, sejak akhir-akhir ini kita lihat ya, di 
semua kawasan ya, tidak, bukan saja di Johol, di semua kawasan di semua 
DUN, hampir kesemua DUN cuba memperkenalkan tempat-tempat 
menarik mereka untuk dikunjungi pelancong.  Dan kita sedia maklum 
bahawa akhir-akhir ini Negeri Sembilan menjadi tumpuan ya, pelancong 
domestik.  Dan ini merupakan satu perkara yang baik.  Dan saya amat 
mengalu-alukan cadangan tersebut.  Dan saya akan minta supaya Majlis 
Daerah Kuala Pilah yang men, meng, mengawal dan menyelia kawasan-
kawasan pelancongan bagi setiap daerah itu dapat melihat ataupun 
membuat mapping yang baik bagi memastikan ia mudah untuk kita 
menaik taraf, mempromosikan dan juga memastikan ramai pelancong 
dapat hadir ke tempat-tempat yang kita rasakan banyak lagi yang perlu 
di, ditingkatkan bagi memberi kemudahan kepada pelancong-pelancong 
di negeri, di negara kita ini.  Terima kasih. 
 
YB Yang Dipertua Dewan: Terima kasih Yang Berhormat Johol, Yang 
Amat Berhormat Sikamat.  Seterusnya dipersilakan Seremban Jaya. 
 
YB ADUN Seremban Jaya: Dato’ Yang Dipertua, saya mengemukakan 
soalan 1. 
 
YB ADUN Labu: Terima kasih Tuan Yang Dipertua, sahabat saya 
daripada Seremban Jaya jugak.  Walaupun tak ada felda dalam kawasan 
dia, dia nak tanya jugak tentang felda.  Sepatutnya ditanya oleh kawan-
kawan sebelah sana sebab FELDA ni di bawah pentadbiran Kerajaan 
Federal, jadi banyak kemudahan-kemudahan yang di dalam kawasan 

felda tu masih, sepatutnya tanggungjawab Federal-lah.  Dan jugak 
termasuk lampu-lampu dan jalan-jalan sebab kita nak pastikan supaya 
benda ini dapat dilaksanakan dengan baik, okay. 
 
Jumlah kawasan lot tanah kosong yang terdapat di dalam kawasan tanah 
Rancangan FELDA yang masih belum diusahakan di Negeri Sembilan 
dianggarkan lebih kurang seluas 237 ekar.  Ini kebanyakan tanah-tanah 
yang sepatutnya dimajukan semasa di bawah FELDA-lah.  Walau macam 
manapun, kita akan nasihatkan kalau ada kawasan-kawasan lagi yang tak 
dimajukan, mungkin akan diserah balik kepada Kerajaan Negeri.  Dan 
mungkin kita akan jadikan dia kawasan-kawasan rizab untuk 
pembangunan akan datang.  Walau macam mana pun, kita, kalau ada 
permohonan-permohonan daripada, daripada individu-individu di 
kawasan felda, untuk memajukannya, ataupun untuk membuat apa-apa 
saja rancangan, sama ada untuk dimajukan untuk penanaman ataupun 
untuk buat Lesen Pendudukan Sementara, kita akan memproses 
daripada semasa ke semasalah.  Itulah pandangan saya yang patutnya 
perlu di, dinyatakan bersama pada pagi ini.  Terima kasih. 
 
YB ADUN Seremban Jaya: Dato’ Yang Dipertua, soalan tambahan.  
Adakah sebarang perancangan untuk membuka Tanah Rancangan 
FELDA yang baru di Negeri Sembilan untuk generasi kedua?  Terima 
kasih. 
 
YB ADUN Labu: Ini jawapannya daripada Federal sepatutnya, bukannya 
serah mintak Kerajaan Negeri untuk membuka felda.  Tetapi apa yang 
saya dimaklumkan, mana-mana kawasan yang masih belum dimajukan 
oleh FELDA, terutama untuk pembinaan rumah generasi kedua, 
sepatutnya dilaksanakan dan di, di, diteruskan sebab ada banyak projek.  
Di Negeri Sembilan ini kalau tak silap saya ada 9 projek rumah generasi 
kedua yang terbengkalai yang masih belum dilaksanakan ataupun 
diserahkan kepada mereka-mereka yang memerlukan perumahan 
tersebut.  Walau macam mana pun, ini kena kita bincang baliklah, ini 
melibatkan antara Federal dan State. Jadi, walaupun tanah ni sebenarnya 
di bawah kawasan negeri, tapi kita mohon supaya kalau ada 
perancangan-perancangan lain, maknanya FELDA kena buatlah, kena 
hantar kepada Kerajaan Negeri untuk pembangunan ya.  Itu yang kita 
dapat nyatakan. 
 
YB ADUN Rantau: Dato’ Speaker, boleh mencelah boleh?  Pasal FELDA.  
Saya nak tanya, tak tahulah sejauh mana perkembangan terbaru dia, dulu 
ada disebut-sebut bahawa ada satu pembangunan berskala besar nak 
dibuat felda di Gugusan Raja Alias.  Apa perkembangan Dato’ Seri, Dato’ 
Yang Dipertua? 

YB Yang Dipertua Dewan: MB jawab, haa, Sikamat. 
 
YAB ADUN Sikamat: Terima kasih ADUN Rantau atas pertanyaan 
tersebut.  Kita sedia maklum bahawa apa yang berlaku di felda ya, di 
Gugusan Raja Alias ya, isu tanah pun belum selesai nak bagi balik semula 
kepada rakyat dan kita, hari ini Kerajaan Negeri supaya dia disegerakan.  
Dan insyaAllah isu tanah yang diambil oleh FELDA daripada peneroka 
Felda Raja Alias tersebut akan kita selesaikan selewat-lewatnya Januari 
ini.  Terima kasih.  Jadi ….. 
 
YB ADUN Rantau: Saya tanya apa, apa status dia. 
 
YAB ADUN Sikamat: Memang kita tak nampak apa-apa perkembangan 
lagilah. 
 
YB ADUN Rantau: Tak ada? 
 
YAB ADUN Sikamat: Tak ada lagi. 
 
YB ADUN Rantau: Apakah ia akan diteruskan ataupun tidak? 
 
YAB ADUN Sikamat: Itu, kita dah tanya kepada FELDA, dia pun kata dia 
tak ada duit sekarang ini.  Dia tengah cari partner yang sesuai. 
 
YB ADUN Rantau: Okay. 
 
YB Yang Dipertua Dewan: Seterusnya saya persilakan Kota. 
 
YB ADUN Kota: Dato’ Dipertua, saya kemukakan soalan nombor 1. 
 
YAB ADUN Sikamat: Dato’ Yang Dipertua, terima kasih Yang Berhormat 
ADUN Kota mengenai simpang masuk jalan pertanian.  Untuk makluman 
ahli Yang Berhormat ADUN Kota, Kerajaan Negeri melalui pihak JKR 
Rembau telah mengambil tindakan pembaikan di lokasi tersebut dan 
kerja-kerja telah siap dilaksanakan pada 3 haribulan November yang 
lepas.  Terima kasih. 
 
YB ADUN Kota: Dato’ Yang Dipertua, terima kasih atas jawapan tu.  Saya 
pun dah tengok, jalan pun dah elok.  Sebab tu tanya soalan tu Dato’ Yang 
Dipertua.  Saya dapati, kemuka soalan dalam Dewan ni, dia tindakan tak 
sampai sebulan, selesai alhamdulillah.  Saya ingat lain kali kita mintak 
banyak dalam, melalui Dewan-lah Dato’ Yang Dipertua ya.  Terima kasih 
pada Yang Amat Berhormat ….. 
 
YAB ADUN Sikamat: Kebetulan tu. 

YB ADUN Kota: Bukan kebetulan Dato’ Yang Dipertua, jalan tu dah rosak 
setahun lebih.  Jadi, akhirnya saya masukkan dalam, dalam Dewan, 
tengok-tengok eh, alhamdulillah.  Tapi saya jugak nak ambil kesempatan 
terima kasih kepada pihak JKR, Dato’ Yang Dipertua, kerana JKR ambil 
tindakan yang sewajarnya untuk ni.  Cuma satu harapan saya ialah kalau 
boleh JKR mempunyai peronda, peronda terutamanya waktu hujan 
sebab didapati banyak kawasan yang waktu hujan tu nampak 
masalahnya.  Waktu tak hujan, nampak okay.  Tapi waktu hujan lebat, 
masalah, air melintas jalan, kadang-kadang longkang yang ada tu 
sehinggakan penuh dengan air, sehinggakan menghadapi masalah 
kepada masyarakat.  Jadi saya ingin bertanya, adakah cadangan dari 
pihak Kerajaan Negeri untuk memastikan ada peronda-peronda ini ya, 
berjalan supaya masalah masyarakat tu nampak sewaktu kejadian 
tersebut?  Terima kasih. 
 
YAB ADUN Sikamat: Terima kasih Dato’ Yang Dipertua, terima kasih 
soalan tambahan daripada ADUN Kota.  Kita sedia maklum ya, bahawa 
dalam mesyuarat infra selalu kita tekankan bahawa kepentingan untuk 
memastikan keselamatan pengguna terutama di waktu musim hujan ini.  
Dan kita memang menyokong ya, cadangan tersebut dan kita berharap 
bahawa tindakan, yang paling penting tindakan selepas aduan tersebut 
ya.  Kita lihat bagaimana kawas, khususnya Jalan Persekutuan ini 
memang kita banyak menghadapi masalah ya, khususnya mengenai 
potongan, penyelenggaraan dia.  Dan di samping itu juga, kadang-kadang 
diselenggara tidak memenuhi keselamatan yang sebenar.  Dan di 
samping itu juga seperti kata ADUN Senaling, Serting semalam, pokok ya, 
tak dipotong.  Itu semua di bawah, bawah Selia Selenggara yang 
sepatutnya kita sedia maklum bahawa peruntukan mereka banyak 
dipotong, dan itulah keluhan mereka.  Dan saya berharap bahawa 
perkara ini dapat dibawa ke peringkat Kerajaan Persekutuan.  Dan kita 
selalu me, dalam mesyuarat-mesyuarat kita maklumkan tentang 
masalah-masalah Jalan Persekutuan yang berlaku pada hari ini.  Jadi saya 
berharap bahawa kita boleh sama-sama untuk me, memaklumkan 
supaya diambil perhatian untuk memberikan lebihan sedikit kepada 
konsesi untuk mereka menjalankan tanggungjawab mereka bagi 
memastikan keselamatan jalan raya terutama di Jalan Persekutuan ini 
dapat ditambah baik daripada masa ke semasa.  Terima kasih Dato’ Yang 
Dipertua. 
 
YB ADUN Kota: Dato’ Yang Dipertua, saya nak, nak mencelah sikit.  Saya 
bukan tanya pasal Jalan Persekutuan.  Ini jalan pertanian, jalan negeri.  
Yang maksud saya ini ialah jalan-jalan di kampung, jalan-jalan negeri.  
Haa ini yang masalah kita. 
 
YAB ADUN Sikamat: ….. tersebut akan diambil maklum.  Terima kasih. 

YB Yang Dipertua Dewan: Dipersilakan Jeram Padang.  Mambau, maaf, 
Mambau.  Silakan. 
 
YB ADUN Mambau: Terima kasih Dato’ Yang Dipertua.  Mambau 
kemukakan soalan pertama. 
 
YB Yang Dipertua Dewan: Yang pertama. 
 
YB ADUN Bukit Kepayang: Terima kasih Dato’ Yang Dipertua, terima 
kasih kepada Yang Berhormat Mambau yang bertanyakan tentang lesen 
pusat penjagaan warga emas.  Sebelum tu saya ingin sampaikan 
serangkap pantun jugak ya untuk 
 

Waktu petang petik kelapa 
Petik kelapa di Kampung Batu 
Warga emas tidak dilupa 
Kalau susah pasti dibantu 

 
Perkhidmatan sosial telah berkembang dengan pesat khususnya dalam 
bidang kebajikan bagi memenuhi keperluan golongan tersebut.  Pelbagai 
institusi kerajaan ditubuhkan untuk memberi penjagaan, perlindungan 
dan juga latihan.  Namun, masyarakat juga turut bersimpati dan rasa 
bertanggungjawab untuk bersama-sama menyumbang mengatasi 
masalah sosial yang berlaku. 
 
Kenyataan ini selaras dengan ucapan Setiausaha Parlimen, Kementerian 
Perpaduan Negara Dan Pembangunan Masyarakat; Tuan Yong Khoon 
Seng semasa membentangkan RUU Pusat Jagaan pada 24 Mei 1993.  
Selain yang ditubuhkan oleh kerajaan, terdapat juga anggota masyarakat 
yang sangat bersimpati untuk bersama-sama membuat sesuatu bagi 
mengatasi masalah sosial.  Mereka ini telah menubuhkan berbagai 
pertubuhan sukarela dengan tujuan untuk memberi khidmat kepada 
golongan masyarakat yang kurang bernasib baik.  Maka di sinilah 
wujudnya berbagai institusi untuk memenuhi keperluan-keperluan 
tersebut seperti rumah anak yatim dan miskin, rumah orang-orang tua, 
rumah perlindungan serta pusat-pusat bagi golongan OKU dan 
sebagainya. 
 
Oleh yang demikian, Rang Undang-Undang Pusat Jagaan 1992 
merupakan satu usaha untuk mengadakan peruntukan undang-undang 
yang lebih baik dan rapi bagi membolehkan pihak kerajaan memastikan 
mereka, yakni golongan tertentu yang memerlukan jagaan perlindungan 
dan latihan di pusat-pusat jagaan di negara ini menerima perkhidmatan 
dan kemudahan yang sepatutnya serta kawalan yang lebih sistematik 



 

160/465 Penyata DUNNS (Bajet) Nov. 2021  - 160 - 

terhadap penubuhan dan penyelenggaraan pusat-pusat jagaan tersebut 
daripada institusi-institusi.  
 
Oleh yang demikian, suatu Akta untuk mengadakan peruntukan bagi 
pendaftaran, pengawalan dan pemeriksaan pusat jagaan dan perkara 
yang berkaitan dengannya dizahirkan melalui penggubalan Akta Pusat 
Jagaan 1993 (Akta 506) dan Peraturan-Peraturan Pusat Jagaan 1994 bagi 
mengawal selia pusat kebajikan bukan kerajaan yang menjaga golongan 
tertentu iaitu kumpulan sasar JKM (kanak-kanak, OKU dan termasuk 
warga emas). 
 
Syarat-syarat permohonan pusat pendaftaran pusat jagaan adalah 
seperti berikut: 
 
i. Pra pendaftaran pusat jagaan 
 
ii. Borang Permohonan Pusat Jagaan P.(U)(A) 248 
 
iii. Senarai semak pematuhan standard minimum JKM iaitu nisbah 

penjaga dengan penghuni, pengambilan penjaga untuk be, bekerja, 
pematuhan nisbah penghuni dengan ruang lantai, penyediaan 
menu yang seimbang, penyediaan program aktiviti harian, 
penyediaan kemudahan perabot dan peralatan, penyimpanan dan 
penyelenggaraan rekod-rekod di pusat jagaan, latihan dan 
kakitangan, pengawalan pembersihan dan keselamatan di dalam 
dan luar pusat jagaan melalui sesi konsultasi bersama Pegawai 
Diberi Kuasa (PDBK). 

 
iv. Pusat jagaan berkenaan juga hendaklah berdaftar dengan 

Suruhanjaya Syarikat Malaysia iaitu SSM, bagi tujuan perniagaan 
atau Pendaftar Pertubuhan (ROS)/Akta Parlimen/Ordinan bagi 
tujuan kebajikan tanpa mengenakan apa-apa yuran iaitu secara 
sukarela. 

 
v. Mendapat kelulusan daripada Pihak Berkuasa Tempatan, Jabatan 

Bomba dan Penyelamat serta Jabatan Kesihatan.  Ingat ini tiga haa, 
PBT, Bomba dan Kesihatan wajib didapatkan.  Bagi mengelakkan 
masalah kacau ganggu di persekitaran taman perumahan, 
pengendali pusat jagaan perlu membuat kajian serta perancangan 
berdasarkan maklumat yang disasarkan dalam pelbagai aspek 
iaitu pemilihan premis, kebersihan dan persekitaran, 
keselamatan, termasuk pemilihan lokasi yang strategik dan 
berkeperluan.  Di, di samping itu, sambutan dan penerimaan 
masyarakat setempat melalui surat kebenaran bertulis daripada 
jiran.  Jiran di sebelah kiri, sebelah kanan, hadapan dan belakang, 

dan menda, dan persatuan penduduk di lokasi yang ingin dibuka 
adalah diperlukan, dan sokongan daripada agensi teknikal 
sepertimana yang saya beritahu tadi, PBT, Bomba dan Kesihatan; 
dan untuk Sarawak – Jabatan Tanah dan Survei pulak. 

 
Itu saja, terima kasih. 
 
YB Yang Dipertua Dewan: Terima kasih, ya Mambau, soalan tambahan. 
 
YB ADUN Mambau: Dato’ Yang Dipertua, soalan tambahan.  Dato’ 
Dipertua, terima kasih kepada EXCO Bukit Kepayang yang memberi tadi.  
Jadi soalan tambahan saya ialah kita difahamkan mempunyai beberapa 
pusat penjagaan warga emas swasta berlesen atau tak berlesen di 
Daerah Seremban telah dikenal pastikan jangkitan virus COVID-19 pada 
masa tempoh pandemik ini.  Setakat hari ini, apakah tindakan yang telah 
diambil oleh pihak yang terbabit untuk memastikan supaya pusat 
penjagaan warga emas berada dalam keadaan yang selamat dan 
mengikut SOP?  Terima kasih Dato’ Yang Dipertua. 
 
YB Yang Dipertua Dewan: Silakan. 
 

YB ADUN Bukit Kepayang: Terima kasih kepada Yang Berhormat 
Mambau atas soalan tambahan.  Menurut maklumat yang kita dapati, 
terdapat 40 pusat jagaan warga emas.  Daripada 40 tersebut, 30 adalah 
berdaftar dengan JKM dan 10 adalah tidak berdaftar atas sebab-sebab 
yang tertentulah.  Kebanyakannya adalah kerana mereka tidak 
mendapat kelulusan daripada Bahagian Building MBS, so mereka tidak 
dibenarkan beroperasi sebenarnya tapi mereka ada yang beroperasi 
tanpa kelulusan.  Dan jikalau tidak menerima aduan, memang JKM tidak 
diambil maklum.  So sesiapa yang ada maklumat bahawa pusat jagaan 
warga emas ini tidak mempunyai lesen, boleh buat laporan kepada JKM. 
 
Dari segi tindakan sepanjang pandemik COVID-19 di pusat warga emas, 
sejak penularan pandemik 19, terdapat 11 buah pusat jagaan warga 
emas berdaftar dan 2 buah pusat jagaan, jagaan warga emas yang tidak 
berdaftar yang dilaporkan terlibat dengan jangkitan virus ini.  Okay saya 
ulangi ya, 11 yang berdaftar, 2 yang tidak berdaftar yang terlibat dengan 
jangkitan virus yang dilaporkan melalui penguatkuasaan di bawah Akta 
Pencegahan Dan Pengawalan Penyakit Berjangkit, Seksyen 3, Pegawai 
JKM Gred 29 ke atas dan ke atas, telah dilantik sebagai Pegawai DiBeri 
Kuasa berkuatkuasa daripada 1 haribulan April 2021 sehingga 
1 haribulan Ogos 2021 yang bertindak dalam bidang kuasa dan 
kewajiban di bawah Akta 342, terhad hanya untuk pemantauan dan 
pelaporan.  Tidak boleh buat apa-apa tindakan penguatkuasaan ya.  
Selepas itu, mereka, JKM, pegawai yang diberi kuasa tersebut 

dikehendaki melaporkan secara bersurat kepada Pejabat Kesihatan 
Daerah (PKD) sekiranya terdapat kegagalan pematuhan di bawah akta 
berkenaan untuk tindakan selanjutnya oleh Kementerian Kesihatan 
Malaysia (KKM). 
 
Mulai Januari sehingga Mei 2021, pegawai yang diberi kuasa daerah telah 
menjalankan pemantauan pematuhan SOP COVID-19 ke atas 45 pusat 
jagaan berdaftar dan 2 pusat jagaan yang tidak berdaftar dengan 
sekurang-kurangnya satu kali pemantauan bagi setiap pusat jagaan.  
Berdasarkan pemantauan yang direkodkan, 43 pusat jagaan yang 
mematuhi dan 2 gagal mematuhi Akta 342.  Sehingga November 2021, 
sebanyak 55 buah pusat jagaan telah dipantau oleh Pegawai Diberi Kuasa 
JKM berdasarkan bidang kuasa di bawah Akta Pencegahan Dan 
Pengawalan Penyakit Berjangkit (Akta 342) Seksyen 3. 
 
Selaras dengan itu juga, bagi memastikan supaya pusat warga emas 
berada dalam keadaan yang selamat, satu garis panduan telah 
diwujudkan dengan kerjasama antara agensi JKM dan KKM pada Mei 
2020 iaitu Garis Panduan Pencegahan Dan Kawalan Penyakit COVID-19 
Di Pusat Jagaan Warga Emas Di Kediaman Swasta, Kerajaan Dan Juga 
Badan Bukan Kerajaan Pasca Perintah Kawalan Pergerakan.  Di bawah 
garis panduan ini, diterangkan dengan: 
 

 peranan, tentang peranan dan tanggungjawab pengusaha; dan 
 

 langkah-langkah pencegahan dan kawalan yang perlu dilaksanakan 
semasa pengoperasian pusat jagaan 
 

 pengurusan penghuni yang mempunyai gejala jangkitan salur 
pernafasan seperti demam, batuk, selesema, sakit tekak 
 

 pengurusan penghuni positif COVID-19 di pusat jagaan 
 

 pengurusan kemasukan penghuni baru 
 

 pengurusan kematian penghuni bergejala salur pernafasan atau 
kematian mengejut, dengan izin, sudden death 

 

 pengurusan pelawat yang melawat pusat jagaan warga emas; dan  
 

 mengekalkan kesihatan penghuni di tahap optima. 
 
Terima kasih. 

YB Yang Dipertua Dewan: Terima kasih Yang Berhormat Bukit 
Kepayang.  Seterusnya saya persilakan Yang Berhormat Jeram Padang. 
 
YB ADUN Jeram Padang: Terima kasih Dato’ Yang Dipertua, saya 
kemukakan soalan nombor 2. 
 
YB ADUN Bahau: Terima kasih Dato’ Yang Dipertua, terima kasih soalan 
daripada Yang Berhormat Jeram Padang yang bertanya mengenai Rumah 
Mampu Milik di Pekan Rompin.  Yang Berhormat Jeram Padang bertanya 
adakah kerajaan bercadang untuk membuat projek Rumah Mampu Milik 
di Pekan Rompin ataupun di DUN Jeram Padang dan adakah bercadang 
untuk membuat pengambilan tanah di Ladang Bukit Pilah milik Syarikat 
Dime Darby yang terletak di sebelah kubur Hindu iaitu di sepanjang jalan 
Bahau – Rompin. 
 
Untuk maklumat Yang Berhormat Jeram Padang, setakat ini tiada 
sebarang permohonan sama ada di, dari pihak kerajaan ataupun swasta 
bagi pembinaan Rumah Mampu milik di Pekan Rompin.  Mengenai soalan 
yang ditanya oleh Yang Berhormat Jeram Padang mengenai adakah 
Kerajaan Negeri bercadang untuk mengambil, mengambil ataupun 
membeli tanah yang dimiliki oleh Sime Darby untuk membina Rumah 
Mampu Milik, jawapannya setakat ini tiada perancangan.  Sekian. 
 
YB ADUN Jeram Padang: Dato’ Yang Dipertua, ini, soalan tambahan.  
Apakah Kerajaan Negeri tidak mahu memberikan apa-apa tumpuan 
untuk projek perumahan mampu milik di kawasan sekitar Rompin?  
Sekarang ini semua yang rancangan-rancangan itu nampaknya kerajaan 
bergantung kepada swasta sahaja.  Dan taman-taman yang dimajukan 
oleh pihak swasta adalah di sekitar dekat dengan Bahau.  Jadi kalau 
perkara ini berterusan, maka Pekan Rompin itu akan terbiar tanpa 
pembangunan yang berterusan.  Jadi rumah-rumah mampu milik atau 
rumah-rumah murah ini adalah terlalu penting untuk Pekan Rompin.  
Jadi saya mintak supaya Kerajaan Pakatan Harapan ini janganlah anak 
tirikan Pekan Rompin.  Pekan Rompin adalah satu pekan yang perlu 
mendapat tumpuan dan perhatian daripada Kerajaan Negeri, yang perlu 
dibangunkan.  Jadi untuk itu, saya ingin tanya, saya ingin tanya, mengapa 
Pekan Rompin ini langsung tidak diberi tumpuan untuk pembinaan 
rumah mampu milik?  Sekian. 
 
YB ADUN Bahau: Terima kasih soalan tambahan daripada Yang 
Berhormat Jeram Padang.  Untuk yang, makluman Yang Berhormat 
Jeram Padang, saya sendiri berasal dari Rompin dan sudah tinggal di situ 
sebanyak 18 tahun.  Jadi soalan tambahan Yang Berhormat Jeram Padang 
itu bagi saya amat bermaknalah kerana saya pun tak tahu mengapa 

sebelum ini kerajaan yang terdahulu tak ambil tanah, tak bina Rumah 
Mampu Milik di situ, tetapi sekarang pulak, tetapi sekarang pulak ….. 
 
YB ADUN Jeram Padang: Saya nak celah, saya nak celah ni.  Saya pernah 
buat ….. 
 
YB ADUN Bahau: Yang Berhormat ….. 
 
YB ADUN Jeram Padang: ….. buat permohonan ini untuk pengambilan. 
 
YB ADUN Bahau: Ya, tak apa Yang Berhormat.  Saya rasa, saya ingin 
berkongsilah di Dewan yang mulia ini, sebenarnya semasa saya lebih 
kurang, berusia lebih kurang 7 tahun, pada masa itu ada 2 projek 
perumahan yang telah pun adanya upacara pecah tanah dan adanya show 

house dan sebagainya tetapi pada masa itu, tidak berjaya.  Dan 
seterusnya kita lihat selepas kedua-dua projek perumahan itu tak 
berjaya, dia menyebabkan ramai yang tinggal di sekitar Rompin ataupun, 
ada yang tinggal di New Rompin, ada yang tinggal di apa, ni Middleton 
Estate, mereka terpaksa pindah ke Bahau-lah.  Dan kebanyakan daripada 
mereka pada masa itu mereka beli rumah di Taman Cempaka, kerana 
pada masa itu harga rumah di Taman Cempaka itu harga dia pun agak 
berpatutan. 
 
Jadi bagi saya, memang, saya setuju dengan Yang Berhormat Jeram 
Padang, adanya keperluan untuk membina Rumah Mampu Milik di 
kawasan Jeram Padang.  Cuma saya rasa setakat ini mungkin saya boleh 
apalah, bercadang kepada Yang Berhormat Jeram Padang ataupun ahli 
Yang Berhormat, program Rumah Harapan, dia membenarkan penduduk 
yang di, di dalam golongan B40 ini memohon untuk membina rumah 
mereka di atas tanah milik, tanah milik mereka.  Dan kos rumah tersebut 
cuma dalam harga 75 ribu ringgit.  Saya rasa itu mungkin Yang 
Berhormat Jeram Padang ataupun ahli-ahli Yang Berhormat boleh bantu 
untuk mempromosikan dasar ini.  Walaupun rumah tersebut tak 
banyaklah kita bina sebab kita cuma memperuntukkan sebanyak 5 juta 
sahaja, tetapi saya rasa itu sedikit sebanyak dapat membantu mereka. 
 
Cuma bagi kawasan Rompin, saya rasa yang paling penting adalah tanah 
sebab tanah memang tak mencukupi ataupun tak ada mana-mana pihak 
sudi ataupun ingin menjual tanah dengan harga yang murah kepada 
pihak kerajaan.  Kalau adanya tanah yang dengan harganya yang sangat 
berpatutan ataupun pihak Sime Darby, dia sudi serahkan untuk tanah 
untuk pembinaan Rumah Mampu Milik, sudah tentunya kerajaan akan 
melaksanakan sesuatu untuk membantu penduduk-penduduk di 
Rompin.  Saya berterima kasihlah kepada Yang Berhormat Jeram Padang 



 

165/465 Penyata DUNNS (Bajet) Nov. 2021  - 165 - 

kerana memang apalah, prihatin untuk nak memastikan rakyat kita 
dapat memiliki rumah mereka.  Terima kasih. 
 
YB ADUN Jeram Padang: Ya Dato’ Yang Dipertua, ini sedikit ni 
berkenaan rumah yang sama jugalah.  Yang Rumah Harapan ini adalah 
sebiji-sebiji.  Dan untuk mendapatkan bantuan pembinaan itu, dia perlu 
ada tanah milik sendiri.  Jadi yang saya suarakan di sini adalah untuk 
penduduk, semua penduduk B40 di, yang tinggal di sekitar Pekan 
Rompin.  Jadi saya berharaplah, mohon sangat supaya Rompin tidak 
dianaktirikan.  Dan lebih-lebih lagi Yang Berhormat Bahau ini berasal 
dari situ dan beliau sendiri tahu akan kemajuan yang berlaku di situ.  Jadi, 
saya berharap gunalah peluang dan asas berasal dari Pekan Rompin itu, 
bawalah isu kepada Kerajaan Negeri, dalam MMK, buatlah pengambilan 
tanah, janganlah kita harapkan untuk serahan sahaja.  Buatlah 
pengambilan tanah daripada Ladang Bukit Pilah ke, bolehlah runding 
dengan harga yang mungkin rendah, cadangkanlah untuk Rumah Mampu 
Milik.  Itu saja daripada saya.  Sekian, terima kasih. 
 
YB ADUN Bahau: Sekali lagi terima kasih atas pandangan dan juga 
cadangan daripada Yang Berhormat Jeram Padang-lah.  Jadi, kita, 
Kerajaan Negeri, kita akan lihatlah, kalau adanya tanah kerajaan di situ, 
kemungkinan kita boleh cadangkan kepada KPKT untuk membuat 
rumah, Rumah Malaysia-lah kalau pada masa, masa dahulu nama dia 
rumah PPR, sekarang nama dia Rumah Malaysia.  Kalaulah ada, ada tanah 
yang sesuai, yang berdekatan dengan, kemungkinan bukan di dalam 
Pekan Rompin, tetapi mungkin berdekatan dengan situ, kalau adanya 
tanah yang sesuai mung, mungkin kita boleh kita cadangkan kepada 
KPKT-lah.  Cuma terpulang kepada ada ke tidak tanah-tanah yang masih 
sesuai untuk pembangunan.  Terima kasih Yang Berhormat. 
 

YB Yang Dipertua Dewan: Saya kira ini soalan terakhir, daripada Yang 
Berhormat Temiang. 
 
YB ADUN Temiang: Ya, terima kasih Dato’ Yang Dipertua Dewan.  
Akhirnya saya tunggu-tunggu, sampailah ini, soalan nombor 2. 
 
YB ADUN Bahau: Terima kasih Dato’ Yang Dipertua, terima kasih kepada 
soalan daripada Yang Berhormat Temiang.  Untuk makluman Yang 
Berhormat Temiang, Kerajaan Persekutuan telah mengambil alih operasi 
di 5 tapak pelupusan sisa pepejal sedia ada di Negeri Sembilan mulai 
1 November tahun 2016.  Walau bagaimanapun pada hari ini, 2 tapak 
pelupusan telah ditamatkan operasi kerana telah penuh iaitu Tapak 
Pelupusan Sisa Pepejal Keru, Tampin dan Tapak Pelupusan Sisa Pepejal 
Kok Foh, Jempol.  Hanya 3 tapak pelupusan sisa pepejal yang masih 
beroperasi iaitu: 

 Tapak Pelupusan Sisa Pepejal Sanitari Ladang Tanah Merah, Port 
Dickson – mula beroperasi pada November 2015; 

 

 Tapak Pelupusan Sisa Pepejal Ulu Maasop, Kuala Pilah yang mula 
beroperasi pada tahun 1990an; dan 

 

 Tapak Pelupusan Sisa Pepejal Sg. Muntoh, Jelebu yang mula 
beroperasi pada tahun 1990an. 

 
Dato’ Yang Dipertua, Tapak Pelupusan Sisa Pepejal ula, Ulu Maasop, 
Kuala Pilah dan Tapak Pelupusan Sisa Pepejal Sg. Muntoh, Jelebu telah 
dikategorikan sebagai tapak pelupusan sisa pepejal tahap 3.  Namun 
pihak kontraktor telah menyediakan loji rawatan leachate / leachate 

re-circulation sepertimana yang ditetapkan dalam kontrak 
pengoperasian tapak pelupusan sisa pepejal yang ditandatangan antara 
Kerajaan Persekutuan dan pihak operator.  Leachate yang terhasil 
dirawat bagi tujuan mengurangkan impak kepada persekitaran. 
 
Selain itu, Negeri Sembilan juga bakal memiliki fasiliti pengurusan 
pelupusan sisa pepejal yang boleh menghasilkan tenaga yang 
diperbaharui Waste to Energy di Tapak Pelupusan Sisa Pepejal Ladang 
Tanah Merah, Port Dickson.  Pembinaan infrastruktur berkenaan sudah 
mencapai 97% dan bakal beroperasi dalam masa terdekat. 
 
Apabila WTE mula beroperasi kelak, semua sisa pepejal yang dihantar ke 
LTM akan ditimbang di jam, jambatan timbang sebelum dihantar ke 
Waste Segregation Facility (WSF).  Di WSF, sisa pepejal akan diasingkan 
antara sisa yang boleh dibakar dengan sisa pepejal yang tidak boleh 
dibakar, manakala air larut resap (leachate) akan dihantar ke Fully 

Anaerobic Bioreactor System.  Sisa yang boleh dibakar akan dihantar ke 
WTE dan menghasilkan tenaga yang diperbaharui; renewal energy, 
dengan izin, manakala sisa yang tidak boleh dibakar akan dilupuskan 
dan, di sel sisa lengai.  Leachate di FABIOS akan dirawat dan juga 
menghasilkan tenaga yang diperbaharui. 
 
Teknologi ini, teknologi di fasiliti berkenaan bukan sahaja mampu 
menguruskan sisa pepejal dengan lebih sistematik malah mendapat 
jimatkan tenaga selain mampu mengekalkan kehijauan bumi di Malaysia.  
Ini adalah salah satu usaha kerajaan mengenal pasti teknologi tinggi bagi 
pengurusan sisa pepejal yang mampan dan penghasilan tenaga yang 
diperbaharui serta teknologi hijau di Malaysia.  Dalam masa yang sama 
semua pihak di Negeri Sembilan diseru untuk memainkan peranan 
masing-masing dalam mengamalkan pengasingan sisa di punca dan 
menjaga kebersihan alam sekitar.  Terima kasih. 

YB Yang Dipertua Dewan: Terima kasih Yang Berhormat Bahau. 
 
YB ADUN Serting: Dato’ Yang Dipertua ….. 
 
YB ADUN Temiang: Soalan tambahan Dato’ Yang Dipertua Dewan. 
 
YB ADUN Serting: Saya mintak ehsan Dato’ yang Dipertua-lah, kalau 
boleh bagi laluan terakhir pada Serting sebab Serting ni pun tak pernah 
mintak lagi ni ya. 
 
YB Yang Dipertua Dewan: Boleh, silakan. 
 
YB ADUN Serting: Terima kasih banyak. 
 
YB ADUN Temiang: [percakapan off mic] 
 
YB Yang Dipertua Dewan: Tambahan?  Oh, ada tambahan. 
 
YB ADUN Temiang: Tadi YB EXCO telah memberi penjelasan yang 
sangat detail.  Cuma saya nak tahukan kepastian sama ada sistem yang 
digunakan yang tadi yang dijelaskan, sama dengan sistem insinerator 
yang telah diumumkan oleh bekas Menteri KPKT; Zuraidah Kamaruddin 
pada 2, pada tahun 2018 yang mana Kerajaan Negeri Sembilan telah 
membina satu insinerator yang baru dan bakal beroperasi pada bila-bila 
masa sahaja. 
 
YB ADUN Bahau: Terima kasih soalan tambahan daripada Yang 
Berhormat Temiang.  Ya, kalau istilah pada masa dahulu adalah 
insinerator, kerana teknologi yang terdahulu nama dia insinerator.  Dia 
kebanyakan masa dia cuma setakat bakar sampah sahaja.  Tetapi dengan 
adanya teknologi yang terkini, bukan sahaja insinerator tetapi pelan 
tersebut, istilahnya Waste to Energy Plant.  So dia bukan sahaja dapat 
melupuskan sampah tetapi pada masa melupuskan sampah itu, pelan 
tersebut dia mampu menjana elektrik.  Jadi itu sesuatu, sesuatu yang bagi 
saya, saya rasa di Malaysia dia merupakan Waste to Energy Plant yang 
pertamalah di Malaysia.  Dan memang dah hampir, hampir nak siap.  Tak, 
tak siap sebab, disebabkan oleh PKP.  Jadi banyak kerja tak, tak, tak dapat 
dilaksanakan. 
 
Dan saya juga berharaplah selepas WTE ini siap dibina, mungkin kita 
boleh arrange satu triplah, kita jemput semua ahli-ahli Yang Berhormat 
sekali kita turun, lihat sendiri berapa canggihnya WTE Plant yang berada 
di Negeri Sembilan.  Terima kasih. 

YB Yang Dipertua Dewan: Okay, terima kasih.  Tadi atas ehsanlah, 
silakan Serting. 
 
YB ADUN Serting: Alhamdulillah terima kasih Dato’ Yang Dipertua, 
soalan nombor 1. 
 
YAB ADUN Sikamat: Dato’ Yang Dipertua, soalan Yang Berhormat ADUN 
Serting mengenai Terimaan Bukan Hasil.  Dato’ Yang Dipertua, sehingga 
31 Oktober 2021, jumlahan, jumlah Terimaan Bukan Hasil adalah 
sebanyak 51,074,385.94 bersamaan 82.50% daripada sasaran 
belanjawan.  Dari jumlah tersebut sebanyak 47,741,632.12 adalah 
terimaan daripada Kerajaan Persekutuan melibatkan: 
 

 Pemberian Hitung Kepala: 18,669,840.00 ringgit. 
 

 Pemberian 50% Perbelanjaan Mengurus Jabatan di bawah Senarai 
Bersama sebanyak 21,068,441.34. 

 

 Ketiga: Pemberian Kos Perkhidmatan Bagi Pelaksanaan Projek 
Persekutuan oleh Negeri sebanyak 7,457,454.28. 

 

 Dan yang ke-4: Pemberian Cukai Pelancongan sebanyak 545,896.50. 
 
Selain itu, antara Terimaan Bukan Hasil adalah bayaran balik pinjaman 
oleh Badan-Badan Berkanun Negeri sebanyak 1.467 juta ringgit 
melibatkan: 
 

 Majlis Bandaraya Seremban: 200 ribu ringgit 
 

 MBI – Menteri Besar Negeri Sembilan (Pemerbadanan) melalui 
Syarikat Imapro Sdn. Bhd. : 543,907.38 

 

 Perbadanan Kemajuan Negeri, Negeri Sembilan (PKNNS): 
723,714.77. 

 
Walau bagaimanapun, Kerajaan Negeri dijangka tidak akan menerima 
bayaran bagi pemberian pertambahan hasil sebanyak 7.5 juta akibat 
daripada masalah kecairan tunai Kerajaan Persekutuan, seperti yang 
telah dimaklumkan oleh pihak Persekutuan.  Terima kasih Dato’ Yang 
Dipertua. 

4. RANG UNDANG-UNDANG PERBEKALAN (2022) 2021 

[Sambungan urusan] 

 
YB Yang Dipertua Dewan: Sekarang, saya rasa masa dah melebihi ya.  
Jadi kita masuk kepada, sambung balik perbahasan ya.  Yang semalam 
telah ditangguhkan.  Saya persilakan, Palong ya.  Sila Palong.  Silakan. 
 
YB ADUN Palong: Bismillahhirrahmanirrahim.  Alhamdulillah 

hirrabil’alamin wassalatuwassala mua’ala aysrofil ambiya iwal mursolin, 

wa’ala alihi wasohbihi ajma’in.  Rabbishrahli sadri wayassirli amri wahlul 

uqdatam millisani yafqahu qauli.  Assalamualaikum WBT dan salam 
sejahtera.  Terima kasih Dato’ Yang Dipertua, kerana mengizinkan saya 
untuk mengambil bahagian dalam perbahasan Rang Undang-Undang 
Perbekalan (2022) ataupun Belanjawan Negeri Sembilan Tahun 2022. 
 
Dato’ Yang Dipertua, saya ingin memulakan perbahasan ini dengan 
menyampaikan ucapan tahniah.  Yang pertamanya, kepada pihak 
kerajaan di atas kejayaan membentangkan belanjawan pada kali ini.  Dan 
yang keduanya adalah ucapan tahniah kepada Yang Berhormat Rantau 
di atas kejayaan memimpin PRN Melaka ya, sehingga membawa 
kemenangan yang besar kepada Barisan Nasional di Negeri Melaka.  
Syukur alhamdulillah, BN diberi mandat oleh rakyat Melaka untuk 
mengembalikan semula kecemerlangan memimpin negeri yang 
mempunyai rekod 60 lebih tahun.  Terima kasih rakyat Negeri Melaka. 
 
Dato’ Yang Dipertua, beralih kepada soal belanjawan, ada beberapa 
aspek yang ingin saya sentuh dan ingin saya beri pandangan, sekiranya 
boleh ditambah nilai, ditambah baik.  Bidang-bidang yang akan saya 
sentuh yang pertamanya adalah Bidang Tumpuan ekonomi rakyat.  Yang 
keduanya Bidang Tumpuan dalam soal kebajikan.  Dan yang ketiganya 
adalah Bidang Tumpuan dalam aspek kerohanian dan keagamaan. 
 
Saya mulakan dengan yang pertama.  Dalam bajet yang dibentangkan 
dalam Bidang Tumpuan ke-6 iaitu kerohanian dan agama ini, saya 
melihat tiada inisiatif atau tindakan untuk menaik taraf dan 
pembangunan infrastruktur institusi kegamaan ini.  Untuk makluman, di 
kawasan Palong umpamanya, terdapat 10 buah masjid yang rata-rata 
berusia hampir 30 – 40 tahun yang kebanyakannya memerlukan 
pembangunan infrastruktur atas faktor keuzuran.  Keuzuran kepada 
fasiliti yang sedia ada, malahan keuzuran ini juga telah pun berlarutan 
buat kesekian lamanya. 
 
Saya mengambil contoh, Masjid Kariah Felda Palong 6, ketika ini amat 
memerlukan pembaikan tandas kerana tidak mampu menjalankan 
fungsinya dengan baik.  Contoh yang kedua ialah Masjid Kariah Felda 

Palong 9 yang mengalami kerosakan pada struktur bumbungnya 
sehingga menjejaskan ruang solat ketika musim hujan.  Dan contoh yang 
ketiga adalah di Kampung Jeram Panjang, yang masjid kariahnya 
memerlukan pembaikan dari segi pendawaian letrik pada keseluruhan 
kawasan masjid, yang mana pada ketika ini berada dalam keadaan yang 
berbahaya dan kritikal.  Harapan saya semoga kerajaan dapat 
memberikan perhatian selain daripada menambah inisiatif yang ada, 
supaya ditambah juga satu lagi tajuk supaya boleh difokuskan kepada 
pembinaan atau membaik pulih masjid-masjid ini. 
 
Dato’ Yang Dipertua, masjid adalah rumah Allah dan jantung hati kepada 
umat Islam, sekaligus menjadi pusat kehidupan umat Islam sejak zaman 
baginda Rasullullah SAW, para sahabat tabi’in, masjid adalah institusi 
yang paling utama dan mempunyai pengaruh besar dalam membina 
individu, masyarakat dan umat Islam yang terbaik.  Oleh yang demikian, 
saya mohon agar perkara ini diambil perhatian segera oleh pihak yang 
berwajib. 
 
Dato’ Yang Dipertua, saya pergi perkara yang kedua yakni berkenaan 
dengan klinik kesihatan.  Klinik kesihatan di Pusat Bandar Felda Palong 
4, 5 dan 6.  Pertamanya terima kasih saya rakamkan kepada Kerajaan 
Persekutuan kerana meluluskan bajet untuk menaik taraf Klinik 
Kesihatan Felda Palong 4, 5 dan 6 yang akan bermula pada awal 
Disember ini.  Kedaifan klinik ini akhirnya terbela dan kemudahannya 
bakal dirasai oleh setiap pelanggan apabila siap naik taraf kelak.  Dengan 
pelaksanaan projek-projek klinik daif ini, terbuktilah bahawa isu yang 
pernah saya bangkitkan dalam Dewan ini pada satu ketika dahulu, pada 
tahun 2019, yang disangkal oleh EXCO Kesihatan pada ketika itu.  Saya 
kata; klinik Kesihatan Palong 4, 5, 6 daif, tapi pada ketika itu Repah kata; 
YB Palong tidak buat homework.  Nah!  Hari ini terbukti tajuk projek pun 
menaik taraf klinik daif.  Jadi, benarlah apa yang saya katakan sebelum 
ini.  Mesej saya nak sampaikan ialah, tidak semestinya bila kita 
pembangkang, semua yang kita cakap tu tak boleh pakai.  Ada perkara-
perkara yang perlu diberi perhatian kerana kita berada di bawah untuk 
membawa suara ini kepada pengetahuan kerajaan untuk diambil 
tindakan yang sewajarnya. 
 
Dato’ Dipertua, namun begitu, apabila di, dilakukan pembaikan klinik ini, 
maka operasi klinik ini terpaksa dipindahkan daripada Palong 4, 5, 6 ke 
Palong 3, ke Palong 2, ke Palong 7 dan 8, dan juga Palong 9, 10 dan 11 
yang jaraknya sudah menjadi di antara 15 – 20 atau 25 kilometer.  Cuma 
pangharapan saya kepada EXCO ataupun Kerajaan Negeri, kalau boleh 
cuba pertimbangkan supaya diwujudkan satu klinik sementara di 
kawasan yang berhampiran untuk memudahkan warga-warga emas 
khususnya kerana ramai yang menjadi tetamu tetap di klinik ini adalah 

mereka yang sudah berusia lebih 60 tahun, yang perlu ambil ubat secara 
berkala, yang perlu buat rawatan secara berkala.  Mereka tidak 
berkemampuan untuk bergerak ataupun pergi daripada Palong 4, 5, 6 
nunn ke pergi ke Palong 7 dan 8, pergi ke Palong 9, 10 dan 11, yang 
jaraknya sudah menjadi 25 – 30 kilometer.  Mungkin pihak Kerajaan 
Negeri jugak boleh fikirkan atau pihak kesihatan daerah boleh fikirkan 
untuk klinik bergerak secara berkala untuk memudahkan urusan rakyat, 
Yang Berhormat Dato’ Yang Dipertua. 
 
Dato’ Yang Dipertua, jugak berhubung dengan klinik kesihatan ini 
ataupun bajet yang dibentangkan dalam Bidang Tumpuan yang ke-3 iaitu 
inisiatif yang ke-2 iaitu tabung perubatan hemodilasi, hemodialisasis, 
hemodialisis ya, hemodialisis.  Saya menggesa supaya kerajaan 
mewujudkan satu pusat hemodialisis di kawasan Pusat Bandar Palong 4, 
5 dan 6.  Sekarang ni, pusat yang berhampiran ialah terletak di Gemas 
dan di Bandar Seri Jempol.  Kalau mereka, dia orang nak, nak pergi cuci 
darah, kena keluar rumah seawal pagi, menjelang senja baru sampai 
balik ke rumah.  Jadi kalau boleh, di atas, di bawah Bidang Tumpuan 
ke-3, inisiatif ke-2 ini, kalau boleh diwujudkan pusat ini akan 
memberikan banyak bantuan dan kelegaan kepada masyarakat 
setempat. 
 
Dato’ Yang Dipertua, saya bergerak ke yang, point yang seterusnya yakni 
berkenaan dengan Bidang Tumpuan ekonomi rakyat, inisiatif ke-11 iaitu 
pembinaan pusat penempatan semula penjaja di kawasan Pusat Bandar 
Palong 4, 5 dan 6.  Ini satu idea yang baik.  Saya mohon pada Kerajaan 
Negeri, saya lihat di dalam inisiatif yang ditunjukkan ini, ada 
diperuntukkan duit untuk disusun semula pusat penempatan penjaja.  
Saya syorkan supaya dibuat di kawasan Pusat Bandar Palong 4, 5 dan 6.  
Di kawasan Palong tu ada satu je bandar, pusat bandar, nama pun pusat 
bandar, tapi tidak ada satu pusat penjaja yang cantik, yang kemas, yang 
boleh diguna pakai ataupun yang boleh digunakan oleh anak-anak 
ataupun anak-anak muda yang berniaga di situ. 
 
Dato’ Yang Dipertua, saya melihat, untuk kita membina pusat 
penempatan ini, pastinya Kerajaan Negeri perlu memohon, memohon 
tanah ataupun sebidang tanah daripada pihak FELDA.  Saya rasa ini tidak 
menjadi masalah.  Dia boleh isi borang untuk kegunaan tanah dan 
insyaAllah FELDA akan beri kebenaran. 
 
Isu yang saya nak bangkitkan juga ialah, saya baru-baru ini mendapat 
aduan, aduan saya peroleh mengatakan bahawa ada wakil Kerajaan 
Negeri yang telah memberi kebenaran kepada syarikat atau individu 
untuk menjalankan operasi perniagaan kereta terpakai di atas tanah 

FELDA tanpa sebarang permohonan atau kelulusan daripda pihak tanah 
rancangan. 
 
Dato’ Yang Dipertua, saya tadi dengar soal isu FELDA tadi, mengikut 
perjanjian di antara FELDA dan kerajaan, dia ada perjanjian.  Dan 
perjanjian antara FELDA dan Kerajaan Negeri ini untuk membangun dan 
mentadbir kawasan FELDA ini telah pun disahkan oleh Mahkamah 
Rayuan dalam satu kes pada tahun 2011 dan 2014.  Dan kes ini menjadi 
rujukan di mana tidak ada mana-mana pihak yang ada, yang ada bidang 
kuasa untuk memberikan tanah kepada mana-mana individu atau 
syarikat untuk memiliki, untuk memajak, untuk menyewa dan 
menggunakan tanah tersebut tanpa kelulusan FELDA.  Saya difahamkan 
tanah tersebut telah pun diberikan kepada pengusaha, oleh wakil 
Menteri Besar katanya.  Jadi adakah perkara ini benar?  Dan saya 
difahamkan oleh FELDA, tidak ada permohonan rasmi yang dibuat oleh 
mana-mana pihak berhubung penggunaan tanah ini.  Maknanya Dato’ 
Yang Dipertua, ini ialah isu pencerobohan.  Takkanlah wakil kerajaan nak 
buat pencerobohan.  Kalau individu yang tidak, tidak siapa-siapa nak 
buat, itu soal lain tapi adakah wakil kerajaan boleh buat pencerobohan 
seumpama ini.  Dan ini menjadi di bawah apabila gambar-gambar ni viral.  
Gambar wakil Menteri Besar bawak pengusaha ini pergi melawat tapak, 
kemudian gambar lagi viral baru-baru ini, wakil Menteri Besar pulak 
merasmikan pusat perniagaan tersebut.  Dan ini menjadi isu di kalangan 
rakyat. 
 
Lebih baik saya rasa pada hemat saya, wakil Menteri Besar ni, bawak isu 
ni, isu longkang yang tersumbat di kawasan pusat bandar.  Haa ini saya 
bawakkan gambar ni, ini adalah gambar papan tanda, papan iklan Majlis 
Perbandaran Jempol, tersergam indah.  Baru buat ni ya.  Dan di bawahnya 
tertulis tu: “Sila Jaga Kebersihan Bandar Kita.  Sebarang maklumat lanjut 
sila hubungi Unit Korporat”.  Dan tertera di situ adalah banner Yang Amat 
Berhormat Menteri Besar, cantik.  Tapi di bawahnya, untuk pengetahuan 
Bahau, ialah keadaan longkang yang busuk, yang tidak terurus.  Dah saya 
sebut banyak kali dah.  Dengan baunya yang sampai di situ, di situ ada 
banyak gerai-gerai minum, dengan baunya yang busuk, yang tersumbat.  
Haa inilah keadaan dia.  Lebih baiklah wakil kerajaan ni, wakil Menteri 
Besar ni buat kerja-kerja macam ni.  Lagi orang suka, lagi orang sayang.  
Sepertimana yang disebut oleh Chennah semalam, walk the talk.  Cakap 
serupa bikin.  Kita kerajaan mesti buat yang terbaik, menjadi contoh pada 
yang lain.  Kalau kita menceroboh suka hati, bagaimana kita nak kawal 
rakyat lain buat ceroboh suka hati.  Hari ini dengan longkang tidak 
terurus, dengan kawasan diambil tidak secara serata.  Ada yang diambil 
sampai 1 ekar, 2 ekar.  Ada yang nak mohon sekangkang kera pun tak 
dapat nak buat perniagaan kerana tidak diurus dengan baik.  Harapan 
kita supaya kerajaan baru yang ada ini buat lebih baik, tapi malangnya 

ada pulak wakil Menteri Besar, katanya, ya, katanya; dialah yang 
memberi kebenaran.  Dan saya difahamkan Polis, FELDA akan buat 
report Polis tentang pencerobohan tanah ini.  Sungguh memalukan Dato’ 
Yang Dipertua.  Harap diambil perhatian.  Dan saya mohon Yang Amat 
Berhormat untuk menjawab isu ini. 
 
Dato’ Yang Dipertua, isu seterusnya adalah berkenaan dengan kenaikan 
kos barangan harian.  Dato’ Dipertua, pertama sekali saya tak faham 
macam mana harga barang ni boleh naik.  Memang saya pelik sebab 
semenjak 2018 di, sebelum itu dikatakan bahawa kalau BN jatuh, harga 
barang pun jatuh.  Bukan begitu Pertang ya?  Bila BN jatuh, harga barang 
jatuh.  Haa bila GST tak ada, harga barang pun turun.  Jadi GST dah lama 
tak ada dah.  BN pun dah lama jatuh dah.  Dah 3 tahun lebih, nak masuk 
tahun yang ke-4, tapi harga barang masih terus mendadak naik.  Ini jelas 
pada kita bahawa apa cerita atau propaganda yang ….. 
 
YB ADUN Repah: Minta celah. 
 
YB ADUN Palong: ….. dilontarkan dulu bahawa harga ….. 
 
YB ADUN Repah: Minta celah. 
 
YB ADUN Palong: ….. barang.  Sebentar. 
 
YB ADUN Repah: Minta celah. 
 
YB ADUN Palong: Harga barang akan turun kalau BN turun ….. 
 
YB ADUN Repah: Minta celah. 
 
YB ADUN Palong: ….. adalah tidak benar sama sekali. 
 
YB ADUN Repah: Minta laluan. 
 
YB Yang Dipertua Dewan: Laluan. 
 
YB ADUN Palong: Dato’ Yang Dipertua, boleh sekejap lagi, dia EXCO, 
takkan EXCO nak mencelah. 
 
YB Yang Dipertua Dewan: Tak, tak, boleh tanya tak boleh. 
 
YB ADUN Repah: Saya nak dapatkan ….. 
 
YB ADUN Palong: EXCO bolehlah jawab ….. 

YB ADUN Repah: ….. penjelasan. 
 
YB ADUN Palong: …..ketika penggulungan. 
 
YB ADUN Repah: Saya nak tahu siapa Kerajaan Persekutuan sekarang? 
 
YB ADUN Palong: Jawab, jawab ketika penggulungan ….. 
 
YB ADUN Repah: Siapa Perdana Menteri-nya? 
 
YB ADUN Palong: Isunya Dato’ Yang Dipertua.  Isunya sekarang ini 
bukan isu sekarang ….. 
 
YB ADUN Repah: Jawablah. 
 
YB ADUN Palong: ….. kenapa naik ….. 
 
YB Yang Dipertua Dewan: Dah, dah, dah. 
 
YB ADUN Palong: ….. tetapi ialah apa yang kita nak buat.  Tak ada soalan, 
tak ada.  Saya tak benarkan. 
 
YB ADUN Repah: Takut ke? 
 
YB ADUN Palong: Repah jawab pasal kesihatan….. 
 
YB ADUN Repah: Kenapa, takut ke? 
 
YB ADUN Palong: ….. klinik kesihatan ….. 
 
YB ADUN Repah: Kenapa, takut ke? 
 
YB ADUN Palong: ….. kena jawab.  Saya tak takut. 
 
YB ADUN Repah: Habis, benarkanlah ….. 
 
YB ADUN Lenggeng: BN menang, barang naik. 
 
YB ADUN Palong: Repah, EXCO jawab ….. 
 
YB ADUN Repah: Beri laluan ….. 
 
YB ADUN Palong: ….. masa penggulungan. 
 
YB ADUN Repah: Bagi laluan. 

YB ADUN Palong: Masa dia panjang.  Saya tak ada masa. 
 
YB ADUN Repah: Kalau tak berani, jangan ….. 
 
YB ADUN Palong: Duduklah Repah.  You EXCO, jawablah ….. 
 
YB ADUN Repah: Ya saya tahu saya EXCO. 
 
YB ADUN Palong: ….. masa penggulungan.  Tak apa, duduk. 
 
YB ADUN Repah: Saya nak dapatkan penjelasan ….. 
 
YB Yang Dipertua Dewan: Gini, gini. 
 
YB ADUN Palong: Repah duduk. 
 
YB ADUN Gemencheh: Duduklah Repah. 
 
YB ADUN Palong: Jadi kerajaan ni kena sabar. 
 

YB ADUN Gemencheh: Kerajaan sekarang ni Kerajaan Perikatan 
Nasional ….. 
 
YB ADUN Palong: Ya. 
 
YB ADUN Gemencheh: ….. bukan Kerajaan Barisan Nasional, kena faham 
tu. 
 
YB ADUN Palong: Ya. Kena sabar. 
 
YB ADUN Gemencheh: ….. siapa Menteri dia, siapa Timbalan Menteri 
dia. 
 
YB ADUN Jeram Padang: Tak apa Yang Berhormat Palong, nanti mereka 
akan berbaris di luar sana dengan peneroka Gatco. 
 
YB ADUN Palong: Haa kan. 
 
YB Yang Dipertua Dewan: Okay gini. 
 
YB ADUN Palong: Dato’ Yang Dipertua ….. 
 
YB Yang Dipertua Dewan: Jap. Jap. jap.  Saya ni pengadil.  Kalau soal, 
pasal, dia bukan, dia bukan gulung, dia tanya soalan.  Soalan tu jawablah 
dulu, kerajaan sekarang, kerajaan siapa.  Bagilah nama, jawablah. 

YB ADUN Palong: Dato’ Yang Dipertua, jawapannya sonang ya, Kerajaan 
Perikatan Nasional. 
 
YB Yang Dipertua Dewan: Siapa ….. 
 
YB ADUN Repah: Ye ke.  Siapa Perdana Menteri-nya ….. 
 
YB ADUN Palong: Boleh saya sambung Dato’ Yang Dipertua? 
 
YB Yang Dipertua Dewan: Okay, dah. 
 
YB ADUN Palong: Boleh saya sambung?  Dato’ Yang Dipertua, isunya 
sekarang ini ialah bukan isunya kenapa harga barang naik. Itu forum 
yang berbeza.  Isunya ialah dalam bajet kita pada hari ini, apa yang 
Kerajaan Negeri boleh buat untuk kita menyantuni rakyat, mereka yang 
terkesan akibat kenaikan harga barang.  Itu point utama yang saya nak 
sampaikan ya.  Jadi Repah janganlah terasa sangat, ya, itu point utama 
saya nak sampaikan.  Sepertimana ….. 
 
YB ADUN Repah: Saya bukan terasa. 
 
YB ADUN Palong: ….. yang kita sedia maklum. 
 
YB ADUN Repah: ….. saya cuma nak dapatkan penjelasan. 
 
YB ADUN Palong: Okay, okay, dah, okay, okay.  Berharap bertenang, 
harap bersabar. 
 
YB Yang Dipertua Dewan: Palong …..[percakapan secara off mic]. 
 
YB ADUN Palong: Itu deh.  Gangguan, gangguan Dato’ Yang Dipertua, ini 
ponting ni.  Gangguan, gangguan. 
 
YB Yang Dipertua Dewan: Tolong, tolong. 
 
YB ADUN Palong: Sepertimana yang kita maklum, ketika ni harga 
barangan mengalami peningkatan harga dari hari ke hari.  Peningkatan 
harga barangan ini sedikit sebanyak memberi kesan terhadap kuasa 
membeli rakyat.  Kenaikan harga barangan keperluan asas dalam 
pasaran menyebabkan masyarakat mulai tertekan.  Ketika ini, rakyat 
amat memerlukan sokongan bagi membolehkan mereka meneruskan 
kehidupan dalam keadaan yang sempurna tanpa sebarang kekurangan. 
 
Dato’ Yang Dipertua, apakah tindakan atau rancangan Kerajaan Negeri, 
kalau boleh difikirkan untuk membantu mengharmonikan kehidupan 

rakyat yang terkesan daripada kenaikan harga barangan keperluan ini.  
Semalam kita dengar ADUN Rantau memberikan cadangan.  Contohnya 
kita pengeluar ayam, yang hebat yang besar, bagaimana caranya 
Kerajaan Negeri boleh berbincang untuk, untuk mengurangkan kos 
pengeluaran harga ayam ataupun kurangkan kos penjualan kepada 
rakyat.  Dan saya suka mencadangkan, kalau boleh mungkin Kerajaan 
Negeri boleh syorkan satu, setiap bulan sekali, ada penjualan secara 
subsidi kepada rakyat.  Keluarkan peruntukan kepada setiap Ahli Dewan 
Undangan Negeri, mungkin 100 ribu atau 200 ribu ke, untuk kita top up 
kan kos kepada contohnya kalau ayam harga sekarang katalah 7.50, kita 
tampung 1.00 setiap kilo untuk diberi kepada rakyat dan kita jual secara 
bersubsidi.  Dan libatkanlah semua, kita ada 36 Dewan Undangan Negeri, 
kalau satu Dewan Undangan Negeri 100 ribu, baru 3.6 juta.  Kenapa kita 
perlu cap kepada 88 juta defisit?  Kenapa 88?  Adakah kerana ia feng shui 

yang baik? 8-8 kan.  Kita boleh jadikan dia 98, boleh jadi 108, tak ada 
masalah sekiranya ia untuk kebaikan dan kemakmuran rakyat, Dato’ 
Yang Dipertua. 
 
Dato’ Yang Dipertua, pada masa yang sama jugak, sektor perladangan, 
contoh di felda terutamanya.  Pengusaha ladang mula mengeluh 
kenaikan hampir 100% harga barangan keperluan ladang seperti baja 
dan racun.  Saya bagi contoh, racun yang biasa digunakan oleh, oleh 
peladang, Ecomax contohnya, racun Ecomax 20 liter, dulu harga 290.00 
ringgit, hari ini 460.00 ringgit, 480.00 ringgit, kadang-kadang sampai 
500.00 ringgit harga dia.  Dan contoh yang kedua, racun Garlon, yang 4 
liter, harga sebelum 90.00 ringgit, hari ini harganya 190.00 ringgit.  Inilah 
kenaikan-kenaikan kos yang sebenarnya sangat mencengkam ya, 
kehidupan khususnya penoreh-penoreh getah kerana mereka bukan saja 
dibelenggu dengan harga getah rendah yang rendah, tetapi dengan 
musim hujannya ya, dengan penyakit Pestalotiopsis-nya, yang 
menyebabkan getah, pengeluaran getah mereka merudum hampir 50 – 
70% sebulan.  Jadi inilah di antara keluh kesah yang pada hemat saya 
supaya kerajaan yang prihatin, kerajaan yang bertanggungjawab 
bolehlah memikirkan apa cara untuk kita mengharmonikan rakyat 
supaya rasakan rasakan bahawa mereka juga terbela dalam keadaan 
kenaikan harga kos yang begitu mendadak, Dato’ Dipertua. 
 
Dato’ Yang Dipertua, saya tidak berhajat untuk meneruskan lagi 
memandangkan masa tidak ….. 
 
YB Yang Dipertua Dewan: Terima kasih. 
 
YB ADUN Palong: ….. mengizinkan.  Terima kasih.  Assalamualaikum 

WBT. 

YB Yang Dipertua Dewan: Terima kasih Palong.  Sekarang silakan Yang 
Berhormat Juasseh. 
 
YB ADUN Juasseh: Saya bukak ya Dato’ Dipertua [face mask]. 
 
YB Yang Dipertua Dewan: Haa boleh bukak.  Kita jauh. 
 
YB ADUN Juasseh: Tak sampai kan.  Bukak ya.  
Bismillahhirrahmanirrahim.  Assalamualaikum WBT dan salam sejahtera 
kepada semua ya, terutamanya saya mengucapkan terima kasih kepada 
Yang Berhormat Dato’ Yang Dipertua, kerana memberi peluang juga 
kepada saya untuk membahaskan usul belanjawan Kerajaan Negeri bagi 
tahun 2022 yang akan datang.  Dan sepertimana yang dimaklumkan oleh 
Yang Berhormat Sikamat, belanjawan kita pada tahun 2022 merupakan 
belanjawan defisit di mana perbelanjaan akan mengatasi pendapatan 
sebanyak 88 juta ringgit.  Ini merupakan tahun yang kedua belanjawan 
defisit dibentangkan oleh yang ber, Yang Amat Berhormat Sikamat dan 
sebenarnya kita boleh terima.  Soal belanjawan defisit ni kita boleh 
terima kerana kita semua sedia maklum bahawa kita dalam proses, 
negara kita dalam proses pemulihan ekonomi akibat daripada COVID-19 
baru-baru ini. 
 
Yang Berhormat Dato’ Dipertua, panjang sebenarnya ucapan belanjawan 
Yang Amat Berhormat tempoh hari.  Saya sempat membacalah walaupun 
saya ni malas sikit, tapi rajin jugak baca 54 muka surat ni.  Dan saya 
terbaca tentang Yang Amat Berhormat juga mengucapkan tahniah ya, 
kepada pasukan bola sepak Negeri Sembilan FC yang telah berjaya 
menjadi juara Liga Perdana bagi tahun, bagi tahun inilah ya.  Jadi untuk 
itu, saya juga mengambil kesempatan sebagai seorang pencinta dan 
penyokong bola sepak Negeri Sembilan, saya juga mengambil 
kesempatan untuk mengucapkan tahniah kepada pasukan bola sepak 
Negeri Sembilan FC kerana berjaya menjadi juara Liga Perdana.  Ini juga 
merupakan kejayaan semula kepada, pada pasukan bola sepak Negeri 
Sembilan.  Walaupun ini bukanlah kali yang pertama Negeri Sembilan 
mencipta kejayaan, kerana sewaktu Yang Berhormat ADUN Rantau 
memimpin persatuan bola sepak juga dulu, kita pun menempa banyak 
kejayaan.  Saya sendiri mengetuai pasukan bola sepak Negeri Sembilan 
menjadi juara Liga Super Dato’ Yang Dipertua, haa.  Itulah sekali.  Bukan 
kerja mudah, setahun, juara Liga Super, mudah, bukan mudah Dato’ 
Dipertua.  Dan juga menjadi juara Liga Perdana, Piala Malaysia pun ada 2 
kali. 
 
Jadi sepertimana kebiasaanlah ya, hari ini pasukan Negeri Sembilan baik 
di bawah jurulatih yang saya, sama saya juga dulu tu, K. Devan tu, jadi 
kebiasaannya kita ni, dalam negara kita ni Dato’ Dipertua, orang muda ni 

terikut dengan trend, macam Lee Chong Wei menang badminton, semua 
orang beli raket.  Bukan orang muda saja, orang lama pun beli raket, 
semua cuba-cuba nak main badminton, kecoh semua kan.  Begitu jugak 
bola sepak di Negeri Sembilan ni.  Dah jadi johan ni ramai yang, ramailah 
yang minat bermain bola, menganjurkan pertandingan bola dan 
sebagainya seperti kata YB Paroi tadi ya, Piala Yang Amat Berhormat 
Menteri Besar.  Bagus ya.  Saya pun buat jugaklah kecil-kecilan, ramai 
jugak yang buat kecil-kecilan.  Ini bagus sebenarnya. 
 
Bila gunakan Piala Yang Amat Berhormat Menteri Besar ni, Menteri 
Besar sebagai satu institusi, Menteri Besar, kerajaan.  Jadi yang heran 
kepada saya ialah, di lokasi pertandingan ni, kenapa bendera parti yang 
banyak naik?  Dato’ Yang Dipertua.  Macam di Kuala Pilah, saya lalu hari-
hari tu, macam Holland ke apa main, oren.  Dato’ Yang Dipertua oren kan?  
Oren, biru, ini dah jadi cerita lain.  Piala YAB MB dah jadi cerita politik.  
Di Seremban, saya difahamkan penuh bendera di padang, di padang MPS 
tu.  Jadi itu kita kena hormati piala ni Yang Amat Berhormat, Dato’ Yang 
Dipertua, kerana seperti kata saya tadi, MB ni satu institusi kepimpinan 
negeri.  Tak wajarlah sebenarnya mana-mana pihak secara terbuka, di 
tempat terbuka memenuhi padang-padang ini dengan bendera parti-
parti politik.  Kita tahu anak-anak muda kita memang suka main bola 
Dato’ Dipertua, mereka tak ambil tahu sangat pun, mereka, penting 
mereka main bola sebab Negeri Sembilan baru lepas juara bola.  Siapa 
anjurkan pertandingan pun mereka ramai datang.  Tetapi kawalan mesti 
dibuat kerana tak sepatutnya bendera-bendera parti politik ini 
memenuhi padang-padang ni.  Saya tak tahu PBT-lah boleh ke tak boleh.  
Macam di Kuala Pilah, stadium Pilah tu, kalau lalu hari Ahad ni mesti 
banyak tu.  Dan orang tak kesah pun, tinggal lagi bagi saya ini tidak 
menghormati piala tersebut, sebab piala ni Piala YAB MB.  Bukan piala 
Pengerusi, Pengerusi Perhubungan itu, ini dan sebagai, itu lain.  Tapi ini 
dah dibuat, dibuat secara terbuka pun tak sesuai.  Kalau parti politik 
pasang bendera tempat tertutup atau fungsi program politik, itu okay.  
Bila sukan ini sepertimana Dato’ Dipertua, kita sedia maklum sukan ni 
untuk kebaikan tubuh badan kita, kebaikan minda kita, dan untuk 
ukhwah sebenarnya khususnya dalam keluarga anak-anak muda di 
Negeri Sembilan.  Jadi saya harap ini boleh diberi perhatianlah oleh EXCO 
Belia kita, EXCO daripada Paroi, Yang Berhormat Paroi.  Beliau yang 
menyebut tadi, ini program kerajaan, jadi kita kena hormatilah perkara 
ini. 
 
Yang kedua, Dato’ Yang Dipertua, belanjawan 2021 juga, fokus kepada 2 
Bidang Tumpuan, 8 Bidang Tumpuan ya.  An, mintak maaf, kepada 2 
Bidang Tumpuan yang, yang saya nak ambil satu iaitu soal pendidikan 
Dato’ Yang Dipertua.  Saya melihat kepada banyaknya belanjawan ini, 
insentif yang diberikan tapi saya tak nampak satu yang terus diberikan 

kepada PIBG, Dato’ Yang Dipertua.  PIBG ni satu badan yang penting di 
peringkat sekolah dan ibu bapa.  Dan kita tahu bahawa sejak negara kita 
menghadapi PKP ni, sekolah tak dapat nak mengumpulkan ibu bapa.  Tak 
dapat mengumpulkan murid.  Dan justeru itu tak ada pungutan pun 
yuran PIBG ni.  Boleh katakan kantung PIBG ni tak ada duitlah Dato’ 
Dipertua ya.  Jadi apabila dibukak sekejap hari itu, PIBG ramai yang dah 
mula membuat mesyuarat-mesyuarat PIBG.  Sebahagiannya secara 
online, dan sebahagian lagi mengadakan mesyuarat secara terbuka.  Jadi 
saya berharap Kerajaan Negeri mungkin adalah melalui peruntukan P50 
tu mungkin jugak, saya terfikir jugak tadi tu, mungkin nak gunakan P50 
yang 30 juta tu, mungkin nak bantu.  Tapi apa yang saya nak ingatkan di 
sini ialah sewajarnya PIBG ni kita bantulah mengikut skala sekolah.  
Kalau ramai murid tu lebihlah sikit.  Ini patutnya secara tetap sebab ini 
penting untuk pendidikan anak kita Dato’ Dipertua. 
 
Sehubungan dengan mesyuarat PIBG Dato’ Dipertua.  Ini satu saya nak 
cakap.  Sekarang ni kita tahu bahawa peraturan 3.0 tidak membenarkan 
orang luar masuk ke sekolah walaupun untuk merasmikan apa juga 
program di sekolah.  Ini YB Ampangan tahu ni ya.  Tetapi sekolah kadang 
kala mereka perlu untuk memanggil pemimpin-pemimpin setempat dan 
ramailah YB-YB jugak mungkin di sebelah sana, sebelah sini pun ada 
yang dipanggil untuk merasmikan mesyuarat PIBG dan sebagianya, 
tetapi tak boleh buat di sekolah Dato’ Dipertua, kena buat di luar.  Jadi 
sekolah kena fikirlah nak sewa hotel ke, nak sewa dewan ke dan sebagai, 
tapi kebanyakan sekolah ni, sekolah kurang murid Dato’ Dipertua.  
Sekolah-sekolah di kampung yang tak ada kemudahan-kemudahan 
fasiliti-fasiliti bangunan, dewan-dewan, hotel pun tak ada apatah lagi 
kan.  Jadi mereka ni perlukan dewan, tempat untuk mengadakan 
mesyuarat PIBG. 
 
Di sini saya nak sebut satu perkara yang mungkin Dato’ Dipertua tak 
maklum, bahawa ada mesyuarat PIBG yang diadakan di tepi kolam, sebab 
pemimpin kampung tak benarkan gunakan balai raya Dato’ Dipertua.  
Sekolah tu sekolah kecil je, mungkin 20 orang je datang, mak bapak ni, 
sesuai untuk kapasiti satu balai raya.  Pemimpin kampung tak, tak bagi 
benarkan balai raya ni.  Terpaksalah buat mesyuarat di tepi kolam.  Dan 
ada sekolah tu mula-mula dibenarkan, akhirnya tak dibenarkan, terpaksa 
pulak PIBG diadakan bawah pokok di gelanggang futsal.  Ini pemimpin 
kampung Dato’ Dipertua. 
 
YB Yang Dipertua Dewan: Boleh tak saya apa sikit, pasal yang ni, 
sekolah ni.  Memang ada arahan daripada Kementerian Pendidikan tu. 
 
YB ADUN Juasseh: Tau. 

YB Yang Dipertua Dewan: Tidak membenarkan, khususnya kami 
pemimpin-pemimpin negeri untuk hadir di sekolah-sekolah.  Jadi saya 
dah rasmikan 3 – 4 buah sekolah, buat di luar.  Dan apa, sekolah-sekolah 
kita memang daif, daif tak ada duit.  Dia orang nak jugak buat, pasal biasa 
bila panggil kita, kita akan bagilah sikit bantuan.  Salahnya saya, 
Kementerian Pendidikan-lah, sebelum ni tak ada masalah sekolah.  Saya 
sendiri pun 4 dah saya rasmikan di luar.  Dan bayangkan dia orang 
mengeluh sebab apa, nasional tak bantu, apa tak bantu, jadi saya 
bantulah. 
 
YB ADUN Juasseh: Faham. 
 
YB Yang Dipertua Dewan: Haa, terima kasih. 
 
YB ADUN Juasseh: Saya faham Dato’ Dipertua.  Itu cerita tadi, saya akui 
benda tu, Peraturan 3.0 tu, memang tak benarkan.  Bila sekolah buat di 
luar, dalam konteks kampung Dato’ Dipertua, apa salahnya pemimpin 
kampung, secara khusus sebut MPKK-lah ya, benarkanlah mesyuarat 
PIBG buat di balai raya.  Haa jangan di, jangan tak dibenarkan.  Jangan 
terlampau rigit dari segi ini kerana saya baca sebenarnya Dato’ Dipertua, 
saya baca Bidang Tumpuan pemerkasaan komuniti, Yang Amat 
Berhormat tulis ni, usaha pemerkasaan ni hendaklah melalui pemba, 
penambahbaikan infrastruktur dan kemudahan kepada masyarakat 
serta program community base yang akhirnya akan diterjemahkan 
kepada kesejahteraan dan kesepakatan komuniti.  Itu pergi dia.  Ini soal 
kampung saja pun.  Sekolah kampung pun.  Tak ramai pun budak 
muridnya.  Setakat balai raya punya kapasiti dengan SOP sebagainya, 30 
orang masuk.  Tapi sedih, tapi ini bukan berlaku di DUN Juasseh, Dato’ 
Dipertua, saya kena, nanti orang Juasseh marah pulak, pemimpin di 
Juasseh kerjasama banyak.  Tapi ni berlaku jugak di Kuala Pilah yang saya 
terpendamlah dalam hati saya.  Tengok mesyuarat PIBG buat di tepi 
kolam, di gelanggang futsal bawah pokok, ini tak sepatutnya berlaku 
kerana di kampung, kita ada balai raya.  Setengah balai raya tu, Dato’ 
Menteri Besar sebut ni, perkasakan dan menambah baikkan infrastuktur.  
Banyak balai raya dah ubah suai.  Boleh, cukup.  Takkanlah soal 
pendidikan pun nak dipolitikkan Dato’ Dipertua.  Tak benarkan.  Ini saya 
kena tegur Dato’ Dipertua, kerana ini realiti yang berlaku dalam 
masyarakat kita kerana kurangnya ilmu, kerana tertutup kita punya 
minda ni dalam soal pendidikan, dalam soal kesihatan ni.  Saya di Juasseh 
Dato’ Dipertua, saya dah sebut dulu dalam Dewan dulu, di Juasseh soal 
vaksin buat balai raya, dewan orang ramai, pemimpin kampung semua 
benarkan, kerana mereka faham.  Ini bukan soal politik, ini soal 
masyarakat.  Ibu bapa, PIBG soal masyarakat.  Kesihatan soal 
masyarakat.  Jadi tak perlu kita politikkan.  Jadi itu teguran saya yang 
kedua Dato’ Dipertua. 

Yang ketiga, soal perbelanjaan pembangunan.  Saya nak sebut tentang 
agihan yang ketiga, iaitu soal infrastrukturlah ya, agihan yang ketiga 
daripada perbelanjaan pembangunan.  Kita pun sedia maklum bahawa 
sepertimana disebut oleh YB Chennah semalam, Kerajaan Persekutuan 
banyak menyalurkan melalui peruntukan MARRIS ke negeri ini.  Dan kita 
mesti ingat macam mana kita dapat banyak di Negeri Sembilan ini 
peruntukan MARRIS ini Dato’ Dipertua.  Saya pernah pegang, duduk di 
portfolio ini sebenarnya, menggesa semua Jurutera Daerah ni 
mendaftarkan sebanyak mungkin jalan dalam kawasan masing-masing 
supaya dengan panjangnya jalan yang kita dah wartakan ini, bertambah 
banyaklah peruntukan MARRIS ni.  Dia mesti wartakan Dato’ Dipertua.  
Exercise ni pada tahun 2000, saya tak ingat, masa saya kerja JKR dulu.  
Kita buat exercise sebab kita nak kejar duit MARRIS ni banyak.  
Alhamdulillah sekarang ni banyak duit MARRIS ni.  Jadi kita gunakan 
secara berhemah.  Ini membantu sebenarnya, Kerajaan Negeri 
beruntung kerana dengan duit MARRIS ni selenggaraan jalan, longkang, 
macam-macam lagilah, dari segi pembangunan dapat diselesaikan tanpa 
menyentuh duit daripada Kerajaan Negeri sendiri, tabung Kerajaan 
Negeri sendiri. 
 
Tapi dalam menjalankan usaha ini, Dato’ Dipertua, saya harap, yelah 
sebab duit banyak kan, janganlah sampai turap jalan ni sampai berkali-
kali.  Sampai dah tinggi jalan ni dah.  Duit banyak.  Kontraktor cari kojo, 
Pejabat Daerah bagi, turap lagi, turap lagi.  Dan ini pun saya tak nampak 
rasional dialah ya, Dato’ Dipertua.  Ada orang complaint dengan saya tu: 
“To’ jalan kampung dah tinggilah, nak selisih dah payah jadi eh, beberapa 
kali nak turap ni, 3 kali nak turap?”  Dato’ SFINO pandang saya, betul 
Dato’ Seri.  Ini realitinya.  Duit banyak, tak apa.  Tetapi janganlah sebab 
nak nurap punya pasal, sampai nak berselisih jalan kampung pun payah 
Dato’ Seri, Dato’ Dipertua ya.  Dah tinggi jalan tu, macam mano nak selisih 
kan.  Konolah buek longkang lagilah, nak tinggikan itu dan sebagainya.  
Jadi saya nak, ini satu perkara yang saya lihat perlu diambil perhatianlah.  
Kita bersyukur Negeri Sembilan bersyukur kerana duit banyak, tak perlu 
sentuh tabung Kerajaan Negeri sebab kita dah ada MARRIS ni, daripada 
Kerajaan Persekutuan ni.  Buatlah secara yang, yang terbaik. 
 
Akhir sekali Dato’ Dipertua, yang soal agihan yang keenam ni, soal 
pelancongan.  Saya dari segi pelancongan ni saya berterima kasihlah 
kerana di kawasan saya tu Jeram Tengkek tu, YAB, YAB Sikamat pun tahu, 
dia pun seharian pun duduk situ sebenarnya, banyak dah kemudahan-
kemudahan yang diberikan kepada Jeram Tengkek ni.  Macam-macam 
infra dan, dah dibuatlah.  Tetapi ada satu lagi kawasan yang saya nak 
highlight-kan dalam ucapan saya pada hari ini iaitu kawasan Jeram Ulu 
Beting.  Untuk rekod Dewan ya.  Sebab kita tahu Dato’ Dipertua, selepas 
kita selesai PKP ini, keghairahan masyarakat untuk keluar beriadah ni 

banyak.  Dah lama, 2 tahun berkurung Dato’ Dipertua, kan, jadi semua 
orang nak bawak anak-anak, keluarga, yang mampu pergi jauh, yang 
kurang mampu pergi dekat, PD.  Ada yang lagi kurang mampu, dalam 
kampung pun boleh, asalkan tempat riadah dan sebagainya.  Jadi 
sepatutnya tumpuan seperti kata YB, siapa cakap tentang mapping tu, 
kita, YB Johol rasanya.  Kawasan-kawasan pelancongan ni, jangan kita 
lihat kepada pelancongan ni nampak macam pelancong luar negara, 
terlampau ramai, tak, ini tempat riadah Dato’ Dipertua.  Tempat riadah 
kampung pun, tetapi menarik.  Dan ramai yang datang sewaktu hujung 
minggu.  Jadi kawasan Jeram Ulu Beting ni satu kawasan yang menarik.  
Hampir dengan bandar Kuala Pilah, tak ada siapa pun pedulik lagi 
sebenarnya.  Tapi Jabatan Hutan maklum tentang perkara ni.  Saya harap 
Jeram Ulu Beting ni diberi perhatian, tak ada kemudahan, toilet tak ada, 
tempat tukar baju tak ada.  Tapi saya akan bantu Dato’ Dipertua, secara 
ikhlas saya katakan saya bantu, tapi kita nak tengok jugak Kerajaan 
Negeri sebab adanya peruntukan pelancongan ni, jangan tinggalkan 
kawasan ni lah.  Saya personally saya akan bantu, insyaAllah tak lama lagi 
saya akan buatkan toilet dan sebagainya.  Mungkin tempat menunggu, 
kemudahan-kemudahan yang lain yang sepatutnya kita berikan kerana 
kita tahu tak semua orang mampu pergi ke Cameron Highland, Dato’ 
Dipertua.  Tak semua orang mampu pergi Janda Baik.  Tak semua orang 
mampu pergi Port Dickson, hotel dan sebagainya.  Setengah pergi setakat 
mampu pergi Jeram Tengkek je, Dato’ Dipertua, ya, jeram ulu-ulu ni ya, 
janji gembira ya, janji keluarga gembira kan, anak-anak gembira main air, 
suasana damai, sojuk. 
 
YB Yang Dipertua Dewan: [percakapan secara off mic] 
 
YB ADUN Juasseh: Haa Jeram Tengkek pun, yelah elok lah, MB sendiri 
pun selalu pergi.  Haa tinggal lagi ni Jeram Ulu Beting Dato’ Dipertua, ini 
satu kawasan yang saya berharap Kerajaan Negeri dengan peruntukan 
sedia ada, dengan kelulusan di bawah agihan ke-6 ni dapat bagi sikitlah, 
beri sikit.  Saya rasa Pejabat Daerah akan, selepas Dewan ni dia kena 
tengoklah Jeram Ulu Beting ni, Pejabat Hutan, apa yang boleh kita bantu, 
kerana yang beriadah ni ialah keluarga-keluarga yang bahagia, Dato’ 
Yang Dipertua.  Bahagia walaupun dengan keadaan itu, tapi bahagia.  
Tingga lagi kita, facilitate-lah sikit, bagi kemudahan-kemudahan ini. 
 
Jadi Dato’ Dipertua, saya rasa setakat itu.  Dan saya berharap ya, banyak 
perkara yang perlu kita lunaskan di bawah belanjawan ni kerana 
memiliki banyak perkara dan jangan terlalu dipolitikkan, Dato’ Dipertua 
ya.  Nak menang pilihan raya, tak mesti melalui ini.  Bendera banyak dan 
sebagainya ni.  Seperti kata kita punya Yang Berhormat Rantau, dalam 
manifesto, haa itu penting, apa tawaran kepada rakyat, ini yang rakyat 
nak dengar ya, bukan sebab bendera banyak.  Di Melaka, Dato’ Dipertua, 

tak banyak bendera pun, tak ada kempen terbuka pun, tetapi kerana 
tawaran manifesto kita lebih baik, makanya, itu diakui sendiri oleh YB 
Chennah semalam ya, manifesto itu.  Jadi saya harap terlalu berpolitik 
dalam soal pelaksanaan belanjawan ini bukanlah satu yang baik kepada 
rakyat dan jugak kepada Negeri Sembilan.  Sekian Dato’ Dipertua, sekian, 
assalamualaikum WBT. 
 
YB ADUN Temiang: Dato’ Yang Dipertua Dewan, saya bangun untuk 
berbahas.  Ya, boleh haa Dato’ Yang Dipertua Dewan?  Terima kasih Yang 
Berhormat Dato’ Yang Dipertua Dewan kerana memberi peluang kepada 
saya mengambil bahagian dalam sesi perbahasan Persidangan Kedua 
(Belanjawan) Penggal Keempat, Dewan Undangan Negeri, Negeri 
Sembilan Yang Ke-14. 
 
Dato’ Yang Dipertua Dewan, sebelum saya menu, memulakan 
perbahasan saya, saya nak ucapkan terima kasih dan syabas kepada Yang 
Amat Berhormat Menteri Besar-lah kerana saya difahamkan ada 
sekumpulan penduduk-penduduk Gatco telah berkumpul di luar Wisma 
Negeri, Wisma Negeri dan telah dihalang oleh Polis untuk memasuki di 
kawasan Wisma Negeri-lah.  Dan Yang Amat Berhormat Menteri Besar 
dengan segeralah dia sedia dengan mesra berjumpa dengan golongan ini 
untuk bertanyakan rungutan mereka ataupun masalah-masalah yang 
dihadapi oleh mereka.  Jadi, inilah contoh yang baik sedia bertemu 
dengan rakyat pada bila-bila masa sahaja.  Bukan macam dulu, kalau 
macam dulu, mungkin telah dilokapkan. 
 
Jadi, Dato’ di, Yang Dipertua Dewan, pada Jumaat yang lepas, Yang Amat 
Berhormat Menteri Besar telah membentangkan satu belanjawan yang 
cukup baik dan bersesuaian dengan keadaan ekonomi di negeri ini.  Pada 
tahun 2021 sebanyak 40 inisiatif telah dijalankan oleh Kerajaan Negeri 
Sembilan demi menjaga kehidupan rakyatnya.  Pembangunan terus 
dijalankan secara pesat di seluruh Negeri Sembilan.  Saya rasa kita telah 
mencapai matlamat temanya pada tahun 2021 iaitu “Merangsang 
Ekonomi dan Memperkasa Rakyat”. 
 
Pada tahun 2022 pula, sebanyak 52 inisiatif akan dijalankan oleh 
Kerajaan Pakatan Harapan Negeri Sembilan untuk menjaga kepentingan 
penduduk-penduduk di Negeri Sembilan.  Ini adalah satu kejayaan 
Kerajaan Pakatan Harapan Negeri Sembilan di mana mampu 
melaksanakan pelbagai inisiatif dan demi menjaga kehidupan rakyatnya 
dan berharap dapat membangunkan semula ekonomi negeri ini.  Maka 
saya amat yakin pertumbuhan ekonomi pada tahun depan akan lebih 
baik pada tahun ini.  Jadi, saya mengambil peluang ini untuk me, me, 
mengucapkan syabas dan tahniah kepada Yang Amat Berhormat Menteri 
Besar; ADUN Sikamat, barisan EXCO, Dato’ Setiausaha Kerajaan Negeri, 

Dato’ Pegawai Kerajaan Negeri, dan semua penjawat awam di negeri ini 
di mana mereka telah mengambil langkah-langkah yang bersesuaian 
dengan keadaan semasa dan bekerja keras demi berharap negeri, rakyat 
di negeri ini boleh terus hidup dalam keadaan yang selesa. 
 
Dato’ Yang Dipertua Dewan, merujuk kepada rizab kewangan wang 
disatukan Kerajaan Negeri di mana mengikut laporan sehingga 15 
November 2021, jumlah rizab Kerajaan Negeri adalah masih kukuh.  
Maka saya berharap Kerajaan Negeri boleh memperbanyakkan lagi 
penggunaan perbelanjaan daripada rizab ini memandang, 
memandangkan pertumbuhan ekonomi amat memerlukan suntikan 
daripada, suntikan kewangan daripada Kerajaan Negeri.  Kalau kerajaan 
terdahulu hanya simpan wang rizab ini tanpa sebarang penggunaan, 
maka kita, maka saya rasa sudah tibanya Kerajaan Negeri Sembilan di 
bawah pimpinan Pakatan Harapan menggunakan rizab ini sebaik yang 
mungkin terutama pada tempoh pandemik COVID-19 ini. 
 
Dato’ Yang Dipertua Dewan, dalam belanjawan 2022, juga ada 
menyatakan satu inisiatif iaitu Care For You sebanyak 1 juta untuk 
membantu sebanyak 5,000 orang ibu tunggal di negeri ini.  Saya juga 
ingin tahu berapakah sebenarnya jumlah ibu tunggal yang ada di Negeri 
Sembilan ini?  Saya berasa kalau hanya setakat memberi sumbangan 
sebanyak RM200.00 ringgit untuk seorang ibu tunggal, angka itu adalah 
sangat kurang.  Ini adalah kerana keadaan setiap keluarga ibu tunggal 
adalah berlainan, mungkin antara mereka ada yang anak ramai ataupun 
menghadapi masalah-masalah yang lain.  Apa yang lebih penting adalah 
saya berasa golongan ini perlu diberikan kursus-kursus ataupun latihan-
latihan tertentu supaya mereka boleh mencari kerja dan menyara 
kehidupan mereka pada masa akan datang.  Sekiranya golongan ini tidak 
dibimbing ataupun dipantau dengan baik, saya khuatir anak-anak 
mereka menghadapi masalah yang besar pada masa akan datang.  
Mungkin anak-anak mereka tidak dihantar seko, ke sekolah ataupun 
dididik dengan baik. 
 
Jadi selain daripada bantuan kewangan, saya rasa kursus-kursus 
ataupun latihan-latihan tertentu perlu diberikan kepada mereka ini 
supaya kehidupan mereka terjaga pada masa akan datang.  Saya, saya 
berasa kursus-kursus di bawah PH GEM wanita, di bawah YB wanita, 
Bukit Kepayang, perlu men, mengadakan kursus-kursus ataupun latihan-
latihan tertentu untuk golongan ini di mana motif tujuan mengadakan ini, 
PH GEM wanita juga adalah bertujuan untuk menambahkan pendapatan 
mereka terutamanya kaum-kaum wanita. 
 
Dato’ Yang Dipertua Dewan, saya juga ingin bertanya kepada Kerajaan 
Negeri Sembilan, pada tahun 2018 hingga 2021, berapakah projek 

Kerajaan Negeri yang ter, yang telah diberikan secara tender terus 
dengan nilainya setiap projek tersebut, sekiranya ada.  Dan apakah 
tujuan tender sebut, tersebut? 
 
Perkara lain adalah berkenaan dengan pelaksanaan e-Doket sejak 2019.  
Sistem ini bagi saya adalah sangat bagus di mananya dapat menambah 
hasil pendapatan kutipan royalti Kerajaan Negeri Sembilan.  Jadi saya 
nak tahu berapakah penambahan kutipan royalti tersebut kepada 
Kerajaan Negeri Sembilan sejak pelaksanaan sistem ini? 
 
Perkara seterusnya adalah saya juga ingin menyeru semua Pihak 
Berkuasa Tempatan terutamanya pihak OSC, Jabatan Perancang Bandar 
supaya meneliti semula ini kelulusan Kebenaran Merancang iaitu KM, di 
mana saya mendapati pemilik, pemilik-pemilik tanah yang telah 
memohon kelulusan KM tersebut, mereka tidak membangunkan tanah 
dengan segera.  Mereka akan simpan tanah tersebut 2 – 3 tahun lepas, 
dan jual kepada pihak ketiga, selepas harga tanah tersebut menjadi 
menaik melampau tinggi.  Jadi apabila pihak ketiga mengambil alih 
pelaksanaan projek perumahan tersebut, kemungkinan besar keadaan 
sekeliling projek tersebut, tersebut telah berubah, mungkin perumahan 
yang baru telah dibuat ataupun saluran longkang ataupun sebagainya 
infra yang telah berlainan daripada kelulusan KM yang sebelum tersebut. 
Jadi keadaan ini telah mengundang banyak masalah.  Saya ambil contoh, 
di kawasan Temiang beberapa projek yang saya terima telah 
menyebabkan masalah kepada penduduk-penduduk setempat.  
Contohnya projek pembinaan Taman Salimban di Temiang.  Projek ini 
telah menyebabkan struktur beberapa rumah mengalaman, mengalami 
keretakan yang mana bangunan tersebut telah retak.  Dan walaupun 
akhirnya pemaju telah membaiki semula bangunan tersebut, tetapi saya 
rasa perkara ini sepatutnya tidak harus berlaku sekiranya ada pantuan 
di, ada pantau dijalankan.  Begitu juga dengan pembinaan 4 blok 
apartmen oleh Pemaju JYC Development Sdn. Bhd.   Projek ini telah 
mengundang masalah banjir lumpur kepada penduduk-penduduk 
sekitar projek pembangunan ini.  Satu lagi projek perumahan oleh 
Tetuan Asal Mewah Development Sdn. Bhd. di mana laluan terowong 
yang menyambungkan jalan untuk pemilik-pemilik tanah di sebelah 
LEKAS Highway telah ditutup oleh pemaju perumahan ini. 
 
Maka saya berasa disebabkan KM tersebut adalah bertahun yang lepas, 
yang telah diluluskan, jadi sesuatu kaedah ataupun kajian perlu dinilai 
semula, dikaji oleh semua PBT supaya masalah-masalah asas ini boleh 
diselesaikan sebelum kerja-kerja perumahan tersebut dijalankan.  Dan 
tidaklah mengundang kepada masalah kepada penduduk ataupun 
kepada kita ADUN, sudah tentu rakyat akan mencari kita dan kalau kita 
diberi apa, tidak diberitahu apa maklumat-maklumat, maklumat 

daripada Pihak Berkuasa Tempatan, kita juga sangat malu dan kita pun 
tidak dapat menyelesaikan masalah tersebut.  Jadi saya menyeru dan 
menggesa pegawai-pegawai OSC, Perancang Bandar perlu turun padang 
untuk meni, meninjau semula keadaan sekeliling tapak perumahan 
tersebut sebelum sesuatu kerja perumahan di, dimulakan.  Dan kalau 
boleh, ADUN-ADUN, wakil rakyat juga diberi maklumat tertentu supaya 
kita ambil maklum dan tidak, dan boleh sama-sama menyelesaikan 
masalah sekiranya berlaku. 
 
Untuk kawasan Temiang juga, saya juga berharap pihak Jabatan 
Pengairan dan Saliran mengambil langkah-langkah yang berwaspada 
terutamanya tentang pembinaan kolam takungan air di mana untuk 
sesuatu perumahan yang barulah.  Di mana kapasiti takungan air di 
longkang-longkang konkrit di depan SK Temiang adalah terlalu terhad 
dan tidak mampu lagi menanggung kuantiti air hujan yang terlalu 
banyak.  Jadi, sebarang pembinaan perumahan di kawasan Temiang 
perlu memastikan mereka membuat ini kolam takungan air supaya 
masalah banjir kilat di kawasan Temiang boleh dikurangkan. 
 
Saya juga bercadang kepada pihak JPS supaya dapat menjalankan kerja-
kerja pembersihan mendapan pasir di sepanjang Sungai Diversion 
Temiang terutamanya di bahagian Sungai Diversion Temiang yang 
terletak di tepi bangunan Unit Selenggara Jalan, JKR di Jalan Tuan Haji 
Said sehinggalah ke pasar Centre Point Seremban di Jalan Dato Siamang 
Gagap.  Ini adalah kerana kawasan tersebut, bahagian tersebut tidak 
pernah dibersihkan mendapannya dan telah menghala, menghalang 
laluan pengairan Sungai Diversion Temiang tersebut. 
 
Dato’ Yang Dipertua Dewan, pekara seterusnya adalah berkenaan 
dengan jawapan soalan bertulis saya yang bertanyakan tentang 
pembangunan Seremban Utara yang meliputi keluasan tanah sebanyak 
2,740.67 ekar tanah.  Bagi saya ini adalah satu pembangunan yang sangat 
besar dan boleh menarik pelaburan yang sangat tinggi.  Seperti yang saya 
kata tadi, saya berharap Kerajaan Negeri boleh meneliti semula dengan 
sijil pelan Kebenaran Merancang-nya di Seremban Utara ini.  Saya 
berharap mendapat tahu apakah institusi kerajaan yang akan 
ditanggungkan pada masa depan kerana jawapan daripada soalan 
bertulis saya tidak dinyatakan secara detail ataupun terperinci.  Seperti 
contohnya, berapakah jumlah Sekolah Kebangsaan, Sekolah Jenis 
Kebangsaan yang akan dibina, apakah jenis institusi kerajaan yang akan 
dibina seperti balai bomba, balai polis, dewan komuniti, taman-taman 
permainan kanak-kanak, kolam takungan air, kawasan tapak 
perkuburan untuk setiap kaum, jumlah bilangan Rumah Mampu Milik 
yang akan dibina dan sebagainya kerana kawasannya sangat luas jadi 
perlu ditelitikan dengan berhati-hati.  Yang penting sekali adalah 

keadaan semula jadinya indah, perlu mewajibkan pemaju merizabkan 
kawasan-kawasan hijau. 
 
Yang seterusnya Dato’ Yang Dipertua Dewan adalah berkenaan dengan 
jalan Temiang ke Pantai di mana jalan tersebut memang sangat cantik 
dan bagus untuk memudahkan orang ramai ke Pantai.  Cuma satu 
kekurangan adalah lampu-lampu tidak disediakan dengan cukup.  
Lampu-lampu dari susur masuk dari jalan, jalan susur masuk dari LEKAS 

Highway ke kawasan Temiang tidak menyala bertahun-tahun, selama 2 
tahun.  Dan bahagian, dan ada sebahagian tengah yang menyambungkan 
Temiang ke Pantai tidak disediakan ini lampu, saya pun pelik kenapa 
lampu bahagian tersebut tidak disediakan lampu.  Jadi ini akan 
mengundangkan kebarangkalian berlaku kemalang, kemalangan pada 
waktu malam akan bertambah.  Jadi saya mohon JKR meneliti, JKR Negeri 
Sembilan meneliti perkara ini supaya masalah kemalangan jalan ini 
boleh dikurangkan. 
 
Dato’ Yang Dipertua Dewan, Yang Dipertua Dewan, saya juga ingin 
bertanya kepada Kerajaan Negeri mengenai proses permohonan lesen 
perniagaan.  Saya sendiri telah banyak mendapat aduan daripada 
pemohon-pemohon yang memohon untuk menjalankan perniagaan 
mereka di Negeri Sembilan.  Mereka telah membuat aduan kepada saya, 
mereka perlu menunggu masa yang sangat lama daripada Pihak 
Berkuasa Tempatan untuk meluluskan permohonan mereka.  Ada kes 
yang telah menunggu 3 bulan pun belum dapat lagi kelulusan.  Jadi, 
dalam tempoh menunggu kelulusan tersebut, mereka pun telah 
dikenakan kompaun oleh Pihak Berkuasa Tempatan di mana saya rasa 
ini tidak adil kerana mereka telah membuat permohonan. 
 
Saya juga dapat mengetahui bahawa PBT tidak memberikan kelulusan 
disebabkan ada jabatan seperti Jabatan Bomba, Kesihatan ataupun 
Bangunan tidak memaklumkan, malas, maklum balas mereka semasa 
dalam Jawatankuasa Perlesenan.  Jadi ini telah mengundangkan 
permohonan untuk mendapatkan lesen perniagaan tersebut telah 
ditundakan, terpaksa ditangguhkan atas-atas masalah ini. 
 
Ada satu perkara yang lebih penting adalah di mana masalah ini telah 
mengundang satu situasi di mana wujudnya pihak ketiga yang dike, yang 
diketahui umum secara umumnya sebagai runner untuk membantu 
pemohon-pemohon ini mendapat kelulusan daripada pihak PBT.  Jadi 
saya nak tanya Kerajaan Negeri, ada ke pihak Kerajaan Negeri melantik 
sesiapa mewakili pihak PBT sebagai runner untuk urusan permohonan 
lesen perniagaan ini?  Jadi ini, sebagai Kerajaan Pakatan Harapan yang 
mesra dengan rakyat, yang ingin membangunkan perniagaan di Negeri 
Sembilan, saya rasa perkara-perkara ini perlu diperbaiki dan 

diringkaskan prosedurnya.  Pemohon-pemohon kebanyakan tidak di, 
tidak diberitahu maklum balas tentang permohonan mereka.  Mereka 
juga tidak mempunyai akses untuk mengetahui keputusan permohonan 
mereka sehinggalah mereka mencari runner-runner tersebut.  Jadi, saya 
nak tahu apakah langkah-langkah penambahbaikan yang telah diambil?  
Seperti contohnya memberi maklum balas kepada pemohon secara 
bertulis ataupun akses melalui website PTG, haa ini PBT supaya 
pemohon-pemohon ini tahu tentang keadaan terkini permohonan 
mereka dan tidak dipermainkan oleh runner-runner ini.  Jadi saya rasa ini 
saja Dato’ Yang Dipertua Dewan.  Saya menyokong usul ini.  Sekian, 
terima kasih. 
 
YB Yang Dipertua Dewan: [percakapan secara off mic]  
 
YB ADUN Kota: Terima kasih Yang Berhormat Dato’ Yang Dipertua 
kerana memberi peluang kepada saya juga untuk mengambil bahagian 
perbahasan bagi Belanjawan Negeri Sembilan 2022 ini.  Pertama, Dato’ 
Yang Dipertua, saya ingin menyatakan bahawa ini kali kedua, 2 tahun 
berturut-turut di mana Kerajaan Negeri Sembilan membentangkan 
belanjawan defisit yang bukan kecil tapi besar.  Kalau campur 2 tahun ni 
dah 200 juga defisit.  Walau bagaimanapun, kita faham keadaan 
memerlukan perbelanjaan yang lebih terutama dalam untuk membantu 
rakyat dan jugak untuk merangsang ekonomi kita.  Dia berbeza Dato’ 
Dipertua, dulu waktu kita buat defisit ni, selalu ayat yang keluar tu ialah 
tidak pandai mengurus kewangan negeri, itu ayat dulu.  Dato’ Dipertua 
masa tu tak ada lagilah ya.  Tapi saya nak nyatakan bahawa ada masa 
perlu, ada masa tidak perlu.  Tapi walaupun setelah 200 juta kita buat 
defisit selama 2 tahun, tapi diharapkan belanjawan ini dapat disalurkan 
kepada rakyat dan jugak pembangunan dan membantu rakyat yang 
susah, dapat kita laksanakan. 
 
Jadi Dato’ Yang Dipertua, saya jugak nak ambil kesempatan bahawa kita 
ni masih lagi dalam pandemiklah, COVID-19 ni.  Baru-baru ni keluar 
pulak varian baru, omicron ni, dengar ceritanya daripada Afrika.  Dah 
sampai ke tidak ke negara kita, kita pun tahu, kita tengah buat saringan 
sekarang.  Dan oleh kerana tu, saya ingat kita kena serius Dato’ Dipertua, 
dalam menjaga batasan-batasan kita sewaktu kita bersidang dalam 
Dewan ni.  Saya masih ingat sidang Dewan yang lepas, kita tetapkan 
waktu, jumlah waktu kita nak bersidang, jangan lebih waktu, jangan lebih 
waktu, contohnyalah.  Tapi kali ni tak ada. 
 
Saya juga berharap kalau boleh yang check air liur tu, buat hari-hari Dato’ 
Yang Dipertua, apa salahnya.  Kerajaan tanggunglah sikit, bukannya 
masalah.  Ataupun, tak pun suruh wakil rakyat ni belikanlah, tak kan 
setakat 5 – 6.00 ringgit tu tak boleh beli.  Ini penting Dato’ Yang Dipertua.  

Saya lepas Dewan, kadang-kadang jumpa orang, mana tahu.  Saya selalu 
cakap pada orang, saya khuatir saya ni pembawa.  Bukan saya khuatir 
saya kena COVID, tapi saya khuatir saya pembawa sebab kita jumpa 
ramai orang.  Jadi saya mencadangkan Dato’ Yang Dipertua, mungkin kita 
cadangkan supaya setiap ahli Dewan, setiap yang berada dalam Dewan 
yang mulia ini, setiap kali masuk tu buat saringan, tak salah pun ya.  Tak 
salah.  Mungkin semalam negatif.  Hari ni kok positif Dato’ Yang Dipertua, 
macam mana? 
 
YB Yang DIpertua Dewan: …..[percakapan secara off mic] 
 
YB ADUN Kota: Haa betul, check.  Tapi satu hari, selang sehari.  Haa saya 
nak kalau boleh hari-hari.  5 hari, 5 harilah, tak apa, tak salah.  Jadi itu 
untuk kebaikan kita dan kebaikan semua orang untuk masalah COVID ni.  
Ini tak tahu lagi apa nak berlaku, apa, ni, varian yang baru ni kita tak tahu 
status dia, tetapi kita harapkan ….. 
 
YB Yang Dipertua Dewan: [percakapan secara off mic] … ni doktor 
nasihat ni. 
 
YB ADUN Kota: Haa saya nasihat sebagai ahli Dewan dan jugak doktor-
lah Dato’ Yang Dipertua ya.  Saya ingat saya sempat jugak berborak 
dengan pegawai kita di luar sana, dia pun kata, a’ah eloklah buat hari-
hari.  Tapi hari ni saya tak buat Dato’ Yang Dipertua.  Saya tak buat.  Tak 
buat sebab tak diarahkan.  Mintak Dato’ Yang Dipertua-lah sebagai Yang 
Dipertua mintaklah kita buat.  Kita buat ya.  Saya yakin ramai tak, tak rasa 
susah.  Tambahan pulak yang setakat air ludah tu agak mudah, mudah 
kan, sebagai saringan untuk kita. 
 
Dato’ Yang Dipertua, itu satu.  Yang kedua, dah berlaku COVID ni Dato’ 
Yang Dipertua, kita dapat ramai anak yatim ni.  Yang bapak meninggal, 
yang mak meninggal, yang mak bapak meninggal.  Ada tu di kampung ada 
yang nenek jaga cucu, nenek meninggal.  Haa ni anak yatim ramai.  Baru-
baru ni Dato’ Yang Dipertua, saya pergilah berjumpa dengan jemaah anak 
yatim kawasan saya, saya sempatlah bertanya, ada tak bantuan daripada 
Kerajaan Negeri: “tak ado Tok’”.  Jadi saya nak mencadangkan dalam 
belanjawan kita ni, dah 88 juta defisit dan sebagainya, 500 juta lebih kita 
belanjakan, adalah sedikit dibagi untuk semua NGO-NGO kita yang 
menjaga anak yatim terutamanya anak-anak yatim yang memerlu, yang 
di dalam asnaf fakir dan miskin.  Ada anak yatim tu ada kaya rasa, 
betullah Dato’ Yang Dipertua kan, anak yatim bukan asnaf.  Tapi yang 
saya maksudkan ni yang fakir miskin.  Mereka susah Dato’ Yang Dipertua.  
Kita kesian tengok, mak tak ada, menangis.  Jadi bila saya jumpa tu; mak 
kau mana?  Mak meninggal.  Sebab?  Sebab COVID.  Bapak mana?  Ada 
juga yang …..  

YB Yang Dipertua Dewan: [percakapan secara off mic] 
 
YB ADUN Kota: Haa? Macam mana Dato’ Yang Dipertua?   
 
YB Yang Dipertua Dewan: [percakapan secara off mic] 
 
YB ADUN Kota: Haa? Ayah tak ado, mak eh.  Susah Dato’ Yang Dipertua, 
sebab keadaan sekarang dengan keadaan hari ini saya harap Kerajaan 
Negeri prihatin tentang anak-anak yatim ini.  Bagilah sedikit peruntukan.  
Saya tak tengok, tak ada kan, kepada anak yatim, sedangkan anak yatim 
ni penting Dato’ Yang Dipertua. 
 
Yang ketiga Dato’ Yang Dipertua, dah ada COVID, dah ada anak yatim, ada 
yang meninggal, saya pergi kubur pulak Dato’ Yang Dipertua.  Ada dulu 
tengok daripada jauh ya, tak boleh dekat-dekat.  Tapi baru-baru dah, dah 
tak ada lagi ni, ada yang meninggal tu bukan COVID, saya pergilah dekat-
dekat.  Apa yang saya tengok, saya haraplah Jabatan Hal Ehwal Agama 
Islam ataupun Jabatan Mufti, bagi garis panduan kepada kubur-kubur 
kita ni. Kadang-kadang saya tengok kubur tu melongkung tau, 
melongkung Dato Yang Dipertua.  Kalau kita berdiri siniaa, dia tak lurus 
tu, dia camtu haa yo.  Apa maksudnya Dato’ Dipertua, maksudnya ialah 
bila meninggal kita gali, tapi kita tak, tak pernah nak tengok apa, jarak 
dan sebagianya.  Akhirnya kita kadang-kadang membazir kawasan kubur 
dan indahlah Dato’ Yang Dipertua ya.  Saya sampai fikir, saya ingat nak 
gali dululah kubur ni supaya apa, ni apa, lurus, lurus.  Saya pernah pergi 
kawasan kubur di Wilayah, Dato’ Dipertua, cantik seperti taman ya.  Kita 
tak adalah sampai mengharap macam tu Dato’ Yang Dipertua ya.  Jadi 
saya harap jabatan yang berkenaan memastikan kubur-kubur kita ni di, 
di-guide-kan, di, di, dipandu supaya mereka mempunyai apa, ni, cara-
cara yang baik ya.  Luruskan kawasan kubur, kebumikan sepatut macam 
mana.  Sebab yang, yang selalu buat kerja gali kubur ni anak-anak muda 
kita yang sukarela, Dato’ Yang Dipertua ya, kadang-kadang kita bayar 
duit sikit maka, apa, tanam, uruskan jenazah kita.  Baru-baru ni, hari yang 
apa, hari Ahad yang lepas, tengah-tengah mengurus satu jenazah, satu 
telefon masuk, satu lagi meninggal, Dato’ Dipertua.  Kat Gadong pulak 
meninggal, pergi jugak, dia kata lepas ni kami nak ke Gadong, nak 
selesaikan masalah kubur.  Dan saya yakin, mereka berusaha secara baik, 
tapi, dan saya yakin jugak kubur rupanya, dia apa, tak, tak ikut ni ya, tak 
ikut, kita pun kalau disuruh sembahyang pun, saf tu luruskan, Dato’ 
Dipertua kan.  Jadi saya bawak perkara ni.  Kita ada duit, Dato’ Yang 
Dipertua ya, ada duit, bagi sikit untuk kursus ke dan sebagainya.  Jabatan 
untuk memastikan pengurusan di kubur kita ni jugak kita ambil kira 
walau dalam keadaan kita, tompek kita nak berehatlah Dato’ Yang 
Dipertua ya.  

Dato’ Yang Dipertua, saya jugak nak buat teguran sikitlah kepada Dewan, 
Dato’ Yang Dipertua ya.  Saya tak tahulah, why, kenapa, kita ada bentang 
Rang Undang-Undang, lepas tu kita tarik.  Cadang nak bentang, kita tarik 
sedangkan kertas apa tu, Rang Undang-Undang yang biru dah keluar dah.  
Jadi, sampai masanya Dato’ Dipertua, kita kena buat betul-betul.  Baru-
baru ni kita penggal, apa, persidangan yang lepas pun, kita bentang 
dengan pindaan.  Dan saya dapati bila membentangkan undang-undang 
yang berkaitan dengan hal ehwal Agama Islam ni dah 2 kali pinda, Dato’ 
Yang Dipertua.  Dulu sekali, yang lepas ni pun sekali.  Saya harap kalau 
bila buat Rang Undang-Undang tu, terutamanya yang menyentuh agama, 
perlulah dibuat secara serius.  Kalau tidak, panggil kami sebab apa, kita 
nak, tak naklah dalam Dewan ini, Rang Undang-Undang Islam ni kita 
pulak tak setuju.  Tapi kalau kita tak setuju tu, ada sebabnya.  Jadi kalau 
dirundingkan Dato’ Yang Dipertua, Rang Undang-Undang kita boleh 
berjalan dengan baik.  Kalau kita tak runding sama-sama terutamanya 
yang menyentuh hal ehwal agama Islam.  Pihak sana dia tak ramai orang 
Islam, Dato’ Dipertua.  Yang ramai orang Islam orang sebelah sayalah 
kan.  Jadi rundingkan.  Kita tak ada masalah, hal, terutama yang 
menyentuh hal agama kita.  Cuba tuan-tuan, apa, Dato’ Yang Dipertua 
fikir satu Rang Undang-Undang kita itu undi, kalau undi tu, siapa 
menang?  Pihak kerajaan menang.  Betul?  Sebab kerajaan 20 orang, kami 
baru 16 orang.  Tapi bila undi, ditanya orang, berapa sebenarnya orang 
Islam ni menyokong, ini tak baik Dato’ Yang Dipertua, terutama yang 
menyentuh hal ehwal agama kita ya. 
 
Jadi kalau hal ehwal agama ni saya mintak, kalau ada Rang Undang-
Undang tu, tak salah panggil, kita buat orang kata, pre-empt ya, 
perjumpaan masa ke semasa, kita boleh bagi pandangan terutama yang 
menyentuh kepentingan agama kita.  Dan ini saya harap dapat 
dilaksanakan pada masa akan datang.  Daripada kita nak pinda, berbahas 
yang tidak patut dalam Dewan ini, dan kita jugak tak nak yang 
menyokong tu bukanlah orang-orang Islam patutnya majoritinya 
mestilah orang Islam menyokong. 
 
Dan alhamdulillah saya ucap terima kasih juga kepada pihak kerajaan 
hari tu, sebab dia apa, mengatakan dengan pindaan.  Bila dengan pindaan 
tu kita rasa sedap hati, patut dibincang lepas ni, dan katakan kita sokong 
sebab sudah ada pindaan.  Tapi alangkah baiknya Rang Undang-Undang 
tu sempurna apabila dibentangkan dalam Dewan ini. 
 
Dato’ Yang Dipertua, satu lagi berkenaan dengan Dewan yang saya nak 
tegur ialah semalam, hari Jumaat lepas.  Kita tarik soalan lisan.  Saya ingat 
tu janganlah kita jadi precedent Dato’ Yang Dipertua ya, soalan. 
 



 

193/465 Penyata DUNNS (Bajet) Nov. 2021  - 193 - 

YB Yang Dipertua Dewan: ….. [sebahagian percakapan secara off mic] 
….. maknanya yang akan datang kita, kita ada Rang Undang-Undang, kita 
akan ni, peraturan, untuk meminda peraturan ….. 
 
YB ADUN Kota: Ya Dato’ Dipertua. 
 
YB Yang Dipertua Dewan: Maknanya akan, akan datang kita memang 
terus belanjawan.  Kita ikut Parlimen, insyaAllah. 

 
YB ADUN Kota: Itu, itu akan datang Dato’ Yang Dipertua, kita faham ….. 
 
YB Yang Dipertua Dewan: Tapi kata tadi jangan buat akan datang, yang 
akan datang kita nak pinda ….. 
 
YB ADUN Kota: Akan datang kalau nak buatkan Rang Undang-Undang, 
nak kan belanjawan tidak ada soalan, kita letakkan secara peraturan ya.  
Tapi yang sebelum ni sebenarnya ada.  Jadi, teguran ni ….. 
 
YB Yang Dipertua Dewan: Sebenarnya Kota, kita panggil wakil, wakil 
daripada pihak sebelah, ada wakil dia tu.  Mungkin tak dimaklumkan kat 
Kota tu. 
 
YB ADUN Kota: Tapi tu saya faham, Dato’ Yang Dipertua, itu 
Jawatankuasa Dewan.  Tapi Dewan lain Dato’ Yang Dipertua ya.  Jadi 
sepatut maklum kepada kami ya.  Jadi Dato’ Yang Dipertua, itu berkenaan 
Dewan.  Saya pun nak ucap terima kasih Dato’ Yang Dipertua, sebab kali 
ni dapat bercakap panjang sikitlah.  Tengoklah kang.  Saya prepare ni 
Dato’ Yang Dipertua, ada beberapa perkara jugak yang hendak saya nak 
sentuh, hal tentang kawasanlah ya, kawasan kadang, peluang untuk saya 
bercakap di sini. 
 
Pertama, hari tu, semalam pada hari Isnin lepas saya dapati Yang 
Berhormat Chennah ada menyentuh tentang masjid.  Saya pulak nak 
sentuh pasal kuil, Dato’ Yang Dipertua.  Saya tanya YB ADUN Jeram 
Padang, boleh tak, dia kata: boleh.  Ini permohonan daripada kuil di 
Legong Jaya, Kampung Legong Jaya ni untuk buat tandas, Dato’ Yang 
Dipertua.  Kerajaan Perskutuan dah bagi duit banyak hari tu, untuk dia 
baiki kuilnya, yang runtuh di belakang tu.  Jadi saya mintak sikit saja 
daripada Kerajaan Negeri supaya kuil ni dibagi ni, tapak, apa bangunan 
kecil iaitu tandas ya.  Dia orang mintak, dia kata: tandas tak cukup.  Jadi 
saya mintak pada ni.  Maknanya kita di peringkat wakil rakyat ni, dalam 
Dewan Undangan Negeri, kita tak kesahlah, kuil ke, masjid ke, gereja ke, 
tokong ke.  Perlu, kita mintak.  Saya bagi, walaupun kawasan saya ada 
masyarakat kaum India yang ada kuil, yang perlukan tandas, saya akan 
mohon.  Itu satu permohonan saya. 

Yang kedua Dato’ Yang Dipertua, permohonan ialah ini, apa, gerai di 
Sungai Layang ni.  Hari tu saya difahamkan oleh pihak kerajaan akan 
meneliti nak buat gerai dan sebagainya.  Saya tak tahu apa kesudahan.  
Apakah keputusan Majlis Daerah Rembau, sama ada nak buat gerai baru 
ke. Sebab apa, saya dapati projek di situ memerlukan kawasan dan 
kawasan yang mengganggu tu ialah gerai-gerai.  Gerai ni dah lama Dato’ 
Yang Dipertua, dah terlampau lama ya.  Jadi, mereka dah sebati di situ.  
Jadi kalau apa pun, saya mintak itu, jangan dihalau mereka ni keluar.  
Runding elok-elok.  Nak pindah pun secara elok-elok.  Cuma setakat hari 
ini masih lagi tidak ada, tidak ada tindakanlah ya.  Baru-baru saya 
berhenti tanya pun, dia kata masih belum ada tindakan, mana nak hantar, 
mana nak buat, dan sebagainya.  Jadi saya harap pihak kerajaan dan jugak 
Majlis supaya mengenal pasti tempat-tempat tersebut. 
 
Dato’ Yang Diperta, saya jugak nak menyentuh apa yang dibawak oleh 
Dato’ Ismail tadi iaitu PIBG-lah.  Ni ramai Guru Besar, Pengetua datang 
jumpa, saya harap, Kerajaan Negeri dapat menyediakan peruntukan 
untuk PIBG, straight kepada PIBG untuk kegunaan mereka.  Tak banyak 
Dato’ Yang Dipertua, saya ingat dekat 2 – 3 ribu ke 5 ribu, bergantung 
kepada besar kecilnya sekolah untuk mereka guna pakai peruntukan ni.  
Sebab mereka selalu bertanya apakah ada peruntukan daripada negeri.  
Saya katakan: setakat ni saya tak tahulah.  Saya katakan.  Tapi saya akan 
bawak perkara dalam Dewan untuk kita mohonkan untuk dapatkan 
semua sekolah-sekolah kebangsaan ….. 
 
YB Yang Dipertua Dewan: Tak, sebenarnya, banyak sekolah dapat, 
daripada negeri.  Yang panggil saya banyak dapat.  Tapi saya mintak Kota 
beritahu dekat Menteri Pendidikan-lah.  Benarlah kita turun ke sekolah. 
 
YB ADUN Kota: Dato’ Yang Dipertua, yang tak benar ….. 
 
YB Yang Dipertua Dewan: Saya turun sekolah, banyak saya, saya, tahun 
lepas je, saya pergi sekolah, 114 buah sekolah ….. 
 
YB ADUN Kota: Dato’ Yang ….. 
 
YB Yang Dipertua Dewan: Semua saya ada, ada bagi. 
 
YB ADUN Kota: Dato’ Dipertua, bukan Dato’ Dipertua tak boleh masuk, 
saya pun tak boleh masuk, Dato’ Dipertua.  Bukan Dato’ Yang Dipertua 
tak boleh masuk, saya pun tak boleh masuk.  Jadi, kita pun marah 
sebenarnya.  Jadi saya bercakap di sini untuk mintak fund daripada 
Kerajaan Negeri ya, untuk, jadi terima kasihlah kepada Dato’ Dipertua, 
prihatin.  Tapi banyak lagi yang masih tidak dapat ya. 

Dan yang kelima Dato’ Yang Dipertua, ialah berkenaan Gunung Datuk ni. 
Tadi, dulu waktu 2004 ke 2005 dulu, belum Dato’ Dipertua ….. 
 
YB Yang Dipertua Dewan: [percakapan secara off mic] 
 
YB ADUN Kota: Ada masa lagi, tak, tak payah, saya habiskan sebelum 
pukul 1:00, Dato’ Dipertua. 
 
YB Yang Dipertua Dewan: [percakapan secara off mic] 
 
YB ADUN Kota: Ada. 
 
YB Yang Dipertua Dewan: [percakapan secara off mic] 
 
YB ADUN Kota: Habis, lepas. 
 
YB Yang Dipertua Dewan: [percakapan secara off mic] 
 
YB ADUN Kota: Petang, Dato’ Yang Dipertua, ni Gunung Datuk ni penting 
Dato’ Yang Dipertua, dengarlah, jangan kacau saya Dato’ Yang Dipertua 
ya.  Dato’ yang Dipertua macam tak ghoma je Gunung Datuk ni kan. 
 
YB Yang Dipertua Dewan: [percakapan secara off mic] 
 
YB ADUN Kota: Mana, saya baru 10 minit Dato’ Yang Dipertua. 
 
YB Yang Dipertua Dewan: [percakapan secara off mic] 
 
YB ADUN Kota: Haa okaylah, 20 minit.  Okay, Gunung Datuk, Dato’ Yang 
Dipertua, boleh? 
 
YB Yang Dipertua Dewan: [percakapan secara off mic] 
 
YB ADUN Kota: Gunung Datuk ni Dato’ Yang Dipertua, dulu kita 
menjanjikan kepada masyarakat di situ bahawa pengurusan Gunung 
Datuk ni dibagi pada masyarakat setempat.  Tapi hari ini, tak dibuat 
begitu, telah ditarik balik kerana koperasi yang dibuat tu dia tak 
berfungsi dengan baik.  Saya berharap kepada pihak kerajaan untuk 
memberi peluang balik kepada Koperasi Gunung Datuk ini yang 
ditubuhkan semata-mata untuk mengurus.  Mereka menghadapi 
kekangan dan sebagainya, saya harap kita perlu bantu sebab ini adalah 
institusi masyarakat, yang dalam Dewan ni berjanji pengurusan di 
Gunung Datuk ni diserah kepada masyarakat untuk diurus bersama 
dengan jabatan.  Tapi sekarang ni saya tengok koperasi ni tidak lagi 
berfungsi situ, sedangkan koperasi tu ditubuhkan semata-mata untuk 

mengurus Gunung Datuk ni ya.  Adalah punca masalah-masalah daripada 
Jabatan Perhutanan mengatakan tak mengikut beberapa perkara.  Tapi 
itu bukan urusannya, urusannya dalam Dewan kita putuskan merekalah 
yang sepatutnya memberi pengurusan di kaki Gunung Datuk ini bersama 
dengan Jabatan Perhutanan.  Jadi kalau ada kelemahan itu, diharap dibagi 
peluang Dato’ Yang Dipertua.  Janganlah bagi kepada third party, orang 
luar, orang yang tidak ada kena mengena dengan masyarakat setempat. 
 
Dato’ Dipertua, akhir sekalilah saya nak, tu tadi kawasan, ni nak cerita 
tentang tompek saya tinggal, saya duduk kek Rasah Kemayan, Dato’ 
Dipertua.  Haa ni nak cerita pasal SAINS.  Hari itu ado janji dokek 
masyarakat di situ, sebab, kawasan ni YB Bukit Kepayang pernah sebut 
dulu, dia kata; jajaran air tu tak berapa baik.  Boleh katakan satu minggu 
tu, 3 kali air tak ada.  Selalu orang complaint dia kata tengah masak, saya 
ingat YB Ampangan tau tu, ya.  Kawasan tu memang masalah.  Kita, 
macam saya tak ada masalahlah, sebab saya ada tangki yang besar saya 
buat.  Tak ada masalah.  Tapi saya bawak ni untuk masyarakat di mana, 
mintaklah SAINS buat kajian, macam mana nak buat ni kan.  Takkan 
setiap satu minggu tu 3 kali, 2 kali ataupun kadang-kadang lebih air tu 
tak, apa, tak dapat, pecah, paip pecah sehinggakan terpaksa 
diberhentikan, ditampal.  Dan ini jugak membawak kos kepada pihak 
SAINS.  Jadi, saya nak dengar dia punya perancangan jangka panjang.  
Jangka masa pendek, saya tahu, dia pecah, repair.  Tapi jangka masa 
panjang untuk kawasan tersebut, Rasah Kemayan ni yang kawasan ni 
sekarang ni ramai orang dah duduk, dah masuk.  Jadi saya harap dapat 
dibantulah Dato’ Yang Dipertua ya.  Buat perancangan yang baik supaya 
kita tahu apa yang nak kita selesaikan masalah SAINS. 
 
Jadi itu sajalah Dato’ Yang Dipertua.  Saya ada cuma satu lagi, sebelum tu 
ialah banjir Dato’ Yang Dipertua.  Tadi kawan-kawan tadi sebut.  Saya 
tengok peruntukan untuk JPS ni ada 10 juta.  Tak tahu cukup tak cukup.  
Dekat Sungai Timun dan jugak Lubuk China kebelakangan ni sonang 
pulak lak banjir Dato’ yang Dipertua.  Dato’ Dipertua datanglah baco 
serapah sikit sama-sama kan.  Datang baco-baco sikit.  Dah korap bona 
Dato’ Yang Dipertua.  Jadi saya tak tahu ada bertanya saya: tebatan banjir 
ni dah pocah ko apa.  Saya pun tak tahu.  Jadi mintak JPS buat kajian 
kenapa kekerapan.  Kekerapan ni kalau disebabkan oleh cuaca, kita 
faham.  Tapi masyarakat tak tahu Dato’ Dipertua.  Tapi kalau dibagikan 
laporan kepada kita, kita akan maklumkan ya, kenapa kekerapan tu 
berlaku dan teruk ya.  Dulu tak teruk, sekarang teruk, mesti ada 
sebabnya.  Ke sebabnya tebatan banjir kita gagal ke, ataupun sebab ni, 
tak ada penyelenggaraan ke, dan sebagainya.  Jadi saya harap pihak JPS 
dapat memberitahu kenapa, supaya kita dapat memberitahu kepada 
masyarakat sebab-sebabnya. 

Jadi itu saja Dato’ Yang Dipertua.  Saya ucapkan terima kasih kerana 
memberi peluang kepada saya untuk membahaskan belanjawan kita 
pada kali ini.  Sekian, terima kasih. 
 
YB Yang Dipertua Dewan:  Terima kasih Yang Berhormat Kota.  Saya 
kira saya tak panjangkan, saya nak tangguh dulu.  Dan boleh masuk 2:30 
lah, dah sembahyang semua kan.  2:30 petang.  Dan kalau boleh hari ini 
saya tamatkan perbahasan ni.  Petang ni.  Tamat perbahasan dan kalau 
sempat kita nak gulung sikit ya.  Supaya kita dapat ikut jadual yang kita 
tetapkan.  Jadi, saya tangguh dulu.  Saya ucap terima kasih.  Kita sambung 
2:30.  Terima kasih. 
 
[Persidangan Dewan ditangguhkan pada jam 12.53 petang] 

 

 

[Persidangan Dewan disambung semula pada jam 2:35 petang] 

 

YB Yang Dipertua Dewan: Bismillahhirrahmanirrahim.  

Assalamualaikum WBT.  Ahli-ahli Yang Berhormat yang saya hormati 
sekalian, alhamdulillah, mungkin dah, dah kenyang ya, kenyang, mungkin 
perbahasan akan lebih baiklah, insyaAllah.  Jadi, tapi banyak yang kosong 
ni tak masuk, kenapo, ya.  Tak apa, saya tak boleh tunggu semua orang, 
saya nak, kalau boleh hari ini, sempat kita nak gulung tadi, jadi saya 
mohon pada yang seterusnya yang belum bercakap, sila ambil bahagian.  
Silakan YB Chuah. 
 
YB ADUN Chuah: Dato’ Yang Dipertua, saya bangun untuk perbahasan 
belanjawan 2022.  Tahniah dan syabas kepada Yang Amat Berhormat 
Dato’ Seri Haji Aminuddin bin Harun, membentangkan Belanjawan 
Negeri Sembilan Darul Khusus yang mendaya upaya ekonomi rakyat.  
Dato’ Yang Dipertua, anggaran perbelanjaan mengurus tahun 2022 
berjumlah 520 juta ringgit berbanding dengan perbelanjawan, 
berbanding dengan perbelanjaan tahun 2021 yang berjumlah 560 juta 
ringgit atau penurunan sebanyak 40 juta ringgit menunjukkan kesan 
penularan COVID-19 yang melanda negara kita.  Anggaran hasil tahun 
2022 berjumlah 432 juta ringgit dan difit, defisit dijangka 88 juta ringgit.  
Anggaran untuk pembangunan berjumlah 130 juta ringgit.  Dalam 
keadaan endemik COVID-19 ini, Kerajaan Negeri wajib menjadi pemacu 
pembangunan dan menggunakan dana rizab negeri untuk merangsang 
ekonomi. 
 
Dato’ Yang Dipertua, saya juga ingin mengucapkan ribuan terima kasih 
kepada ADUN Ampangan merangkap EXCO Pelaburan kerana telah 
menubuhkan TUNS pada tahun 2019 dan TUNS Plus pada tahun 2021, 
yang telah memberi manfaat kepada banyak pengusaha baru terutama 

pemuda dan pemudi bumiputera dan juga bukan bumiputera yang dapat 
menyarakan hidup dengan menjadi penjaja dan pembuat makanan.  Apa 
lagi dengan inisiatif terbaru iaitu Halal Cottage.  TUNS dan TUNS Plus 
ciptaan Kerajaan Pakatan Harapan menunjukkan keprihatian dan 
proaktif untuk membimbing pemuda dalam bidang business.  Usaha 
kerajaan ini harus dimasyarakatkan dan jangan kita menunggu pegawai 
Kerajaan Negeri untuk melaksanakan atau memperkenalkan usaha ini 
kepada mereka yang memerlukan.  Pihak pembangkang boleh 
berganding bahu dengan Kerajaan Negeri dan sampaikan usaha ini 
kepada semua yang memerlukan.  Perdana Menteri Malaysia berkata 
dalam perutusan khas sempena sambutan Maulidur rasuah pada tahun 
ini mengajak ….. 
 
Beberapa ahli Yang Berhormat: Rasul, Rasul. 
 
YB ADUN Chuah: Rasul, sorry, dengan izin.  Tahun ini, mengajak rakyat 
berganding bahu sebagai Keluarga Malaysia untuk memulihkan negara 
selain menyesuaikan diri dengan norma baru dalam mengharungi krisis 
berkembar ekonomi dan kesihatan yang mencabar ketika ini.  Perdana 
Menteri juga berkata: apa jua perbezaan perlu dijadikan sebagai 
kelebihan dan bukannya kelemahan, manakala sebarang persamaan 
dijadikan sebagai sumber kekuatan.  Dengan ini saya mohon agar pihak 
pembangkang membawa usaha 8 Bidang Tumpuan dan 52 inisiatif 
kepada seluruh Negeri Sembilan. 
 
Dato’ Yang Dipertua, syabas jugak Yang Berhormat Dato’ Haji Bakri bin 
Sawir; ADUN Klawang merangkap EXCO Pertanian untuk memastikan 
bekalan makanan yang mencukupi atau dengan izin, food security.  
Kerajaan Negeri menggalakkan mereka yang mempunyai pendidikan 
universiti untuk menjadi siswatani demi perkembangan dan 
profesionalisme dalam pertanian di samping membimbing pemuda 
dengan peruntukan untuk petani muda.  Pembangunan tanah terbiar 
juga diambil kira untuk menambah hasil atau produktiviti.  Insentif baru 
termasuk Tabung Agro, Agro haa, dan Insentif Galakan Nelayan semua 
terpelihara. 
 
Dato’ Yang Dipertua, tumpuan kerajaan kepada ekonomi digital seperti 
e-commerce dan memastikan kelajuan jalur lebar mencapai piawaian 
tertentu.  Ini akan membolehkan hasil tanaman kebun terus ke meja 
makan atau dengan izin, from farm to dining table.  Usaha mengadakan 
Hab Pengumpulan Produk Negeri Sembilan akan dapat meningkatkan 
pendapatan golongan petani, penternak dan nelayan.  Langkah ini juga 
akan menambah peluang kerja sebagai penghantar atau business logistik.  
Terima kasih kepada Kerajaan Negeri kerana menambah inisiatif baru 
Takaful bagi belia food rider.  Usaha mengadakan wifi percuma komuniti 

untuk menpe, men, pemerkasaan komuniti sememangnya menuju ke 
arah ini.  Syabas dan tahniah. 
 
Dato’ Yang Dipertua, saya juga mengambil kesempatan ini untuk 
mengemukakan masalah tempatan.  Perkuburan di Port Dickson dan 
Seremban untuk orang bukan Islam sudah hampir penuh.  Apakah 
tindakan yang diambil oleh Kerajaan Negeri untuk mengatasi masalah 
ini?  Saya telah dimaklumkan bahawa tiada wakil bukan Islam di OSC 
PLANMalaysia atau dengan izin, One Stop Center untuk memastikan 
tanah perkuburan untuk orang bukan Islam yang mencukupi.  
Umpamanya tanah perkuburan Hindu di Bukit Pelandok sudah penuh 
dan mencerobohi 2 bidang tanah di sebelah kiri dan kanan yang terbabit 
25 tapak pengkebumian. 
 
Dato’ Yang Dipertua, di sepanjang jalan Lukut – Sepang, pinggir jalan 
penuh dengan sampah.  Agak menjolok mata untuk pelancong dari 
Negeri Selangor atau mereka dari KLIA.  Siapa yang bertanggungjawab 
untuk kebersihan dan keindahan jalan ini?  Di simpang Lukut pula, tepi 
jalan dihiaskan dengan permaidani hijau dengan izin, green carpet dan 
bukan rumput. 
 
Dato’ Yang Dipertua, di Tanah Merah Port Dickson terdapat pusat 
pengurusan sisa Kualiti Alam dan berhampiran kawasan tersebut 
terdapat lembu yang mati akibat racun kerana minum air sungai yang 
tercemar.  Mohon kemaskini siasatan kematian lembu tersebut sama ada 
berkaitan dengan pencemaran sungai dan Kualiti Alam.  Apakah tindakan 
yang diambil? 
 
Dato’ Yang Dipertua, tempat yang sama.  Saya difahamkan bahawa KPKT 
sudah membina tapak pelupusan sampah dengan pembakaran.  Mohon 
dikemaskini isu tapak insinerator ini yang disebut sebagai dengan izin, 
waste-to-energy.  Saya ingin tahu suku, suhu pembakaran itu dan 
pelupusan sisa selepas pembakaran.  Apakah hasil tenaga yang mungkin 
diperolehi?  Mohon kemaskini laporan EIA atau dengan izin, 
environmental impact assessment. 
 
Dato’ Yang Dipertua, di bawah RKK Port Dickson, atau Rancangan 
Kawasan Khas PLANMalaysia untuk mengkembalikan perkhidmatan 
keretapi Seremban ke Port Dickson.  Mohon dikemaskini keputusan 
Kerajaan Negeri sama ada ini diteruskan atau tidak.  Dato’ Yang Dipertua, 
berhampiran dengan, berhampiran jeti di depan Pulau Arang, Port 
Dickson ada sebidang tanah dasar laut seluas 2.47 hektar atau dikenali 
sebagai Lot 1569 telah diluluskan kepada sebuah syarikat swasta.  
Apakah pendirian Kerajaan Negeri sekarang?  Mohon jugak dikemaskini 

berapa individu atau syarikat yang telah menerima tanah dasar laut di 
sepanjang 61 kilometer persisiran pantai Port Dickson. 
 
Dato’ Yang Dipertua, di DUN Chuah tiada balai bomba atau pusat pasar 
pagi berbumbung.  Dan mohon agar Kerajaan Negeri memohon kepada 
KPKT untuk menyediakan kemudahan ini secepat mungkin.  Sekian saja 
dimaklumkan, Chuah menyokong belanjawan 2022.  Terima kasih. 
 
YB Yang Dipertua Dewan: Terima kasih Yang Berhormat Chuah kerana 
menepati masa.  Teruskan [YB ADUN Rahang dan YB ADUN Gemencheh 
bangun serentak].  Siapa dulu?  Boleh bincang.  Siapa dulu?  Haa okay, 
silakan, silakan Rahang. 
 
YB ADUN Rahang: Terima kasih.  Dato’ Yang Dipertua, terima kasih 
kerana membenarkan Rahang untuk mengambil bahagian dalam sesi 
perbahasan belanjaan, belanjawan untuk tahun 2022, Persidangan 
Kedua (Belanjawan) Penggal Keempat, Dewan Undangan Negeri, Negeri 
Sembilan Yang Ke-14 pada kali ini. 
 
Dato’ Yang Dipertua, saya ingin mengambil kesempatan ini untuk 
mengucapkan syabas dan tahniah kepada Yang Amat Berhormat Sikamat 
kerana telah membentangkan bajet yang begitu memberikan manfaat 
kepada warga Negeri Sembilan.  Saya juga ingin merakamkan setinggi-
tinggi penghargaan kepada Kerajaan Negeri kerana telah meluluskan 
sebuah dewan terbuka orang ramai di Kampung Pasir.  Dan ia bakal siap 
untuk digunakan pada tahun, pada bulan Disember yang akan datang.  
Kampung Pasir merupakan salah satu kampung yang agak lama dan saya 
telah, izinkan bukak ya [pelitup muka].  Kampung Pasir merupakan salah 
satu kampung yang agak lama dan saya telah dimaklumkan selama 60 
tahun penduduk-penduduk di sini tidak mempunyai sebuah dewan yang 
lengkap.  Atas usaha Kerajaan Negeri Pakatan Harapan, hasrat penduduk 
telah pun dicapai.  Terima kasih kepada Kerajaan Negeri Pakatan 
Harapan. 
 
Selain itu, beberapa balai raya di sekitar DUN Rahang juga telah dinaik 
taraf dan dapat digunakan dengan sewajarnya.  Salah satu balai raya ialah 
Balai Raya Kampung Singh di mana bangunan ini telah lama terbiar, lebih 
daripada 20 tahun.  Setelah Pakatan Harapan berjaya menawan Negeri 
Sembilan, saya telah mengambil se, mengambil segala usaha bagi 
membaik pulih dan menaik taraf balai raya ini.  Dan kini bangunan Balai 
Raya Kampung Singh telah pun dilengkap dengan perkakasan yang 
perlukan untuk menjalani aktiviti-aktiviti oleh penduduk-penduduk 
setempat. 

Terdapat juga beberapa balai raya yang telah dibaik pulih dan dinaik 
taraf termasuk balai raya di Kampung Chedang, Kampung Semarak dan 
Kampung Dato Mansor.  Dengan adanya kemudahan ini, program peti 
berkat Food Bank DUN Rahang juga dapat dilaksanakan dengan bantuan 
MPKK dan KRT.  Bangunan Balai Raya Kampung Baru Rasah yang begitu 
uzur juga telah dibaiki dan dinaik taraf dengan begitu cantik sekali dan 
melahirkan wajah yang baru.  Ia juga telah menaik, menaik perhatian, 
menarik perhatian bukan saja penduduk-penduduk di sana, malah orang 
awam yang melalui kawasan tersebut. 
 
Dato’ Yang Dipertua, Kampung Baru Rasah merupakan salah satu 
kampung di Malaysia yang mempunyai sejarah yang lama dan menarik.  
Ramai yang terbaik, ramai yang tertarik dengan asal usul kampung 
tersebut.  Dan bukan itu sahaja, ada juga pelajar-pelajar universiti yang 
mengadakan tugasan dengan izin, assignment mereka di kawasan ini bagi 
tujuan untuk mempromosikan Kampung Baru Rasah dan sejarahnya 
sebagai salah satu kawasan pelancongan. 
 
Untuk maklumat ahli-ahli Yang Berhormat, pada suatu keti, ketika 
dahulu, Kampung Baru Rasah amat terkenal dengan makanan tempatan 
dan juga tokong yang berusia lebih 50 tahun.  Namun ramai yang berusia 
muda tidak lagi memilih untuk, untuk meneruskan kehidupan mereka di 
sana sehingga kebanyakan penduduk-penduduk di sana merupa, 
merupakan warga emas.  Oleh itu, saya ingin menyeru kepada Kerajaan 
Negeri untuk mempertimbangkan supaya membangunkan tempat ini 
sebagai kawos, kawasan pelancongan dan mewujudkan lebih ramai 
peluang pekerjaan dan perniagaan seperti di Titi, Chennah di mana 
banyak pengunjung dari luar kawasan yang singgah ke Titi untuk 
membeli makanan tempatan termasuk kuih yang terkenal dan 
kraftangan.  Saya percaya dengan wujudnya destinasi pelancongan ini, 
ramai pemuda akan kembali ke Kampung Baru Rasah untuk menjadi 
usahawan muda. 
 
Pelancongan merupakan salah satu matlamat yang harus diambil serius 
kerana ia dapat menjana ekonomi untuk Kerajaan Negeri.  Oleh itu, saya 
berharap Kerajaan Negeri dapat mempertimbangkannya dengan lebih 
teliti.  Bukan sahaja di Kampung Baru Rasah malah beberapa tempat 
yang bersejarah di kawasan Rahang seperti Rumah Berhala Tokong 
Cheng Khoo, Masjid Dato Bandar Rasah, Kuil Maha Mariamman, Rasah.  
Kesemua tempat ini mempunyai sejarah-sejarah yang tersendiri 
melebihi 100 tahun yang dapat menarik perhatian pelancongan, 
pelancong. 
 
Dato’ Yang Dipertua, saya juga ingin mengucapkan tahniah kepada 
Kerajaan Negeri kerana telah meluluskan Ringgit Malaysia 1.0 juta 

kepada pertubuhan belia iaitu TABAH untuk bajet 2022 berbanding 
dengan Ringgit Malaysia 500 ringgit, 500 ribu pada tahun 2021.  Ini 
merupakan satu inisiatif yang amat serius, yang amat sesuai untuk 
pembangunan belia di Negeri Sembilan.  Sepertimana yang kita sedia 
maklum, golongan belia di Malaysia khususnya di Negeri Sembilan telah 
dipinggirkan sejak beberapa tahun yang lalu. 
 
Saya telah didatangi oleh beberapa pertubuhan belia dari Seremban yang 
mengadu kepada saya bahawa mereka tidak lagi da, mendapat bantuan 
kewangan daripada pihak Kerajaan Negeri untuk dana pengurusan dan 
dana aktiviti.  Di sini, saya ingin tegaskan, pada permulaan musim 
pandemik COVID-19 tahun yang lalu, banyak NGO belia telah berusaha 
memberikan bantuan kepada orang miskin dan ada juga yang membantu 
dalam penyediaan bakul makanan.  Mereka juga merupakan frontliners 

yang harus diambil berat dan diutamakan oleh pihak Kerajaan Negeri.  
Sebagai kerajaan yang berprihatin kepada kehendak rakyat, kita juga 
tidak boleh abaikan kehendak dan keperluan pertubuhan belia yang 
membantu dalam membangunkan golongan belia di Negeri Sembilan.  
Saya berharap pertubuhan belia yang berdaftar di Negeri Sembilan akan 
mendapat bantuan kewangan terus daripada Kerajaan Negeri.  Belia 
adalah penentu masa depan negara. 
 
Dato’ Yang Dipertua, di sini saya ingin merakamkan ucapan ribuan 
terima kasih kepada Yang Berhormat Mambau kerana telah membantu 
dalam masalah isu tanah di Jalan Tok Ungku.  Beberapa bulan yang lepas, 
beliau telah bersemuka dan berunding dengan tuan punya tanah supaya 
membenarkan pelajar-pelajar Sekolah Menengah Kebangsaan Bukit 
Mewah untuk terus menggunakan jejantas yang berlakat, yang berletak 
di dalam kawasan tanah tersebut.  Yang Berhormat Mambau juga telah 
menggunakan peruntukan beliau untuk membina satu pintu pagar besi 
di situ selepas mendapatkan persetujuan dari, daripada tuan tanah bagi 
menjamin keselamatan pelajar-pelajar yang menggunakan jejantas dan 
juga pemilik tanah tersebut.  Walau bagaimanapun, saya berharap pihak 
Kerajaan Negeri memandang serius dengan perkara ini demi 
kepentingan ibu bapak, serta warga sekolah Sekolah Menengah 
Kebangsaan Bukit Mewah. 
 
Akhir sekali Dato’ Yang Dipertua, Sungai Linggi yang mengakibatkan 
banjir pada bulan November tahun lalu telah dinaik taraf dan 
diselenggaran, diselenggara serta didalamkan permukaan sungai.  
Namun, beberapa minggu yang lalu, masa hujan lebat, air sungai tersebut 
lagi naik hampir melimpat, melimpah ke permukaan jalan raya.  Saya 
telah mendapat aduan daripada beberapa penduduk di situ bahawa 
mereka risau dan khuatir akan berlaku lagi banjir seperti tahun lepas.  
Oleh itu, saya berharap Kerajaan Negeri akan terus meninjau dan 

memperhatikan masalah ini dan mengambil tindakan yang sewajarnya.  
Dengan itu, saya menyokong bajet yang dibentangkan oleh Yang Amat 
Berhormat Sikamat. 
 
YB Yang Dipertua Dewan: Terima kasih Rahang.  Saya persilakan 
Gemencheh. 
 
YB ADUN Gemencheh: Terima kasih Yang Berhormat Dato’ Yang 
Dipertua.  Bismillahhirrahmanirrahim, assalamualaikum WBT, salam 
Keluarga Malaysia, salam penstabilan demi kemakmuran.  Alhamdulillah, 
pada petang ni saya dapat berbahas mengenai Rang Undang-Undang 
Perbekalan, belanjawan 2022. 
 
Pandemik COVID-19 satu krisis kesihatan dan ekonomi yang tidak 
dijangka.  Sudah pastilah negeri dan negara kita amat terkesan.  
Alhamdulillah pelbagai inisiatif Kerajaan Persekutuan dan jugak Negeri 
dapat membantu masyarakat sebaik yang mungkin.  Syukur ke hadrat 
Allah kerana Negeri Sembilan negeri yang terawal, yang pertama beralih 
ke Fasa ke-4 Pelan Pemulihan Negara.  Terima kasih kepada semua pihak 
termasuklah Yang Berhormat Khairy Jamaludin; Menteri MOSTI dan 
jugak KKM sekarang, dan jugak Kerajaan Negeri, jentera-jentera di 
peringkat negeri, daerah yang berjaya dalam Program Imunisasi 
COVID-19 Kebangsaan (PICK).  Dan walau bagaimanapun, negeri kita 
masih belum lagi terhindar sepenuhnya daripada wabak ini dan perlulah 
kita, masyarakat kita berhati-hati agar COVID ini tidak membelenggu kita 
sekian lama. 
 
Dan alhamdulillah Kerajaan Negeri dapat membentangkan belanjawan 
tahun ni demi membudaya upaya ekonomi rakyat.  Kita bersyukur 
dengan adanya rizab Kerajaan Negeri sebelum ni yang berbelanja 
berhemah dan urus tadbir yang baik, beberapa tahun terdahulu, ia amat 
membantu kita di saat kita menghadapi krisis ini.  Kita kembalikan 
semula simpanan rizab ini kepada rakyat dalam bentuk inisiatif 
kebajikan, bantuan-bantuan inisiatif, program-program pembangunan 
dan lain-lain. 
 
Bidang utama yang saya nak tekankan di sini sudah pastinyalah Bidang 
Tumpuan iaitu pemerkasaan industri pertanian.  Alhamdulillah Kerajaan 
Negeri meneruskan usaha-usaha untuk membantu petani-petani di, di 
dalam negeri kita.  Antara usaha-usaha yang diteruskan seperti Siswazah 
Tani (INSIST9), petani muda, pembangunan tanah terbiar, dan yang 
terbaru Tabung Agro.  Cuma saya mengharapkan ya, inisiatif tahun lepas, 
yang mungkin tidak dimasukkan untuk tahun ni iaitu inisiatif 
pengeluaran, bantuan pengeluaran buah-buahan dan sayur-sayuran 
sebanyak 20 sen sekilo dapat diteruskan. Mungkin tahun ini benda yang 

baru diperkenalkan, mungkin tak ada sambutan, tetapi saya yakin 
inisiatif ini amat bermakna kepada petani-petani, pekebun-pekebun ya.  
Dan harapan petani-petani agar insentif ini dapat diteruskan.  Dan di 
samping itu syarat untuk mendapatkan insentif ini mesti ada MyGAP, so 
secara tidak langsung kita dapat pastikan petani-petani kita ni memohon 
sijil amalan pertanian yang baik iaitu MyGAP. 
 
Dan sepertimana yang kita maklum, peningkatan harga sayur-sayuran 
yang diwar-warkan disebabkan, bagi saya ada beberapa perkaralah ya.  
Yang pertama, sudah semestinyalah peranan-peranan orang tengah yang 
mengambil keuntungan yang tidak sewajarnya.  Dan kesian kepada 
petani yang tidak dapat hasil yang sepatutnya kan.  Dan petani 
menghadapi banyak masalah dari segi harga input pertanian yang 
semakin meningkat.  Dan yang keduanya sudah pastinyalah diakibatkan 
musim banjir, musim hujan dan musim banjir ni berlaku beberapa kali 
banjir yang mengakibatkan petani menanggung kerugian.  Saya ambil 
contoh, seorang petani; Dahlan bin Hassan yang sedang untuk menuai 
hasil sawi, timun, bendi dan lain-lain, akhirnya ditenggelamkan air kan.  
Dan antara lain, petani muda; Syahir bin Arif yang menanam maman dan 
bendi tak sempat mengeluarkan hasil akibat banjir kan. Begitu jugak 
saudara Ibrahim bin Ismail daripada Kampung Sungai Jernih yang 
mengusahakan cili api dan jugak maman.  Maman ni bila musim banjir, 
musim hujan ni Dato’ Dipertua, pun tak ada stok.  Susah nak cari maman 
sekarang.  Makanan yang mesti ada kat Gemencheh ya.  So sukar untuk 
cari rendang maman sekarang.  Dan ….. 
 
YB Yang Dipertua Dewan: [percakapan secara off mic] 
 
YB ADUN Gemencheh: Mahal.  Bila barang tak ada, mahallah ya.  Kalau 
biasa 6.00 ringgit sekarang dah jadi 10.00 ringgit.  Nak tak nak kita 
terpaksa belilah, kalau tak makan maman, tak sempurna hidup, 
Gemencheh tu. 
 
Dan permintaan petanilah, kalau boleh Kerajaan Negeri mungkin boleh 
mempertimbangkan agar membantu petani-petani yang terlibat dalam 
banjir ini kan.  Tahun ni, dah beberapa kali ya, so kita dapat bagi mungkin 
one-off ataupun kita membantu dari segi input-input pertanian untuk 
membantu mereka-mereka yang terkesan akibat banjir ini ya. 
 
Dan, seterusnya yang keduanya, saya isu-isu yang semasa.  Pada sidang 
yang lepas, saya ada kemukakan, bangkitkan iaitu isu, isu hutang SAINS 
yang tertunggak kepada kontraktor-kontraktor.  Sekali lagi saya mintak 
Yang Amat Berhormat, Kerajaan Negeri untuk segerakan bayaran kepada 
kontraktor-kontraktor ni.  Ada yang setahun lebih yang masih lagi 
menunggu, separuhnya adalah kontraktor panel yang sentiasa buat kerja 

rutin, harian dan jugak bulanan.  So kita harap pihak SAINS dapat 
menyelesaikan hutang-hutang ini.  Dan jugak saya kesian, ada jugak 
kontraktor yang terpaksa gulung tikar kerana dah tak tahan, dah hampir 
setahun, masih lagi bayaran tidak, bayaran tertunggak oleh pihak SAINS.  
Agak, agak, agar, harap dapat dipertimbangkan dengan sebaik yang 
mungkin untuk menyelesaikan hutang-hutang SAINS kepada kontraktor-
kontraktor ini. 
 
Seterusnya bagi saya, isu kawasan.  Alhamdulillah, baru-baru ni untuk 
pengetahuan semua, setelah sekian lama ya, Empangan Gemencheh telah 
penuh dan melimpah ya, telah, telah over flow ya, limpahan yang berlaku.  
Alhamdulillah minggu lepas, limpahan ni dah ada dan itu satu nikmat 
yang tak terhingga kepada sistem sungai ataupun eko sistem Sungai 
Gemencheh itu sendiri dan airnya cukup jernih ya, mengalir ke bawah ya.  
Walau bagaimanapun, isu yang berbangkit daripada limpahan sungai, 
Empangan Gemencheh ini, sungai ini agak cetek dan jugak tak lebar, dan 
saya mengharapkan dengan segera untuk membersihkan anak sungai ini 
agar tidak berlakunya banjir.  Rumah yang tak pernah berlaku banjir, 
sekarang ni dah mula banjir disebabkan limpahan Empangan 
Gemencheh ini ya.  Dan saya mengharapkan tindakan yang segera 
daripada pihak-pihak yang berkenaan kan.  Dan ini dapat membantu 
untuk mengurangkan risiko banjir kepada penduduk dan jugak kepada 
petani-petani di kawasan, kawasan Gemencheh hulu tersebut ya. 
 
Seterusnya pagi tadi, kita ada bincangkan jugak pasal isu belia, isu belia.  
Dan sepertimana kerajaan telah umumkan bahawa dasar belia ni adalah 
umur 30 berkuat kuasa tahun depan, tapi terbanyak, banyak bantahanlah 
daripada persatuan-persatuan supaya dapat tengok balik janganlah 
tindakan yang begitu drastik sebab mereka memerlukan masa dan 
sebagainya.  Dan sudah pastinyalah apabila umur di bawah 30 tahun ini, 
mereka baru nak hidup, baru nak berkeluarga, baru untuk mencari, 
untuk mencari kehidupan, namun demikian, mereka terpaksa dengan 
semangat mereka untuk menjadikan belia ni sebagai satu wadah 
perjuangan kan. 
 
Dan saya mengharapkan Kerajaan Negeri mungkin untuk tahun hadapan, 
mungkin boleh membantu memberi peruntukan sedikit, walaupun 
Kerajaan Persekutuan ada bantu, tetapi mungkin Kerajaan Negeri dapat 
membantu peruntukan-peruntukan untuk Majlis Belia Negeri, Majlis 
Belia Daerah, persatuan-persatuan belia yang dah berdaftar ya, dah 
berdaftar ini untuk mereka menghadapi cabaran yang cukup besar 
apabila umur di bawah 30 tahun ini dan jugak mereka ini masih baharu 
dalam kempimpinan belia.  Harap dapat dibantu ya, Kerajaan Negeri 
dapat membantu mereka sebaik yang mungkin. 

Dan itu sajalah yang saya nak sampaikan, Dato’ Yang Dipertua.  Dan 
sama-samalah kita sepertimana yang Berhormat Chennah beritahu, 
alhamdulillah Dewan kita cukup harmoni ya, cukup harmoni.  Tak adalah 
kita nak bergaduh-gaduh sangat, alhamdulillah.  Kalau nak bezakan 
dengan Parlimen, jauh baiknya dalam Dewan Undangan Negeri di Negeri 
Sembilan ini kan.  Dan kita teruskan usaha-usaha murni ini.  Tak apalah 
kita berlawanlah semasa pilihan raya ….. 
 
YB ADUN Jeram Padang: YB Dato’, boleh saya celah sikit?  Sebelum 
menamatkan.  Tadi adalah cadangan untuk tambahkan peruntukan dari 
Kerajaan Negeri kepada MPKK.  Dan saya nampak juga dengan izin, Dato’ 
Yang Dipertua, saya nampak bahawa masyarakat Asli ini tidak mendapat 
apa peruntukan dalam 60 inisiatif yang ada.  Jadi apa pandangan Yang 
Berhormat Dato’ jika Kerajaan Negeri ini mempertimbangkan sedikit 
tambahan peruntukan dalam satu lagi tambahan inisiatif, kemungkinan 
besar bolehlah dibuat untuk membaiki rumah di kampung-kampung Asli 
di Negeri Sembilan.  Terima kasih. 
 
YB ADUN Gemencheh: Terima kasih YB Jeram Padang.  Satu usaha 
ataupun cadangan yang cukup baik.  Apa yang dikatakan oleh Yang 
Berhormat Jeram Padang, boleh masukkan dalam perbahasan saya kan.  
Itu sajalah, soal peruntukan ni sebenarnya pihak Federal pun membantu, 
pihak negeri pun membantu.  Kita sama-samalah.  Walaupun saya 
berulang kali mintak dalam Dewan, kalau tak ada, tak apa, alhamdulillah 
ada sedikit bantuan daripada Kerajaan Persekutuan untuk wakil-wakil 
rakyat dapat membantulah kan. 
 
Dan sepertimana YB Chennah beritahu tadi, kita ni kadang-kadang 
persepsi di luar sana bahawa semuanya peruntukan.  Sebenarnya kita 
sebagai ADUN-ADUN ni terpaksa jugak mengeluarkan perbelanjaan 
sendiri ya.  Saya, saya yakin dan percaya, saya yakin dan percaya mereka, 
kita berusahalah untuk membantu masyarakat, mana yang termampu.  
Tapi asyik nak guna kita punya gaji, alamatnya susah jugak kitalah kan.  
Kita pun ada masa depan, kita pun ada keluarga.  Dan satu langkah yang 
cukup baik untuk membantu semua ADUN-ADUN, kalau ADUN 
pembangkang 300 ribu, ADUN kerajaan 600 ribu, Kerajaan Negeri 
tambahlah lagi 300 ribu, tak ada masalah.  Bukan nak mintak, ada, ada.  
Tak ada, tak apa Dato’, Dato’ Yang, Dato’ Yang Dipertua kan.  Kita 
berusaha, kita berusaha kan.  Dan bagi kami, alhamdulillah kan, rakyat 
boleh menilai mana yang baik, mana yang buruk.  Dan saya mengucapkan 
tahniah kepada Yang Amat, Yang Berhormat Rantau kerana kita sama-
sama telah berjaya di pilihan raya Negeri Melaka.  Itu saja yang saya nak 
sampaikan.  Terima kasih Dato’ Yang Dipertua. 

YB Yang Dipertua Dewan: Terima kasih Yang Berhormat Gemencheh.  
Silakan.  Siapa lagi?  Haa Sungai Lui. 
 
YB ADUN Sungai Lui: Bismillahhirrahmanirrahim.  Assalamualaikum 

WBT, salam sejahtera, salam perpaduan, salam Keluarga Malaysia.  
Terima kasih kepada Dato’ Yang Dipertua, kerana membenarkan saya 
mengambil bahagian dalam Persidangan Kedua (Belanjawan) Penggal 
Keempat, Dewan Undangan Negeri, Negeri Sembilan Darul Khusus yang 
telah dibentangkan pada Jumaat lepas.  Di mana pada kali ini sekali lagi 
dapat lihat bahawa kita membentangkan satu belanjawan defisit 
sebanyak 88 juta.  Di mana ini adalah kesan daripada pandemik COVID 
yang telah melanda bukan sahaja negeri kita, malahan negara dan juga 
dunia.  Ini semua kita akui bahawa Kerajaan Negeri jugak perlu 
berbelanja untuk kita merangsang pemulihan dari segi ekonomi dan 
sebagainya untuk kita memberi khidmat dan juga untuk kita, kita, kita 
sedia maklum bahawa kesusahan ataupun kesempitan rakyat nanti akan 
mendatangkan satu kesan yang tak baik kepada semualah ya. 
 
Tuan-tuan, Dato’ Yang di, Dato’ Yang Dipertua, saya di sini nak 
menyentuh sedikit tentang, pertama sekali tentang inisiatif yang telah 
dikemukakan ya.  Pertama tentang pendidikan.  Saya bersetujulah 
dengan pandangan ADUN Juasseh tadi ya, untuk supaya kita memberikan 
sedikitlah bantuan kepada bukan sahaja sekolah-sekolah jenis 
kebangsaan dan juga sekolah agama, malahan jugak kepada sekolah 
kebangsa, kebangsaan kerana malam, tadi saya ni menyampaikan pesan.  
Malam tadi saya bersama dengan sekolah, beberapa guru sekolah di 
mana dia mintak sampaikan supaya sekolah ni dibantu.  Kerana apa, kita 
tahu bahawa anak-anak ni merupakan satu aset negara yang sangat 
penting.  Semua orang tahu, semua orang akui hakikat bahawa ini adalah 
aset masa depan negara kita di mana mereka akan mewarisi negara dan 
juga pemerintahan negara ni pada masa akan datang.  Bagaimana bentuk, 
acuan yang ada sekarang bagi, begitulah jugak pada masa akan datang.  
Dimintak supaya sekolah-sekolah kebangsaan jugak disediakan sedikit 
bantuan untuk membolehkan sekolah ni bergerak ya, terutama kelas-
kelas persediaan peperiksaan dan sebagainya, untuk membantu pihak 
sekolah menyediakan pelbagai bentuk kit pembelajaran khususnya 
untuk dibagi, dibagi kepada anak-anak khususnya tahun ni SPM bulan 2 
nanti ya, bulan 2, untuk mereka menghadapi peperiksaan-peperiksaan 
awam khususnya.  Dato’ Yang Dipertua, ya, bukan sahaja Dato’ Dipertua, 
untuk maklumat Dewan-lah, bukan saja Dato’ Yang Dipertua, dan belah 
sana saja tak boleh masuk sekolah, kami pun tak boleh ya.  Itu sebab 
malam tadi kita buat program pun di luar, di luar sekolah.  Di luar 
sekolah.  Dan perbincangan tulah, untuk disampaikan permintaan 
sekolah untuk dibantulah bersama. 

Dato’ Yang Dipertua, yang kedua adalah tentang ekonomi rakyat.  Saya 
tertarik tentang ekonomi rakyat.  Alhamdulillah ya, dalam kita usaha, 
dalam kita untuk, usaha kita untuk menambah food bank ya, ataupun 
pengeluaran makanan kepada rakyat ya, di mana kita tahu bahawa 
sekarang ni harga, harga barang keperluan dan sebagainya menaik 
dengan mendadak ya.  Saya tertariklah dengan adanya galakan kepada 
anak-anak muda untuk menjadikan pertanian sebagai satu bidang 
kerjaya, untuk menjadikan pertanian sebagai satu perniagaan melalui 3 
inisiatif yang saya tengok ada dalam pamphlet ni iaitu siswazah tani – 500 
ribu, petani muda jugak 500 ribu dan juga pembangunan tanah terbiar 
sebanyak 1.0 juta.  Apa yang saya harapkan ya, ianya dapat disalurkan 
dengan baik dan sampai ke sasarannya ya.  Dan juga mereka boleh 
dipantau dan dia juga dipandu ya, kita dah bagi bantuan, kita pantau dan 
juga pandu supaya satu hari nanti kita boleh berjaya menjadikan ataupun 
melahirkan seorang usahawan tani di dalam kampung-kampung 
khususnya.  Dan selaras dengan yang Chuah cakap tadi, dari kebun ke 
meja makan.  Yang ni, akhirnya nanti akan dapat menurunkan harga 
khususnya barang makan, produk makanan kitalah ya. 
 
Ini kita boleh capai ya, kalau di kawasan kita, Negeri Sembilan, kita ada 
banyak kawasan felda, kampung-kampung tradisi dan sebagainya.  Dan 
di kawasan felda ni sekarang banyak ditanam dengan kelapa sawit ya, 
boleh katakan rata-rata tanam kelapa sawit ya.  Alhamdulillah hari ini 
harga kelapa sawit pun ya, sejak kebelakangan ini agak baik ya.  
Mencecah hingga 1,200.00 satu tan ya.  Itu sebab kita da, jarang dapat 
rungutan ya.  Kalau dulu mereka rasa terhimpit dan sebagainya, sekarang 
ni mereka dalam keadaan yang lebih baik, kecuali dengan keadaan buah 
melawas dan sebagainya, yang menyebabkan hasil pendapatan kurang, 
tetapi dari segi harga alhamdulillah, sekarang.  Kita boleh jadikan 
kawasan felda ni khususnya sebagai satu tempat pengeluaran makan 
yang bersasar sebab dia ada banyak padang-padang ragut yang memang 
dah ada sekarang.  Memang dah ada.  Kawasan kelapa sawit yang banyak 
kita boleh jadikan tempat-tempat ini sebagai kawasan ragut percuma ya.  
Cuma kita perlu pandu.  Kita kenal pasti penternak-penternak yang ada, 
kita bagi bantuan dan juga pandu dia orang supaya dapat melahirkan 
seorang usahawan yang berjaya dalam bidang pertanian ni ya.  Dan ada, 
bukan tak ada yang berjaya, ada.  Ada yang berjaya.  Belia muda di tempat 
saya pun ada, di Lui Timur pun ada.  Tetapi kita perlu perbaik, 
perbanyakkan lagi.  Yang ini saya harap ya, dapat dipandanglah, dapat 
dilihat semula untuk kita, akhirnya nanti kita boleh jadikan khususnya 
kawasan felda sebagai gedung makanan bagi Negeri Sembilan khususnya 
dan juga boleh membekalkan daging mentah untuk negara. 
 
Dato’ Yang Dipertua, saya jugak nak bawak dalam Dewan ini ya, tentang 
rungutan anak-anak mudalah di kawasan-kawasan pinggir bandar 



 

209/465 Penyata DUNNS (Bajet) Nov. 2021  - 209 - 

jugaklah ya.  Mereka mengatakan tak mampu untuk membeli rumah dan 
sebagainya kerana, bayangkan kalau harga rumah 200 ribu lebih tu, 
dengan gaji 1,500.00 purata yang ada sekarang.  200 ribu lebih, bayar 
bulanan dia 1,100.00 – 1.200.00.  berapa yang tinggal baki untuk mereka 
meneruskan kehidupan mereka.  Mereka mencadang, mereka mintak 
supaya kita lebih banyak, lebih banyak membina Rumah-rumah Mampu 
Milik dan juga rumah-rumah yang boleh dibeli dengan cara sewa-beli 
supaya mereka jugak akhirnya nanti boleh memiliki rumah dan juga 
membina kehidupan keluarga mereka untuk menjadikan sebagai 
kehidupan mereka lebih baik ya, untuk membina keluarga yang bahagia. 
 
Seterusnya ada jugak permohonan daripada Kampung Sungai Sampo di 
mana mereka, kampung ini mempunyai kapasiti penduduk yang ramai, 
melebihi 1,000 orang ya.  Kampung Sungai Sampo ni adalah kampung 
Orang Asli yang ramai bilangan penduduknya, dan kita tahu bahawa 
kampung-kampungan ni jadi jadi padat, dah jadi padat ya.  Mereka 
mintak supaya kita wujudkan satu pelan pembangunan perumahan 
generasi kedua yang tersusun dan lengkap dengan kemudahan asas ya.  
Mungkin masalah ni bukan Sungai Sampo saja, ada jugak orang, 
kampung-kampung Orang Asli yang lain yang boleh kita, yang mengalami 
masalah yang sama dan boleh jugak kita wujudkan pelan perumahan 
generasi kedua bagi perkampungan tersusun masyarakat Orang Asli ini 
ya.  Sebab mereka jugak ya, perlukan perumahan dan sebagainya kerana 
apa, kalau kita, kalau kita tengok sekarang ni, pandemik COVID kita turun 
ya.  Kampung Sungai Sampo hari tu ramai yang kena COVID dan 
sebagainya, satu rumah ada 2 keluarga, ada 3 keluarga yang mendiami 
satu rumah ya. 
 
Dato’ Yang Dipertua, saya jugak nak bawak sikitlah tentang keadaan 
fenomena air, fenomena alam di mana sekarang ni musim hujan.  Dan di 
kawasan DUN Sungai Lui ada satu kawasan antara Lui Muda, Lui Barat 
sampai ke Lui Timur tu di mana walaupun telah ada tindakan kita ambil 
menyediakan longkang dan sebagainya, tetapi masih lagi tidak dapat 
mengatasi masalah banjir ini kerana masalah, kita ada satu bukit pasir di 
kawasan Lui Muda khususnya.  Dan kita, bila hujan turun, satu hari 
cukup.  Satu hari kalau hujan turun dengan, dengan lebat, besoknya 
longkang ataupun parit yang kita bina selama ini akan penuh.  Kalau 
berlaku lagi hujan sekali lagi, maka akan berlakulah banjir di kawasan 
Lui Muda tersebut.  Di sini saya nak mintak supaya semua agensi 
terutama dalam keadaan sekarang ni supaya bersiapsiapa, bersiapsiaga 
untuk sentiasa menjalankan penyelenggaraanlah ya.  Mungkin sekarang 
ni dalam keadaan yang keraplah, sebabkan hujan, bila hujan berlaku 
sehari dua, maka saya pohon pihak yang, yang berwajib untuk segera, 
segera laksanakan ataupun kita keluarkan pasir-pasir yang memenuhi 

parit-parit ataupun longkang-longkang yang ada dalam parit tersebut 
untuk kita mengatasi masalah banjir. 
 
Tuan, Dato’ Yang Dipertua, satu lagi saya nak bawak tentang kita jugak 
harus jugak memper, memperkasakan bidang penguatkuasaan MAINS 
dan juga PAID inilah ya, di kawasan, di kawasan kita jugak ya, untuk kita 
memantau dan jugak membendung kumpulan-kumpulan ekstrem dan 
jugak ajaran sesat jugaklah ya, kerana macam-macam yang ada hari ini.  
Dan juga pemantauan dalam aplikasi-aplikasi Telegram dan sebagainya 
kerana, untuk makluman Dato’ Yang Dipertua, ada yang dah berhijrah ya, 
dah duduk di rumah elok-elok di kampung dan sebagainya, berhijrah 
duduk dalam hutan, bawak anak bini dan sebagai.  Kita kesian kepada 
kehidupan anak, isteri yang, anak-anak tu bagaimana masa depan anak-
anak ini jika tak bersekolah dan sebagainya disebabkan oleh ajaran-
ajaran yang sebeginilah ya.  Saya harap supaya bidang penguatkuasaan 
dan juga daripada MAINS dan juga PAID ni memainkan, memantau dan 
juga memainkan peranan untuk kita membendung permasalahan-
permasalahan kumpulan-kumpulan yang ekstrem.  Dan akhirnya nanti 
boleh merosakkan kepada kehidupan masayrakat khususnya di 
kawasan, di kampung-kampung ya. 
 
Dato’ Yang Dipertua, saya juga nak bawak satu lagi tentang permohon, 
rungutan dan juga permohonan daripada penternak-penternak kecil di 
kawasan kampung-kampung dan juga kawasan pinggir bandar 
khususnya.  Tadi Dato’ daripada ADUN Juasseh ya, telah menga, 
menyebut Beting.  Saya pun nak sebut tentang Beting jugaklah.  Ini Beting 
ni, ada, ada penternak-penternak, dia ni an, antara kampung dan juga 
pekan Kuala Pilah.  Ada penternak-penternak yang, kat kampung ni 
kecik, kampung ni kecik.  Ada penternak yang tidak dapat menampung 
kapasiti ternakan mereka di mana kawasan ni kekurangan padang ragut 
dan sebagainya.  Dan ini perlu dipantau jugaklah ya.  Perlu dipantau jugak 
tentang penternakan, penternak-penternak kecil bukan saja di Kampung 
Berting malahan di mana-mana juga untuk kita pantau dan juga bantu 
tentang permasalahan penternak-penternak kita di mana kita akui 
bahawa mereka jugak adalah sebagai penyumbang kepada makanan 
negara kita jugaklah ya.  Dan juga untuk mereka menghadapi serangan 
penyakit LSD yang melanda negeri kita sekarang.  Ramai yang rugi ya.  
Penyakit yang macam bisul-bisul tu.  Akhirnya yang kena penyakit dia 
boleh menyebabkan ternakan tu mati, kalau jabatan ambil harga antara 
500.00 – 800.00 ya, kan.  500.00 – 800.00 dia ambil ya.  Dan ini, 
bayangkan ya, ada yang 10 ekor, 20 ekor lembu mereka mati, ditambah 
lagi itu, ditambah lagi tahun ni tu dia, mereka tak dapat mengadakan 
ibadah korban sebagainya, ternakan-ternakan yang stok ni, yang terkana 
penyakit LSD ni, maka kita bayangkan berapa banyak kerugian-kerugian 

yang telah dialami oleh penternak-penternak kecil yang bergantung 
hidup kepada hasil ternakan ini. 
 
Seterusnya saya mohon jugak ya supaya kemudahan-kemudahan awam 
khususnya dalam kawasan felda untuk dibagi perhatian.  Ada dewan 
ataupun balai raya ya, selepas 5 hari eh, 9 haribulan 5-2018, tak cukup 
siang, kunci dewan-dewan, kunci balai raya ni diambil ya.  Selepas 
beberapa tahun, agak malanglah ya, agak, agak malang hari ini keadaan 
banyak yang dah terbiar, ada yang telah dipotong bekalan api dan jugak 
air dia.  Dan kita harap ya, penyelenggaraan-penyelenggaraan bangunan-
bangunan awam khususnya di kawasan felda juga kampung ni dibagi 
perhatian ya, dibagi perhatian supaya kemudahan awam ini akan dapat 
terus dimanafaatkan oleh penduduk-penduduk kampung khususnya 
untuk penduduk kampung berhubung erat ataupun untuk kegiatan 
komuniti ataupun kemasyarakatan di kawasan setempatlah.  Untuk itu, 
saya mohon menyokong. 
 
YB Yang Dipertua Dewan: Terima kasih Yang Berhormat Sungai Lui.  
Silakan, Pertang ya. 
 
YB ADUN Pertang: Terima kasih Dato’ Yang Dipertua.  
Bismillahhirrahmanirrahim, alhamdulillahhirabbil’alamin, wassalatu 

wassala mua’ala asyrafil ambiya iwalmursalin, wa’ala alihi wasahbihi 

ajmain.  Rabbishrahli sadri wayassirli amri wahlul uqdatam millisaani 

yafqahu qauli.  Rabbi yassir wa la tu'assir ya karim.  Assalamualaikum 

WBT dan salam perpaduan.  Terima kasih sekali kepada Dato’ Dipertua 
kerana membenarkan untuk saya bersama-sama membahaskan 
Belanjawan Negeri Sembilan 2021, 2022.  Tahniah kepada Sikamat yang 
telah membentangkan Belanjawan Negeri Sembilan pada Jumaat yang 
lepas, walaupun kalau kita tengok Belanjawan Negeri Sembilan untuk 
2022 mengalami defisit juga sebanyak 88 juta.  Jika tahun 2021, 
belanjawan defisit sebanyak 112 juta. 
 
Itu tak jadi soal.  Kalau kita tengok daripada mula perbahasan, daripada 
pihak sini, kita tidak pernah mempertikaikan ya, un, belanjawan defisit 
kerana inilah masanya untuk kita membelanjakan dana-dana, rizab-rizab 
kita untuk membantu rakyat, untuk membantu masyarakat, untuk 
menangani suasana, keadaan suasana pandemik COVID-19 yang 
melanda bukan setakat di negara kita, malah seluruh dunia mengalami 
masalah seperti ini.  Tuan-tuan dan puan-puan yang dihormati sekalian, 
apa yang penting bajet yang dilu, yang telah dibentangkan ni sampai ke 
kumpulan sasarnya.  Saya, kami pun tak kesah andai kata deposit 88 juta 
ke, 100 juta ke, atau 200 juta, yang penting, bajet ini sampai ke kumpulan 
sasarnya. 

Tuan-tuan dan puan-puan, Dato’ Yang Dipertua, sebagai seorang guru, 
bekas guru, saya, bidang pendidikan ini menjadi salah satu fokus utama 
saya sebab apabila saya menyandang sebagai wakil rakyat di kawasan 
DUN Pertang.  Kalau kita tengok tahun, bajet tahun 2020 ya, peruntukan 
untuk sekolah SJKC, SJKT, sekolah, sekolah tahfiz dan sekolah swasta di, 
diluluskan sebanyak 3.0 juta.  Begitu jugak tahun, bajet tahun 2021, 
3.0 juta jugak diperuntukkan untuk SJKC, SJKT, sekolah tahfiz, sekolah 
swasta.  Pada tahun ini, 2.0 juta diperuntukkan untuk sekolah-sekolah 
tersebut.  Saya tak kesah, bagi pihak kami, kami tak kesah, kalau setakat 
2.0 juta, kalau lebih lagi untuk, untuk institusi pendidikan pun, kami lagi 
suka.  Saya salah seorang bekas pendidik, saya seronok ya, apabila para 
pelajar sekolah-sekolah dibantu.  Malah kalau boleh lagi banyak bantuan-
bantuan diberikan kepada pihak sekolah.  Tapi soalnya ya, tiap-tiap 
tahun dah, dari tahun 2020, 2021, tahun ni masuk 2022 punya bajet, saya 
bentangkan, saya keluarkan perkara ini, yang berkaitan dengan bajet 
untuk kementerian atau Jabatan Pendidikan ini.  Jadi soal saya, kenapa 
sekolah kebangsaan dianaktirikan?  Kenapa sekolah kebangsaan tak 
disebut?  
 

YAB ADUN Sikamat: Dato’ Yang Dipertua, untuk makluman ya, dari tadi 
saya dengar tentang pendidikan, sekolah kebangsaan, sekolah 
menengah.  Kita gunakan P50, saya rasa lebih banyak jumlahnya untuk 
kita bantu sekolah-sekolah SK dan S, sekolah menengah ini.  Baru-baru 
ni pun, baru saja minggu lepas saya luluskan 200 ribu lebih untuk SK dan 
sekolah menengah.  Terima kasih. 
 
YB ADUN Pertang: Okay, terima kasih ….. 
 
YAB ADUN Sikamat: Sebelum ni ada lagi, tapi ….. 
 
YB ADUN Pertang: Tak apa ….. 
 
YAB ADUN Sikamat: …… sebelum ni tak perlulah ….. 
 
YB ADUN Pertang: Terima kasih Sikamat, terima kasih.  Masalah ya.  
Tetapi soal saya, kenapa SJKC, SJKT tertulis di sini?  Kenapa SK tidak 
tertulis di sini?  Dalam bajet kerajaan sebenar, tu sebab saya kata 
daripada bajet 2020, 2021, dan sekarang ni bajet 2022, setiap tahun.  
Kenapa bajet untuk SJKC, SJKT, sekolah tahfiz dan juga sekolah swasta 
dinyatakan dalam Belanjawan Negeri Sembilan tetapi kenapa sekolah 
kebangsaan tak dinyatakan, tak tertulis dalam ….. 
 
YB ADUN Paroi: Itu di bawah Kerajaan Pusat, di bawah ….. 
 
YB ADUN Pertang: ….. Belanjawan Negeri Sembilan sepertimana ….. 

YB ADUN Paroi: ….. kementerian. 
 
YB ADUN Pertang: ….. Kementerian Persekutuan?  Itu yang saya 
persoalkan.  Macam ada sesuatu atau sekolah, bagi saya macam sekolah, 
yelah saya pun sebagai wakil rakyat di kawasan DUN Pertang, saya 
mohon peruntukan daripada Parlimen, saya bantu semua sekolah tanpa 
sebarang, sama rata ya, sama rata.  Itu yang saya persoalkan. 
 
Dato’ Yang Dipertua, perkara yang kedua, adalah tentang dalam keadaan 
suasana COVID-19 ya.  Banyak di antara masyarakat atau rakyat di Negeri 
Sembilan, ada yang kena buang kerja, ada yang terpaksa diberhentikan 
kerja, ada yang terpaksa menutup perniagaan.  Dan ramai di antara 
mereka ini cuba mene, apa, menceburi bidang pertanian ya, cuba 
menceburi bidang pertanian, tetapi mereka ini tiada tanah untuk 
diusahakan dari segi pertanian.  Dan beberapa surat, contoh, beberapa 
salinan surat telah dimajukan kepada saya – permohonan untuk 
pendudukan sementara ya, untuk para rakyat Negeri Sembilan atau 
terutama di Daerah Jelebu yang ingin bercucuk tanam memohon tanah 
yang lot-lot kosong ya, untuk pendudukan, untuk, untuk Lesen 
Pendudukan Sementara.  Tapi malangnya Dato’ Yang Dipertua, untuk 
satu ekar tanah, ini saya dah apakan dalam soalan yang lepas ya, untuk 
satu ekar tanah, untuk Lesen Pendudukan Sementara ini dikenakan 
hampir, satu ekar hampir 10 ribu.  Jadi apakah, anak-anak di kampung 
nak cuba mem, mem, menceburi bidang pertanian untuk satu ekar tanah 
dengan kadar Lesen Pendudukan Sementara ini untuk satu ekar lebih 
kurang dalam 10 ribu, apakah mereka mampu untuk me, memulakan 
bidang pertanian dengan kadar, dengan kadar Lesen Pendudukan 
Sementara setinggi ini?  Jadi memohon kepada Kerajaan Negeri supaya 
pertimbangkan balik ya, kadar permohonan Lesen Pendudukan 
Sementara ini untuk kita bagi kepada penduduk-penduduk terutama 
kepada yang, yang, yang, yang terkesan akibat COVID untuk bercucuk 
tanah, untuk menceburi di bidang pertanian ya, untuk menurunkan 
kadar bayaran untuk tanah TOL ini. 
 
Dato’ Yang Dipertua, dalam keadaan suasana COVID-19 ini, Dato’ Yang 
Dipertua, ramai yang terkesan ya, cukup amat ramai terkesan.  Bukan 
setakat daripada, daripada pekerja swasta dan begitu jugak dengan 
pekerja-pekerja sendiri, ramai terkesan ya.  Saya baru-baru ini saya 
mendapat salinan notis yang telah disampaikan oleh seorang peniaga 
iaitu Notis Mengosongkan Tanah Kerajaan iaitu berniaga, dia ni berniaga 
di tanah kerajaanlah ya.  Tapi dalam keadaan suasana sekarang, dalam 
keadaan COVID, dalam keadaan semua rakyat kita, ramai di antara rakyat 
kita susah, bagikanlah dia orang untuk peluang berniaga.  Janganlah kita 
keluarkan notis mengosongkan tanah, orang dah berniaga, bagilah 
peluang.  Bagi saya apa yang, saya pergi tengok jugaklah yang keluar 

notis tengok tempat dia berniaga, tak ada mengganggu pun, tak ada 
mengganggu pun keadaan lalu lintas, apa semua.  Jadi dikeluarkan notis 
untuk mengosongkan tanah kerajaan.  Ada saya bagi contoh salinan pada, 
salinan pada saya ya.  Bagilah mereka ni peluang untuk berniaga.  Apa 
yang kito menggelodak bona poghut kito nak suruh orang kosongkan, 
nak tutup kodai, kenapo?  Bagi peluang dia orang berniaga untuk 
menampung keadaan dalam keadaan suasana COVID-19 sekarang ini ya.  
Bagi peluang dia berniaga, janganlah sampai kita cepat sangat nak 
keluarkan notis.  Bagilah dia peluang, tanah pun tak, tak ada siapa pun 
nak mengusahakan, bagi peluang peluang berniaga. 
 
Dato’ Yang Dipertua, minggu lepas, semalam daripada Seri Menanti 
bercerita tentang gangguan musuh, musuh iaitu babi di kawasan taman-
taman perumahan di, di kawasan Seremban.  Untuk pengetahuan Dato’ 
Yang Dipertua-lah, kami ni duduk, duduk di kampung terutama di Jolobu 
ni, ancaman musuh tanaman ni dah menjadi, saya raso tak tahu macam 
mano nak selosaikan dah ya.  Kalau kita tengok di Jelebu ni adalah antara 
pengeluar buah-buahan terutama durian, setiap musim.  Apabila musim 
durian dan musim buah rambutan dan musim buah-bauahan tempatan 
ni keluar di Jelebu, masalah ancaman musuh tanaman ni cukup-cukup 
membelenggu ya, masyarakat kampung terutama di jelebu ya.  Masalah 
babi, masalah tupai, masalah monyet, cukup teruk sekarang ini ya.  Kalau 
kita tengok di kawasan Jelebu, kalau tengok musim-muism buah, bukan 
beratus, beribu monyet ni.  Kalau babi ni ya, ada satu-satu tempat, kalau 
kawasan-kawasan kampung ni, kita tunggu, terpaksa berhentikan 
kenderaan kita untuk babi-babi ni melintas jalan.  Dan beberapa kes di 
kawasan saya, bukan setakat di, melanggar babi, tapi babi melanggar 
kenderaan ya, bukan kita melanggar babi tu, babi melanggar kenderaan.  
Dan baru-baru kes, 2 – 3 bulan lepas, seorang penduduk di kawasan 
Pertang, di kawasan Parit Gong meninggal dunia akibat dilanggar oleh 
babi ya.  Jadi saya berharap apa, pihak-pihak yang berkenaan, ni bukan 
ketawa ni tuan-tuan, boleh tengok, boleh check.  Bukan dia melanggar 
babi, babi melanggar dia, dia lalu, babi langar, berapa kes di kawasan 
Jelebu ya.  Masalah ancaman musuh tanaman atau babi dan monyet, 
tentang apa, terlampau dah sukar untuk diatasi ya.  Oleh kerana salah 
satu sebabnya oleh kerana lesen untuk memburu babi ini telah ditarik 
balik ya.  Menyebabkan babi cukup banyak sekarang ni ya.  Kalau 
kawasan bandar pun dah babi keluar, inikan pulak kawasan kampung 
yang dikelilingi oleh kawasan hutan-hutan.  Jadi saya mohon kepada 
pihak-pihak yang berkenaan ya, terutama, ya ….. 
 
YB Yang Dipertua Dewan: [percakapan secara off mic] 
 
YB ADUN Pertang: Haa tu Rasah Kemayan tu kawasan pekan.  Ini saya 
tengok kawasan di Jelebu, macam mana, kawasan-kawasan kampung.  

Kalau tengok di Petaseh, kalau lalu lalu Petaseh tu, Allahuakbar monyet 
ni bergantung, bergayut-gayut di atas apa ni, talian telefon ni.  Yang 
Berhormat Klawang pun tahu ni ya, dia faham.  Haa dia ngangguk tu dia 
faham, dia tahu tu ya.  Keadaan ni, saya mintak pihak-pihak yang 
berkenaan terutamanya pihak dari segi jawatan apa, pegawai daripada 
PERHILITAN ya, tak selesai sebenarnya dengan sangkar-sangkar ni.  
Memang tak selesai ya.  Banyak sangkar-sangkar telah dipasang, tak 
selesai, tak dapat mengatasi masalah ancaman musuh tanaman ini. 
 
Dato’ Yang Dipertua, yang terakhirnya rasanya, atau ada 2 lagilah.  Yang 
pertama segi, satu lagi berkaitan dengan lampu jalanlah.  Kalau kita 
tengok jalan daripada Simpang Durian ke Simpang Pertang, jalan ini 
selalu digunakan terutama untuk, oleh penduduk tempatanlah.  Kedua, 
jalan ni adalah penghubung di antara Negeri Pahang ke Daerah Jelebu ya, 
selalu diguna, yang digunakan oleh penduduk-penduduk di Temerloh 
untuk ke Seremban dan untuk ke Kuala Lumpur ya.  Jalan daripada antara 
Simpang Durian ke Simpang Pertang ni dikelilinggi, kiri kanannya adalah 
kebun getah, kelapa sawit ya, masih tiada lampu jalan ya.  Saya mohon 
kepada kerajaan, cuba-cuba tengok kawasan saya nyatakan ini iaitu 
antara jalan daripada Simpang Pertang ke Simpang Durian ya, tiada lagi 
lampu-lampu jalanlah.  Mintak tolong tengok. 
 
Dan akhir sekali tentang gangguan bekalan air di kawasan terutama di 
kawasan Pertang.  Ada satu loji di kawasan Pertang ni, loji, loji Kampung 
Lakai, loji Lakai, loji air Lakai tulah.  Masalahnya loji di Lakai ini ialah 
kerosakan pam di loji tu kerap berlaku ya.  Saya mengharap kepada pihak 
SAINS tolong tengoklah.  Jangan bila dah air dah tak ada, apa, pam ni dah 
rosak, bila air tak ada baru kita nak baik pulih, baru kita nak repair.  Saya 
harap pihak SAINS bersiap sedia, tengok selalu, check apa masalah pam-
pam di loji Kampung Lakai ini. 
 
Jadi, Dato’ Yang Dipertua, saya ingat itu saja daripada saya.  Terima kasih, 
mohon maaf daripada saya.  Saya sudahi dengan wabillahitaufik 

walhidayah, assalamualaikum WBT. 
 

YB Yang Dipertua Dewan: Waalaikumsalam WBT.  Lagi, saya 
persilakan.  Haa Chembong nak cakap?  Silakan.  Gomeh dah cakap 
semalam?  Dah? 
 
YB ADUN Bagan Pinang: Bismillahhirrahmanirrahim, assalamualaikum 

WBT, salam sejahtera, salam Keluarga Malaysia.  Terima kasih Yang 
Berhormat Dato’ Yang Dipertua, kerana memberi saya peluang untuk 
berbahas Rang Undang-Undang Perbekalan 2022, Persidangan Kedua 
(Belanjawan) Penggal Keempat, Dewan Undangan Negeri Sembilan Yang 
Ke-14 yang telah dibentangkan oleh Yang Amat Berhormat Sikamat pada 

Jumaat lepas dan diucap tahniah.  Merujuk kepada belanjawan 2022 
Kerajaan Negeri Sembilan, terdapat beberapa perkara yang menarik 
perhatian khusus yang saya kira perlu untuk diutarakan dalam 
perbahasan kali ini. 
 
Dato’ Yang Dipertua, isu pertama yang ingin saya bahaskan adalah 
berhubung Empangan Sungai Linggi.  Menyorot kembali kepada sejarah 
Loji Rawatan Air Sungai Linggi, telah kerap berlaku kejadian tebing 
runtuh di Sungai Linggi yang menyebabkan gangguan bekalan air kepada 
penduduk di Port Dickson khususnya di dalam DUN Bagan Pinang di 
mana kejadian terburuk adalah pada bulan November tahun 2020.  Isu 
ini menjadi viral dan menimbulkan keresahan kepada seluruh penduduk 
Port Dickson pada waktu itu, di saat negara juga sedang berperang 
dengan pandemik COVID-19.  Bekalan air hanya pulih setelah beberapa 
hari akibat kerja-kerja pembaikan pembahagi aliran sungai Loji Rawatan 
Air Sungai Linggi menemui kegagalan kepada sebahagian struktur yang 
dibaik pulih. 
 
Dato’ Yang Dipertua, saya faham bahawa kejadian tebing runtuh 
kebiasaannya berlaku akibat kejadian hujan lebat atau fenomena alam 
seperti dalam pertanyaan saya semalam, dan ianya telah pun dijawab 
oleh Yang Amat Berhormat Sikamat.  Namun, pada pendapat saya, sudah 
tiba masanya Kerajaan Negeri mengambil langkah proaktif dalam 
menangani isu ini bagi tempoh jangka panjang.  Langkah menambak 
tebing Sungai Linggi hanyalah bagi tempoh jangka pendek bagi tujuan 
menyelesaikan masalah pada waktu tersebut sahaja.  Justeru itu, saya 
berharap agar projek-projek pembaikan jangka masa panjang yang 
berkaitan dapat disegerakan pada tahun hadapan memandangkan isu ini 
merupakan isu rakyat dan kekerapan gangguan ketiadaan air ini juga 
boleh menjejaskan industri pelancongan di Port Dickson. 
 
Dato’ Yang Dipertua, seterusnya saya ingin membangkitkan tentang 
keperluan tanah perkuburan Islam bagi kariah-kariah di DUN Bagan 
Pinang.  Apabila berlaku kematian di kalangan ahli kariah, kebiasaannya 
mereka akan dikebumikan di tanah perkuburan di kampung-kampung 
sedia ada, tetapi dengan pertambahan taman-taman baru yang telah dan 
sedang disiap seperti projek perumahan PNB, Taman Desa PD dan 
sebagainya, ini menjadikan peningkatan yang ketara kepada jumlah 
kepadatan penduduk sedangkan ruang atau keluasan tanah kubur sedia 
ada semakin hari, semakin berkurangan.  Isu ini perlu diberi perhatian 
kerana bagi tempoh 5 – 10 tahun akan datang, dikhuatiri rizab 
perkuburan sedia ada telah penuh dan akan menjadi masalah kepada 
masyarakat setempat dalam melaksanakna fardu kifayah yang dituntut 
oleh Islam.  Justeru itu, saya mengharapkan agar Kerajaan Negeri dengan 
kerjasama Pejabat Daerah Dan Tanah Port Dickson dan Pejabat Agama 

Islam Daerah Port Dickson mengenal pasti tanah yang bersesuaian untuk 
dirizabkan sebagai rizab kubur Islam bagi kariah-kariah terdapat                        
di dalam DUN Bagan Pinang. 
 
Dato’ Yang Dipertua, seterusnya saya juga ingin menarik perhatian 
berhubung dengan coastal road, dengan izin, ataupun jalan pantai.  
Seperti yang kita ketahui, Port Dickson merupakan pusat pelancongan 
yang menjadi tumpuan di Malaysia.  MPPD juga menyasarkan 
kedatangan pelancong seramai sejuta ke daerah ini menjelang akhir 
tahun 2021 berikutan peralihan Negeri Sembilan ke Fasa 4 Pelan 
Pemulihan Negara dan kebenaran merentas negeri yang telah 
diumumkan oleh kerajaan, saya mengambil maklum bahawa itu untuk 
merekodkan semasa Negeri Sembilan berada di Fasa ke-3, Port Dickson 
merekodkan 150 ribu pengunjung selepas sektor pelancongan mula 
dibuka pada fasa 3 September lepas.  Saya amat berharap agar Kerajaan 
Negeri bersama-sama MPPD dapat menaikkan infrastruktur dan 
prasarana demi memberi kemudahan serta keselesaan kepada 
pengunjung dengan membaik pulih dan menaik taraf kawasan 
pelancongan di Port Dickson secara keseluruhan. 
 
Dato’ Yang Dipertua, bagi, bagi tujuan perancangan jangka masa panjang, 
saya mencadangkan agar coastal road dengan izin, di sepanjang pantai 
Port Dickson juga dinaik taraf dan dilebarkan atau dibesarkan demi 
kemudahan pengunjung yang datang ke Port Dickson.  Kita sedia maklum 
bahawa setiap minggu dan cuti umum akan berlaku kesesakan jalan raya 
di Port Dickson.  Pelebaran jalan dilaksanakan pasti dapat mengatasi 
kesesakan lalu lintas di sepanjang jalan pantai di Port Dickson. 
 
Dato’ Yang Dipertua, seterusnya saya juga ingin menarik perhatian 
sidang Dewan yang mulia ini tentang kemudahan untuk warga belia di 
Port Dickson – Kompleks Sukan Teluk Kemang di bawah kawalan 
Pegawai Pengawal MPPD.  Yang mana sepatutnya dinaik taraf menjadi 
lebih gah.  Kompleks ini sepatutnya digunakan semaksimum mungkin 
bagi tujuan aktiviti anak-anak muda di, setempat seperti menyediakan 
kemudahan-kemudahan sukan setempat yang merangkumi pelbagai 
jenis sukan.  Secara tidak langsung ianya menjadi tempat mewujudkan 
perpaduan antara pelbagai kaum dan etnik melalui semangat kesukanan.  
Saya mencadangkan agar Kerajaan Negeri dapat berbincang dengan 
Jabatan Belia Dan Sukan ataupun Pejabat Belia Port Dickson tentang hala 
tuju dan perancangan aktiviti di kompleks ini.  Namun sebelum itu, 
kompleks ini perlu dinaik taraf terlebih dahulu bagi menjamin 
keselesaan dan keselamatan penggunanya. 
 
Dato’ Yang Dipertua, akhir sekali saya ingin melanjutkan perbahasan 
saya berhubung isu Sekolah Menengah Agama Teluk Kemang.  Isu ini 

saya rasa telah kerap kali saya bawa ke Dewan yang mulia ini.  Namun 
begitu, apa yang diterima sangatlah minimal.  Sekolah ini adalah di 
bawah kelolaan Majlis Agama Islam Negeri Sembilan.  Pada pandangan 
saya, sekolah agama ini wajar dinaik taraf secara keseluruhan.  Sekolah 
mempunyai asrama pelajar lelaki dan perempuan.  Bagi memberi 
keselesaan kepada pihak pengurusan, baik guru atau, mahupun para 
pelajar, saya mencadangkan agar sekolah dibantu dari segi menaik taraf 
kemudahan secara keseluruhan.  Tempat yang selesa boleh menjadi 
asbab kepada anak-anak kita belajar dengan selesa dan seterusnya 
menjadi pelajar yang cemerlang.  Mereka ini adalah harapan bangsa dan 
agama bagi meneruskan kesinambungan generasi anak muda yang 
berakhlak dan berpendidikan.  Saya berharap semoga Sekolah Menengah 
Agama Teluk Kemang juga diberikan peruntukan yang sewajarnya. 
 
Dan akhir sekali saya juga ingin mengambil kesempatan mengucapkan 
syabas dan tahniah kepada YB ADUN Rantau di atas kejayaan cemerlang 
dalam, kemenangan PRN, PRN Melaka baru-baru ini.  Sekian perbahasan 
saya, dengan itu saya sudahi dengan wabillahitaufik walhidayah, 

assalamualaikum.  Terima kasih. 
 
YB Yang Dipertua Dewan: Terima kasih.  Waalaikumsalam WBT.  
Senaling ya?  Ya, Dato’, silakan. 
 
YB ADUN Senaling: Bismillahhirrahmanirrahim, assalamualaikum WBT 
dan salam 1Malaysia.  Yang berbahagia Dato’ Speaker, pertama sekali 
saya ingin mengucapkan jutaan terima kasih kerana memberikan, 
mengizinkan untuk sama-sama membahaskan cadangan bajet yang telah 
dilontarkan oleh Yang Amat Berhormat Sikamat pada hari Jumaat yang 
lepas. 
 
Saya mengambil kesempatan ini dalam mukadimah ucapan saya, dalam 
perbahasan ini, pertama sekali untuk mengucapkan jutaan tahniah dan 
rakaman terima kasih kepada Jabatan Pendidikan Negeri Sembilan.  
Sepertimana dalam ucapan saya dalam membahaskan bajet tahun lepas, 
saya ada menyatakan bahawa keperluan Kerajaan Negeri bersama-sama 
dengan Kerajaan Persekutuan untuk membantu sukan di Negeri 
Sembilan ini.  Dan di antara cadangan saya ialah untuk, selain daripada 
peruntukan yang saya lihat sekali lagi tahun ini tidak ada juga dalam 
bajet, peruntukan khusus yang ada di bawah tajuk ya, bantuan-bantuan 
kejurulatihan, memenuhi kekosongan kejurulatihan, memindah ataupun 
mencari jurulatih bagi sukan-sukan teras di negeri kita ini, saya telah 
sebut dalam perbahasan bajet pada tahun lepas.  Dan alhamdulillah 
dengan bantuan Jabatan Pendidikan Negeri Sembilan, baru-baru ini 
Cikgu Suhairi Sulaiman, seorang pemain takraw kebangsaan, pemain 
Malaysia, yang bermain di Sukan SEA tempoh hari, telah berjaya 

dipindahkan atas bantuan Jabatan Pendidikan Negeri Sembilan ke 
Sekolah Sukan Negeri Sembilan; Sekolah Menengah Kebangsaan Zaaba.  
Kepakaran cikgu ini ialah sport science, dengan izin Dato’ Speaker, sport 

science.  Dan saya harap bukan setakat cikgu ini dapat membimbing 
pasukan ataupun Sekolah Sukan Negeri Sembilan; Sekolah Menengah 
Kebangsaan Zaaba ini, lebih penting atas jangka panjangnya tuan-tuan 
dan puan-puan, Yang Berhormat Dato’ Speaker, mungkin boleh memberi 
tunjuk ajar aspek pembangunan sukan.  Pertamanya sepak takraw di 
Daerah Kuala Pilah dan negeri kita; Negeri Sembilan Darul Khusus. 
 
Dan yang keduanya, Yang Berhormat Dato’ Speaker, rakaman terima 
kasih juga ingin saya nyatakan kepada Telekom Malaysia, kerana 
sekarang ini Telekom Malaysia sedang proses menambah baik, 
upgrading dengan izin, upgrading sistem jalur lebar di Kuala Pilah.  Dan 
ia melibatkan juga upgrading penambahbaikan Streamyx ke Unifi dalam 
kawasan saya dalam Senaling.  Dan saya harap dengan tindakan proaktif 
Telekom ini sedikit sebanyak boleh membantu kita terutamanya dalam 
aspek anak-anak kita belajar.  Kita tahu kita baru atau masih berada di 
dalam endemik COVID, tetapi seperti yang kita maklum ada hikmah 
daripada COVID ini.  …..[melafazkan bacaan Surah Al Baqarah, ayat 216].  
“Kamu mungkin tidak suka satu perkara itu”; kata Allah SWT; “tapi itulah 
paling baik bagi kamu”.  Jadi alhamdulillah hikmah yang baiknya, dengan 
COVID ini, tuan-tuan dan puan-puan, semua pihak, Kerajaan Negeri, 
Kerajaan Persekutuan, agensi-agensi swasta terutamanya dalam konteks 
ini, Telekom telah secara proaktif mereka telah masuk ke daerah-daerah 
terutamanya Kuala Pilah, dan dalam kawasan saya juga di Senaling, bagi 
mereka menaik taraf jalur lebar ini di kawasan saya.   Saya ucap terima 
kasih kepada Telekom. 
 
Dan juga ucapan ataupun rakaman terima kasih ini saya ingin sampaikan 
dan rekodkan kepada Pegawai Daerah Kuala Pilah, yang saya rasa begitu 
proaktif dengan segala aduan berkaitan rakyat di Kuala Pilah 
terutamanya dalam, dalam pendekatan accommodative dengan izin, 
membantu kita menjayakan PEAK outreach bersama dengan, dengan 
Jabatan Kesihatan, Pejabat Pergigian Daerah Kuala Pilah tempoh hari 
dalam memberikan vaksin-vaksin ini.  Reachout kepada kawasan-
kawasan pedalaman terutamanya dalam kawasan saya dalam DUN 
Senaling. 
 
Yang Berhormat Dato’ Dipertua, ya Dato’ Yang Dipertua, bercakap 
sepertimana yang diutarakan oleh Juasseh sebentar tadi, iaitu mesyuarat 
PIBG ya, sebenarnya ADUN Juasseh tadi menyentuh kawasan saya tu.  
Bukan setakat PIBG ini terpaksa mereka ini bermesyuarat, bukan 2 buah 
sekolah sebenarnya, ada 7 – 8 sekolah, PIBG ini mereka terpaksa 
bermesyuarat di tepi kolam, dalam keadaan panas.  Saya hadir dalam 

mesyuarat ini.  Di gelanggang-gelanggang futsal.  Dan amat malang sekali 
bagi sayalah, mengambil semangat ataupun ucapan daripada Chennah, 
pendekatan politik begini saya rasa kita harus ubah.  Banyak jawapannya 
yang saya terima daripada Yang Dipertua PIBG ini Yang Berhormat 
Speaker, apabila mereka ingin gunakan balai raya, mereka ditolak.  
Permohonan mereka bagi menggunakan balai ini ditolak di atas dasar 
balai raya ini di bawah State – Negeri sedangkan sekolah di bawah 
Federal – Pusat.  Saya akui.  Tetapi saya masih ingat lagi, di dalam Dewan 
yang mulia inilah ADUN Johol bertanyakan soalan berkaitan isu ini.  Dan 
dijawab dengan jelas oleh Yang Amat Berhormat ADUN Sikamat, boleh 
atau tidak mereka ini, NGO ini menggunakan kemudahan balai raya.  
Secara jelas dijawab oleh ADUN Sikamat, dan saya ucapan terima kasih 
saya kepada ADUN Sikamat, bahawa boleh digunakan.  Dibenarkan 
digunakan balai raya ini, kemudahan-kemudahan untuk rakyat ini boleh 
gunakan dengan syarat, saya masih ingat lagi.  Yang nak guna balai raya 
ni bayarlah sikit duit api, duit air.  Alhamdulillah, sebab tu saya rasa 
pendekatan politik yang saya ingin rakamkan di Dewan ini yang saya, 
saya ucap, rakamkan ucapan terima kasih dan tahniah kepada ADUN 
Sikamat. 
 
Permasalahan saya yang saya rasa berlaku ini oleh kerana keputusan-
keputusan di dalam Dewan Undangan yang mulia ini, yang Berhormat 
Dato’ Speaker, adanya sedikit mungkin delivery system, penyampaian 
maklumat ini yang tidak sampai ke stakeholders, kepada pemegang 
taruhan di bawah.  Sepatutnya keputusan di dalam sidang DUN ini 
merupakan keputusan tertinggi sidang DUN, keputusan-keputusan 
kerajaan, yang dijawab oleh Menteri Besar dan juga EXCO-EXCO 
Kerajaan.  Oleh kerana itulah pentingnya soalan lisan, soalan bertulis.  
Dan kalau keputusan-keputusan ini tidak mengikat agensi-agensi di 
bawah, terutamanya agensi-agensi di bawah Pihak Berkuasa Negeri, 
Kerajaan Negeri amat malang.  Menteri Besar, Yang Amat Berhormat 
Menteri Besar sendiri dah putuskan dalam sidang DUN ini, di atas 
jawapan ADUN Johol, dibenarkan dengan syarat.  Bayarlah bil api, air, 
serba sedikit, tak akan mesyuarat PIBG 3 jam sampai 3,000.00 nak bayar.  
Malang sekali kalau Sekolah Kebangsaan Kuala Kepis, sekolah 
kebangsaan kampung tuan-tuan dan puan-puan, contohnya mereka ini 
terpaksa buat mesyuarat PIBG di Laman Gentam, di Melang Inn.  Kalau 
kita bagi sumbangan 5,000.00, saya rasa sepatutnya sumbangan wakil 
rakyat 5,000.00 terus boleh masuk tabung PIBG mereka.  Tetapi ianya 
harus dipotong kerana apa?  Kita bayar, bayar Laman Gentam – 1,500.00, 
bayar Melang Inn – 2,500.00. 
 
Jadi ini yang saya rasa tuan-tuan dan puan-puan, suatu pendekatan 
ataupun pandangan politik yang saya rasa kita wajar bersama, dalam 
keadaan mungkin kita ada fahaman dengan ilogi, ideologi yang berbeza, 



 

221/465 Penyata DUNNS (Bajet) Nov. 2021  - 221 - 

tetapi kita ada kepentingan bersama.  Dan pelajaran, pendidikan 
seharusnya menjadi suatu medium perpaduan.  Apabila kita bercakap 
tentang PIBG, kita tahu siapa yang hadir – ibu bapa dan penjaga.  Sekolah 
Kebangsaan Kepis, Sekolah Kebangsaan Ulu Sungai Dua, mereka 
terpaksa bermesyuarat PIBG mereka ini di tepi kolam.  Jadi saya 
haraplah, selepas ini, mungkin keputusan-keputusan yang dibuat di 
dalam Dewan Undangan Negeri ini dapat disampaikan kepada semua 
agensi yang terlibat terutamanya kepada ketua-ketua jabatan yang ada 
dekat sini, bawak di bawah dan berikan penerangan kepada pegawai-
pegawai kita supaya tidak berlaku kekeliruan yang sepertimana telah 
berlaku dalam kawasan saya ini. 
 
Yang Berhormat Dato’ Speaker, saya juga ingin menyentuh tentang 
gangguan bekalan air – SAINS.  Sebenarnya kekerapan berlakunya 
gangguan bekalan air ini di kawasan Senaling amat membimbangkan. 
Berlakunya gangguan pecah paip, air tak sampai ni, tuan-tuan dan puan-
puan, saya faham.  Dan saya telah tanya dalam soalan lisan saya, dalam 
pembe, dalam sidang DUN baru-baru ini, dan telah dijawab oleh 
Pengerusi SAINS; Yang Amat Berhormat Menteri Besar bahawa 
kehilangan air dalam talian, dalam tanah, non revenue water dengan izin, 
di Kuala Pilah hampir 44%.  Ini besar.  Dan saya lihat pihak SAINS, baru-
baru ini gangguan di Kampung Dioh Kecil di Felda Kepis ya, berlaku 
kerap dan apabila ba, berlakunya gangguan di Felda Kepis, satu 
perumahan, satu Rancangan Felda Kepis tiada air.  Tetapi saya wajar 
merakamkan ucapan terima kasih dan tahniah kepada SAINS Kuala Pilah, 
SAINS Jempol kerana sama-sama membantu, hantar air, hantar bekalan, 
hantar lori-lori dan sebagainya, saya ucap, tapi saya rasa dalam 
pembentangan bajet ini, saya harap Kerajaan Negeri dapat memberi 
sedikit mungkin bantuan tambahan, peruntukan tambahan kepada 
SAINS ini.  Saya tengok 4 – 5 orang wakil rakyat tadi bercakap tentang 
SAINS.  Saya rasa ini merupakan keperluan yang amat mendesak agar 
kepentingan ini, melibatkan rakyat kita ini, dapat dilihat secara objektif 
oleh kerajaan kita. 
 
Yang Berhormat Dato’ Speaker, saya merujuk kepada Bidang Tumpuan 1 
iaitu ekonomi rakyat yang telah dibentang oleh Yang Amat Berhormat 
ADUN Sikamat, iaitu inisiatif ke-11.  Dan terima kasih kerana adanya 
peruntukan bagi pembinaan pusat penempatan semula penjaja.  Bagus, 
dan saya mencadangkan ia ditambah lagi.  Tetapi dalam konteks ini, saya 
harap, Yang Berhormat Dato’ Speaker, kerajaan dapat melihat juga 
tentang pemilihan penjaja ini selepas pusat penempatan ni siap.  Saya ada 
dengar rungutan terutamanya pusat penjaja yang sedang dibina dan saya 
rasa hampir siap di Taman Ampangan.  Mereka ini dulu, semasa proses 
pembinaan pusat ini, dipindahkan tetapi, aduanlah, saya rasa betul tak 
betul ni, saya harap pihak berkuasa tolong siasat.  Nama mereka tiada, di 

kawasan penempatan baru, pusat penjaja ni nama mereka tiada.  Saya 
tidak tahu ianya benar atau tidak, dan saya harap pihak yang berwajib, 
saya tak tahu sama ada ianya di bawah persatuan penjaja ataupun di 
bawah MBS, dapat melihat perkara ini dan dapat diberikan keutamaan 
kepada mereka yang telah dipindahkan dulu, sebelum pusat penjaja ini 
dibuat. 
 
Yang Berhormat Dato’ Speaker, saya sekarang sampai kepada suatu 
perkara, suatu perkara yang saya rasa merupakan fokus Kerajaan Negeri 
iaitu tentang pemberimilikan tanah.  Pemberimilikan tanah kekal yang 
telah diputuskan dalam Mesyuarat EXCO Kerajaan Negeri, Negeri 
Sembilan iaitu penukaran status milik daripada pajakan kepada milikan 
kekal.  Yang Berhormat Dato’ Speaker, saya hanya mohon pencerahan 
terutam, terutamanya daripada aspek perundangan.  Ya telah 
diputuskan, Perlembagaan kita menyatakan tanah berada di dalam 
bidang kuasa Kerajaan Negeri, betul, tanah. 
 
Yang Berhormat Dato’ Speaker, saya beri huraian ringkas sikit.  
Perlembagaan merupakan undang-undang tertinggi negara kita – 
Perlembagaan. Undang-undang, Rang Undang-Undang yang diluluskan 
di Parlimen kita panggil Akta.  Akta tidak boleh bercanggah dengan 
Perlembagaan.  Undang-undang yang kita putuskan dalam Dewan 
Undangan Negeri ini dipanggil Enakmen.  Enakmen tidak boleh 
bercanggah dengan Akta.  Dan begitu juga Perlembagaan.  Undang-
Undang Kecil yang dibuat oleh PBT, Majlis Perbandaran, Majlis 
bandaraya, tuan-tuan, Undang-Undang Kecil ini tidak boleh bercanggah 
dengan Enakmen dan juga Akta Kerajaan Tempatan.  Itu basic dengan 
izin, basic kefahaman undang kita tentang undang-undang negara kita. 
 
Dalam konteks kelulusan ini, pemberimilikan hak milik kekal ini, saya 
hanya mahu, mohon pencerahan daripada Kerajaan Negeri tentang 
peruntukan mana sebenarnya yang digunakan bagi meluluskan 
permohonan ini, iaitu menukarkan status hak milik ini.  Saya ingin, hanya 
ingin pencerahan diberikan kepada saya terutamanya daripada aspek 
undang-undang.  Betul, kuasanya, tanah berada dalam Pihak Berkuasa 
Negeri tetapi tuan-tuan dan puan-puan, saya dengar, dan mungkin saya 
lambat membawa isu ini kerana saya nak melihat betul-betul, buat 
sedikit carian, kajian serba sedikit, bahawa punca kuasa yang 
memulakan mungkin usul ataupun cadangan bagi penukaran status ini 
dimulakan oleh Majlis Tanah Negara.  Majlis Tanah Negara dikatakan 
telah meluluskan, meluluskan permohonan Kerajaan Negeri Sembilan ya, 
bagi menukar status hak milik ini.  Tetapi saya telah buat sedikit carian, 
terutama tentang minit-minit mesyuarat yang telah diputuskan oleh 
Majlis Tanah Negara yang menjadi sumber awal kuasa kepada mulanya 
cadangan oleh Kerajaan Negeri bagi menukar status ini.  Dan telah 

dinyatakan dalam ini, bahawa, dalam Minit Mesyuarat Majlis Tanah 
Negara ini, mereka hanya ambil maklum, 5.5 minit mesyuarat ini, Yang 
Berhormat Dato’ Speaker: cadangan dasar penukaran tempoh pegangan 
hak milik daripada pajakan kepada selama-lamanya di Negeri Sembilan 
Darul Khusus.  Majlis mengambil maklum berhubung kenyataan oleh 
Yang Amat Berhormat Menteri Besar Negeri Sembilan berhubung 
perkara ini.  5.5 – 5.5.1.  Jadi, Yang Berhormat Dato’ Dipertua, berasas 
rujukan ini ialah Majlis Tindakan Tanah, Majlis Tanah Negara.  Ianya 
hanya disebut saya rasa dalam hal-hal lain.  Tidak ada sebenarnya 
konatasi khusus, jawapan khusus yang membenarkan sebenarnya.  Saya 
mungkin silap, mungkin ada muka selepas ini, mungkin pihak kerajaan 
ataupun Yang Berhormat Penasihat Undang-Undang boleh kemukakan 
kepada saya, sebenarnya ada satu mesyuarat Majlis Tanah Negara yang 
telah meluluskan permohonan ini.  Dan Majlis Tanah Negara juga 
menyatakan jikalau adanya, adanya percanggahan tentang isu ini, pihak 
Kerajaan Negeri wajib merujuk kepada Majlis Tanah Negara.  Dalam 
Kerajaan Negeri, dalam konteksi ni saya lihat justifikasi mereka, mereka 
menggunakan Seksyen 76, Seksyen 76 bagi membolehkan permohonan 
ini, bagi menjustifikasi permohonan ini menukar status hak milik ini 
iaitu, saya bacakan di sini, Seksyen 76 Kanun Tanah Negara; Pengertian 
Pemberikan.  Pemberimilik tanah Kerajaan di bawah Akta ini hendaklah 
terdiri daripada pelupusannya oleh Pihak Berkuasa Negeri: (a) untuk 
suatu tempoh yang tidak melebihi daripada 99 tahun; (c) menggunakan 
tanah ini, Seksyen 76 ini, Seksyen 76 Kanun Tanah Negara ini memberi 
pengertian kepada pemberimilikan, Dato’ Dipertua, pemberimilikan 
tanah Kerajaan di bawah Akta ini hendaklah terdiri daripada 
pelupusannya oleh Pihak Berkuasa Negeri: (aa) buat selama-lamanya.  
(aa)(iii) jika sekiranya Pihak Berkuasa Negeri berpuas hati bahawa 
terdapat keadaan khas, dengan izin special circumstances, yang 
memerlukan ia berbuat demikian. 
 
Dalam konteks ini, mungkin, mungkin Kerajaan Negeri menggunakan ya, 
menggunakan alasan manifesto.  Persoalan yang ingin saya tanya, adakah 
manifesto ini boleh dianggap sebagai keadaan-keadaan khas.  Mungkin 
saya silap.  Tetapi rujukannya, sepertimana telah diputuskan oleh Majlis 
Tanah Negara ini, Majlis Tanah Negara melalui pekeliling yang telah 
dikeluarkan oleh JKPTG; Pejabat Tanah Persekutuan Negeri, Negara kita, 
Ketua Pengarah Persekutuan Tanah Malaysia, dalam keadaan ini pun 
mereka telah menyatakan apakah yang dimaksudkan dengan keadaan-
keadaan khas bagi boleh membenarkan Seksyen 76 ini digunapakai.  Dia 
telah nyatakan.  Dan sepertimana yang kita tahu, yelah betullah tuan-
tuan, ada yang kata hari tu, manifesto ni bukan kitab suci.  Tapi kalau atas 
dasar itulah Yang Berhormat Dato’ Speaker, saya, saya membahaskan 
dari aspek perundangan.  Keadaan khas telah diputuskan oleh Majlis 
Tanah Negara mesti merujuk pekeliling JKPTG.  Dan dalam pekeliling 

yang telah dikeluarkan oleh JKPTG Malaysia ini, jelas bahawa manifesto 
tidak termasuk di dalam suatu perkara atau alasan boleh membenarkan 
penggunaan Seksyen 76.  Tidak termasuk dalam pekeliling JKPTG. 
 
Jadi, kita sebagai, dalam Dewan Undangan ini, kita adalah pembuat 
undang-undang, dengan izin, we are lawmakers, kita buat undang-
undang ini.  Kerajaan Negeri tertinggi, kita yang buat, dinamakan 
enakmen nanti.  Tetapi saya harap ianya nanti tidak kita sampai kita tidak 
terkeliru sebagai pembuat undang-undang apabila punca keputusan 
dibuat oleh Kerajaan Negeri itu ianya terbatal daripada awal.  Terima, 
terma undang-undangnya void ab initio, void ab initio iaitu terbatal 
daripada awal, dengan izin.  Saya dengar sudah ada sekarang ini cubaan 
ataupun ujian-ujian yang telah dibuat di beberapa DUN, alhamdulillah.  
Mungkin selepas ni akan dipanjangkan lagi kepada Daerah Kuala Pilah 
dan sebagainya.  Tetapi saya ingin pencerahan ini, daripada aspek 
undang-undang ini.  Di bawah klausa manakah dalam peruntukan Kanun 
Tanah Negara ini, di bawah klausa manakah dalam pekeliling JKPTG ini 
yang telah digunapakai oleh Kerajaan Negeri kita bagi ambil keabsahan, 
legitimacy dengan izin, keabsahan bagi membenarkan penukaran status 
hak milik tanah. 
 
Kalau penerangan dibagi kepada saya nanti, dalam penggulungan, 
alhamdulillah, saya boleh terima.  Tapi bukan saya cakap, saya tidak 
setuju, tidak sama sekali, tidak.  Saya hanya mohon pencerahan kerana 
ada sedikit kekeliruan dengan apa yang telah saya baca, dengan apa yang 
telah diputuskan oleh Kerajaan Negeri, Yang Berhormat Dato’ Speaker.  
Jadi saya harap kekeliruan ini dapat saya, mungkin dapat, dapat saya 
ketepikan dengan ada, adanya penerangan daripada Kerajaan Negeri.  
Saya faham manifesto sepertimana kata mungkin hujah dalam mesyuarat 
EXCO merupakan suatu janji kita, janji pilihan raya kita.  Tetapi Yang 
Berhormat Dato’ Speaker, manifesto ni berubah.  Ada manifesto yang tak 
ditunaikan pun.  Tapi itu tidak apalah, itu bab politik tetapi bab undang-
undang saya cakap tadi.  Kalau rujukannya ialah Majlis Tanah Negara dan 
JKPTG pun telah menyatakan bahawa alasan-alasan yang dikatakan apa 
yang dengan izin, to be considered as special circumstances, apakah yang 
boleh dianggap sebagai keadaan khas membenarkan penukaran status 
hak milik ini. 
 
Kita tengok Dato’ Speaker, apabila kita tengok Seksyen pindaan Kanun 
Tanah Negara, Seksyen 90A, pindaan ni, Seksyen 90A dalam Kanun 
Tanah Negara.  Jelas dalam itu ianya memperuntukkan extension ataupun 
pelanjutan hak milik, jangka hak milik kepada lease hold, kepada tanah-
tanah yang diberimilik, yang berjangka 60 tahun, 99 tahun, dan tidak ada 
langsung peruntukan dalam Sekysen pindaan 90A ini bercakap tentang 
hak milik kekal, tidak ada.  Jadi, saya harap mungkin Kerajaan Negeri 

dapat memberikan penerangan saya.  Peruntukan tu amat jelas.  Seksyen 
undang-undang, seksyen-seksyen dan undang-undang telah saya 
nyatakan dengan jelas tadi, Seksyen 90A, ianya bercakap tenang 
extension, penambahlanjutan tempoh ini, permohonan-permohonan bagi 
mereka yang selama ini dapat pajakan, tempoh pajakan.  Dan bukan 
kepada hak milik kekal. 
 
Jadi saya harap saya dapat sedikit pencerahan.  Saya ulang sekali lagi 
Yang Berhormat Dato’ Speaker, bukan saya tidak setuju, tapi saya hanya 
mohon pencerahan daripada Kerajaan Negeri mungkin kita sebagai, kita 
dalam, dalam Dewan yang mulia ini, sebagai pembuat undang-undang 
serba sedikit kita boleh bercakap di luar sana, kenapanya perubahan 
ataupun status hak milik ini dibenarkan di Negeri Sembilan.  Untuk 
makluman Dato’ Speaker, tidak pernah lagi, tidak ada lagi keputusan-
keputusan kes yang melibatkan konteks ini.  Tetapi kita harus ingat, 
almarhum Raja Azlan Shah; bekas Ketua Hakim Negara dalam kes, 
landmark case, dengan izin, Sri Lempah Enterprise.  Dia menyatakan 
dalam penghakimannya sebagai Ketua Hakim Negara pada ketika itu, 
every, dengan izin Yang Berhormat Dato’ Dipertua: every legal power 

must have legalimate– Yang Arif Datuk Azlan Shah; Ketua Hakim Negara 
pada ketika itu.  Maksudnya Dato’ Speaker, bagi setiap kuasa undang-
undang yang kita ada, ada limitasi undang-undangnya.  Saya rasa begitu 
juga dengan EXCO, Pihak Berukasa Negeri dah tentulah mereka 
memutuskan ini dengan panduan undang-undang yang telah dibagi oleh 
Penasihat Undang-Undang semasa mesyuarat tersebut.  Dan saya mohon 
Yang Berhormat Dato’ Speaker, justifikasi tersebut dinyatakan dan 
dijawab dalam penggula, penggulungan nanti oleh Yang Amat Berhormat 
ADUN Sikamat.  Terima kasih Dato’ Speaker, wabillahitaufik walhidayah, 

wassalamualaikum WBT. 
 
YB Yang Dipertua Dewan: Waalaikumsalam WBT.  Saya kira ada 
beberapa orang lagi yang belum bercakap.  Antaranya, haa, belum lagi, 
YB Lenggeng, YB Lobak, lepas tu YB Seri Menanti dan Chembong.  Ada 4 
orang.  YB Lenggeng mana?  Chembong nak cakap?  Silakan.  Saya nak 
habiskan hari ini, tuan-tuan ikut masalah, semua tadi pasal yang Senaling 
tadi, pasal dia ada, ada sikit teknikal, tu bagi peluang sikitlah. 
 
YB ADUN Chembong: Saya pun tak panjang Dato’ Speaker, 45 minit saja. 
 
YB Yang Dipertua Dewan: 45 minit?  Jangan. 
 
YB ADUN Chembong: Bismillahhirrahmanirrahim, assalamulaikum 

WBT.  Terima kasih Yang Berhormat Dato’ Yang Dipertua, memberikan 
saya izin untuk turut serta membahaskan belanjawan 2022 Kerajaan 
Negeri Sembilan untuk tahun depan.  Yang Berhormat Dato’ Yang 

Dipertua, pertama-tamanya saya nak mohon maaf kepada Dato’ Yang 
Dipertua, sebab semasa PRN Melaka, saya tak sempat belanja Dato’ Yang 
Dipertua.  Saya sibuk, Dato’ Dipertua pun sibuk ya.   Tapi hari ini saya bagi 
terima kasih saya dalam pantunlah Dato’ Dipertua. 
 

Sodap sungguh gulai maman 
Sedap lagi gulai robong 
Terima kasih Dato’ Dipertua budiman 
Bagi peluang kek Chombong 

 
Dato’ Dipertua ya.  Dato’ Yang Dipertua, saya jugak nak ucapkan tahniah 
kepada Dato’ Yang Dipertua sebab bekerja keras di PRN Melaka, Dato’ 
Dipertua.  Tahniah sebab menang 1 kerusi ya, ya, tahniah.  Tahniah jugak 
kepada sahabat saya ADUN Bahau, menang 4 kerusi kan?  Dato’ Dipertua, 
taknak ucap tahniah kepada kami Dato’ Dipertua? 
 
Dato’ Yang Dipertua, apabila kita membincangkan tentang belanjawan 
terutamanya belanjawan daripada pihak kerajaan, terdapat 2 perkara 
asas ataupun 2 intipati yang utama seperti yang kita umumnya tahu iaitu 
pertamanya tentang bagaimana perbelanjaan ini nak dibuat, kepada 
golongan mana yang kita nak sasarkan, nak belanjakan di atas aspek 
keperluan ataupun keutamaan yang kita nak dahulukan.  Dan pada masa 
yang sama jugak, Dato’ Yang Dipertua, aspek yang kedua adalah, yang 
tidak kurang pentingnya, iaitu dari segi apa ataupun daripada sumber 
mana kewangan yang kita perolehi yang nak kita belanjakan. Yang ini 
dipanggil hasil ataupun revenue, Dato’ Yang Dipertua. 
 
Dato’ Yang Dipertua, sekali lagi pada Jumaat lepas, Yang Amat Berhormat 
Sikamat telah membentangkan belanjawan untuk, untuk negeri kita bagi 
tahun 2022 iaitu belanjawan yang berbentuk defisit.  Kita bersetuju dan 
kebanyakan daripada kita bersetuju dan faham akan keperluan 
belanjawan defisit ini diadakan kerana bagi kita, ianya adalah bertujuan 
berteraskan kepentingan untuk memastikan kesejahteraan rakyat selain 
daripada tujuan kita untuk memulihkan ekonomi kita yang terencat, 
yang terganggu disebabkan pandemik COVID yang berlaku sejak 2 tahun 
lepas, Dato’ Yang Dipertua. 
 
Namun, pada masa yang sama, saya jugak perlu untuk menyarankan 
betapa kita jugak perlu merisaukan tentang jumlah rizab yang. kita 
gunakan, Dato’ Yang Dipertua.  Dato’ Yang Dipertua, seperti kata orang 
tua-tua, kalau bukit setinggi mana pun, kalau setiap hari dicangkul Dato’ 
Yang Dipertua, rato deh jugak nanti.  Yang ini kita bimbangkan.  Saya 
mengharapkan Dato’ Yang Dipertua, untuk tahun-tahun yang 
mendatang, untuk Kerajaan Negeri memikirkan kaedah-kaedah baru 
ataupun meneroka bidang-bidang baru untuk kita menambahkan 

pendapatan negeri kita, Dato’ Yang Dipertua.  Sebagai contoh, contoh saja 
Dato’ Dipertua, mungkin Kerajaan Negeri boleh melihat untuk 
memperkasakan bidang pertanian yang berasaskan pertanian pintar 
ataupun pertanian berteknologi tinggi, ataupun menerokai bidang-
bidang yang baru, memperkasakan lagi sektor yang berteraskan 
ekonomi digital Dato’ Dipertua.  Dan saya yakin dengan penerokaan 
ataupun sektor-sektor baru ini, kita akan, Kerajaan Negeri akan dapat 
meniupkan semangat baru untuk membina ekonomi yang lebih 
berpendapatan tinggi Dato’ Dipertua. 
 
Sehubungan dengan belanjawan defisit ini, Dato’ Yang Dipertua, saya 
jugak sukacita nak merakamkan, dan apalah kiranya kita semua 
merakamkan ucapan terima kasih kepada Yang Berhormat Rantau, Dato’ 
Yang Dipertua, kerana di saat kita mengalami keperluan kewangan yang 
tinggi ketika ini, kita dapat menggunakan rizab kewangan dengan baik 
kerana kita mempunyai latar belakang kewangan negeri yang baik  
adalah disebabkan salah punca utama, faktor utamanya adalah ketika 
Yang Berhormat Rantau menerajui kerajaan dulu, beliau dan Kerajaan 
Negeri ketika itu dapat menyediakan rizab kewangan melebihi 700 juta, 
Dato’ Yang Dipertua ya.  Itu satu perkara yang harus saya rasa ingin saya 
rekodkan dalam perbahasan saya kali ini, Dato’ Yang Dipertua. 
 
Dato’ Yang Dipertua, pada bulan lepas – Oktober, yakni tak silap saya, 
pada 20 haribulan Oktober yang lalu, telah berlaku banjir di Daerah 
Rembau termasuk kawasan Dewan Undangan Negeri Chembong, 
kawasan saya Dato’ Dipertua.  Dan kalau menurut rekod sejarahnya, ini 
adalah keadaan banjir yang, antara yang terburuk dalam sejarah kami di 
kawasan ataupun di Daerah Rembau, Dato’ Yang Dipertua.  Saya jugak 
yakin mungkin banyak jugak daerah-daerah, kawasan-kawasan lain yang 
ditimpa banjir yang kuat ini Dato’ Dipertua.  Banjir kali ini besar, air naik 
ke paras 4 – 5 kaki, Dato’ Yang Dipertua, bukan sekadar kampung-
kampung dilanda banjir, air naik, malahan di kawasan taman-taman 
perumahan jugak, Dato’ Yang Dipertua. 
 
Dan berkenan dengan banjir ni, saya jugak sukacita nak rakamkan 
beberapa perkara.  Yang pertamanya, saya nak ucapkan jutaan terima 
kasih Dato’ Yang Dipertua, kepada agensi-agensi kerajaan sebab hujan 
lebat bermula daripada pagi hingga ke tengah malam, 3:00 pagi Dato’ 
Yang Dipertua, terima kasih saya kepada, bagi pihak, mewakili 
masyarakat, rakyat, penduduk terutamanya kepada pasukan-pasukan 
IPD Polis Rembau, juga kepada Angkatan Pertahanan Awam, jugak 
pasukan Bomba, Dato’ Yang Dipertua, bekerja keras mengeluarkan 
mangsa-mangsa banjir yang terperangkap ya, Dato’ Yang Dipertua.  
Terima kasih saya kepada pihak jabatan Kebajikan Masyarakat yang 
terpaksa membuka pusat penempatan sementara di tengah-tengah 

malam Dato’ Dipertua. Tak, tak lupa juga kepada JPS, Jabatan Belia Dan 
Sukan pun turun, Dato’ Yang Dipertua.  Dan terima kasih jugak, saya 
nampak Pegawai Agama Islam Daerah Rembau, Dato’ Dipertua, tuan kadi 
pun turun Dato’ Dipertua, sebab satu pusat tahfiz di kawasan Kampung 
Pilin ya, dinaiki air, dan pelajar-pelajar ini, adik-adik, anak-anak ini 
terpaksa dipindahkan Dato’ Dipertua. 
 
Cumanya dalam hal-hal bencana seumpama ini Dato’ Yang Dipertua, saya 
jarang sangat nampak Pengerusi Bencana Alam Daerah turut serta 
semasa kejadian berlaku Dato’ Dipertua, ya.  Jadi ini saya rasa, saya beri 
pandangan kepada mungkin, kepada Dato’ SS ya, boleh tengok perkara 
ini ya.  Maso samo-samo kayuh basikal tu, Dato’ SS bisik-bisikkanlah ya, 
Dato’ Dipertua, sebab ini masalah rakyat.  Bercakap tentang turun 
padang, istilah ini bukan hanya perlu digunapakai oleh wakil rakyat 
sahaja.  Saya ucapkan terima kasih banyak kepada agensi-agensi yang 
bekerja kuat pada keadaan banjir tu Dato’ Yang Dipertua.  Banyak 
kerosakan yang berlaku Dato’ Yang Dipertua, kalau mangsa-mangsa 
banjir ni lebih kurang hampir 100 keluarga, 100 buah rumah, perabot 
habis Dato’ Yang Dipertua, perabot, kerusi, meja makan, peti sejuk, tv dan 
sebagainya.  Dan saya ucapkan terima kasih banyak juga, selain daripada 
kami yang membantu serba sedikit, saya rakamkan ucapan terima 
kepada Yang Berhormat Rantau selaku Ketua UMNO Bahagian Rembau, 
bertanya khabar kepada saya, bertanyakan apakah keperluan untuk 
sama-sama menyumbang.  Terima kasih kepada Ahli Parlimen Rembau 
yang menyerta, yang menyalurkan bantuan, Dato’ Dipertua. 
 
Cumanya berkaitan dengan belanjawan kita pada kali ini, Dato’ Yang 
Dipertua, saya rasa perlu jugak untuk saya bangkitkan bahawa Kerajaan 
Negeri jugak seharusnya, sepatutnya menyediakan bantuan-bantuan 
kewangan yang kecemasan ataupun yang serta merta untuk mereka 
meneruskan kehidupan mereka dalam waktu terdekat sebaik sahaja 
banjir ni berlaku, Dato’ Yang Dipertua ya.  Tak boleh masak, dapur habis 
rosak dan sebagainya, Dato’ Dipertua. 
 
Begitu jugak selain daripada perabot-perabot rumah yang rosak, banyak 
kerosakan prasarana ataupun kemudahan-kemudahan Dato’ Yang 
Dipertua.  Saya bagi contoh, antara kerosakan-kerosakan yang kritikal 
yang berlaku disebabkan banjir ini, ini kawasan saya Dato’ Speaker.  
Pertamanya, jambatan, jalan putus disebabkan jambatan tanah 
tebingnya runtuh.  Memutuskan jalan antara Kampung Solok Jelawai ke 
Kampung Batu Hampar, Dato’ Speaker ya, pertamanya.  Keduanya, se, se, 
perkara yang sama, jambatan terputus, bukan jambatannya putus, 
tebinngnya.  Jadi jambatan tu tak boleh pakai, di Kampung Paya Besar, 
Pedas, Dato’ Speaker, Dato’ Yang Dipertua.  Sebagai contoh yang lain, 
tebing runtuh menutup longkang di Rumah Rakyat Chembong, Dato’ 

Yang Dipertua, sehinggakan longkang itu tertutup dan air, aliran air 
tersekat dan mengakibatkan kejadian lebih buruk kepada rumah-rumah 
yang berdekatan.  Dan yang paling teruk, Dato’ Speaker, Dato’ Yang 
Dipertua, maaf [batuk] saya.  Tebing runtuh di kawasan Taman Seri 
Rembau Fasa 2, bersebelahan dengan Kampung Senama, Dato’ Speaker, 
tebing yang sangat tinggi, jatuh dan tebing runtuh ini hanya dalam 
keadaan jarak 2 – 3 kaki sahaja kepada kawasan rumah-rumah Dato’ 
Dipertua.  Saya yakin sekiranya berlaku hujan lebat dalam 2 – 3 hari 
tempoh terdekat Dato’ Yang Dipertua, saya bimbangkan rumah yang 
berdekatan ini akan turut sama runtuh, Yang Dipertua. 
 
Sehubungan dengan bajet yang kita per, perkatakan sekarang ini Dato’ 
Dipertua, kalau dulu, dalam pentadbiran dulu Dato’ Yang Dipertua, kes-
kes, hal-hal kecemasan yang mendesak seumpama ini terus dilaksanakan 
pembaikannya Dato’ Yang Dipertua.  Sebab ini kecemasan.  Dan ini 
keperluan yang mendesak, Dato’ Yang Dipertua.  Tambahan pulak ada 
aspek-aspek yang kita perlu tekankan, yang kita risaukan tentang aspek 
keselamatan Dato’ Yang Dipertua.  Jadi, saya nak bertanya kepada 
Kerajaan Negeri, kepada PBT, kepada Majlis Daerah Rembau khususnya, 
kepada Pejabat Daerah Rembau khususnya, bilo nak buek ni Dato’ Yang 
Dipertua?  Dah sebulan lebih jalan terputus, belum dibuat.  Dah sebulan 
lebih tebing runtuh, Dato’ Speaker, Dato’ Yang Dipertua.  Kakak yang 
duduk di kawasan tebing runtuh tu, dah tak berani nak duduk dalam 
rumahnya, Dato’ Speaker, takut runtuh di tengah-tengah malam.  Dato’ 
Yang Dipertua, saya cadangkan hal-hal ini jugak turut diperbincangkan, 
diambil berat dalam kita mem, menyediakan hal-hal belanjawan seperti 
ini, Dato’ Yang Dipertua. 
 
Saya jugak tentang hal banjir ini, saya mohon pihak JPS melihat tentang 
keadaan-keadaan tebing yang runtuh disebabkan banjir ini terutamanya 
ada satu aduan yang dibuat oleh penduduk di Kampung Air Panas.  
Kampung Baru Air Panas, Pedas.  Si pengadu mengatakan tahun lepas 
dah mengadu tetapi jawapannya: tiada peruntukan, Dato’ Dipertua.  Saya 
harapkan ia pun jugak ditengokkan.  Dan aspek banjir ini, hal banjir ini 
jugak saya mohon jugak perhatian daripada agensi-agensi yang lain 
sepertimana yang sahabat saya Gemencheh cakap tadi, agensi seperti 
Pertanian, Veterinar dan sebagainya boleh melihat sama bagaimana nak 
membantu mangsa-mangsa banjir ni, Dato’ Speaker, Dato’ Yang Dipertua.  
Contohnya, seorang petani ataupun petani yang berada, yang membuat 
kerja-kerja pertanian, aktiviti pertanian di Kampung Batu Hampar.  Habis 
tanamannya Dato’ Yang Dipertua.  Seorang penternak di Kampung Pedas 
Hilir, pun kerugian teruk di atas, disebabkan banjir yang berlaku Dato’ 
Yang Dipertua. 

Dato’ Yang Dipertua, saya jugak bersetuju dengan sahabat saya daripada 
Palong yang untuk, yang jugak mencadangkan dalam belanjawan ini, 
untuk Kerajaan Negeri memikirkan sama tentang peruntukan-
peruntukan yang boleh diberi kepada pentadbiran masjid kariah-kariah, 
Dato’, Dato’ Yang Dipertua ya.  Ni perkara, cadangan yang baik.  Jugak 
termasuk untuk kita melihat bagaimana boleh kita bantu kawasan-
kawasan tanah perkuburan yang kadang-kadang pagarnya berada dalam 
keadaan yang daif, Dato’ Yang Dipertua.  Saya jugak mohon Kerajaan 
Negeri melihat ini ya.  Mungkin kalau di kawasan saya, Jabatan Hal Ehwal 
Islam Daerah Rembau boleh melihat, memantau, kaji, tengok mana-mana 
kawasan tanah perkuburan yang kawasan pagarnya terlalu teruk 
sehinggakan kadang-kadang binatang, haiwan-haiwan ternakan boleh 
masuk dan jugak menyebabkan kacau ganggu dan sebagainya, Dato’ Yang 
Dipertua. 
 
Dan bercakap tentang perkara tanah perkuburan Islam ini, Dato’ Yang 
Dipertua, saya jugak nak membawa, ini ada penduduk-penduduk sekitar 
Senawang dan sebagainya, mintak saya bawa perkara ini di dalam Dewan 
yang mulia ini, untuk bertanyakan kepada Kerajaan Negeri tentang 
permasalahan Tanah Perkuburan Senawang yang ditutup sejak tak lama 
dulu sehingga sekarang masih belum dibuka.  Apakah sebenarnya 
masalah yang terjadi di kawasan tanah perkuburan tersebut?  Dan 
apakah kaedah-kaedah, langkah-langkah yang diambil oleh Kerajaan 
Negeri untuk mengatasi apa jua masalah yang terjadi di Tanah 
Perkuburan Senawang tersebut, Dato’ Yang Dipertua?  Saya mohon 
untuk penjelasan diberikan di dalam Dewan ini, untuk kita menjelaskan 
kepada orang ramai sebab biar mereka jelas, Dato’ Yang Dipertua.  Ni soal 
agama, soal tanah perkuburan dan sebagainya.  Ianya boleh menjadi satu 
perkara yang sensitif sekiranya kita tak jelaskan dengan baik, Dato’ Yang 
Dipertua. 
 
Dato’ Yang Dipertua, sedikit, satu dua, saya ringkaskan.  Ramai daripada 
ahli-ahli Dewan jugak menyatakan, menyebut dalam Dewan ini tentang 
masalah anjing liar, Dato’ Dipertua.  Saya pernah menulis masalah yang 
sama kepada Majlis Daerah Rembau, sekitar pertengahan ataupun awal 
tahun ini.  Dan terima kasih kepada Majlis Daerah Rembau memberikan 
jawapan kepada saya.  Tetapi melalui surat jawapan tersebut, Majlis 
Daerah Rembau menyatakan dalam surat tersebut, mereka, Majlis 
Daerah Rembau menghadapi masalah ataupun sedang melihat tempat 
dan tempoh masalah penyimpanan selain daripada, dalam surat tersebut 
menyatakan, memu, sedang melihat tentang kemampuan penyediaan 
keperluan bagi penjagaan haiwan tersebut, Dato’ Yang Dipertua.  Dan 
saya nak kaitkan, ramai sahabat-sahabat, rakan-rakan yang, yang 
sebentar, sebelum ini, menyebut pasal, masalah anjing liar ni, Dato’ Yang 
Dipertua.  Saya mengharapkan Kerajaan Negeri dapat melihat ini.  Kalau 

dah ramai sangat yang sebut, wajar sangatlah masalah seumpama ini 
diberikan perhatian, Dato’ Yang Dipertua. 
 
Dato’ Yang Dipertua, satu lagi perkara yang bagi saya sangat penting 
ataupun sangat perlu untuk saya bawa kepada, di dalam Dewan ini 
adalah tentang bagaimana mungkin Kerajaan Negeri bersama dengan 
agensi-agensi yang lain dapat melihat bagaimana kita boleh sama-sama 
membantu menjana ekonomi penduduk kampung Dato’ Yang Dipertua, 
melalui sektor pelancongan.  Dato’ Yang Dipertua, di kawasan saya, kalau 
Dato’ Dipertua datang ke Chembong, ke Daerah Rembau, melalui 
Highway Utara – Selatan, turun ataupun keluar di Exit Pedas/Linggi, 
Dato’ Yang Dipertua, ke kanan ke Kundur, ke Lubok China, ke kiri ke 
Pedas, Dato’ Dipertua, jajaran antara Pedas ke Kundur ini Dato’ Yang 
Dipertu, memang sangat terkenal dengan aktiviti ataupun kedai-kedai 
yang menyediakan masakan tradisional Melayu, Dato’ Yang Dipertua.  
Usahkan hujung minggu, Dato’ Yang Dipertua, hari-hari biasa pun ….. 
 
YB Yang Dipertua Dewan: [percakapan secara off mic] 
 
YB ADUN Chembong: Pernah Dato’ Dipertua? 
 
YB Yang Dipertua Dewan: [percakapan secara off mic] 
 
YB ADUN Chembong: Apo tak cakap mo sey, sey belanjo Dato’ Dipertua.  
Dato’ Dipertua, ya.  Dato’ Dipertua, daripada Pedas ke Kundur tu Dato’ 
Dipertua ya, gerobok ikan, Grobok Salai, Dato’ Dipertua pun boleh 
sahkan.  Jangan cakapkan hari minggu, hari biasa pun Dato’ Yang 
Dipertua, kalau hujung minggu ni, ribuan pengunjung-pengunjung, 
bukan saja daripada dalam negeri, tetapi daripada luar negeri, daripada, 
dari aspek lokasinya yang baik, berhampiran dengan tol, Dato’ Yang 
Dipertua, sangat mudah di, di, didatangi dengan mutu-mutu makanan 
yang baik, Dato’ Yang Dipertua, terdapat ramai peniaga ataupun banyak 
peniaga.  Saya sebut mungkin secara ringkas Dato’ Dipertua ya, ni bukan 
iklan Dato’ Dipertua ya, tapi saya sebut ….. 
 
YB Yang Dipertua Dewan: [percakapan secara off mic] 
 
YB ADUN Chembong: Dato’ Dipertua, saya ada lagi kang yang penting, 
Dato’ Dipertua.  Kedai Makan Grobok Salai, Kedai Makan Warisan 
Kundur, Kedai Makan Mai Salai, Kedai Makan Kak Ngah, Dato’ Dipertua, 
Kedai Makan Pak Samat, Kedai Makan Pak Raof.  Dato’ Dipertua, sebut 
saja, datang sana saya belanja Dato’ Dipertua, Kedai Makan Pak Sam, 
Kedai Mee ….. 
 
Beberapa ahli Yang Berhormat: [percakapan secara off mic] 

YB ADUN Chembong: Jangan menyampuklah.  Dato’ Dipertua ….. 
 
YB ADUN Temiang: Esok saya pergilah. 
 
YB ADUN Chembong: Jangan menyampuk.  Dato’ Dipertua, dan perkara 
yang penting untuk saya sampaikan di sini adalah ianya boleh dijadikan 
satu tarikan pelancongan yang berasaskan masakan Melayu tradisional, 
Dato’ Yang Dipertua ya.  Terlalu ramai datang sehinggakan sedikit masa 
dulu, Dato’ Dipertua, orang ramai datang, ada di antara yang datang 
menaiki helikopter Dato’ Dipertua ya, ini benar.  Dato’ Dipertua, mungkin 
pihak agensi pertanian, sahabat saya daripada Klawang, daripada luar 
bandar ya, sahabat saya Labu.  Timbalan, tak payahlah, okay. 
 
YB ADUN Sri Tanjung: [percakapan secara off mic] 
 
YB Yang Dipertua Dewan: [percakapan secara off mic] 
 
YB ADUN Chembong: Haa? Ya?  Melihat bagaimana boleh kita sama-
sama naik bantu untuk menaikkan ini Dato’ Yang Dipertua ya.  Boleh kita 
bantu.  Mungkin Pejabat Daerah, Majlis Daerah tengok bagaimana boleh 
kita sedikit bantu orang kampung yang berniaga ini untuk kita lebarkan 
sedikit tempat-tempat mereka, tempat pelanggan parking dan 
sebagainya. 
 
Terima kasih, haa ni saya kena sebut, terima kasih kepdaa JKR Rembau, 
selain sentiasa memastikan jalan Pedas – Kundur ni berada dalam 
keadaan baik, dia juga, baru-baru ini dia telah melebarkan ataupun 
meninggikan bahu jalan ni Dato’ Yang Dipertua.  Memudahkan para 
pelanggan datang dan jugak pengguna yang lalu, Dato’ Dipertua. 
 
Dato’ Dipertua, sedikit saja Dato’ Dipertua, sikit saja Dato’ Dipertua, 
benarkan saya.  Saya nak bawa dalam Dewan ini, saya dah menulis 
kepada Pejabat Daerah Rembau, kepada Tuan Pegawai Daerah, tak ada 
jawapan Dato’ Yang Dipertua.  Saya tulis surat kepada Dato’ SS, Dato’ 
Dipertua, pun belum ada jawapan ya.  Dato’ SS tolonglah jawab surat 
kami Dato’ Dipertua ya.  Takkan saya nak cakap dengan orang kampung: 
Dato’ SS belum jawab, ya.  Saya nak berbangga nanti, saya cakap orang 
kampung; nahh Kerajaan Negeri memberi maklum balas yang segera 
kepada kita.  Macam tu Dato’ Yang Dipertua ya.  Ada isu, ada aduan 
daripada penduduk, pemilik tanah di Kampung Mukim Tanjong Kling, 
namanya Azmi Rahman, tak salah saya, dia mendakwa tanah milik dia 
dan keluarga dia telah diambil oleh pihak kerajaan tanpa kebenaran.  Ni 
hal yang penting Dato’ Dipertua ya, saya mohonlah Dato’ SS ke, siapa-
siapa yang, yang bertanggungjawab untuk melihat perkara ini Dato’ 
Dipertua. 

Dan akhir sekali Dato’ Dipertua, akhir sekali.  Saya berterima kasih 
kepada Chennah kerana dia mengambil, dia ada prihatinnya kepada 
semua wakil rakyat tak kira kerajaan ataupun pembangkang, Dato’ 
Dipertua.  Sekiranya ikhlas, Chennah bercakap semalam, saya ucapkan 
terima kasih untuk Kerajaan Negeri mempertimbangkan peruntukan 
kepada semua ADUN termasuk kerajaan dan pembangkang, Dato’ 
Dipertua. 
 
YAB ADUN Sikamat: Dato’ Dipertua, mohon mencelah.  Dulu kata tak 
yah ….. 
 
YB ADUN Chembong: Tak ….. 
 
YAB ADUN Sikamat: Dulu kata tak yah ….. 
 
YB ADUN Chembong: ….. saya menghormati ….. 
 
YAB ADUN Sikamat: …. tak payahlah bagi pun, tak apo. 
 
YB ADUN Chembong: ….. tak apa.  Saya nak sebut lagi sekali Dato’ 
Dipertua.  Dato’ Yang Dipertua, saya nak rekodkan lagi sekali.  Saya nak 
rekodkan lagi sekali.  Kalau tak bagi pun, tak apa.  Ini bukan untuk kami 
sebagai wakil rakyat.  Kami hanyalah wakil kepada rakyat-rakyat Dato’ 
Yang Dipertua.  Kalau tidak berlaku adil kepada kami, saya ada 20 ribu 
pengundi Dato’ Dipertua, kalau tidak berlaku adil kepada seorang ini, 
bermaksud secara langsungnya tidak berlaku adil kepada rakyat-rakyat 
di bawah yang kami wakilkan. 
 
YAB ADUN Sikamat: Kita pun ada Penyelaras DUN yang boleh bagi 
sumbangan, terima kasih. 
 
YB ADUN Chembong: Ya, Dato’ Dipertua, tapi saya nak ulangi, kalau tak 
bagi pun tak apa, Dato’ Dipertua, terpulang kepada budi bicara Kerajaan 
Negeri, Dato’ Yang Dipertua.   
 
YB ADUN Sri Tanjung: Chembong. 
 
YB ADUN Chembong: Cumanya ….. 
 
YB ADUN Sri Tanjung: ….. jangan sombong. 
 
YB ADUN Repah: Ada 20 ribu undi. 
 
YB ADUN Chembong: Dato’ Yang Dipertua, kalau ….. 

YB ADUN Temiang: Mau ke tak mau? 
 
YB ADUN Chembong: ….. keprihatinan Chennah terhadap kami, saya 
balas dengan keprihatinan saya kepada Dato’ Speaker.  Dato’ Speaker, 
dalam maklumat saya, Dato’ Speaker, Dato’ Speaker yang bekerja dengan 
baik ni saya rasa Dato’ Speaker punya elaun tetap, rendah Dato’ Speaker.  
Betul.  Eh, betul, secara relatifnya dibandingkan dengan Speaker-Speaker 
Kerajaan Negeri yang lain, cuba Dato’ Speaker check. 
 
YB ADUN Repah: Naikkanlah sikit. 
 
YB ADUN Chembong: Waima negeri-negeri kecil yang keadaan 
ekonominya, keadaan kewangannya lebih, yang kurang baik daripada 
kita, elaun Speaker-nya lebih tinggi daripada Kerajaan Negeri, Speaker 
Kerajaan Negeri.  Jangan ketawa backbenchers.  Saya yakin ….. 
 
YB ADUN Seremban Jaya: Chembong, Chembong. 
 
YB ADUN Bahau: Chembong, boleh? 
 
YB ADUN Seremban Jaya: Chembong, boleh celah sikit? 
 
YB ADUN Mambau: Chembong jangan pasang apilah sini. 
 
YB ADUN Bahau: Chembong, saya apalah, memang terpanggillah untuk 
berdiri sebab kononnya nak memperjuangkan hak Yang Berhormat 
Yang, Yang Dipertua.  Jadi semasa Yang Berhormat Kota jadi Speaker, 
macam mana dengan elaun pada masa itu? 
 
YB ADUN Kota: Dato’ Dipertua, kenapa nama saya disebut ni?  Dato’ Yang 
Dipertua …. 
 
YB ADUN Repah: Dulu Speaker kan? 
 
YB ADUN Bahau: Sebab tadi, sebab tadi Chembong ….. 
 
YB ADUN Kota: Wakil rakyat dalam Dewan ini patut terima kasih dengan 
saya, Dato’ Dipertua ….. 
 
YB ADUN Bahau: Ya, ya, ya. 
 
YB ADUN Kota: Elaun khidmat dulu 4,000.00 lebih, saya ada berborak 
dengan Yang Berhormat Sikamat ….. 
 
YB ADUN Bahau: Yang Berhormat Chembong, saya, saya, saya cuma ….. 

YB ADUN Kota: ….. yang ucapkan ….. 
 
YB ADUN Bahau: ….. saya cuma mempersoalkan ….. 
 
YB ADUN Kota: …. yang ucapkan terima kasih ….. 
 
YB ADUN Bahau: ….. mengapa Yang Berhormat Chembong pada masa 
dahulu tak memperjuangkan nasib Yang Dipertua pada masa dahulu? 
 
YB ADUN Kota: Bukan.  Dato’ Yang Dipertua, kita membuat sesuatu 
keputusan berperingkat-peringkat.  Mula-mula saya kaji ….. 
 
YB ADUN Bahau: Ya, ya, ya saya faham. 
 
YB ADUN Kota: ….. Dato’ Dipertua.  Tapi you ….. 

 

YB ADUN Bahau: Cuma saya nak tanya kepada Yang Berhormat 
Chembong saja ….. 
 
YB ADUN Bahau: ….. tak ada kena mengena dengan Kota. 
 
YB ADUN Kota: Habis kenapa sebut nama saya? 
 
YB ADUN Bahau: Tak ada kena mengena dengan Kota. 
 
YB ADUN Kota: Kalau tidak kerana saya dahulu mintak kepada kerajaan 
yang dulu, Yang Berhormat tak dapat naik gaji ….. 
 
YB Yang Dipertua Dewan: Dah, dah, dah.  Saya arahkan semua duduk.  
Okay haa Chembong. 
 
YB ADUN Bahau: Okay Chembong. 
 
YB ADUN Chembong: Dato’ Speaker, suruh mereka semua duduk Dato’ 
Speaker ya.  Jadi, Dato’ Speaker, setuju tak kalau saya cadangkan untuk 
Dewan ini kalau tak salah saya, dalam ….. 
 
YB Yang Dipertua Dewan: [percakapan secara off mic] 
 
YB ADUN Chembong: Haa?  Ya, saya sokong Dato’ Yang Dipertua.  Dato’ 
Yang Dipertua, saya bukak sikit Dato’ Dipertua dah tahu hujung dia Dato’ 
Dipertua.  Dato’ Yang Dipertua, Dato’ Dipertua, saya, sebab tak salah saya 
telah di, yelah, ADUN kerajaan, backbenchers, ADUN apa tu, 
pembangkang.  Dato’ Yang Dipertua, takkanlah besok apabila kami tidak 
lagi berkhidmat Dato’ Yang Dipertua, besok, sama-sama pulak kita masuk 

apa, mintak online bantuan apa tu Dato’ Dipertua, prihatin national Dato’ 
Dipertua.  Sekadar cadangan ya, terpulang kepada Yang Amat Berhormat 
Sikamat ya, pisau di tangan Yang Amat Berhormat, mentimun jua di 
tangan Yang Amat Berhormat.  Dato’ Yang Dipertua, saya sekadar men, 
mencadang. 
 
Dato’ Dipertua, akhir sekali, saya, Dato’ Dipertua, beri tak beri ni?  Last-

lah, okay.  Dato’ Dipertua, saya, saya tinggal di DUN Paroi.  Di kawasan 
sahabat saya DUN Paroi, di Taman Tuanku Jaafar, Dato’ Dipertua.  Saya 
kena bawak ni sebab orang ramai mintak saya bawa masalah kecil tetapi 
penting ni Dato’ Dipertua.  Saya tinggal di Fasa 3, Dato’ Dipertua, di 
kawasan deretan saya tu terlalu kerap sangat berlakunya black-out 
ataupun apa tu, trip, Dato’ Yang Dipertua ya.  Walaupun ianya sekejap-
sekejap, tapi terlalu kerap sangat Dato’ Dipertua ya.  Malam tadi saja 
Dato’ Dipertua tahu berapa kali black out ataupun trip terjadi?  Malam 
tadi saya, malam tadi saja saya kira hampir 8 kali Dato’ Yang Dipertua ya.  
Naik bongih orang rumah Dato’ Dipertua ya.  Jadi saya mohon TNB dapat 
melihat sikit, melihat sedikitlah.  Saya bawak ni bukan sekadar untuk 
saya tetapi kejiranan di tempat saya tinggal Dato’ Dipertua.  Terima kasih 
banyak.  Saya sudahi dengan wabillahitaufik walhidayah 

wassalamualaikum WBT.  Terima kasih Dato’ Yang Dipertua. 
 
YB Yang Dipertua Dewan: [percakapan secara off mic] 
 
YB ADUN Lobak: Okay, terima kasih.  Dato’ Yang Dipertua, saya terus 
masuk ni tajuk ni, bajet tahun 2022 yang dibentang oleh Sikamat tempoh 
lalu jelas menggambarkan kesungguhan dan dedikasi Kerajaan PH untuk 
mewujudkan hari esok yang lebih baik untuk rakyat tak kira bangsa, 
agama dan keturunan.  8 Bidang Tumpuan, 40 sedia ada, 12 baru, jumlah 
dia 50 insentif, sebanyaknya RM64 juta.  Ini menunjukkan Kerajaan PH 
memang mengutamakan semua golongan rakyat di negeri ini. 
 
Dato’ Yang Dipertua, khasnya di Bidang Tumpuan Pendidikan, semua 
aliran sekolah dapat dibantu oleh Kerajaan PH.  Selain tu Bidang 
Tumpuan Ekonomi Rakyat, Tabung Usahawan NS (TUNS) dan TUNS Plus 
dapat membantu perniagaan-perniagaan dan usahawan kita.  Kerajaan 
PH mengutamakan usahawan tapi, tapi semalaman, semalam nampak 
ada orang cuba merendahkan penerima TUNS dan penerima TUNS Plus.  
Kerana cakap ni, wang bila salur ke mereka, kejayaan akan mereka 
disoalkan.  So kami harap, harap sese, setiap orang pun ada kekuatan dan 
kelemahan dia.  Tapi jangan, jangan merendahkan sesiapa di Dewan yang 
mulia ini.  Saya harap, siapa yang nyatakan rendahkan orang tu, lain kali 
jangan ulang lagi.  Inilah amat dikecewakan di Dewan yang, yang mulia 
ini.  Peribahasa berbunyi: tidak tahu menari, dikatakan lantai jongkang 

jongket.  Bila berkuasa tiada merancang dan lagi mensoalkan orang 
berkuasa sekarang.  Ini memang sikap tak betul.  So kami harap ….. 
 
Ahli Yang Berhormat: Setuju. 
 
YB ADUN Lobak: Setuju ni tepuklah tu.  Okay.  Kami harap semua di 
Dewan ni, jangan merendahkan sesiapa khasnya rakyat jelita kita ini.  
Kerana rakyat ni kami khidmat untuk rakyat, khasnya DUN-DUN ni kami 
jangan rendahkan rakyat kita ni.  Mata rakyat dan pengundi kita ni, dia 
memang tau macam mana menilai.  Mata mereka tajam jugak.  Mereka 
semua adalah, ada kayu ukuran mereka sendiri.  Dia tau siapa kerajaan 
yang bekerja, kerajaan mana yang buat sia-sia saja.  rakyat ni sekarang 
pandai.  Multimedia yang sedia ada ni dia dapat transparent apa yang 
dibuat oleh kerajaan ni, dia semua faham.  So kami harap sebagai orang 
politik, kita mesti betul-betul bekerja.  Kerajaan sekarang ni berbanding 
kerajaan dahulu, inilah jelas sekali, kerajaan kita ni memang bersama 
berusaha dengan rakyat sekali.  Kami hanya 3 tahun saja.  Insentif yang 
sedia ada kepada rakyat khasnya pandemik COVID ini cukup jelasnya 
Kerajaan PH usaha bersama dengan rakyat demi keamanan, 
keharmonian dan kesejahteraan negeri kito ini. 
 
Dato’ Yang Dipertua, tadi kami pun berasa kecewa sikit kerana Pertang, 
DUN Pertang dia bersuarakan, persoalkan bahawa peruntukan untuk, 2.0 
juta untuk sekolah tahfiz, SRJKC dan swasta, Tamil dan swasta.  So saya 
nak dimaklumkan bahawa ikut jawapan yang saya baru terima tu, 
samalam, yang jawapan dari MB, YAB Sikamat tu, bantuan sekolah.  
Sebenarnya tahun 2021 setakat hingga bulan Oktober 2021, Kerajaan 
Negeri telah menyumbangkan secara keseluruhan sebanyak 950 ribu 
kepada 66 sekolah, sekolah tahfiz dan terdapat di Negeri Sembilan.  
Dalam tahun yang sama, juga kerajaan telah mesumbangkan sebanyak 
510 ribu kepada sekolah swasta dan SKC dan SKT sahaja.  So erti tu, 2.0 
juta ni, bukan semua bagi sekolah Cina atau sekolah Tamil atau sekolah 
swasta.  So sebagai cikgu, bekas cikgu, saya berasa kecewa.  Jikalau 
seorang cikgu tu, anak orang Melayu memang anak saya ….. 
 
YB ADUN Pertang: Boleh saya mencelah? 
 
YB ADUN Lobak: ….. orang India memang anak saya ….. 
 
YB ADUN Pertang: Boleh saya mencelah? 
 
YB ADUN Lobak: ….. anak Cina memang anak saya….. 
 
YB ADUN Pertang: Boleh saya ….. 

YB ADUN Lobak: ….. tapi sebagai bekas Cina, cikgu ….. 
 
YB ADUN Pertang: Bagi saya mencelah. 
 
YB ADUN Lobak: ….. dia berasa yang tak sampai se percent tu, 
peruntukan untuk sekolah Cina atau sekolah tu, dia persoalkan.  Ini tak 
betul.  Dia politikkan peruntukan yang sedia ada ni.  Kami berasa kecewa 
….. 
 
YB ADUN Pertang: Bagi saya mencelah. 
 
YB ADUN Lobak: ….. sebagai bekas cikgu ….. 
 
YB ADUN Pertang: Betul, bagi saya mencelah.  Bagi saya kebenaran ….. 
 
YB ADUN Lobak: Bukan ….. 
 
YB ADUN Pertang: Bagi saya cakap. 
 
YB ADUN Lobak: Saya belum habis lagi.  Jangan ganggu saya dulu ….. 
 
YB ADUN Pertang: Haa okay, saya tunggu. 
 
YB ADUN Lobak: Biar saya habis cakap. 
 
YB ADUN Pertang: Saya tunggu.  Okay saya tunggu. 
 
YB ADUN Lobak: Saya belum habis cakap, you tunggu dulu.  Tunggu lagi. 
 
YB ADUN Pertang: Okay. 
 
YB ADUN Lobak: Tunggu dulu. 
 
YB ADUN Pertang: Tak bagi saya …. 
 
YB ADUN Lobak: Tunggu dulu. 
 
YB ADUN Pertang: ….. bagi celah apa yang saya sebut sebenarnya ….. 
 
YB ADUN Lobak: Bukan, erti itu dia selalu main, ini bukan kali pertama.  
Meeting dulu dia pun sama jugak ….. 
 
YB ADUN Pertang: Bagi saya bercakap. 

YB ADUN Lobak: ….. yang ber-highlight-kan peruntukan untuk sekolah 
Cina dan Tamil tu ialah Pertang. 
 
YB ADUN Pertang: Betullah, bagi saya mencelah, bagi saya ….. 
 
YB ADUN Lobak: Yelah, you ini racist! 
 
YB ADUN Pertang: Bagi saya bercakap. 
 
YB ADUN Lobak: Jikalau seorang bekas cikgu ni ….. 
 
YB ADUN Pertang: Okay. 
 
YB ADUN Lobak: ….. anak Cina, anak India, ada anak you ka? 
 
YB ADUN Pertang: Saya cakap tadi….. 
 
YB ADUN Lobak: Saya anak Melayu anak saya. 
 
YB ADUN Pertang: Saya cakap tadi, saya cakap dalam ….. 
 
YB ADUN Lobak: …. bukan ….. 
 
YB ADUN Pertang: ….. ucapan saya tadi ….. 
 
YB ADUN Lobak: ….. you ni peruntukan selalu ….. 
 
YB ADUN Pertang: …. saya nyatakan bahawa ….. 
 
YB ADUN Lobak: …. you selalu ….. 
 
YB ADUN Pertang: ….. saya tak kesah ….. 
 
YB ADUN Lobak: ….. meng-highlight-kan peruntukan sekolah ….. 
 
YB ADUN Pertang: ….. berapa pun tak dibagi kepada ….. 
 
YB Yang Dipertua Dewan: Pertang. 
 
YB ADUN Pertang: ….. sekolah Cina atau sekolah Tamil. 
 
YB ADUN Lobak: …. you tak faham. 
 
[YB Yang Dipertua Dewan mematikan pembesar suara] 

YB ADUN Pertang: …. tak ada.  Saya tak persoalkan berapa kepada 
sekolah Cina, berapa sekolah Tamil, berapa sekolah tahfiz, tidak.  Malah 
saya kata boleh ditambah lagi …..  
 
YB Yang Dipertua Dewan: Gini, gini. 
 
YB ADUN Pertang: ….. 4 juta kepada 6 juta ….. 
 
YB Yang Dipertua Dewan: Duduk, duduk. 
 
YB ADUN Pertang: ….. tetapi kenapa sekolah kebangsaan tiada tertulis 
dalam sini ….. 
 
YB Yang Dipertua Dewan: Dah, dah, dah. 
 
YB ADUN Pertang: ….. dalam bajet Kerajaan Negeri Sembilan.  Itu yang 
saya persoalkan.  Bukan saya soalkan berapa nak dibagi kepada sekolah 
Cina dan Tamil.  Malah saya kata kalau boleh ditambah lagi, tak apa.  
Tetapi kenapa sekolah kebangsaan tak tulis dalam ini. 
 
YB Yang Dipertua Dewan: Dah, dah. 
 
YB ADUN Pertang: Untuk sekolah kebangsaan tak tertulis dalam ni ….. 
 
YB ADUN Seremban Jaya: Dah, Pertang, Pertang. 
 
YB ADUN Pertang: Bukan saya racist.  Saya sebagai cikgu ….. 
 
YB ADUN Seremban Jaya: Pertang. 
 
YB ADUN Pertang: ….. saya tahu. 
 
YB Yang Dipertua Dewan: Pertang, duduk, duduk.  Saya faham.  Dah 
duduk.  Dia ni salah faham ni.  Apa yang Pertang bangkitkan tadi, dalam 
kita punya risalah tu tak ada tulis berapa peruntukan sekolah tahfiz.  Dia 
kata dia bukan pertikaikan sekolah Cina.  Dalam tu kat kertas ni tak ada 
ya.  Tak ada dalam tu, tak ada. 
 
YB ADUN Lobak: Bukan, Dato’ Speaker. 

 
YB Yang Dipertua Dewan: ….. jadi dia kata begitu ….. 
 
YB ADUN Lobak: Dia cakap ni ….. 
 
YB ADUN Sungai Lui: Saya mintak supaya ….. 

YB ADUN Lobak: ….. Sikamat ….. 
 
YB ADUN Sungai Lui: ….. Lobak tarik semula ….. 
 
YB ADUN Lobak: ….. buat jelasan peruntukan dari Pusat, sekolah ….. 
 
YB ADUN Sungai Lui: ….. ini menunjukkan benda ni ….. 
 
YB Yang Dipertua Dewan: Dah, dah, dah.  Saya, saya faham.  Saya dah 
cakap tadi, duduk, duduk.  Silakan. 
 
YB ADUN Lobak: Terima kasih Tuan Speaker.  Saya buat penjelasan lagi.  
Kami yang difaham, saya bukan cikgu.  Tapi saya faham, peruntukan dari 
Pusat kepada SK memang cukup jikalau berbanding Cina, SJKC atau SJKT.  
Saya maklumkan walaupun saya bukan cikgu, tapi data tadi yang 
peruntukan tadi, pendidikan, peruntukan dari Pusat.  Tadi Sikamat pun 
sudah cakap, buat jelasan, peruntuan dari Pusat memang cukup untuk 
sekolah SK.  Memang.  Tapi ada kurangan di SJKC.  Saya maklumkan 
kesiankan anak Cina ke, walaupun ada anak Melayu, Melayu pun belajar 
sekolah Cina.  Tolonglah.  Jangan politikkan isu, lagi-lagi sekali lagi di 
Dewan yang mulia ini.  Please, dengan izinnya Dato’ Dipertua. 
 
YB ADUN Pertang: Saya, saya tak politikan isu ini.  Saya tak politikkan 
ini.  Saya kata, malah ucapan awal saya nyatakan, bahawa sekolah Cina 
dan sekolah India, kalau dibagi peruntukan 4,000, 4.0 juta pun pun atau 
6.0 juta pun saya sokong.  Bukan saya pertikaikan tu.  Saya sini sokong.  
Dalam ucapan saya peringkat tadi.  Tetapi biar berlaku adil seperti 
tertulis dalam ni, kalau sekolah Cina dibantu, sekolah Tamil dibantu, 
tahfiz bantu, sekolah kebangsaan pun tertulis di, di, dibantu.  Ini je soal 
saya.  Bukan saya soal racist, tidak, no. 
 
YB Yang Dipertua Dewan: Okay, Pertang. 
 
YB ADUN Pertang: Malah saya jika SJKC, SJKT ditambah peruntukan 
saya cakap awal-awal tadi, saya menyokong, saya sebagai seorang guru.  
Tetapi kenapa sini tidak tertulis ….. 
 
YB ADUN Seremban Jaya: Pertang ….. 
 
YB Yang Dipertua Dewan: Okay, okay. 
 
YB ADUN Seremban Jaya: ….. saya terima kasih kepada Pertang ….. 
 
YB Yang Dipertua Dewan: Dah, dah.  Duduk. 

YB ADUN Seremban Jaya: ….. Pertang bagus.  Okay, good.  Kita sama-
sama duduk.  Okay, thank you. 
 
YB Yang Dipertua Dewan: Duduk, duduk.  Duduk.  Tenang kejap.  Saya, 
saya faham apa yang, yang dimaksudkan oleh Lobak tu dan saya faham 
maksudkan oleh Pertang.  Pertang sebenarnya dah sebut tadi, pasal tak 
ada dalam, dalam, dalam senarai tu.  Dia kata kenapa tak masuk dalam 
senarai.  Itu nanti pihak kerajaan akan jawab ….. 
 
YB ADUN Ampangan: Yang Berhormat Lobak boleh saya ….. 
 
YB Yang Dipertua Dewan: Apa ni, jawab? 
 
YB ADUN Ampangan: Mengulas. 
 
YB Yang Dipertua Dewan: Silakan. 
 
YB ADUN Ampangan: Selaku EXCO Pendidikan. 
 
YB Yang Dipertua Dewan: Dah, dah terus jawab.  Terus jawab.  Dah, dah.  
You cukup. 
 
YB ADUN Repah: EXCO Pendidikan jawab. 
 
YB Yang Dipertua Dewan: Terus jawab. 
 
YB ADUN Ampangan: Pertama sekali, Dato’ Yang Dipertua ….. 
 
YB Yang Dipertua Dewan: Kuat sikit, kuat. 
 
YB ADUN Ampangan: Dato’ Yang Dipertua ….. 
 
YB Yang Dipertua Dewan: Bukak, bukak ni [pelitup muka]. 
 
YB ADUN Ampangan: …. isu pendidikan ini.  Isu pendidikan ini memang 
isu yang sangat penting kepada Kerajaan Negeri ya.  Kita maklum bahawa 
pendidikan adalah di bawah Kementerian Pendidikan, di bawah 
Kerajaan Persekutuan.  Namun Kerajaan Negeri telah mengambil 
pelbagai langkah untuk membantu pendidikan di Negeri Sembilan.  
Pelbagai usaha telah kita laksanakan.  Dari segi peruntukan, memang kita 
beri peruntukan kepada sekolah tahfiz sebagai contoh, yang sangat besar 
jumlahnya.  Dan kita juga telah memulakan pelbagai projek 
pembangunan yang membangkit, yang men, yang, yang, yang berkaitan 
tentang yang tak pernah dibuat dahulu.  Contohnya kita membuat 
program untuk pelajar-pelajar lepasan tahfiz untuk fast track SPM.  Tak 

ada dulu.  Sekarang kita dah buat dah.  Jadi kalau dulu tak pernah sebut, 
tak pernah buat, jangan sebutlah.  Kita dah buat macam-macam ya.  
Walaupun kita tahu peruntukan Kerajaan Negeri, yang kita dapat cukai 
tak banyak ya.  Kita hanya dapat peruntukan cukai hanya apa, daripada 
cukai tanah ya.  Adalah sikit-sikit yang lain.  Tapi umumnya, walaupun ini 
di bawah tanggungjawab Kementerian Pendidikan, di bawah Kerajaan 
Persekutuan, tapi Kerajaan Negeri telah mengambil pelbagai usaha.  
Jangan perlekehkan kita tak buat langsung.  Kita buat pelbagai lagi ya.  
Tak, tak pernah ada dulu, fast track SPM untuk lepasan, kita dah buat dah 
ya.  Kita buat tabung penyelenggaraan amanah sekolah, tak ada dulu, kita 
buat dah.  Sebab itu jangan pertikaikan ya.  Kerajaan sekarang di bawah 
Pakatan Harapan kita telah melakukan pelbagai usaha ya.  Kita beri 
bantuan sekarang ini untuk sekolah-sekolah tahfiz ya. Ini dah, dulu tak 
ada ya.  Jadi kita dah buat.  Oleh sebab jangan sekolah-olah Kerajaan 
Negeri langsung tak buat langsung pasal pendidikan ya.  Saya selaku 
EXCO Pendidikan ya, dan saya dalam bidang pendidikan.  Jadi jangan 
perlekehkan seolah kita tak buat apa-apa ….. 
 
YB ADUN Seremban Jaya: Berapa besar doktor, doktor. 
 
YB ADUN Ampangan: Jadi saya mohon, saya saya mohon ya, supaya 
maknanya bila nak bercakap dalam Dewan ini, berhati-hati.  Jangan 
hanya nak main sentimen ya.  Ini tidak baik.  Kita harus melihat apa yang 
telah kita laksanakan.  Apa yang telah lakukan.  Prestasi pendidikan 
Negeri Sembilan jauh lebih baik berbanding pada dulu.  Ini terbukti ya.  
Jadi kita telah lakukan.  Pelbagai usaha, pelbagai usaha kita lakukan.  Di 
antaranya ada di antara misalnya untuk untuk guru-guru, kita juga ada 
buat macam-macam program interception yang kita laksanakan. 
 
Sebab itu Dato’ Yang Dipertua ya, saya mengharapkan dalam sidang 
Dewan yang mulia ini, janganlah kita seolah maknanya melihat ….. 
 
YB ADUN Serting: Dato’ Yang Dipertua, saya response sikitlah. 
 
YB ADUN Ampangan: ….. seolah kita langsung tak buat langsung ya.  Ini 
yang paling penting ya. 
 
YB ADUN Serting: ….. sebagai mantan EXCO.  Jadi dalam hal ini, kita tidak 
mempersoalkan penambahbaikan yang dibuat oleh Kerajaan Negeri ….. 
 
YB ADUN Lobak: Speaker, ini masa Lobak-lah.  Speaker. 

 
YB ADUN Serting: ….. persoalannya sekarang ni kerana …. 
 
YB ADUN Lobak: Speaker. 

YB ADUN Serting: ….. Lobak tadi begitu ….. 
 
YB ADUN Lobak: Dato’ Yang Dipertua ….. 
 
YB ADUN Serting: ….. sensitif ….. 
 
YB ADUN Lobak: …. ini masa untuk Lobak saja. 
 
YB ADUN Serting: ….. dia tidak dapat mengawal emosi dia.  Jadi saya 
faham tu apa, Ampangan ….. 
 
[YB Yang Dipertua menutup semua pembesar suara ahli Yang 

Berhormat] 

 
YB Yang Dipertua Dewan: Dah, dah, dah, biar ….. 
 
YB ADUN Ampangan: Saya, saya ….. 
 
YB Yang Dipertua Dewan: Sekarang ni ….. 
 
YB ADUN Serting: …. perkara ni timbul bila …. 
 
YB ADUN Ampangan: Saya nak memba, menjawab ….. 
 
YB ADUN Serting: ….. Lobak terlalu sensitif ….. 
 
YB ADUN Ampangan: ….. yang menjawab tentang ….. 
 
YB ADUN Lobak: Dia yang sensitif. 
 
YB ADUN Serting: ….. control-lah. 
 
YB ADUN Lobak: Dia yang sensitif. 
 
YB ADUN Ampangan: Tak, saya nak menjawab yang, yang….. 
 
YB Yang Dipertua Dewan: Duduk, duduk. 
 
YB ADUN Lobak: Dia yang sensitif. 
 
YB Yang Dipertua Dewan: Serting duduk. 
 
YB ADUN Ampangan: ….. diamanahkan kepada saya sebagai EXCO 
Pendidikan ….. 

YB ADUN Lobak: ….. Dato’ Speaker, ini masa untuk Lobak saja. 
 
YB ADUN Sri Tanjung: Serting, duduk. 
 
YB Yang Dipertua Dewan: Serting. 
 
YB ADUN Serting: Jangan menjerit-jerit. 
 
YB ADUN Sri Tanjung: Serting duduk. 
 
YB Yang Dipertua Dewan: Serting tolong duduk. 
 
YB ADUN Serting: Dia terlalu sensitif yang menjerit-jerit ….. 
 
YB Yang Dipertua Dewan: Serting, sila duduk. 
 
YB ADUN Lobak: ….. bukan kali pertama ….. 
 
YB ADUN Serting: ….. I berdiri atas ni pun boleh ….. 
 
YB ADUN Lobak: ….. bukan kali pertama, sama you jugak. 
 

YB ADUN Ampangan: Yang Berhormat Serting ….. 
 

YB ADUN Lobak: You sama jadi pendidikan dulu, sama jugak. 
 
YB ADUN Sri Tanjung: Serting duduk. 
 
YB ADUN Serting: Apa sama apa?  Kita bagi semua tau. 
 
YB ADUN Lobak: Semasalah tu, masa Lobak ni. 
 
YB Yang Dipertua Dewan: Serting, Serting, tolong duduk. 
 
YB ADUN Sri Tanjung: Serting duduk. 
 
YB Yang Dipertua Dewan: Serting, YB Serting, duduk. 
 
YB ADUN Serting: Bagi Ampangan bercakap. 
 
YB Yang Dipertua Dewan: Bagi, bagi ni …. 
 
YB ADUN Ampangan: Saya mohon supaya kita jangan permainkan …. 
 
YB ADUN Sri Tanjung: Serting duduk. 

YB ADUN Ampangan: ….. maknanya kita tahu, pendidikan kita bersama-
sama kena berusaha untuk memastikan supaya dipertingkatkan.  Ini 
masa depan negara kita.  Kita tahu.  Dan kita lakukan pelbagai perkara 
untuk memastikan bahawa kita juga membantu supaya pendidikan 
semakin baik dan pendidikan yang berkualiti ada di kalangan rakyat 
Negeri Sembilan ya.  Jadi harapkan dengan penjelasan ini dapat memberi 
penjelasan keseluruhannya.  Terima kasih Yang Berhormat Dato’ Yang 
Dipertua. 
 
YB ADUN Lobak: Terima kasih. 
 

YB Yang Dipertua Dewan: Nanti kejap, kejap, kejap.  Terima kasih Yang 
Berhormat Ampangan.  Saya harap Pertang dah maklum ya, apa yang kita 
lakukan.  Saya mintak Lobak teruskan.  Ada 3 minit lagi. 
 
YB ADUN Lobak: 3 minit?  Macam mana tu?  Saya boikot 3 minit, Dato’ 
Dipertua.  So kami ….. 
 
YB Yang Dipertua Dewan: 5 minit. 
 
YB ADUN Lobak: ….. nak ulang lagi.  Sebenarnya Kerajaan PH berada 
dengan semua anak negeri.  Ini betul.  So Dato’ Dipertua, ini isu lain.  Di 
kawasan DUN Lobak, memang ada skim rumah pangsa ada 17.  Kami 
ucap tahniah dan terima kasih dan syabas kerana bajet yang dibentang 
oleh Sikamat, Yang Amat Berhormat Dato’ Seri, telah menerima cadangan 
dari Lobak dan mengadakan geran JMB dan MC sebanyak 1.41 juta untuk 
di seluruh negeri ini 280 skim.  So erti ni, setiap skim tu mungkin boleh 
dapat, mohon atau dana sebanyak 5,000.00 one-off setahun.  So kami 
mintak, kami bagi pihak tu, Lobak, rumah pangsa ni mengucap tahniah 
dan terima kasih di Dewan yang mulia ni kerana Kerajaan PH memang 
mengutamakan penghuni-penghuni di seluruhan rumah pangsa Negeri 
Sembilan ni.  Terima kasih. 
 
Dato’ Yang Dipertua, kami pun akan cadang di sini, jikalau yang JMB atau 
MC yang tak aktif tu, kami harap dengan cara ni mengaktifkan mereka, 
mengurangkan masalah-masalah yang selalu ditimbul di rumah pangsa.  
Rumah pangsa memang menghadapi masalah banyak.  Umpamanya 
kebersihan.  Lagi pun keselamatan.  Macam-macam masalah hadapi di 
rumah pangsa.  So kami harap geran yang diberi ini akan dapat 
membantu MC yang bersemangat lagi menguruskan kerja-kerja mereka.  
Jikalau dulu memang mereka kerja tanpa gaji, hanya volunteer sahaja dan 
satu elaun pun tak ada.  So harap ini sikit, 5,000.00 mungkin boleh dapat 
bantu mereka menjalankan kerja lebih lancar lagi.  Terima kasih lagi 
bajet yang dibentang di Dewan yang mulia kali ini. 
 



 

247/465 Penyata DUNNS (Bajet) Nov. 2021  - 247 - 

Dato’ Dipertua, lagipun ada satu dengan cukai petak.  Sebelum ni, cukai 
rumah pangsa dia ni satu tanah bayar ni cukai rumah pangsa.  Tapi tahun 
ni, adalah baru diwujud ni cukai petak.  Cukai petak ni erti ni setiap lot 
ada individu dia.  Rumah pangsa memang suka hati penerima yang cukai-
cukai petak ini, yang dibagikan, yang sediakan dan diluluskan oleh MMK.  
Kami ucap terima kasih.  Dan cukai petak dibayar individu berbanding 
dengan secara berkumpulan, kerana dulu yang cukai tanah, mereka 
bayar berkumpulan, dan sekarang bayar dengan petak unit sendiri, bila 
mereka bandingkan, sebagai contoh, di Rumah Pangsa Templer, Blok A, 
cukai tanah rumah pangsa, jumlah dia 50 unit, 50 unit.  Dan mereka 
hanya bayar 350.00 sahaja setahun untuk cukai tanah.  Tapi, sekarang 
mereka bayar cukai petak tu, minimum bayaran 15.00 ringgit.  Erti itu, 
50 orang, campur 15.00, jadi 750.00.  Erti itu, cukai tanah automatik 
berganda.  So penghuni ini buat aduan, buat aduan untuk saya supaya 
bersuara di Dewan yang mulia, mungkin kerana ni cukai petak yang baru, 
kerana Pakatan Harapan, PH kita ni memang ada buat manifesto bahawa 
cukai tanah, cukai pintu tak akan naik.  Tapi dengan cukai petak yang ini 
mengalukan petak, cukai petak ni campur sekali berbanding dengan 
cukai sekumpulan ni, memang naik.  So kami mohon, mohon pihak 
bertentu, berkaji semula supaya bertunaikan janji kita ni, jangan naik 
cukai petak ini atau kaji semula.  Kami difahamkan cukai petak ni ada 
berbeza, cukai dia, rumah miskin, sederhana, peniaga dan macam-
macam.  Dia ikut puratanya di, 20 sen, 30 sen persegi kaki.  So kami harip, 
harap kerajaan boleh kaji semula supaya tak akan jadikan naik, naik 
cukai di kawasan rumah pangsa. 
 
Dato’ Dipertua, saya sini akan, lagipun bertimbulkan di kawasan saya.  
DUN Lobak memang dia ada 3 zon.  Satu zon ni Temiang, satu zon ni di 
Lobak dan satu zon ni di Templer.  Di Temiang kami ada 7 taman, unit 
rumah ada 2,400 lebih.  Dia sana ada 2 balai.  Desa Temiang satu balai 
raya dan Bukit Mutiara ada satu balai raya.  Di kawasan Lobak ada 10 
taman dan jumlah unit rumahnya ada 1,369 unit tapi tak ada balai raya 
dan pun tak ada dewan serbaguna.  Di kawasan Templer ada sebanyak 
23 taman, unit rumah ada 3,329 unit, tapi pun tiada balai raya pun tidak 
ada dewan serbaguna.  So kami berharap, kami berharap kerajaan yang 
berjasa rakyat ni, kami harap di kawasan antara Templer atau Lobak ni, 
Kerajaan PH boleh bersalurkan peruntukan dana, jikalau tak salah saya 
sedia ada, buatlah satu dewan serbaguna untuk komuniti yang antara 
Lobak dan Templer.  Itulah permohon dari penduduk di kawasan Lobak 
dan Templer. 
 
Dato’ Yang Dipertua, jikalau tidak kami pun ada permohon buat dataran.  
Jikalau dewan serbaguna tak jadi, kami mohon dataran Lobak yang di 
padang sedia ada ni, MBS pun sedia buat satu tu pelan ataupun so mohon 
ke Pusat, tapi belum berjaya lagi.  Kami harap kerajaan yang bijaksana 

oleh MMK ini, boleh membantu mendapatkan peruntukan supaya 
buatkan dewan serbaguna atau dataran Lobak di kawasan DUN Lobak. 
 
Dato’ Yang Dipertua, sepanjang, lagi ada satu masalah di tempatan.  
Kerana ni masa musim hujan, di sepanjang jalan Ulu Temiang memang 
hujan banyak basah, jalan ni berlubang-lubang dan berbahayakan 
motosikal.  So kami harap PBT supaya macam ni cadangan peronda selalu 
kena meronda dan lubang-lubang yang bahaya ni dapat diturap atau 
ditampal.  Inilah aduan dari DUN Lobak. 
 
Lagipun Orang Asli.  Lobak ni memang ada 2 kampung Orang Asli.  
Kampung Belihoi ….. 
 
YB Yang Dipertua Dewan: [percakapan secara off mic] 
 
YB ADUN Lobak: Sikit lagi, 2 lagi.  2 lagi, cepat.  Saya cepat, ringkas saja.  
Kampung Belihoi, Kampung Belihoi tu, dia ni bekalan air.  Kerana SAINS, 
SAINS memang buat kerja.  Dia di kawasan Lobak bekerja dengan pusat 
kita ni, memang kerja dia cepat dan pantas sekali.  Tapi di Kampung 
Belihoi tu bekalan air sudah lama.  Kerana dulu tu cakap pam sudah 
rosak, tangki apa tu, kami harap nak tahu apa status di bekalan air di 
Kampung Belihoi. 
 
Dan lagipun hari, bulan September, dewan yang dibaiki oleh JAKIM tu, 
akibat pokok tumbang sudah, sudah tu Dewan.  Kami harap apa status 
yangakan dilakukan oleh pihak yang bertentu. 
 
Dan di Sungai Raya.  Sungai Raya jalan masuk ni, satu kampung tu dia 
jalan tu sudah run, tanah runtuh.  So sampai sekarang ni saya nak tahu 
apa statusnya, atau adakah jalan alternatif ke, kerana untuk manafaat 
untuk Orang Asli. 
 
Dato’ Yang Dipertua, last sekali, kami pun berharap kerana tapak 
Perkuburan Cina Lee Sam di betul-betul pekan Seremban, kami pun tahu 
ada Tabung Amanah Perkuburan.  Kami harap Tabung Amanah 
Perkuburan ni jikalau boleh berilah bantuan kerana tapak kubur Cina ni 
memang di tengah-tengah pekan Seremban.  Sekarang komuniti 
sekarang membuat program mencantikkan tapak kubur ni.  Kami harap 
dapat bantuan dari MBS ke, dari Kerajaan Negeri ini, mencantikkan tapak 
kubur Cina ni, Lee Sam, dan sebagai satu tapak pelancongan untuk negeri 
kita ini.  So sekian ni, Dato’ Dipertua, saya menyokong bajet ini dan sekian 
terima kasih. 

5. PENANGUHAN MESYUARAT 

 

YB Yang Dipertua Dewan: Terima kasih YB Lobak.  YB Lobak ni saya 
kenal lama dia.  Dia aktivis masyarakat ya.  Sebab tu dia banyak cerita 
tentang apa masyarakat. 
 
YB ADUN Chembong: Dato’ Dipertua. 
 
YB Yang Dipertua Dewan: Terima kasih banyak.  Ya. 
 
YB ADUN Chembong: Sikit boleh?  Sikit je tadi.  Sikit je. 
 
YB Yang Dipertua Dewan: Pasal apa?  Tak, janganlah, tak payah. Besok, 
besoklah.  Besok, besok.  Besok, besok.  Besok tanya.  Kang tak habis 5:30 
kang.  Jadi, kita sepatut dijadualkan penggulungan.  Tapi saya rasa tak 
berapa nak, berapa nak pergi penggulungan ni.  Penggulungan ni penting 
supaya besok semua ya, dah hadir ni dengar apa penggulungan daripda 
pihak kerajaan, jawapan-jawapan.  Tapi ramai ADUN tak ada, besok dia 
tak tahu jawapan dia jawab tak jawab kan, hari ni.  Jadi kita tangguh 
besok ya.  Saya mohon kemaafan.  Besoklah kita tangguh supaya semua 
orang hadir.  Cuma besok saya tak benarkan perbahasan lagi dah.  
Maknanya tak ada hari ni, Seri Menanti, yang tak silap saya tadi, 
Lenggeng, lagi.  2 je kan?  2 saja.  Besok tak ada, kita tak adalah, tak bagi 
peluang dah.  Besok saya terus penggulungan ya.  Terima kasih kepada 
semua.  Saya tangguhkan mesyuarat kita petang ni, dengan sama-sama 
kita apa.  Sekian, terima kasih.  Wabillahitaufik walhidayah 

assalamualaikum WBT. 

 
Persidangan ditangguhkan pada jam 5.12 petang.  

PENYATA DEWAN 
 

PERSIDANGAN KEDUA (BELANJAWAN) PENGGAL KEEMPAT 

DEWAN UNDANGAN NEGERI, NEGERI SEMBILAN YANG KE-14 

PADA 1 DISEMBER 2021 (RABU) 

 
HADIR: 

 

Bil. Nama Kawasan 

1. YANG DIPERTUA DEWAN UNDANGAN NEGERI, 
NEGERI SEMBILAN: 

YB Dato’ Haji Zulkefly Mohamad bin Omar 

 

2. MENTERI BESAR NEGERI SEMBILAN: 

YAB Dato’ Seri Haji Aminuddin bin Haji Harun 

Sikamat 

3. YB Tuan Teo Kok Seong Bahau 

4. YB Dato’ Dr. Mohamad Rafie bin Ab. Malek Ampangan 

5. YB Dato’ Haji Mohamad Taufek bin Abd. Ghani Paroi 

6. YB Dato’ Haji Ismail bin Haji Ahmad Labu 

7. YB Tuan Arul Kumar a/l Jambunathan Nilai 

8. YB Dato’ Ir. Haji Bakri bin Sawir Klawang 

9. YB Tuan Veerapan a/l Superamaniam Repah 

10. YB Tuan Mohamad Nazaruddin bin Sabtu Pilah 

11. YB Puan Nicole Tan Lee Koon Bukit Kepayang 

12. YB Tuan Choo Ken Hwa Lukut 

13. TIMBALAN YANG DIPERTUA DEWAN UNDANGAN 
NEGERI, NEGERI SEMBILAN  

YB Dato’ Ravi a/l Munusamy 

Sri Tanjung 

14. YB Tuan Loke Siew Fook Chennah 

15. YB Tuan Haji Suhaimi bin Kassim Lenggeng 

16. YB Dato’ Yek Diew Ching Chuah 

17. YB Tuan Gunasekaren a/l Palasamy Seremban Jaya 

18. YB Tuan Yap Yew Weng Mambau 

19. YB Tuan Ng Chin Tsai Temiang 

20. YB Puan Mary Josephine Prittam Singh Rahang 

21. YB Tuan Chew Seh Yong Lobak 

22. YB Dato’ Seri Dr. Haji Awaludin bin Said Kota 

23. YB Dato’ Manickam a/l Letchuman Jeram Padang 

Bil. Nama Kawasan 

24. YB Dato’ Haji Ismail bin Lasim Juasseh 

25. YB Dato’ Haji Shamshulkahar bin Haji Mohd. Deli Serting 

26. YB Dato’ Haji Zaifulbahri bin Haji Idris Chembong 

27. YB Dato’ Haji Abd. Samad bin Haji Ibrahim Seri Menanti 

28. YB Dato’ Haji Tun Hairudin bin Abu Bakar Bagan Pinang 

29. YB Dato’ Abd. Razak bin Ab. Said Gemas 

30. YB Tuan Mohd. Razi bin Mohd. Ali Sungai Lui 

31. YB Dato’ Haji Abdul Rahman bin Mohd. Redza Linggi 

32. YB Dato’ Mohd. Isam bin Haji Mohd. Isa Gemencheh 

33. YB Dato’ Haji Adnan bin Abu Hassan Senaling 

34. YB Tuan Haji Mustapha bin Nagoor Palong 

35. YB Tuan Noor Azmi bin Yusof Pertang 

36. YB Tuan Haji Saiful Yazan bin Sulaiman Johol 

 

 

TIDAK HADIR DENGAN IZIN: 

 

1. YB Dato’ Seri Utama Haji Mohamad bin Haji Hasan Rantau 

 

 

HADIR MENGIKUT FASAL 37(3) UNDANG-UNDANG 

TUBUH KERAJAAN NEGERI SEMBILAN 

 
1. SETIAUSAHA KERAJAAN NEGERI, NEGERI SEMBILAN 

(YB Dato’ Dr. Razali bin Ab Malik) 
 
2. PENASIHAT UNDANG-UNDANG NEGERI, NEGERI SEMBILAN 

(YB Puan Muzalmah binti Mustapha Kamal) 
 

3. PEGAWAI KEWANGAN NEGERI, NEGERI SEMBILAN 
(YB Dato’ Mohd. Khidir bin Majid) 

 
 

TURUT HADIR 

 
1. SETIAUSAHA DEWAN UNDANGAN NEGERI, NEGERI SEMBILAN 

(Mohd. Amin bin Ludin) 
 
2. PENOLONG SETIAUSAHA 

(Mohd. Zamri bin Md. Saad)  

[YB ADUN Pilah dan YB ADUN Gemencheh tidak hadir sesi pagi] 
 
[Setiausaha Dewan mengumumkan ketibaan YB Yang Dipertua Dewan] 
 
[Persidangan dimulakan pada jam 10.05 pagi] 
 
 
1. MEMBACA DOA 

 
Setiausaha Dewan: Susunan mesyuarat, perkara pertama, Membaca 
Doa.  Dipersilakan Yang Berhormat ADUN Lenggeng. 
 
[YB ADUN Lenggeng telah membacakan doa di bawah Peraturan 9, 
Peraturan-Peraturan dan Perintah-Perintah Tetap Dewan Negeri] 
 

 

2. PERUTUSAN YANG DIPERTUA DEWAN 

 
Setiausaha Dewan: Perkara kedua, Perutusan Yang Berhormat Dato’ 
Yang Dipertua Dewan. 
 
YB Yang Dipertua Dewan: Bismillahhirrahmanirrahim, 

assalamualaikum WBT, salam sejahtera.  Alhamdulillahirrabbil’alamin, 

wassatulawassala mua’ala asyrafil ambiya iwalmursalin, wa’ala alihi 

wasahbihi ajmain.  Roditubillahirobba, wabil islamidina, 

wabimuhammaddin nabiya warosula.  Allahuma’afini fibadani, 

allahuma’afini fisam’i, allahuma’afini fibashari. 

 
Segala puji bagi Allah, Tuhan pencipta alam, selawat dan salam ke atas 
junjungan besar Nabi Muhammad SAW, ahli keluarga dan para sahabat 
baginda.  Yang Amat Berhormat Dato’ Seri Haji Aminuddin bin Haji 
Harun; Menteri Besar Negeri Sembilan, Yang Berhormat Ahli-Ahli Majlis 
Kerajaan Negeri, ahli-ahli Yang Berhormat, ketua-ketua jabatan, Dato’-
Dato’, Datin-Datin, tuan-tuan, puan-puan hadirin yang dihormati 
sekalian.  Alhamdulillah, hari ni hari yang keempat kita bersidang iaitu 1 
Disember 2021 bagi Penggal Yang Keempat, Dewan Undangan Negeri 
Sembilan Yang Ke-14 disambung semula. 
 
Saya menyeru ahli-ahli Yang Berhormat sekalian agar sentiasa mematuhi 
Peraturan-Peraturan Dan Perintah Tetap, Perintah Tetap Dewan serta 
tatakelakuan ketika, dan etika sebagai ahli Yang Berhormat sepanjang 
persidangan.  Saya juga ingin memberikan peringatan kepada semua 
hadirin sentiasa mematuhi SOP yang telah ditetapkan.  Sekian, terima 
kasih, wabillahitaufik walhidayah assalamualaikum WBT. 

3. PERTANYAAN-PERTANYAAN 
Pertanyaan-Pertanyaan Yang Berkehendakkan Jawapan Lisan 

(Hari Keempat) 

 
Setiausaha Dewan: Perkara ketiga, Pertanyaan-Pertanyaan.  
Pertanyaan-Pertanyaan Yang Berkehendakkan Jawapan Lisan (Hari 
Keempat). 
 
YB Yang Dipertua Dewan: Ahli-ahli Yang Berhormat sekalian, seperti 
biasa kita mulakan dengan soalan lisan sehingga pukul 11:30 pagi.  Dan 
hari ni kita mulakan dengan pertanyaan daripada Seremban Jaya. 
 
YB ADUN Seremban Jaya: Terima kasih Dato’ Yang Dipertua.  Dato’ Yang 
Dipertua, saya mengemukakan soalan kedua. 
 
YAB ADUN Sikamat: Dato’ Yang Dipertua, terima kasih pertanyaan 
ADUN Seremban Jaya mengenai sektor pelancongan di Negeri Sembilan.  
Dato’ Yang Dipertua, data kemasukan pelancong daripada pihak Tourism 
Malaysia menunjukkan jumlah kedatangan pelancong di Negeri 
Sembilan bagi tempoh Januari – Jun 2021 secara puratanya adalah 
seramai 17,000 orang sebulan ya.  Ini ketika pandemik COVID-19.  Dan 
purata ya, ni purata. 
 
Dan semasa beralih ke Fasa 3 Pelan Pemulihan Negara pada 4 September 
2021 yang membenarkan sebahagian sektor pelancongan beroperasi 
seperti pengoperasian hotel, pusat-pusat tarikan pelancong, aktiviti 
MICE dan kemudahan dine-in, bilangan pelancong ke Negeri Sembilan 
telah meningkat sehingga 90% ataupun secara puratanya 32,000 orang 
sebulan.  Ini ketika hanya tidak dibenarkan untuk merentas negeri. 
 
Dan alhamdulillah, ketika itu juga kita lihat sektor pelancongan domestik 
tempatan ya, tempatan hanya di Negeri Sembilan nampaknya cukup 
menggalakkan dan kita lihat ada, ada tempat yang ter, terlalu penuh.  
Contohnya di Port Dickson, Ulu Bendul dan beberapa tempat yang lain.  
Dan apabila kita memasuki Fasa 4 dan dibenarkan untuk merentas 
negeri, kita lihat ketika itu ya, dan saya dimaklumkan sehingga Mac, 
sehingga Februari ini, tempahan-tempahan bilik di Port Dickson telah 
penuh, dan ini merupakan satu, satu perkara yang amat menggalakkan.  
Dan kita berharap jika rentas negara dibenarkan kita harap ini akan juga 
menambahkan lagi bilangan pelancong daripada luar negara untuk hadir 
ke negara, negeri kita ini.  Jadi bukan itu saja, mereka juga ha, datang hari 
ini ke tempat-tempat eko pelancongan kita juga telah dipenuhi. 
 
Di samping itu juga, kita juga lihat bagaimana golongan-golongan 
berbasikal daripada luar, bermotosikal, berken, berkereta.  Di samping 

mereka singgah ke kedai-kedai ataupun restoran-restoran, gerobok salai 
kita, yang berkenaan salai dan berkenaan dengan itik, itik salai di 
sepanjang jalan Kuala Pilah.  Dan kita sedia maklum jalan Kuala Pilah 
terus jammed saban minggu ya.  Jadi ini menunjukkan kepada kita 
bahawa sektor pelancongan domestik negara kita, datang ke Negeri 
Sembilan amat menggalakkan.  Dan insyaAllah minggu hadapan, lagi 2 
minggu kita akan mengadakan Pesta Bola Ngoca ya, di Stadium Ngoca di 
Seri Menanti.  Terima kasih Dato’ Yang Dipertua. 
 
YB ADUN Seremban Jaya: Dato’. 
 
YB Yang Dipertua Dewan: Terima kasih ….  
 
YB ADUN Seremban Jaya: Dato’ Yang Dipertua ….. 
 
YB Yang Dipertua Dewan: Oh, ada soalan tambahan? 
 
YB ADUN Seremban Jaya: Soalan tambahan.  Apakah jenis pusat 
pelancongan yang menjadi tumpuan utama sejak PKP COVID-19?  Terima 
kasih Dato’ Yang Dipertua. 
 
YAB ADUN Sikamat: Kita sedia maklum bahawa selepas sahaja rentas 
negeri dibenarkan ya, tumpuan utama pelancong adalah di pantai, pantai 
peranginan Port Dickson, gunung kita; Gunung Datuk, Gunung Angsi.  
Kita juga ada tempat menarik, kawasan-kawasan eko pelancongan kita 
seperti di Kenaboi menjadi tumpuan utama, kehadiran mereka ke Ulu 
Bendul, Jeram Toi dan kita tidak lupa mereka juga suka pagi-pagi untuk 
mendaki bukit-bukit ya.  Kalau Bukit Temiang, bukit apa, Melati, Bukit 
Taisho dan beberapa bukit lagi yang menjadi tumpuan sekarang.  Dan 
kita lihat juga banyak yang di-viral-kan oleh masyarakat yang meminati 
kawasan-kawasan tertentu telah di-viral-kan.  Dan alhamdulillah ini 
memberikan satu promosi yang baik kepada Kerajaan Negeri dalam 
sektor pelancongan untuk melihat sektor pelancongan ini kembali pulih 
ya.  Dan alhamdulillah inilah yang kita lihat setiap khususnya hujung 
minggu; Sabtu – Ahad, Jumaat, Sabtu, Ahad, kehadiran yang cukup ramai 
di kawasan-kawasan eko pelancongan kita.  Bukan saja di pantai kita 
yang kita sedia maklum.  Terima kasih Dato’ Yang Dipertua. 
 
YB Yang Dipertua Dewan: Terima kasih Yang Amat Berhormat Sikamat.  
Sekarang saya mempersilakan Yang Berhormat Seri Menanti. 
 
YB ADUN Seri Menanti: Terima kasih Dato’ Yang Dipertua, saya 
mengemukakan soalan yang pertama. 

YB ADUN Ampangan: Dato’ Yang Dipertua, terima kasih kepada Seri 
Menanti yang bertanyakan soalan tentang Industri Kecil Dan Sederhana 
khususnya di sepanjang laluan Tanjung Ipoh hingga Ulu Bendul. 
 
Dato’ Yang Dipertua, pihak Majlis Daerah Kuala Pilah telah menyediakan 
18 unit gerai terbuka di Jalan Ulu Bendul – Kuala Pilah bagi tujuan 
meningkatkan ekonomi masyarakat terutamanya penduduk di luar 
bandar.  Di samping itu, Majlis Daerah Kuala Pilah kini dalam tindakan 
bagi membaik pulih bangunan R&R Ulu Bendul untuk sewaan pihak IKS 
tempatan.  Pihak Majlis Daerah Kuala Pilah juga merancang untuk 
menggunakan tapak tempat letak kereta bersebelahan bangunan R&R 
Ulu Bendul bagi mewujudkan ruang niaga bagi pengusaha IKS di Daerah 
Kuala Pilah. 
 
Dari segi peruntukan bantuan, baik agensi Kerajaan Negeri mahupun 
Kerajaan Persekutuan telah mengusahakan banyak bantuan untuk 
membantu peniaga-peniaga IKS, peniaga kecil dan sederhana.  Di 
antaranya dalam Kerajaan Negeri, kita, seperti maklum kita ada TUNS 
dan TUNS Plus.  Di bawah agensi Kerajaan Persekutuan kita ada pelbagai 
termasuk SME Corp. 
 
SME Corp. berperanan membantu membangunkan kapasiti Perusahaan 
Kecil Dan Sederhana dengan menyediakan program sokongan berupa 
Penilaian Keupayaan PKS dalam mengenal pasti tahap pencapaian 
perniagaan, khidmat nasihat, menganjurkan aktiviti berbentuk kursus, 
webinar dan pocket talk, serta menyediakan bantuan kewangan 
berbentuk Geran Bersamaan kepada PKS yang berpotensi dan 
berkelayakan dalam memastikan usahawan mampu bersaing dengan 
syarikat lain. 
 
Program Peningkatan Kapasiti Bumiputera yang dikenali sebagai BEEP 
telah banyak membantu meningkatkan keupayaan PKS dalam sektor 
pembuatan dan perkhidmatan agar lebih berpotensi untuk memasarkan 
produk dan perkhidmatan mereka di seluruh Malaysia. Pakej bantuan 
yang disediakan di bawah program ini adalah di antaranya: 
 

 Pensijilan dan Sistem Pengurusan Kualiti; 

 Peningkatan Pembungkusan Produk; 

 Pembangunan dan Inovasi Produk; 

 Produktiviti dan Automasi; 

 Pembangunan Penjenamaan dan Promosi; 

 Aplikasi Dalam Talian, e-Dagang, e-Pembayaran dan Aplikasi ICT. 

Walau bagaimanapun, PKS perlu mematuhi syarat dan kriteria yang 
ditetapkan terutama perlu beroperasi di premis yang sah dan 
mempunyai lesen daripada Pihak Berkuasa Tempatan (PBT) serta telah 
pun menjalankan perniagaan sekurang-kurangnya 6 bulan selain dari 
berdaftar dengan Suruhanjaya Syarikat Malaysia (SSM). 
 
Sehingga kini, SME Corp. Malaysia telah menyalurkan Geran Bersamaan 
di bawah Program BEEP kepada 216 PKS dengan jumlah kelulusan 
bantuan berjumlah 26.2 juta ringgit kepada PKS di Negeri Sembilan 
secara keseluruhannya. 
 
Di bawah Program Tunas Usahawan Belia Bumiputera (TUBE), SME 
Corp. telah melatih sejumlah 204 usahawan belia yang berumur 18 – 30 
tahun di mana ia merupakan inisiatif kerajaan bagi menggalakkan 
generasi belia menceburi bidang perniagaan sejak tahun 2014.  Objektif 
utama Program Tunas Usahawan Belia Bumiputera adalah untuk: 
 

 memupuk dan menanam semangat keusahawanan di kalangan belia; 
 

 anjakan paradigma belia dari pencari pekerjaan kepada pemilik atau 
pengusaha perniagaan; serta 

 

 membentuk daya tahan dan jati diri di kalangan belia dalam 
mengendalikan perniagaan sendiri. 

 
Terima kasih Dato’ Yang Dipertua. 
 
YB ADUN Seri Menanti: Dato’ Yang Dipertua, soalan tambahan.  Sebenar 
dia ramai ya, peniaga-peniaga di laluan Terachi tadi yang perlu 
dibantulah.  Terima kasih penerangan daripada apa ni, EXCO dari 
Ampangan.  Dan ramai lagi sebenarnya yang tak ada maklumat ya, 
berkaitan dengan kemudahan-kemudahan yang boleh mereka dapat ya.  
Terutamanya dalam packaging ataupun pembungkusan, ataupun dari 
segi kualiti barangan dan sebagainya.  Sebab tu dalam soalan saya ya, 
apakah yang kita, tindakan kita untuk meningkatkan taraf ataupun 
membangunkan apa ni, peniaga-peniaga yang ada di kawasan tersebut?  
Maksud saya tu, makna dia barangan dia, produk dia mampu untuk 
diedarkan bukan saja dalam negeri ya, tetapi ya, di luar negara.  Jadi kalau 
ada tindakan tadi dari segi kualiti dan sebagai dia, jadi saya harapkan kita 
boleh pergi jauh lagi.  Dan apakah peranan kita, Kerajaan Negeri ya, 
untuk membantu mereka-mereka ini ya, agar mereka boleh pergi jauh 
lagi pasaran mereka?  Kalau kita tengok pasaran-pasaran di luar negara 
kan, kebanyakan semua daripada negara jiran kita ya, tak ada daripada 
negara kita.  Jadi sebab tulah kalau boleh kita dapat apa ni, bantu mereka 
ini hingga mereka boleh menembusi pasaran apa, luar negara.  Sekurang-

kurangnya pun kita pergi ke Mekah pun, Dato’ Yang Dipertua, kita boleh 
jumpa ya, kita punya produk-produk ya, tempatan kita.  Dan, soalan saya 
tadi ya, apa peranan kita, Kerajaan Negeri untuk membantu mereka ini?  
Terima kasih. 
 
YB ADUN Ampangan: Terima kasih Yang Berhormat Seri Menanti.  Kita 
memang berusaha untuk membantu usahawan-usahawan kita untuk 
memperbesarkan perniagaan mereka dan juga untuk meluaskan 
pemasaran produk mereka sama ada di dalam dan di luar negara ya.  
Masalah utama yang dihadapi oleh usahawan-usahawan kita ialah 
pertama dari segi pensijilan.  Contohnya untuk kita terbabit dalam F&B 
(Food and Beverages), kita perlu memastikan ada pensijilan tertentu 
sebagai contoh HALAL, HACCP ya, MESTI yang mana ini penting untuk 
memastikan produk kita boleh dipasarkan dengan lebih meluas lagi.   
 
SME Corp. di, dan juga MARA, di antara agensi yang banyak membantu.  
SME Corp. diberi amanah bersama Ketua Pegawai Eksekutif SME Corp. 
untuk menilai usahawan-usahawan yang berkelayakan di Negeri 
Sembilan untuk kita bantu.  Dan prosesnya berjalan secara berterusan.  
Dan untuk usahawan-usahawan di kawasan ini, kita sangat 
menggalakkan untuk mereka berjumpa dengan sama ada Kerajaan 
Negeri secara terus atau dengan SME Corp. untuk kita melihat bagaimana 
untuk kita membantu mereka.  Dan selagi mereka itu mempunyai dari 
segi syarat-syarat yang pertama tadi, seperti yang dinyatakan, mereka 
itu mempunyai premis yang telah ditetapkan ya.  Sebab kita nak 
memastikan semua peniaga-peniaga ini ada premis yang bersesuaian ya.  
Oleh sebab itu lesen PBT sangat penting dan sebagai pra syarat untuk 
mereka itu memohon bantuan-bantuan ini ya. 
 
Yang kedua, mereka juga mestilah berdaftar dengan SSM ya.  Ini jugak 
penting ya.  Dan kita jugak ingin melihat bahawa peniaga-peniaga ini 
telah pun beroperasi sekurang-kurangnya 6 bulan untuk kita beri 
penilaian. Jadi insyaAllah saya cukup berkeyakinan dengan bantuan-
bantuan ini akan boleh membantu mereka untuk membesarkan dan 
meluaskan perniagaan mereka.  Dan jika ada sebarang masalah, kita 
sangat mengalu-alukan ya, untuk bersama dengan mereka ini untuk kita 
bimbing, untuk kita memastikan bahawa mereka ini boleh berjaya, 
insyaAllah.  Terima kasih Dato’ Yang Dipertua. 
 
YB Yang Dipertua Dewan: Terima kasih Yang Berhormat Seri Menanti, 
terima kasih Yang Berhormat Ampangan.  Seterusnya kita pergi ke soalan  
3, Mambau. 
 
YB ADUN Mambau: Terima kasih Dato’ Yang Dipertua, Mambau 
kemukakan soalan pertama. 



 

258/465 Penyata DUNNS (Bajet) Nov. 2021  - 258 - 

YB ADUN Bahau: Terima kasih Dato’ Yang Dipertua, terima kasih soalan 
daripada Yang Berhormat Mambau yang mengenai projek rumah pangsa 
dan taman perumahan yang terbengkalai di DUN Mambau.  Untuk 
makluman Yang Berhormat Mambau, berdasarkan rekod Majlis 
Bandaraya Seremban, setakat ini tiada senarai projek terbengkalai di 
dalam kawasan DUN Mambau.  Cuma untuk makluman Yang Berhormat 
Mambau, di kawasan Mambau adanya satu flat ya, flat Desa Rasah yang 
berstatus premis tidak selamat diduduki.  Sekian. 
 
YB ADUN Mambau: Dato’ Yang Dipertua, soalan tambahan.  Jadi Dato’ 
Yang Dipertua, jadi memang ada satu tapak bangunan flat asrama yang 
terbengken, terbengkalai dan bersemak di lokasi sebelahan Klinik Desa 
Kampung Baru Mambau.  Asrama flat yang te, yang lebih kurang 80 unit 
di situ telah dalam keadaan terkosong dan bersemak.  Saya mohon pihak 
yang terbabit dapat memberi japan, jawapan secara bertulis 
perkembangan status terkini terhadap masalah aduan yang berpuluh-
puluh tahun di situ.  Terima kasih Dato’ Yang Dipertua. 
 
YB ADUN Bahau: Terima kasih soalan tambahan daripada Yang 
Berhormat Mambau.  Terima kasih atas makluman yang diberi.  Dan 
selepas ni saya mohonlah MBS ataupun Bahagian Perumahan untuk 
membuat siasatan, kita perlu lihatlah siapakah pemilik bangunan 
tersebut.  Untuk maklumat Yang Berhormat Mambau dan juga ahli-ahli 
Yang Berhormat sekalian, sebenarnya sepanjang 3 tahun, ketika Pakatan 
Harapan menerajui Kerajaan Negeri Sembilan, Kerajaan Negeri telah pun 
banyak berusaha untuk menghidup balik projek-projek yang 
terbengkalai.  Salah satu contoh yang paling baik adalah projek 
terbengkalai yang berada di Kuala Pilah.  Ia telah pun berlarutanlah, lebih 
kurang 30 tahun.  Dan Kerajaan Negeri telah pun berjaya mendapatkan 
satu solution ya, mendapatkan satu solution untuk membantu mereka 
yang teraniaya daripada pemaju-pemaju yang terdahulu.  Itu salah satu 
usaha yang kita lakukan. 
 
Sama juga dengan apa yang sebutkan oleh Yang Berhormat Mambau tadi. 
Jikalau flat tersebut mempunyai pemiliknya, ataupun flat tersebut 
mempunyai pembeli-pembelinya, saya rasa mungkin Yang Berhormat 
Mambau boleh bantu kerajaan untuk dapatkan detail pembeli-pembeli 
dan kita akan cuba sedaya upaya untuk bantu.  Kerana saya lihat pada 
masa ini memang adanya banyak syarikat ataupun banyak pihak yang, 
daripada swasta, mereka memang adanya hasrat untuk membantu 
kerajaan untuk menyelesaikan projek terbengkalai.  Saya rasa dalam 
perkara itu, saya juga inginlah maklumkan kepada ahli-ahli Yang 
Berhormat, kalau adanya apa-apa isu rumah, kedai ataupun apa-apa 
projek terbengkalai di kawasan masing-masing, bolehlah maklumkan 
kepada saya.  Dan kami akan cuba sedaya upaya untuk bantu 

menyelesaikan projek terbengkalai kerana kita sedia maklum, 
kebanyakan daripada pembeli-pembeli ini mereka masih membayar 
loan bank, tetapi sampai hari ini mereka masih tidak dapat memiliki 
rumah mereka.  Jadi, itu sedikit sebanyaklah daripada saya.  Terima 
kasih. 
 
YB Yang Dipertua Dewan: Terima kasih Yang Berhormat Mambau, 
Yang Berhormat Bahau.  Soalan berikutnya, Yang Berhormat Chembong. 
 
YB ADUN Chembong: Yang Berhormat Dato’ Yang Dipertua, saya 
kemukakan soalan yang pertama. 
 
YAB ADUN Sikamat: Dato’ Yang Dipertua, soalan, terima kasih Yang 
Berhormat ADUN Chembong atas soalan mengenai Kelas Agama dan 
Fardu Ain (KAFA). 
 
Dato’ Yang Dipertua, sehingga kini terdapat 310 buah kelas KAFA telah 
dijalankan di 7 institusi iaitu 201 buah di sekolah kebangsaan, 9 buah di 
Sekolah Jenis Kebangsaan Cina, 1 di sekolah menengah kebangsaan, 56 
buah di Sekolah Agama Rakyat, 7 buah di Sekolah Rendah Islam Swasta, 
7 buah di Sekolah Rendah Islam Tahfiz Swasta dan 28 kelas KAFA yang 
dijalankan di premis-premis sewaan.    
 
Keseluruhan kelas ini melibatkan seramai 54,844 orang murid dan 2,088 
orang murid, 2,088 orang guru.  Semua sekolah tersebut melaksanakan, 
melaksanakan kurikulum KAFA yang diselaraskan oleh Jabatan 
Kemajuan Islam Malaysia. 
 
Mengikut garis panduan KAFA JAKIM, nisbah antara bilangan guru dan 
bilangan pelajar adalah 1:25. 
 

 Bagi Daerah Seremban jumlah guru – 923, jumlah pelajar adalah 
26,689 – 1:29. 
 

 Bagi Kuala Pilah – 176, bilangan pelajar 3,770 – 1:21. 
 

 Bagi Port Dickson – 228 guru, bilangan pelajar 5,935 – 1:26. 
 

 Bagi Rembau – 163 guru bagi 2,968 murid – 1:18. 
 

 Bagi Tampin – 205 guru untuk 4,846 pelajar – 1:24. 
 

 Jelebu – 114 guru, 2,838 pelajar – 1:25. 
 

 Dan Jempol – 279 guru dengan nis, dengan murid 7,798 – 1:28.   

Perbandingan jumlah, terima kasih Dato’ Yang Dipertua. 
 
YB Yang Dipertua Dewan: Terima kasih Yang Amat Berhormat Sikamat.   
Seterusnya saya mempersilakan Yang Berhormat Temiang. 
 
YB ADUN Temiang: Terima kas, terima kasih Dato’ Yang Dipertua 
Dewan, saya kemukakan soalan ketiga. 
 
YB ADUN Bahau: Terima kasih Dato’ Yang Dipertua, terima kasih soalan 
daripada Yang Berhormat Temiang yang mengenai tanah terbiar.  Untuk 
maklumat Yang Berhormat Temiang, pihak PBT akan mengambil 
tindakan dengan mengeluarkan notis di bawah Seksyen 74 Akta 
Kerajaan Tempatan 1976 (Akta 171) dengan mengarahkan pemilik 
hartanah supaya membersihkan tanah semak, tanah semak terbabit 
dalam tempoh yang ditetapkan. 
 
Sekiranya pemilik hartanah gagal mematuhi arahan notis yang 
dikeluarkan, maka tindakan mahkamah akan diambil dan boleh 
dikenakan dengan didenda tidak melebihi 1,000.00 ringgit atau 
dipenjarakan selama tempoh yang tidak melebihi 6 bulan atau kedua-
duanya.  Bagi mana-mana kes yang berulang, akan dipanjangkan kepada 
Jabatan Undang-Undang Dan Penguatkuasaan PBT untuk tindakan sitaan 
dan lelongan. 
 
Untuk makluman Yang Berhormat Temiang, sehingga Oktober tahun 
2021, hanya Majlis Perbandaran Jempol sahaja yang telah mengeluarkan 
3 kompaun kepada pemilik-pemilik yang sengaja membiarkan tanah-
tanah sehingga menjadi hutan.  PBT yang lain hanya mengeluarkan notis 
kacau ganggu.  Terima kasih. 
 
YB ADUN Temiang: Dato’ Yang Dipertua Dewan, Dipertua Dewan, saya, 
soalan tambahan.  Yang pertama sekali saya ucapkan syabas dan 
tahniahlah kepada pihak MBS kerana telah mengambil langkah-langkah 
seperti memasang kain rentang untuk memberi peringatan kepada 
pemilik-pemilik tanah yang sengaja membiarkan tanah ataupun 
bangunan terbiarlah.  Tetapi saya rasa tindakan ini belum cukup keras 
lagilah kerana kebanyakan pemilik-pemilik tanah ini tidak 
menghiraukan kain rentang tersebut ataupun notis ataupun kompaun 
tersebut.  Jadi saya nak tanya, boleh ke Kerajaan Negeri merampas tanah, 
hak milik pemilik-pemilik tanah ini sekiranya kes-kes ini berulang?  
Untuk kes-kes yang berulanglah.  Ini yang pertama. 
 
Yang kedua adalah berkenaan dengan satu kes tanah terbiar untuk lot 
number 10535, Bandar Seremban, Daerah Seremban.  Tanah tersebut di, 
dekat dengan Taman Seri Pulai 3, selekoh Jalan Temiang sebelum masuk 

ke Taman Seri Pulai 3, yang mana dahan-dahan pokok tersebut telah 
sangat panjang sehingga ke, ke pertengahan jalan.  Maka apabila treler-
treler, lori besar melalui jalan tersebut, motosikal, penunggang-
penunggang motosikal mengalami, kebarangkalian mengalami 
kemalangan apabila dahan-dahan pokok tersebut terkena dengan 
mereka.  Tanah tersebut telah terbiar lama dan saya berharap pihak MBS 
mengambil, memandang serius dan mengambil tindakan yang keraslah 
terhadap pemilik tanah ini. 
 
YB ADUN Bahau: Terima kasih soalan tambahan daripada Yang 
Berhormat Temiang.  Untuk makluman Yang Berhormat Temiang, sebab 
tadi Yang Berhormat Temiang bertanya adakah Kerajaan Negeri boleh 
merampas tanah atau rumah yang terbiar tersebut.  Untuk makluman 
Dewan yang mulia ini, jawapannya: tidak.  Tiada punca kuasa yang 
membolehkan untuk Kerajaan Negeri merampas tanah atau rumah yang 
terbiar.  Di peringkat PBT pulak, hanya diberi kuasa mengikut Seksyen 
83(1) Akta Kerajaan Tempatan 1976 di mana jika rumah yang 
mendatangkan bahaya atau bencana kepada kesihatan awam ataupun 
penduduk sekitar, boleh membuat permohonan ke Mahkamah Majistret 
untuk mendapatkan perintah meruntuh, meruntuhkan dan setalah 
mendapat perintah dari mahkamah, rumah kediaman itu boleh 
diruntuhkan dalam tempoh yang dinyatakan dalam tempoh perintah itu. 
 
Dan mengenai aduan yang telah pun dikemukakan oleh Yang Berhormat 
Temiang, saya difahamkan Majlis Bandaraya Seremban telah pun 
berusaha untuk mengenal pasti pemilik tanah tersebut.  Dan kita akan 
memberi notis pembersihan terhadap pemilik tanah tersebut.  Jadi, 
untuk apalah, aduan jikalau masalah yang sama berlarutan, saya apalah, 
alu-alukan Yang Berhormat Temiang untuk menunjukkan aduan ini 
kepada Majlis Bandaraya Seremban ataupun diri sendiri saya.  Terima 
kasih. 
 
YB ADUN Chuah: Tambahan, soalan tambahan, Kampung Baru Jimah 
Jaya.  Di Taman Jimah Jaya Site C, ada juga tapak-tapak rumah yang cuma 
ada bumbung saja, ada tanah sudah jadi belukar.  Jadi saya mohon 
tindakan dari MPPD atau sesiapa sahaja yang boleh mengambil tindakan 
terhadap rumah dan tanah terbiar tersebut.  Terima kasih. 
 
YB ADUN Bahau: Okay terima kasih Yang Berhormat Chuah.  Mungkin 
lepas ni Yang Berhormat Chuah boleh bagi details-lah kepada MPPD dan 
saya mohon MPPD untuk mengambil tindakan yang sewajarnya.  Terima 
kasih. 
 
YB Yang Dipertua Dewan: Seterusnya saya mempersilakan soalan 
daripada Bagan Pinang. 

YB ADUN Bagan Pinang: Terima kasih Yang Berhormat Dato’ Yang 
Dipertua.  Saya mengemukakan soalan yang pertama.  Terima kasih. 
 
YAB ADUN Sikamat: Dato Yang Dipertua, terima kasih ADUN Bagan 
Pinang atas soalan mengenai parkir kereta di kawasan tumpuan 
pelancong.  Dato’ Yang Dipertua, keperluan tempat letak kereta bagi 
kawasan tumpuan pelancong di kawasan pembangunan seperti di 
kawasan hotel dan lain-lain kawasan tumpuan milik swasta telah 
disyaratkan dalam kelulusan Kebenaran Merancang dalam garis 
panduan yang telah ditetapkan. Keperluan tempat letak kereta di 
kawasan tumpuan awam pula, pihak MPPD telah mengadakan beberapa 
siri perbincangan dengan pemilik-pemilik tanah berhampiran untuk 
dijadikan tempat letak kereta bersifat sementara terutama semasa cuti 
hujung minggu dan cuti umum. 
 
Dan kita sedia maklum Port Dickson khususnya, memang kekurangan 
tempat letak kereta dan kita akui perkara tersebut kerana tanah di 
sepanjang, tanah di sepanjang pantai Port Dickson itu semuanya telah, 
telah bermilik ya.  Dan ini menyukarkan pihak Kerajaan Negeri untuk 
merancang untuk mendapatkan kawasan-kawasan untuk meletak 
kenderaan.  Jadi ini antara yang kita hadapi sekarang terutamanya ketika 
pelancong datang ke Port Dickson.  Jalan menjadi sesak disebabkan 
mereka memarkirkan kenderaan mereka di tepi-tepi jalan utama.  Jadi 
inilah antara yang, isu yang masih belum dapat kita selesaikan 
memandangkan pem, tuan-tuan tanah masih lagi, dipunyai oleh orang 
tertentu dan mereka tidak membenarkan pihak MPPD untuk 
menggunakan tanah tersebut sebagai tempat parkir kereta, sementara.  
Terima kasih Dato’ Yang Dipertua. 
 

YB ADUN Bagan Pinang: Dato’ Yang Dipertua, saya melihat perkara ni 
adalah satu perkara yang serius tentang parkir di kawasan tumpuan 
pelancong.  Saya berharap Kerajaan Negeri mengambil langkah yang 
segera bagi mengatasi masalah kekurangan parkir yang mana kita tahu 
kehadiran pelancong ke Port Dickson sepertimana yang disebut oleh 
Yang Berhormat Sikamat, Yang Amat Berhormat Sikamat pelancong 
domestik semakin hari semakin meningkat.  So dengan adanya masalah 
kekurangan parkir ini, dia akan menjejaskan ya, pertamanya dia akan 
menjejaskan industri pelancongan kita kerana pihak pengunjung ini 
tidak akan datang kalau ada masalah tentang parking.  Dan kita tahu 
bahawa disebabkan kesesakan lalu lintas adalah di antaranya sebab 
mereka sedang mencari ataupun apa, mengambil masa untuk parking 
kereta di sepanjang jalan.  So saya harap benda ni dapat disegerakan dan 
salah satu daripada punca pendapatan orang-orang tempatan adalah 
melalui kehadiran pelancong ke Port Dickson.  So ini adalah sumber 
pendapatan orang tempatan dan jugak secara tak langsung sumber 

pendapatan bagi Kerajaan Negeri.  So, itu yang saya harapkan daripada 
kepada pihak Kerajaan Negeri.  Terima kasih. 
 
YAB ADUN Sikamat: Terima kasih kepada Yang Berhormat ADUN Bagan 
Pinang atas soalan tambahan tersebut.  Tadi saya telah nyatakan bahawa 
apabila tanah-tanah di sepanjang pantai tersebut telah dikurniakan dan 
telah dibangunkan.  Dan kita lihat hari ini, kita, apabila perancangan itu 
tidak ada di peringkat awal, ini amat menyukarkan keadaan sekarang 
yang berlaku pada hari ini.  Dan kita memang, tadi saya telah katakan 
bahawa masalah sebenar, utama adalah tem, tanah untuk dijadikan tapak 
parkir tersebut.  Dan saya berharap bahawa jika ada individu-individu 
yang ingin bekerjasama dengan pihak MPPD untuk men, untuk men, 
untuk menyediakan tempat parkir, amat-amat dialu-alukan. Dan kita 
juga berharap ini juga dapat membantu meningkatkan lagi pelancongan 
di Daerah Port Dickson.  Terima kasih Dato’ Yang Dipertua. 
 
YB Yang Dipertua Dewan: Terima kasih Yang Berhormat Bagan Pinang, 
terima kasih kepada Yang Amat Berhormat Sikamat.  Seterusnya kita 
pergi ke soalan Yang Berhormat Rahang. 
 
YB ADUN Rahang: Terima kasih Yang Dipertua, Rahang mengemukakan 
soalan pertama. 
 
YB ADUN Nilai: Dato’ Yang Dipertua, untuk makluman ahi-ahli Yang 
Berormat, Berhormat, berdasarkan rekod Sistem Insurans Pekerjaan 
(SIP) PERKESO, jumlah pekerja yang kehilangan pekerjaan di Rahang 
sejak Mac 2020 sehingga 22 Oktober 2021 adalah seramai 80 orang. 
 
Kerajaan memandang serius berkaitan isu pengangguran di negara ini 
termasuklah di Negeri Sembilan.  Kerajaan melalui PERKESO 
menyediakan skim perlindungan kepada pencarumnya di bawah Akta 
Sistem Insurans Pekerjaan 2017 yang telah dikuatkuasakan mulai pada 
1 Januari 2018 dan berperanan untuk membantu Orang Berinsurans 
yang telah kehilangan pekerjaan.  Bantuan di bawah Sistem Insurans 
Pekerjaan adalah faedah berbentuk kewangan dan bantuan pencarian 
pekerjaan seperti berikut: 
 

 Elaun Mencari Pekerjaan; 
 

 Elaun Bekerja Semula Awal; 
 

 Elaun Pendapatan Berkurangan; 
 

 Elaun Latihan kepada Orang Berinsurans yang menjadi latih, yang 
menjalani latihan; 

 Pembiayaan Fi Latihan; dan 
 

 Bantuan pencarian pekerjaan oleh Pegawai Perkhidmatan Pekerjaan 
PERKESO. 

 
Selain itu, kerajaan melalui PERKESO juga telah melaksanakan Program 
Penjana Kerjaya dan juga beberapa inisiatif lain seperti: 
 
i. Insentif kepada majikan yang membuat pengambilan pekerja 

berusia 40 tahun ke bawah; 
 
ii. Insentif kepada majikan yang membuat pengambilan pekerja 

berusia 40 tahun ke atas, OKU dan bekas banduan; 
 
iii. Insentif kepada pengambilan Perantis di kalangan lepasan sekolah 

dan juga graduan berumur 18 – 30 tahun; 
 
iv. Perluasan insentif pengambilan pekerja di bawah Program 

Kerjaya Gig; 
 
v. Insentif, Insentif Penempatan Pekerjaan oleh Agensi Pekerjaan 

Swasta; dan 
 
vi. Program Malaysianization untuk menggalakkan majikan 

menggantikan pekerja asing dengan pekerja tempatan. 
 
Selain itu, sepertimana yang semalam saya nyatakan, Kerajaan Negeri 
juga memberikan bantuan one-off iaitu inisiatif bantuan kehilangan, 
insentif bantuan kehilangan pendapatan dengan peruntukan 3.0 juta dan 
juga penganjuran karnival-karnival kerjaya secara berkala di, di 
beberapa daerah ataupun kawasan yang dapat menawarkan banyak 
peluang pekerjaan.  Terima kasih. 
 
YB ADUN Rahang: Soalan tambahan.  Negeri Sembilan juga tidak 
terkecuali daripada pandemik COVID-19.  Dan masalah pemberhentian 
pekerja telah berlaku di Negeri Sembilan.  Mohon memberikan statistik 
berkaitan pemberhentian pekerja dan kadar pengangguran di Negeri 
Sembilan. 
 
YB ADUN Nilai: Okay, terima kasih.  So ada 2 iaitu pemberhentian 
pekerja, pekerja di Negeri Sembilan dan juga pengang, kadar 
pengangguran.  Iaitu mengikut rekod, pemberhentian pekerja mengikut, 
sehingga Oktober tahun 2021 adalah seramai 569 orang dan telah 
diberikan pampasan sejumlah 25.8 juta.  Ini melibatkan beberapa sektor.  
Sektor pembuatan, sektor pembuatan, perkhidmatan, peruncitan, 

pengangkutan, perbankan dan juga kejuruteraan.  Selain daripada itu, 
berkaitan dengan, selain daripada pemberhentian pekerjaan, berlaku 
juga berkaitan isu pemberhentian sementara dan juga pengurangan gaji.  
Ini lebih tinggi daripada pemberhentian pekerja secara keseluruhan.  Di 
mana Januari sehing, bermula Januari – Oktober 2021, pemberhentian 
sementara melibatkan 11 majikan dan pengurangan gaji melibatkan 51 
majikan.  Dan jumlah, jumlah pekerja yang diberhentikan sementara dan 
juga pengurangan gaji adalah seramai 2,441 orang.  Dan ini melibatkan 
sektor hotel adalah yang paling tertinggi dengan 604 pekerja. 
 
Dan juga satu lagi adalah isu berkaitan pengangguran.  Di Negeri 
Sembilan, kadar pengangguran adalah sebanyak 3.8% dan lebih rendah 
berbanding di peringkat negara iaitu 4.8%.  Terima kasih. 
 
YB Yang Dipertua Dewan: Terima kasih Yang Berhormat Nilai, Yang 
Berhormat Rahang.  Seterusnya kita pergi ke soalan yang ke-8, Gemas, 
Yang Berhormat Gemas. 
 
YB ADUN Gemas: Dato’ Yang Dipertua, saya kemukakan soalan 
nombor 1. 
 
YB ADUN Repah: Terima kasih kepada Dato’ Yang Dipertua.  Terima 
kasih kepada ADUN Gemas yang bertanyakan soalan ber, berkaitan 
dengan pencemaran air sungai, di Sungai Muar.  Dato’ Yang Dipertua, 
Jabatan Alam Sekitar memberi perhatian yang serius berkenaan aduan 
pencemaran air yang boleh menyebabkan kualiti air sungai terutamanya 
Sungai Muar semakin terjejas. 
 
Jabatan ini telah menjalankan siasatan bagi aduan-aduan yang 
melibatkan pencemaran sungai dan mengenal pasti punca-punca yang 
menyebabkan pencemaran tersebut berlaku.  Jabatan ini juga telah 
mengambil tindakan terhadap premis yang telah dikenal pasti 
menyebabkan pencemaran iaitu Notis Arahan di bawah Seksyen 31 dan 
37, Akta Kualiti Alam Sekeliling 1974 bagi menghentikan serta-merta 
pencemaran dan mengambil tindakan pembaikan serta pengalam, 
pengawalan supaya kejadian tersebut tidak berulang.   
 
Program pengawasan kualiti air Sungai Muar secara manual dijalankan 
ke atas 10 stesen pengawasan secara bulanan.  Jabatan ini juga telah 
memasang stesen pengawasan air sungai berterusan (continous water 

quality monitoring) di Sungai Muar bagi memantau kualiti air secara 
berterusan.  
 
Selain itu juga, Jabatan ini juga mengadakan rondaan secara berkala pada 
hari umum ataupun cuti dan hujung minggu bagi memastikan tiada 

aktiviti yang boleh menyebabkan pencemaran sama ada air atau udara 
daripada berlaku.  Terima kasih. 
 
YB Yang Dipertua Dewan: Tambahan? 
 
YB ADUN Gemas: Okay, soalan tambahan, Dato’ Yang Dipertua.  Yang 
ingin saya kemukakan pencemaran sungai yang terlibat, di kawasan saya 
iaitu Gemas, bermula daripada Rompin, Pekan Rompin menghala ke 
Kampung Kurndia Diraja yang menghala ke Kampung Pasir Besar.  
Kemudian seterusnya ke Loji Rawatan Pasir Besar, Loji Rawatan Air 
Londah dan di Kampung Londah, perairan sawah Kampung Londah.  Jadi 
kita dapat aduan daripada masyarakat setempat, bahawa pembuangan 
sisa-sisa toksik terutamanya tumpahan minyak dan sebagainya akan 
dapat dikesan semasa air besar, hujan lebat di sebelah hulu, 
menyebabkan pengairan ataupun sisa toksik tersebut atau bahan-bahan 
tersebut dibuang ke dalam sungai dan menyebabkan air permukaan 
sungai tu jadi warna hitam ataupun dan sebagainya.  Dan saya rasa 
alangkah ruginya kalau kita tidak mengesan awal, kita akan dapat kesan-
kesan sampingan terutamanya anak-anak ikan yang dilepaskan di Sungai 
Muar akan mati.  Dan seterusnya yang kita risaukan sekali penggunaan 
air tersebut untuk diminum oleh manusia, oleh masyarakat setempat di 
loji rawatan air di Pasir Besar menyebabkan hampir keseluruhan 
Gugusan Felda Jelai dan di kampung-kampung tradisi.  Dan di Loji 
Rawatan Air Londah, hampir melibatkan keseluruhan Pekan Gemas, kem 
tentera dan sebahagian besar Gugusan Palong.  Jadi saya mengharapkan 
tentang pencemaran ini dapat diambil perhatian serius.  Dan saya, ada 
lihat juga, ucapan tahniah kepada pihak SAINS yang cuba membantu 
untuk mengenal pasti, apabila terdapat tumpahan minyak, mereka akan 
cuba pantau dan kita takut tumpahan tersebut akan masuk ke, ke, ke loji 
rawatan air dan akan menjejaskan kualiti air.  Jadi, saya mengharapkan 
tindakan-tindakan yang perlu dilakukan.  Sekian, terima kasih. 
 
YB ADUN Repah: Terima kasih kepada ADUN Gemas.  Memang Jabatan 
Alam Sekitar dengan agensi-agensi yang berkaitan memandang serius 
berkenaan dengan pencemaran sungai ni.  Memang kita mengambil 
tindakan untuk memantau sungai-sungai di Negeri Sembilan.  Dan 
sekiranya ada apa-apa aduan boleh dipanjangkan kepada Jabatan Alam 
Sekitar ataupun jabatan apa ni, bekalan, BKSA, supaya tindakan boleh 
diambil dengan segera. 
 
Dan saya juga mengingatkan kepada orang ramai, supaya kita sama-
sama menjaga sungai kita sebab sungai ini adalah punca air minuman 
kepada kita dan kita harus menjaga sungai tersebut dengan baik.  Dan kia 
kita juga ada Program Denai Sungai yang dilaksanakan, sedang 
dilaksanakan.  Tujuannya adalah untuk memberi kesedaran kepada 

orang ramai betapa pentingnya sungai ini kepada kita dan mengelak 
aktiviti-aktiviti yang mencurigakan seperti membuang minyak ke dalam 
sungai dan sebagainya, dapat dikekang ataupun dikawal dengan baik.  
Sebab itu kita ada program denai ini untuk rakyat sama-sama dengan 
kerajaan untuk memastikan sungai-sungai ini dapat dipantau dengan 
lebih baik dan juga mengambil tindakan yang pantas untuk mengelakkan 
apa-apa isu yang serius.  Terima kasih. 
 
YB Yang Dipertua Dewan: Terima kasih Yang Berhormat Repah.  
Seterusnya saya mempersilakan Yang Berhormat Lobak. 
 
YB ADUN Lobak: Terima kasih Dato’ Dipertua, saya kemukakan soalan 
kedua. 
 

YB ADUN Bahau: Terima kasih Dato’ Yang Dipertua, terima kasih soalan 
daripada Yang Berhormat Lobak yang mengenai tapak dewan.  Soalan 
Yang Berhormat Lobak berbunyi: sila nyatakan dengan teliti jumlah 
tapak dewan dan balai raya di kawasan DUN Lobak.  Dan kedua: sila beri 
maklumat saiz dewan atau balai raya dan lokasi yang tepat. 
 
Untuk maklumat Yang Berhormat Lobak, tiada dewan dan balai raya 
yang diuruskan di bawah Majlis Bandaraya Seremban dan Pejabat 
Daerah Dan Tanah Seremban di kawasan DUN Lobak.  Terima kasih. 
 
YB ADUN Lobak: Dato’ Dipertua, seperti saya bila bahas tu, kami sudah 
buat ni siasat, memang ada 2 balai raya di DUN Lobak iaitu di Desa 
Temiang dengan Mutiara.  So kami harap yang siasatan tu mesti ada 
standardlah.  Walaupun ni dari maklumat dari MBS atau dari Daerah, tapi 
ikut maklumat yang saya dapat tu, di Daerah Seremban, ada sebanyak 20 
dewan serbaguna dan 140 balai raya di Daerah Seremban.  Yang tadi DUN 
Lobak kami mohon kerana semalam saya cakap ni, di zon Temiang ada 2 
balai raya memang mungkin ada cukuplah.  Tapi di zon Templer dengan 
antara Lobak ni langsung tak ada, itu dewan serbaguna dan balai raya.  
Yang sini soalan saya ialah, nyatakan teliti dengan data dewan.  Tapi 
difaham saya, saya pernah tanya di Dewan yang mulia ini, yang tanah-
tanah kosong, tanah rata ke tanah tapak untuk agama atau tanah lapang 
tu, memang ada di zon Templer dengan Lobak.  Saya haraplah, kaji 
semula, jikalau boleh sampaikan maklumat yang tepat sekali kerana 
memang ada ni, tanah-tanah yang kosong, tapi tak tahu dia di, sudah 
dimohon oleh pihak yang ketiga atau belum.  Jikalau belum, mohonlah 
PBT buat penjelasan yang tetap sekali.  Dan saya akan mohon sebagai 
dewan serbaguna.  Terima kasih. 
 
YB ADUN Bahau: Terima kasih soalan tambahan daripada Yang 
Berhormat Lobak.  Cadangan, pandangan Yang Berhormat Lobak itu 

kami akan telitilah.  Memang saya amat setuju dengan Yang Berhormat 
Lobak-lah.  Katakan kalau di kawasan Lobak, khususnya di sekitar 
Templer tidak mempunyai dewan orang ramai ataupun balai raya, saya 
rasa adanya, adanya wajarnya kita boleh pertimbangkan.  Cuma dari segi 
landbank ataupun tanah, saya apalah, mohon Pejabat Daerah Seremban 
dan jugak MBS untuk telitilah, tengok situ ada tak tanah yang sesuai 
untuk dibina balai raya ataupun dewan.  So sekali lagilah saya ucapkan 
terima kasih daripada Yang Berhormat Lobak yang telah pun 
memaklumkan kepada Dewan inilah.  Sekurang-kurangnya adanya 
usaha daripada pihak kerajaan untuk mengenal pasti tapak yang 
sesuailah. 
 
Saya rasa yang paling penting perlu adanya tapak yang sesuai.  Kalau 
adanya tapak yang sesuai, sudah tentunya kerajaan akan melaksanakan 
sesuatulah.  Dan saya juga memohon jasa baik daripada Yang Berhormat, 
Yang Berhormat Lobak agar, katakan Yang Berhormat Lobak juga 
mengenal pasti adanya tempat-tempat yang lapang ataupun tak pernah 
digunakan oleh mana-mana pihak, mungkin juga boleh mengemukakan 
cadangan tersebut kepada pihak Kerajaan Negeri.  Kita akan memberi 
pertimbangan.  Terima kasih. 
 
YB ADUN Lobak: Dato’ Dipertua, soalan tambahan.  Kami mohon jikalau 
PBT boleh tolong semak lagi cepat dan cekap sekali.  Lagi pun jikalau 
boleh bagi satu senarai untuk DUN Lobak.  Sekian, terima kasih. 
 
YB Yang Dipertua Dewan: Terima kasih Yang Berhormat Lobak, Yang 
Berhormat Rantau.  Seterusnya, Yang Berhormat Lenggeng.  Sungai Lui. 
 
YB ADUN Sungai Lui: Sungai Lui. 
 
YB Yang Dipertua Dewan: Maaf ya. 
 
YB ADUN Sungai Lui: Dato’ Dipertua, saya kemukakan soalan pertama. 
 
YAB ADUN Sikamat: Dato’ Yang Dipertua, terima kasih Yang Berhormat 
ADUN Sungai Lui.  Soalan mengenai agama Islam.  Dato’ Yang Dipertua, 
masyarakat Orang Asli mengamalkan pelbagai agama seperti Islam, 
Kristian, Buddha dan animisme.  Sehubungan itu, segala urusan 
berkaitan dengan soal agama Islam di kalangan masyarakat Orang Asli 
adalah dikendalikan oleh Bahagian Dakwah (JAKIM), Pejabat Hal Ehwal 
Agama Islam Negeri Sembilan dan Majlis Agama Negeri Sembilan.  
Sehingga kini masyarakat Orang Asli yang beragama Islam adalah 
seramai 3,095 orang di Negeri Sembilan. 

Kerajaan Negeri dari semasa ke semasa membina prasarana keagamaan 
bagi kemudahan masyarakat Orang Asli yang beragama Islam.  Sehingga 
hari ini, Kerajaan Negeri telah membina sebanyak 36 surau Orang Asli.  
Pada tahun 2020 sebanyak 4 buah surau baharu dibina dengan 
peruntukan bernilai 600 ribu ringgit. 
 
Majlis Agama Islam Negeri Sembilan turut memainkan peranan 
membantu masyarakat Orang Asli.  MAINS telah melancarkan program 
“Baitul Rahmah” iaitu skim bantuan perumahan Orang Asli yang 
beragama Islam.  Sebanyak 8 buah rumah Orang Asli telah dibina dengan 
peruntukan keseluruhan sebanyak 409,600.00 ringgit pada tahun 2021.  
Bantuan-bantuan dalam bentuk yang lain diteruskan yang melibatkan 
perbelanjaan sebanyak 1.6 juta sehingga Oktober 2021. 
 
Bagi tujuan bimbingan, seramai 21 orang Penggerak Masyarakat Orang 
Asli (PMOA) telah dilantik dan bertugas di kampung Orang Asli yang 
ditetapkan.  Majlis Agama Islam Negeri Sembilan juga telah melantik 60 
orang Rakan Ziarah yang turut berperanan memberi bimbingan dan 
menjaga kebajikan mereka. 
 
Surau-surau Orang Asli yang dibina adalah: 
  

 di kedat, di Surau Kampung Orang Asli Kedat di Mantin Seremban; 

 Surau Kampung Orang Asli Ngoi-Ngoi, Pantai Seremban; 

 Surau Kampung Orang Asli Bertam, Jelebu; dan 

 Surau Kampung Orang Asli di Bukit Kepong di Port Dickson. 
 
Manakala 8 orang, 8 buah rumah Baitul Rahmah yang telah siap dibina 
oleh Majlis Agama Islam adalah: 
 

 Di Kampung Orang Asli Kedat, Daerah Seremban, DUN Nilai, bilangan
 rumah – 1, penghuninya adalah Faridah Bt Gayut; 
 

 Kampung Orang Asli Tohor, Jelebu di DUN Chennah, bilangan rumah 
– 1 kepada penghuni Zaleha Bt Ismail; 
 

 Di Kampung Orang Asli Sungai Sot, Daerah Jempol, bilangan rumah – 
3, penghuni rumah adalah Mohd Ridhuan bin Abdullah, Remi bin 
Atang dan Sahir bin Abdullah; 

 Kampung Orang Asli Panchor, Dareah Jempol, DUN Jeram Padang, 
bilangan rumah – 3, penghuninya ialah Nakashukor Bin Dondong, dan 
Erni Bt Salleh serta Nurul Shaina Bt Abdullah. 

Anggaran harga rumah adalah 51,200.00 ringgit.  Keluasannya 32 x 20 
kaki (640 kaki persegi), dan rumah tamu ada 3 bilik, ruang tamu, ada 3 
bilik, 1 bilik mandi, 1 tandas dan ruang dapur. 
  
Di samping itu juga kebajikan adalah, kepada Orang Asli bagi tahun 2021 
iaitu Bantuan Am Kebajikan sebanyak 37,171.00 ringgit, Bantuan 
Pendidikan – 2,750.00 ringgit, Bantuan Hari Raya Aidilfitri – 238,800.00 
ringgit, Saguhati Pengislaman – 100 ribu ringgit dan Bantuan Makanan 
Asas – 1.23 juta. 
 
Berikut adalah jumlah PMO; pemaju masyarakat Orang Asli mengikut 
daerah: Seremban ada 5 orang, Jelebu – 5 orang, Jempol – 5 orang, Kuala 
Pilah – 3 orang, Rembau – seorang, Tampin – seorang dan Port Dickson – 
seorang.  Terima kasih Dato’ Yang Dipertua. 
 
YB Yang Dipertua Dewan: Terima kasih Yang Amat Berhormat.  Saya 
ingin maklumkan pada sidang hari ini, Yang Berhormat Rantau tidak 
berapa sihat lepas ambil suntik, suntikan, apa nama, booster.  Untuk 
makluman ya, sidang.  Kira Serting dengan Gemencheh ada appointment 

dengan IJN ya.  Saya persilakan soalan berikutnya daripada Lenggeng. 
 
YB ADUN Lenggeng: Dato’ Yang Dipertua, saya mengemukakan soalan 
pertama. 
 
YAB ADUN Sikamat: Dato’ Yang Dipertua, terima kasih soalan ADUN 
Lenggeng yakni perubahan dan pembaharuan Jabatan Hal Ehwal Agama 
Islam. 
 
Dato’ Yang Dipertua, untuk makuman sidang Dewan yang mulia ini, bagi 
memantapkan lagi pengurusan dan pentadbiran Jabatan Hal Ehwal 
Agama Islam Negeri Sembilan dalam mencapai misi pelaksanaaan dasar-
dasar Hal Ehwal Islam kepada masyarakat Negeri Sembilan melalui urus 
tadbir yang berkualiti serta memenuhi aspirasi visi Jabatan Hal Ehwal 
Agama Islam iaitu “Pemangkin Ummah Sejahtera”, pihak Jabatan Hal 
Ehwal Agama Islam telah mengadakan satu Pelan Strategik Jabatan 
2020-2024 merangkumi perkara berikut: 
 
i. Pertamanya ialah Perluasan Dakwah.  Jabatan Hal Ehwal Agama 

Islam telah mengubah pendekatan dakwah kepada masyarakat 
Islam di Negeri Sembilan iaitu dengan menyantuni mereka dari 
rumah ke rumah ataupun melalui penjenamaan program Door to 

Door.  Selain itu, Jabatan Hal Ehwal Agama Islam Negeri Sembilan 
memperkasakan lagi dakwah bil hal melalui program-program 
outreach membantu mangsa-mangsa bencana. 
 



 

271/465 Penyata DUNNS (Bajet) Nov. 2021  - 271 - 

Jabatan Hal Ehwal Agama Islam juga menumpukan program-
program bersama remaja melalui pelaksanaan aktiviti yang 
disukai oleh remaja.  Antaranya program yang dijalankan adalah 
kejohanan e-Sport seperti pertandingan PuBG dan FiFA, Treasure 

Hunt Online, program hiking, cycling dan konvoi bermotosikal.  
Kesemua program ini adalah bertujuan mendekatkan lagi Jabatan 
Hal Ehwal Agama Islam bersama anak-anak muda. 

 
ii. Kerajaan, keduanya memperkasakan pendidikan.  Kerajaan 

Negeri telah mengumumkan penaikan taraf Maahad Ahmadi 
kepada Sekolah Agama Berasrama Penuh Di Bawah Kerajaan 
Negeri Sembilan bermula 2021.  Selain itu, Kelas Sijil Tinggi Agama 
Malaysia (STAM) telah diasingkan dari Maahad Ahmadi dan bakal 
mempunyai kompleks sendiri di tapak yang sedia ada sesuai 
dengan kejayaan demi kejayaan yang ditempa oleh calon di Negeri 
Sembilan di peringkat kebangsaan.  Daripada aspek pengurusan 
pendidikan, Jabatan Hal Ehwal Agama Islam telah membangun 
dan melaksanakan program peningkatan profesionalisme guru-
guru KAFA, Jabatan Hal Ehwal Agama Islam dengan kerjasama 
Institut Perguruan Raja Malewar melalui modul Professional 

Islamic Teacher Assesment (PiTAS). 
 
Dari aspek pengurusan pula, Jabatan Hal Ehwal Agama Islam telah 
membangunkan Standard Kualiti Pendidikan Islam Negeri 
Sembilan (SKPiNS).  Sesuai dengan revolusi Industri 4.0, Jabatan 
Hal Ehwal Agama Islam juga telah memperkenalkan konsep 
pendidikan maya yang dikenali dengan Jabatan Hal Ehwal Agama 
Islam Negeri Sembilan Islamic Virtual School menggunakan 
kaedah Google Classroom.  Modul pembelajaran pertama yang 
telah dijalankan adalah kelas Pengajian Al-Quran selama 3 bulan. 

 
iii. Penubuhan Akademi Tarannum.  Jabatan Hal Ehwal Agama Islam 

Negeri Sembilan komited untuk melahirkan jaguh-jaguh dalam 
acara tilawah Al-Quran dan menghafaz Al-Quran.  Justeru itu, 
bermula tahun 2019, format pertandingan Tilawah Al-Quran 
Negeri telah diubah.  Para qari dan qariah akan melalui sesi uji 
bakat.  Yang berjaya akan diserap melalui akademi untuk berguru 
dengan jurulatih yang terdiri daripada johan-johan antarabangsa 
selain dari hakim-hakim peringkat kebangsaan dan antarabangsa. 

 
iv. Penubuhan Sukarelawan Masjid Negeri Sembilan (SUKMAS).    

Bagi tujuan memperkasakan dakwah bil hal, Jabatan Hal Ehwal 
Agama Islam telah menubuhkan SUKMAS yang beroperasi di 
bawah pengurusan Masjid Negeri Sembilan.  SUKMAS ini turut 
membuka penglibatan orang ramai untuk sama-sama membantu 

golongan yang memerlukan merentasi kaum dan agama.  Setakat 
ini, SUKMAS telah banyak menghantar bantuan-bantuan segera 
kepada mangsa-mangsa musibah di sepanjang PKP yang lalu. 

 

v. Pendemokrasian Pelantikan Jawatankuasa Qaryah.  Menunaikan 
mandat dari Kerajaan Negeri, Jabatan Hal Ehwal Agama Islam 
telah memulakan proses pendemokrasian pemilihan 
Jawatankuasa Qaryah bermula 2020 /2021.  

 

vi. Naik Taraf Dewan Besar Pusat Dakwah.  Dewan Besar Pusat 
Dakwah Islamiah Paroi telah dinaik taraf bagi memberikan 
keselesaan kepada pengguna di Pusat Dakwah.  Dewan tersebut 
juga kini telah dipasang dengan paparan LED yang berukuran 
9 meter x 3 meter. 

 

vii. Pengurusan Jenama.  Bagi tujuan pengurusan jenama, Jabatan Hal 
Ehwal Agama Islam Negeri Sembilan telah memulakan dengan 
mengubah visi dan misi yang lebih jelas dan sesuai dengan 
cabaran semasa.  Setiap aktiviti yang dijalankan adalah 
berteraskan kepada Objektif-Objektif Strategik yang telah 
dibangunkan bersama warga Jabatan Hal Ehwal Agama Islam.  
Bagi menyegarkan penampilan, Jabatan Hal Ehwal Agama Islam 
kini menggunakan letterword berwarna hijau dalam setiap urusan 
rasmi bersama dengan jata negeri.  Jabatan Hal Ehwal Agama 
Islam juga menetapkan pemakaian tie dan tudung berwarna 
merah kepada semua kakitangan pada hari Isnin dan juga 
menjadikan Hari Rabu sebagai Hari Kecergasan Jabatan Hal Ehwal 
Agama Islam Negeri Sembilan.  Pihak Jabatan Hal Ehwal Agama 
Islam juga amat berbangga kerana dikurniakan bas baharu 
daripada Kerajaan Negeri. 

 

Ibu Pejabat Jabatan Hal Ehwal Agama Islam juga telah dipindah 
daripada Jalan Dato’ Hamzah ke Jalan Yam Tuan.  Dengan 
sokongan dan dukungan Kerajaan Negeri, 3 kompleks 
pentadbiran daerah yang baharu telah dibangunkan iaitu di 
Jempol, di Jelebu dan yang terkini di Kuala Pilah. 
 

viii. Kecekapan Perkhidmatan.  Bermula Tahun 2020, Jabatan Hal 
Ehwal Agama Islam Negeri Sembilan telah mula mengeluarkan 
dokumen rasmi dalam tempoh sehari berkerja.  Antara yang telah 
dilaksanakan ialah pengeluaran kad dan sijil nikah sesuai majlis 
akad, seusai majlis akad yang dijalankan di pejabat-pejabat agama, 
pengeluaran surat perakuan pendaftaran sekolah sesuai 
memenuhi syarat-syarat yang ditetapkan juga pengeluaran kad 
dan sijil tauliah penyembelihan. 

ix. Pemerkasaan Dakwah Siber.  Selain dakwah bil hal, Jabatan Hal 
Ehwal Agama Islam juga menjalankan program-program dakwah 
secara maya malah kini selain Facebook, telah ada Jabatan Hal 
Ehwal Agama Negeri Sembilan TV melalui channel Youtube, 
mempunyai Instagram, TikTok dan juga Twitter.  Kandungan 
dakwah kini boleh ditontoni di seluruh dunia. 

 
Melalui langkah-langkah perancangan Pelan Strategik Jabatan Hal Ehwal 
Agama Islam ini, saya yakin bahawa Jabatan Hal Ehwal Agama Islam 
Negeri Sembilan mampu untuk menjadi antara Jabatan Agama Islam 
Negeri Sembilan, negeri terbaik di Malaysia dengan kerjasama sokongan 
Kerajaan Negeri serta rakyat Negeri Sembilan, insyaAllah.  Terima kasih 
Dato’ Yang Dipertua. 
 
YB Yang Dipertua Dewan: Terima kasih Yang Amat Berhormat. 
 
YB ADUN Seri menanti: Dato’ Dipertua, boleh sikit, soalan tambahan? 
 
YB Yang Dipertua Dewan: Berkaitan? 
 
YB ADUN Seri Menanti: Dato’ Yang Dipertua, ya, tahniah ya kepada Yang 
Amat Berhormat Sikamat.  Agak-agak eh lah, semua dah ado, yang 
pejabat baru dan sebagai dia.  Bila agak eh Kerajaan Negeri Sembilan nak 
mudahkan poligami?  Mudah kawan-kawan, Dato’ Yang Dipertua, terima 
kasih. 
 
YB ADUN Sikamat: Saya tak berpengalaman untuk menjawab ….. 
 
YB Yang Dipertua Dewan: Seri Menanti, tak cukup ke? 
 
YAB ADUN Sikamat: …. Ini, yang berpengalaman ….. 
 
YB Yang Dipertua Dewan: Tak cukup lagi? 
 
YAB ADUN Sikamat: ….. Pengarah dengan Yang Berhormat ….. 
 
YB ADUN Seri Menanti: Saya tak tanya pengalaman tak berpengalaman.  
Ini kuasa, ini kuasa Mentori Bosar, Dato’ Yang Dipertua.  Mintak Mentori 
Bosar jawab Dato’ Yang Dipertua. 
YAB ADUN Sikamat: Poligami tidak dihalang dalam Islam ya.  Dan siapa 
yang berkelayakan, kita alu-alukan dan galakkan untuk mereka terus 
menambah atau berpoligami.  Jadi itulah, harapan kita memanglah kita 
tidak menghalang, tidak ada apa, kita menyokong ya, untuk mereka yang 
layak, untuk mereka yang layak untuk berpoligami, dipersilakan. 

YB ADUN Seri Menanti: Dato’ Dipertua. 
 
YAB ADUN Sikamat: Sebab kad nikah pun dikeluarkan ….. 
 
YB ADUN Seri Menanti: Dimudahkan. 
 
YAB ADUN Sikamat: …. selepas nikah, ya, dimudahkan ….. 
 
YB ADUN Seri Menanti: Dimudahkan.  Saya setuju, saya setuju.  Soalan 
saya tadi tak dijawab oleh Mentori Bosar, Yang Amat Berhormat Sikamat.  
Jadi untuk memudahkan.  Makna dia mudah poligami ni, kan, tak 
payahlah nak pergi mahkamah dan sebagai lagi, kan.  Dimudahkan.  Pasal 
ini ….. 
 
YAB ADUN Sikamat: Itu peraturanlah …. 
 
YB ADUN Repah: Ikut peraturanlah. 
 
YB ADUN Seri Menanti: Eh diamlah, Dato’ Dipertua. 
 
YB ADUN Chembong: Dato’ Yang Dipertua, saya, Dato’ Dipertua, saya 
mewakili persatuan kaum ibu kawasan saya mintak supaya jangan 
dipermudahkan. 
 
YB ADUN Repah: Bagus Chembong. 
 
YAB ADUN Sikamat: Kita ikut peraturan yang telah ditetapkan.  Terima 
kasih. 
 
YB Yang Dipertua Dewan: Saya nak tanya soalan tu boleh?  Speaker nak 
tanya soalan boleh ke?  Tak cukup lagi ke Seri Menanti? 
 

YB ADUN Repah: Puas hati ya? 
 
YB ADUN Seri Menanti: Dato’ Dipertua, bukan tak cukup.  Saya kawan-
kawan yang lain ni, kalau bercerita pasal 2 kang, semua tegak Dato’ Yang 
Dipertua, kan.  Jadi tu, sebab saya mohon dalam Dewan ni, kepada Yang 
Amat Berhormat Sikamat, mudahkan, kan.  Beri laluan ya, kepada yang 
teringin ni Dato’ Yang Dipertua. 
 
YB Yang Dipertua Dewan: Kita pergi terus ke soalan daripada Yang 
Berhormat Linggi. 
 
YB ADUN Linggi: Baik, terima kasih Yang Berhormat Dato’ Dipertua, 
saya nak mengemukakan soalan pertama. 

YAB ADUN Sikamat: Dato’ Yang Dipertua, apakah kadar inflasi bagi 
Negeri Sembilan bagi tahun 2020 dan 2021, daripada ADUN Linggi.  
Untuk makluman ahli-ahli Yang Berhormat dan Dewan yang mulia ini, 
Negeri Sembilan mencatatkan kadar inflasi -1.6% bagi tahun 2020. 
Manakala bagi tempoh Januari sehingga 2021, inflasi meningkat 2.3% 
berbanding -1.5% bagi Januari sehingga September tahun 2020. 
 
Penurunan -1.6% pada tahun 2020 ini disumbangkan oleh indeks 
Pengangkutan (-11.8%), Perumahan, Air, Elektrik, Gas & Bahan Api Lain 
(-3.1%) dan Pakaian & Kasut (-0.6%) yang menyumbang 36.9% kepada 
keseluruhan wajaran Indeks Harga Pengguna (IHP), Negeri Sembilan.  
Sebaliknya, Komunikasi masih menunjukkan kadar yang positif iaitu 
2.5% diikuti oleh indeks Pelbagai Barangan & Perkhidmatan (1.6%) dan 
makan, Makanan & Minuman (1.2%) berbanding 2019. 
 
Inflasi mula mencatatkan paras negatif bermula Mac hingga Disember 
2020.  Ini berikutan penurunan harga Petrol Tanpa Plumbum RON95 
telah, oleh pihak kerajaan pada harga yang lebih rendah iaitu [RM]1.67 
per liter pada 2020 berbanding 2.06 Ringgit Malaysia pada, per liter pada 
2019.  Bagi masa tu semua orang tak keluar rumah, semua duduk rumah.  
Di samping itu, purata harga Petrol Tanpa Plumbum RON97 menurun 
kepada [RM]1.99 sen per liter pada 2020 berbanding [RM]2.55 sen per 
liter pada 2019, manakala purata harga Diesel menurun daripada 
[RM]1.80 sen per liter berbanding [RM]2.18 sen pada sebelum, tahun 
sebelumnya.  Ini adalah selari dengan harga minyak mentah Brent pada 
tahun 2020 yang menurun 33.9% kepada US$42.30 setong dari 64.03 
sen US$ setong pada 2019.  Begitu juga, penurunan indeks Perumahan, 
Air, Elektrik, Gas & Bahan Api Lain adalah disebabkan oleh kesan 
pemberian diskaun ke atas bil elektrik bagi penggunaan domestik seperti 
yang telah diumumkan oleh kerajaan di bawah Pelan Jana Semula 
Ekonomi Negara (PENJANA) bermula 1 April dan berakhir pada 
Disember 2020. 
 
Walau bagaimanapun, mulai Mac 2021, inflasi Negeri Sembilan telah 
mula mencatatkan kadar positif.  Inflasi bagi tempoh Januari hingga 
September 2021 menunjukkan peningkatan 2.3% berbanding yang sama 
pada tahun sebelumnya.  Peningkatan ini adalah didorong terutamanya 
oleh kenaikan digit, dua-digit dalam kumpulan Pengangkutan iaitu 
11.8% berikutan penetapan harga siling petrol RON95 kepada (RM)2.05 
sen seliter sejak Mac 2021 yang masih tinggi berbanding harga purata 
[RM]1.68 sen pada September 2020.  
 
Ini diikuti oleh peningkatan indeks Perumahan, Air, Elektrik, Gas dan 
Bahan Api Lain sebanyak 1.8% dan indeks Makanan & Minuman bukan 
Alkohol (1.3%). Peningkatan Makanan & Minuman bukan Alkohol 

didorong oleh kenaikan harga ayam mentah di Negeri Sembilan pada 
bulan September 2021 yang mencatatkan purata harga sebanyak 
[RM]8.87 sen sekilogram berbanding [RM]7.90 sen pada bulan Ogos 
2021.  Terima kasih Dato’ Yang Dipertua. 
 
YB ADUN Linggi: Soalan tambahan Dato’ Dipertua.  Terima kasih Yang 
Amat Berhormat Sikamat.  Bagi Kerajaan Negeri Sembilan dan perkara-
perkara yang dalam bidang kuasa Kerajaan Negeri Sembilan, contohnya 
utiliti air yang dikatakan tadi sebagai antara penyumbang kepada 
kenaikan inflasi ini.  Dan juga barangan makanan yang disebut tadi 
seperti ayam.  Soalan saya, apakah langkah-langkah segera atau serta 
merta yang boleh membantu untuk menurunkan harga barang ini atau 
kenaikan inflasi ini kerana kita sedia maklum, sekarang ini secara 
umumnya kenaikan harga barang agak terlalu tinggi dan sangat 
menghimpit masyarakat.  Jadi bagi Kerajaan Negeri Sembilan dan bidang 
kuasa yang dalam Kerajaan Negeri, apakah usaha-usaha yang dirancang 
akan dilakukan secara segera? 
 
YAB ADUN Sikamat: Terima kasih Dato’ Yang Dipertua.  Saya ucapkan 
ribuan terima kasih atas soalan tersebut.  Kita tahu SAINS ya, ataupun 
Syarikat Air Negeri Sembilan ya, hanyalah sebuah syarikat yang tidak 
mempunyai keuntungan yang besar.  Dan di samping itu juga, kita juga 
sedia maklum bahawa SAINS juga menanggung beberapa bebanan yang 
terpaksa kita tanggung akibat perjanjian-perjanjian yang terdahulu dan 
hingga hari ini menyebabkan kita tidak mampu lagi untuk memberikan 
subsidi ya, kita nak bagi subsidi harga pun kita tak mampu sebab kita 
tidak naikkan harga air.  Dan di peringkat Persekutuan, mereka minta 
untuk diselaraskan kenaikan harga di setiap negeri, namun Kerajaan 
Negeri Sembilan tidak bersetuju pada dasarnya untuk dinaikkan ketika 
itu. 
 
Untuk makanan-makanan hari, alhamdulillah hari ini, pagi ini saya 
dimaklumkan oleh EXCO Pertanian telah berjumpa dengan semua 
Pengarah-pengarah Jabatan Pertanian, Jabatan Veterinar dan be, dan 
beberapa lagi untuk membincangkan apakah peranan yang boleh 
dimainkan oleh Kerajaan Negeri bagi membantu masyarakat di luar sana 
dengan harga barang yang tinggi, bukan agak tinggi ya, memang tinggi 
sekarang.  Bebanan tanggungan yang ditanggung oleh mereka dengan 
harga sayuran, harga ayam, harga keperluan harian telah meningkat. 
Bukan itu sahaja, harga barangan perumahan juga telah meningkat.  Jadi 
ini antara faktor-faktor yang dihadapi oleh masyarakat di luar sana.  Dan 
Kerajaan Negeri, saya berhubung malam tadi dengan YB EXCO untuk 
berbincang bagi membantu mencari penyelesaian untuk memberikan 
sedikit apa, kebaikan kepada masyarakat di luar sana bagi mendapatkan 
harga-harga yang terbaik dan ber, munasabah bagi mereka, insyaAllah. 

Jadi ini antara faktor-faktor.  Dan kita akan memohon dan meminta 
supaya ketua-ketua jabatan dapat membantu dalam kita menangani isu-
isu semasa ini.  Jadi, terima kasih Dato’ Yang Dipertua. 
 
YB Yang Dipertua Dewan: Terima kasih yang ber, Yang Amat 
Berhormat Sikamat.  Seterusnya saya persilakan Yang Berhormat Chuah. 
 
YB ADUN Chuah: Dato’ Yang Dipertua, sebelum saya mengemukakan 
soalan 1.  Saya juga menerima satu rayuan untuk mempertangguhan 
kenaikan kadar fi lesen penter, ternakan unggas.  Baru-baru ini lesen 
untuk penternakan ayam ini dinaikkan.  Jadi, saya mohon 
dipertimbangkan lagi supaya ini mungkin dapat mengelakkan kenaikan 
harga ayam jugak, daging ayam.  Dengan ni, Chuah mengemukakan 
soalan pertama. 
 
YAB ADUN Sikamat: Terima kasih ADUN Chuah yang prihatin.  Kita, 
kenaikan, kenaikan ya, kita sedia maklum seperti yang dikatakan oleh 
Yang Berhormat Rantau ya, kita hanya dapat bau, kita dapat lalat 
daripada, daripada pengusaha-pengusaha tetapi kenaikan itu terlampau, 
tidaklah terlalu banyak, sedikit saja ya, berbanding keuntungan yang 
diperolehi sekarang.  Jadi saya berharap bahawa bukannya kenaikan 
yang begitu tinggi ya.  Dan kita akan lihat semula perkara tersebut, 
namun, kita akan lihat perkara tersebut.  Dan saya rasa apa, pe, pe, 
pengusaha-pengusaha juga harus memberikan sokongan kepada 
masyarakat di Negeri Sembilan yang memberi ruang kepada mereka 
untuk membina, mem, apa, me, memelihara ayam di Negeri Sembilan ya.  
Kita tak nak kita pelihara ayam, harga ayam kita sama dengan di luar 
sana ya.  Kita hari ini, kita ada lebih kurang 25 juta dikeluarkan di Negeri 
Sembilan, ayam.  Dan ini juga sepatutnya memberikan lebih faedah 
kepada masyarakat Negeri Sembilan dengan memberikan harga yang 
lebih rendah kepada jualan di seluruh Negeri Sembilan kerana kita, 
ayam-ayam kita dieksport dan digunakan untuk dihantar ke luar 
daripada Negeri Sembilan kerana melebihi keperluan di Negeri 
Sembilan. 
 
Jadi saya berharap bahawa perkara tersebut juga boleh dibincangkan 
dengan pengusaha-pengusaha ayam dan kita tidak ada masalah untuk 
menilai semula ya, untuk menangguhkan ma, sedikit masa kepada 
pengusaha-pengusaha ayam ini ….. 
 

YB ADUN Klawang: Dato’, Dato’ Speaker, kalau boleh saya mencelah? 
 
YAB ADUN Sikamat: Ya. 

YB ADUN Klawang: Berkaitan dengan kenaikan fees lesen menternak 
unggas ini, sebenarnya kenaikannya seperti yang disebutkan oleh Yang 
Amat Berhormat tadi amat-amat minima ya.  Sehingga 50 ribu ekor, tidak 
ada kenaikan sebenarnya.  Dan sehingga 100 ribu ekor, kenaikannya 
hanyalah 0.1%, 0.1 sen seekor.  Dan kenaikan se, sehingga 250 ribu ekor 
hanyalah 0.08 sen.  Amat minima dan saya rasa itu tidak adalah alasan 
untuk seperti apa yang disebutkan tadi, untuk menaikkan harga ayam.  
Very-very minimum berbanding dengan kita tidak pernah menaikkan fees 
ini sejak adanya Enakmen Unggas ini iaitu daripada 10 tahun yang lalu.  
Sekian, terima kasih. 
 
YAB ADUN Sikamat: Okay, saya jawab soalan pertama:  Sungai Rambai 
di Kampung Baru Tanah Merah Site A – Yang Berhormat ADUN Chuah.  
Dato’ Yang Dipertua, pada dasarnya Rancangan Tebatan Banjir (RTB) 
Sungai Rambai telah disenaraikan dalam Program Rancangan Malaysia 
ke-12 dengan kos siling sebanyak 11 juta.  Projek ini bertujuan bagi 
mengurangkan risiko banjir di kawasan Kampung Baru Tanah Merah 
Site A.  Pada masa ini, pihak JPS (Jabatan Pengairan Dan Saliran) telah 
melantik perunding bagi melaksanakan kerja-kerja rekabentuk 
terperinci RTB Sungai Rambai dan dijangka siap proses rekabentuk pada 
pertengahan tahun 2022.  Terima kasih Dato’ Yang Dipertua. 
 
YB ADUN Chuah: Dato’ Yang Dipertua, soalan tambahan.  Aras tanah 
Sungai Rambai lebih tinggi dari aras tanah kediaman Kampung Baru 
Site A.  Adakah rancangan untuk mengadakan perparitan berasingan 
untuk kawasan kediaman untuk mengelakkan air melimpah ataupun 
memasuki ke kawasan kediaman?  Terima kasih. 
 
YAB ADUN Sikamat: Terima kasih atas makluman tersebut dan semoga 
ya, perunding dapat melihat perkara tersebut bagi memastikan masalah 
banjir di Tanah Merah Site A ini dapat diselesaikan apabila program 
tebatan banjir Rancangan Malaysia Ke-12 dapat dilakukan di kawasan 
tersebut ya.  Saya harap bahawa JPS dapat memberikan maklumat 
tersebut kepada pihak peran, pihak perunding.  Terima kasih Dato’ Yang 
Dipertua. 
 

YB ADUN Seremban Jaya: Dato’ Yang Dipertua.  Dato’ Yang Dipertua.  
Dato’ Yang Dipertua, soalan 14 Gemencheh.  Gemencheh tak ada, terus 
saya punya soalan haa, boleh haa Dato’?  Gemencheh tak ada …. 
 
YB ADUN Linggi: Dato’ Yang Dipertua, sebenarnya ….. 
 
YB ADUN Seremban Jaya: Gemencheh tak ada dalam Dewan yang mulia. 

YB ADUN Linggi: ….. ADUN Gemencheh dah wakilkan saya untuk 
tanyakan soalan bagi pihak dia, kalau naiklah. 
 
YB ADUN Seremban Jaya: Tukar, tukar orang.  Linggi tanya. 
 
YB ADUN Linggi: Ya. 
 
YB ADUN Seremban Jaya: Gemencheh tak ada. 
 
YB ADUN Linggi: YB Gemencheh wakilkan saya untuk Peraturan XV(5). 
 
YAB ADUN Sikamat: Boleh, boleh, boleh, satu soalan. 
 
YB ADUN Linggi: Satu soalan.  Soalan ni penting ni pasal dia nak, kena 
mengena dengan soalan YB Seri Menanti tadi.  Soalan 2. 
 
YAB ADUN Sikamat: Oh, tadi poligami.  Ini perceraian, yang, Dato Yang 
Dipertua ya.  Dato’ Yang Dipertua, soalan ADUN Gemencheh ya.  Dato’ 
Yang Dipertua, untuk makluman ahli Yang Berhormat, Jabatan 
Pendaftaran Negara (JPN) mendaftarkan perkahwinan dan perceraian, 
betul ya?  Dan perceraian bagi pasangan bukan agama Islam selaras 
dengan peruntukan di bawah Akta Membaharui Undang-Undang 
(Perkahwinan dan Perceraian) 1976 [Akta 164].  Akta ini tidak terpakai 
bagi seorang anak Negeri (native) Sabah, Sarawak ataupun seorang 
Orang Asli Semenanjung Malaysia yang ber, yang perkahwinan dan 
perceraiannya tertakluk kepada undang-undang adat anak negeri 
ataupun adat Orang Asli melainkan jika mereka memilih untuk 
berkahwin di bawah Akta ini. 
 
Berdasarkan rekod JPN pada tahun 2019 sehingga 31 Ogos 2021, 
sebanyak 1,418 perceraian di Negeri Sembilan telah didaftarkan.  
Berdasarkan rekod JPN bagi tahun 2019 sehingga 31 Ogos 2021 
sebanyak 32,606 perceraian telah didaftarkan di seluruh negara. 
 
Melalui rekod Jabatan Hal Ehwal Agama Islam dan Mahkamah Syariah 
Negeri Sembilan, pada tahun 2019, sebanyak 3,177 kes perceraian 
didaftarkan.  Pada tahun 2020, sebanyak 2,563 kes didaftarkan.  Dan bagi 
tahun 2021 sebanyak 1,064 kes telah didaftarkan.  
 
Kerajaan Negeri melalui Jabatan Hal Ehwal Agama Islam telah 
menyediakan bantuan khidmat nasihat kepada pasangan suami isteri 
yang memerlukan sesi runding cara yang dikendalikan oleh pegawai 
terlatih.  Selain itu, Jabatan Hal Ehwal Agama Islam Negeri Sembilan 
berkolaborasi dengan Bahagian Kaunseling Majlis Agama Islam Negeri 
Sembilan, Jabatan Kebajikan Masyarakat, Lembaga Penduduk dan 

Pembangunan Keluarga Negara (LPPKN), Agensi Antidadah Kebangsaan 
(AADK) dan lain-lain, khusus untuk memberi bimbingan kepada 
pasangan yang bermasalah. 
 
Sepanjang tempoh pandemik COVID-19, Jabatan Hal Ehwal Agama Islam, 
Jabatan Hal Ehwal Agama Islam telah melaksanakan program secara 
talian bagi meningkatkan kefahaman pasangan tentang aspek seperti 
berikut: 
 
i. Borak Santai Janji Sampai: Ragam Cinta Pasca Pandemik Realiti @ 

Fantasi, Hanya pada Mu Aku Berserah; 
 
ii. Webinar Bahagia Mencintaimu; 
 
iii. Webinar Kasih Dijunjung Cinta Disanjung; 
 
iv. Seminar Keibubapaan: “Penyuluh Jalan”; 
 
v. Program Hijrah Merdeka Online; 
 
vi. Karnival Ummah Sejahtera: Pertandingan Fotografi Keluarga 

Bahagia; 
 
vii. Keluargaku Syurgaku: “Bukan Abang Tak Sayang.” – 5 Siri; 
 
viii. Fiqh Wanita: “Aisyah dan Lailatul Qadarnya”; 
 
ix. Program ziarah Door to Door Masih Ada yang Sayang; dan 
 
x. Ziarah Kasih: “Kongsi Rezeki” kepada pelbagai lapisan masyarakat 

merangkumi pasangan berumahtangga yang bermasalah, individu 
yang menjalani program pemulihan dadah, remaja dan dewasa 
dengan memberikan nasihat dan sumbangan barangan keperluan 
harian kepada golongan yang memerlukan. 

 
Terima kasih Dato’ Yang Dipertua. 
 
YB Yang Dipertua Dewan: Tambah jugak? 
 
YB ADUN Seri Menanti: Saya nak YAB Sikamat jawab jugaklah kan.  Itu 
apa yang saya cadangkan tadi ya, untuk kita membantu menyelesaikan 
masalah ni Dato’ Yang Dipertua, saya mencadangkan kepada YB, YAB 
Sikamat supaya memudahkan perkara ni, sebab kalau ustaz bagitahu 
saya, ni sunnah, membantu ibu tunggal Dato’ Dipertua.  Kena bagi 
kemudahan, kelonggaran untuk yang berkemampuan, yang macam 

duduk kat depan ni ya.  Untuk membantu mereka-mereka ni, Dato’ 
Dipertua.  Jadi saya cadangkan permudahkan, dua, dua kali dah saya 
sebut Dato’ Dipertua.  Dato’ Dipertua kalau nak soal lagi, silakan Dato’ 
Yang Dipertua. 
 
YAB ADUN Sikamat: Terima kasih Dato’ Yang Dipertua.  Soalan tersebut 
saya rasa kita ambil maklumlah.  Terima kasih Dato’ Yang Dipertua. 
 
YB Yang Dipertua Dewan: Terima kasih kepada yang bertanya hari ini, 
yang memberi jawapan pun terima kasih.  Saya kira masa dah ….. 
 
YB ADUN Seremban Jaya: Dato’ Dipertua. 
 
YB Yang Dipertua Dewan: ….. mencemburui kita, dah melebihi. 
 
YB ADUN Seremban Jaya: Dato’ Yang Dipertua. 
 
YB Yang Dipertua Dewan: Lain kali, tak apa.  Sudah habis, 11:35.  Sebab 
lepas ni penggulungan.  Jadi saya mohon maaf kepada yang tidak dapat 
kita teruskan soalan yang lisan.  Semua pertanyaan yang tidak sempat 
dijawab akan diberikan bertulis yang bertulis ya.  Silakan. 
 
 

4. RANG UNDANG-UNDANG PERBEKALAN (2022) 2021 

[Sambungan urusan] 

 
Setiausaha Dewan: Perkara keempat, Rang Undang-Undang Perbekalan 
(2022) 2021. 
 
YB Yang Dipertua Dewan: Ahli-ahli Yang Berhormat sekalian, sesi 
perbahasan semalam telah kita tutup ya.  Dan hari ini hanya untuk sesi 
penggulungan ataupun menjawab soal-soal, menjawab daripada, 
daripada pihak kerajaan.  Saya persilakan pihak kerajaan untuk 
menjawab. 
 
YB ADUN Paroi: Terima kasih Yang Berhormat Dato’ Yang Dipertua.  
Pertamanya saya mengucapkan terima kasih kepada ramai Yang 
Berhormat yang telah bertanya tentang belia dan sukan.  Antaranya yang 
dibangkitkan oleh ADUN Linggi, kalau tak silap saya berkaitan dengan 
cadangan penyelesaian gelanggang futsal terbiar dan tidak diselenggara.  
Sebanyak 18 gelanggang futsal di Daerah Port Dickson telah diserahkan 
kepada Pejabat Daerah oleh Pejabat Belia Daerah yang hampir 
kesemuanya memerlukan pembaikan dan penyelenggaraan.  Pada tahun 
ini Pejabat Daerah telah membaik pulih 3 buah gelanggang futsal di 
Taman PD Utama, Taman Intan Perdana dan Taman Desa Rusa yang 

berjumlah RM100 ribu ringgit.  Pentadbiran daerah sedang merancang 
untuk menyerahkan kesemua gelanggang tersebut khususnya yang telah 
dibaik pulih itu kepada Majlis Pengurusan Komuniti Kampung (MPKK) 
secara berperingkat.  2 buah gelanggang futsal telah pun diserahkan 
kepada MPKK Bagan Pinang dan MPKK Teluk Kemang. 
 
Soalan seterusnya daripada ADUN Seremban Jaya, bertanya tentang 
dewan khas serbaguna yang dilengkapi dengan asrama untuk atlet.  
Kerajaan Negeri Sembilan melalui Pejabat Setiausaha Kerajaan Negeri 
telah mempunyai sebuah kompleks sukan beserta dewan yang lengkap 
untuk latihan di Kompleks Sukan Seremban 2.  Dewan tersebut 
merupakan dewan badminton yang boleh digunapakai untuk latihan 
bagi sukan-sukan lain yang bersesuaian khususnya sukan COMBAT.  
Pada tahun 2019, Kerajaan Negeri Sembilan melalui Pejabat SUK telah 
menaik taraf ruangan di antara dewan badminton A dan B, dan telah 
dijadikan arena sukan COMBAT. 
 
Selain sebuah dewan yang lengkap, kompleks ini mempunyai 
kemudahan asrama yang boleh menempatkan seramai 100 orang atlet 
dan 64 orang atlet wanita.  Kemudahan ini dise, diselia oleh pentadbiran 
Majlis Sukan Negeri, Negeri Sembilan untuk jadual penggunaan.  Atlet 
pasukan yang perlu menggunakan kemudahan dewan dan asrama perlu 
mengemukakan permohonan kepada MSN dan penyusunan jadual akan 
diadakan bagi mengelakkan pertindihan. 
 
Untuk pengetahuan semua jugak, alhamdulillah semalam telah 
dirasmikan Kompleks Sukan Majlis Sukan Negara yang dipindahkan 
daripada Keramat, dipindahkan ke Nilai yang mempunyai kemudahan-
kemudahan sukan untuk sepak takraw ya, untuk memanah ya, dan jugak 
beberapa sukan lain yang, walaupun dia milik Majlis Sukan Negara tapi 
kita yakin selaku tuan tanah ataupun berada di Negeri Sembilan, kita 
boleh memanafaatkan, anak-anak muda boleh memanafaatkan 
Kompleks Sukan Majlis Sukan Negara di Nilai yang jugak bersebelahan 
dengan Velodrom Nasional yang merupakan pusat untuk aktiviti 
berbasikal, velodrom di Malaysia ini. 
 
Untuk pengetahuan semua jugak, Kompleks Sukan Seremban 2 itu, untuk 
pusat skuasy-nya sudah jugak dimulakan naik taraf bagi menjadikan 
pusat skuasy itu bertaraf antarabangsa yang boleh melaksanakan 
program-program bertaraf antarabangsa yang melibatkan kos 6.0 juta 
ringgit ya.  Jadi insyaAllah program, projek itu sedang di, sudah 
dimulakan dan dijangka siap pada tahun 2023. 
 
Kita jugak telah berbincang dengan banyak pihak untuk menjadikan 
Dewan Tertutup Nilai yang kini dilihat sebagai projek gajah putih, yang 



 

283/465 Penyata DUNNS (Bajet) Nov. 2021  - 283 - 

tidak digunakan.  Dewan Tertutup Nilai ini jugak ada permintaan 
daripada Majlis Sukan Negara untuk dijadikan sebahagian daripada 
Kompleks Majlis Sukan Negara.  Dan jugak ada jugak permintaan 
daripada FAM untuk dijadikan pusat latihan bagi skuad futsal 
kebangsaan ya, akan diberikan naik taraf untuk dijadikan kompleks bagi 
sukan futsal yang juga bertaraf antarabangsa yang insyaAllah kalau 
dipersetujui oleh Kerajaan Negeri, akan dikelolakan oleh Persatuan Bola 
Sepak Malaysia. 
 
Berkaitan dengan soalan ADUN Senaling berkaitan dengan kejurulatihan.  
InsyaAllah keperluan kejurulatihan amat diperlukan dalam usaha untuk 
melahirkan atlet-atlet yang bertaraf antarabangsa.  Jurulatih yang 
berpengetahuan tinggi mengenai kemahiran-kemahiran teknikal 
sesuatu bidang memang amat diperlukan dan mempunyai nilai pasaran 
yang tinggi dan penting bagi proses untuk menyediakan pembangunan 
atlet-atlet baru bagi menghadapi temasya yang bertaraf antarabangsa. 
 
Kerajaan Negeri melalui MSN Negeri Sembilan ada menyediakan 
bantuan berkaitan dengan program-program yang dianjurkan oleh 
Persatuan Sukan Negeri dalam usaha meningkatkan tahap pengetahuan 
jurulatih di dalam bidang sukan.  Bantuan ini akan disalurkan dalam 
bentuk geran kepada Persatuan Sukan Negeri bagi merangka kursus-
kursus kejurulatihan.  Walau bagaimanapun, penganjuran kursus-kursus 
yang melibatkan teknikal perlulah mendapat kerjasama dan kebenaran 
daripada Persatuan Sukan Kebangsaan. 
 
Pada 15 – 19 November yang lalu, Persatuan Sepak Takraw Negeri 
Sembilan dengan kerjasama Persatuan Sepak Takraw Malaysia telah 
menganjurkan Kursus Kejurulatihan Tahap 1 bertempat di Pusat 
Dakwah Islamiah Paroi yang diha, yang dihadiri oleh jurulatih-jurulatih 
takraw di kalangan guru-guru di seluruh Negeri Sembilan.  Alhamdulillah 
takraw telah menunjukkan prestasi yang baik.  Pasukan NS Antlers telah 
menduduki tempat keempat ya, berjaya ke peringkat separuh akhir bagi 
STL pada tahun 2020 yang lalu.  Dan pada tahun 2021 ini, dia akan 
bermula pada bulan Januari ini. 
 
Begitu jugak Persatuan Bola Sepak Negeri Sembilan telah mengadakan 
kursus kejurulatihan yang banyak.  Antaranya kejurulatihan akar umbi 
sebanyak 2 kali pada tahun 2020, kursus kejurulatihan FAM untuk tahap 
D ya – 1 kali pada tahun 2020, kejurulatihan FAM D jugak pada tahun 
2021, dan sekarang senang ber, berlangsung kejurulatihan diploma FAM 
atau AFC Gred C yang sedang berlangsung pada ketika ini.  Jadi Majlis 
Sukan Negeri dengan kerjasama Jabatan Pendidikan Negeri Sembilan 
jugak kita sedang merangka program pembangunan kejurulatihan dan 
teknikal yang melibatkan jurulatih di kalangan guru sekolah. 

ADUN Bagan Pinang bertanya tentang Kompleks Sukan Rakan Sukan 
Teluk Kemang.  Kerajaan Negeri dalam proses untuk mengambil alih 
pengurusan Kompleks Sukan Rakan Sukan Teluk Kemang untuk 
dibangunkan semula untuk kegunaan anak, kegunaan atlet dan program-
program sukan yang bersesuaian.  Hala tuju Kompleks Sukan Teluk 
Kemang ini pertamanya padang bola sepak ya, dia mempunyai sebuah 
padang bola sepak.  Padang bola sepak ini sedang kita usahakan untuk 
dijadikan pusat kecemerlangan sukan ragbi Negeri Sembilan ya.  Kita 
tidak ada padang sukan ragbi yang khusus.  Jadi yang banyaknya kita 
menumpang di padang Sekolah Menengah Kebangsaan KGV yang 
merupakan padang milik sekolah. Jadi di situlah banyak kejohanan-
kejohanan ragbi diadakan.  Ragbi telah mula mendapat tempat di 
kalangan pelajar sekolah dan kita akan berusaha menjadikan padang 
bola sepak di Kompleks Sukan Teluk Kemang sebagai padang khas sukan 
ragbi yang pertama di dalam Negeri Sembilan.  Kompleks tersebut 
mempunyai juga dewan tertutup.  Dewan tertutup ini akan dibuka untuk 
sewaan kepada penduduk setempat, pelajar sekolah, persatuan sukan 
dan pihak-pihak individu yang berminat.  Ianya sesuai untuk sukan 
COMBAT, badminton, ping pong dan program sukan yang berbentuk 
indoor. 

 
Kemudahan yang ada di Kompleks Sukan Rakan Muda Teluk Kemang itu 
adalah dewan tertutup serbaguna, 6 gelanggang badminton multipurpose 
dengan izin, padang bola sepak, gelanggang futsal terbuka berlampu, 
gelanggang tenis terbuka berlampu, gelanggang sepak takraw terbuka, 
ruang pejabat, surau dan stor.  Dewan tertutup Kompleks Sukan Teluk 
Kemang ini pernah digunakan sebagai venue pertandingan bagi acara 
sukan taekwondo dan karate-do ya, semasa Negeri Sembilan menjadi 
tuan rumah SUKMA pada tahun 2004 yang lalu.  Beberapa program, 
aktiviti serta penyewaan pernah diadakan di dewan tertutup Kompleks 
Sukan Teluk Kemang itu.  Antaranya majlis perkahwinan, kejohanan 
karnival sepak takraw, penyewaan daripada Akademi Pembangunan 
Belia Malaysia dan jugak kejohanan acara sukan dari sekolah-sekolah 
yang berhampiran. 
 
ADUN, Dato’, ADUN Senaling ya.  ADUN Juasseh, mintak maaf, ada 
bertanya tentang Kejohanan Bola Sepak Piala Yang Amat Berhormat 
Menteri Besar yang sedang berlangsung sekarang tetapi didapati ada 
menaikkan bendera-bendera parti.  Secara dasarnya pihak urusetia 
bersetuju bahawa kita tidak pernah mengarahkan untuk dipasang 
bendera.  Tetapi Kejohanan Bola Sepak Piala Yang Amat Berhormat 
Menteri Besar ini sudah agak lama tidak diadakan.  Dan ia menarik minat 
anak-anak muda ya, penyertaan hampir 5,000 orang anak-anak muda.  
Dan ada di antara mereka yang agak ghairah ya, dan mereka telah biasa 
kalau nak ucap terima kasih tu, mereka naikkan bendera-bendera parti.  

Mereka kata dulu boleh, sampai tiang gol pun naik bendera, bendera 
parti dia kata.  Tapi tak apa, kita akan bantu untuk mem, mendidik 
mereka supaya berhati-hatilah dari segi menaikkan bendera-bendera 
parti ini ya.  Kita tidak mahu kejadian-kejadian semasa kerajaan 
terdahulu ya, pusat dakwah di Paroi tu pun dulu pernah penuh dengan 
bendera.  Kita ingat pusat dakwah dah tukar ke jadi pusat kegiatan parti 
kan.  Padahal itu lagi jelas bahawa pusat dakwah itu perlu dilihat neutral, 
tidak berpihak kepada sesiapa.  Walau bagaimanapun, kami sudah 3 
tahun menjadi kerajaan, kita tidak pernah menggunakan premis 
kerajaan untuk mengadakan mesyuarat agung dan sebagainya, 
perhimpunan agung dan sebagainya. 
 
Saya jugak diminta oleh Yang Amat Berhormat sebab tanah perkuburan 
di Forest Heights yang menjadi orang kata, atau disentuh oleh Yang 
Berhormat Chembong.  Untuk pengetahuan kerja-kerja pembinaan 
platform secara teras, secara teres ya, sebab Tanah Perkuburan Forest 
Heights ini telah penuh, yang tapak lama dan kita ada tapak baru di 
sebelahnya, dia berbentuk lereng bukit.  Jadi untuk kita mengadakan atau 
membuat kubur perlu kepada membentuk teres atau platform supaya 
tanah itu bila hujan tidak melorot turun ya, tidak, tidak mengalir turun.  
Jadi kerja-kerja akan dijangka akan disiapkan pada 25 Disember 2021 
dan akan diserahkan kepada Jabatan Pembersihan dan Kesihatan 
Persekitaran MPS 2 minggu selepas tarikh siap.  Kawasan ini dijangka 
dapat digunakan pada bulan Februari 2022.  Bagi mengatasi masalah air 
bertakung di kawasan perkuburan sedia ada, kerja-kerja pembinaan 
longkang dimulakan pada 6 Disember 2021 dan dijangka dapat 
disiapkan pada 27 Disember 2021. 
 
Jadi memang kita sedia maklum Tanah Perkuburan Forest Heights ini 
kita dapati adalah tanah yang tidak sesuai sebenarnya untuk dijadikan 
tanah perkuburan kerana ia merupakan kawasan berpaya, mempunyai 
mata air. Jadi bila digali liang lahad tu, Dato’ Yang Dipertua, air keluar, 
bertakung, menyebabkan jenazah tidak dapat dikebumikan.  Atau kalau 
dikebumikan akan menyebabkan apa, dia terendam dalam air.  Jadi 
antara punca yang kita dapat kenal pasti ialah ketika proses menentukan 
ataupun kita membuat Kebenaran Merancang oleh OSC, sepatutnya 
dilibatkan Jabatan Hal Ehwal Agama Islam berada dalam jawatankhas, 
jawatankuasa OSC itu supaya bila pihak pemaju menentukan sesuatu 
tapak untuk dijadikan tanah perkuburan, maka pihak Jabatan Agama 
Islam boleh turun tengok adakah tanah ini sesuai ataupun tidak ya.  
Adakah ia berpaya ataupun tidak.  Kadang-kadang pemaju, kita tak buat 
tuduhan, tapi ada pemaju sengaja menyerahkan tanah-tanah yang sukar, 
yang ada masalah untuk dijadikan tapak kubur ya, tapak sekolah dan 
sebagainya.  Akhirnya menyebabkan berlaku kesukaran.  Jadi Kerajaan 
Pakatan Harapan, kita telah membuat penambahbaikan, mulai tahun 

2020 dalam Jawatankuasa OSC tu akan ada wakil daripada Jabatan Hal 
Ehwal Agama Islam Negeri Sembilan.  Supaya bila ada isu berkaitan 
tanah kubur, tapak masjid ya, dan sebagainya, pihak pegawai Jabatan Hal 
Ehwal Agama Islam tu boleh turun padang menilai dan memberikan 
teguran dan pandangan mereka dalam jawatankuasa kelulusan OSC 
tersebut.  Jadi ini suatu penambahbaikan yang dibuat oleh Yang Amat 
Berhormat Sikamat bagi mengelakkan berlaku isu lagi berkaitan dengan 
tanah masjid, sekolah dengan tanah, tapak kuil. Ini berlaku pada 
pentadbiran kerajaan terdahulu, yang akhirnya bila, bila berla, apa, 
selepas peralihan kerajaan, timbul pelbagai isu.  Maknanya benda ni 
tidak diuruskan dengan lebih baik ketika awal-awal kita meluluskan 
Kebenaran Merancang. 
 
Dato’ Yang Dipertua, Kota jugak bertanya tentang tanah perkuburan 
yang, dia kata berong, tak luruih ya.  Jadi tanah-tanah kubur yang tak 
luruih ni tanah-tanah kubur yang lama ya.  Yang lamo.  Yang berong-
berong ni biasa yang lama.  Yang baru insyaAllah di Ainsdale, tanah 
perkuburan Islam di Ainsdale, Tanah Perkuburan Forest Heights tapak 
baru ini dan jugak tanah perkuburan yang kita telah dapat buat di Kariah 
Kuala Sawah, Rantau yang telah penuh, kita dah dapat tapak yang baru, 
Yang Amat Berhormat jugak telah pergi melawat ya.  Kita dah dapat 
tapak tanah kubur yang baru.  Ada jambatan pun kita dah buat.  Jalan pun 
dah tar.  InsyaAllah tanah-tanah perkuburan baru ini kita akan pastikan 
ia dibuat secara teratur dengan kaedah yang betul, dengan keluasan yang 
terbaik, susunan yang baik. 
 
Dan pembinaan kalung ya, dipanggil kelung ke, saya tak pasti apa istilah 
dia, yang, yang buek untuk apo, untuk kubur tu, kan.  Biasanya warih 
akan buat kelong kubur tu.  Dia pun akan dibuat secara standard, tak 
boleh lagi ado orang nak tinggi, ado orang nak batu marmar, ada orang 
macam nia, tak boleh ya.  Tidak ada, tidak ada orang kata level-level kek 
kubur ni, sama semua ya.  Tak ada orang kayo boleh macam nia, orang 
tak ada duit buek, lotak batu-bata je, tak boleh.  Kita akan buat standard.  
Dan saya ingin mencadang kepada pihak Majlis Bandaraya Seremban 
supaya kontrak yang akan menguruskan ini kita bukaklah ya.  Saya 
difahamkan ada rayuan daripada kontraktor-kontraktor lama supaya 
mereka dimasukkan jugak sebagai pihak yang boleh menguruskan 
pembinaan kelong-kelong, kalung-kalung kubur ni ya.  Jadi jangan kita 
tetapkan pada satu pihak sahaja.  Jadi insyaAllah kita akan cuba buat yang 
terbaik ya, untuk. 
 
Berkaitan soalan tentang umur ya, umur daripada ADUN Gemencheh, 
umur, dasar umur belia ya, bawah, 30 tahun tu ya.  Jadi, ianya berkaitan 
dengan RUU Akta Pertubuhan Belia Dan Pembangunan Belia (Pindaan) 
2019 (Akta 668) ya.  Isu had umur belia ini telah mula dibincangkan sejak 

tahun 2007 apabila Akta Pertubuhan Belia Dan Pembangunan Belia 
(Akta 668) mula dipekenalkan.  Pada waktu itu Majlis Belia Malaysia dan 
Kementerian Belia Dan Sukan telah mencapai kata sepakat ya, mereka 
telah bersetuju had umur belia itu, 15 – 40 tahun.  Itu pada tahun 2007.  
Menjelang 2015, Dasar Belia Negara yang mula diperkenalkan oleh 
Menteri Belia Dan Sukan ketika itu ialah Yang Berhormat Khairy 
Jamaluddin ya.  Dasar Belia Malaysia ini membawa visi baru dalam 
memper, menterjemahkan umur belia ini ya.  Had umur belia ni nak 
diturunkan daripada 40 tahun ke 30 tahun.  Ini telah diluluskan atau 
dibincangkan dalam Dasar Belia Malaysia oleh Yang Berhormat Khairy 
Jamaluddin.  Dan dalam perbincangan itu, ianya akan dilaksanakan 
dalam tempoh 5 tahun ya, bermula 2015, akhir 2020 akan dilaksanakan.  
Di peringkat antarabangsa sebenarnya, di seluruh dunia, Malaysia ni 
antara negara-negara yang masih mengekalkan umur 40 tahun.  Negara-
negara Afrika hanya mengiktiraf belia berumur 35 tahun ke bawah.  
Malaysia ni saja yang masih umur 40 tahun.  Jadi sudah sampai masanya 
kita melihat perkara ini.  Kerajaan Negeri bersetuju dengan dasar ini. 
 
Dan yang penting kita kena faham Dasar Belia Malaysia dan 
pelaksanaannya adalah di bawah tanggungjawab Kerajaan Persekutuan.  
Kerajaan Negeri hanya akan mengikut apa yang telah diluluskan.  RUU 
telah diluluskan pada tahun 2019, berkaitan dengan Dasar Belia 
Malaysia ini, tentang had umur belia ini ya.  Jadi kesilapan dan kelemahan 
kita, dan kepimpinan belia, Negeri Sembilan adalah untuk membuat 
persiapan bagi melatih kepimpinan baru.  Saya ulangi lagi, bahawa saya 
sangat mengambil berat bahawa kepimpinan yang baik adalah 
kepimpinan yang bersedia untuk melahirkan kepimpinan yang baru.  
Jangan asyik orang lama sahaja.  Kita kena bersedia untuk memberikan 
peluang kepimpinan ini kepada tokoh-tokoh baru yang muda, yang boleh 
membuat perubahan yang lebih baik ya. 
 
Saya mengambil contoh, Persatuan Belia Dinamik Barat, saudara 
Zaharuddin telah mula membuat peralihan kepimpinan.  Hari ini, 
Persatuan Belia Dinamik Barat yang sangat popular dengan Anugerah 
Belia Negara ataupun dipanggil Duke of Edinburgh's ya, satu anugerah di 
mana kita memberikan pingat emas, perak, gangsa kepada tokoh-tokoh 
belia ini, yang telah melalui pelbagai program.  Ianya di, dimonopoli atau 
di, dipelopori oleh Persatuan Belia Dinamik Barat sehingga menjadikan 
Negeri Sembilan negeri yang terbaik dari segi Anugerah Belia Perdana 
ini, ya, yang merupakan antara negeri yang paling banyak melahirkan 
belia-belia yang mendapat anugerah pingat emas ya. 
 
Saya kira itu sahaja.  Akhirnya saya ingin mengambil peluang jugak untuk 
menyentuh jugak ya, sebab ramai pihak pembangkang bercerita tentang 
Pilihan Raya Negeri Melaka.  Saya jugak tertarik dengan PRN Melaka ini.  

Cuma bagi saya, saya tidak mampu nak ucapkan tahniah kepada YB 
Chembong.  Bagi saya istilah yang saya nak gunakan adalah takziah ya.  
Satu, kerana ianya adalah tanggungjawab.  Dua, kerana ia melambangkan 
sikap UMNO dan Barisan Nasional kepada prinsip setia kawan, prinsip 
persahabatan dalam politik, muafakat dalam politik.  Kita melihat sejarah 
negara kita.  Kerajaan Pakatan Harapan telah dibentuk pada tahun 2018.  
Ianya dijatuhkan oleh pengkhianat-pengkhianat yang bersekongkol 
ketika itu ya, antara UMNO Barisan Nasional dan sebahagian daripada 
PKR, BERSATU, akhirnya menjatuhkan Kerajaan Pakatan Harapan dan 
dibentuk Kerajaan Perikatan Nasional yang dipimpin oleh Yang 
Berhormat Tan Sri Muhyiddin Yasin.  Akhirnya kerajaan abah ini pun 
jatuh ya, akibat berlakunya pengkhianatan jugak oleh UMNO Barisan 
Nasional, akhirnya menaikkan Yang Amat Berhormat Datuk Seri Ismail 
Sabri. 
 
Bagi saya, ianya melambangkan bagaimana retorik tentang kesatuan 
ketuanan Melayu, ketuanan Islam ini hanyalah manis di bibir sahaja, 
bukannya perjuangan yang lahir daripada jiwa dan hati mereka.  Saya 
mendengar video clip bagaimana Yang Berhormat Rantau memerli lebai-
lebai yang ditujukan kepada Parti PAS, bahawa PAS sanggup tidak guna 
logo mereka ….. 
 
YB ADUN Chembong: Dato’ Dipertua. 
 
YB ADUN Paroi: ….. kerana hendakkan kuasa ….. 
 
YB ADUN Chembong: Apa cerita ni Dato’ Dipertua?  Saya cu, sekadar 
bertanya itu hari, kalau nak ucap tahniah kepada saya.  Itu saja. 
 
YB ADUN Paroi: Tak apa, duduk, duduk, dengar dulu. 
 
YB ADUN Chembong: …..  itu kan …... 
 
YB ADUN Paroi: Saya tak kacau masa Yang Berhormat berucap ….. 
 

YB ADUN Chembong: Jangan emosi ya. 
 
YB ADUN Paroi: Saya tak kacau, dengar dulu ucapan saya. 
 
YB ADUN Chembong: Jangan emosi Dato’ Dipertua ….. 
 
YB ADUN Paroi: Dengar, kalau salah tutup telinga, kalau betul, betulkan 
ya.  Jadi ini melambangkan bagaimana sikap mereka dalam politik negara 
ini ya.  Rakyat kena sedar, kalau mereka yang bersama-sama boleh mem, 
bermuafakat ya, me, menggunakan slogan Ketuanan Melayu Islam untuk 

menarik undi orang Melayu, akhirnya mereka bergaduh dan mereka 
bermusuh dalam Pilihan Raya Negeri Melaka.  Saling hina menghina 
antara satu sama lain.  Dan ketika itu tidak ada lagi retorik tentang ….. 
 
YB ADUN Linggi: Dato’ Yang Dipertua. 
 
YB ADUN Paroi: ….. Ketuanan Melayu Islam. 
 
YB ADUN Linggi: Dato’ Yang Dipertua, ya. Mohon pencerahan Dato’ 
Dipertua.  Mohon pencerahan. 
 
YB Yang Dipertua Dewan: [percakapan secara off mic] 
 
YB ADUN Linggi: Soalan, soalan.  Saya cuma nak tanya kerajaan, saya 
rasa kita semua setuju bahawa ubat kepada perkara ini adalah untuk 
mewujudkan akta ataupun enakmen anti lompat parti.  Jadi mengapa 
Kerajaan Negeri Sembilan ini tak ambil kesempatan untuk 
membentangkannya? 
 
YB ADUN Paroi: Kita sebenarnya tidak perlu pada akta lompat parti ini 
kalau pemimpin-pemimpin, ahli-ahli politik ini adalah orang yang jujur.  
Orang yang tahu prinsip mereka.  Kenapa mereka menawarkan diri 
kepada rakyat.  Kenapa mereka menawarkan diri kepada rakyat untuk 
menjadi wakil rakyat mereka.  Sebab itu ….. 
 
YB ADUN Linggi: Kita, kita setuju. 
 
YB ADUN Paroi: ….. prinsip yang jelas kalau ….. 
 
YB ADUN Linggi: Itu kita setuju. 
 
YB ADUN Paroi: ….. mereka ….. 
 
YB ADUN Jeram Padang: Soalan itu perlu ditujukan kepada parti 
sendiri. 
 
YB ADUN Linggi: Haa, itu kita setuju. 
 
YB ADUN Paroi: Kalau mereka boleh berubah-rubah ….. 
 
YB ADUN Linggi: Banyak yang lompat-lompat ni, banyak yang tak setia 
ni. 
 
YB Yang Dipertua Dewan: [percakapan secara off mic] 

YB ADUN Sungai Lui: Dia bukan masalah floor sekarang.  Tapi masalah 
dia, kenapa macam ni ….. 
 
YB Yang Dipertua Dewan: [percakapan secara off mic] 
 
YB ADUN Sungai Lui: Okay. 
 
YB Yang Dipertua Dewan: [percakapan secara off mic] 
 
YB ADUN Gemas: Dato’ Speaker, kalaupun floor owner, tapi dah tersasar.  
Kalau lompat parti, dulu….. 
 

YB Yang Dipertua Dewan: [percakapan secara off mic] 
 
YB ADUN Paroi: Dengar dulu, dengar dulu. 
 
[kekecohan dalam Galeri Persidangan] 
 
YB ADUN Gemas: Dulu Paroi, dulu dia PAS.  Sekarang dah jadi Amanah.  
Jadi tak payahlah nak ….. 
 
YB ADUN Paroi: Saya berubah ….. 
 
YB ADUN Serting: ….. jadi saya tidak ….. 
 
YB ADUN Paroi: ….. ketika saya bukan wakil rakyat. 
 
YB ADUN Gemas: Dato’ Speaker, kalau dia cerita tentang ni ….. 
 
YB ADUN Paroi: Dengar, dengar dulu, sabar. 
 
YB ADUN Jeram Padang: Dato’ Yang Dipertua ….. 
 
YB ADUN Gemas: Jangan cerita benda yang macam ni ….. 
 
YB ADUN Jeram Padang: Menggulung sajalah. 
 
YB ADUN Gemas: …. yang tak ada kena mengena, yang karut mengarut 
dalam Dewan, nak dicerita dalam Dewan. 
 
YB ADUN Chembong: Tiada seorang pun daripada kami semalam yang 
mengatakan tentang keburukan. 
 
YB ADUN Paroi: Saya boleh, boleh …..  

YB ADUN Pertang: Apakah, apakah Paroi ni jugak ….. 
 
YB ADUN Paroi: ….. sabar, saya boleh dengar ….. 
 
YB ADUN Pertang: ….. pengkhianat dalam PAS.  Saya tanya. 
 
YB ADUN Paroi: Tuan-tuan berucap, saya boleh sabar, saya boleh 
dengar. 
 
YB ADUN Chembong: ….. tak itu ….. 
 
YB ADUN Pertang: ….. itu yang saya tanya, apakah Paroi ni juga 
pengkhianat dalam PAS ….. 
 
YB ADUN Gemas: …. tak ada kena mengena dengan persoalan ….. 
 

YB Yang Dipertua Dewan: ….. gini, gini ….. 
 
YB ADUN Gemas: ….. yang you cerita tadi …. 
 
YB Yang Dipertua Dewan: ….. Gemas, Paroi, Pertang ….. 
 
 
[kekecohan kembali reda] 
 
YB Yang Dipertua Dewan: Saya sebenarnya saya ni dah bagi cukup 
ruang kepada tuan-tuan semua, saya pun, dengar, dengar, dengar, dengar 
saya cakap … 
 
YB ADUN Pertang: Tak boleh terima ke di Melaka, Barisan Nasional 
monang, podeh bona ko hati tu Paroi? 
 
YB Yang Dipertua Dewan: Dah, dah, dah.   Masalahnya sekarang ni, 
tuan-tuan pun, kalau tuan-tuan bercakap pasal kemenangan, saya pun 
tak ada ganggu, saya pun tak ada, Palong ….. 
 
YB ADUN Sungai Lui: Okay, itu kita akui ….. 
 
YB Yang Dipertua Dewan: ….. Palong paling banyak cakap.  2 hari 
berturut-turut cakap pasal kemenangan di apa ….. 
 
YB ADUN Sungai Lui: ….. kalau nak cakap backbenchers cakap saya tak 
kesah ….. 

YB Yang Dipertua Dewan: ….. itu ruang orang yang menang 
bergembiralah, yang kalah mesti berdukacita.  Tapi sekarang ni, yang, 
yang ….. 
 
YB ADUN Pertang: Dato’ Dipertua, berdukacita, okay, okay, okay 
 
YB Yang Dipertua Dewan: Dengar, dengar, dengar.  Saya ….. 
 
YB ADUN Pertang: Korang berdukacitalah. 
 
YB Yang Dipertua Dewan: Dengar dulu, saya tak ada halang pun tuan-
tuan bergembira dengan kemenangan.  Saya pun tak ada suruh siapa 
duduk pun bercakap pasal, semalam Palong bercakap panjang.  
Chembong dia, dia memang pandai sinis, sindir …. 
 
YB ADUN Chembong: Semalam saya tanya Dato’ Dipertua, taknak 
tahniah kepada kami, itu saja ….. 
 
YB Yang Dipertua Dewan: Dah, dah, duduk, duduk, duduk. 
 
YB ADUN Seri Menanti: Saya ucap tahniah saja, saya tak tanya soalan. 
 
YB Yang Dipertua Dewan: Duduk, duduk. 
 
YB ADUN Pertang: Tak apalah, macam Dato’ Dipertua cakap tadi, kita 
bagi peluanglah ….. 
 
YB Yang Dipertua Dewan: Mintak maaf, duduk Palong. 
 
YB ADUN Pertang: ….. orang berdukacita, dia okay ….. 
 
YB Yang Dipertua Dewan: Duduk Palong, Pertang. 
 
YB ADUN Pertang: ….. kita bagi peluanglah orang yang berdukacita, 
macam Dato’ Speaker cakap tadi.  Silakan Paroi orang yang berdukacita 
dikatakan oleh Yang Dipertua ….. 
 
YB ADUN Seremban Jaya: Duduklah Pertang. 
 
YB Yang Dipertua Dewan: Ada lagi 5 minit lagi. 
 
YB ADUN Sri Tanjung: ….. Yang Berhormat Paroi teruskan. 
 
YB ADUN Seremban Jaya: Kita tunggu pilihan raya 15. 

YB ADUN Sungai Lui: Bila nak bubar sekarang. 
 
YB ADUN Paroi: Nabi bersabda, maksudnya ….. 
 
YB ADUN Sri Tanjung: Paroi teruskan. 
 
YB ADUN Paroi: ….. tolonglah orang yang dizalimi dan orang-orang yang 
buat zalim.  Sahabat-sahabat hairan.  Macam mana nak tolong orang yang 
dizalimi tu fahamlah.  Orang yang rumah dia di, di, di, runtuh dan 
sebagainya kita tolong dia.  Tapi orang yang zalim ni yang, yang, buat 
zalim ni macam mana nak tolong.  Maka Nabi bersabda, tolonglah 
hentikan dia dari berbuat kezaliman.  Maka dengan sebab itulah ya, saya 
melihat bagaimana peratus keluar mengundi di Melaka ini sangat 
rendah.  Kenapa rendah?  Kerana rakyat sudah tidak percaya kepada 
proses demokrasi.  Rakyat kata ya, bila mereka dah pilih Pakatan 
Harapan pada 2018, tiba-tiba hari ini ….. 
 
[kekecohan di dalam Galeri Persidangan] 
 
YB ADUN Linggi: Dilihat gagal. 
 
YB ADUN Paroi: ….. perkara yang paling ….. 
 
YB ADUN Sungai Lui: Tak menugheh, jawapan Negeri Sembilan, tak 
menugheh. 
 
YB ADUN Paroi: ….. seluruh politik dunia terperanjat bagaimana 
akhirnya orang yang kalah jadi Perdana Menteri. 
 
YB ADUN Pertang: Sobab dio ngato gagal. 
 
YB ADUN Paroi: ….. tak boleh menerima kekalahan ….. 
 
YB ADUN Sri Tanjung: Masuk pintu belakang. 
 
YB ADUN Pertang: ….. kenapo gagal. 
 
YB ADUN Linggi: ….. anti lompat parti. 
 
YB ADUN Pertang: Okay ….. 
 
YB ADUN Paroi: Tidak boleh menerima kekalahan. 
 
YB ADUN Pertang: Kita bagi orang yang kecewa bercakap. 

YB ADUN Lobak: Diamlah. 
 
YB ADUN Paroi: ….. tunggu sehingga 5 tahun, beri peluang kepada 
Pakatan Harapan buktikan keupayaan kami.  Kenapa kamu ….. 
 
YB ADUN Jeram Padang: Itu tanyalah pada Pakatan sendiri.  Jangan 
tanya pada kami. 
 
YB ADUN Seremban Jaya: Jeram Padang, back door, back door. 
 
YB ADUN Paroi: ….. berlaku khianat ….. 
 
YB Yang Dipertua Dewan: Semua, saya bagitau ni, Speaker ada depan ni 
ya ….. 
 
YB ADUN Paroi: ….. akhirnya kamu menyebabkan ….. 
 
YB Yang Dipertua Dewan: ….. tolong mintak kebenaran kalau nak 
bercakap. 
 
YB ADUN Paroi: ….. rakyat hilang kepada demo, kepada proses 
demokrasi. 
 
YB ADUN Gemas: Sebab manifesto bukan kitab suci. 
 
YB Yang Dipertua Dewan: Dah, dah, dah. 
 
YB ADUN Paroi: Tolong duduk. 
 
YB ADUN Repah: Sebab UMNO terima pengkhianat. 
 
YB ADUN Pertang: Bukan tak percaya dengan demokrasi ….. 
 
YB ADUN Linggi: ….. lompat parti. 
 
YB ADUN Pertang: ….. Tak percaya dengan Pakatan Harapan ….. 
 
YB Yang Dipertua Dewan: Siapa yang bercakap tanpa kebenaran 
Speaker ….. 

 

YB ADUN Temiang: …. pintu belakang, duduklah you orang semua. 
 
YB Yang Dipertua Dewan: Lepas ni siapa bercakap, saya suruh duduk 
luar.  1, 2, 3, siapa bercakap tidak mintak kebenaran saya, saya suruh 
keluar. 

[kekecohan kembali reda] 
 
YB ADUN Chembong: Dato’ Speaker, saya mohon kebenaran sebentar 
saja Dato’ Speaker. 
 
YB ADUN Temiang: Chembong keluar. 
 

YB ADUN Sri Tanjung: Keluar, keluar. 
 

YB Yang Dipertua Dewan: Mintak kebenaran. 
 

YB ADUN Chembong: Saya mohon kebenaran. 
 
YB ADUN Sri Tanjung: Chembong keluar. 
 
YB Yang Dipertua Dewan: Saja, lain tak boleh, apa soalan? 
 
YB ADUN Chembong: Repah kenapa berkata demikian yang mengutuk 
UMNO tu?  Dato Speaker. 
 
YB Yang Dipertua Dewan: Okay dah, cukup.  Duduk, duduk. 
 
YB ADUN Paroi: So PRN Melaka jugak saya nak mintak Yang Berhormat 
….. 
 
YB Yang Dipertua Dewan: Repah, Repah, tak mahu, duduk. 
 
YB ADUN Paroi: ….. pembangkang ya ….. 
 
YB ADUN Chembong: Repah keluar. 
 
YB ADUN Paroi: ….. Yang Berhormat daripada pembangkang supaya 
jangan baca selapis saja.  Baca 2 lapis PRN Melaka ya, sebab apa, 
pengarahnya adalah Yang Berhormat Rantau.  Kalau kita melihat senarai 
calon-calon yang dikemukakan oleh UMNO Barisan Nasional 
kebanyakannya calon-calon baru yang tidak pernah bertanding ataupun 
baru bertanding satu penggal.  Jadi signal dia untuk PRU Ke-15, yang dah 
3 penggal, yang dah 2 penggal tu, tunggulah, mungkin akan ada calon 
baru ya. 
 
YB ADUN Sri Tanjung: Ini kalilah. 
 
YB ADUN Paroi: Haa itulah, baco 2 lapih ya.  Baca 2 lapih.  Sebab tu 
jangan jack bona. 

YB ADUN Palong: Dato’ Yang Dipertua,  
 
YB ADUN Paroi: Orang kato ….. 

 
YB ADUN Palong: Dato’ Yang Dipertua. 
 
YB ADUN Paroi: ….. kalau nak jack.  Duduk, duduk, duduk. 
 
YB ADUN Palong: Dato’ Yang Dipertua. 
 
YB ADUN Paroi: Saya tak izinkan.  Saya tak izinkan. 
 
YB ADUN Palong: Boleh saya ….. 
 
YB Yang Dipertua Dewan: Soalan. 
 
YB ADUN Palong: ….. mintak kebenaran. 
 
YB Yang Dipertua Dewan: Saya benarkan soalan saja. 
 
YB ADUN Palong: Soalan. 
 
YB ADUN Paroi: Saya tak izinkan. 
 
YB Yang Dipertua Dewan: Soalan saja. 
 
YB ADUN Palong: Soalan saja. 
 
YB Yang Dipertua Dewan: Apa soalan? 
 
YB ADUN Sri Tanjung: Palong, duduklah Palong. 
 
YB ADUN Palong: Soalan saya, adakah tajuk sekarang ni penggulungan 
ni bertajuk menganalisis PRN Melaka? 
 
YB Yang Dipertua Dewan: Okay, duduk. 
 
YB ADUN Sri Tanjung: Semalam boleh, ini hari tak boleh haa. 
 
YB ADUN Linggi: Jawab, jawab, jawab. 
 
YB Yang Dipertua Dewan: Okay, teruskan Paroi. 
 
YB ADUN Paroi: Jadi sebab itulah ya, kalau nak puji, nak jack pemimpin 
kita ni, jangan jack macam kita jack kereto ya.  Kalau kita jack tu, jack 

kereto, tayar pancit tu jack sampai tukar kereto tu.  Jangan jack sampai 
terbalik kereto, himpap kito balik ya.  Berhati-hatilah ya.  Dan saya 
berharap jugak Yang Berhormat Rantau supaya bersetuju dengan RUU, 
kita dah menghadkan penggal Yang Amat, Yang Berhormat Menteri 
Besar supaya dibuat kepada 2 penggal sahaja.  Itu RUU yang akan 
dibentangkan, saya berharap Yang Berhormat Rantau, dia dah buktikan 
dalam PRN Melaka bahawa dia lantik muka-muka baru, jadi begitulah 
saya harap kita nak menghadkan penggal kepada Yang Berhormat 
Menteri Besar ni kepada 2 penggal saja.  Kita bagi peluang kepada Yang 
Berhormat atau calon-calon yang lain. 
 
Akhirnya pada rakan-rakan saya dalam PAS dan BERSATU, saya nak 
ingatkan mereka berkawan berpada-padalah kerana satu masa kawan 
itu akan jadi musuh.  Dan bermusuhlah berpada-pada jugak bila 
bermusuh kerana satu nanti, hari nanti, satu hari nanti musuh tu akan 
jadi kawan ….. 
 
YB ADUN Sri Tanjung: Chembong, duduklah Chembong. 
 
YB ADUN Paroi: ….. begitulah ….. 
 
YB ADUN Sri Tanjung: ….. jangan ganggu. 
 
YB ADUN Paroi: Dan saya jugak nak ingatkan kepada semua bahawa 
semasa kami menjadi pembangkang dulu, Yang Berhormat Rantau …… 
 
YB ADUN Pertang: Soalan Dato’ Speaker, soalan, soalan. 
 
YB Yang Dipertua Dewan: Soalan. 
 
YB ADUN Pertang: Saya nak tanya Paroi, apakah PAN itu sekarang jadi 
musuh kepada PAS? 
 
YB Yang Dipertua Dewan: Apa dia, soalan tadi? 
 
YB ADUN Pertang: Setia kawan tadilah, dulu setia kawan sekarang apa, 
PAN itu jugak musuh kepada PAS?  Pasal kawan tadilah, soalan saya, 
jawab, tolong jawab. 
 
YB Yang Dipertua Dewan: Jangan panjang, soalan. 
 
YB ADUN Paroi: PAN tu, saya tak kenal PAN, yang kenal Amanah saja. 
 
YB Yang Dipertua Dewan: Ya, okay, dah jawapan.  Dia dah jawab, okay.  
Okay.  Ada …. 

YB ADUN Paroi: Saya nak ….. 
 
YB Yang Dipertua Dewan: …. 2 minit je. 
 
YB ADUN Paroi: ….. terakhir Yang Berhormat ….. 
 
YB Yang Dipertua Dewan: Terakhir, okay. 
 
YB ADUN Paroi: …. Dato’ Yang Dipertua.  Berkaitan dengan ketika kami 
jadi pembangkang, Yang Berhormat Rantau selalu sebut, ya, dulu kamu 
masa bila nak jadi, masa pilihan raya nak tawarkan diri ya, nak jadi wakil 
kepada rakyat. Jadi bila dah menang tu, buatlah kerja ….. 
 
YB ADUN Seremban Jaya: ADUN, ADUN Paroi.  Celah, celah sikit, satu.  
ADUN Paroi tadi beritahu pengundi percent yang kurang keluar di 
Melaka.  Tapi lagi satu mahu tambah, bilion-bilion keluar daripada 
sebelah sana.  Terima kasih. 
 
YB ADUN Paroi: Politik wang ya, haa itu saya tak ada bukti lagi.  Tengok 
dalam, dalam TikTok saja.  Jadi, saya nak sebut supaya Yang Berhormat 
daripada pembangkang ya, bila dah jadi wakil rakyat ni, buatlah kerja.  
Macam YB Jeram Padang.  Kata ada, ada, ada rakyat dalam kawasan dia 
ya, yang tak dapat isi borang, yang tak tahu JKM dah buat perubahan dan 
sebagainya, turunlah padang, jumpalah, tolonglah isikan borang.  Tak 
akan itu pun wakil rakyat tak boleh buat ….. 
 
YB ADUN Seremban Jaya: ADUN Jeram Padang tolong bukak pejabatlah. 
 
YB ADUN Paroi: …. yang kena buat.  Masalah banjir, ADUN Chembong 
kata banjir.  Kena turun padanglah, ya, sebab ….. 
 
YB ADUN Jeram Padang: Aaa. 
 
YB Yang Dipertua Dewan: Soalan. 
 
YB ADUN Paroi: ….. bila banjir kita kena cepat ….. 
 
YB Yang Dipertua Dewan: Saya benarkan soalan saja. 
 

YB ADUN Jeram Padang: Saya dengar nama saya. 
 
YB Yang Dipertua Dewan: Soalan saja, penjelasan, soalan. 
 
YB ADUN Jeram Padang: Ya. 

YB Yang Dipertua Dewan: Soalan saja.  Apa soalan? 
 
YB ADUN Jeram Padang: Soalan saja. 
 
YB Yang Dipertua Dewan: Tak ada soalan, duduk. 
 
YB ADUN Jeram Padang: Sebenarnya, no ini perkara JKM ini. 
 
YB ADUN Temiang: Soalan dia ….. 
 
YB Yang Dipertua Dewan: Soalan, soalan. 
 
YB ADUN Jeram Padang: ….. saya bawak isu ….. 
 
YB Yang Dipertua Dewan: Soalan, soalan. 
 
YB ADUN Jeram Padang: ….. saya bawak isu dalam Dewan ini tugas saya 
tanggungjawab saya ….. 
 
YB Yang Dipertua Dewan: Soalan.  Sekarang floor dia.  Saya beri soalan 
saja. 
 
YB ADUN Jeram Padang: Jadi apakah Yang Berhormat Paroi itu pun tak 
faham.  Itulah soalan saya.  Haa jawablah. 
 
YB Yang Dipertua Dewan: Okay, duduk, duduk. 
 
YB ADUN Paroi: Saya nak ajar, saya nak ajar Jeram Padang, ya, supaya 
naikkan level kita sebagai wakil rakyat.  Dewan Undangan Negeri ini 
adalah tempat untuk kita menentukan dasar dan polisi Kerajaan Negeri, 
ya.  Kalau berkaitan ….. 
 
YB ADUN Sungai Lui: Bukan ceramah parti. 
 
YB ADUN Jeram Padang: Dato’ Yang Dipertua ….. 
 
YB Yang Dipertua Dewan: Duduk, duduk. 
 
YB ADUN Paroi: ….. PBT, berkaitan dengan perkara-perkara yang ….. 
 
YB ADUN Jeram Padang: Soalan, soalan. 
 
YB Yang Dipertua Dewan: Saya tak benarkan, duduk.  Dah nak habis ni. 
 
YB ADUN Paroi: ….. jabatan kerajaan …. 

YB ADUN Jeram Padang: Soalan. 
 
YB Yang Dipertua Dewan: Soalan lagi, kang ganggu. 
 
YB ADUN Paroi: ….. pergilah jumpa jabatan kerajaan ….. 
 
YB Yang Dipertua Dewan: Lagi 2 minit lagi. 
 
YB ADUN Paroi: ….. mereka sedia membuka pintu sepenuhnya untuk 
menerima tuan-tuan, untuk hadir berbincang.  Ini yang saya buat.  
Kejadian banjir di DUN Paroi, kita ada kejadian banjir di Bandar 
Seremban Selatan, kejadian banjir di Taman Seri Pagi.  Beberapa kali saya 
jumpa pegawai-pegawai Majlis Bandaraya Seremban, berpuluh-puluh 
kali.  Saya bukan tak jumpa sekali terus dapat projek.  Tak, ya.  Kita jumpa 
banyak kali bincang, turun padang.  Akhirnya alhamdulillah, projek telah 
dibuat, dilaksanakan dan alhamdulillah banjir semakin dapat dikawal di 
kawasan DUN Paroi. 
 
Jadi kena, kena turun padang, jumpa mereka.  Janganlah kita perlekehkan 
mereka.  Kita, saya nak buktikan bahawa mereka telah buat yang terbaik. 
Majlis ban, Majlis Daerah Jelebu telah memenangi tempat ke-3 
penghargaan Bandar Mampan pada tahun 2021.  Tahniah kepada 
DO-nya, Yang Berbahagia Tuan Abdul Rahim bin Abdul Aziz, menang 
tempat ke-3 seluruh Malaysia.  Daripada hampir 100 Majlis Daerah ….. 
 
YB ADUN Sungai Lui: Soalan, soalan. 
 
Beberapa ahli Yang Berhormat: Duduk. 
 
YB ADUN Sungai Lui: Soalan, soalan. 
 
YB ADUN Paroi: Yang kedua ….. 
 
YB ADUN Sungai Lui: Soalan, Dato’ Yang Dipertua. 
 
YB Yang Dipertua Dewan: Dah, dah, dah gulung dah tu.  Dah, dah, dah. 
 
YB ADUN Paroi: ….. Daerah Kuala Pilah….. 
 
YB ADUN Sungai Lui: Soalan. 
 
YB Yang Dipertua Dewan: Dah, dah, dah.  Dia nak gulung dah. 
 
YB ADUN Paroi: ….. Daerah Kuala Pilah ….. 

YB ADUN Sungai Lui: Saya nak tanya. 
 
YB ADUN Paroi: ….. tempat ke-2 ….. 
 
YB Yang Dipertua Dewan: Dah, dah, dah.  Dia gulung dah.  Dah, dah, 
cukup.  Dia nak gulung dah. 
 
YB ADUN Paroi: Daerah Kuala Pilah tempat ke-2 pada tahun 2020 
sebagai Anugerah Bandar Mampan.  2 tahun berturut-turut Negeri 
Sembilan dapat anugerah.  Ini bukan kerja kuat pegawai-pegawai kita ke?  
Sudah pasti kerja kuat mereka, kita kena hargai.  Majlis Bandaraya 
Seremban memenangi Bandaraya Paling Bahagia.  Sebab itu ADUN Seri 
Menanti boleh kahwin dua sebab Majlis Bandayara Seremban Bandar 
Paling Bahagia. 
 
YB Yang Dipertua Dewan: Adoi, kacau.  Okay, jangan kacau. 
 
YB ADUN Paroi: Pada Hari Kebahagian Sedunia pada tahun 2020.  Ini 
bukan kerja kuat mereka ke?  Kerja kuat pegawai-pegawai kerajaan kita.  
Kita bagi tepukan kepada ….. 
 
YB Yang Dipertua Dewan: Okay, Paroi, ada lagi?  Jadi itulah Yang 
Berhormat Dato’ Speaker, saya mohon maaf jika ada yang, tadi kosong 
Dewan ni, jadi saya nak tarik ….. 
 
YB ADUN Sungai Lui: Lopeh ni saya nak, nak, saya nak ajak Paroi apa, 
makan tengah hari. 
 
YB Yang Dipertua Dewan: Siapa bercakap ni, Sungai Lui. 
 
YB ADUN Paroi: Saya nak tarik mereka masuk …..  
 
YB Yang Dipertua Dewan: Saya pesan tadi, siapa nak bercakap minta 
kebenaran Speaker dulu. 
 
YB ADUN Paroi: ….. daripada duduk kat luar, baik duduk dalam Dewan 
ni, jadi sebab itu saya terpaksa keras sikitlah, mohon maaf.  Jika ada yang 
terasa hati. Jadi sekian, terima kasih Dato’ Yang Dipertua.  Sekian 
wabillahitaufik walhidayah assalamualaikum WBT. 
 
YB Yang Dipertua Dewan: Waalaikumsalam WBT.  Jadi saya sebenarnya 
meraikan semua orang.  Kejap.  Saya meraikan semua orang.  Tuan-tuan 
bercakap kekalahan, saya terima kan berapa ADUN daripada apa tadi, 
cakap pasal tahniah, kekalahan kita di Melaka, saya tak kacau, tuan-tuan 

tengah bergembira tak apalah.  Tapi bila kawan kita nak menggulung, 
dengar pulaklah.  Silakan YB Lukut. 
 
YB ADUN Lukut: Terima kasih Dato’ Yang Dipertua kerana memberi 
peluang saya untuk apa, membuat penggulungan, ucapan penggulungan.  
Saya mohon izin nak, Dato’ Yang Dipertua, bukak facemask sebab Dewan 
ni panas tadi.  Saya kena redakan, okay.  Salam sejahtera dan salam 
perpaduan, salam ERAT Negeri Sembilan. 
 
Kerajaan Negeri Sembilan menyambut baik cadangan dan pandangan 
daripada Yang Berhormat Chennah iaitu membuka lembaran baru bab 
politik di Negeri sembil, Negeri Sembilan.  Beliau ada menyebut 
mengenai pembentukan satu budaya politik yang matang dan menepati 
hasrat serta inspirasi rakyat.  Saya bersempedat, bersempendat, 
pendapat dengan beliau bahawa pemimpin-pemimpin perlu bersaing 
dari segi idiologi dan perjuangan parti masing-masing secara harmoni 
dan berbudaya.  Politik ini bukan setakat menghasut, memfitnah, 
memarah-marah, memaki tetapi untuk politik ini perlu bersaing dari segi 
menawarkan perkhidmatan yang terbaik kepada rakyat, bersaing dari 
segi menawar, menawarkan penambahbaikan dasar-dasar kerajaan, 
bersaing dari mengubah polisi kerajaan demi rakyat jelata kita. 
 
Dato’ Yang Dipertua, budaya berpolitik yang matang dan berkualiti perlu 
disemaikan dalam semua lapisan masyarakat terutamanya kepada 
pemimpin-pemimpin masyarakat perlu menunjukkan te, teladan kepada 
masyarakat kita.  Sama-sama kita, sama-sama kita dalam Dewan yang 
mulia ni, kami membahas cadangan dan masalah rakyat secara 
profesional supaya ianya dapat ditambahbaikkan dan diselesaikan. 
 
Dato’ Yang Dipertua, kestabilan dan kewibawa, kewibawaan sesebuah 
kerajaan sama ada Kerajaan Pusat mahupun Kerajaan Negeri perlu kita 
sama-sama mempertahankan.  Ini merupakan kunci utama untuk 
mengekalkan kestabilan ekonomi dan menarik pelaburan dari luar 
ataupun dalam negeri.  Dan ini akan menyumbangkan kepada 
pembangunan negeri dan akhirnya rezeki rakyat dapat dijamin.  Syabas 
dan tahniah kepada semua ADUN di Negeri Sembilan kerana telah 
menunjukkan kematangan dan kebijaksanaan untuk mengelakkan 
Negeri Sembilan daripada kehuru haraan politik yang berlaku tahun 
lepas seperti negeri lain.  Saya ingin memberi kredit kepada semua ADUN 
Negeri Sembilan kerana kemandatan rakyat dan kepercayaan rakyat 
pada PRU lepas dapat dikekalkan dan setiap undi yang diundi oleh rakyat 
Negeri Sembilan dapat dihormati.  Ini saya beri kredit kepada semua, 
okay. 

Dato’ Yang Dipertua, untuk makluman yang Dewan mulia, Kerajaan 
Negeri bersama dengan penjawat awam akan cuba sedaya upaya untuk 
memastikan harmonian dan kesepaduanan pelbagai kaum di ni, di 
Negeri Sembilan dalam keadaan yang paling baik.  Daripada perhatian 
kami, sosial media yang berkembang pada masa kini banyak maklumat 
yang boleh dikongsikan.  Malah seseorang individu-individu yang dapat, 
dapat memberi comment dan pendapat, pendapat persendiran beliau 
secara terbuka dalam platform media sosial pada masa kini.  Saya sebagai 
EXCO yang menjaga perpaduan dalam negeri, adalah tanggungjawab 
saya untuk menyeru kepada semua pengguna media sosial supaya 
sebelum mengeposkan sesuatu berita atau pal, ataupun pandangan 
beliau, perlulah semak kesahihan ataupun punca berita.  Pengguna 
media sosial perlu bertanggungjawab atas sebarang fakta dan 
pandangan beliau yang diposkan dalam media sosial.  Jangan sesekali 
cuba mengeluarkan perkataan menghasut, fitnah atau kenyataan yang 
tidak berasas.  Ini akan mengundangkan tanggungjawab undang-undang. 
 
Kerajaan Negeri Sembilan tidak akan bertolak ansur dengan sebarang 
unsur-unsur fitnah ataupun ancaman yang cuba mengangu, mengganggu 
perpaduan di kalangan rakyat jelata Negeri Sembilan.  Kami juga akan 
memastikan kerjasama antara pihak Kerajaan Negeri dengan pihak 
penguatkuasa undang-undang seperti PDRM, MCMC sentiasa erat supaya 
mana-mana pihak yang cuba membangkitkan atau mencetuskan isu 
perkauman yang boleh mengancam serta mengugat, mengugut, 
menggugat perpaduan rakyat Negeri Sembilan akan diambil tindakan 
undang-undang yang sewajarnya.  Saya percaya dan saya yakin pihak 
penguatkuasa undang-undang mampu menjalankan tanggungjawab, 
tanggungjawab mereka secara adil dan saksama mengikut bidang 
profesyen mereka.  Pihak Kerajaan Negeri sangat tegas dalam perkara ini 
dan memastikan, untuk memastikan keharmonian dan perpaduan 
masyarakat dapat terjamin.  Sekian, terima kasih Dato’ Yang Dipertua. 
 
YB Yang Dipertua Dewan: Terima kasih Yang Berhormat Lukut.  Terima 
kasih kepada semua Ahli Dewan Undangan Negeri, memang semuanya 
bagus ya.  Negeri Sembilan dia tak macam negeri lain ya.  Tak ada pulak 
lompat-lompat, tak ada pulak orang cari, cari untuk lompat.  Jadi tahniah 
kepada semualah.  Jadi terima kasih.  Saya teruskan kepada yang lain. 
 

YB ADUN Bahau: Terima kasih Dato’ Yang Dipertua.  Terlebih dahulu 
saya ingin ucapkan ribuan terima kasih kepada ahli-ahli Yang Berhormat 
yang telah mengambil bahagian dalam sesi perbahasan.  Dan terima 
kasihlah kepada semua ahli-ahli Yang Berhormat yang telah pun 
menyentuh portfolio Kesejahteraan Bandar, Perumahan, Kerajaan 
Tempatan Dan juga Kampung Baru. 

Dato’ Yang Dipertua, untuk menjawab so, untuk menjawab isu yang telah 
pun diutarakan oleh Yang Berhormat Seremban Jaya, yang mengenai 
sampah di kawasan Seremban Jaya.  Isu longgokan sampah di kawasan 
Seremban Jaya diberi, telah diberi perhatian serius oleh SWCorp Negeri 
Sembilan.  Lawatan tapak telah diadakan pada 12 Oktober tahun 2021 
bersama Majlis Bandaraya Seremban dan Bahagian Kerajaan Tempatan, 
Pejabat SUK bagi mencari jalan penyelesaian terutama kerja 
pembersihan dan penguatkuasaan serta status lokasi.  Jadi untuk 
makluman Yang Berhormat Seremban Jaya, isu mengenai sampah ini 
memang dalam tindakanlah, memang dalam tindakan.  Dan tindakan 
telah pun diambil.  Jadi, itu mengenai isu sampah. 
 
Dan yang kedua, mengenai isu lampu isyarat di Persiaran Forest Heights 
ke simpang SJKC Ulu Kanchong.  Yang Berhormat Seremban Jaya 
bertanya mengenai status terkini.  Untuk makluman Seremban Jaya, 
perancangan jangka panjang, untuk perancangan jangka panjang, 
pentadbiran Majlis Bandaraya Seremban akan mensyaratkan kepada 
pemaju Sunrise MCL Land untuk memasang lampu isyarat di 
persimpangan ini semasa pembangunan akan datang, berhampiran 
simpang tersebut iaitu atas lot 63547, 63655, 63656 atau 65965. 
 
Mengenai kerosakan lampu isyarat di Seremban Jaya, seperti di 
persimpangan masuk Tesco dan lain-lain, pihak Majlis dalam 
perancangan memohon peruntukan MARRIS tahun 2022 bagi 
pembaikan secara menyeluruh sistem lampu isyarat dan komponen 
lampu isyarat dengan anggaran kos 300 ribu.  Jadi Yang Berhormat 
Seremban Jaya, ini juga dalam tindakan Majlis Bandaraya Seremban. 
 
Seterusnya mengenai adanya keperluan pembinaan pusat sukan dan 
dewan sukan khas.  Saya rasa Yang Berhormat Paroi tadi telah pun 
menjawab. 
 
Seterusnya untuk Yang Berhormat Jeram Padang ya, Yang Berhormat 
Jeram Padang ada menyatakan bahawa seorang penduduk dikenakan 
kompaunlah sebanyak 1,000.00 ringgit.  Jadi, dalam perkara ini, untuk 
makluman Yang Berhormat Jeram Padang, Kerajaan Negeri pada masa 
ini tiada perancangan untuk merizabkan mana-mana tempat bagi tujuan 
penyediaan pusat perlindungan anjing terbiar di Bahau memandangkan 
tiada kawasan yang bersesuaian bagi tujuan ini.  Kompaun ke atas 
kesalahan membiarkan anjing berkeliaran adalah tertakluk kepada 
Undang-Undang Kecil Majlis Perbandaran Jempol.  Walau 
bagaimanapun, seperti apa yang telah pun dinyatakan oleh Yang 
Berhormat Jeram Padang, kemungkinan kadar nilai kompaun itu terlalu 
tinggi, jadi kami mengesyorkanlah supaya Yang Berhormat Jeram 
Padang dapat membantu penduduk tersebut untuk membuat rayuanlah.  

Dan kami akan cuba membantu.  Yang paling penting saya rasa kita perlu 
terus mendidik masyarakatlah supaya memastikan haiwan-haiwan 
ternakan mereka tidak menyebabkan sebarang kacau ganggu. 
 
Yang seterusnya mengenai Rumah Mampu Milik.  Saya rasa Rumah 
Mampu Milik saya telah pun menjawab pada semalam.  Saya rasa Yang 
Berhormat Jeram Padang juga telah maklumlah mengenai isu Rumah 
Mampu Milik yang Yang Berhormat Jeram Padang cadangkan supaya kita 
buat di kawasan Rompin. 
 
Seterusnya untuk Yang Berhormat Chuah.  Yang Berhormat Chuah telah 
pun menyatakan bahawa tiada Balai Bomba ataupun pusat pasar pagi 
berbumbung di kawasannya.  Dan beliau mohon Kerajaan Negeri supaya 
dapat memohon kepada KPKT untuk menyediakan kemudahan ini 
secepat mungkin.  Jadi untuk makluman Yang Berhormat Chuah, bagi 
pembinaan Balai Bomba di DUN Chuah, pihak Bomba dalam proses 
mencari tapak tanah yang sesuai untuk pembinaan Balai Bomba di 
kawasan Bukit Pelanduk atau, atau sebuah Balai Bomba baru di kawasan 
Lukut telah diteliti dan pihak Bomba telah membuat permohonan untuk 
dimasukkan dalam Rancangan Malaysia Ke-12.  Selain itu juga Balai 
Bomba Dan Penyelamat Sepang merupakan Balai Bomba yang 
berhampiran dengan kawasan Chuah dan response time adalah di bawah 
10 minit jika terdapat sebarang kes kecemasan seperti kebakaran atau 
penyelamatan. 
 
Bagi pusat pasar pagi berbumbung.  KPKT telahpun menyediakan satu 
Garis Panduan Pasar Sejahtera melalui panduan rekabentuk aspek 
keselamatan yang seragam untuk semua pasar di kawasan PBT di 
seluruh Malaysia.  Garis panduan ini telah diterima pakai oleh MMK pada 
7 April tahun 2021.  Walau bagaimanapun pasar pagi adalah bersifat 
sementara yang mana tapaknya diguna juga sebagai parking kenderaan.  
Memandangkan peniaga pasar dikategorikan sebagai penjaja bergerak, 
maka pembinaan pasar pagi berbumbung ataupun struktur kekal 
didapati kurang bersesuaian.  
Dan seterusnya Yang Berhormat Chuah juga ada menyentuh mengenai 
Rancangan Kawasan Khas (RKK) Port Dickson.  Beliau bertanya adakah 
RKK tersebut menyediakan laluan ken, keretapi Seremban – Port 
Dickson, dan adakah ianya akan dilaksanakan.  Untuk makluman Yang 
Berhormat Chuah, laluan keretapi Seremban – PD ada dimasukkan di 
dalam Rancangan Kawasan Khas (RKK) Port Dickson.  Ianya amat 
berpotensi untuk dilaksanakan bagi menggalakkan lagi industri 
pelancongan dan pintu masuk utama melalui jalan keretapi ke Port 
Dickson.  Ia tertakluk kepada kajian kebolehlaksanaan, feasibility study 
dengan izin, yang dilaksanakan bagi membolehkan jalan perhubungan 
melalui jalan keretapi ke Port Dickson ini dapat dibuat. 

Dan seterusnya Yang Berhormat Chuah juga ada menyentuh mengenai 
sampah di sepanjang jalan Lukut – Sepang.  Untuk makluman Yang 
Berhormat Chuah, jalan Lukut – Sepang adalah Jalan Persekutuan dan 
disenggara, diselenggara oleh Jabatan Kerja Raya.  Jadual pemo, 
pemotongan rumput dilaksanakan setiap bulan oleh Selia Selenggara.  
Pada mas, semasa pemotongan rumput dilaksanakan, kutipan sampah 
juga akan dilaksanakan oleh pihak Selia Selenggara. 
 
Dato’ Yang Dipertua, seterusnya ni apa, mengenai isu yang telah pun 
diutarakan oleh Yang Berhormat Gemas mengenai status Rumah Mampu 
Milik Type A di Taman Sahabat Gemas.  Yang Berhormat Gemas ada?  Ada 
haa? Okay untuk makluman Yang Berhormat, Dasar Perumahan Negeri 
Sembilan telah menetapkan syarat bahawa pemaju hendaklah 
membangunkan perumahan Type A sebanyak 45% pembangunan di atas 
tapak sebelum senarai nama pembeli diserahkan kepada pemaju.  
Sekiranya senarai nama diserah awal kepada pemaju dalam keadaan 
kemajuan di tapak adalah kurang daripada 45%, maka kebarangkalian 
projek menjadi terbengkalai adalah tinggi dan Kerajaan Negeri perlu 
bersedia untuk menjadi penyelamat.  Setelah pemaju menye, memenuhi 
syarat tersebut, Kerajaan Negeri akan mengadakan majlis cabutan undi 
dan akan menyerahkan senarai nama berjaya undian kepada pihak 
pemaju, pihak pemaju.  Untuk makluman Yang Berhormat Gemas, 
Bahagian Perumahan akan menghubungi pemaju tersebut dan kita akan 
mendengar, kita akan juga lihat macam mana boleh cari satu win-win 

solution untuk memastikan Rumah Mampu Milik Type A itu dapat terus 
dibangunkan di kawasan situ.  Kerana bagi saya, bukan senang untuk 
kerajaan nak, nak dapatkan pemaju yang projek dia cuma membuat 
rumah jenis Type A saja.  Jadi pihak Kerajaan Negeri akan cuba untuk 
facilitate-lah. 
 
YB ADUN Gemas: Dato’ Yang Dipertua, saya nak bertanya.  Kalau untuk 
….. 
 
YB ADUN Bahau: Ya, silakan. 
 
YB ADUN Gemas: Difahamkan, ni untuk senarai perumahan tersebut, 
nama telah dihantar dan telah pun dibuka dan cabut undi dalam tempoh 
masa terdekat.  Dan saya dalam sidang Dewan yang mulia ni pun, 
jawapan daripada Bahau menyatakan dalam tapisan Kerajaan Negeri.  
Jadi saya senarai nama tu tidak ada masalah.  Dan kalau ikutkan dari segi 
jumlah yang membuat permohonan tak silap saya hampir 400 
permohonan.  Jadi apa salahnya pihak Kerajaan Negeri pada peringkat 
awalnya berbincang dengan pihak pemaju untuk proses mengeluarkan 
cepat nama-nama tersebut.  Sekarang ni dah makan tahun.  Dan 
kebetulan pemaju telah membuat perumahan sebelum ini, untuk Type B 

dan Type C dan sebagainya.  Dia dah buat dulu, dah buat dulu.  Tapi untuk 
Type A saja dia tak buat dulu di kawasan tersebut.  Jadi apalah salahnya 
kalau perbincangan yang elok, muafakat, untuk sama-sama nak lihat.  
Dan cara bagaimana pulak kerajaan kalau boleh dengan peningkatan 
harga barang dan sebagainya, pihak kerajaan boleh membantu sedikit 
atau beri suntikan sedikit kepada pihak pemaju atau bagaimana untuk 
memastikan bahawa harga tersebut tidak akan melambung naik 
sedangkan masyarakat memerlukan.  Dan itu soalan saya. 
 
YB ADUN Bahau: Okay, terima kasih atas cadangan Yang Berhormat 
Gemas.  Sebab itu kami akan berunding dengan pemajulah.  Saya rasa 
salah satu prinsip di mana saya rasa kita perlu sama-sama ….. 
 
YB Yang Dipertua Dewan: Harga rumah tu berapa tu?  Berapa harga 
rumah tu? 
 
YB ADUN Bahau: 80 ribu.  Okay, untuk makluman Yang Berhormat 
Gemas, saya rasa salah satu prinsip yang kita perlu pegang bersama-
sama iaitu kita perlu menjaga kepentingan pembeli.  Saya rasa sebab 
utama kita mensyaratkan peratus pembangunan itu sekurang-
kurangnya perlu berada di tahap 45% kita, kita nak memastikan projek 
itu dapat diteruskan kerana kalau kita membenarkan dia mendapatkan 
senarai dahulu, dan selepas tu baru memulakan pembangunan, dia 
adanya possibility ataupun kebarangkalian menjadi terbengkalai.  Dan 
pada, kalau, kalau nasib malang, projek itu terbengkalai, yang terjejas 
adalah pembeli-pembeli.  Saya rasa kita perlu sama-sama 
mempertahankan hak pembeli itu.  Jadi dalam perkara ini, kita akan 
berundinglah dengan pemaju dan mencari jalan, tengok macam kita 
boleh facilitate.  Saya rasa itu saja mengenai isu perumahan. 
 
Dan Yang Berhormat Gemas juga menyentuh mengenai tindakan untuk 
menghidupkan semula Pasar Awam Gemas.  Untuk makluman Yang 
Berhormat Gemas, bagi menambah baik keadaan sedia ada, satu kerja-
kerja pembaikan dengan kos 100 ribu sedang dilaksanakan dan dijangka 
siap pada Disember tahun ini.  Pada masa ini, terdapat 23 bangku dan 7 
lot gerai di Pasar Awam Gemas.  Hanya 3 bangku disewa, manakala 7 lot 
gerai tiada penyewa.  Kontrak penyewa sedia ada akan tamat pada 31 
Disember.  Buat masa ini, Majlis Daerah Tampin masih membuka kepada 
mana-mana pemohon untuk berniaga di Pasar Awam Gemas.  Jika 
sehingga hujung tahun ini masih ada, masih tiada sambutan daripada 
peniaga berminat, pihak Majlis Daerah Tampin bercadang untuk 
membuat RFP (Request for Proposal), dengan izin.  RFP hanya boleh 
dibuat selepas tamat tempoh penyewaan bagi penyewa sedia ada.  Majlis 
Tampin, Majlis Daerah Tampin bersedia untuk mendengar cadangan 
daripada semua pihak bagi menghidupkan semula Pasar Awam Gemas. 



 

308/465 Penyata DUNNS (Bajet) Nov. 2021  - 308 - 

Seterusnya untuk menjawab soalan yang telah pun ditimbulkan oleh 
Yang Berhormat Rantau ketika perbahasan beliau.  Ini mengenai status 
penyerahan kunci rumah PPR Rantau yang masih belum diselesaikan.  
Untuk makluman Dewan yang mulia ini, walaupun Yang Berhormat 
Rantau hari ini tak hadir tapi saya rasa perkara ini, saya rasa perkara ini 
saya, Kerajaan Negeri adanya tanggungjawablah untuk menjawab 
kepada semua ahli-ahli Yang Berhormat.  Untuk makluman Dewan Yang 
mulia ini, kelewatan penyerahan kunci rumah PPR Rantau adalah 
disebabkan oleh perpindahan pengurusan dan pentadbiran PPR Rantau 
tersebut daripada KPKT kepada Kerajaan Negeri.  KPKT tidak ber, 
berkeupayaan menguruskan PPR Rantau melalui kaedah rent-to-own 
ataupun sewa-beli dan berhasrat untuk menyerah seme, sepenuhnya 
pengurusan kepada pengisian PPR Rantau kepada Kerajaan Negeri.  
Kerajaan Negeri telah bersetuju untuk membeli skim PPR Rantau ini 
daripada persekutuan, Kerajaan Persekutuan dengan tawaran harga 3.5 
juta ringgit dan Perbadanan Kemajuan Negeri, Negeri Sembilan dilantik 
untuk menguruskan PPR Rantau tersebut.  KPKT kini sedang dalam 
tindakan penyediaan Kertas Cadangan Pengurusan Dan Pengisian Projek 
Perumahan Rakyat Rantau untuk dibawa ke ma, ke Mesyuarat Jemaah 
Menteri, ke Mesyuarat Jemaah Menteri (MJM).  KPKT akan menyerahkan 
kunci rumah kepada Kerajaan Negeri sebaik sahaja keputusan 
Mesyuarat Jemaah Menteri diperolehi.  Selanjutnya penyerahan kunci 
akan dibuat oleh Kerajaan Negeri kepada pemilik rumah. 
 
Dato’ Yang Dipertua, dalam isu PPR Rantau, sebenarnya usaha yang telah 
pun dilaksanakan oleh pihak Kerajaan Negeri adalah untuk membela 
nasib pembeli-pembeli.  Kerana kalau kita ikut sistem yang dicadangkan 
oleh KPKT, pembeli-pembeli itu mereka cuma setakat mampu menjadi 
penyewa sahaja.  Mereka perlu sewa tak da, mereka, at the end mereka 
tak akan dapat rumah tersebut.  Sebab itu Kerajaan Negeri membuat 
keputusan untuk membeli projek tersebut dan kita ikut konsep yang 
lama.  Kita gunakan cara rent-to-own untuk memastikan pembeli-
pembeli ini, mereka akan menjadi pemilik kepada rumah tersebut 
selepas 25 tahun, selepas mereka selesaikan segala bayaran kepada 
kerajaan.  So itu salah satu usaha yang telah pun dilakukan oleh Kerajaan 
Negeri untuk menjaga kepentingan mereka.  Walaupun dilihat ada 
sedikit kelewatan, tetapi saya rasa menjadi pemilik adalah lebih baik 
daripada setakat menjadi penyewa rumah.  Dato’ Yang Dipertua ….. 
 
YB ADUN Jeram Padang: Dato’ Dipertua, boleh saya celah sikit? 
 
YB ADUN Bahau: Ya, sila. 
 
YB ADUN Jeram Padang: Yang saya ingin tanya pada Yang Berhormat 
Bahau, adakah PPR ini su, program PPR ini sudah ditamatkan?  Dan 

apakah statusnya pembinaan rumah PPR dekat Tanah Merah di Port 
Dickson tu, di Parlimen Port Dickson?  Terima kasih. 
 
YB ADUN Bahau: Saya rasa PPR tanah, Tanah Merah itu, dia masih 
diteruskan.  Dan di sini saya ingin nak menyatakan sekali lagi ya.  Jadi, 
usaha Kerajaan Negeri untuk membeli projek PPR di Rantau itu, kita 
telah pun usahakan tetapi dia masih tertakluk kepada keputusan Jemaah 
Menteri di peringkat Federal.  Jadi, kami masih lagi menunggulah.  Dan 
saya telah pun membawak perkara ini kepada Yang Berhormat Menteri 
KPKT-lah.  Jadi, harap perkara ini dapat diselesaikan. 
 
Dan untuk makluman Yang Berhormat Jeram Padang, ni Projek 
Perumahan Rakyat.  Pada asalnya dia merupakan konsep sewa-beli.  So 

kepada sesiapa yang telah pun berjaya dalam pengundian, dia akan 
mendapat rumah tersebut dan setiap bulan dia lebih kurang bayar dalam 
140.00 ringgit, so dia bayar 25 tahun, rumah itu akan menjadi rumah dia.  
Tapi konsep yang baru cuma, daripada KPKT, dia cuma setakat sewa 
sahaja.  So dalam perkara ini, itulah sebab mengapa Kerajaan Negeri 
mengambil keputusan untuk kita ambil projek tersebut.  Dan kita sewa 
dan lepas tu kita jual rumah tersebut kepada pembeli-pembeli. 
 
Seterusnya Dato’ Yang Dipertua, mengenai isu yang telah pun diutarakan 
oleh Yang Berhormat Temiang berkenaan dengan proses permohonan 
lesen perniagaan mengambil masa terlalu lama untuk meluluskan 
permohonan.  Untuk makluman Yang Berhormat Temiang, pada masa ini 
Kerajaan Negeri tidak melantik mana-mana pihak sebagai pengantara 
untuk mewakili pihak PBT dalam urusan permohonan lesen perniagaan.  
Setiap permohonan itu perlu berurusan terus bersama dengan pihak 
PBT bagi tujuan permohonan lesen perniagaan mengikut tatacara 
permohonan yang telah pun ditetapkan. 
 
Selepas tu mengenai tiada pencahayaan atau lampu di antara kawasan 
Temiang ke ja, ke jalan Pekan Pantai yang baru dibuat.  Untuk makluman 
Yang Berhormat Temiang, jalan penyambungan Lebuhraya Kajang – 
Seremban ke Jalan Pantai adalah sebanyak 10.3 kilometer di mana dari 
sim, persimpangan bertingkat LEKAS/Temiang (KM0) sehingga KM3, 
telah dibina oleh pemaju Lapangan Kota Sdn. Bhd. dengan kemudahan 
jalan raya 2 lorong 2 hala serta lampu jalan.  Kerja-kerja pembaikan 
kerosakan lampu jalan telah siap dilaksanakan pada bulan Oktober tahun 
ni, dan telah berfungsi dengan baik.  Manakala bagi sambungan dari KM3 
hingga KM10.3, jalan ini dibina oleh JKR dengan kemudahan jalan raya 2 
lorong 2 hala.  Hanya sebahagian laluan 6 kilometer ini dipasang dengan 
lampu jalan. 
 
Seterusnya, ni ….. 

YB ADUN Temiang: Dato’, Dato’ Yang Dipertua Dewan, boleh saya 
mencelah?  YB ….. 
 
YB ADUN Bahau: Ya, sila, sila. 
 
YB ADUN Temiang: …. EXCO Bahau.  Berkenaan dengan permohonan 
lesen tersebut, saya nak tanya apakah cara-cara penambahbaikan supaya 
pemohon itu tidak ditunggu lama dan diberitahu secara bertulislah 
apakah, apakah status permohonan mereka.  Yang kedua, tadi jawapan 
berkata itu lampu menyala.  Saya mintak MBS pergi turun padanglah.  
Langsung tidak menyala daripada LEKAS Highway, susur jalan masuk ke 
ini, kawasan Temiang, langsung tidak menyala.  Jalan masuk pun tak 
menyala.  Jalan keluar dari Temiang ke Mantin pun tak menyala. 
 
YB ADUN Bahau: Okay Yang Berhormat Temiang ….. 
 
YB ADUN Lobak: Dato’ Dipertua, pertanyaan, sama.  Saya memastikan 
kerana kawasan ni betul saya kawasan, memang tak menyala.  Terima 
kasih.  Lampu tu, lampu tak menyala. 
 
YB ADUN Bahau: Okay terima kasih Yang Berhormat Temiang dan juga 
Yang Berhormat Lobak.  Ni apa, mengenai isu permohonan lesen, jikalau 
adanya kelewatan ataupun adanya isu yang berhubung kait dengan 
pelesenan, saya rasa pemohon tersebut dia boleh mengemukakan 
rayuanlah kepada Majlis Bandaraya.  Dan yang kedua, mengenai 
simpang-simpang yang disebutkan oleh Yang Berhormat Temiang dan 
juga Lobak, lampu tak menyala, saya mohon MBS-lah dan juga jabatan 
yang berkenaan supaya dapat meneliti apa yang telah pun dinyatakan 
oleh Yang Berhormat Temiang. 
 
Yang Berhormat Mambau, masalah semak samun haa, di lot terbiar.  Saya 
rasa perkara ini telah pun dijawab ketika sesi soal jawab pada pagi tadi. 
 
Yang Berhormat Mambau juga menyentuh mengenai status flat Desa 
Rasah, Seremban.  Untuk maklumat Yang Berhormat Mambau, Kerajaan 
Negeri melalui Majlis Bandaraya Seremban (MBS) sentiasa memantau 
skim strata berlandaskan bidang kuasa di bawah Akta Pembangunan 
Strata 2013 (Akta 757) termasuk Rumah Pangsa Taman Desa Rasah, 
Rumah Pangsa Desa Rasah yang telah disiap bina pada 13 Ogos tahun 
1984.  Berdasarkan tarikh COF, hanya mula dipantau oleh Unit COB 
bermula pada tahun 2007.  Semenjak dari awal pemantauan COB rumah 
pangsa ini sememangnya tidak terurus dan keadaan yang daif kerana 
hampir 70% rumah tidak dihuni dan telah rosak, ditambah pula 
jawatankuasa perbadanan pengurusan tidak aktif.  Perbadanan 
pengurusan berjaya ditubuhkan pada tarikh mesyuarat agung tahunan 

pertama iaitu 3 November 2013.  Namun sehingga kini perbadanan 
pengurusan tidak dapat berfungsi sewajarnya kerana tiada kerjasama 
daripada pemilik petak.  Jadi, walau bagaimanapun terdapat beberapa 
siri perbincangan di antara COB dengan pihak MC untuk tujuan 
mengadakan sesi walkabout untuk berjumpa dengan pemilik-pemilik, 
namun tidak dapat diteruskan akibat daripada Perintah Kawalan 
Pergerakan.  Justeru itu, perancangan akan diteruskan setelah mendapat 
tarikh dan masa yang bersesuaian di kalangan ahli jawatankuasa MC. 
 
Yang Berhormat Chembong telah menulis mengenai ni apa, isu masalah 
anjing terbiar kepada Majlis Daerah Rembau di mana Majlis Daerah 
Rembau menghadapi masalah tempat dan masalah tempoh 
penyimpanan serta kemampuan penyediaan keperluan bagi penjagaan 
haiwan tersebut, Yang Berhormat berharap agar keadaan ini dapat diberi 
perhatian.  Untuk makluman Yang Berhormat Chembong, buat masa ini 
MDR belum ber, berupaya menyediakan tempat penjagaan anjing terbiar 
kerana kekangan kewangan dan tenaga kerja.  Bagi mengawal kacau 
ganggu berkaitan dengan anjing liar, MDR telah melantik kontraktor 
berdaftar bagi menangkap dan menguruskan anjing liar pada Jun 2021 
dan melaksanakan beberapa siri penguatkuasaan bersama.  Walau 
bagaimanapun, pada Ogos tahun ini, kontraktor berkenaan telah 
menarik diri dan tidak lagi berminat untuk meneruskan kerjasama 
tersebut.  MDR sentiasa berusaha mendapatkan kontraktor bagi 
membantu dan menyelesaikan aduan kacau ganggu anjing. 
 
Untuk menjawab isu yang diutarakan oleh Yang Berhormat Chennah 
berkat, berkaitan dengan stesen pengecasan kereta elektro, elektrik.  
Kerajaan Negeri melalui Bahagian Kerajaan Tempatan akan mengkaji 
kesesuaian untuk mensyaratkan di dalam Kebenaran Merancang 
penyediaan petak parking bagi tujuan charging station untuk memberi 
kemudahan kepada pemilik kenderaan elektrik.  Buat masa ini tiada 
kerjasama dibuat dengan pihak swasta.  Ni ….. 
 
YB ADUN Chennah: Dato’ Dipertua, saya celah sikit.  Terima kasih atas 
penjelasan Yang Berhormat Bahau.  Apa yang saya sarankan ialah bukan 
sahaja untuk projek-projek baru.  Memang betul saya rasa apabila projek 
itu memohon untuk mendapatkan Kebenaran Merancang, aspek ini perlu 
juga diberikan perhatian kerana ini saya rasa merupakan satu keperluan 
untuk masa hadapan.  Ini untuk projek-projek pembangunan yang baru.   
 
Tetapi untuk masa sekarang, saya rasa bahawa untuk tempat-tempat 
parking awam ataupun di kawasan-kawasan yang dimiliki oleh pihak 
Majlis Kerajaan Tempatan, usaha juga boleh diadakan untuk 
menyediakan petak-petak untuk charge kereta elektrik ini.  Dan seperti 
yang saya kata, bahawa ada banyak syarikat swasta yang ingin 

bekerjasama dengan pihak PBT tanpa melibatkan kos ataupun implikasi 
kewangan kepada pihak kerajaan.  Ini akan ditanggung oleh pihak 
swasta.  Cuma perlu ada satu garis panduan yang jelas daripada pihak 
Kerajaan Negeri supaya pihak PBT boleh bekerjasama dengan sya, pihak 
swasta.  Terima kasih. 
 
YB ADUN Bahau: Terima kasih atas cadangan dan juga Yang Berhormat 
daripada Yang Berhormat Chennah.  Kami mengambil maklumlah.  Dan 
kita akan cuba usahakan dan kemungkinan besar kita akan cuba mulakan 
di peringkat Majlis Bandaraya Seremban. 
 
Seterusnya untuk menjawab isu yang telah pun diutarakan oleh Yang 
Berhormat Senaling mengenai aduan daripada penjaja yang menyatakan 
bahawa mereka tidak ada dalam senarai bagi pemilihan untuk 
ditempatkan di pusat penempatan semula penjaja.  Yang Berhormat 
Senaling, yang ni, Yang Berhormat Senaling meru, menuju ke, merujuk 
kepada penjaja di Kuala Pilah ataupun di Majlis Bandaraya? 
 
YB ADUN Senaling: Di Taman Ampangan. 
 
YB ADUN Bahau: Di Ampangan? 
 
YB ADUN Senaling: Ya. 
 
YB ADUN Bahau: Okay.  Untuk maklumat Yang Berhormat Senaling, 
terdapat 3 lokasi pusat penempatan semula penjaja dibina di Kuala Pilah 
iaitu di Taman Kuala Pilah Perdana, Pekan Juasseh dan Melang melalui 
peruntukan dari Kerajaan Negeri berjumlah sebanyak 600 ribu dan dari 
Kementerian Perumahan Dan Kerajaan Tempatan (KPKT) berjumlah 
500 ribu bagi tahun 2021.  Butiran projek adalah seperti berikut, yang ni 
butiran nanti saya hantar kepada Yang Berhormat Senaling. 
 
Mengenai Majlis Bandaraya, kejap ya, yang ni berkenaanlah dengan Yang 
Berhormat, apa yang diutarakan oleh Yang Berhormat Senaling-lah.  Ni 
jawapan daripada Majlis Bandaraya Seremban, senarai calon penjaja 
telah dikenal pasti secara perbincangan bersama di antara MBS, pejabat 
wakil dan persatuan yang mewakili penjaja setempat.  Perbincangan kini 
telah diadakan pada 14 Julai 2021 yang lalu.  Sebarang pertanyaan 
mengenai senarai calon atau perkara berkaitan dengan pemindahan 
penjaja boleh diajukan terus kepada Jabatan Pembersihan Dan Kesihatan 
Persekitaran MBS yang bertanggungjawab mengenai penempatan 
semula penjaja di Seremban.  Saya rasa itu saja daripada saya.  Terima 
kasih. 

YB ADUN Seremban Jaya: Dato’ Yang Dipertua, Yang Berhormat Bahau.  
Saya punya soalan belum jawab, itu culvert dan sistem paritan di 
Kampung Baru Rahang.  Satu masalah yang besar. 
 

YB ADUN Bahau: Tak apa Yang Berhormat Seremban Jaya, mungkin 
lepas ni saya jawab secara apalah, bertulis.  Terima kasih. 
 
YB ADUN Seremban Jaya: Okay, terima kasih. 
 
YB ADUN Temiang: Dato’, sorry ya Dato’, minta maaf.  Ada satu yang 
terlepas pandanglah mungkin.  Tentang pembangunan Seremban Utara.  
Di mana saya nak tanya Kerajaan Negeri sama ada telah menerima semua 
ni, pembangunan 10 blok pembangunan daripada pemaju tanah ataupun 
dia punya pelan macam mana, supaya seperti yang saya nak laksanakan 
kemudahan-kemudahan asas penduduk-penduduk perlu di, dipastikan 
ada dan bukannya membenarkan pemaju tersebut membina sesuka 
hatilah. 
 
YB ADUN Bahau: Terima kasih Yang Berhormat Temiang.  Mengenai 
pembangunan Seremban Utara, yang ni nanti saya akan jawab secara 
bertulislah, kepada Yang Berhormat.  Terima kasih. 
 
YB Yang Dipertua Dewan: Terima kasih Yang Berhormat Bahau, telah 
menjawab semua persoalan-persoalan yang dibangkitkan oleh Yang 
Berhormat di Dewan ini.  Seterusnya saya nak persilakan kepada 
kalangan EXCO ya.  Nilai, silakan. 
 
YB ADUN Nilai: Okay, ada beberapa isu saja berkaitan dengan daripada 
YB Kota, berkaitan dengan permohonan daripada Kuil Legong Jaya.  So 

saya telah terima permohonan dan telah pun diproses, bantuan 
kewangan akan disampaikan dalam masa terdekat melalui Tabung Hal 
Ehwal Selain Islam Negeri Sembilan. 
 
Yang kedua, berkaitan dengan daripada Yang Berhormat Chuah 
berkaitan penyediaan tapak perkuburan bukan Islam dan juga kelulusan 
pembangunan.  PLANMalaysia@Negeri Sembilan telah menyediakan 
garis, Manual Garis Panduan Dan Piawaian Perancangan Negeri 
Sembilan Version 1.0 yang telah diluluskan oleh Majlis Mesyuarat 
Kerajaan Negeri pada 23 April 2012, 2021 dan pemakaiannya 
berkuatkuasa pada 1 Julai 2021.  Di dalam manual tersebut terdapat garis 
panduan kemudahan perkuburan bagi Islam dan selain Islam sebagai 
rujukan dan panduan kepada PBT bagi penyediaan kemudahan 
perkuburan di dalam sesuatu kawasan pembangunan.  Berdasarkan 
Garis Panduan Kemudahan Perkuburan ini, keperluan penyediaan tapak 
perkuburan di dalam sesuatu pembangunan adalah tertakluk kepada 

tadahan penduduk 5,000 orang dengan pembahagian tapak kubur 
berdasarkan 70% tapak perkuburan Islam dan 30% tapak perkuburan 
bukan Islam.  Walau bagaimanapun, penentuan tapak kubur di kalangan 
selain Islam tertakluk kepada Mesyuarat Jawatankuasa Hal Ehwal Selain 
Islam Negeri Sembilan. 
 
Seterusnya berkaitan bantuan untuk mengindahkan tapak perkuburan 
Cina di Jalan Lee Sam.  Tapak perkuburan ini adalah di atas tanah rizab 
di bawah seliaan Persatuan Wah Chai Seremban dan tidak berada di 
bawah seliaan Majlis Bandaraya Seremban (MBS).  Maka kerja 
penyelenggaraan atau pengindahan tidak dapat dilaksanakan dengan 
menggunakan peruntukan Majlis Bandaraya Seremban.  Dan disyorkan 
sebagai Persatuan Wah Chai Seremban sebagai pemilik tapak 
perkuburan ni untuk mencari kaedah ataupun peruntukan lain untuk 
membuat kerja-kerja penyelenggaraan dan juga pengindahan.  Sebelum 
ini peruntukan melalui Tabung Amanah Hal Ehwal Selain Islam juga 
dibantu dan juga akan dibantu mengikut keperluan dan juga kemampuan 
kita. 
 
Seterusnya adalah berkaitan dengan ADUN Chuah, Yang Berhormat 
Chuah ….. 
 
YB ADUN Lobak: Dato’ Dipertua, pertanyaan.  Nak tanya tu, jikalau ni 
komuniti boleh be, mohon Tabung Amanah Perkuburan ke?  Tabung 
Amanah Perkuburan. 
 
YB ADUN Nilai: Kita tidak ada apa-apa tabung amanah perkuburan. 
 
YB ADUN Lobak: [percakapan secara off mic] ….. satu saluran Tabung 
Amanah Perkuburan di MBS.  Baru saya difahamkan, berjuta-juta ringgit 
di Tabung Amanah Perkuburan.  Saya harap Kerajaan PH bertimbang dan 
mengkaji semula wang Tabung Amanah Perkuburan tu boleh dipakai 
dengan seratanya.  Terima kasih. 
 

YB ADUN Nilai: Untuk maklumat Yang Berhormat Lobak, memang ada 
tabung apa, di Majlis Bandaraya Seremban.  Itu adalah di bawah untuk 
perkuburan tetapi kebiasaannya adalah kita digunakan untuk 
pengambilan tanah ataupun penyediaan tapak-tapak perkuburan baru di 
mana peruntukan itu dapat digunakan untuk penyediaan infrastruktur 
untuk tapak-tapak perkuburan baru.  Contohnya seperti di Sendayan, 
tapak perkuburan Kristian telah pun disediakan dengan kemudahan 
jalan dan juga semua kemudahan-kemudahan asas dengan kos hampir 
700 ribu.  So itu adalah kos untuk penyediaan kemudahan-kemudahan 
tapak perkuburan baru.  Dan ….. 

YB ADUN Lobak: [percakapan secara off mic] ….. untuk dijaga.  
Walaupun baru, yang lama dia Lee Sam dia betul-betul di tengah ba, ban, 
bandar.  So saya mohon kerajaan dengan jasa baiknya bersalurkan 
sumbangan supaya pem, membantu penyelenggaraan tapak kubur Lee 
Sam di Pekan Seremban ni.  Ini ….. 
 
YB ADUN Nilai: Okay, kita ….. 
 
YB ADUN Lobak: ….. kena dikaji semula.  Terima kasih. 
 
YB ADUN Nilai: Okay, kita akan cuba melalui Tabung Amanah Hal Ehwal 
Bukan Islam untuk tapak perkuburan di Jalan Lee Sam ini.  Sepertimana 
yang kita tahu, Jalan Lee Sam ini dah penuh.  Tidak ada apa-apa tempat 
lain yang boleh menggunakan sebagai yang baru.  Yang penting bagi kita 
adalah sekarang adalah untuk penyediaan tapak-tapak baru untuk 
menampung ataupun untuk menyelesaikan isu-isu ketidakcukupan 
perkuburan bukan Islam khususnya di Daerah Seremban dan di Daerah 
Port Dickson.  Okay, seterusnya ….. 
 
YB ADUN Lobak: Sorry, mintak maaf, atau mintak, kerana ini memang 
bandar raya, bandar raya, sudah upgrade, saya mohonlah, dengan 
izinnya mohon, mohon bantu.  Terima kasih. 
 
YB ADUN Nilai: Okay terima kasih.  Seterusnya adalah berkaitan dengan 
Chuah juga iaitu tapak perkuburan, isu perkuburan di Seremban dan di 
Port Dickson.  Kerajaan Negeri sedang mengenal pasti beberapa tapak 
dan juga kawasan untuk dijadikan sebagai tapak perkuburan bukan 
Islam mengikut keperluan di kawasan tersebut, di Daerah Seremban dan 
juga di Port Dickson. 
 
Seterusnya daripada Yang Berhormat Chuah jugak.  Berkaitan tapak 
perkuburan, tanah perkuburan India di Bukit Pelandok yang telah 
memasuki tanah milik persendirian.  Semakan Pejabat Daerah dan Tanah 
Port Dickson mendapati tanah perkuburan India di Bukit Pelandok yang 
terletak di atas Lot 1521 iaitu rizab kubur sedia ada telah memasuki 
sebahagian tanah milik Lot 20240 dan Lot 20241 seluas lebih kurang 
2,767 meter persegi.  Pelan pra-hitungan bagi ketiga-tiga lot ini telah 
disediakan untuk tindakan selanjutnya.  Terima kasih. 
 
YB Yang Dipertua Dewan: Ahli-ahli Yang Berhormat sekalian, saya kira 
masa hampir pukul 1:00.  Beberapa minit lagi ya, 5 minit. Jadi saya 
bercadang untuk tangguhkan dulu, dan kita akan masuk 2:30 ya.  Tolong 
pastikan 2:30 semua ada ya, untuk, seterusnya untuk penggulungan.  Jadi 
sekian, terima kasih.  Kita jumpa 2:30. 

[Persidangan Dewan ditangguhkan pada jam 12:55 petang] 

 

 

[Persidangan Dewan disambung semula pada jam 2:40 petang] 

 

[YB ADUN Chennah dan YB ADUN Serting tidak hadir di sesi petang] 

 
YB Yang Dipertua Dewan: Bismillahhirrahmanirrahim, 

assalamualaikum WBT.  Ahli-ahli Yang Berhormat kita sambung 
penggulungan dan jawapan daripada pihak kerajaan.  Dipersilakan. 
 
YB ADUN Bukit Kepayang: Dato’ Yang Dipertua, minta izin untuk bukak 
pelitup muka.  Dato’ Yang Dipertua dan Dewan yang mulia ini, 
bersempena dengan belanjawan yang dibentang oleh Yang Amat 
Berhormat Menteri Besar dengan tema “mendaya upaya ekonomi 
rakyat”.  Sukacita saya menggulungkan perbahasan kali ini dengan 
menekankan beberapa aspek yang jelas menunjukkan komitmen 
Kerajaan Pakatan Harapan Negeri Sembilan dalam sektor wanita, 
keluarga dan kebajikan yang menjadi teras kepada pembangunan 
masyarakat yang bersih, muafakat, sejahtera selaras dengan aspirasi 
Kerajaan Pakatan Harapan Negeri Sembilan. 
 
Dato’ Yang Dipertua, Kerajaan Pakatan Harapan Negeri Sembilan 
menerusi belanjawan 2022 telah menyediakan peruntukan yang 
pelbagai sama ada untuk golongan wanita, OKU, gelandangan, budak 
sekolah mahupun golongan yang lain, yang terjejas, yang begitu inklusif 
dan merentasi sempadan kaum, bangsa, agama dan geografi. 
 
Dato’ Yang Pertua, sebelum saya teruskan, izinkan saya menyampaikan 
serangkap pantun agar kita sama boleh menjadikan Dewan yang mulia 
ini satu tempat yang beradab dan mengamalkan politik matang seperti 
apa yang disarankan oleh Yang Berhormat Chennah. 
 

Sungguh sedap buah berangan 
Buah masak dengan sekata 
Dalam politik amalkan kematangan 
Demi rakyat yang tercinta 

 
Dato’ Yang Dipertua, antara yang diumumkan oleh Yang Amat Berhormat 
Menteri Besar yang membantu golongan wanita, keluarga, kebajikan dan 
masyarakat adalah C4U, B4U, Rumah Minda Ceria.  Perasan tak ini, adalah 
kipas, kalau panas boleh guna [merujuk kepada pamphlet belanjawan 
yang berbentuk kipas].  Saya, di sini saya menzahirkan ucapan tahniah 
dan syabas kepada Yang Amat Berhormat Menteri Besar, Ahli Mesyuarat 
MMK, Dato’ SS, Yang Berhormat Pegawai Kewangan, Yang Berhormat 

Penasihat Undang-Undang dan semua penjawat awam yang sama-sama 
menjayakan pe, pembentangan belanjawan kali ini. 
 
Dato’ Yang Dipertua, suka saya merakamkan ucapan syabas dan tahniah 
juga kepada keseluruhan anggota JKM yang berkhidmat dengan penuh 
dedikasi, integriti dan ikhlas.  Golongan anggota JKM ini adalah barisan 
hadapan atau dengan izin, front liner yang menyantuni rakyat apabila 
kerajaan menerima laporan atau aduan berkenaan dengan keperluan 
golongan sasar terutamanya tentang kebajikan. 
 
Dato’ Yang Dipertua, isu-isu yang sering dibangkitkan oleh beberapa 
wakil rakyat dan juga pembangkang adalah berkenaan dengan proses 
kaji semula atau penana, penamatan bantuan JKM.  Dan saya, izinkan 
saya untuk beri sedikit pencerahan.  Berkaitan dengan kaji semula, 
secara lazimnya permohonan akan dibuat melalui Borang 18.  Selepas 
diluluskan, maka 3 bulan sebelum JKM apa tu, tarikh lupus JKM iaitu satu 
tahun daripada tarikh penerimaan.  Misal kata 1 haribulan Januari anda 
menerima bantuan JKM, maka 3 bulan sebelum 1 haribulan Januari, satu 
borang kaji semula akan dihantar melalui pos dan penerima bantuan 
harus isi borang tersebut dan satu temujanji akan ditetapkan oleh 
Pejabat JKM untuk satu siasatan. 
 
Tapi dalam tempoh PKP, satu penambahbaikan kerana tidak diwajibkan, 
ada pengecualian proses kaji semula yang berkuat kas, kuasa 1 Januari 
2021 sehingga suatu tarikh yang akan dimaklumkan kemudian.  Ini 
bermakna, kepada sesiapa penerima bantuan yang tidak mengisi borang 
kaji semula pe, tiada penamatan bantuan JKM akan berlaku.  
Berkuatkuasa 1 haribulan Januari sehingga 2021.  Jikalau ada apa aduan 
bahawa ada penamatan, mohon panjangkan kepada saya.  Satu lagi 
penambahbaikan yang saya sebagai EXCO Kebajikan telah buat adalah 
saya mewajibkan satu notis 21 hari kepada semua ADUN kawasan 
sebelum apa-apa penamatan JKM dibuat.  Ini adalah berkuatkuasa pada 
22 haribulan Januari 2020. 
 
Secara lazimnya, penamatan bantuan sebelum penguatkuasaan PKP di 
mana tiada penamatan, adalah, misal kata ber, berpindah.  Penerima 
bantuan telah berpindah adalah menja, wajib untuk penerima untuk 
maklumkan kepada JKM bahawa beliau akan pindah.  Misal kata secara 
tiba-tiba tanpa, tidak dapat dikawal, beliau terpaksa pindah ke negeri 
yang lain, maka satu notis saja atau telefon kepada JKM, maka bantuan 
tersebut akan diteruskan oleh negeri yang berkenaan.  Tetapi penerima 
bantuan tersebut mesti buat satu permohonan yang baru di negeri yang 
baru.  Masalah berlaku apabila penerima bantuan pindah tanpa 
memaklumkan kepada JKM.  Saya harap perkara ini dapat diselaraskan 

dan dipanjangkan kepada semua pihak yang berwajib agar perkara ini 
tidak berlaku lagi. 
 
Meninggal dunia, penamatan akan berlaku.  Pendapatan melebihi PGK, 
penamatan akan berlaku.  Tidak dapat dihubungi, maka arahan terbaru 
tersebut, notis 21 hari tersebut saya harap dapat disambut baik oleh 
semua ADUN kawasan supaya bantu kita untuk cari orang tersebut 
kerana kadang kala kita melalui proses yang biasa seperti surat 
menyurat ataupun telefon ataupun kita pergi ke rumah tak dapat.  Kita 
carai melalui MPKK, melalui KRT pun tak dapat.  Maka kita ada keperluan 
untuk menamatkan bantuan tersebut.  Tetapi sebelum menamatkan 
bantuan tersebut, kita akan keluarkan satu notis 21 hari kepada semua 
ADUN kawasan.  Tapi saya difahamkan, surat tersebut sampai kepada 
ADUN kawasan, pejabat ADUN masing-masing agak lewat.  Maka saya 
akan buat satu lagi penambahbaikan di mana 21 hari daripada tarikh 
penerimaan surat tersebut, okay. 
 
Tidak layak kerana sudah melebihi usia 18 tahun ke atas atau tukar skim 
bantuan.  Kadang kala beliau menerima satu skim mungkin OKU.  Selepas 
tu, kita rasa lebih sesuai untuk dipinda ke skim warga emas kerana skim 
warga emas lebih tinggi, maka di situ dikira sebagai penamatan juga.   
 
Selain daripada itu, ini menunjukkan Kerajaan Pakatan Harapan Negeri 
Sembilan memang prihatin dan mengambil pendekatan yang terbuka.  
Dan kita akan betulkan yang biasa, biasakan yang betul dengan 
memulakan inisiatif yang baru, yang mana saya ulangi lagi, ada satu notis 
makluman.  Dato’ Yang Dipertua, diharapkan langkah positif inilah, saya 
ulangi sekali, dapat disambut baik oleh ahli-ahli Dewan yang mulia ini 
dan dibalas dengan maklum balas yang diperlukan oleh JKM untuk 
tindakan susulan. 
 
Berkenaan dengan, haa ini, yang tadi tu sudah jawab soalan ADUN Jeram 
Padang dan ADUN Serting. 
 
Untuk jawab soalan Temiang, berkenaan C4U.  Dalam data eKasih yang 
dikemas kini sehingga 30 November 2021, ada jumlah seramai 5,302 
orang ibu tunggal.  Walau bagaimanapun, senarai ini agak dinamik 
kerana ada yang meninggal dunia, ada yang kahwin semula, ada yang 
melebihi PGK, maka ini adalah tidak benar bahawa 5,000 orang yang 
sama dapat bantuan ini setiap tahun. 
 
Bantuan inisiatif C4U (Care For You) Ibu Tunggal negeri Sembilan 
merupakan salah satu daripada janji manifesto Pakatan Harpan 
menghadapi PRU Ke-14.  Daripada 71 janji tersebut, 6 janji terkandung 
di bawah portfolio saya dan C4U merupakan salah dari janji tersebut.  

Dan selain daripada kita memberi 200.00 ringgit, mungkin ada yang 
mengatakan terlalu sedikit, tapi matlamat untuk kita, hasrat kita adalah 
supaya kita adakan satu portal di mana kita ada satu senarai ibu tunggal 
untuk kita bantu dari segi lain.  Misal kata program PH GEM, program 
JPW atau juga ban, lain-lain bantuan yang sedia ada.  Dan kita juga 
melalui portal tersebut kita ingin memperkasakan ibu-ibu tunggal 
tersebut supaya mereka boleh keluar daripada senarai. 
 
Di bawah miskin dan miskin tegar berdasarkan pendapatan paras Garis 
Kemiskinan 2019.  Senarai ibu tunggal ini diperolehi daripada data 
eKasih dan diperakukan di peringkat daerah.  Pengesahan status ibu 
tunggal ini adalah wajar bagi memastikan bantuan disalurkan kepada 
golongan ibu tunggal yang layak menerima mengikut kriteria yang 
ditetapkan.  Untuk tahun 2021 bantuan 200.00 secara one-off ini 
melibatkan 5,000 penerima manfaat dengan implikasi kewangan 
sebanyak 1.0  juta ringgit.   Senarai ibu tunggal mengikut kawasan DUN 
adalah seperti berikut: 
 
Chennah – 240, Pertang, 149, Sungai Lui – 64, Klawang – 183, Serting – 
146, Palong – 42, Jeram Padang – 128, Bahau – 173, Lenggeng – 101, Nilai 
– 50, Lobak – 26, Temiang – 25, Sikamat – 52, Ampangan – 64, Juasseh – 
171, Seri Menanti – 164, Senaling – 108, Pilah – 156, Johol – 194, Labu – 
99, Bukit Kepayang – 99, Rahang – 33, Mambau – 96, Seremban Jaya – 37, 
Paroi – 117, Chembong – 237, Rantau – 99, Kota – 202, Chuah – 113, 
Lukut – 164, Bagan Pinang – 133, Linggi – 190, Sri Tanjung – 117, Gemas 
– 139, Gemencheh – 247, Repah – 219 dan DUN yang tidak dinyatakan, 
saya tak tahulah, 425.  
 
Bantuan secara one-off ini dijangka dapat mengurangkan sedikit 
sebanyak bebanan kewangan yang ditanggung oleh golongan ibu tunggal 
ini menjalankan kehidupan seharian.  Saya bagi satu contoh, sempe, 
salah, semasa Deepavali ada seorang ibu tunggal yang setelah menerima 
200.00 ringgit tu rasa sangat bangga dan gembira kerana beliau dapat 
membeli barangan keperluan sempena Deepavali. 
 
Ada yang disalurkan melalui Electronic Fund Transfer dan kepada sesiapa 
yang tak ada bank account mereka akan diberi secara tunai yang 
dilaksanakan sendiri oleh saya ataupun Pegawai Daerah.  Di sini pun saya 
ingin buat satu penambahbaikan di mana saya ingin UPEN buat 
penyerahan ini bersama-sama dengan ADUN kawasan dan Penyelaras. 
 
Data ibu tunggal untuk Negeri Sembilan pada tahun 2021 adalah, yang 
seperti saya kata 5,000 lebih.  Dan JPW telah mengadakan banyak 
program untuk pemerkasaan ibu tunggal; asas telefon android, kursus 
perniagaan online, Shopee, WhatsApp, fresh and flawless makeup, wajah 

naik seri, wanita dunia digital, pemasaran online dan lain-lainlah.  Dan 
memang, JPW sudah buat, PH GEM sudah buat.  Yang, fenomema yang 
baru adalah dropship di mana Ibu tunggal juga diberi peluang untuk 
menyertai program dropship dengan penjualan produk seperti perfume, 
Coway, Mamasab Bakery, Chocodap’s dan lain-lain.  Pada tahun hadapan, 
PPWNS akan meneruskan lagi program kemahiran untuk menjana 
pendapatan golongan wanita khususnya golongan ibu tunggal dan 
penganjurannya secara fizikal dan bersemuka agar impak dia lebih 
efektif. 
 
Izinkan saya beri sedikit sejarah berkenaan dengan PH GEM.  PH GEM 
adalah salah satu daripada 6 janji yang terkandung dalam Manifesto 
Pakatan Harapan menghadapi PRU Ke-14 di bawah portfolio wanita, 
keluarga dan kebajikan.  Pada 9 haribulan Mei, kita menang pilihan raya.  
23 haribulan Mei saya dilantik sebagai EXCO Wanita, Keluarga Dan 
Kebajikan.  Dan bulan 8, 2018 saya dan Jabatan Pembangunan Wanita 
memasukkan satu kertas kerja untuk meluluskan 1.6 juta untuk program 
PH GEM.  PH GEM atau, adalah singkatan untuk Powerhouse Wanita 
Gemilang. PH – Powerhouse, Gemilang, GEM adalah singkatan untuk 
Gemilang.  Dan logo PH GEM ada berlian, dan kupu-kupu kerana kita 
ingin wanita menganggap diri sendiri sebagai berlian dan bukannya batu 
biasa.  Dan kupu-kupu supaya wanita dapat membuat keputusan untuk 
menjayakan diri sendiri.  Keputusan yang pertama ini amat penting 
supaya dia ingin berjaya dalam hidup dan bukannya kononnya berada di 
ceruk-ceruk dapur. 
 
Dan mereka dapat diperkasakan dan dimandirikan melalui program PH 
GEM.  Ada program yang asas, kemahiran asas seperti masakan, 
anyaman, solekan.  Program asas ini memang menjadi kegemaran wa, 
golongan wanita tapi sekarang dalam tahun ketiga, program kemahiran 
ini ditambah nilai dengan kita ada apa tu, hak asasi wanita, apakah 
undang-undang syariah untuk wanita Islam, apakah undang-undang 
hartanah, apakah, bagaimana kita boleh menjaga alam sekitar.  Kerana 
kita tidak boleh adakan satu program yang semata-matanya hak asasi.  
Saya rasa ini bukan satu topik kegemaran wanita.  Kebanyakan wanita 
akan datang untuk masakan, jahitan, anyaman dan kita selitkan satu 
pengisian yang ditambah nilai iaitu alam sekitar, kesihatan, 10 – 15 ribu 
langkah ke, kita boleh, selain daripada buat program dalam balai raya, 
kita pergi daki bukit, kita boleh pergi tepi sungai cari herba atau tanaman 
yang berkhasiat, masakan yang berkhasiat.  Ini adalah progam-program 
yang impaknya sangat tinggi sehingga, sehingga Mok Cun; Erma Fatima 
pun ingin bekerjasama dengan kita.  Mok Cun adalah satu contoh di mana 
wanita kampung boleh ditransformasi, wanita kampung boleh, jangan 
ingat diri sendiri tak boleh berjaya jadi usahawan wanita.  Mok Cun ni tak 
erti IT, tak erti Bahasa Inggeris pun boleh berjaya dan memasarkan 

produk ke seluruh pelusuk dunia.  Kita ingin gunakan contoh ini supaya 
menggalakkan wanita-wanita daripada kampung untuk bergiat dan 
menyertai program PH GEM. 
 
Kita juga ada program besar-besaran seperti dalam takwim PH GEM kita 
ada Hari Wanita, Hari Oren, yang disertai oleh ramai peserta.  Kita ada 
program serentak baru-baru ini pada 28 haribulan Ogos, sorry, Mac 
2021, program besar yang disertai oleh 6,000 peserta di 8 Parlimen.  Dan 
program yang dapat impak yang tinggi dalam media sosial Facebook 
adalah: 
 

 Program amazing Grace hand knitted bag pada 26 Jun 2020.  11 ribu 
views, 544 Likes dan 26,900 reach. 
 

 Mengenali bongkah cendawan pada 24 Januari 2020.  11 ribu views 

juga, 462 Likes, 5,100 Reach. 
 

 Program Bual Bicara: Penghayatan Erti Kemerdekaan – 28 Ogos 2021.  
22 ribu Views, 503 Likes dan 4,900 Reach. 

 
Ini menunjukkan memang PH GEM sudah ada impak yang begitu besar.  
Hakikat bahawa sebelum ini tak ada soalan berkenaan PH GEM tapi baru-
baru ini ada banyak soalan berkenaan PH GEM menunjukkan bahawa 
memang PH GEM ada impak.  Dan saya ingin buat sedikit advertisement 
berkenaan program akan datang PH GEM.  Kita akan adakan satu 
program pada julung kalinya iaitu Simulasi Sidang Wanita di mana kita 
akan pilih 36 wanita menjadi ADUN sehari.  Mereka akan diberi 
pendedahan seorang ADUN bagaimana mereka berbahas dan jawab 
soalan lisan di Dewan. 
 
Jumlah perbelanjaan yang digunakan sehingga bulan September 2021 
adalah sebanyak 1,105,580.10 ringgit. Ini untuk menjawab soalan 
Temiang, okay. 
 
Dato’ Yang Dipertua, setelah saya memberi nasihat kepada Dewan yang 
mulia supaya jangan menggunakan contoh atau sindirian yang kurang 
manis atau seksis, atau menjatuhkan maruah wanita, nampaknya sudah 
membuahkan hasil kerana Negeri Sembilan ini adalah Negori Kito, 
Negeri Beradat yang mengamalkan Adat Perpatih.  Saya ingin 
rakamkanlah jutaan tahniah dan terima kasih kepada rakan-rakan Yang 
Berhormat kerana mengikuti nasihat saya.  Dato’ Yang Dipertua, sebelum 
saya mengakhiri ucapan saya, izinkan saya mendedikasikan teromba 
dalam Dewan yang mulia ini untuk kesinambungan persabahatan kita: 
 

Bulat air kerana pembetung, bulat manusia kerana muafakat 

Faham sesuai, benar seukur.  Bulat segolek, pipih selayang 
Rundingan jangan selisih, muafakat jangan bercanggah 
Tuan pada sekata, berani pada seia 
Berat sama dipikul, ringan sama dijinjing 
Yang tidak ada sama dicari, sama sakit sama senang 
Ke bukit sama mendaki, ke lurah sama dituruni 
Menghayun sama melangkah, 
Jika khabar baik diberitahu, jika khabar buruk serentak ditangani 
Jika jauh ingat mengingati, jika dekat temu menemui 
Dapat sama labur, hilang sama rugi 

 
Sehingga kita jumpa lagi, sekian terima kasih. 
 

YB Yang Dipertua Dewan: Terima kasih Yang Berhormat Bukit 
Kepayang.  Seterusnya, Repah ya. 
 
YB ADUN Repah: Terima kasih Dato’ Yang Dipertua.  Mohon izin untuk 
bukak face mask.  Dato’ Yang Dipertua, terlebih dahulu saya nak ingin nak 
ucapkan syabas dan tahniah kepada ADUN Sikamat, telah berjaya 
membentangkan belanjawan pada Jumaat lepas.  Bagi saya belanjawan 
ni adalah merupakan satu belanjawan yang komprehensif, inklusif untuk 
rakyat Negeri Sembilan.  Dan saya juga mengambil kesempatan ini untuk 
mengucapkan terima kasih kepada semua ADUN-ADUN yang terlibat 
dalam perbahasan belanjawan pada kali ini.  Dan saya juga ingin 
menjawab pada beberapa persoalan yang telah dibangkitkan oleh ADUN 
semasa perbahasan sepanjang pembentangan belanjawan ini.   
 
Pertamanya ADUN Rantau telah membangkitkan isu berkaitan dengan 
kenaikan harga barang asas dan isu pencatutan.  Untuk makluman 
Dewan yang mulia ini, Kementerian Perdagangan Dalam Negeri Dan Hal 
Ehwal Pengguna Negeri Sembilan sentiasa bersiap sedia bagi menangani 
kenaikan harga barang-barang keperluan harian.  Pemeriksaan yang 
dilakukan adalah melibatkan penandaan harga, aduan kenaikan harga, 
margin keuntungan melampau dan perlesenan barang kawalan 
berjadual.  Ia adalah untuk mengelak dan mencegah peniaga daripada 
mengambil kesempatan dengan menaikkan harga barang sesuka hati.  
Skim Harga Maksimum Musim Perayaan juga diadakan bagi memastikan 
barang-barang keperluan harian semasa musim perayaan tidak dijual 
melebihi harga siling yang telah ditetapkan bagi memastikan peniaga 
tidak mengambil keuntungan yang tidak munasabah dan melindungi 
pengguna. 
 
Untuk makluman Dewan ini juga, penalti yang dikenakan kepada peniaga 
yang melakukan kesalahan mencatat adalah seperti, mencatut adalah 
seperti berikut: 

 Jika sesuatu pertubuhan perbadanan denda tidak melebihi 500 ribu 
ringgit bagi kesalahan pertama.  Bagi kesalahan kali kedua, denda 
tidak melebihi 1.0 juta ringgit. 

 

 Dan untuk, jika bukan pertubuhan perbadanan, denda tidak melebihi 
100 ribu ringgit atau dipenjara selama tempoh tidak melebihi 3 tahun 
atau kedua-duanya sekali.  Bagi kesalahan kedua, denda tidak 
melebihi 250 ribu ringgit atau dipenjarakan selam, tem, selama 
tempoh tidak melebihi 5 tahun atau kedua-duanya sekali. 

 
Dato’ Yang Dipertua, setersunya ADUN Kota.  ADUN Kota mencadangkan 
setiap ahli Dewan, atau sesiapa bertugas setiap hari untuk membuat 
ujian saringan COVID-19 untuk kebaikan semua.  Itu memang cadangan 
yang baik.  Untuk makluman Dewan ini, pelaksanaan ujian RTK Antigen 
selang sehari adalah mengambil kira panduan pembukaan balik 
persidangan di Parlimen yang dicadangkan dari Bahagian Kawalan 
Penyakit Kementerian Kesihatan Malaysia, Putrajaya.  Ianya dilakukan 
dengan mengambil kira SOP ketat yang perlu dipatuhi oleh semua yang 
hadir di Persidangan DUN termasuk ujian RT-PCR yang perlu dilakukan 
3 hari sebelum menghadiri Persidangan DUN. 
 
Seterusnya ADUN Chuah, membangkitkan isu berkenaan di Tanah Merah 
Port Dickson terdapat pusat pengurusan sisa Kualiti Alam dan 
berhampiran kawasan tersebut terdapat lembu yang mati akibat racun 
kerana, kerana minum air sungai yang tercemar, mohon kemaskini 
siasatan kematian lembu tersebut sama ada berkaitan dengan 
pencemaran sungai dan kualiti alam, dan apakah tindakan yang diambil.   
 
Untuk makluman ADUN Chuah, Jabatan Alam Sekitar Negeri Sembilan 
telah mengambil maklum terhadap aduan tersebut di atas.  Jabatan ini 
sentiasa menjalankan pemantauan pematuhan Kualiti Alam iaitu selepas, 
iaitu pelepasan di Effluent Treatment Plant (ETP) dan Leachate 

Treatment Plant (LTP).  Pada tahun 2019, pelepasan di LTP adalah tidak 
patuh dan sebanyak 11 kertas siasatan telah dibuka untuk pertuduhan di 
mahkamah.  Semenjak tahun 2020, Kualiti Alam Sdn. Bhd. tidak 
melepaskan effluent daripada ETP kerana ia digunakan semula dalam 
proses squelching untuk kegunaan insinerator.  Sepanjang pandemik 
COVID-19, pemantauan dibuat secara dalam talian melalui sistem Online 

Environmental Reporting.  Pada 17 November 2021, persampelan telah 
dibuat di takat pelepasan terakhir di ETP dan keputusannya masih belum 
diperolehi. 
 

Berkaitan dengan kematian, kes kematian lembu tidak dapat dikaitkan 
dengan pelepasan daripada Kualiti Alam Sdn. Bhd.  Kejadian aduan 
lembu adalah pada 11 September 2021.  Satu persampelan air sungai 

telah dibuat dan tiada pencemaran dikesan pada ketika itu.  Pemantauan 
secara in-situ didapati patuh.  Dan saya mengesyorkan kepada pihak 
pengusaha ternakan lembu supaya tidak membenar, membiarkan lembu 
ternakan mereka bebas berkeliaran tanpa kawalan kerana sekiranya 
lembu tersebut mengalami keracunan makanan, ataupun keracunan, 
ianya adalah tanggungjawab di pihak penternak itu sendiri. 
 
Seterusnya ADUN Chuah juga ….. 
 
YB ADUN Sri Tanjung: Mintak celah sikit.  Saya pernah, saya pernah 
melawat kawasan Cypark.  Keluar air leachate di longkang, tidak 
disalurkan.  Tapi pembela lembu pulak yang biar begitu tu pulak jadi 
salah.  Saya tidak bersetuju kerana saya tidak pernah tengok, tidak ada 
apa-apa kepada Cypark ataupun Kualiti Alam sebab saya sampai sana 
dan pernah Kualiti Alam Sekitar turun ambil sampel, sampai hari ini kita 
tidak dapat apa-apa maklum balas daripada Kualiti Alam, ni Alam 
Sekitar.  So memang air tu ada di sana, saya nampak, memang saya ambil 
sampel.  Tidak boleh dekat mulut ataupun hidung, begitu bau teruk.  
Tetapi kalau salahkan pembela lembu tu saya tidak setujulah.  So saya 
mintak sekali lagi, ambil perhatian Kualiti Alam untuk semak balik 
ataupun buat ujian air yang leachate daripada Cypark.  Terima kasih 
Dato’ Yang Dipertua. 
 
YB ADUN Repah: Terima kasih kepada ADUN Sri Tanjung.  Saya ambil 
maklum berkenaan perkara tersebut.  Tapi cuma ingin maklumkan 
bahawa apabila persampelan diambil di sungai tersebut secara in-situ, 
didapati tidak ada pencemaran pada masa tersebut.  Dan walau 
bagaimanapun, pihak Jabatan Alam Sekitar akan terus memantau 
keadaan di kedua-dua tempat iaitu Kualiti Alam Sdn. Bhd. dan juga di 
Cypark bagi memastikan perkara ini tidak berulang.  Pada masa yang 
sama saya juga ingin menasihatkan kepada penternak lembu supaya 
mereka dapat mengawal ternakan mereka dengan baik supaya tidak 
berlaku kejadian seperti ini pada masa akan datang. 
 
Seterusnya berkaitan dengan ADUN Chuah yang membangkitkan isu 
berkaitan Tanah Merah Port Dickson: KPKT telah membina tapak 
pelupusan sampah dengan pembakaran, mohon dapat dikemaskinikan 
isu tapak insinerator yang disebut sebagai waste-to-energy, mohon 
dapatkan, dapat kemukakan suhu pembakaran dan pelupusan sisa 
selepas pembakaran, apakah hasil tenaga yang mungkin diperolehi, 
mohon juga ikemaskinikan laporan EIA. 
 
Untuk makluman ADUN Chuah, loji waste-to-energy ini adalah 
dilaksanakan oleh Syarikat Cypark Smart Techology Sdn. Bhd.  Suhu 
pembakaran loji waste-to-energy ini beroperasi sekurang-kurangnya 

800°C.  Loji waste-to-energy boleh melupuskan sisa yang dibakar dalam 
insinerator dan menjana tenaga elektrik lebih kurang 15 megawatt serta 
disambungkan ke PMU TNB Sendayan seterusnya ke Grid Nasional.  Ash 

ataupun sisa pembakaran insinerator akan dilupuskan di tapak 
pelupusan sanitari Cypark Smart Technology Sdn. Bhd.  Kelulusan 
laporan EIA terperinci telah dikeluarkan oleh Ibu Pejabat JAS Putrajaya 
pada 10 April 2013.  Dan untuk makluman juga, status pembinaan loji 
waste-to-energy adalah 91% dan masih belum beroperasi lagi. 
 
Seterusnya berkaitan dengan isu yang dibangkitkan oleh ADUN Sungai 
Lui: isu berkaitan longgokan pasir di jalan Felda Lui Muda, Sungai Cermai 
yang menyebabkan banjir kilat di kawasan sekitar.  Untuk makluman 
ADUN Sungai Lui, Kerajaan Negeri Sembilan telah menubuhkan 
Jawatankuasa Ops Lumpur di peringkat negeri bagi mengawal dan 
memam, memantau kelodak lumpur yang boleh menyebabkan banjir 
dalam Negeri Sembilan.  Selaras dengan itu, satu Jawatankuasa Ops 
Lumpur (Pasukan Petugas Khas) di peringkat Daerah Jempol telah 
ditubuhkan dan jawatankuasa ini dipengerusikan oleh Yang Dipertua 
Majlis Perbandaran Jempol dan anggota-anggotanya terdiri daripada 
agensi teknikal daerah iaitu Pejabat Daerah Dan Tanah Jempol, JKR, JPS, 
Jabatan Alam Sekitar dan PDRM telah mengenal isu yang dibangkitkan.  
Dan hasil perbincangan serta kelulusan daripada PDT Jempol, satu 
gerakan kerja pengalihan longgok pasir akan dijalankan bermula awal 
Disember 2021 ke satu lokasi yang dibenarkan.  Kerja-kerja pengalihan 
ini akan dijalankan secara berkala sehingga satu penyelesaian secara 
jangka masa panjang dapat dimuktamadkan. 
 
Seterusnya berkaitan dengan isu yang dibangkitkan oleh YB ADUN 
Palong.  Isu yang dibangkitkan adalah: ADUN Palong memohon supaya 
diwujudkan pusat hemodialisis di Pusat Bandar Palong 4, 5, 6 kerana 
pusat hemodialisis yang terdekat adalah di Daerah Gemas dan Bandar 
Seri Jempol.  Untuk makluman YB ADUN Palong, terdapat 4 buah fasiliti 
kesihatan yang menawarkan perkhidmatan hemodialisis di Bandar 
Jempol iaitu Hospital Jempol dan 3 lagi adalah hospi, pusat hemodialisis 
swasta iaitu 2 di Pekan Jempol, satu di Pekan Bahau.  Pada waktu ini 
Kementerian Kesihatan Malaysia menumpukan perkhidmatan 
hemodialisis di hospital-hospital kerajaan serta menggalakkan aktiviti 
dialisis melalui kaedah Continuous Ambulatory Peritoneal Dialysis 
(CAPD) di mana kaedah CAPD ini boleh dilakukan di rumah.  Ianya 
menjadi pilihan utama pakar-pakar nefrologi kerana kaedah ini mampu 
mengurangkan kos pengangkutan yang terpaksa ditanggung oleh pesakit 
sekiranya pesakit menjalani dialisis secara hemodialisis.  Jadi, ini adalah 
dinasihatkan supaya kaedah CAPD ini adalah lebih jimat dan tidak 
melibatkan kos yang tinggi dan pesakit ni boleh melakukan CAPD ini 
dekat rumah.  Dan tidak ada melibatkan kos pengangkutan yang perlu 

dari rumah ke pusat hemodialisis.  Jadi kita harap semua pihak dapat 
mewar-warkan apa ni, dialisiss secara CAPD ini. 
 
Seterusnya ADUN Palong juga membangkitkan isu berkaitan dengan 
menyediakan klinik sementara atau klinik bergerak bagi membantu 
mereka yang mendapatkan rawatan di Klinik Kesihatan Palong.  Untuk 
makluman ADUN Palong, Klinik Kesihatan Palong 4, 5 dan 6 telah 
mendapat peruntukan di bawah butiran Projek Naik Taraf Klinik Daif.  
Spesifikasi kerja-kerja naik taraf klinik daif adalah meliputi kerja-kerja 
pendawaian semula, pembaikan bumbung, kerja-kerja selenggara 
pendingin hawa dan kerja-kerja pemasangan semula talian telefon serta 
talian internet.  Perkhidmatan Klinik Kesihatan Palong 4, 5 dan 6 telah 
dipindahkan ke klinik berhampiran sebagai klinik sementara.  Bagi 
perkhidmatan pesakit luar, penduduk boleh mendapatkan 
perkhidmatan di Klinik Desa Palong 3.  Rawatan pesakit kronik pula, 
perkhidmatan diberikan di Klinik Kesihatan Palong 7 dan 8.  Manakala 
perkhidmatan kesihatan ibu dan anak diberikan di Klinik Desa Palong 2.  
Walau bagaimanapun, penduduk boleh mendapatkan rawatan di mana-
mana klinik berhampiran dengan rumah mereka. 
 
Berkaitan dengan isu yang dibangkitkan oleh ADUN Palong juga, 
berkaitan dengan: apakah tindakan Kerajaan Negeri untuk harmonikan 
kehidupan rakyat bagi menghadapi isu kenaikan harga barang.  Untuk 
makluman YB ADUN Palong, antara tindakan yang digerakkan oleh 
KPDNHEP adalah seperti berikut: 
 
i. Menjalankan pemeriksaan dan pemantauan secara harian bagi 

menangani kenaikan harga barangan. 
 

ii. Bagi menangani isu ini, KPDNHEP juga telah mengarahkan 
peniaga agar menurunkan harga melalui pengeluaran surat 
pemberitahuan penurunan harga kepada peniaga.  Sehingga hari 
ini, sebanyak 69 surat pemberitahuan telah dikeluarkan dan 57 
peniaga/premis telah menurunkan harga barang khususnya 
ayam. 

 
iii. KPDNHEP telah menjalankan operasi dan pemeriksaan kenaikan 

harga sayur di peringkat rantai, rantaian pengeluar, pemborong 
dan peruncit. Melalui pemeriksaan ini, sebanyak 14 notis bertulis 
di bawah Seksyen 21 Akta Kawalan Harga, Anti Pencatutan 2011 
telah dikeluarkan. 

 
iv. Menjalankan Ops Menu di semua peringkat perniaga, peniaga 

yang menjual makanan di restoran seluruh Negeri Sembilan. 

v. KPDNHEP juga turut menjalankan Ops Pasar di semua pasar 
awam termasuk juga pasar basah di seluruh Negeri Sembilan. 

 
vi. Mengadakan kawalan ke atas barangan yang menjadi sensitiviti 

semasa raya.  Contohnya topeng muka dan self test kit melalui 
kawalan ini.  Penurunan harga dapat disemak dari masa ke 
semasa. 

 
vii. Memperkasakan penggunaan dengan penggunaan price catcher 

untuk perbandingan harga.  Harga dikemaskinikan secara harian 
bagi 443 barangan oleh Pegawai Pemantau Harga.  Price catcher 

ini adalah satu aplikasi yang kita boleh turun, muat turun dalam 
smartphone kita.  Aplikasi ini akan menunjukkan pelbagai jenis 
barangan iaitu lebih kurang 443 jenis barangan dan harga 
barangan tersebut akan dikemaskinikan setiap hari.  Jadi, ia adalah 
memudahkan pengguna untuk mendapatkan perbandingan harga, 
di mana tempat harganya murah daripada tempat-tempat lain.  
Jadi kita galakkan pengguna menggunakan price catcher. 

 
Berkaitan dengan harga, kenaikan harga ayam.  Untuk makuman ADUN 
Palong juga, ayam merupakan sebahagian daripada item barang kawalan 
musim perayaan yang dilaksanakan di bawah Skim Harga Maksimum 
Musim Perayaan yang dijalankan sebanyak 4 kali setahun melalui 
perayaan utama sepanjang tahun.  Sebarang kenaikan harga adalah 
diperuntukkan di bawah Akta Kawalan Harga Dan Antipencatutan 2011 
dan melalui Peraturan Makanisme Pencatutan 2018.  Dan peniaga boleh 
dikenakan tindakan atas kenaikan harga yang tidak munasabah. 
 
Walau bagaimanapun, KPDNHEP mengambil inisiatif untuk 
menganjurkan Program Jualan Keluarga Malaysia di mana barangan 
harian dan keperluan asas dijual di antara 15 – 20% lebih murah 
daripada harga pasaran termasuk ayam dan juga beberapa barangan 
keperluan yang lain.  KPDNHEP juga sentiasa siapsiaga dalam menangani 
isu kenaikan harga barang dan juga terus mengambil tindakan mengikut 
peruntukan yang sedia ada di bawah bidang kuasa Kementerian.  
KPDNHEP juga terus komited untuk menggerakkan 100 penguatkuasa di 
seluruh Negeri Sembilan bagi memastikan tidak berlakunya aktiviti 
pencatutan harga dan peniaga kekal menjalankan perniagaan secara 
beretika di seluruh Negeri Sembilan. 
 
Jadi itu adalah jawapan-jawapan yang hendak dimaklumkan kepada 
Dewan.  Saya ucapkan terima kasih sekali lagi kepada semua yang 
mengambil bahagian dalam perbahasan kali ini.  Terima kasih. 
 
YB Yang Dipertua Dewan: Terima kasih.  Seterusnya. 

YB ADUN Klawang: Assalamualaikum WBT, bismillahhirrahmanirrahim, 

alhamdulillahhirrabil’alamin, wabihi nasta’in ‘ala umuriddunyawaddin, 

ashsholatuwassalamu’ala asrofil ambiyaa iwal mursalin wa’ala alihi 

washohbihi ajma’in. Robbisrohlisodri, wayassirli amri, wahlul 

uqdatammilisani yafqohu qauli.  ‘Audzubillahi minasy syaitonirrojim 

….[melafazkan bacaan Surah Ar-Rum ayat 41]: “telah timbul pelbagai 
kerosakan dan bala bencana di darat dan di laut dengan sebab apa yang 
telah dilakukan oleh tangan-tangan manusia.   Timbulnya yang demikian 
kerana Allah hendak merasakan mereka sebahagian dari balasan 
perbuatan-perbuatan buruk mereka yang telah mereka lakukan supaya 
mereka Kembali insaf dan bertaubat”.  Ar-Rum ayat 41.  Ulangan ayat 
yang dibacakan oleh Yang Berhormat Paroi pada sidang yang lepas. 
 
Hadis yang hendak saya bawak pada hari ini, Rasulullah SAW 
….[melafazkan hadis berkenaan]: “siapa yang melihat kemungkaran, 
maka rubahlah dengan tangannya, jika tidak mampu rubahlah dengan 
lisannya yakni lidahnya, jika tidak mampu maka tolaklah dengan hati 
dan, dan hal tersebut adalah selemah-lemah iman”.  Riwayat Muslim. 
 
Yang Berhormat Dato’ Yang Dipertua, izinkan saya tidak memakai mask 
masa menggulung ini.  Yang Amat Berhormat Dato’ Seri Aminuddin bin 
Harun; Menteri Besar Negeri Sembilan, sahabat-sahabat daripada saf 
kepimpinan Kerajaan Pakatan Harapan Negeri Sembilan, ahli-ahli Yang 
Berhormat, Pengarah-Pengarah Jabatan Negeri dan Persekutuan, semua 
pegawai-pegawai Kerajaan Pakatan Harapan, Kerajaan Pakatan Harapan 
Negeri Sembilan, Dato’-Dato’, Datin-Datin, hadirin hadirat yang 
dirahmati Allah sekalian, sama ada berada di dalam Dewan yang mulia 
ini mahupun yang menonton secara langsung persidangan kali ini.  
Terima kasih kepada ahli-ahli Yang Berhormat yang telah menyentuh 
soalan berkaitan dengan pertanian, walaupun tidak di dalam soalan-
soalan yang perlukan jawapan lisan, tetapi semasa perbahasan.  Ini 
menunjukkan pertanian adalah satu aktiviti yang amat penting yang 
mesti diurus dengan baik sebab ianya adalah asas pengeluaran makanan.  
Jika tiada makanan, apa yang ada di sekeliling kita tidak bermakna.  Bilo 
poghut lapa, jangan main-main.  Haa itulah yang disebut oleh Yang 
Berhormat Rantau pada permulaan perbahasan beliau tempoh hari. 
 
Yang Berhormat Dato’ Yang Dipertua, saya pasti tidak semua kita yang 
ada pada hari ini bertemu di sidang yang akan datang.  Oleh itu saya ingin 
menggulung perbahasan kali ini dengan berkongsi peringatan untuk kita 
semua sama ada kepada orang Islam dan yang jugak bukan Islam.  Kang 
kalau saya sebut yang belum Islam, takut Jeram Padang melompat pulak.  
Saya tahu mereka belum faham dan sekiranya mereka faham nanti, ianya 
akan berterima kasih kepada saya.  Seruan Keluarga Malaysia oleh Yang 

Amat Berhormat Perdana Malaysia, satu seruan yang realistik bagi saya.  
Tetapi bagaimana tatacara perlaksanaannya?  Di sinilah perlunya kita 
kembali menghayati prinsip-prinsip Rukun Negara terutamanya yang 
pertama: “Kepercayaan Kepada Tuhan”.  Oleh itu saya menyeru sekali 
lagi kepada rakyat di Negeri Sembilan ini khasnya, rakyat Malaysia 
amnya untuk mengamalkan ajaran agama masing-masing.  Walaupun 
kita rakyat Malaysia berbeza bangsa, agama dan nilai budaya, tetapi 
inilah satu titik pertemuan yang kita di mana semua agama menyuruh 
berbuat baik.  Tak ada yang suruh buat jahat.  Ianya juga selari dengan 
firman Allah SWT, surah Luqman ayat 33 ….. [membacakan ayat 
berkenaan]: “Allah menyeru menyeru manusia” ….. [menyambung 
bacaan ayat berkenaan]: “hingga akhir hayat.  Wahai manusia, 
bertakwalah kamu kepada, kamu dan takutkan akan hari di mana pada 
hari itu tidak seorang bapa pun dapat menolong anaknya dan anak pula 
tidak dapat menolong bapanya sedikit pun.  Janji Allah itu benar, maka 
janganlah sekali-kali kehidupan dunia memperdaya kamu, dan jangan 
pula penipuan yakni penipuan syaitan memperdaya kamu di dalam 
mentaati Allah SWT”.  Dan dengan kembali mengamalkan agama masing-
masing kita boleh merealisasikan seruan Perdana Menteri kita iaitu 
Keluarga Malaysia dengan penuh harmoni.  Dengan kita menolak 
sebarang bentuk ekstremis di dalam agama. 
 
Yang Berhormat Dato’ Yang Dipertua, ucapan tahniah dan syabas saya 
nak ucapkan kepada Yang Amat Berhormat Sikamat yang telah 
membentangkan belanjawan 2022 dengan tema “Membudaya Upaya 
Ekonomi Rakyat”.  Dan ucapan terima kasih juga kepada Yang Amat 
Berhormat di atas kelulusan cadangan-cadangan portfolio saya, di bawah 
saya, yang walaupun tak semua, tetapi sebahagian bosarnya dapek, 
terima kasih. 
 
Terima kasih kepada, saya mengambil kesempatan ini nak mengucapkan 
terima kasih kepada front liner pertanian di 3 cabang utama iaitu 
Pertanian, Perkhidmatan Veterinar dan Perikanan yang bertungkus 
lumus semasa mengharungi pandemik COVID-19 ini.  Terima kasih juga 
saya ucapkan kepada YB, Yang Berhormat Paroi, dia tolong promo pagi 
ini, apa nama ni, Majlis Daerah Jelobu yang dio dapek nombor 3 di apa 
kan, dari apo kan, seluruh Malaysia, yang kategori tertentu. 
 
Yang Berhormat Paroi jugak pagi tadi dah sebut.  Tapi saya nak, nak 
tambah sikit ya, ucapan takziah saya kepada Yang Berhormat Rantau.  
Walaupun seperti kata YB Chennah, kemenangan bergaya di PRN Melaka, 
tapi tak perlulah bangga sangat ya.  Dah sombong nampak eh, sebab dah 
mintak PRU diawalkan pulak dah ya.  Sedangkan kita tahu umumnya 
pergolakannya ada, sehinggakan Ketua Menteri Melako di, terpakso 
dilantik pukul 1:00 pagi.  Dan ado orang yang penting tak dapek hadir, 

wallahu’alam ya.  Saya ingatkan, nak ingatkan kita di sini semua, suatu 
kemenangan itu tidak semestinya anugerah nikmat daripada Allah SWT.  
Mungkin juga istidraj, na’uzubillah, wallahua’lam. 
 
Yang Berhormat Dato’ Yang Dipertua, saya ingin menjawab soalan-
soalan yang dikemukakan berkaitan dengan portfolio saya.  Yang 
Berhormat Rantau dan Yang Berhormat ADUN yang lain menyentuh 
kenaikan harga.  Seperti yang telah di, disebut oleh Yang Berhormat 
Repah tadi, memang adanya barang-barang, kenaikan harga barang-
barang yang mana ianya di bawah kawalan Kementerian perdagang, 
Perdagangan Dalam Negeri, Koperasi Dan Kepenggunaan (KPDNKK).  
Walau bagaimanapun secara ekonomiknya, umumnya, harga barangan 
berkait rapat dengan pengeluaran dan permintaan.  Di sinilah peranan 
Jabatan Pertanian yang berkaitan untuk merangsang pengeluaran 
makanan. 
 
Tahun 2021 kita telah memperuntukkan iaitu tahun ini, 1.0 juta di atas 
Insentif Pengeluaran Agro Makanan.  Kita memberi 20 sen setiap 
pengeluaran makanan ataupun produk pertanian.  Walau bagaimanapun 
tahun, tahun hadapan ini kita tidak menyediakan inisiatif fokus 
mengambil maklum, dengan mengambil maklum saranan daripada YB 
Gemencheh pada hari itu, insyaAllah inisiatif seumpamanya kita akan 
teruskan iaitu inisiatif khas pengeluaran makanan agro makanan, 
insyaAllah. 

 

Tahun 2022, kita ada inisiatif baru: Tabung Agro berjumlah 3.0 juta iaitu 
skim pinjaman tanpa faedah.  Ini bermakna Kerajaan Negeri akan 
membiayai kos pengurusan yang juga akan memfokuskan kepada 
pengeluaran makanan.  Kita jugak ada senarai insentif-insentif yang 
diteruskan seperti Siswazah Tani, Petani Muda, Pembangunan Tanah 
Terbiar, Kluster Pembangunan buahan, sayuran, tanaman industri 
berpotensi dan jugak padi. 
 
Di dalam mengawal ataupun mengambil inisiatif mem, untuk 
memerhatikan kenaikan harga barangan ini, pihak FAMA juga memang 
mengadakan pemantauan-pemantauan di tempat-tempat ataupun di 
premis-premis yang tertentu. 
 
ADUN Rantau ada jugak menyentuh isu pengeluaran makanan di TKPM 
(Taman Kekal Pengeluaran Makanan) di Negeri Sembilan ini.  Pada 
ketika ini, jumlah keseluruhan TKPM dan Ladang Rakyat di Negeri 
Sembilan adalah, ada semuanya 8 kawasan yang meliputi keluasan 428 
hektar melibatkan 106 pengusaha.  Daripada keluasan tersebut, 7 
kawasan projek tersebut memfokuskan pengeluaran sayuran dengan 
keluasan fizikal bagi tanaman sayuran tersebut seluas 140 hektar.  

Kerajaan Negeri sentiasa berusaha meningkatkan pengeluaran melalui 
membanguni kawasan baru bagi mempastikan peluang kepada 
pengusaha menjana pendapatan dan seterusnya menyumbang kepada 
pengeluaran produk bahan makanan di Negeri Sembilan.  Lokasi 
terbaharu yang kini di dalam tindakan pembangunan kawasan adalah di 
Kuala Gemas dengan melibatkan kawasan fizikal seluas 40 hektar. 
 
Matlamat pelaksanaan TKPM dan Ladang Rakyat ini adalah bagi 
mewujudkan Zon Kekal Pengeluaran Tanaman Makanan dan 
menggalakkan usaha dan sektor swasta di dalam mengu, pengeluaran 
tanaman makanan komersial dan seterusnya menyumbang kepada 
peningkatan pengeluaran makanan negara secara mampan, berkualiti 
dan selamat.  Sehubungan dengan itu, hasil TKPM dan Ladang Rakyat 
mengikut tempoh 3 tahun ini: 2019 sebanyak 6,380 metrik tan dengan 
nilai 12.72 juta.  Penurunan di da, di tahun 2020 – 5,210 metrik tan 
dengan nilaian 11.75 juta.  Tahun 2021, dengan keadaan pandemik yang 
semakin meruncing, pengeluaran kita memang turun ke paras 3,907 
metrik tan dengan nilaian 9.3 juta ringgit.  Jadi, Yang Berhormat Rembau 
kata kita punya TKPM tu tidak apa, tidak mengeluarkan hasil, maknanya 
tidak, tidak tepat ya. 
 
Dato’ Yang Dipertua, ADUN Gemencheh ada, ADUN Chembong ada 
bertanyakan tentang bencana alam yang diha, yang dihadapi oleh petani-
petani.  Berhubung dengan perkara ini, bantuan bencana alam pada 
ketika ini memang, Kerajaan Negeri tidak mempunyai bantuan khas bagi 
bantuan-bantuan bencana alam.  Namun bantuan itu ada di peringkat 
Persekutuan.  Walau bagaimanapun, bantuan ihsan biasanya kita akan 
berikan kepada petani-petani yang terlibat. 
 
Menjawab soalan daripada ….. 
 
YB ADUN Gemas: Dato’ Yang Dipertua. 
 
YB ADUN Klawang: Ya. 
 
YB ADUN Gemas: Nak, ada satu persoalan.  Saya nak dapatkan 
persoalan, soalan saya ialah di kawasan Gemas ada terdapat 2 kawasan 
padi dan di, iaitu padi Kampung Londah, sawah Londah dan sawah 
Bangka Hulu.  Dan kita dapati bahawa sebab pada masa ini mereka tidak 
boleh turun ke sawah ataupun tidak boleh menanam padi, tanam padi 
akibat pembangunan yang sedang diusahakan di sawah-sawah tersebut 
dengan membetulkan saliran air dan sebagainya.  Jadi soalan saya ada 
tak ihsan daripada pihak Kerajaan Negeri ataupun memohon 
peruntukan daripada Kerajaan Pusat untuk memberi bantuan kepada 
mereka yang terkesan ini memandangkan hampir 2, ini kali tanam atau 

2 tak dapat, 2 kali penanaman tersebut dah gagal dilakukan kerana 
masalah pembangunan di kawasan sawah-sawah mereka ini.  Sekian, 
terima kasih. 
 
YB ADUN Klawang: Setakat ini kita memang tidak ada rancangan 
berkaitan dengan pengairan ni, di tempat Londah ya.  Cuma hari itu, 
memang kita ada berbincang ya, adanya pembangunan untuk tali air itu, 
di mana 2 tahun saya difahamkan tidak akan dapat membuat tanaman 
untuk di, untuk ditanam dengan tanaman yang lebih sesuai.  Tetapi 
perbincangan tu, tidak diteruskan dan ianya tidak dapat di, di, 
direalisasikan. 
 
YB ADUN Sungai Lui: Dato’ Yang Dipertua, ada satu soalan sikit ya.  Saya 
nak tanyalah tentang ladang pertanian kekal Air Kering di Lui Timur.  
Apakah produk-produk pertanian yang di, yang dibekalkan ataupun 
yang ada di Ladang Air Kering, Lui Timur? 
 
YB ADUN Klawang: Ladang Air Kering di, di Jempol itu yang seluas 39 
haktar, ianya fokus di situ adalah pengeluaran ubi kayu, ubi kayu, dan, 
tapi ada jugak pengeluaran-pengeluaran lain.  Tapi fokusnya memang ubi 
kayu dan kita pengusaha yang amat berjaya mengeluarkan, kalau saya 
tak silap Encik Razali ya. 
 
Berkenaan dengan nama petani yang disebut oleh Yang Berhormat 
Gemencheh, yang mana mendapat bencana, setakat ini, semakan kita 
tidak, kita tidak menemukan adanya laporan ataupun permohonan 
untuk mendapatkan sebarang pampasan.  Cuma semakan kita jugak 
mendapati 3 nama yang disebut ini iaitu M. Dahlan bin Hasan, ia 
mendapat AgroCash, insentif AgroCash dengan keselamatan makanan 
berjumlah [RM]11,623.60 sen, Mohd. Shahir bin Arif – AgroCash 
mendapat [RM]2,621.40 sen, Ibrahim bin Ismail – kluster sayuran, 
mendapat bantuan sehingga 36,000.00. 
 
Dan untuk makluman dalam Dewan yang mulia ini, memang apabila 
adanya laporan bencana dan ianya mengakibatkan kerugian kepada 
petani-petani, pihak Pejabat Daerah dan Pejabat Negeri Pertanian akan 
menyalurkan permohonan itu kepada Kerajaan Pusat.  Tapi setakat ini, 
tahun 2020 seramai, sebanyak 20 permohonan.  Saya difahamkan tidak 
ada yang mendapat kelulusan daripada Kementerian ya.  Dan tahun 2021 
– 3 permohonan jugak setakat ini belum mendapat apa-apa pengesahan 
daripada pihak Kementerian. 
 
Dato’ Yang Dipertua, soalan daripada ADUN Chembong berkaitan dengan 
petani dan penternak yang terjejas dibantu, waktu banjir, itu saya telah 

jawab secara keseluruhan.  Yang Berhormat Sungai Lui jugak ada menya, 
menyebut tentang pampasan. 
 
YB ADUN Gemencheh: Yang Berhormat Klawang, sikit je Yang 
Berhormat Klawang. 
 
YB ADUN Klawang: Ya. 
 
YB ADUN Gemencheh: kalau Yang Berhormat Klawang bagitahu tak ada 
permohonan, sebenarnya Encik Ismail tadi dia dah ada mohonlah, 
laporan polis telah dibuat, laporan polis telah dibuat pada 11 haribulan 
11, 2021 dan serta gambar-gambar berlakunya banjir telah dihantar ke 
Jabatan Pertanian.  So diharapkan, walaupun tak ada bantuan khusus 
daripada Kerajaan Persekutuan, cuma harapan petani-petani ini adalah 
untuk dapat sedikit bantuan daripada Kerajaan Negeri.  Terima kasih 
Yang Berhormat Klawang. 
 
YB ADUN Klawang: Biasanya ya, kita akan memberikan, itu saya akan 
siasat lebih la, lebih lanjut.  So biasanya kita akan memberikan ihsan lebih 
kurang dalam 3,000.00 ringgit. 
 
Lui, eh bukan, Chembong, mana tadi, tentang LSD saya kira ya.  
Terdapatnya penternak-penternak yang terpaksa dilupuskan ternakan 
mereka oleh ter, terkena Lumpy Skin Desease ya.  Memang kita tidak 
memberi pampasan harga komersial ya, dalam, dan ianya jugak adalah 
pampasan daripada Kerajaan Persekutuan ya, diken, di peringkat ni, Ibu 
Pejabat.  Jika anak lembu yang kurang pada setahun – 700.00 ringgit, 
kalau separa – 530.00 ringgit.  Pedaging yang melebihi setahun – 
3,500.00, kalau separa – 800.00.  Kalau tenusu – 5,000.00 harga semasa, 
separa – 1,000.00.  Baka terpilih, harga semasa – 8,000.00, separa -
2,000.00.  Inilah bentuk-bentuk pampasan yang, yang sekiranya lembu 
itu terpaksa dilupuskan, di, setakat ini 30, eh 44 ternakan telah di, di, 
disahkan positif ya. 
 
Berkenaan dengan ladang FELDA untuk dijadikan sebagai padang ragut.  
Kita mendapat maklum balas daripada pihak FELDA tidak mempunyai 
halangan tetapi haruslah di, dibuat permohonan dan beberapa syarat-
syarat yang perlu di, di, di, di, dipatuhi dan menda, mendapat jugak 
kebenaran daripada Jabatan Veterinar. 
 
Pertanian Pintar daripada ADUN Chembong ya.  Di bawah Wawasan 
Kemakmuran Bersama 2030, Negeri Sembilan telah diletakkan di bawah 
hab pertanian pintar dan pertanian bernilai tinggi.  Terbaharu, negeri, 
Kerajaan Negeri melalui Jabatan Pertanian akan membangunkan model 
Pertanian Pintar yang bernilai tinggi factory veggie di Pusat Pertanian 

Sendayan yang meng, akan menelan belanja sebanyak 200 ribu pada 
tahun 2022 ini.  Model ini akan dijadikan rujukan bagi mana-mana 
pengusaha yang ingin melaksanakan kaedah ini dan selain turut menjadi 
tempat latihan kepada yang berminat.  Tetapi sebelum itu, saya hendak 
jugak memberi tumpuan kepada tanah-tanah yang terbiar.  Dalam rekod 
yang kita ada, masih lagi banyak tanah yang terbiar sebelum kita pergi 
ke Hab Pertanian Pintar ini 11,000 hektar lagi masih boleh kita usahakan 
di lapangan sebelum kita pergi ke factory veggie ini. 
 
ADUN Chennah: isu berkaitan dengan pelaksanakan inisiatif berkaitan 
dengan, mencadangkan adanya sesi bersama peserta-peserta siswazah 
tani, petani muda dan seterusnya diadakan sesi dialog.  Ini adalah satu 
inisiatif, satu saranan yang amat baik, malah saya secara individu 
memang saya turun melihat kemajuan peserta-peserta ini.  Kita ada, 
sehingga kini siswazah tani – 122 ya, yang menerima insentif manafaat 
ni dan iaitu 54 peserta (2020) dan 68 peserta (2021).  Petani muda 
seramai 74 telah diluluskan pada tahun ini.  Keseluruhannya penerima 
manafaat kepada golongan belia ini adalah seramai 100, hampir 200 
orang ya: 196 bagi tempoh 2 tahun pelaksanaannya dengan nilai 
peruntukan 1.5 juta.  Pada tahun 2022 ini, dengan peruntukan sebanyak 
1.0 juta dijangka seramai 100 peserta baru lagi akan terdiri daripada 50 
siswazah dan 50 petani muda akan dibantu bukan sahaja dari 
kemudahan geran malahan latihan serta kursus berkaitan projek 
tanaman yang diusahakan.  Cadangan yang untuk mengadakan dialog itu 
adalah satu cadangan baik dan insyaAllah akan kita laksanakan. 
 
SOP pelaksanaan insentif ini seperti biasa kita ada dalam portal rasmi 
kita bagaimana untuk memohon semua insentif-insentif ini.  Kita ada 
standard operating kita, SOP, yang perlu di, diikuti dan kelulusan-
kelulusan itu mengikut tatacara yang sedia ada lah. 
 
Dato’ Yang Dipertua, seperti yang di, ramai yang menyebut pandemik 
COVID-19 ini dan, dan ianya kenaikan harga barang, dan ada jugak 
tohmahan kepada kerajaan seolah-olah tidak membuat ataupun 
membantu rakyat yang terjejas dan sebagianya.  Tetapi sebenarnya 
kerajaan memang membantu Dato’ Yang Dipertua.  Tapi seperti yang 
saya sebut, di sidang yang lalu, kita tidak pergi ke root course, saya adalah 
banyak hal saya hendak mencari kepada root course tapi tidak ada yang 
berbahas dari sudut ini, biarlah saya yang menyebutnya.  Ayat yang saya 
bacakan tadi, di awal itu, adalah satu penegasan daripada Allah SWT: 
yang apa pun musibah yang kita terima, yang, yang berlaku ianya ialah 
daripada hasil tangan-tangan manusia sendiri.  Ini bermakna sama ada 
orang Islam ataupun yang bukan Islam ya.  Oleh itu elok benar kita 
menghayati bersama punca asas COVID-19 ini berdasarkan peringatan 
Allah SWT untuk dihindari di masa hadapan. 

Adalah amat rugi, saya sebut sekali lagi, kita sibuk membersihkan sungai 
kotor di muara, tetapi membiarkan mungkar pengotoran di hulunya.  
Kita semua tahu punca COVID-19 ini disebabkan sikap segelintir rakyat 
China di Wuhan yang memakan makanan exotic dengan izin, yang 
dilarang oleh Allah SWT.  Allah telah berfirman ….[melafazkan bacaan 
Surah Al-Baqarah Ayat 168] ….. 
 
YB ADUN Lobak: Dato’ Dipertua, mohon penjelasan tu. 
 
YB ADUN Klawang: Ya. 
 
YB ADUN Lobak: Tadi yang cakap ni, komuniti China makan apa?   
Berulang lagi. 
 
YB ADUN Klawang: Eksotik, eksotik.  Dia apa, ini, saya, berita, apa, fakta 
ini di, di, di, di oleh, diberikan oleh WHO ya, eksotik, makanan-makanan 
eksotik yang, tetapi kita di dalam Al-Quran, Allah menyeru manusia 
….[melafazkan sebahagian bacaan Surah Al-Baqarah Ayat 168], yang 
baik, yang baik-baiklah ya, “dan janganlah kamu mengikuti kehendak 
syaitan, sesungguhnya ianya, kamu adalah, bagi kamu adalah musuh 
yang nyata”.  Begitulah kita, bagi saya untuk dalam rangka nasihat, 
nasihat menasihati antara kita dan boleh kita bersama-sama menangani 
apa yang berlaku. 
 
Yang Berhormat Dato’ Yang Dipertua, saya menyeru marilah kita 
mengamalkan ya, agama kita masing-masing ya, ya memang tidak ada 
agama yang sama Yang Dipertua, tetapi di sinilah titik pertemuan kita 
sekiranya kita mahu, di mana semua agama menyuruh kebaikan yang 
saya sebut tadi.  Dan kita tolak sebarang bentuk esktremis.  Al-Quran 
adalah petunjuk untuk semua manusia sebenarnya ya, di mana Allah 
menyeru, yaa ayyuhannas; wahai manusia, tetapi tanpa penghayatan, 
syahadah serta tidak diamalkan, ianya tidak akan menjadi petunjuk dan 
rahmat untuk sekalian alam, iaitu dalam Pakatan Harapan kita mewar-
warkan rahmatanlil’alamin, dengan izin-Nya.  Apa yang kita dapat 
sekarang berkaitan apa yang kita dahulu, apa yang kita dapat di akhirat 
kelak adalah berkaitan dengan apa yang kita lakukan di dunia ini. 
 
Sekian wallahu’alam, kita berjumpa lagi, kalau tidak di dunia ini, pastikan 
kita berusaha berjumpa di syurga kelak.  Wabillahitaufik walhidayah, 

assalamualaikum WBT. 

 
YB Yang Dipertua Dewan: Terima kasih Yang Berhormat Klawang.  
Seterusnya. 

YB ADUN Labu: Assalamualaikum WBT.  Nampak eh ramai yang nak 
lolap ni.  Jadi terima kasih Yang Dipertua, Dato’ Yang Dipertua, semua 
rakan-rakan, jabatan saya dan jugak kepada semua rakan sebelah sana 
yang membantu saya jugak.  Kita bekerja sebagai satu pasukan, 
walaupun mungkin mission kita ada perbezaan, tapi visi dan tujuan 
utama kita adalah untuk mematikan kemajuan dan kejayaan negeri kita, 
kampung kita, negeri kita dan jugak negara kita.  Inilah yang saya kira 
baik kita sebagai pegawai kerajaan, baik kita sebagai EXCO ataupun 
ADUN kerajaan ataupun sebagai ADUN pembangkang, kita mempunyai 
satu tugas dan tanggungjawab yang, yang perlu kita laksanakan.  Dan 
semua tanggungjawab ini akan dipersoalkan kepada kita.  Jadi mari 
bersama-sama kita jalankan tanggungjawab kita secara berpasukan dan 
insyaAllah kita menjadi negara maju sikit masa lagi sesuai dengan jiran 
sebelah kanan dan sebelah kiri kita, iaitu Negeri Selangor dan jugak 
Melaka. 
 
Saya ingin menjawab beberapa persoalan yang ditimbulkan semasa 
perbahasan.  Yang pertama sekali daripada ADUN Juasseh, saya mulakan 
dengan pembangkanglah ya, tak apa.  PIBG sekoah tidak dapat meng, 
adakan program jemputan.  Jadi setahu sayalah semasa saya jadi PIBG 
ini, biasanya mesyuarat diadakan di sekolah, tak pernah dibuat di 
tempat-tempat lainlah sebab kita nak bincangkan pembangunan dan 
juga kemajuan sekolah.  Tapi walau macam mana pun, ini satu mungkin 
kepincangan daripada peringkat Kementerian Pendidikan yang tidak 
membenarkan apa-apa, siapa-siapa orang pun untuk menggunakan 
sekolah iaitu institusi pendidikan sebagai tempat untuk memastikan 
kejayaan dan kemajuan pendidikan.  Kita harap supaya dinilailah 
prestasi Menteri Pendidikan ini. 
 
Pejabat Daerah Dan Tanah Kuala Pilah tak menerima surat rasmi.  Jadi 
kalau ada rasmi tu mungkin diberilah.  Tapi kalau boleh pada masa akan 
datang, saya yang menjaga mungkin kebanyakan melalui ketua-ketua 
kampung di MPKK ni kita, rasanya dimintak permohonan, tapi janganlah 
last minute.  Bila dah last minute ni mungkin ada permasalahan.  Saya 
dimaklumkan oleh Pejabat Daerah Tanah dan kuala, Daerah Dan Tanah 
Kuala Pilah, tidak pernah menerima apa-apa permohonan daripada 
mana-mana pihak PIBG untuk mengadakan mesyuarat di mana-mana 
balai raya atau dewan serbaguna di bawah pengurusan Majlis Daerah 
dan Pejabat Daerah Kuala Pilah-lah.  Jadi mintak, saya serulah kalau ini 
satu kesilapan, betulkan balik, jadi semua besok kalau nak, mintak.  Kita 
rasa ini satu ruang untuk kita pastikan kesilapan pihak Kementerian 
Pendidikan tidak membenarkan menggunakan institusi sekolah untuk 
mesyuarat PIBG. 

YB ADUN Johol: Dato’ Yang Dipertua, saya mohon mencelah Dato’ 
Dipertua ya.  Berkaitan dengan apa yang dikatakan oleh Labu tadi, aya 
kurang setuju kata kepincangan sebab tak boleh mesyuarat di sekolah, 
PIBG sebab itu dia hanya mematuhi SOP. Mintak Labu check balik, itu SOP 
dikeluarkan tidak dibenarkan orang luar masuk ketika pandemik ni.  Dan 
yang kedua, saya pun tak bersetuju statement daripada Labu tadi 
mengatakan tidak ada permohonan.  Saya pernah merasmikan satu PIBG 
di dewan orang ramai kan, tetapi cakap-cakap MPKK di belakang 
mengatakan kenapa panggil YB ADUN bukan Kerajaan Negeri yang 
merasmikan, oleh pihak MPKK.  Saya rasa benda ni kena semak balik, 
Labu ya. 
 
YB ADUN Labu: Saya ingat saya mendapat jawapan yang daripada 
pejabat, pegawai kerajaan, jadi jangan, saya tidak, tidak berpandukan 
pada persepsi dan sebagainya.  Itu sebab saya cakap tadi, kita hormati 
pegawai kerajaan dan pastikan supaya benda ni, kita nak cakap betul, ada 
pengesahan.  Saya tak boleh cakap suka-suka.  Itu yang pertama ya. 
 
Yang kedua, saya suka jugak menyatakan berhubung dengan orang, 
Sungai Lui, sahabat saya jugak ni.  Kampung Orang Asli Sungai Sampo dan 
perkampungan Orang Asli yang terbesar di Negeri Sembilan.  Penduduk 
kampung ini seramai 1,458 orang dan Ketua Isi Rumah seramai 378 
orang.  Buat masa ini, JAKOA memberi perhatian untuk pencapaian 
100% kemudahan asas di perkampungan Orang Asli di Negeri Sembilan.  
Itu vision saya yang sepatutnya kes yang asas ni dah diselesaikan dulu 
lagi, tapi masih belum ada lagi diselesaikan, jadi kita akan ambil, pastikan 
supaya kita akan dapat selesaikan kemudahan asas ini.   
 
Dan jugak kita lihat jugak berhubung dengan ….. 
 
YB ADUN Sungai Lui: Dato’ yang Dipertua. 
 
YB ADUN Labu: ….. bekalan.  Nanti sekajap sekejap saya cakap, saya, saya 
nak, nak, nak bercakap dulu.  Nanti kang saya bagi ruang jangan ….. 
 
YB ADUN Sungai Lui: Okay, okay. 
 
YB ADUN Labu: ….. tak ada masalah.  Bagi yang belum dapat bekalan 
elektrik dan air ni, saya serulah.  Saya dah berjumpa dengan korporat-
korporat besar kalau ada CSR dia bagilah, kalau lampu ni senang aja, 
gunakan solar, teknologi solar bukan mahal sangat.  Satu rumah boleh 2 
– 300.00 ringgit.  Jadi kalau dia tak ada lampu, tak pernah dapat lampu, 
kita bagilah peluang.  Inilah yang saya harap, kalau ada ADUN, ADUN 
ataupun wakil rakyat yang ada kawasan tu, kita bagilah.  Kalau tak boleh 
1 – 2, kita bagi 10, macam di Sungai Sampo ni ada 11 buah rumah.  Haa 

ini kita, saya dah bercakap dengan apa, syarikat-syarikat korporat yang 
ada rasa nak bagi bantulah Orang Asli kita ni supaya mereka sama 
dengan kita.  Selepas 64, berapa tahun merdeka, mereka tak dapat 
kemudahan tiang lampu, elektrik, haa ini kita hendak.  Dan ada teknologi 
terbaru sekarang ni ada teknologi untuk cas dengan kos yang agak 
minima, insyaAllah, mana ada ADUN kawasan, ada 15,000 lebih Orang 
Asli, saya harap kita selesaikanlah copek masalah mereka ini.  Itulah 
harapan saya. 
 
Yang ketiga, daripada Tuan Noor Azmi bin Yusof, soalan dia ialah 
berhubung dengan babi hutan dan kera.  Keberkesanan pemasangan 
perangkap spesis babi hutan dan kera ini adalah kerjasama pengadu dan 
penduduk.  Ada yang berjaya, ada yang tak berjaya.  Tapi jangan cakap 
semua tak berjaya.  Ini pada saya, itu sebabnya kita ada buat perangkap 
babi dan jugak kita ada tembak.  Jadi kalau kita semua tak buat, kita ada, 
ada pengalaman.  Saya dah pergi Rembau, saya dah pergi di Jelebu, saya 
dah pergi di Labu pun ada.  Jadi kita jangan kita buat tuduh tak, tak boleh 
pakai.  Itu sebabnya Yang Amat Berhormat Sikamat memberi bantuan 
untuk bina sangkar untuk memastikan supaya kita dapat, dapat pastikan 
benda tu dapat kita selesaikan.  Kera ini tak semuanya boleh ditembak 
ataupun ditangkap, dia, dia ada kaedah-kaedah ya, kita kena merujuklah 
Jabatan PERHILITAN ya.  Jadi salah satu reason dia mungkin lesen 
memburu babi hutan ni tak ado, dulu dah lama diapakan, jadi sekarang 
ni kalau boleh dibukak semula, dan insyaAllah dikuatkuasakan secara 
interim bermula 2 Oktober 2021.  Jadi lepas ni bolehlah, sebab di 
Rembau, masa saya pergi dekat Kampung Senama dulu, babi ni dia orang 
makan sama dengan kambing, dengan lembu bawah tu, itu kita takut ya. 
 
Kemudian ADUN Senaling, ni yang saya cakap tadi dah, pasal PIBG, pada 
saya, saya rasa tak tak, perlu ulang lagi. 
 
ADUN Palong, yang ini berhubung dengan getah.  Saya dah masuk dah 
dalam estet di apa, di felda, di mana-mana saya masuk, tapi banyak kali 
saya masuk, saya tak pernah jumpa ADUN yang ada di kawasan tersebut 
lah, di merata-rata.  Di Rembau pun, di Chembong pun banyak kali, tapi 
dia hantar wakil.  Saya mintak kali akan datang, saya nak singgah di 
Grobok Salai tu bersama dengan dialah, nak tengok permasalahan di situ, 
insyaAllah. 
 
YB ADUN Seri Menanti: Senanti, Senanti? 
 
YB ADUN Labu: Ya? 
 
YB ADUN Seri Menanti: Senanti dah masuk lom? 

YB ADUN Labu: Seri Menanti dah banyak kali saya masuk. 
 
YB ADUN Seri Menanti: Eh tak bagi tahu.  Cuba bagi tahu. 
 
YB ADUN Labu: Yelah, apo nak buatkan saya ado datang, dapat, masalah 
gajah ni, dia tak boleh nak datang ….. 
 
YB ADUN Pertang: Kena bagi tahu nak datang To’. 
 
YB ADUN Labu: …. baru, kita datang. 
 
YB ADUN Seri Menanti: Ini maso gajah jo datang. 
 
YB ADUN Labu: ….. ada banyak lagi kes lain saya dah masuk.  Jadi saya 
tak payah cakap lagi.  Lagi sekali kita jumpalah sebab saya tak nak cakap 
di sini, kita turun masuk kampung ya, kita tengok. 
 
Palong ini berhubung dengan getah, penoreh getah: apa rancangan 
Kerajaan Negeri untuk harmonikan kehidupan rakyat.  Untuk 
maklumanlah, berhubung dengan soalan ditujukan, di, sukacita 
dimaklumkan kadar bantuan program bantuan tanam semula getah di 
Semenanjung Malaysia yang dimohon oleh RISDA melalui Kementerian 
Pembangunan Luar Bandar telah diluluskan kenaikan kadar bantuan 
daripada 9,230.00 kepada 13,710.00 ringgit sehektar.  Jadi mana kalau 
mana racun naik, ataupun bahan lain tu kita ada, diambil 
pertimbanganlah.  Jadi kalau boleh mintak, dan juga mana-mana mereka-
mereka mungkin tak mungkin tak boleh menoreh getah, ada bantuan 
jugak boleh rujuk dengan, dengan apa, dengan RISDA untuk bantuan 
musim ke, tengkujuhlah ya. 
 
Kemudian kita tengok pulak pada ADUN Chennah.  Berhubung dengan 
Desa Muafakat.  Desa Muafakat ni dah lama siap.  EXCO saya, saya telah 
nyatakan kepada semua Pegawai-Pegawai Daerah melaui KADO dan juga 
ADO, bahawa apabila kita merancang pembangunan di penempatan baru 
pastikan ada rizab jalan, ada rizab untuk lampu, ada rizab untuk api dan 
air dan sebagainya supaya jangan berlaku kes yang saya dah  nyatakan 
dulu, dalam Dewan yang lepas, dibagi semua tanah tu, tak ada tempat 
rizab untuk dewan, untuk balai raya dan sebagainya.  Jadi saya harap, 
saya mintak mohon ditanggalkan [pelitup muka].  Saya mohon supaya 
benda ini kita buat perancangan.  InsyaAllah 10 – 20 tahun akan datang 
tidak timbul masalah ada rumah tapi tak ada jalan nak masuk, ada 
kemudahan-kemudahan lain ya.  Jadi untuk kita mula, mulakan dengan 
supaya dibuat apa dikatakan perkampungan yang tersusun dengan 
kemudahan-kemudahan yang sepatutnya disediakan, termasuklah yang 

terbaru ini kita masukkan iaitu kemudahan untuk menara teli, 
telekomunikasi ya. 
 
Dan jugak kita, untuk pertanyaan di Kampung Chennah ini, kita ada 
beberapa, 2 – 3 perkampungan telah mulakan di, di Jempol.  Dan ini kita 
akan mulakan sikit masa lagi, Kampung Chennah.  Program Perluasan 
Kampung di Kampung Chennah, Jelebu ini melibatkan tanah Kerajaan 
Negeri dengan jumlah keluasan keluhan, keseluruhannya seluas 2.36 
ekar.  Pada masa ini kerja-kerja awalan seperti kerja-kerja ukur sedang 
dilaksanakan oleh Jabatan Ukur Dan Pemetaan bagi menentukan jumlah 
lot sebenar tapak yang dapat disediakan sebelum kerja-kerja tanah serta 
kerja-kerja infrastruktur asas dan kerja-kerja berkaitan dapat 
dimulakan.  Kaedah pelaksanaan Program Perluasan Kampung bagi 
Kampung Chennah, Jelabu adalah melalui kaedah pemberian lot-lot 
kepada peserta yang layak berdasarkan kriteria yang ditetapkan. 
 
Dan dalam Mesyuarat MMK yang lalu jugak, kami telah mencadangkan 
kalau ada tanah-tanah kerajaan yang kosong di kampung-kampung, kita 
cuba racik-racikkan atau bagi-bagikan kepada mereka-mereka terutama 
sekali kata tadi ibu tunggal, orang, orang kurang upaya yang tak ada 
tanah, yang tak ada rumah lagi.  Kita beri keutamaan kepada mereka.  Jadi 
ini kita mintak kepada semua Pejabat Daerah dan Pejabat Tanah untuk 
pastikan supaya permohonan tanah ini, kalau ada tanah yang macam ini, 
kita bagi-bagikan untuk kemudahan mereka.  Kita tak ada tanah yang 
banyak nak beri 10 ekar, 20 ekar, 100 ekar lagi.  Kita bagilah untuk tapak 
rumah ya. 
Kemudian kita tengok pulak pada soalan ADUN Lobak, berkaitan dengan 
JAKIM yang untuk di Kampung Orang Asli Belihoi-lah.  Berkaitan dengan 
dewan serbaguna di kampung orang, Orang Asli Belihoi ini adalah di 
bawah tanggungjawab pihak Jabatan Kemajuan Islam Malaysia, sebab 
dia buat, dia kena maintain. 

 

Manakala isu bekalan air, penduduk kampung ini menggunakan sumber 
air dari sungai atau bukit sebagai bekalan air seharian.  Gangguan akan 
berlaku apabila musim hujan.  Bila musim hujan, air koghoh, bila musim 
apa ni, hari kemarau, air tak ado.  Haa inilah dio kita bergantung kepada 
….. 
 
YB ADUN Lobak: Pertanyaan, pertanyaan. 
 
YB ADUN Labu: Ya. 
 
YB ADUN Lobak: So, kita jikalau boleh, boleh sambung SAINS, bekalan 
air untuk kampung Belihoi itu? 

YB ADUN Labu: Saya nak jawab ni, ni jugak jawapan jugak, walau 
bagaimanapun penduduk kampung tetap mahu menggunakan air sungai, 
air bukit.  Haa ini kehendak dia.  Sebab ada jugak projek-projek yang 
telah disediakan oleh kerajaan, mereka tak nak pakai.  Dia nak pakai air 
yang original.  Dia tak mahu pakai yang, yang, yang tak ori, dia nak air 
yang ori ….. 
 
YB ADUN Lobak: Okay, Labu.  Mungkin ni dulu.  Tapi saya yang selalu 
masuk tu, mereka ada buat rayuan, jikalau boleh dapat ni, bekalan air 
dari SAINS, lagi baik ….. 
 
YB ADUN Labu: Okay. 
 
YB ADUN Lobak: …. zaman sudah lain. 
 
YB ADUN Labu: Tapi ni daripada Jabatan Hal Ehwal Orang Asli yang 
memaklumkan, jadi saya akan selidik, check balik.  Dan memang saya 
tahu ada di, di Lenggeng ada satu kampung lagi yang melibatkan lebih 
kurang beberapa belas rumah yang tidak ada kemudahan air, yang, yang 
daripada SAINS-lah.  Kita telah cuba mohon supaya diaturkan dan dibuat 
pada tahun akan datang. 
 
YB ADUN Jeram Padang: Okay. 
 
YB ADUN Labu: Berhubung dengan ADUN Lobak juga ….. 
 
YB ADUN Jeram Padang: Yang Berhormat Labu, boleh saya celah sikit? 
Yang tentang bekalan air tu, di DUN saya pun ada 11 kampung dan 
kemungkinan besar penduduk itu berpendapat, kalau guna air sungai tu 
tak perlu bayar bil bulanan.  Jadi perlulah buat kajian semulalah, saya 
anggapkan mungkin pandangan itu tak betul atau tak tepat, tak tepat 
iaitu yang saya maksudnya kerana di kampung-kampung Asli di kawasan 
saya ni, mereka perlu, hendakkan air, air SAINS.  Itu yang saya ….. 
 
YB ADUN Labu: Saya mintak pihak yang berkaitan dengan Jabatan Hal 
Ehwal Orang Asli membuatkan, di apa kan, ke, Kementerian Luar Bandar, 
jadi saya mintak laporan yang benar, sebenarnya dan kita akan cuba 
research.  Tapi memang ada sebahagian kampung memang dia tak nak 
air daripada, daripada paip ini sebab dia ada gas ataupun ada klorin dan 
sebagainyalah.  Itu saya maklumkan, memang ada.  Jadi saya tak payah 
sebutlah kampung-kampung mana, tapi memang sebahagiannya sebab 
dia tidak dikehendaki oleh orang situlah.  Itu kita tak boleh tolak sebab 
ada jugak vaksin macam mana baik pun dia orang tak nak, sebab ada dia 
punya pandangan atau pendapat dia.  Jadi kita kena hormati dan kita 
kena santuni merekalah.  Walau macam manapun usaha akan dibuat, 

memastikan supaya kemudahan asas bekalan air dan api ini akan dapat 
kita selesaikan secepat mungkin.  Sesuai dengan kemajuan negara kita 
ya.  Lagi satu ….. 
 
YB ADUN Lobak: Penjelasan tu ….. 
 
YB ADUN Seri Menanti: Dato’ Pengerusi ….. 
 
YB ADUN Lobak: ….. mohon izin, penjelasan ….. 
 
YB ADUN Seri Menanti: ….. mencelah ya?  Mencelah ya? 
 
YB ADUN Labu: Ya, ya. 
 
YB ADUN Seri Menanti: Tentang air tadi kan, memang, saya setuju 
dengan apa diberitahu oleh Labu tadi, iaitu Orang Asli ni dia nak gunakan 
air sungai.  Saya tahu apa sebab dia, sebab dia, dia tak nak bayar, tak nak 
bayar bil bulanan tu.  Jadi, saya cadangkan Kerajaan Negeri sama ada bagi 
percuma ataupun cari alternatif lain ya, untuk tidak memba, 
membebankan ya, apa ni, penduduk Orang Asli ni. 
 
YB ADUN Labu: Dan saya cadangkan jugak kepada ADUN, kita cari 
menggunakan kemudahan CSR daripada badan-badan korporat untuk 
bagi. Tu pasal saya, yang saya laksanakanlah.  Kita cuba buat sebab benda 
ni tak ramai pun, ada certain tu ada 5 – 16 apa ni, keluarga.  Jadi kadang-
kadang kita berbaktilah masa kita berkuasa.  Cubalah masa, tolong masa 
orang memerlukan pertolongan kita.  Jangan nanti kita dah tak ada, kita 
tak boleh buat apo-apo.  Kita hanya cakap.  Itu semua pandangan sayalah.  
Saya akan berusaha bersama dengan rakan-rakan ADUN baik 
pembangkang ataupun kerajaan sama-sama kita selesaikan masalah 
yang telah lama sehingga kini masih tak dapat diselesaikan ya.  Itu 
harapan saya. 
 
YB ADUN Lobak: Penjelasan, Dato’ Yang Dipertua ….. 
 

YB ADUN Labu: Ya. 
 
YB ADUN Lobak: ….. sebenarnya Kampung Orang Asli Belihoi mereka 
memang pernah memohon tapi yang diberitahu tadi, alasan dari SAINS, 
dia ni paip besar tak sampai kawasan tu.  Itu masalah dia.  Mereka 
memang pernah mohon.  Terima kasih. 
 
YB ADUN Labu: Seperti dinyatakan oleh saudara, sahabat saya daripada 
Seri Menanti, dia dah mengalami pengalaman lamalah dengan Orang Asli 
ni, saya faham tu.  Sebab dia, siapa yang, yang nak bayar, kalau semua nak 

free.  Haa ini yang satu masalah yang kita kena pastikan supaya mentaliti 
ni kita akan dapat kita kikis sedikit demi sedikitlah, memakan masa sikit 
ya.  Sebab kalau boleh kita orang semua nak free.  Saya, mintak maaf saya 
cakap, ado orang yang asnaf tak mahu keluar daripada lingkungan asnaf 
sebab mereka nak dapat bantuan.  Kita cuba motivasi dia supaya dia 
menjadi orang yang berusaha, berjaya.  Inilah peranan yang kita sedang 
buat, terutama jugak usahawan-usahawan yang kita bantu.  Kadang-
kadang dia nak semuanya dibantu.  Sebagai usahawan, nak mendaftar 
SSM pun tak nak.  70.00 ringgit.  Saya cakap, berbaloilah 70.00 ringgit, 
you bayar, kita bagi 3,000.00.  Kalau boleh katakan sibuk sangat pun, 
berhenti 2 hari, 2 hari dapat 100.00, 2 hari dapat 200.00 ringgit, kita bagi 
3,000.00 tanpa bayar.  Haa ni mentaliti yang perlu kita selesaikan sedikit 
demi sedikitlah.  Ni yang sedang kita hadapi. 
 
Dan saya berharap jugak banyak budak universiti keluar, dengan 
bantuan yang banyak, dengan bantuan yang, yang, yang, yang baik, kita 
mintak supaya mereka ini mengambil, dengan keadaan COVID ini, 
banyak orang boleh berjaya sebab mereka menggunakan kemahiran 
ilmu mereka dan jugak teknologi yang baru, di mana dia lebih baik dan 
lebih hebat lagi daripada makan gaji.  Ini jugak satu, satu sikap yang perlu 
kita kikis sedikit demi sedikit.  Kalau dulu semua nak kata nak kerja 
kerajaan, kerja kerajaan dah, nak dikurangkan ataupun nak direntikan, 
kurangkan, jadi kita kata, masuk jadi usahawan.  Ini satu peluang yang 
sangat baik pada orang-orang muda ya.  Itu harapan sayalah. 
 
Dan jugak saya mintak jugak kalau boleh pembangunan untuk Orang Asli 
ni kita bantulah sikit terutama dalam untuk perumahan ya.  Kadang-
kadang saya ada pergi di Jelebu, baru-baru ni, kampung belakang tu je, 
dekat Kuala Klawang tu.  Tok Batin dia, saya cakap, ada 2 rumah Orang 
Asli, satu Islam, satu bukan Islam, dan Tok Batin ni.  Saya tengok tiga-tiga 
rumah di daif.  Duduk dalam pundung.  Dan saya dah cuba dapatkan 
bantuan.  Kalau boleh bagilah, kesian saya tengok orang ni macamlah kita 
tak pernah apa, hayati ataupun sokong, memang mereka ni susah.  Kais 
pagi makan pagi.  Jadi kalau boleh mintak sangatlah kalaulah kata nak 
harapkan semua daripada apa, Kementerian Luar Bandar, memang 
terhad.  Jadi saya menyarankanlah Kerajaan Negeri atas apa nama ihsan, 
kita bantulah.  Kalau setahun kita boleh bagi 3 – 5 buah rumah, jadi 
insyaAllahi dalam tempoh 5 tahun kita dah boleh mengatasi satu 
perkampungan yang lebih kurang 20 – 30 perumahan.  Yang ….. 
 
YB ADUN Seremban Jaya: Celah, celah sikit, Labu, Labu, celah. 
 
YB ADUN Labu: Ya. 

YB ADUN Seremban Jaya: Pasal ni, pasal orang Asal, orang-orang Asli 
kampung-kampung haa, baru kita 3 tahun lebih.  Pilihan raya 15, mesti 
kita menang.  Masa tu kita semua kasi free.  Air, api semua kita, Orang Asli 
kita bagi free, okay, cadangan saya. 
 
YB ADUN Seri Menanti: Seremban Jaya mana ada Orang Asli.  You jangan 
kacaulah.  You tak ada Orang Asli. 
 
YB ADUN Seremban Jaya: Saya sendiri masuklah Asli punya kampung 
ikut Labu. 
 
YB ADUN Labu: Sebab Seremban Jaya ialah salah seorang EXCO yang 
saya panggil, dan ada 3 orang EXCO.  Kalau siapa nak masuk, boleh saya 
kata, nak tengok Orang Asli, merasai kesukaran jugak kedaifan 
kehidupan mereka.  Jadi beliau salah seorang yang aktif, selalu datanglah.  
Jadi mintak mungkin akan masa ….. 
 
YB ADUN Seremban Jaya: Faham? 
 
YB ADUN Labu: Ya? 
 
YB ADUN Seremban Jaya: Seri Menanti ada faham?  Chembong ada 
faham? 
 
YB ADUN Seri Menanti: Faham, faham, faham. 
 

YB ADUN Labu: Okay, saya mintak bukak kalau, kalau ada yang apa, 
Chembong ….. 
 
YB ADUN Chembong: Yang Berhormat Dato’ Speaker, mintak izin.  Saya 
mohon Labu buat satu keputusan tentang cadangan daripada Senawang 
Jaya tadi, sekiranya ….. 
 
YB ADUN Seremban Jaya: Ya, Seremban Jaya. 
 
YB ADUN Chembong: Seremban Jaya.  Tentang untuk bagi, bagi bekalan 
air percuma sekiranya apa, ya.  Kami tak janji ya. 
 
YB ADUN Labu: Saya tak boleh bagi kata janji sini.  Saya, yang saya buat.  
Dengar dulu cakap saya.  Saya bercakap beralas, saya bukan cakap janji, 
janji tapi tak, tak tepati, kita bukan begitu cara kitalah.  Saya suka 
mengatakan kalau ada mana-mana korporat besar yang ada CSR dia 
punya peruntukan, bagi percuma pada mereka-mereka, ini kita carikan.  
Tetapi sebagai kerajaan, kita jangan apa, membuat satu polisi yang 
mungkin tidak sepatutnya begitu ya.  Ini pandangan sayalah. 

YB ADUN Chembong: Senawang Jaya, ada faham? 
 
YB ADUN Seremban Jaya: Chembong ada faham.  Tapi cadangan saya, 
cadangan saya, cadangan saya. 
 
YB ADUN Seri Menanti: Saya cadangkan kalau dia tak faham, lain kali 
jangan bawak dia lagi. 
 
YB ADUN Jeram Padang: Yang Berhormat Labu, sebelum saya 
ketengahkan ni, saya berharaplah Yang Berhormat Seremban Jaya ni 
selesaikan masalah Gatco dulu.  Janji-janji tu putuskan dulu….. 
 
[Kekecohan di dalam Galeri Persidangan – percakapan serentak antara 
YB ADUN Sri Tanjung, YB ADUN Repah, YB ADUN Seremban Jaya dan YB 
ADUN Jeram Padang] 
 
YB ADUN Seremban Jaya: Ya, ya, ya, memang. 
 
YB ADUN Jeram Padang: ….. baru fikir tentang PRU 15 ….. 
 
YB ADUN Seremban Jaya: Memang, memang, memang. 
 
YB ADUN Jeram Padang: Yang Berhormat Labu, semalam ….. 
 
YB ADUN Sri Tanjung: Hello, jangan lari tajuklah. 
YB ADUN Seremban Jaya: ADUN Jeram Padang ….. 
 
YB ADUN Jeram Padang: Yang Berhormat Labu ….. 
 
YB ADUN Seremban Jaya: ADUN Jeram Padang, ADUN Jeram Padang ….. 
 
YB ADUN Sri Tanjung: Sekarang cerita pasal Orang Asli ….. 
 
YB ADUN Seremban Jaya: ADUN Jeram Padang ….. 
 
YB ADUN Sri Tanjung: ….. jangan cerita pasal Gatco ….. 
 

YB ADUN Seremban Jaya: ….. jangan risau ….. 
 

YB ADUN Sri Tanjung: ….. dulu kamu tidak menyelesaikan janji ….. 
 
YB ADUN Repah: [percakapan kurang jelas] 
 
YB ADUN Seremban Jaya: ….. Yang Amat Berhormat Menteri Besar 
Negeri Sembilan, semalam ….. 

YB ADUN Sri Tanjung: ….. tak ada lain isu, tak adalah ….. 
 
YB ADUN Repah: …. Jangan ….. 
 
YB ADUN Sri Tanjung: Duduklah Jeram Padang, duduklah.  Lain isu tak 
ada, duduklah, duduk, duduk. 
 
YB ADUN Jeram Padang: ….. apa jawapannya ….. 
 
YB ADUN Pertang: 3 orang pun serupa 10 orang ka? 
 
YB ADUN Jeram Padang: You 5 orang bangun pun, satu orang saya di 
sini pun tak boleh lawanlah. 
 
YB ADUN Seremban Jaya: Ya, ya, memang tak boleh lawan.  Pasal ….. 
 
YB ADUN Jeram Padang: Yang Berhormat Labu ….. 
 
YB ADUN Seremban Jaya: ….. memang tak boleh lawan. 
 
YB ADUN Jeram Padang: Yang Berhormat ….. 
 
YB ADUN Sri Tanjung: ….. jangan selalu kamu putar belit ….. 
 
YB ADUN Temiang: [percakapan kurang jelas] 
 
YB ADUN Sri Tanjung: ….. Jeram Padang putar belit ….. 
 
YB ADUN Repah: [percakapan kurang jelas] 
 
YB ADUN Jeram Padang: ….. 8 ekar baru selesai ….. 
 

YB ADUN Sri Tanjung: Sudahlah.   Duduk, duduk, duduk. 
 
 
[Kekecohan kembali reda] 
 
YB ADUN Jeram Padang: Yang Berhormat Dato’ Yang Dipertua, saya 
ingin bawak perhatian kepada Yang Berhormat tentang menara 
telekomunikasi di kampung Asli Klebang masih lagi belum diselesaikan.  
Tapak dah 2 – 3 kali dah dilawat tetapi tak ada jawapan.  Saya dah tulis 
kepada MCMC tetapi belum ada.  Satu lagi adalah, apa, mengapa 
kampung-kampung Orang Asli ini tidak disenaraikan dalam 60 inisiatif 
itu.  Apa salahnya?  Berilah satu tambahan inisiatif dengan 2.0 juta untuk 
membaiki rumah-rumah di kampung-kampung Orang Asli.  Jadi saya 

berharaplah Yang, Yang Amat Berhormat Sikamat mengambil perhatian, 
memang ada banyak inisiatif tetapi masyarakat Asli saya ingat secara 
khususnya tak ada.  Jadi saya cadangkanlah.  Sekian. 
 
[Kekecohan di dalam Galeri Persidangan – percakapan serentak antara 
YB ADUN Sri Tanjung, YB ADUN Repah, YB ADUN Temiang dan YB ADUN 
Jeram Padang] 
 
YB ADUN Temiang: ….. kerajaan BN-lah ….. 
 
YB ADUN Labu: Isu macam ini saya setuju ….. 
 
YB ADUN Temiang: ….. kerajaan BN-lah kerana ….. 
 
YB ADUN Sri Tanjung: Jeram Padang ….. 
 
YB ADUN Repah: ….. dulu you tak nak buat kerja ….. 
 
YB ADUN Jeram Padang: ….. saya sekali lagi kata apa yang you janjikan 
sebelum PRU yang ke-14 itu, selesaikan dulu, jangan cerita panjang ….. 
 
YB ADUN Sri Tanjung: Memang kita selesai, memang kita dah selesai ….. 
 
YB ADUN Jeram Padang: ….. 4 ekar itu BN punya kerja ….. 
 
YB ADUN Sri Tanjung: ….. kosong, tak seperti Jeram Padang ….. 
 
YB ADUN Repah: ….. jangan mintak kita selesai ….. 
 
YB ADUN Sri Tanjung: ….. janji kosong, kita tunai. 
 
YB ADUN Jeram Padang: Tak layak untuk katakan janji ….. 
 
YB ADUN Repah: Apa tak layak?  You jadi EXCO dulu tak selesaikan 
masalah ….. 
 
YB ADUN Sri Tanjung: Dulu tidur jugak hari-hari tidur, sekarang baru 
cerita ….. 
 
YB ADUN Temiang: ….. tidur you ….. 
 
YB ADUN Seremban Jaya: Sudahlah. 
 
YB ADUN Sri Tanjung: ….. duduk, duduk Jeram Padang, duduklah. 

YB ADUN Jeram Padang: …. jangan cerita panjang Sri Tanjung ….. 
 
YB ADUN Repah: ….. dulu jadi EXCO ….. 
 
YB ADUN Sri Tanjung: Duduklah, duduklah. 
 
YB ADUN Repah: ….. sekarang nak bagitahu macam-macam ….. 
 
YB ADUN Jeram Padang: …..buktinya ….. 
 
YB ADUN Repah: ….. 60 tahun …. 
 
YB ADUN Sri Tanjung: Jeram Padang, duduklah. 
 
YB ADUN Repah: ….. tak buat apa-apa. 
 
YB ADUN Seri Menanti: Control, control. 

 
YB ADUN Bukit Kepayang: Jadikan tempat Dewan ini ….. 
 
YB ADUN Jeram Padang: Satu lawan satu, you jadi ….. 
 
YB ADUN Bukit Kepayang: ….. beradab.  Politik yang matang. 
 
YB ADUN Temiang: ….. Jeram Padang tulis surat pun tak boleh. 
 
YB ADUN Labu: Saya ingat ….. 
 
YB ADUN Temiang: ….. isi borang pun tak tahu ….. 
 
YB ADUN Sungai Lui: Kepayang ….. 
 
YB ADUN Temiang: ….. apa macam ….. 
 
YB ADUN Sungai Lui: ….. bagi pantun, pantun. 
 
 
[Kekecohan kembali reda] 
 
YB ADUN Labu: Dato’ Speaker.  Saya ingat, saya ro, relai, apa, leraikan 
secara baiklah.  Tapi kalau boleh, kita memang nak menyelesaikan 
masalah-masalah yang ada secara yang terbaiklah.  Walau macam mana 
pun kita tak boleh membuat satu janji-janji yang tak mungkin kita boleh 
laksanakan dengan kos yang mungkin yang dibuatkan tinggi.  Tu sebab 

tu kita sebagai ADUN kita kena fikirkan bagaimana kita nak menyediakan 
bajet yang memenuhi ….. 
 
YB ADUN Jeram Padang: Ini saya setuju.  Jangan janji-janji sebelum PRU. 
 
YB ADUN Labu: ….. semaksima yang mungkin orang kita boleh bantulah.  
Okay yang, saya selanjutnya saya suka nak menegaskan walau apa pun 
bajet yang baik ke, terbaik ke, pelaksanaannya mesti dibuat dengan 
terbaik.  Jadi saya suka mengingatkan kepada semua baik ADUN 
pembangkang, mahupun jugak ADUN ataupun Penyelaras DUN kita, kita 
kena turun santuni rakyat.  Tanya permasalahan mereka, dan jangan 
biarkan.  Saya suka kalau boleh ADUN kawan-kawan pembangkang 
untuk, ada copy surat hantar kepada kita sebab kita ada mesyuarat tetiap 
bulanan.  Jadi kita boleh tengok, macam tadi, menara SKM, jadi kita tak 
dimaklumkan, tapi walau macam mana pun kita akan cuba tanya pihak 
yang berkenaan untuk kita atasi.  Itu masalah yang kita akan cuba 
laksanakan. 
 
Dan memang pun saya kata, kita tak boleh biarkan masalah ini 
berlarutan.  Jadi kalau boleh kita kena fikirkan untuk penyelesaian 
secepat dan sebaik mungkin.  Itulah harapan sayalah sebagai EXCO 
Pembangunan Luar Bandar yang mano saya punyo apa ni, kerja saya 
berjalan ke kampung-kampung tengok.  Jadi itulah, kalau boleh samo-
samo.  Jadi kena dalam, dalam bajet MARRIS ni sebenarnya ada banyak 
peruntukan yang boleh dimintak melalui, tapi kena respect Ketua-Ketua 
Kampung sebab saya, kami dalam Mesyuarat MMK telah putuskan apa-
apa je program, apa-apa perkara yang baik nak dibuat dekat kampung 
itu, kalau boleh rujuklah pada Ketua Kampung, baik Ketua Kampung 
yang baru ni ke, ataupun yang lama.  Kena buat, kena, kena kita hormati 
mereka sebab kita kena menginstitusikan Ketua Kampung secara yang 
terbaik.  Kalau kita tak hormati orang di kampung, jadi kita ada masalah.  
Itu sebab saya cakap, cukuplah pertelingkahan yang berterusan, ada 
mana kita banyak persamaan, kita gunakan persamaan ini untuk kita 
bersama.  Saya cakap kalau kita bermusuh dengan orang sebelah kanan 
kita, orang sebelah kiri kito, mana kita nak lari.  Besok satu masa orang 
kampung kita akan berjumpa jugak ya.  Jadi itu sebabnya, pandangan 
saya ada benda yang ada perbezaan tu kita akuilah, dan ada benda 
banyak persamaan tu, yang perlu kita selesaikan, kita selesaikan secepat 
mungkin.  Itulah harapan sayalah ya. 
 
Jadi kalau boleh, besok kita jumpa lagi, jangan takut, kita berjumpa dan 
tak ada masalah untuk berbincang duduk di mana-mana, kita nyatakan 
tengok, kita boleh, kalau dalam Dewan kita boleh duduk berbincang 
bersama, di luar, di kampung-kampung, di gerai-gerai kampung pun kita 
tengok, kita boleh bersama.  Inilah satu kematangan politik yang saya 

rasa perlu kita laksanakan ya.  Dan itulah harapan saya.  Akhir sekali 
mudah-mudahan kita sama-samalah.  Saya tak nak timbulkan provokasi.  
Saya hanya perlu nyatakan ada kerja yang kita kena buat, yang kita kena 
buat segera, kita segerakan.  Yang mana kita kata perlukan bantuan 
ataupun kos yang tinggi, mungkin kita lambatkan sedikit.  Tetapi 
perancangan mesti dibuat supaya semua kemudahan-kemudahan ini 
akan dapat dirasai dan jugak dinikmati oleh siapa pun penduduk, baik 
kampung, luar bandar, mahupun dalam bandar, mahupun kampung baru 
dan jugak kampung Orang Asli.  Terima kasih.  Assalamualaikum WBT. 
 
YB ADUN Lobak: Nak tanya, tertinggal tu, Sungai Raya, jalan runtuh tu. 
 
YB ADUN Labu: Yang ni telah dibuat satu kajian, JKR telah buatkan, 
insyaAllah kita akan masukkan dalam projek nanti, dalam MARRIS-lah 
ya.  Tak ada masalah. 
 
YB ADUN Gemas: Dato’ Speaker, tertinggal satu lagi.  Soalan saya, di 
jambatan gantung Kampung Kurnia Diraja tu, saya dapati bahawa 
jambatan tersebut selalu dibaik pulih kan, tapi saya tak tahulah sama ada 
kualiti kayu yang digunakan de, tidak menepati dia punya piawaiannya 
ke ataupun, kos yang diberikan, peruntukan tersebut mungkin terlalu 
sedikit ya.  Sebab baru-baru ini masyarakat kampung terpaksa 
bergotong-royong untuk menebang pokok mencari kayu pokok yang 
sesuai untuk jadi pengganti menggantikan kayu yang telah reput tu.  Jadi 
saya berharaplah jambatan gantung tersebut sebelum dapat digantikan 
dengan jambatan konkrit yang baru, dimaklumkan oleh pihak apa, EXCO 
KPLB ni, EXCO Luar Bandar, jadi saya mintak tulah, diperbaharui dulu, 
diperbaiki semula.  Sekian, terima kasih. 
 
YB ADUN Labu: Saya dah pergi dah ….. 
 
YB ADUN Seri Menanti: Dato’ Dipertua, sekejap, sekejap.  Kang gulung 
sekali ya.  Satu lagi Dato’ Dipertua, saya nak jemput ya, apa ni EXCO Luar 
Bandar ya, datang ke apa, ke kawasan Seri Menanti, ada satu jalan, jalan 
kampung dah berlubang, jambatan eh apa semua.  Jadi, saya ingat kalau 
EXCO datang, boleh kita segerakan penyiapan dia.  Silakan ya. 
 
YB ADUN Labu: Untuk makluman semualah, baik kawan-kawan saya 
yang sebelah kanan sebelah kiri saya.  Saya cakapkan, biasanya saya 
pergi mana-mana kampung, 3 kali, yang pertama mengenali apa masalah, 
yang kedua pelaksanaan sedang berjalan, yang terakhir kejayaan 
ataupun telah siap.  Jadi ini yang saya telah buat.  Macam di Chembong, 
saya dah pergi tengok.  Saya dah pergi mulakan, dan sampailah berjaya 
buat.  Saya tengok ya.  Jadi tak ada masalah sebenarnya ya. 

Dan jugak berhubung dengan jambatan gantung tu, saya dah pergi 
tengok dan satu peruntukan kita telah hantar kepada Kementerian 
Pembangunan Luar Bandar dalam mesyuarat semua EXCO 
Pembangunan Luar bandar, rasa saya mungkin dalam proses untuk 
diluluskan sebanyak 2.5 juta.  Tapi saya belum cakap diluluskan ya, 
dalam proses, sebab pada dasarnya paper telah di-submit-kan untuk 
bukan, tak payah nak ganti dia punya tiang setiap kali dia punya, dia 
punya apa tulah, bila banjir aje ditarik dek, dek air, dah kena ganti lagi.  
Jadi kita kata kita buat jambatan yang betul, yang mana boleh memberi 
kemudahan kepada banyak orang, lebih kurang 2,000 orang kalau tak 
silap sayalah.  Itulah harapan yang kita telah laksanakan. 
 

YB Yang Dipertua Dewan: Okay Yang Berhormat Labu. 
 
YB ADUN Labu: Ya. 
 
YB Yang Dipertua Dewan: Kita ada seorang lagi sebelum Menteri Besar 
ni.  Silakan. 
 
YB ADUN Ampangan: Dato’ Yang Dipertua, terlebih dahulu saya ingin 
mengucapkan terima kasih kepada Dato’ Yang Dipertua kerana 
mengizinkan saya untuk membuat ucapan penggulungan khususnya 
berkaitan tentang portfolio yang diamanahkan kepada saya dalam 
Persidangan Kedua (Belanjawan) Penggal Keempat, Dewan Undangan 
Negeri, Negeri Sembilan Yang Ke-14. 
 
Isu pertama yang dibangkitkan ialah ten, oleh Yang Berhormat Chennah 
ialah tentang dana pelaburan strategik khas.  Dana khas pelaburan 
strategik merupakan peruntukan khas sebanyak 2.0 bilion ringgit di 
bawah Lembaga Pembangunan Pelaburan Malaysia (MIDA) untuk 
memastikan negara berupaya menarik pelaburan dari syarikat-syarikat, 
syarikat-syarikat yang bertaraf dunia ya, projek mega dan strategik 
untuk menempatkan aktiviti atau projek di Malaysia.  Ini adalah selaras 
dengan Aspirasi Pelaburan Nasional (NIA) termasuk untuk bersaing 
dengan negara-negara lain di rantau ini, dan ekonomi lebih membangun 
dalam menawarkan insentif yang kompetitif bagi menarik projek yang 
disasarkan. 
 
Dana ini diperuntukkan untuk memudahkan proses rundingan untuk 
terus menarik projek strategik dan projek mega di sektor berkeutamaan 
seperti semikonduktor, infrastruktur digital, farmaseutikal, R&D, 
teknologi pindah, pintar dan pelbagai lagi.  Inisiatif ini juga berperanan 
sebagai strategi untuk terus menggalakkan pelaburan sebagai 
persediaan pelaksanaan kadar cukai minimum global sebanyak 15%.  
Kerajaan Negeri menyambut baik perkara ini dan akan memudahcara 

pelabur berpotensi bagi meneroka peluang mendapatkan insentif geran 
tersebut. 
 
Isu yang dibangkitkan oleh ADUN Rantau dan ADUN Chennah tentang 
TUNS dan TUNS Plus.  Adalah dimaklumkan bahawa urus setia TUNS dan, 
iaitu PKNNS telah memulakan kajian keberkesanan program TUNS 
dengan melaksanakan kaji selidik terhadap penerima TUNS tahun 2019.  
Penerima TUNS 2019 telah dihubungi pada bulan Mei 2021 bagi 
mendapat maklum balas soal selidik berke, keberkesanan TUNS.  
Pemilihan sampel adalah secara rawak daripada 1,046 orang penerima 
TUNS yang merangkumi kesemua 36 kawasan Dewan Undangan Negeri 
di Negeri Sembilan.  Antara skop yang diukur adalah perkara yang 
berikut: yang pertama adalah tentang kelangsungan perniagaan selepas 
penerimaan TUNS dan jumlah pendapatan selepas menerima geran 
TUNS.  Kajian yang dijalankan menunjukkan inisiatif bantuan TUNS dan 
TUNS Plus ini mem, memberi manafaat dan meningkatkan jualan 
peniaga-peniaga ini. 
 
Untuk tahun 2022, kerajaan secara lebih terperinci akan melihat kesan 
impak inisiatif ini di mana, khususnya kesemua inisiatif di bawah 
Kerajaan Negeri seperti TUNS, PH GEM dan jugak bas percuma yang 
dijalankan, untuk kita membuat kajian secara menyeluruh dan kita nak 
memberi tugasan ni kepada pihak yang ketiga ya.  Kalau sekarang ini, 
sebagai contoh, TUNS di bawah PKNNS, kita nak mintak pihak yang 
ketiga ya.  Pihak yang ketiga iaitu neutral party, dengan izin Dato’ yang 
Dipertua, kita nak beri kepada Kolej Akademi Yayasan Negeri Sembilan 
(KAYNS) untuk membuat kajian secara terperinci apakah outcome 
dengan izin, inisiatif-inisiatif yang telah dijalankan oleh Kerajaan Negeri 
ini ya, secara lebih terperinci.  Sejumlah peruntukan telah pun disediakan 
untuk tahun 2022 untuk tujuan ini ya. 
 
Perkara ketiga yang dibangkitkan oleh ADUN Chennah ialah tentang 
apakah mekanisme pengurusan tentang TUNS Plus ya.  TUNS Plus 
sebagaimana kita maklum adalah merupakan pembiayaan dalam bentuk 
pinjaman mudah tanpa faedah yang disasarkan kepada usahawan mikro 
di Negeri Sembilan.  TUNS Plus menawarkan tempoh bayaran balik 
pinjaman daripada 1 tahun hingga 5 tahun dengan 3 pilihan amaun 
pinjaman iaitu 5,000.00 ringgit, 10 ribu ringgit dan maksima 15 ribu 
ringgit.  Pembiayaan ini berkonsepkan kepada dana pusingan (revolving 

fund) yang mana peminjam pada tahun ini akan mula buat bayaran balik 
pada tahun hadapan.  Ini akan menambahkan dana tersebut dan 
membolehkan lebih ramai usahawan dapat menerima manafaat 
daripada inisiatif ini dari tahun ke tahun. 

Dato’ Yang Dipertua, saya ingin merujuk kepada persoalan status 
pembangunan MVV 2.0 yang telah dibangkitkan oleh Yang Berhormat 
Linggi.  Sukacita dimaklumkan pembangunan MVV 2.0 berjalan menurut 
jadual yang kita rancang.  Pembangunan Malaysia Vision Valley (MVV) 2.0 
telah distruktur semula di bawah pentadbiran Kerajaan Pakatan 
Harapan melalui Pelan Pembangunan Komprehensif Malaysia Vision 

Valley 2.0 yang merupakan pembangunan katalis ya, atau pemangkin 
kepada pembangunan Negeri Sembilan.  Kedudukan Negeri Sembilan 
yang strategik, terletak di selatan Lembah Kelang, dan kesediaan tenaga 
kerja mahir telah lama menjadikan Negeri Sembilan sebagai destinasi 
semulajadi serta memberi peluang kepada pelabur dari dalam dan luar 
negara.  Terletak bersebelahan pintu masuk utama antarabangsa negara; 
Lapangan Terbang Antarabangsa Kuala Lumpur dan berdekatan dengan 
bandar-bandar utama seperti Putrajaya, Cyberjaya dan Kajang juga 
menjadikan Negeri Sembilan sebagai lokasi alternatif yang menarik 
didiami selari dengan dasar “tinggal di Negeri Sembilan, bekerja di 
Negeri Sembilan dan gaya hidup di Negeri Sembilan – live, work and play 

in Negeri Sembilan”, dengan izin Dato’ Yang Dipertua. 
 
Dalam usaha meningkatkan ekonomi jangka panjang, iaitu sehingga 
tahun 2045, Pelan Induk Pembangunan Ekonomi Negeri Sembilan telah 
dirangka sebagai asas menunjukkan pertumbuhan dan pembangunan 
masa hadapan.  Pelan Pembangunan Ekonomi yang telah dirangka ini 
terbahagi kepada 2 kluster iaitu Pelan Pembangunan Malaysia Vision 
Valley 2.0 yang menggariskan 4 pemacu utama ekonomi; perundustrian 
teknologi tinggi, pelancongan kesejahteraan, wellness tourism dengan 
izin Dato’ Yang Dipertua, pendidikan dan penyeleidikan berasaskan 
kemahiran dan perkhidmatan khusus. MVV 2.0 disasar untuk 
mewujudkan ekonomi berimpak tinggi seperti dengan tumpuan 
diberikan kepada industri aero angkasa, teknologi perubatan, 
bioteknologi, automatif industri sokongan dan pertanian. 
 
Keseluruhan pembangunan MVV 2.0 merangkumi keluasan anggaran 35 
ribu ekar.  Kawasan pembangunan baharu terbahagi kepada beberap 
parcel iaitu Parcel A – techpark, parcel B – smartcounty, Parcel C – 
Lembah Aero Angkasa NS atau dikenali sebagai NSAV, Parcel D – hab 
maritim bersepadu dan koridor pinggir pantai.  Pelan konsep 
pembangunan ini telah dibentangkan kepada Mesyuarat Jawatankuasa 
Perancang Negeri (SPC) pada 15 Disember 2020.  Selain itu, Parcel E 
seluas 4,500 ekar masih dalam fasa perancangan untuk dibangunkan 
sebagai hab electric vehicle city ya, (EVC) dan jugak unmanned vehicle 

valley (UVV).  Kita telah menerima permintaan daripada pelabur-pelbur 
yang berminat dan pelabur-pelabur yang kita anggap sebagai berkualiti 
tinggi untuk melabur dalam EV (Electric vehicle) dan juga dalam UVV 
(unmanned vehicle valley). 

Menyentuh tentang UVV, kita akan mengusahakan kepada kesemua 
sektor yang berkaitan.  Yang pertama ialah UAV (unmanned aerial 

vehicle) ini dron yang terbang di udara, unmanned serface vehicle (USV) 
yang ni di atas permukaan air, unmanned underwater vehicle (UUV) yang 
ini yang di dalam air ya, seperti submarine, dengan izin Dato’ Yang 
Dipertua, dan unmanned ground vehicle (UGV) yang ini di atas 
permukaan bumi ya, di atas darat ya.  Semua usaha sedang dijalankan 
bagi memastikan pembangunan terutamanya di kawasan MVV 2.0 
disegerakan untuk memastikan limpahan ekonomi setempat dicapai. 
 
Parcel A akan dibangunkan sebagai kawasan perindustrian, techpark 
yang terdiri daripada 2,838 ekar.  Antaranya akan menarik firma 
pembuatan berteknologi tinggi untuk beroperasi di kawasan ini.  
Pembangunan yang meliputi beberapa parcel pembangunan ini sedang 
giat dirancang dan dibangunkan dengan pembangunan kawasan industri 
baharu di Ladang Hamilton ya, di Ladang Hamilton ini terletak di Nilai 
ya, dan telah dilancarkan pada bulan Oktober 2021 yang lalu, dan kini 
dalam peringkat kerja-kerja tanah bagi plot 1 dan 2 dengan keluasan 
sebanyak 188 ekar.  Dan sukacita dimaklumkan, dalam Dewan yang 
mulia ini, bahawa keseluruhan plot kawasan perindustrian tersebut 
telah berjaya dijual ya.  Sasaran seterusnya ialah bagi membangunkan 
kawasan industri baru, ini adalah bagi menyegerakan pembangunan plot 
3, 4 dan 5 yang mana kini sedang disediakan oleh pihak pemaju, dan 
dijangka akan dibentangkan bagi kelulusan Kebenaran Merancang pada 
awal tahun hadapan. 
 
Untuk Parcel B, dengan keluasan keseluruhan 8,796 ekar, dirancang 
untuk pembangunan pusat bandar baru atau central business district, 
dengan izin Dato’ Yang Dipertua, CBD di Seremban yang dipanggil 
sebagai smart county.  Kawasan ini akan lebih mudah diakses daripada 
Lapangan Terbang Antarabangsa Kuala Lumpur (KLIA) melalui hubung 
jalan, hubungan jalan baru yang sedang dibangunkan, juga laluan rel 
yang dirancang.  Antara komponen penting pembangunan bagi kawasan 
ini adalah kediaman, komersial, pusat pejabat wilayah – regional hab 

office dengan izin, bandar perubatan dan kawasan industri ringan dan 
sederhana yang akan memfokuskan pengeluaran halal khususnya yang 
berkaitan dengan F&B – food and beverages dengan izin, farmaseutikal 
dan industri komes, komes, kosmetik ya.  Berdasarkan pelan konsep 
yang telah diluluskan, Kerajaan Negeri telah memulakan langkah 
proaktif untuk mempercepatkan pelaksnaan pembangunan Parcel B.   
 
Selaras dengan prinsip Kerajaan Negeri yang mengambil berat akan 
kemaslahan, kemaslahatan rakyat dan isu pemilikan rumah, oleh itu fasa 
pertama dalam pembangunan dalam Parcel B akan ditumpukan kepada 

pembangunan Rumah Mampu Milik jenis A yang bernilai 80 ribu ringgit 
ke bawah dengan keluasan yang selesa 20 x 60 kaki dengan 3 bilik tidur 
dan 2 bilik air.  Berdasarkan kepada perancangan kategori rumah 
mampu jenis, Rumah Mampu Milik jenis A ini, dijangka dapat dibina 
sebanyak sekitar 5,000 unit dalam fasa pertama Parcel B MVV 2.0.  Kita 
akan memberi keutamaan kepada golongan muda khususnya lepasan 
ijazah yang tidak berkemampuan untuk membeli rumah ketika ini dalam 
hasrat untuk meningkatkan populasi dan meningkatkan pembangunan 
kawasan perindustrian dalam MVV 2.0 khususnya dalam Parcel A dan 
Parcel C yang berada di bersebelahan Parcel B. 
 
Dato’ Yang Dipertua, Parcel C, Lembah Aeroangkasa NS atau NS 

Aerosmith Valley dengan izin (NSAV), dengan keluasan tanah kira-kira 16 
ribu ekar akan menumpukan kepada pembangunan sektor perindustrian 
pembuatan komponen aeroangkasa, seterusnya menjadi hab untuk 
pemasangan kapal terbang (final assembly line) (FAL).  Permintaan yang 
tinggi terhadap pesawat baru di rantau Asia telah membuka potensi 
untuk mewujudkan hab aeroangkasa yang baru di rantau ini.  Kajian 
kemungkinan mengenai cadangan pembangunan lembuh, lebuh, Lembah 
Aeroangkasa Negeri Sembilan yang merupakan sebahagian daripada 
pembangunan MVV 2.0 telah disediakan dan perkara ini di, diselaraskan 
dengan Kerajaan Persekutuan.  Kajian kemungkinan ini telah 
dilaksanakan oleh Unit Perancang Ekonomi (EPU) Jabatan Perdana 
Menteri, menunjukkan perancangan pembangunan ini adalah berdaya 
maju dan perlu dilaksanakan untuk mempertingkatkan ekonomi negara.  
Melalui kajian ini, NSAV dilihat mempunyai potensi sebagai pemangkin 
aeroangkasa yang mampu menarik pelaburan sehingga 104 bilion ringgit 
dan mewujudkan 32 ribu peluang pekerjaan menjelang tahun 2039. 
 
Malaysia dihubungkan dengan baik melalui udara dan laut yang boleh 
mengoptimumkan kelebihan berada di selat paling sibuk di dunia.  
Secara purata, lebih 80 ribu kapal induk ya, mother vessel melalui Selat 
Melaka setiap tahun, atau anggaran 220 buah kapal induk yang melalui 
Selat Melaka setiap hari.  Untuk itu, Parcel D dirancang sebagai hab 
industri maritim terdiri daripada pelabuhan laut yang dinaik taraf, home 

port untuk kapal persisiran atau kapal persiaran atau home port for cruise 

liner dengan izin Dato’ Yang Dipertua, lay up bankering perkhidmatan 
STS dan lain-lain.  Suka saya memaklumkan, lay up ialah istilah maritim 
iaitu di mana kapal-kapal ini berlabuh ataupun mereka parkir di 
kawasan itu.  Pada ketika ini untuk sekian lama, di Negeri Sembilan kita 
tidak mengenakan sebarang bayaran kepada mereka, dan sebenarnya 
dengan banyaknya kapal-kapal ini berlabuh di Port Dickson ketika ini, ia 
juga mengundang kepada pelbagai masalah yang lain di antaranya ialah 
pencemaran kerana tidak ada sebarang kawalan di atas kehadiran 

mereka berlabuh di perairan kita.  Baru-baru ini Kerajaan Negeri 
terpaksa membiayai kos ya, di atas pencemaran yang berlaku. 
 
Justeru itu, kerajaan sekarang ini, yang dipimpin oleh Pakatan Harapan 
mengambil inisiatif yang tidak pernah berlaku sebelum ini untuk kita 
mengadakan kawasan lay up seluas 2,000 ekar di mana dalam keadaan 
ini, kita akan memastikan semua kapal-kapal berlabuh di kawasan ini 
sahaja.  Mereka akan dikenakan bayaran.  Dan kita juga akan memastikan 
pengawalan supaya tidak ada berlaku sebarang pencemaran di kawasan 
ini.  Ini langkah yang kita ambil, yang boleh meningkatkan pendapatan 
negara dan dalam masa sama untuk mengawal tidak berlakunya 
sebarang pencemaran berlaku di perairan kita. 
 
Ketika ini, Dato’ Yang Dipertua, kita sedang bekerjasama dengan Jabatan 
Laut Malaysia dan Kementerian Pengangkutan Malaysia untuk 
memastikan ya, lay up ini dapat kita laksanakan.  Antara usaha yang kita 
nak bangunkan di dalam kawasan pembangunan hab maritim ini ialah 
apa yang dikatakan sebagai pangkalan pelabuhan untuk kapal persiaran 
ataupun home port for cruise liners.  Dato’ Yang Dipertua, Port Dickson 
adalah tempat yang terbaik untuk kita jadikan sebagai home port ya, 
pangkalan Pelabuhan.  Setakat ini tidak lagi mana-mana home port di 
negara kita.  Yang ada berlaku sekarang ini ialah kapal-kapal persiaran, 
ataupun kapal-kapal cruise berhenti dengan istilah dikatakan sebagai 
transit port. 

 

Transit port bermakna kapal akan berhenti sebentar, lebih kurang 10 jam 
ya, pelancong-pelancong turun dan mereka naik kembali.  Istilah home 

port ialah di mana pelancong-pelancong yang datang daripada seluruh 
negara naik dan turun ya, embarkation and disembarkation daripada Port 
Dickson.  Port Dickson yang paling sesuai dalam Malaysia ialah kerana 
kita berada kedudukan yang paling hampir dengan lapangan terbang 
utama negara – KLIA.  Ini adalah syarat yang paling asas untuk 
menjadikan sesuatu kawasan itu sebagai home port untuk cruise liners 

ya. 

 
Dan mengapa kita nak membawak home port untuk cruise liner?  Ini 
untuk memberi kesan impak ekonomi yang besar ya.  Cuba kita 
bayangkan, untuk kapal cruise yang besar, ada 3,000 – 5,000 penumpang 
dengan anak-anak kapal 2,000 ya, mungkin dalam sesebuah kapal.  
Mereka akan datang menerusi KLIA dan akan turun naik daripada Port 
Dickson ya.  Cuba kita bayangkan dari segi kesan ekonomi kepada negara 
kita dan rakyat setempat ya.  Mereka akan bermalam di hotel, mereka 
akan makan, mereka mungkin membeli barang-barang keperluan, 
mungkin boleh juga membeli barang-barang kraftangan, barang-barang 
cenderamata ya, ini berlaku.  Ini kenapa kita nak mewujudkan ya, home 

port for cruise liners di Port Dickson ya.  Usaha ini ya, jugak akan 
membawak kesan yang lebih besar ya.  Sebagai contoh untuk 
membekalkan kepada kapal ini ya, makanan, minuman ya, minyak, gas 
dan sebagainya ya.  Ini mengapa ya, Kerajaan Negeri sangat teruja untuk 
memastikan home port for cruise liner ini dapat kita realisasikan ya.  
Ketika ini insyaAllah kita dalam perancangan dalam peringkat awal 
tahun hadapan, Kebenaran Merancang ini akan dibawa untuk 
dibincangkan ya, dan sudah pasti kita melihat kepada semua faktor-
faktor untuk memastikan ianya mematuhi semua syarat-syarat yang 
telah ditetapkan ya. 
 
Dato’ Yang Dipertua, mengambil kira Port Dickson yang terletak 
berhampiran dengan Selat Melaka sebagai laluan perdagangan utama 
dunia, Kerajaan Negeri melihat potensi Port Dickson sebagai pintu 
masuk maritim yang boleh berperanan bagi menyokong aktiviti 
peindustiran MVV 2.0 di samping memperkasakan ekonomi ataupun 
aktiviti ekonomi sedia ada ya.  Pembangunan yang kita rangka di dalam 
Parcel C, Parcel A dan juga Parcel E yang berkaitan tentang EVC (electric 

vehicle city) ya, dan juga UVV (unmanned vehicle valley) ini memerlukan 
kepada sokongan untuk mewujudkan pelabuhan indusri yang untuk 
membolehkan kita menjadi tempat yang kompetitif untuk menarik 
pelabur-pelabur yang berkualiti untuk berada di Negeri Sembilan. 
 
Dalam masa yang sama, Dato’ Yang Dipertua, selain projek heartbeat 

MVV 2.0, pembangunan SME business park di Nilai Impian juga sedang 
aktif dalam peringkat kerja-kerja fizikal.  Sebanyak 127 telah dilancarkan 
dan 93 unit telah berjaya dijual setakat ini.  Jadi kalau kita lihat semenjak, 
Dato’ Yang Dipertua, usaha-usaha kita ini mendapat sambutan yang 
menggalakkan daripada pelabur-pelabur yang ingin datang ke Negeri 
Sembilan ya.  Sebab itu dasar kita untuk menjadikan Negeri Sembilan 
tempat tinggal, tempat bekerja dan untuk gaya hidup, mendapat 
sambutan yang baik daripada pelbagai pihak. 
 
Di samping itu, Dato’ Yang Dipertua, usaha pembangunan di kawasan 
industri Bandar Enstek iaitu Techpark atau Enstek Fasa 3 seluas 650 ekar 
akan dibangunkan oleh TH Property yang mana proses Kebenaran 
Merancang dijangka akan dibuat pada awal tahun hadapan ya.  Kesemua 
usaha ini, pembangunan ini difokuskan bagi pembangunan kawasan 
industri bertujuan untuk menggerakkan ekonomi Negeri Sembilan. 
Usaha ini diharap akan dapat membuka lebih banyak peluang pekerjaan 
ya, yang berkualiti ya, kita ingin menyebut di sini “peluang pekerjaan 
yang berkualiti”.  Peluang pekerjaan yang memerlukan kepada ilmu dan 
kemahiran, skill and knowledge dengan izin Dato’ Yang Dipertua ya.  Ini 
untuk memastikan pendapatan yang lebih baik kepada rakyat apabila 
mereka bekerja bersama dalam sektor yang berkaitan.  Usaha kita ini 

ialah untuk meningkatkan taraf ekonomi rakyat dan memberi limpahan 
positif kepada penduduk setempat.  Ini usaha yang kita buat ya.  
Langkah-langkah proaktif Kerajaan Negeri ini dilihat sebagai langkah 
yang tepat kerana ia akan membuka peluang pekerjaan yang 
berkemahiran dan berpendapatan tinggi dalam menuju Wawasan 
Kemakmuran Bersama 2030.  Kerajaan Negeri sendiri berusaha untuk 
membawa pelaburan dari dalam dan luar negara ke Negeri Sembilan 
melalui Dasar Pelaburan Berganda yang menyasarkan peningkatan nilai 
pelaburan yang dibawa, yang meningkat daripada tahun ke tahun ya. 
 
Dato’ Yang Dipertua, kita bukan hanya bercakap, dari segi statistiknya 
telah menunjukkan bahawa pelaburan di Negeri Sembilan meningkat 
secara mendadak setelah kita mengambil alih kerajaan pada 9 Mei 2018.  
Secara umum ya, pelaburan yang masuk ke Negeri Sembilan sebelum ini 
ialah hanya sekadar 1.0 bilion ringgit, tetapi apabila kita mengambil alih 
ya, sebagai contoh 2017 pelaburan yang masuk berjumlah 1.41 bilion 
ringgit.  Tapi 2018, meningkat kepada 2.86 bilion ringgit ya.  Dan dia 
terus meningkat kepada 6.93 bilion ringgit dan tahun 2020 meningkat 
kepada 7.93 bilion ringgit untuk tahun 2020. 
 
Dato’ Yang Dipertua, walaupun kita mensasarkan ya, untuk tahun 2021 
sebanyak 10 bilion ringgit tapi pandemik COVID ini sememangnya 
memberi kesan besar kepada kita ya.  2019, 2020 ya, kita tak boleh nak 
buat kerja.  2021 berterusan.  Sebab itu kita terpaksa mengurangkan 
sasaran daripada 10 bilion ringgit untuk membawa pelaburan kepada 
5.0 bilion ringgit untuk tahun 2021.  Secara umumnya ya, Dato’ Yang 
Dipertua, dari segi dasar kita ya, dasar usaha pelaburan berganda ini, 
memberi kesan yang besar kepada ekonomi Kerajaan Negeri. 
 
Dato’ Yang Dipertua, Kerajaan Negeri terus komited membantu dan 
memudahcara khususnya kepada pelabur-pelabur berpotensi dalam 
merealisasikan pembangunan MVV 2.0.  Terima kasih Dato yang 
Dipertua, terima kasih. 
 
YB ADUN Linggi: Dato’ Yang Dipertua, mohon ….. 
 
YB Yang Dipertua Dewan: Ada apa? 
 
YB ADUN Linggi: Soalan tu daripada, daripada Linggi.  Saya mohon 
sedikit pencerahan daripada yang Berhormat Ampangan. 
 
YB Yang Dipertua Dewan: Tak, ada soalan sebelum ni? 
 
YB ADUN Linggi: Ada.  Ini memang soalan saya.  Sikit je, kerana, boleh 
ya?  Okay, terima kasih.  Pertamanya terima kasih kepada Yang 

Berhormat Ampangan kerana memberi pembentangan dan penjelasan 
tentang perkembangan MVV ini.  Kalau Yang Berhormat masih ingat, 
tahun 2019, perkara yang saya bangkitkan ketika itu adalah tentang 
kawasan Linggi sebagai sebahagian daripada MVV kerana, kerana pada, 
pada penggal yang lepas, maksud dia pada tahun sebelum 2018 kawasan 
Linggi ini termasuk di dalam MVV bawah, bawah kunci eko dan 
agrotourism.  Semasa itu saya tanyakan soalan, kalau saya masih dengan 
betul, yang Berhormat mengatakan mungkin dalam masa akan datang 
akan dimasukkan.  Tetapi melihat kepada pembentangan yang di, di, di, 
di, di, dibuat sebentar tadi, Parcel A, B, C, dan D, adakah Linggi ini sudah 
terkeluar terus daripada MVV 2.0?  Mohon pencerahan. 
 
YB ADUN Ampangan: Terima kasih Yang Berhormat Linggi.  Saya masih 
ingat lagi soalan yang berkenaan.  Sebenarnya keseluruhan tanah yang 
sedia untuk kita ini, memang besar ya, dan ianya memberikan, selain 
daripada 35 ribu ekar ini, kita ada lagi tanah untuk dibangunkan sebagai 
42 ribu ekar ya, yang jugak merangkumi sebahagian daripada kawasan 
Linggi.  Kita sangat berhati-hati supaya tidak terlampau apa diistilah 
sebagai over ambitious, maknanya terlampau seolah-olah kita nak 
rangkumi semua dalam untuk melaksanakan kegiatan ekonomi tapi di 
luar daripada kemampuan kita.  Sebab itu yang kita rangka ini, dalam 
pembangunan dalam Parcel A, B, C, D dan E ini memang sudah jelas.  Dan 
kita juga telah pun mempunyai perangkaan dari segi perancangan untuk 
pembangunan ini ya.  Sebab itu tidak mudah kepada kita untuk 
menyatakan kita nak bangun kesemua kawasan kerana diistilah sebagai 
kawasan MVV 2.0 ialah kawasan Seremban dan Port Dickson.  Dan yang 
kita sasarkan untuk pembangunan sehingga 2045 inilah seluas 35 ribu 
ekar ya, yang berkaitan yang saya maklumkan daripada Parcel A, B, C, D 
dan juga E ya. 
 
Walau, namun demikian ya, kita jugak akan melihat ya, sebab di an, kalau 
kita lihat dari segi keseluruhan pelaburan yang kita bawak itu 
kesemuanya bersasar ya.  Pertama, Parcel A, itu berkaitan tech park, itu 
kita nak pergi kepada hi tech ya.  Semua yang industri yang hi tech pergi 
kat sana.  Kemudian Parcel B, sebahagian untuk menyambung yang 
dibuat oleh TH Property iaitu tentang untuk me, mewujudkan indusri 
halal ya, khususnya dalam makanan dan minuman dan jugak tentang 
perubatan dan jugak tentang kosmetik ya.  Dan Parcel B bersasar untuk 
perumahan untuk membantu pembangunan di Parcel A dan juga di 
Parcel C.  Di mana kalau Parcel C lebih spesifik, lebih khusus iatu tentang 
pembangunan tentang aeroangkasa, lembah aeroangkasa ya.  Yang ini 
dibuat kajian bersama dan kita bersama dengan Kerajaan Persekutuan 
untuk membangunakn kawasan ini ya.  Dan Parcel D lebih kepada 
pembangunan hab maritim yang untuk kita manafaatkan Selat Melaka.  
Parcel E yang baru, yang masih lagi dalam perancangan kita untuk 



 

360/465 Penyata DUNNS (Bajet) Nov. 2021  - 360 - 

mewujudkan EVC (electric vehicle city) dan UVV (unmanned vehivle 

valley), itu di kawasan lain yang saya tak mahu dedahkan buat masa ini 
kawasannya. 
 
Tapi walau macam mana pun, Yang Berhormat Linggi, kita jugak akan 
melihat kalau ada di antara pelaburan-pelaburan atau pelabur-pelabur 
yang, yang berminat untuk memajukan mana-mana kawasan yang 
berhampiran dengan DUN Linggi, kita tidak ada sebarang masalah ya, 
untuk membawa ianya bersama.  Tapi setakat dalam perancangan kita 
yang telah kita bawak dalam Mesyuarat SPC (State Planning Committee) 
inilah yang keseluruhannya telah di, di, di, di, yang telah kita bawa ya, 
yang kita rangka, insyaAllah tahun 2022 akan merupakan tahun yang 
banyak berlaku pembangunan akan berjalan di dalam kawasan MVV 2.0.  
Kita tidak melupakan pembangunan di kawasan yang berkenaan, saya 
faham dari segi ecotourism dan sebagainya, tapi insyaAllah kita akan 
melihat ya, kepada keperluan ini apabila, tapi dari segi fokus kita ialah 
kepada apa yang kita ada sekarang ini.  Terima kasih Dato’ Yang Dipertua. 
 
YB Yang Dipertua Dewan: Terima kasih Yang Berhormat Ampangan 
dan Yang Berhormat Linggi. Sekarang saya persilakan Yang Amat 
Berhormat Sikamat.  Yang di luar ada tak, panggil masuk jap [kebanyakan 
ADUN pembangkang berada di luar Galeri persidangan].  Menteri Besar 
yang gulung ni.  Tolong panggil.  Tolong, tolong, tolong.  Chembong 
tolong. 
 
YB ADUN Chembong: Kalau dia ada di luar, dia boleh dengar. 
 
YB Yang Dipertua Dewan: Tak panggil masuk dalam. 
 
YAB ADUN Sikamat: Dato’ Yang Dipertua, tak apa Dato’ Yang Dipertua, 
kita jawab laju hari ini.  Mengenai soalan Yang Berhormat ADUN Rantau 
mengenai kutipan hasil setakat 31 Oktober 2021.  Prestasi keseluruhan 
kutipan hasil 31 Oktober 2021 adalah sebanyak 317.02 juta ataupun 
70.76%, Hasil Cukai yang dikutip adalah sebanyak 139.12 juta ataupun 
89.41%, kutipan Hasil Bukan Cukai pada 126.82 juta bersamaan 55.02% 
dan Terimaan Bukan Hasil sebanyak 51.07 juta bersamaan 82.5%. 
 
Soalan yang sama daripada ADUN Rantau mengenai status dasar 
pemilikan tanah.  Kerajaan Negeri tidak menetapkan sebarang tempoh 
untuk pemilik tanah yang diluluskan pemberian milik tanah untuk 
membangun tanah milik tersebut.  Walau bagaimanapun, setiap 
permohonan yang diluluskan oleh Jabatan Negeri dan Persekutuan akan 
diteruskan dengan projek-projek yang telah ditetapkan untuk 
diusahakan. 

Bagi soalan seterusnya, ADUN Rantau, bagi pesara, cadangan pemberian 
imbuhan bagi pesara kerajaan.  Bagi pesara, sama ada pesara di 
perkhidmatan di bawah Kerajaan Negeri ataupun Persekutuan, Bayaran 
Khas Kewangan (BKK) yang dibiayai oleh Kerajaan Persekutuan 
sepertimana yang telah diumumkan oleh Menteri Kewangan baru-baru 
ini bagi pesara kerajaan, Kerajaan Persekutuan akan membayar BKK 
kepada pesara sebanyak 350.00 ringgit. 
 
Soalan ADUN Jeram Padang: apakah status bagi permohonan lot tanah 
Kampung Pasir, Seremban, Seremban yang masih belum menerima 
maklum balas yang berlarutan hingga 10 – 15 tahun yang lepas.  
Permohonan pemberimilik tanah kerajaan tersebut telah ditolak oleh 
Kerajaan Negeri apda 15 Oktober 2014.  Terdapat 2 senarai nama 
pemohon telah dikemukakan ke Pejabat Tanah Seremban pada tahun 
2017 di mana senarai pemohon tersebut telah, tersebut perlu 
diharmonikan terlebih dahulu sebelum diangkat untuk pertimbangan 
Kerajaan Negeri.  Walau bagaimanapun, Kerajaan Negeri pada 3 Ogos 
2011 telah terlebih dahulu meluluskan perizaban bagi kawasan ini 
sebagai kawasan pembangunan akan datang di bawah kawalan 
Setiausaha Kerajaan Negeri.  Selain itu kawasan yang dipohon adalah 
termasuk di dalam Rizab Melayu Kampung Pasir dengan Warta Kerajaan 
Negeri Sembilan nombor 381/16 Julai 1987.   
 
ADUN Rantau, mengenai pada masa ini golongan pekerjaan yang 
mendapat 35% daripada CE 45% kepada majikan.  Bagi menjawab soalan 
ini, pengagihan pampasan kepada pekerja ataupun compensation of 

employees kepada Keluaran Negeri Kasar secara keseluruhannya rendah 
kerana struktur industri yang berintensifkan buruh.  Apabila ekonomi 
atau industri yang berintensifkan buruh, pertumbuhan output ataupun 
pengeluaran akan meminta lebih banyak pekerja di kategori separuh 
mahir dan tidak mahir.  Apabila ini berlaku, kadar gaji dan upah akan 
bergerak lebih perlahan, ini menyumbang kepada jurang pendapatan 
antara kumpulan pendapatan isi rumah. 
 
Merujuk kepada data Jabatan Perangkaan Malaysia pada suku tahun 
keuda, suku tahun kedua, 2021, mereka yang bertaraf pekerja 
merupakan komposisi terbesar di Negeri Sembilan iaitu 80% diikuti 
majikan 13.5%, bekerja sendiri – 13%, dan kerja, bekerja keluarga tanpa 
gaji – 4.2%.  Sebahagian besar penduduk bekerja di Negeri Sembilan 
tertumpu dalam sektor pertanian, pembuatan, sektor-sektor yang 
berkaitan dengan aktiviti pelancongan seperti perdagangan borong dan 
runcit, penginapan, perkhidmatan dan makanan.  Penawaran tenaga 
buruh separa mahir di Negeri Sembilan adalah tinggi berbanding 
berkemahiran dan berkemahiran rendah untuk tempoh masa yang sama 
penawaran buruh separa buruh mendominasi 58% manakala buruh 

berkemahiran rendah dan berkemahiran masing-masing 12% dan 30%.  
Pekerja separa mahir mendamo, mendominasi kelima-lima sektor utama 
di Negeri Sembilan iaitu pertanian, pembuatan, pembinaan, 
perkhidmatan, pekerja separa mahir ini mempunyai kelulusan sekurang-
kurangnya di peringkat sijil dan melakukan, dan memerlukan latihan 
untuk meningkatkan kemahiran sedia ada.  Pandemik COVID-19 telah 
menjejaskan pengoperasian sektor ekonomi sekaligus menyebabkan 
penurunan dalam gaji dan upah yang diterima.  Antara sektor yang 
menyumbang kepada penurunan dalam gaji dan upah adalah aktiviti 
hartanah, sektor pertanian dan subsektor penginapan dan aktiviti 
perkhidmatan makanan dan minuman. 
 
Selain itu, ekonomi Negeri Sembilan juga bertunjangkan perusahaan 
kecil dan sederhana (PKS) dengan 98.6% daripada keseluruhan jumlah 
pertumbuhan perniagaan merupakan perniagaan yang bersaiz, mikro, 
kecil dan sederhana.  Walaupun mendemo, mendominasi jumlah 
pertumbuhan perniagaan, sumbangan PKS kepada petunjuk ekonomi 
utama seperti nilai output dan nilai ditambah menghasilkan nilai 
0.3/output yang rendah berbanding nasional yang menghasilkan nilai 
tambah 0.42/output.  Hal ini adalah kerana sektor PKS adalah 
berintensifkan buruh yang memberikan implikasi penting terhadap 
tahap produktiviti untuk menghasilkan ouput dan nilai tambah.  Situasi 
ini berbeza jika permintaan buruh lebih kepada mereka yang mahir.  
 
Jurang pendapatan antara kumpulan isi rumah juga turut disumbang 
oleh ketidakseimbangan pembangunan antara wilayah/daerah.  Dalam 
usaha untuk memastikan keterangkuman pembangunan agar manfaat 
pertumbuhan dapat diagihkan secara adil, UPEN melalui kerjasama UPM 
CS dan Jabatan Perangkaan Malaysia sedang membangunkan jadual 
input/output Negeri Sembilan sebagai asas rujukan utama dalam 
penyediaan dokumen Rancangan Malaysia Ke-12.  Yang penting bagi 
Kerajaan Negeri menyusun hala tuju strategi berdasarkan kekuatan 
ekonomi dan KDNK Daerah agar multiply, multiplier effect tersebut turut 
dirasai oleh penduduk luar bandar.  Tumpuan juga akan difokus kepada 
penstrukturan semula ekonomi dengan meningkatkan kebergantungan 
kepada sektor pertanian moden yang akan memanfaatkan penduduk 
luar bandar khususnya.  Kerajaan Negeri akan mengkaji, menambah baik 
model perniagaan PKS dan mikro untuk mencapai daya saing yang 
berterusan dan menjadi pemangkin kepada aspirasi kewujudan 
permintaan perkhidmatan, perkhidmatan pekerjaan mahir. 
 
Hasil konsultasi pihak kerajaan bersama dengan pakar ekonomi, 
mendapati pengukuran CE semata-mata tidak menggambarkan situasi 
sebenar kedudukan pendapatan rakyat.  Hal ini kerana CE hanya 
merekodkan mereka yang mendapat pendapatan secara makan gaji.  

Data menunjukkan trend meningkat pembabitan rakyat dalam pekerjaan 
tidak formal.  Kadar penyertaan tenaga buruh telah menunjukkan 
penurunan sejak 2019 dan menjadi lebih ketara ketika pasca pandemik. 
Oleh itu CE dan pendapatan daripada bekerja sendiri dan tidak formal 
perlu diukur bersama-sama dalam memastikan kita benar-benar 
mengukur kedudukan pendapatan rakyat dalam pasaran.  Perlu 
ditegaskan bahawa lebih 75% daripada pendapatan rakyat datangnya 
daripada pasaran buruh.  Pendapatan dalam bentuk bayaran pindahan 
dan lain-lain hanya mencakupi sekitar 25%. 
 
Dato’ Yang Dipertua, soalan daripada Yang Berhormat ADUN Chuah.  
Semak, mengenai hakmilik tanah di persisir pantai.  Semakan Pejabat 
Daerah Port Dickson mendapati sebanyak 134 hak milik tanah di sisir 
pantai Daerah Port Dickson telah didaftarkan dengan jumlah kelulu, 
keluasan lebih kurang 635 hektar ataupun 1,659 ekar.  Sebahagian besar 
tanah-tanah dasar yang diberimilik ini telah pun ditambak dan 
sebahagian masih lagi kekal sebagai dasar laut. 
 
ADUN Linggi, syarikat-syarikat yang telah disenaraikan dalam Jadual 
Ketiga.  Setiap permohonan menye, penyenaraian ke dalam Jadual Ketiga 
Seksyen 7, Enakmen Rizab Melayu (Bab 142) hendaklah dikemukakan 
kepada Penasihat Undang-Undang Negeri Sembilan bagi mendapatkan 
ulasan dan pertimbangan ke atas permohonan yang diterima.  Antara 
syarat-syarat yang diambil kira bagi pemohonan seperti penyenaraian 
ke dalam Jadual Ketiga ini adalah seperti berikut: 
 

 Profil syarikat terkini di mana ahli Lembaga Pengarah dan pemegang 
saham syarikat hendaklah 100% terdiri daripada orang Melayu; dan 
 

 Memorandum and Articles of Association & Constitution yang 
hendaklah mengandungi clause bahawa syarikat ini adalah terma, 
adalah syarikat Melayu; dan 
 

 Clause Transfer of Shares hendaklah menyatakan bahawa saham di 
dalam syarikat ini hendaklah dipindahmilik kepada orang Melayu 
sahaja ataupun syarikat Melayu sahaja; 
 

 34 Syarikat telah disenaraikan dalam Jadual Ketiga hendaklah layak 
memiliki tanah berstatus Rizab melayu dan boleh membangunkan 
tanah tersebut untuk dijual kepada individu ataupun syarikat melayu 
sahaja. 

 
ADUN Johol mengenai enakmen adat ditarik balik.  Enakmen Pemegang 
Adat tahun 2021 ini akan digubal, membenarkan Tanah Adat dan Tanah 
Lingkungan dibangunkan dengan mengekalkan status Tanah Adat dan 



 

364/465 Penyata DUNNS (Bajet) Nov. 2021  - 364 - 

Tanah Lingkungan di samping mengekalkan prinsip-prinsip adat yang 
dipakai sejak berzaman.  Rang undang-undang ini akan mengemaskini 
peruntukan-peruntukan lama dengan mewujudkan peruntukan-
peruntukan baru antaranya permohonan untuk mengubah syarat 
sekatan dan kategori bagi Tanah Adat dan Tanah Lingkungan, kuasa 
Pihak Berkuasa Negeri untuk menetapkan atau mengubah syarat 
sekatan bagi kategori Tanah Adat, penyatuan lot-lot Tanah Adat atau 
Tanah Lingkungan, kuasa Pihak Berkuasa Negeri untuk meluluskan, 
menyerah balik dan memberimilikan semula Tanah Adat dan Tanah 
Lingkungan serta pengambilan Tanah Adat atau Tanah Lingkungan. 
 
Peruntukan baru di atas diwujudkan agar urusan hal ehwal Tanah Adat 
dan Tanah Lingkungan selari dengan perkembangan-perkembangan 
masa kini.  Ya, kita, kita tarik balik untuk kita bawa dalam persidangan 
yang akan datang, dan enakmen ini ditarik balik bagi persidangan akan 
datang untuk dikemaskini dan mengambil kira hasil konsultasi yang 
lebih meluas ya.  Jadi, kita dapat maklum balas terakhir dan kita akan, 
akan bawa pada persidangan yang akan datang. 
 
Yang Berhormat ADUN Jeram Padang: kos sara hidup dalam tempoh 
semasa. Pelbagai bantuan telah disalurkan bagi mengurangkan beban 
rakyat daripada pelbagai golongan.  Belanjawan yang dirangka bersifat 
holistik merangkumi pelbagai inisiatif untuk pelbagai lapisan 
masyarakat.  Inisiatif bantuan bersifat case aid and dan input pertanian, 
perniagaan, serta kredit mikro tanpa faedah turut disediakan bagi tahun, 
sejak tahun 2019.  Belanjalan, belanjawan 2020 dirangka dengan 2 tekad 
untuk mengurangkan beban perbelanjaan rakyat dan meningkatkan 
keupayaan penjanaan pendapatan keluarga.  Sebanyak 14 inisiatif baru 
telah diumumkan antaranya Tabung Agro, INGEN, halal cottage dan lain-
lain.  Keseluruhan inisiatif bagi tahun 2022 adalah sebanyak 64.09 juta, 
terutamanya bagi golongan B60. 
 
Dato’ Yang Dipertua, soalan Jeram Padang, YB Jeram Padang, untuk 
mengenai lot Kampung Pasir, Rasah.  Tadi saya telah jawab ya. 
 
YB Chembong.  Hanya satu LPS diluluskan di DUN Chembong.  Kutipan 
hasil LPS tersebut adalah sebanyak 18.00 ringgit setahun berdasarkan 
Kaedah Tanah Negeri Sembilan. 
 
ADUN Lobak, permohonan pertukaran syarat tanah di kediaman tapak 
komersial.  Permohonan diterima tahun 2020 – 9, tahun 2021 – 10.  Ini 
yang MBS luluskan.  Permohonan diluluskan pada tahun, permohonan 
diluluskan bagi tahun 2020 – 4, pada tahun 2021 ada 5 dan tukar kepada 
komersial ada 1.  Semua permohonan tukar syarat atau meletak syarat 
tanah di pusat Bandar Seremban sebagai komersial diluluskan selaras 

dengan Zon Guna Tanah Rancangan Tempatan Malaysia Vision Valley, 
tiada kes tertunggal di Jabatan Perancangan Pembangunan MBS ya.  
Soalan Yang Berhormat Tuan Chew Seh Yong, mengenai status 
permohonan tukar syarat kediaman kepada komersial, tadi saya telah 
jawab. 
 
Yang Berhormat Tuan Yap, permohonan Lesen Pendudukan Sementara 
(LPS).  Untuk makluman Yang Berhormat ADUN Mambau, berdasarkan 
rekod Pejabat Daerah Tanah, dan Tanah Seremban, tiada permohonan 
LPS semasa diterima daripada mana-mana pihak untuk mengusahakan 
kolam-kolam di atas tanah kerajaan tersebut.  Tanah kerajaan tersebut 
adalah melibatkan 4 lot tanah yang telah diluluskan oleh Majlis 
Mesyuarat Kerajaan Negeri kepada MBI bertarikh 30 Oktober 2021.  MBI 
telah membayar premium pada 24 november 2021 kepada Pejabat 
Daerah Dan Tanah Seremban.  Dan dalam proses, Pejabat Daerah Tanah 
Seremban dalam proses mengeluar dan mendaftarkan hak milik selepas 
menerima pelan daripada jurukur berlesen. 
 
ADUN Chennah, Terimaan Bukan Hasil, pemberian ikut ramai penduduk 
ya, terimaan daripada Kerajaan Persekutuan saya telah maklumkan, ini 
adalah berdasarkan Perkara 109(1)(a).  Dan ini kita harus bawa bersama 
di peringkat Kerajaan Negeri dan juga di peringkat Parlimen ya. 
 
ADUN Pertang, ramai yang menceburi bidang pertanian akibat 
diberhentikan kerja ya.  Luas tanah satu ekar dikenakan Lesen 
Pendudukan Sementara sebanyak 10 ribu ringgit ya.  Saya dah semak 
dengan jabatan ya, dengan Pejabat Tanah Daerah Jelebu, tidak ada pun 
satu kes ini berlaku.  Jadi apabila bercakap tu, biarlah kita meng, dengan, 
dengan fakta ya. 
 
Berapakah penambahan royalti yang telah diperolehi oleh Kerajaan 
Negeri hasil penggunaan daripada sistem eDoket – soalan daripada 
Temiang.  Royalti tambahan dari permit bahan batuan yang telah 
diperolehi oleh Kerajaan Negeri hasil daripada penggunaan sistem 
eDoket pada tahun 2021 adalah sebanyak 2.579 juta berbanding kutipan 
royalti tambahan pada tahun 2020 sebanyak 4.710 juta.  Penurunan ini 
berlaku akibat penutupan operasi permit bahan batuan akibat 
pelaksanaan Perintah Kawalan Pergerakan pada tahun 2021. 
 
ADUN Mambau, perkembangan, tadi saya dah jawab.  Mengenai ADUN 
Chennah ya, ADUN Chennah.  Kerajaan Negeri tidak pernah, Dato’ Yang 
Dipertua, Kerajaan Negeri tidak pernah mengenepikan penduduk di 
kawasan DUN pembangkang.  Bagi tahun 2021 peruntukan sebanyak 
400 ribu bagi manfaat kesejahteraan penduduk dalam DUN 
pembangkang melalui 16 orang Penyelaras DUN.  Penyelaras-Penyelaras 

DUN ini dilantik sebagai penghubung antara Kerajaan Negeri dan rakyat 
dalam kawasan DUN pembangkang bagi memastikan dasar dan agenda 
Kerajaan Negeri adalah jelas dan difahami oleh mereka.  Kerajaan Negeri 
juga memberikan layanan yang sama kepada semua rakyat dalam DUN 
pembangkang bagi mendapatkan sebarang tuntutan, bantuan dan 
menikmati inisiatif yang ditawarkan oleh Kerajaan Negeri seperti 
inisiatif TUNS, bantuan kemasukan ke IPT, Biasiswa Anak Negeri, 
Bantuan Anak Sekolah, bantuan COVID-19, bantuan kehilangan 
pekerjaan, bantuan implan ortopedik, bantuan kepada penjaja, mangsa 
bencana alam, kebakaran dan lain-lain.  Tanpa bantuan, tanpa kira 
mengambil kira fahaman politik. 
 
Dato’ Yang Dipertua, Kerajaan Negeri mengambil perhatian terhadap 
cadangan YB Chennah supaya peruntukan turut diberikan kepada Ahli 
Dewan Undangan Negeri (ADUN) pembangkang bagi memastikan 
penyampaian khidmat kepada rakyat berjalan baik.  Sebagaimana kita 
sedia maklum, Kerajaan Negeri pernah menyediakan peruntukan kecil 
sebanyak 100 ribu kepada ADUN pembangkang melalui Pejabat Daerah 
masing-masing dalam belanjawan 2019.  Sebanyak 1.3 juta ataupun 81.5 
telah dibelanjakan dari keseluruhan 1.6 juta peruntukan disediakan.  
Walau bagaimanapun, ada ADUN pembangkang dalam satu sesi Dewan 
yang lalu telah menolak cadangan peruntukan tersebut, dan cadangan 
belanjawan pada tahun berikutnya.  Saya bersama-sama rakan Majlis 
Mesyuarat Kerajaan Negeri bersedia untuk mengkaji cadangan 
pemberian peruntukan kepada semua ADUN pembangkang tersebut.  
Namun begitu cadangan tersebut adalah bergantung kepada keupayaan 
Kerajaan Negeri, kewangan Kerajaan Negeri memandangkan pada tahun 
hadapan Kerajaan Negeri juga dijangka terus mengalami defisit ya, kita 
telah mengumumkan defisit sebanyak 88 juta. 
 
Dato’ Yang Dipertua, soalan Yang Berhormat Tuan Noor Azmi Yusof ya.  
Ni tadi dah jawab ya, minta 10 ribu tadi, satu ekar.  Tidak ada ya, tidak 
ada, data. 
 
ADUN Johol mengenai peruntukan MARRIS.  Pengurusan MARRIS ketika 
ini lebih jauh baik, lebih, pengurus, pengurusan MARRIS pada ketika ini 
jauh lebih baik berbanding sebelumnya.  Ini terbukti apabila Negeri 
Sembilan muncul sebagai negeri yang mencapai prestasi perbelanjaan 
tertinggi di Malaysia berbanding negeri-negeri lain iaitu 455.95 juta 
bersamaan 132.04% bagi melaksanakan sebanyak 1,588 projek pada 
tahun 2020 yang lalu berbanding jumlahan terimaan 345.33 juta untuk 
kebaikan rakyat di seluruh Negeri Sembilan.  Antara penambahbaikan 
yang dilakukan termasuklah penggunaan four-quadrant analysis bagi 
menentukan keutamaan projek pembangunan sistem romax 2.0 dan 
keadan, dan kaedah perolehan secara undian.  Negeri Sembilan juga 

merupakan negeri yang paling aktif menambahbaik garis panduan 
pelaksanaan MARRIS sehingga membolehkan banyak skop kerja yang 
dahulunya tidak dibenarkan kini telah boleh dilaksanakan di bawah 
peruntukan MARRIS.  Sukacita saya maklumkan bahawa pemilihan 
projek MARRIS dibuat secara teliti dan terperinci berdasarkan kepada 
keperluan sebenar rakyat tanpa mengambil kira sentimen politik.  
Pecahan ter, ya, telah ya, kita, kita bagi kepada semua DUN-DUN yang 
terlibat. 
 
ADUN Chembong memohon Kerajaan Negeri meneroka bidang-bidang 
baru dalam menambah pendapatan, contohnya meningkatkan pertanian 
pintar dan ekonomi digital.  Kerajaan Negeri sentiasa meneroka sumber-
sumber baru yang boleh meingkatkan hasil Kerajaan Negeri.  Untuk 
makluman selaras dengan pembangunan teknologi digital, Kerajaan 
Negeri meneliti kebolehlaksanaan kesesuaian terma dan syarat dan 
implikasi perundangan dalam program-program monetization sosial 
media melalui penciptaan kandungan dalam sosial media Jabatan-
Jabatan Negeri yang berpotensi menjana hasil.  Kerajaan Negeri juga 
meneliti potensi hasil melalui memobilasi ekonomi bayangan ekonomi 
yang dianggarkan mempunyai saiz ekonomi 1/3 daripada KDNK seperti 
perniagaan mikro di kawasan perumahan, penjualan makanan dan rum, 
dan rumah dan lain-lain aktiviti ekonomi yang tidak formal selaras 
dengan perubahan corak kegiatan ekonomi. 
 
ADUN Johol: Lembaga Pelancongan Negeri Sembilan.  Kempen Jom 
Terojah Negeri Sembilan yang dilaksanakan LPNS merupakan satu plat, 
satu platform dalam mengenal pasti tarikan baru dalam, dan produk 
pelancongan sesuai kawasan.  Bagi kawasan Johol, LPNS telah mendapat 
makluman mengenai Jeram Lubuk Bunga, Jeram Kampung Betong, di 
bawah segmen ekonomi pelancongan.  Kedua-dua lokasi ini akan 
dimasukkan dalam sesi lawatan dan turun padang untuk melihat 
kemampuan dan kemampanan produk ini jika diangkat sebagai tarikan 
baru pelancongan Johol.  Selain itu, LPNS juga dalam rangka susun jadual 
untuk mengadakan sesi pengambaran dan video penghasilan apam Johol 
bersama pengusaha tradisional di kawasan tersebut.  Informasi dan 
maklumat ini akan dijadikan bahan kempen dan promosi LPNS menerusi 
media sosial rasmi @Negeri Sembilan Tourism, N9Tourism, merangkumi 
Facebook, Instagram dan Twitter.  LPNS sedang dalam dalam tindakan 
akhir pengurusan perolehan untuk mencetak fun map and brochure, and 

brochure pelancongan yang meliputi produk pelancongan tumpuan 
melangkaui semua daerah Negeri Sembilan iaitu mengandungi senarai 
nama dan lokasi setiap produk tarikan pelancong yang boleh dijadikan 
rujukan kepada pengunjung dan pelancong di Negeri Sembilan. Bahan-
bahan ini juga boleh didapati secara hibrid melalui cetakan dan digital 



 

368/465 Penyata DUNNS (Bajet) Nov. 2021  - 368 - 

atas talian dalam media sosial LPNS menjelang suku kedua tahun 2022 
yang akan datang. 
 
Yang Berhormat Palong.  Kerajaan Negeri melalui Pejabat Daerah sedang 
dalam usaha membangunkan Pusat Bandar Palong 4, 5, dan 6.  Usaha ini 
dilakukan memandangkan keadaan semasa yang tidak terancang, 
berlaku pencerobohan dengan binaan-binaan tanpa kebenaran 
Kebenaran Merancang menyebabkan banjir dan gangguan yang lain.  
Usaha ini akan dimulakan dengan mengenal pasti tanah-tanah kerajaan 
di sekitar Palong 4, 5 dan 6 bermula tahun hadapan.  Kajian 
kebolehlaksanaan akan dilaksanakan dengan kerjasama universiti 
tempatan. 
 
ADUN Chembong, pemilik tanah di Mukim Tanjung Keling.  Pejabat 
Daerah dan Tanah Rembau telah mengambil tindakan ke atas aduan 
pemilik tanah di Mukim Tanjung Keling yang menyatakan tentang isu 
pengambilan tanah oleh Kerajaan Negeri.  Satu semakan telah dibuat di 
Jabatan Ukur Dan Pemetaan (JUPEM) Negeri Sembilan pada 20 Oktober 
2021 dan perjumpaan bersama pengadu serta pemilik tanah telah 
diadakan pada 18 November 2021 bagi membincangkan tentang 
penyelesaian isu ini. 
 
ADUN Lobak, kadar Cukai Petak di rumah pangsa dikaji semula.  Pada 15 
April 2020, Kerajaan Negeri telah meluluskan pelaksanaan Cukai Petak 
di Negeri Sembilan dengan kadar pengiraan yang telah ditetapkan.  
Pelaksanaan Cukai Petak di Negeri Sembilan ini telah diwartakan sebagai 
Kaedah-Kaedah Hak Milik Strata Negeri Sembilan (Pindaan) 2020 
melalui NSPU No. 541 bertarikh 19 November 2020 dan mula berkuat 
kuasa pada 1 Januari 2021.  Berdasarkan Kaedah-Kaedah Hak Milik 
Strata (Pindaan) 2020, kadar Cukai Petak Negeri Sembilan adalah 
berbeza-beza mengikut status pemilikan syarat nyata petak dan daerah-
daerah.  Terdapat 2 jenis status pemilikan iaitu pemilikan selama-
lamanya ataupun pemilikan pajakan.  Bagi status nyata petak untuk 
kediaman dibahagikan kepada 2 jenis iaitu kediaman kos rendah dan 
kediaman selain daripada kos rendah. 
 
Untuk status pemilikan selama-lamanya, kadarnya adalah lebih tinggi 
daripada status pajakan.  Untuk status pemilikan selama-lamanya, kadar 
bagi kediaman kos rendah adalah berkadar rata untuk semua daerah 
dalam Negeri Sembilan iaitu 12.00 ringgit bagi setiap petak.  Untuk status 
pemilikan pajakan, kadar bagi kediaman kos rendah adalah berkadar 
rata untuk setiap daerah Negeri Sembilan iaitu 10.00 ringgit bagi satu 
petak. 

Yang Berhormat ADUN Chembong, mengenai cadangan agar elaun tetap 
Speaker Dewan dinaikkan.  Kerajaan Negeri dalam mesyuarat 
persidangan dalam 28 Oktober 2020 melalui Kertas Mesyuarat No.1849 
(2020) telah meluluskan cadangan pelarasan kenaikan elaun tetap Yang 
Dipertua Dewan DUN, Anggota Pentadbiran, ADUN Negeri Sembilan dan 
pegawai-pegawai tertentu di bawah Enakmen Anggota Pentadbiran dan 
ADUN (Saraan) 1980.  Cadangan kenaikan elaun tetap Yang Dipertua 
Dewan, Anggota Pentadbiran dan ADUN ini juga telah dibentangkan 
dalam Persidangan DUN pada 27 November 2020 melalui Kertas Dewan 
Bil.6 (2020) dan telah dipersetujui tertakluk kepada tarikh kuat kuasa 
yang akan ditetapkan kemudian.  MMK pada 11 November 2020 ….. 
 
YB ADUN Chembong: Dato’ Speaker, ucaplah terima kasih. 
 
YAB ADUN Sikamat: ….. telah ….. 
 
YB ADUN Chembong: Ucaplah terima kasih. 
 
YAB ADUN Sikamat: MMK pada 11 November 2020 telah 
menimbangkan Kertas Mesyuarat No. 1849/2020 dengan tujuan agar 
penyelarasan kenaikan elaun tetap bulanan bagi Yang Berhormat YDP 
Dewan, Timbalan YDP Dewan, semua Anggota Pentadbiran dan ADUN 
ditangguhkan ke satu tarikh yang bersesuaian kelak. 
 
YB ADUN Chembong: Dewan ditangguhkan ….. 
 
YB ADUN Bahau: Chembong ada soalan ….. 
 
YB ADUN Chembong: ….. ingatkan dah ada Dato’ Speaker ….. 

 

YB ADUN Jeram Padang: Dewan ditangguhkan ….. 
 
YB ADUN Johol : Speaker, Dewan ditangguhkan. 
 
YB ADUN Chembong: Speaker ….. 

 
YB ADUN Jeram Padang: ….. atas rasa kesedihan. 
 
YB ADUN Chembong: Dato’ Speaker, pendekkan ucapan Dato’ Speaker. 
 
YAB ADUN Sikamat: ADUN Rantau: pemba, membatalkan pengambilan 
pasir lombong Kampung Linsum, runtuhan tebing Sungai Linsum, 
kaedah gabion Projek Rancangan Tebatan Banjir Sungai Linggi ya, 
kelulusan pengambilan pasir jajaran Sungai Linsum, Kampung Rantau. 

Berkenaan isu yang berkaitan dengan kelulusan permohonan 
pembaharuan pengambilan pasir sungai daratan melibatkan Kampung 
Linsum, Rantau dan mana-mana kelulusan di sepanjang jajaran sungai, 
JPS bersama beberapa agensi penguatkuasa sentiasa membuat 
pemantauan secara bulanan ke atas pematuhan pengusaha terutama 
terhadap pelan kawalan hakisan dan kelodak serta syarat pentadbiran 
dan teknikal jabatan atau agensi.  Jika didapati telah berlakunya 
pelanggaran syarat yang ditetapkan, pihak Kerajaan Negeri tidak 
teragak-agak untuk membatalkan permit pengambilan pasir tersebut. 
 
Mengenai runtuhan tebing di Kuala Sawah.  Kejadian hujan lebat pada 20 
Oktober ’21 telah menyebabkan berlakunya pergerakan runtuhan 
kepada gabion mattress (lapis lindung tebing) sepanjang 62 meter 
berbanding 15,720 meter yang telah pun siap dipasang oleh pihak 
kontraktor bagi projek pembinaan berkenaan.  Susulan daripada analisa 
pihak perunding, keamatan hujan yang ekstrem tinggi telah berlaku pada 
hari berkenaan sehingga mencecah ARI (annual recurrence interval) sela 
ulang tahunan 250 pada kejadian tersebut yang mana taburan hujan 
tersebut adalah di luar kebiasaan kepada kawasan di sekitar jajaran 
Sungai Linggi.  Pihak perunding telah melaksanakan analisa kepada 
pergerakan seksyen gabion mattress tersebut dan kerja-kerja rektifilasi, 
rektifikasi susulan akan dilaksanakan oleh kontraktor di tapak 
selanjutnya.  Pemohon, permohonan di bawah Rancangan Malaysia 
Ke-12 telah pun dipohon melalui Kementerian Alam Sekitar Dan Air, 
Rolling Plan 1 dan 2, namun masih belum dapat kelulusan. 
 
Bagi di Sungai Timun dan Lubok China: Yang Berhormat Dato’ Seri Haji 
Awaluddin.  Bagi tahun 2021, telah berlaku 2 kejadian banjir di mana 
lokasi yang dinyatakan iaitu pada 18 Mei dan 20 Oktober.  Kejadian 
banjir seperti ini dimaklumkan, kesan daripada penerimaan surface 

runoff yang tinggi di kawasan tadahan seluruh Daerah Rembau dan 
termasuk sebahagian dengan Daerah Alor Gajah yang alirannya 
melibatkan Sungai Siput yang mengalir ke Sungai Rembau sehingga 
melepasi tebing sungai.  Perkara ini turut memberi kesan kepada aliran 
backwater, pertembungan air pasang besar yang berlaku di Selat Melaka.  
Stesen hidrologi JPS juga merekodkan keamatan hujan sehingga 191 mm 
pada 20 Oktober 2021.  Satu rekod bacaan yang ekstrem diterima oleh 
satu-satu kawasan bagi satu hari rekod hujan.  Kawasan banjir yang 
dimaklumkan oleh YB Kota juga telah merupakan kawasan yang 
disenaraikan sebagai Kawasan Hotspot Banjir Daerah Rembau.  
Pemakluman secara berterusan telah dilaksanakan dengan pihak MPKK 
Kampung Sungai Timun dan MPKK Kampung Lubok China susulan setiap 
kejadian banjir tersebut bagi memberi gambaran sebenar kepada 
masyarakat di kawasan berkenaan ya. 

Kerajaan Negeri juga telah mengusulkan kertas cadangan kepada 
Kementerian Alam Sekitar Dan Air (KASA) melalui JPS supaya satu 
pertimbangan dibuat atas permohonan Projek Pengurusan Lembangan 
Sungai Rembau untuk dilaksanakan dalam Rancangan Malaysia Ke-12 
memandangkan jajaran sungai ini melibatkan transboundary di antara 
Negeri Sembilan dan Melaka. 
 
Yang Berhormat Haji Shamshulkahar; YB Serting, mengenai banjir di 
Serting Tengah.  Isu ini dibi, dibincangkan dalam Mesyuarat JKTD secara 
inklusif bersama agensi terlibat.  Untuk tindakan jangka pendek, 
pembersihan dan penyelenggaraan dilaksanakan oleh Jabatan Pengairan 
Dan Saliran dan Jabatan Kerja Raya.  Bagi menyelesaikan jangkan 
panjang, Jabatan Kerja Raya telah memaklumkan permohonan 
peruntukan untuk naik taraf perparitan di lokasi yang terlibat banjir bagi 
tahun 2022 telah dihantar ke Ibu Pejabat JKR. 
 
YB Serting: mengenai masalah paip bocor dan pecah.  Melihat persoalan 
secara umum berkenaan paip bocor atau pecah, SAINS sedia maklum 
bahawa paip bocor dan pecah adalah berpunca daripada paip usia/uzur 
(asbestos cement), beban trafik dan bencana alam serta kerja-kerja pihak 
ketiga.  Langkah SAINS untuk jangka masa pendek ini ialah menangani 
isu paip bocor dan pecah adalah melaksanakan kerja pembaikan paip 
dengan segera dan membuat kawalan tekanan air.  Manakala bagi 
tindakan jangka masa panjang, penggantian paip yang berusia akan 
dibuat secara berperingkat bergantung kepada kemampuan kewangan 
syarikat. 
 
Yang Berhormat Dato’ Abdul Razak bin Said: soalan penyelesaiaan 
masalah paip usang ya, di Kampung Londah dan Kampung Ladang, 
Gemas.  Ia disebabkan oleh paip agihan bersaiz 8 inci merupakan paip 
lama dan uzur dan pihak SAINS maklum.  Dan selain itu kawasan 
kampung kawasan penghujung, retikulasi dari Loji Rawatan Air Gemas 
kebiasaan gangguan bekalan akan berlaku selepas kerja-kerja 
penyelenggaraan Penutupan Berjadual di loji tersebut.  Pada masa 
sekarang tiada sebarang gangguan bekalan air berlaku di kawasan ini. 
 
Yang Berhormat Tuan Haji Saiful, penyelesaian masalah tekanan air 
rendah di kawasan Kampung Inas, Kampung Dengkel dan kampung mi, 
dan sekitar Miku.  Siasatan SAINS mendapat punca masalah tekanan air 
rendah di kampung berkenaan adalah disebabkan oleh tangki sedutan 
dan elevated tank (2 buah), yang sedia ada bocor dan masih dalam 
tindakan Unit Aset SAINS.  Dan untuk sementara waktu, paras air 
terpaksa direndahkan akibat kebocoran tersebut.  Antara tindakan 
penambah baik akan dilaksanakan oleh SAINS pada masa terdekat 
adalah memasang jajaran paip air masuk bersaiz 150 mm sepanjang 1.5 

kilometer ke kawasan sekitar dengan kerjasama Rejimen 60 (Bekalan 
Air). 
 
Isu, ADUN Seremban Jaya, culvert perparitan.  Jalan tersebut merupakan 
Jalan Persekutuan (FT001).  Skop kerja penyelenggaraan di bawah 
konsesi lantikan KKR (Kementerian Kerja Raya) iaitu pada longkang dan 
culvert adalah 2 pusingan setahun tetapi tertakluk kepada longkang yang 
terbuka sahaja dan tidak tertutup.  Semakan Jabatan mendapati kapasiti 
longkang tapak adalah 900 mm x 900 mm serta culvert 2 meter x 2 meter 
dan 1.6 meter x 1.6 meter mencukupi untuk menampung air larian dari 
atas jalan sahaja.  Tetapi disebabkan punca aliran dari kawasan sekitar 
pembangunan menyebabkan longkang ini tidak mampu terutamanya 
hujan lebat.  Oleh itu permohonan peruntukan bagi menaik taraf 
longkang dan culvert akan dimajukan kepada Ibu Pejabat JKR untuk 
kelulusan. 
 
ADUN Gemas, permohonan lampu isyarat di persimpangan masuk 
Taman Desa Permai.  Lokasi dimaksudkan adalah persimpangan Jalan 
Persekutuan (FT001) ke Jalan Desa Permai di bawah Majlis Daerah 
Tampin.  JKR akan mengkaji keperluan pemasangan lampu isyarat di 
persimpangan tersebut seterusnya memper, memohon peruntukan 
daripada Kementerian Kerja Raya sekiranya waran, memandangkan 
terdapat lampu isyarat sedia ada di persimpangan jalan Londah – Pasir 
Besar (N119), jarak lampu dan persimpangan tersebut menuju ke 
persimpangan Jalan Desa Permai adalah kurang dari 300 meter.  Pada 
masa sama JKR Tampin akan mengambil tindakan bagi meningkatkan 
tahap keselamatan di kawasan tersebut. 
ADUN Serting, isu keselamatan jalan raya, pokok besar.  JKR Negeri 
Sembilan sentiasa mengambil tindakan ke atas pokok-pokok yang telah 
berada, yang berada di sekitar Jalan Persekutuan dan Jalan Negeri.  
Meskipun pokok di sepanjang adalah di bawah seliaan Aset JKR, bagi 
tahun 2021 permohonan penebangan pokok sebanyak 1.7 juta telah 
dimajukan ke Ibu Pejabat JKR, namun jumlah kerja yang diluluskan oleh 
Jabatan Persekutuan adalah sebanyak 150 ribu untuk Daerah Seremban 
dan Kuala Pilah.  Manakala permohonan penebangan pokok di Jalan 
Negeri adalah sebanyak 15.765 juta dan telah diluluskan seperti 
lampiran, akan, seperti dalam lampiran.  Bagi tahun 2022, permohonan 
penebangan pokok sebanyak 1.5 juta bagi Jalan Persekutuan dimajukan 
ke Ibu Pejabat pada 1 September 2021. 
 
YB Yang Dipertua Dewan: Banyak lagi YB? 
 
YAB ADUN Sikamat: Banyak. 
 
YB Yang Dipertua Dewan: Dondo, dondo, tak naik lagi kan. 

YAB ADUN Sikamat: ADUN Gemas, jalan susur sempit ke Klinik 
Kesihatan Gemas.  Jalan tersebut merupakan Jalan Persekutuan FT001 
tersebut sempit disebabkan kawasan terhad iaitu terdapat paip utiliti 
S-band dan culvert yang pendek.  Jabatan akan memohon peruntukan 
bagi menaik taraf persimpangan bagi pelaksanaan pada tahun 2022.   
 
ADUN Kota, simpang masuk jalan pertanian.  Telah dibaik pulih dan 
boleh digunakan. 
 
Linggi: penghadang ombak, penghadang ombak melindungi perahu 
nelayan daripada rosak.  Penyediaan skop kemudahan nelayan adalah di 
bawah tadbir urus Lembaga Kemajuan Ikan Malaysia (LKIM) 
Kementerian Pertanian Dan Industri Makanan (MAFI).  JPS telah 
memberikan khidmat nasihat berkaitan teknikal dan sebagai agensi 
pelaksana bagi pelaksanaan projek-projek luar agensi bukan teknikal 
sekiranya diperlukan selaras dengan AP182. 
 
Kejadian banjir yang berlaku Pekan Linggi adalah ekoran daripada 
taburan hujan lebat di mana beberapa stesen hidrologi JPS telah 
merekodkan bacaan yang mencecah sehingga 250 di bahagian huluan 
Daerah Seremban dan Sungai Linggi pada 20 Oktober 2021.  Kejadian 
telah menyebabkan peningkatan aliran deras kepada Sungai Linggi dan 
pertembungan kejadian air pasang besar berikutnya pada 21 Oktober 
2021 hingga berlakunya aliran backflow kepada Sungai Solok serta 
limpahan ke kawa, di kawasan rendah di sekitar Pekan Linggi.   
 
Kerajaan Negeri meluluskan peruntukan P54 Pengurusan Lembangan 
Sungai di bawah JPS bagi melaksanakan Projek Pengurusan Sungai Solok 
yang dianggarkan 15 juta.  Pihak perunding akan membentangkan 
cadangan konsep pada Disember ini di mana berdasarkan analisa 
awalannya beberapa pilihan boleh diberi pertimbangan oleh Kerajaan 
Negeri.  Antaranya pemangan gate, pam, kerja-kerja penambahbaikan 
tebing dan pelebaran sungai, meninggikan ban Sungai Solok dan 
penambahbaikan kepada ban Sungai Linggi.  Dijangkakan pembentangan 
dan perbincangan bersama stakeholder dan pihak berkepentingan di 
kawasan berkenaan akan diadakan pada Julai 2022 bagi 
memuktamadkan, pemilik, pemulihan berkenaan dan pertimbangan bagi 
tujuan penyaluran peruntukan. 
 
Walau bagaimanapun, bagi tujuan pemulihan jangka masa pendek, 
Kerajaan Negeri melalui JPS akan meneruskan kerja-kerja 
penyelenggaraan sungai yang sewajarnya bagi mengurangkan risiko 
banjir.  Malahan pada tahun 2021, sebanyak 4 kerja telah dilaksanakan 
melibatkan Sungai Solok, Sungai Tok Satu, Tok Dua, Tok Alip, Anak 
Sungai Pengkalan Durian dan kerja pasca banjir bernilai 141 ribu. 

Mengenai soalan DUN Serting, saya dah jawab.  Broga, soalan Chennah.  
Pada 22 November 2021, Syarikat SAINS bersama Air Selangor telah 
mengadakan perjumpaan secara maya bagi membincangkan isu 
permohonan pengambilan sumber air dari Selangor bagi menangani isu 
gangguan bekalan air di Broga.  Dan persetujuan telah dicapai bagi Air 
Selangor membekalkan bekalan air secara berterusan selama 2 tahun 
sebanyak 0.205 MLD kepada SAINS pada kadar komersial 2.07 ringgit 
per/meter padu.  Kos ini dilihat agak tinggi berikutan SAINS turut 
berdepan kos sampingan seperti kos pemasangan meter dan Constant 

Flow Valve, Non Return Valve.  Oleh yang demikian, SAINS telah 
mengemukakan permohonan baru kepada, daripada daily basis kepada 
mode occasional basis; terhad Jumaat bermula 3:00 petang hingga Isnin.  
Dan di samping itu juga kita sedang merayu untuk terma baru dalam 
kadar yang ditentukan kemudian. 
 
Linggi, cadangan masalah banjir kilat, Linggi.  Tadi sudah jawab.  Rasah 
Kemayan, ya.  Sistem bekalan air Rasah Kemayan dipasang sepenuhnya 
oleh pemaju Victory Development bagi projek Rasah Kemayan Golf & 
Country Township di bawah pembangunan sistem STRATA di mana 
penyelenggaraan sistem bekalan air tersebut sepatutnya diletakkan di 
bawah selenggaraan pihak pemaju ataupun pihak pengurusan bersama 
(JMB – Joint Management Body).  Pada tahun 2015, disebabkan 
kegagalan projek pembangunan tersebut, pihak Kerajaan Negeri telah 
mengarahkan pihak Jabatan Bekalan Air Negeri Sembilan (JBANS) sekali, 
dan sekarang ini dikenali Syarikat Air Negeri Sembilan (SAINS) untuk 
mengambil alih sistem bekalan air tersebut tanpa ada sebarang proses 
pengambilalihan di mana tiada sebarang dokumen dan pelan sistem 
bekalan air diserahkan kepada pihak Jabatan Air Negeri Sembilan. 
 
Tindakan jangka masa pendek: 
 

 SAINS telah menyegerakan kerja baik pulih paip yang pecah di 
kawasan tersebut. 
 

 SAINS juga telah memasang PRV di Rasah Kemayan Fasa 6 yang selalu 
berlaku kejadian paip pecah atau bocor.  Sebanyak 3 unit PRV telah 
dipasang.  Kos yang telah dibelanjakan adalah 45 ribu. 

 

 SAINS sedang menjalankan kajian pengurusan tekanan dalam 
kawasan tersebut dengan membahagikan kawasan Rasah Kemayan 
kepada beberapa kawasan kecil.  Dengan cara ini, zon akan dapat 
dipisahkan dan masalah melibatkan zon tertentu tiak akan 
mengganggu zon yang lain. 

 Pihak pemilik rumah disarankan untuk memasang sistem tangki dan 
pam bagi menyediakan simpanan air tambahan setiap kali berlaku 
gangguan bekalan air. 

 
Bagi jangka masa panjang, penggantian keseluruhan sistem retikulasi 
bekalan air di Rasah Kemayan sepanjang 3.1 kilometer perlu dilakukan.  
Skop kerja yang dicadangkan termasuk penggantian paip injap dan 
pemasangan injap kawalan tekanan. 
 
ADUN Bagan Pinang: coastal road di Port Dickson menjadi tumpuan 
pelancong 1.0 juta, sehingga hujung tahun ’21, terdapat keperluan 
coastal road dinaik taraf.  Projek naik taraf jalan daripada Sepang – Teluk 
Kemang (Laluan 5), Port Dickson yang merupakan jalan pesisir pantai 
Port Dickson sememangnya dalam tumpuan Kerajaan Negeri iaitu antara 
projek keutamaan infrastuktur di Negeri Sembilan dalam Rancangan 
Malaysia Ke-12.  Untuk itu Kerajaan Negeri telah mengemukakan 
permohonan kepada Kementerian Kerja Raya di bawah Rolling Plan 3 
(RP3) Rancangan Malaysia Ke-12.  Pengambilan keperluan utama 
infrastruktur jalan raya untuk menyokong pembangunan Malaysia Vision 

Valley 2.0.  Projek ini amat penting bagi kemudahan akses terus Port 
Dickson dengan KLIA serta meredakan kesesakan lalu lintas sepanjang 
jajaran berkaitan.  Dalam hal ini Kerajaan Negeri akan berhubung dan 
bekerjasama dengan Kerajaan Persekutuan bagi memastikan hasrat 
Kerajaan Negeri dapat direalisasikan. 
 
ADUN Juasseh: isu aras jalan semakin tinggi yang berpunca daripada 
kerja penurapan jalan kampung yang berulang-ulang menggunakan 
peruntukan MARRIS.  Untuk maklumat Yang Berhormat, isu aras jalan 
kampung yang semakin tinggi berpunca daripada penurapan jalan 
adalah pertamanya dari segi teknikal kerana kerja-kerja road miling 
tidak dapat dilakukan berikutan ukuran jentera minimum 15 mm 
panjang dan berat sebuah jentera boleh melebihi 5 tan.  Oleh kerana itu, 
kerja-kerja miling tidak dapat dijalankan di jalan kampung.  Tambahan 
pula jambatan sedia ada di dalam menghubungkan jalan kampung tidak 
dapat menampung berat jentera road miling tersebut. 
 
Untuk maklumat Yang Berhormat juga, pada 2018 kerja-kerja pelebaran 
dan penambahan bahu jalan telah mula dibuat di beberapa kampung di 
DUN Juasseh, di mana jalan asal sebanyak 2.7 meter dan dilebarkan 
sehingga maksimum 3.5  meter dan ke 4.27 meter dengan syarat laluan 
tersebut mendapat kerjasama penduduk kampung dan, dan dengan 
keizinan tuan tanah yang terlibat.  Selain itu jabatan juga membantu 
penggunaan jalan-jalan kampung dengan membina jalan selisih sebayak, 
sebanyak mungkin bagi memberi keselesaan kepada penduduk 
kampung. 

Sebagai makluman kepada Yang Berhormat, pihak Pejabat Daerah Kuala 
Pilah telah berusaha sedaya upaya untuk memberikan perhidmatan yang 
terbaik dalam memajukan Daerah Kuala Pilah khususnya DUN Juasseh di 
samping memberi keselesaan sebaik mungkin.  Ini terbukti bermula pada 
tahun 2018 sehingga 2021, sebanyak 13.9 juta telah dipohon, dimohon 
Pejabat Daerah Tanah Kuala Pilah dan diluluskan oleh Kerajaan Negeri 
di bawah peruntukan MARRIS. 
 
ADUN Palong: isu longkang tersumbat di pusat bandar, tidak terurus dan 
busuk serta tidak diselanggara berdekatan dengan gerai.  Bau longkang 
yang busuk berpunca daripada terdapatnya premis perniagaan makanan 
dan minuman yang menghasil, yang mengalirkan hasil sisa buangan 
terus ke longkang.  Tambahan pula terdapat binaan gerai yang sudah 
tidak beroperasi dibina di atas longkang telah menyebabkan longkang 
rosak dan tersumbat serta menyukarkan pihak konsesi untuk 
melaksanakan kerja penyelenggaraan longkang.  Jabatan telah memohon 
peruntukan pada tahun 2022 sebanyak 300 ribu ringgit bagi menaik 
taraf longkang yang akan melaksanakan sebaik sahaja peruntukan 
diterima.  Walau bagaimanapun, pelaksanaan naik taraf akan dapat 
dilaksanakan apabila binaan gerai yang tidak beroperasi tersebut 
dirobohkan dan penguatkuasaan terhadap premis perniagaan makanan 
selesai diambil tindakan.  Jadi kita mintak kerjasama ADUN kawasan 
untuk sama-sama memastikan gerai-gerai yang tidak digunakan itu 
dirobohkan. 
ADUN Lobak, jalan berlubang di Ulu Temiang.  Pihak MBS akan 
mengambil perhatian dan pada tahun 2020, melalui peruntukan MARRIS 
insyaAllah. 

 
YB ADUN Lobak: Pertanyaan.  Mengucap terima kasihlah kerana baru 
dimaklumkan jalan sudah, turap.  Terima kasih. 
 
YAB ADUN Sikamat: Okay. 
 
YB ADUN Lobak: Terima kasih MBS. 
 
YAB ADUN Sikamat: ADUN Kota, terdapat peronda JKR di Jalan Negeri 
dan jalan kampung sewaktu hujan.  Untuk makluman, setiap JKR Daerah 
sememangnya mempunyai pasukan ronda masing-masing bagi 
memastikan setiap Jalan Negeri adalah berkeadaan baik dan selamat 
untuk dilalui semua pengguna trafik sama ada semasa hujan ataupun 
selepas hujan. 
 
ADUN Pertang, tiada lampu jalan Simpang Pertang ke Simpang Durian.  
Lokasi yang dimaksudkan adalah jawa, Jalan Persekutuan (FT009) iaitu 

jalan Tampin – Kuala Pilah – Manchis.  Pihak JKR telah, akan 
melaksanakan kajian pemasangan lampu di lokasi ini sekiranya waran 
jabatan akan, memajukan permohonan peruntukan ke pihak KKR bagi 
kelulusan pemasangan bagi tahun 2022. 
 
ADUN Chuah: banyak jalan sam, sampah di sepanjang, banyak sampah di 
sepanjang laluan Lukut.  Tadi dah dijawab rasanya. 
 
Jawatankuasa, ADUN Gemencheh, empangan.  Keadaan kawasan huluan 
jajaran Sungai Gemencheh yang sempit dan kecil telah menyebabkan 
seksyen sungai sedia ada tidak dapat menampung peningkatan kapasiti 
aliran dan impak daripada aktiviti kebersihan, pembersihan kawasan 
kebun, ladang di bahagian hulu juga adalah antara penyebab berlakunya 
peningkatan air larian permukaan yang cepat ke dalam sungai.  
Berdasarkan rekod penyelenggaraan Sungai Gemencheh bagi tahun2020 
dan 2021, JPS telah melaksanakan kerja penyaluran Sungai Gemencheh 
di Kampung Gemencheh Lama berjumlah 67,500.00 ringgit pada tahun 
2020 dan 2 sebut harga bagi kerja melibatkan penyaluran sungai 
bahagian hiliran Sungai Gemencheh berjumlah 186 ribu.  Semakan dan 
siasatan di tapak telah dilaksanakan melalui JPS yang meliputi kawasan 
huluan Sungai Gemencheh berdasarkan kejadian yang berlaku yang 
melibatkan limpahan empangan baru-baru ini dan kawasan di mana 
Sungai Jernih dan Kampung Air Rawa telah disenaraikan untuk 
dilaksanakan kerja-kerja penyaluran bagi perancangan kerja 
penyelenggaraan sungai tahun 2022. 
ADUN Sungai Lui, tadi dah dijawab mengenai pasir.  ADUN Serting: 
Serting Hilir Kompleks, masalah paip bocor dan pecah di Serting Hilir 
Kompleks.  Melihat, secara umum berkenaan paip bocor di kawasan 
SAINS sedia maklum bahawa paip bocor dan pecah adalah punca 
daripada paip usia yang uzur, yang kita, sentiasa katakan.  Langkah 
SAINS untuk jangka masa pendek bagi menangani paip bocor adalah 
melaksanakan kerja pembaikan paip dengan segera dan membuat 
kawalan tekanan air ya. 
 
Hutang SAINS tertunggak: ADUN Gemencheh.  Setiap bulan SAINS 
memperuntukkan 5.0 juta daripada jumlah kutipan untuk membayar 
kepada 185 bilangan kontraktor dan pembekal walaupun berdepan isu 
kekangan kutipan hasil dari penggunaan akibat wabak COVID-19.  
Manakala ada di antara masalah ini berlaku disebabkan kelewatan 
kontraktor dan pembekal melengkapkan dokumen tuntutan dan 
menghantarnya kepada SAINS untuk dibuat pembayaran kepada 
mereka.  Walau bagaimanapun, SAINS tetap berusaha untuk membuat 
bayaran kepada setiap kontraktor dan pembekal setiap bulan tanpa 
melengahkan. 

ADUN Senaling: NRW Kuala Pilah tinggi, ganguan bekalan air Kepis ya.  
NRW Kuala Pilah tinggi masa sekarang adalah disebabkan jajaran paip 
ya, yang kita sedia maklum.  Bagi jangka masa pendek aktiviti yang akan 
dijalankan adalah mengurangkan NRW di Kuala Pilah termasuk 
pemasangan 3 PRV (Pressure Reducing Valve), membuat pengesanan dan 
pembaikan kebocoran dan penggantian paip komunikasi.  Untuk 
pertukaran paip yang berusia, ini akan dibuat secara berperingkat 
bergantung kepada kemampuan syarikat. 
 
Dan untuk masalah di Felda Kepis, disebabkan hujan yang turun luar 
biasa daripada kebiasaan dan mengakibatkan air sungai naik, pasir dan 
lumpur memasuki kebuk pam dan menyebabkan pam rosak.  Oleh yang 
demikian, loji terpaksa ditutup sehingga air sungai surut dan pembaikan 
pam dapat dilaku, laksanakan.  Kerajaan Negeri memahami kesulitan 
yang dihadapi oleh pihak, pihak-pihak yang terlibat dan pihak SAINS 
dengan peningkatan, oleh itu, pihak Negeri akan sentiasa bekerjasama 
dan memberikan perkhidmatan nasihat kepada pengurusan SAINS bagi 
memastikan kecekapan tadbir urus. 
 
Gangguan bekalan air di kawasan Pertang akibat pam yang kerap rosak 
di Loji Air Lakai: ADUN Pertang.  Gangguan bekalan air di loji LRA Lakai, 
Jelebu bukan hanya disebabkan kerosakan pam, sebaliknya gangguan 
starter pump yang berlaku pada 1 Oktober 2021 adalah berpunca 
daripada voltage TNB drop menyebabkan kerosakan pada soft starter.  
Walau bagaimanapun dalam keadaan bermasalah, loji masih beroperasi 
dengan 2 pam dan sa, dan satu dalam keadaan bersedia.  Setiap loji 
rawatan air SAINS memiliki jadual berkala bagi kerja-kerja 
penyelenggaraan pam bagi memastikan kerosakan pam dapat 
diminimumkan. 
 
ADUN Chembong: tebing sungai runtuh Kampung Air Panas, Pedas, Seri 
melenggeng, Kampung Solok Jelawai ya.  Kita sedia maklum berlaku pada 
25 Mei 2021 mendapat keadaan runtuhan tebing yang dimaksudkan.  
Lanjutan daripada kejadian banjir pada 2021 juga dibangkitkan, JPS 
telah membuat semakan dan mengemukakan permohonan bagi kerja 
membaik strutktur jambatan MTB (medium traffic bridge) dan jalan Seri 
melenggung, Melenggang 1, Kampung Solok Jelawai yang melewati batu, 
Sungai Batu Hampar dengan anggaran keperluan sebanyak 160 ribu 
dengan menggunakan peruntukan MARRIS. 
 
ADUN Rahang ya: Sungai Linggi yang menyebabkan banjir.  Kerajaan 
Negeri melalui JPS sentiasa memantau keadaan Sungai Linggi semasa 
berlaku hujan lebat.  Beberapa tindakan diambil pada tahun 2021 
dengan melaksanakan kerja-kerja pembinaan rubber wall di Taman 
Happy dan Kampung Dato Mansor bagi mengelakkan limpahan sungai di 

kawasan tersebut.  Kerja-kerja pembersihan sungai juga telah 
dilaksanakan dan memastikan keadaan air, aliran sungai mengalir lancar 
tanpa sebarang halangan.  Pada tahun ini, JPS telah membelanjakan 
sebanyak 115,550.00 ringgit bagi pelaksanaan kerja-kerja 
penyelengaraan berkenaan. 
 
ADUN Pertang: mengenai TNB, penghubung jalan dari Jelebu ke Pahang, 
lampu jalan.  Tadi telah dijawab.  ADUN Chembong: isu kekerapan 
gangguan bekalan elektrik DUN Paroi, Taman Tuanku Jaafar Fasa 3.  
Gangguan bekalan elektrik yang berlaku pada 29 November 2021 pada 
jam 2:35 pagi dirujuk.  Gangguan berlaku disebabkan oleh kerosakan 
kabel utama dan kabel suabalik ke Taman Tuanku Jaafar Fasa 3 sehingga 
terpaksa menggunakan genset untuk memberikan bekalan.  Bekalan 
pulih sepenuhnya melalui kabel utama selepas ianya diperbaiki.  Pihak 
TNB akan sentiasa berusaha menjalankan kerja selenggaraan supaya 
kejadian gangguan bekalan elektrik dapat diminimakan. 
 
Okay, mengenai pelancongan.  ADUN Kota: cadangkan Gunung Datuk tadi 
ya, berkolaborasi. Untuk makluman Yang Berhormat, Taman Eko Rimba 
Gunung Datuk merupakan salah satu destinasi utama pendakian di 
Negeri Sembilan.  Pengurusan Taman Eko Rimba Gunung Datuk sekarang 
adalah sepenuhnya di bawah seliaan Jabatan Perhutanan Negeri 
Sembilan.  Mengikut rekod, Koperasi Gunung Datuk Rembau Sdn. Bhd. 
telah diberikan permit penggunaan oleh Jabatan Perhutanan Negeri 
Sembilan untuk mengurus segala aktiviti perkhemahan, katering, kedai 
dan kemudahan lain termasuk chalet mulai tahun 2013 hingga 2018.  
Permit penggunaan telah ditamatkan, telah tamat tempoh perjanjian dan 
isu-isu pengurusan yang timbul sepanjang tempoh permit tersebut.  
Sehubungan pihak Kerajaan Negeri memutuskan supaya Jabatan 
Perhutanan mengambil alih pengurusan Taman Eko Rimba Gunung 
Datuk sepenuhnya.  Jabatan Perhutanan Negeri Sembilan bersama Majlis 
Daerah Rembau telah merancang beberapa projek pembangunan untuk 
menaik taraf infrastruktur dan kemudahan asas untuk keselesaan 
pengunjung serta mempelbagaikan aktiviti sebagai tarikan baru 
pengunjung ke Taman Eko Rimba Gunung Datuk ini ya.  Jadi kita sedang 
dalam proses menambah baik lagi dan insyaAllah selepas tu kita boleh 
rundingkan bagaimana. 
 
Mengenai soalan ADUN Juasseh: Air terjun Ulu Beting.  Untuk makluman 
Yang Berhormat, kawasan air Terjun Jeram Ulu Beting yang 
dimaksudkan sebenarnya adalah air terjun Kampung Betong yang 
berada dalam Kompartment 12 Hutan Simpan Johol serta berhampiran 
dengan Kampung Betong, Johol, ya.  Saya rasa tadi dah jawab.  Dan 
insyaAllah kita akan melihat kesesuaian untuk kita menjadikan ia sebagai 
kawasan pelancongan yang baru. 

Parkir kereta di kawasan tumpuan pelancongan, ini ADUN Bagan Pinang, 
telah saya jawab.  ADUN Chembong mengenai jalan di apa, di Gerobok 
Salai area tersebut.  Kerja telah diambil tindakan, ambil maklum. 
 
Puan Mary Josephine mohon Kerajaan Negeri untuk melihat potensi 
pelancongan di Kampung Baru Rasah.  Majlis Bandaraya Seremban kini 
sedang memfokus kepada pembangunan pelancongan setempat Daerah 
Seremban melalui pembangunan Pemetaan Budaya dan latihan 
pemandu pelancong setempat.  Melalui Pemetaan Budaya ini akan 
mewujudkan Peta Jejak Warisan bagi pelancong meneroka keunikan 
tersebut.  Di kawasan DUN Rahang pula, MBS sedang membangunkan 
produk pengindahan laluan keretapi lama Kampung Chedang 
menggunakan peruntukan daripada Kementerian Pelancongan, Seni Dan 
Budaya dan Kementerian Perumahan dan Kerajaan Tempatan.  Dan 
peruntukan Kerajaan Negeri akan memberi nilai tambah dalam 
Pemetaan Budaya yang sedang dilaksanakan. 
 
Untuk soalan daripada Bagan Pinang, mengenai menaik taraf 
kemudahan infrastruktur di Port Dickson.  MPPD sentiasa merancang 
untuk menaik taraf, menambah baik infrastruktur dan fasiliti 
pelancongan di Port Dickson.  Bagi tahun 2021 di bawah peruntukan P62 
sebanyak 8 projek pembangunan dilaksanakan melibatkan peruntukan 
sebanyak 1.424 juta ya, telah dibelanjakan untuk menaik taraf kawasan 
pelancongan di Daerah Port Dickson. 
DUN Johol, rasanya ya, kita dah jawab.  Dan yang terakhir adalah 
mengenai agama Islam.  Sikit je lagi.  Masjid Jamek Seremban, daripada 
YB Loke Siew Fook, pembangunan dan penambahbaikan Masjid Jamek 
Seremban.  Masjid ini adalah berstatus wakaf dan telah diiktiraf sebagai 
bangunan warisan di bawah Akta Warisan 2005 (Akta 645).  Oleh yang 
demikian, sebelum melaksanakan apa-apa pembaikan, Jabatan Hal 
Ehwal Agama Islam Negeri Sembilan terlebih dahulu perlu merujuk 
kepada Majlis Agama Islam Negeri Sembilan dan Jabatan Warisan Negara 
ya. 
 
YB Kota: keadaan tanah perkuburan yang tidak tersusun dan 
memerlukan kepada satu garis panduan.  Jabatan Hal Ehwal Agama Islam 
Negeri Sembilan mengambil maklum mengenai tanah perkuburan di 
kawasan kariah yang tidak tersusun dan sedang melaksanakan beberapa 
inisiatif bagi penyelaras, bagi menyelaras dan memastikan tanah 
perkuburan Islam dapat diurus dan ditadbir dengan baik.  Dengan itu 
satu garis panduan dinamakan Garis Panduan Pengurusan Tanah 
Perkuburan Islam Negeri Sembilan (Maqrabah Salimah) telah 
dikeluarkan.  Jabatan Hal Ehwal Agama Islam juga bekerjasama dengan 
PLANMalaysia bagi menyediakan plot tata letak perkuburan bagi tanah 
perkuburan Islam yang baru dibuka.  Jabatan Hal Ehwal Agama Islam 

juga berkolaborasi dengan Jabatan Mufti Negeri Sembilan bagi 
memastikan arah kiblat yang tepat bagi setiap tanah perkuburan Islam.  
Setakat ini 3 buah Maqrabah Salimah telah dibina iaitu di Seremban, 
Rembau dan Kuala Pilah.  Adalah diharapkan semua pengurusan tanah 
perkuburan Islam di kariah masjid dapat menggunakan garis panduan 
ini bagi memastikan keceriaan tapak perku, tapak perkuburan Islam 
dapat dicapai. 
 
Bagan Pinang: tanah perkuburan Islam.  Ikut rekod terkini penggunaan 
tanah kubur di Bagan Pinang, peratus penggunaan adalah sebanyak 
56.25% dan baki penggunaan adalah sebanyak 43.75%.  Tanah 
perkuburan Port Dickson di Taman Intan Perdana masih luas dan 
mampu untuk menampung jenazah dalam tempoh yang panjang.  Walau 
bagaimanapun, Jabatan Hal Ehwal Agama Islam dengan kerjasama 
Pejabat Daerah dan Tanah Port Dickson akan terus komited mengenal 
pasti tapak yang sesuai untuk tanah perkuburan Islam di DUN Bagan 
Pinang. 
 
Palong: Masjid Palong.  Jabatan Hal Ehwal Agama Islam Negeri Sembilan 
mengambil maklum keperluan pembaikan masjid-masjid di seluruh 
Negeri Sembilan.  Terdapat 301 masjid dan 1,020 surau yang perlu diberi 
perhatian oleh kerajaan.  Oleh yang demikian Jabatan Hal Ehwal Agama 
Islam terpaksa melaksanakan projek-projek penyelenggaraan ikut bajet 
pembangunan P63 berdasarkan keutamaan.  Sebagai contoh, Masjid 
Palong 6 pernah dilaksanakan kerja menggantikan bumbung dan 
pembaikan slab berjumlah 147 ribu pada tahun 2017.  Kerja-kerja 
membina tandas baru di Masjid Felda Palong 2 berjumlah 68,973.00 
pada tahun 2019.  Dan kerja-kerja membina baru bilik pengurusan 
jenazah dan penggantian kubah di Masjid Felda Palong 4 berjumlah 
169,142.00 ringgit pada tahun 2020.  Jabatan Hal Ehwal Agama Islam 
juga berpandangan, pihak pengurusan FELDA juga perlu bersama-sama 
membantu Kerajaan Negeri bagi menyelenggara masjid/surau yang 
terdapat di dalam kawasan tanah GSA.  Jabatan Hal Ehwal Agama Islam 
akan sentiasa berusaha memastikan semua masjid dapat diberikan 
perhatian sewajarnya demi memastikan keselesaan para Jemaah. 
 
ADUN Chembong: tanah kubur.  Jabatan Mufti Kerajaan Negeri Sembilan 
mengambil maklum isu kiblat yang tidak tepat melibatkan masjid, surau 
dan tanah perkuburan Islam di Negeri Sembilan.  Sehubungan dengan 
itu, Jabatan Mufti Kerajaan Negeri, Kerajaan Negeri Sembilan melalui 
Unit Falakh saban hari turun ke lokasi bagi kerja-kerja mengesan arah 
kiblat berdasarkan permohonan. 
 
Sungai Lui: kumpulan-kumpulan ekstrem.  Kerajaan Negeri Sembilan 
melalui Jabatan Mufti Kerajaan Negeri Sembilan telah melakukan 

perancangan yang strategik dalam menangani isu berkenaan kelompok-
kelompok ekstrem dan ajaran sesat.  Jabatan Mufti akan menyemak dan 
membuat profil berkenaan penceramah yang disyaki membawa ajaran 
ekstremis serta ajaran sesat.  Penceramah yang mempunyai tauliah dan 
disyaki melanggar peraturan tauliah akan dipanggil untuk memberikan 
penjelasan dan diberikan nasihat.  Jika mengulangi, tindakan menarik 
tauliah kebenaran mengajar akan dilaksanakan ke atas mereka.  Bagi 
majlis ceramah tanpa kebenaran, maklumat akan disalurkan kepada 
Jawatankuasa Hal Ehwal Agama Islam Negeri Sembilan untuk tindakan 
selanjutnya.  Bagi kelompok ajaran sesat yang mempunyai perkumpulan, 
satu siasatan akan dilakna, dilaksanakan secara menyeluruh terhadap 
kelompok ini terhadap maklumat awam dengan bantuan Unit Cawangan 
Khas Polis Diraja Malaysia.  Setelah disahkan bukti-bukti 
penyelewengan, cabutan minit Mesyuarat Fatwa akan dibuat bagi tujuan 
pemfatwaan dan seterusnya tindakan undang-undang tindakan serbuan 
dan tangkapan akan dilakukan oleh Jabatan Hal Ehwal Agama Islam 
Negeri Sembilan.   
 
Seramai 11 orang penceramah dalam pemantauan.  Senarai ajaran yang 
bercanggah dengan ajaran ahli sunnah wal jamaah juga telah dimuat naik 
dalam rujukan awam di laman sesawang Jabatan Mufti Kerajaan Negeri 
Sembilan termasuk juga media sosial rasmi.  Jabatan Mufti Negeri 
Sembilan juga melaksanakan 9 program dinamakan banteras ajaran 
sesat tahun ini dengan turun ke komuniti seperti masjid dan surau bagi 
memberikan penjelasan dan penerangan ciri-ciri berkaitan dengan 
ajaran sesat.  Dengan penjelasan ini, komuniti secara tidak langsung 
menjadi mata dan telinga kepada pihak berkuasa dalam memberikan 
maklumat kepada pihak berkuasa untuk diambil tindakan. 
 
ADUN Kota: bantuan kepada anak-anak yatim.  Bagi tahun 2020, 2022, 
Majlis Agama Islam Negeri Sembilan memperuntukkan 1.1 juta bagi 
bantuan pengurusan anak yatim dan miskin Negeri Sembilan di mana 
senarai anak yatim berkenaan akan diperolehi dari Jawatankuasa Kariah 
Masjid. 
 
ADUN Kota: undang-undang menyentuh berkaitan hal ehwal agama 
Islam perlu dibuat dengan lebih serius dan perkara ini perlu melibatkan 
ADUN yang beragama Islam.  Pen, pendrafan awal Rang Undang-Unadng 
menyentuh berkaitan hal ehwal agama Islam adalah melibatkan semua 
agensi pelaksanan di bawah naungan Majlis Agama Islam Negeri 
Sembilan iaitu Jabatan Hal Ehwal Agama Islam Negeri Sembilan, Jabatan 
Pendakwaan Syariah, Jabatan Mufti dan Kehakiman Syariah Negeri 
Sembilan, serta di bawah, di bawah Majlis Mesyuarat Kerajaan Negeri 
dan seterusnya di, dibawa ke sidang DUN untuk dibahaskan dan 
diluluskan.  ADUN yang beragama Islam mempunyai peluang untuk 

meneliti dan membahaskan setiap perkara dalam Rang Undang-Undang 
yang menyentuh berkaitan hal ehwal agama Islam yang dikemukakan 
dan membuat sebarang pindaan bagi kedua-dua peringkat tersebut.  
Walau bagaimanapun, sebagai penambahbaikan, semua ADUN beragama 
Islam boleh melibatkan daripada masa ke semasa sebelum Rang Undang-
Undang ini dilu, dibawa. 
 
Isu Sekolah Agama Teluk Kemang: ADUN Bagan Pinang.  Sekolah 
Menengah Agama Teluk Kemang telah menerima peruntukan sebanyak 
1.49 juta bagi tempoh 2016 hingga 2021 melibatkan kerja-kerja 
penyelenggaraan fasiliti dan bina baru bangunan merangkumi bina baru 
bilik guru, naik taraf dan baik pulih bangunan kemahiran hidup, naik 
taraf bangunan akademik, tandas pelajar, kantin dan asrama.  
Peruntukan penyelenggaraan sekolah ini adalah melalui peruntukan 
belanja pembangunan negeri P63 dan peruntukan Persekutuan. 
 
ADUN Kota mencadangkan garis panduan pengurusan kubur.  Tadi saya 
dah jawab, okay.  Terima kasih Dato’ Yang Dipertua. 
 
YB Yang Dipertua Dewan: Terima kasih Yang Amat Berhormat ….. 
 
YB ADUN Jeram Padang: Dato’ Yang Dipertua ….. 
 
YB Yang Dipertua Dewan: Sikamat. 
YB ADUN Jeram Padang: ….. ada ….. 
 
YB Yang Dipertua Dewan: Dah, dah, dah, tak ada soalan dah.  Soalan dah 
tutup. 
 
YB ADUN Jeram Padang: Ada, ada, bukan soalan.  Yang, yang, yang 
disentuh belum dijawab, itu saja. 
 
YB Yang Dipertua Dewan: Apa? 
 
YB ADUN Jeram Padang: Ini cadangan, yang inisiatif tambahan untuk 
masyarakat Asli untuk membaiki rumah adakah dipertimbangkan atau 
tidak. 
 
YAB ADUN Sikamat: Itu kita, saya telah, pagi tadi pun saya katakan 
bahawa melalui Majlis Agama Islam kita ada buat beri rumah untuk 
kampung Orang Asli, dan kita juga menyelaraskan dengan NGO ya.  Jadi, 
kita rasa bahawa, kita rasa bahawa daripada masa ke semasa kita akan 
bersama dengan Jabatan Hal Ehwal Orang Asli untuk menentukan.  Kita 
tak boleh, sebab kita tak ada lagi men, kita tak tahu berapa jumlah yang 
diperlukan ya.  Kita tak nak sebut sahaja, tetapi esok kita tak mampu 

untuk laksanakan.  Jadi untuk itu, kita pun ada NGO-NGO yang bersama 
dengan Kerajaan Negeri yang membina rumah-rumah bagi keperluan 
Orang Asli ya. 
 
YB Yang Dipertua Dewan: Terima kasih Yang Amat Berhormat ….. 
 
YB ADUN Senaling: Yang Berhormat Dato’ Speaker. 
 
YB Yang Dipertua Dewan: ….. Sikamat. 
 
YB ADUN Senaling: Yang Berhormat Dato’ Speaker. 
 
YB Yang Dipertua Dewan: Tak ada, tak ada.  Saya nak terus dah. 
 
YB ADUN Senaling: Soalan saya tidak berjawab. 
 
YB Yang Dipertua Dewan: Tak ada soalan dah. 
 
YB ADUN Senaling: Soalan saya tidak berjawab. 
 
YB Yang Dipertua Dewan: Apa soalan apa tak dijawab? 
 
YB ADUN Senaling: Saya mohon pencerahan undang tempoh hari ….. 
 
YB Yang Dipertua Dewan: Undang?  Okay. 
 
YB ADUN Senaling: ….. dalam perbahasan berkaitan dengan sumber 
kuasa undang ….. 
 
YAB ADUN Sikamat: Okay, Yang Berhormat okay. Itu okay.  Mengenai 
ADUN Senaling, Kerajaan Negeri telah membawa perkara ini dalam 
Majlis Tanah Negara pada, ke-75 pada 2 Ogos 2019 selaras dengan 
ketetapan Majlis Tanah Negara ke-64.  Majlis Tanah Negara ke-75 telah 
mengambil maklum bahawa Kerajaan Negeri secara dasarnya bersetuju 
dan berpuas hati bahawa ketetapan penukaran hak milik pajakan kepada 
hak milik kekal selama-lamanya yang merupakan tawaran Pakatan 
Harapan Negeri Sembilan adalah termasuk dalam tafsiran keadaan-
keadaan khas (special circumstances) selaras dengan perenggan 
76(aa)(iii) Kanun Tanah Negara (Akta 828).  Majlis Tanah Negara yang 
ke-75 telah mengambil maklum bahawa Kerajaan Negeri Sembilan sedia 
maklum berkenaan Pekeliling Ketua Pengarah Tanah dan Galian 
Persekutuan Bil.1/2018 bertajuk Ketetapan Majlis Tanah Negara Ke-73 
mengenai Pemberimilikan Tanah Dalam Keadaan-Keadaan Khas Untuk 
Pegangan Selama-Lamanya di bawah Seksyen 76(aa)(iii) Kanun Tanah 
Negara.  Berdasarkan penerimaan Majlis Tanah Negara untuk Kerajaan 

Negeri Sembilan membuat ketetapan penukaran tempoh pegangan hak 
milik daripada pajakan kepada selama-lamanya di Negeri Sembilan 
Darul Khusus bagi tanah-tanah berstatus kediaman yang merupakan 
tawaran Pakatan Harapan adalah termasuk dalam tafsiran keadaan-
keadaan khas (special circumstances) dan berpandukan pada ke, 
Pekeliling KPTG 1/2018 tersebut.  Pengarah Tanah dan Galian Negeri 
Sembilan telah mengeluarkan pekeliling 1/2020 berkenaan garis 
panduan dasar pelaksanaan penukaran tempoh pegangan hak milik 
daripada pajakan kepada selama-lamanya di Negeri Sembilan Darul 
Khusus bagi tanah-tanah yang berstatus kediaman.  Sehubungan itu, 
pelaksanaan penukaran tempoh pegangan hak milik daripada pajakan 
kepada selama-lamanya di Negeri Sembilan Darul Khusus bagi tanah-
tanah berstatus kediaman telah dibuat mengikut undang-undang yang 
berkuatkuasa.  Terima kasih Dato’ Yang Dipertua. 
 
YB Yang Dipertua Dewan: Terima kasih Yang Amat Berhormat Sikamat.  
Ahli-ahli Berhormat, Usul Pembangunan Negeri Sembilan Tahun 2022 
dan Rang Undang-Undang Perbekalan (2022) 2021 telah dibahas serta 
dijawab oleh pihak kerajaan.  Ahli-ahli Yang Berhormat yang bersetuju 
dengan Usul Anggaran Pembangunan Negeri Sembilan Tahun 2022, sila 
angkat tangan.  Yang tidak bersetuju?  Yang berkecuali?  Usul ini 
diluluskan. 
 
[Keputusan undian: semua 19 orang ahli Yang Berhormat di pihak 

kerajaan bersetuju, 2 orang ahli Yang Berhormat di pihak 

pembangkang berkecuali dan 12 orang ahli Yang Berhormat di 

pihak pembangkang tidak mengundi.  YB ADUN Juasseh tiada di 

dalam Galeri Persidangan ketika undian dijalankan] 

 
Ahli-ahli Yang Berhormat yang bersetuju Rang Undang-Undang ini 
dibacakan bagi kali kedua, sila angkat tangan.  Yang tidak bersetuju?  
Yang berkecuali?  Rang Undang-Undang ini dibacakan bagi kali yang 
kedua. 
 
[Keputusan undian: semua 19 orang ahli Yang Berhormat di pihak 

kerajaan bersetuju, 2 orang ahli Yang Berhormat di pihak 

pembangkang berkecuali dan 12 orang ahli Yang Berhormat di 

pihak pembangkang tidak mengundi.  YB ADUN Juasseh tiada di 

dalam Galeri Persidangan ketika undian dijalankan] 

 
Setiausaha Dewan: Satu Rang Undang-Undang bernama Suatu 
Enakmen bagi menggunakan sejumlah wang daripada Kumpulan Wang 
Disatukan Negeri untuk perbelanjaan bagi perkhidmatan tahun 2022 
dan bagi memperuntukkan jumlah wang itu bagi maksud-maksud yang 
tertentu bagi tahun itu. 

YAB ADUN Sikamat: Yang Berhormat Dato’ Yang Dipertua, saya bangun 
mencadangkan supaya Dewan bersidang secara Jawatankuasa dan Rang 
Undang-Undang ini ditimbangkan sefasal demi sefasal. 
 
YB Yang Dipertua Dewan: Labu. 
 
YB ADUN Labu: Saya menyokong cadangan. 
 
YB Yang Dipertua Dewan: Ahli-ahli Yang Berhormat sekalian, yang 
bersetuju dengan Dewan bersidang secara Jawatankuasa dan Rang 
Undang-Undang ini ditimbangkan sefasal demi sefasal, sila angkat 
tangan.  Yang tidak bersetuju?  Yang berkecuali?  Dewan bersidang secara 
Jawatankuasa. 
 
[Keputusan undian: semua 19 orang ahli Yang Berhormat di pihak 

kerajaan bersetuju, 2 orang ahli Yang Berhormat di pihak 

pembangkang berkecuali dan 12 orang ahli Yang Berhormat di 

pihak pembangkang tidak mengundi.  YB ADUN Juasseh tiada di 

dalam Galeri Persidangan ketika undian dijalankan] 

 
 

[Cokmar diturunkan] 

 

[Dewan bersidang secara Jawatankuasa] 

 
YB Pengerusi: Okay. 
 

Setiausaha: Fasal 1. 
 
YB Pengerusi: Ahli-ahli Yang Berhormat sekalian, ada apa-apa 
bantahan?  Jika tiada, Fasal 1 adalah menjadi sebahagian daripada Rang 
Undang-Undang. 
 
Setiausaha: Fasal 2. 
 
YB Pengerusi: Ahli-ahli Yang Berhormat sekalian, ada apa-apa 
bantahan?  Jika tiada, Fasal 2 adalah menjadi sebahagian daripada Rang 
Undang-Undang. 
 
Setiausaha: Jadual. 
 
YB Pengerusi: Ahli Yang Berhormat sekalian, ada apa-apa bantahan?  
Jika tiada, Jadual adalah menjadi sebahagian daripada Rang Undang-
Undang. 

YAB ADUN Sikamat: Yang Berhormat Dato’ Yang, Pengerusi, saya 
mohon mencadangkan supaya Rang Undang-Undang dikemukakan 
kepada Dewan. 
 
YB ADUN Labu: Yang Dipertua, yang, Yang Berhormat Dato’ Pengerusi, 
saya bangun menyokong cadangan ini. 
 
YB Pengerusi: Ahli-ahli Yang Berhormat sekalian, Rang Undang-Undang 
Perbekalan (2022) 2021 dimaklumkan kepada Dewan sekarang.  Ahli-
ahli Yang Berhormat yang bersetuju, kata “setuju”.  Yang tidak bersetuju, 
kata “tidak”.  Tak ada ya.  Lebih suara bersetuju.  Dewan bersidang 
semula. 
 
[Cokmar dinaikkan] 

 

[Dewan bersidang semula] 

 

[Bacaan kali yang ketiga] 

 

YAB ADUN Sikamat: Yang Berhormat Dato’ Yang Dipertua, saya bangun 
menyatakan Rang Undang-Undang Perbekalan (2022) 2021 telah 
ditimbangkan sefasal demi sefasal dan telah dipersetujui tanpa pindaan.  
Oleh itu saya mencadangkan supaya Rang Undang-Undang ini dibacakan 
bagi kali ketiga dan diluluskan. 
 
YB ADUN Labu: Yang Berhormat Dato’ Yang Dipertua, saya bangun 
menyokong cadangan itu. 
 
YB Yang Dipertua Dewan: Ahli-ahli Yang Berhormat sekalian, yang 
bersetuju Rang Undang-Undang ini dibacakan bagi kali ketiga dan 
diluluskan, sila angkat tangan.  Yang tidak bersetuju?  Yang berkecuali?  
Rang Undang-Undang ini dibacakan bagi kali ketiga dan diluluskan. 
 
[Keputusan undian: semua 19 orang ahli Yang Berhormat di pihak 

kerajaan bersetuju, 2 orang ahli Yang Berhormat di pihak 

pembangkang berkecuali dan 12 orang ahli Yang Berhormat di 

pihak pembangkang tidak mengundi.  YB ADUN Juasseh tiada di 

dalam Galeri Persidangan ketika undian dijalankan] 

 
Setiausaha Dewan: Enakmen Perbekalan (2022) 2021.  Dikanunkan 
oleh Yang Maha Mulia dan Undang Yang Empat serta Tengku Besar 
Tampin dengan nasihat dan persetujuan Dewan Undangan Negeri. 

5. RANG UNDANG-UNDANG KEDUA: 

Rang Undang-Undang Pemegangan Tanah Adat 2021. 

 
Setiausaha Dewan: Perkara kelima, Rang Undang-Undang Kedua: Rang 
Undang-Undang Pemegangan Tanah Adat 2021. 
 
YAB ADUN Sikamat: Yang Berhormat Dato’ Yang Dipertua, merujuk 
Peraturan XXIV Perintah, Peraturan XXIV Perintah 26, saya mohon 
menarik balik cadangan Rang Undang-Undang Pemegangan Tanah Adat 
2021 ini. 
 
YB Yang Dipertua Dewan: Ahli-ahli Yang Berhormat sekalian, Rang 
Undang-Undang ditarik balik. 
 
 

6. PENANGGUHAN MESYUARAT 

 
YB Yang Dipertua Dewan: Saya nak tangguhkan mesyuarat kita petang 
ni, dan saya tak nak berucap panjang sebab waktu Asar dah dekat nak 
habis ya.  Jadi saya ucapkan terima kasih kepada Yang Berhormat kedua 
pihak.  Haa? 
 
YB ADUN Chembong: [percakapan secara off mic] 
YB Yang Dipertua Dewan: Tak apa, elaun tak naik, gaji kita akan 
naikkan insyaAllah untuk semua.  Okay, kita tangguh mesyuarat kita 
petang ni.  Terima kasih banyak, wabillahitaufikwalhidayah 

assalamualaikum WBT. 

 
[Persidangan ditangguhkan pada jam 6.09 petang] 

 
 
 
 
 
  



 

389/465 Penyata DUNNS (Bajet) Nov. 2021  - 389 - 

PENYATA DEWAN 
 

PERSIDANGAN KEDUA (BELANJAWAN) PENGGAL KEEMPAT 

DEWAN UNDANGAN NEGERI, NEGERI SEMBILAN YANG KE-14 

PADA 2 DISEMBER 2021 (KHAMIS) 

 
HADIR: 

  

Bil. Nama Kawasan 

1. YANG DIPERTUA DEWAN UNDANGAN NEGERI, 
NEGERI SEMBILAN: 

YB Dato’ Haji Zulkefly Mohamad bin Omar 

 

2. MENTERI BESAR NEGERI SEMBILAN: 

YAB Dato’ Seri Haji Aminuddin bin Haji Harun 

Sikamat 

3. YB Tuan Teo Kok Seong Bahau 

4. YB Dato’ Dr. Mohamad Rafie bin Ab. Malek Ampangan 

5. YB Dato’ Haji Mohamad Taufek bin Abd. Ghani Paroi 

6. YB Dato’ Haji Ismail bin Haji Ahmad Labu 

7. YB Tuan Arul Kumar a/l Jambunathan Nilai 

8. YB Dato’ Ir. Haji Bakri bin Sawir Klawang 

9. YB Tuan Veerapan a/l Superamaniam Repah 

10. YB Puan Nicole Tan Lee Koon Bukit Kepayang 

11. YB Tuan Choo Ken Hwa Lukut 

12. TIMBALAN YANG DIPERTUA DEWAN UNDANGAN 
NEGERI, NEGERI SEMBILAN  

YB Dato’ Ravi a/l Munusamy 

Sri Tanjung 

13. YB Tuan Loke Siew Fook Chennah 

14. YB Tuan Haji Suhaimi bin Kassim Lenggeng 

15. YB Dato’ Yek Diew Ching Chuah 

16. YB Tuan Gunasekaren a/l Palasamy Seremban Jaya 

17. YB Tuan Yap Yew Weng Mambau 

18. YB Tuan Ng Chin Tsai Temiang 

19. YB Puan Mary Josephine Prittam Singh Rahang 

20. YB Tuan Chew Seh Yong Lobak 

21. YB Dato’ Seri Utama Haji Mohamad bin Haji Hasan Rantau 

22. YB Dato’ Seri Dr. Haji Awaludin bin Said Kota 

23. YB Dato’ Manickam a/l Letchuman Jeram Padang 

Bil. Nama Kawasan 

24. YB Dato’ Haji Ismail bin Lasim Juasseh 

25. YB Dato’ Haji Shamshulkahar bin Haji Mohd. Deli Serting 

26. YB Dato’ Haji Abd. Samad bin Haji Ibrahim Seri Menanti 

27. YB Dato’ Haji Zaifulbahri bin Haji Idris Chembong 

28. YB Dato’ Haji Tun Hairudin bin Abu Bakar Bagan Pinang 

29. YB Dato’ Abd. Razak bin Ab. Said Gemas 

30. YB Tuan Mohd. Razi bin Mohd. Ali Sungai Lui 

31. YB Dato’ Haji Abdul Rahman bin Mohd. Redza Linggi 

32. YB Dato’ Mohd. Isam bin Haji Mohd. Isa Gemencheh 

33. YB Dato’ Haji Adnan bin Abu Hassan Senaling 

34. YB Tuan Haji Mustapha bin Nagoor Palong 

35. YB Tuan Noor Azmi bin Yusof Pertang 

36. YB Tuan Haji Saiful Yazan bin Sulaiman Johol 

 

 

TIDAK HADIR DENGAN IZIN 

 

1. YB Tuan Mohamad Nazaruddin bin Sabtu Pilah 

 

 

HADIR MENGIKUT FASAL 37(3) UNDANG-UNDANG 

TUBUH KERAJAAN NEGERI SEMBILAN 

 
1. SETIAUSAHA KERAJAAN NEGERI, NEGERI SEMBILAN 

(YB Dato’ Dr. Razali bin Ab Malik) 
 
2. PENASIHAT UNDANG-UNDANG NEGERI, NEGERI SEMBILAN 

(YB Puan Muzalmah binti Mustapha Kamal) 
 

3. PEGAWAI KEWANGAN NEGERI, NEGERI SEMBILAN 
(YB Dato’ Mohd. Khidir bin Majid) 

 
 

TURUT HADIR 

 
1. SETIAUSAHA DEWAN UNDANGAN NEGERI, NEGERI SEMBILAN 

(Mohd. Amin bin Ludin) 
 
2. PENOLONG SETIAUSAHA 

(Mohd. Zamri bin Md. Saad) 

[Setiausaha Dewan mengumumkan ketibaan YB Yang Dipertua Dewan] 

 

[Persidangan dimulakan pada jam 10.05 pagi] 

 
 
1. MEMBACA DOA 

 
Setiausaha Dewan: Susunan mesyuarat, perkara pertama, membaca 
doa.  Dipersilakan Yang Berhormat ADUN Lenggeng. 
 
[YB ADUN Lenggeng telah membacakan doa di bawah Peraturan 9, muka 
surat 11 di dalam Peraturan-Peraturan dan Perintah-Perintah Tetap 
Dewan Negeri] 

 
 
2. PERUTUSAN YANG DIPERTUA DEWAN 

 
Setiausaha Dewan: Perkara kedua, perutusan Yang Berhormat Dato’ 
Yang Dipertua Dewan. 
 
YB Yang Dipertua Dewan: Bismillahhirrahmanirrahim, 

assalamualaikum WBT, salam sejahtera.  Alhamduilllahirabbil’alamin 

wassatulawassala mua’ala asyrafil ambiya iwalmursalin, wa’ala alihi 

wasahbihi ajmain.  Raditubillahirabba, wabil islamidina, 

wabimuhammaddin nabiya warosula.  Allahuma’afini fibadani, 

allahuma’afini fisam’i, allahumaa’afini fibasari.  Segala puji bagi Allah 
tuhan pencipta alam, selawat dan salam ke atas junjungan Nabi 
Muhammad SAW, ahli keluarga dan para sahabat baginda. 
 
Yang Amat Berhormat Dato’ Seri Haji Aminuddin Harun; Menteri Besar 
Negeri Sembilan, Yang Berhormat Ahli-Ahli Majlis Mesyuarat Kerajaan 
Negeri, ahli-ahli Yang Berhormat, ketua-ketua jabatan, Dato’-Dato’, 
Datin-Datin, tuan-tuan, puan-puan yang saya hormati sekalian.  
Alhamdulillah hari ni masuk 2 Disember 2021 iaitu hari kelima bagi 
Persidangan Penggal Keempat, Dewan Undangan Negeri Ke-14 
disambung semula.  Justeri itu, saya menyeru kepada ahli-ahli Yang 
Berhormat sekalian agar sentiasa mematuhi Peraturan-Peratuan Dan 
Perintah-Perintah Tetap Dewan serta tatakelakuan dan etika ahli Yang 
Berhormat sepanjang persidangan.  Saya juga ingin mengingatkan 
supaya semua ahli Yang Berhormat mematuhi SOP yang telah 
ditetapkan.  Sekian, wabilllahitaufik walhidayah assalamualaikum WBT. 

3. PERTANYAAN-PERTANYAAN 

Pertanyaan-Pertanyaan Yang Berkehendakkan Jawapan Lisan 

(Hari Kelima) 

 

Setiausaha Dewan: Perkara ketiga, pertanyaan-pertanyaan.  
Pertanyaan-Pertanyaan Yang Berkehendakkan Jawapan Lisan (Hari 
Kelima). 
 
YB Yang Dipertua Dewan: [percakapan secara off mic] 
 

YB ADUN Chuah: Dato’ Yang Dipertua, salam sejahtera dan selamat pagi 
kepada semua hadirin dan hadirat.  Chuah mengemukakan soalan 
pertama. 
 

YAB ADUN Sikamat: Dato’ Yang Dipertua, terima kasih Yang Berhormat 
ADUN Chuah mengenai dengan West Coast Expressway dan jambatan 
Kampung India ke Sungai Pelek.  Dato’ Yang Dipertua, saya ingin 
mengambil peluang ini untuk memaklumkan bahawa melalui maklumat 
yang didapati daripada pihak Kementerian Pembangunan Luar Bandar, 
Projek RMK-11 ini bagi membina jambatan Kampung India ke Sungai 
Pelek telah dibatalkan oleh Unit Perancang Ekonomi (EPU), Jabatan 
Perdana Menteri kerana pihak Majlis Perbandaran Sepang tidak 
bersetuju dengan jajaran ini.  Dan untuk WCE masih dalam 
pertimbangan.  Terima kasih Dato’ Yang Dipertua. 
 
YB Yang Dipertua Dewan: Terima kasih Yang Amat Berhormat Dato’ 
Seri Sikamat. 
 
YB ADUN Chuah: Dato’ Yang Dipertua ….. 
 
YB Yang Dipertua Dewan: Soalan tambahan? 
 
YB ADUN Chuah: ….. soalan tambahan.  Walaupun dalam pertimbangan, 
Chuah ingin mohon dikemaskini west coast expressway ini bermula, 
tempat mula dan lebuh raya ini dan tempat yang akan tamat, nilai jarak 
lebuh raya dan tarikh yang dijangka siap.  Terima kasih. 
 
YAB ADUN Sikamat: Terima kasih Dato’ Yang Dipertua, saya akan jawab 
secara bertulis mengenai maklumat tadi.  Terima kasih. 
 
YB Yang Dipertua Dewan: Terima kasih Yang Amat Berhormat Dato’ 
Seri Sikamat.  Saya persilakan Yang Berhormat Kota. 
 
YB ADUN Kota: Terima kasih Dato’ Yang Dipertua, saya kemukakan 
soalan nombor 1. 

YAB ADUN Sikamat: Dato’ Yang Dipertua, terima kasih soalan daripada 
ADUN Kota.  Dato’ Yang Dipertua, kekerapan gangguan bekalan air di 
kawasan sekitar Kampung Chengkau Ulu, Kampung Semerbok dan 
Kampung Astana Raja adalah disebabkan paip pecah yang berlaku 
seperti berikut: 
 

 3 September 2021 – hadapan Projek Balai Polis Kota bersaiz, Balai 
Bomba Kota bersaiz 150mm AC. 
 

 Pada 21 September 2021 pula – Penutupan Berjadual LRA 
Gemencheh. 

 

 Pada 23 September 2021 – Kampung Batang nyamuk, Nyamor 
bersaiz 100mm AC telah pecah.  

 

 Pada 26 September 2021 – Kampung Batang Nyamor bersaiz 100mm 
AC juga telah pecah. 

 

 Dan pada 30 September 2021 – hadapan Pasar Raya Kota bersaiz 
150mm AC.   

 
Walau bagaimanapun kerja pembaikan telah dilaksanakan mengikut KPI 
yang ditetapkan dan masalah tersebut telah selesai dan kita sedia 
maklum berlaku disebabkan umur paip-paip tersebut di kawasan 
tersebut.  Terima kasih Dato’ Yang Dipertua. 
 
YB ADUN Kota: Dato’ Dipertua, soalan tambahan.  Pertama saya nak 
ucap terima kasih dan walaupun kita sedar bahawa paip pecah selalu, 
tapi tindakan daripada pihak SAINS amat memuaskan sehinggakan dapat 
kita selesaikan masalah ini secepat mungkin.  Soalan saya Dato’ Yang 
Dipertua ialah, kadang-kadang selepas pembaikan ini didapati ada pihak 
kontraktor ni meletakkan beberapa tanda bahawa tanah ataupun jalan 
tersebut telah pun dibaiki.  Jadi, kadang-kadang tanda ni agak merbahaya 
kerana kadang-kadang cuma diletakkan kayu ataupun besi di tepi jalan 
yang mungkin boleh mengganggu, kacau ganggu kepada pengguna jalan.  
Diharapkan Dato’ Yang Dipertua, perkara ini dapat dinasihatkan kepada 
pihak kontraktor supaya menyempurnakan jalan ataupun tindakan 
pembaikan tersebut.  Saya faham bahawa selepas kita baiki tu, kita, 
makan masa jugak untuk supaya tanah tu mendap untuk di, digunakan 
tapi sementara tunggu kesempurnaan itu, adakah rancangan daripada 
pihak SAINS supaya perkara yang agak remeh, tapi cara pelaksanaannya 
tu agak merbahaya kepada pengguna ni, ada standard operating 

procedure-nya supaya tidak diletakkan kayu-kayu, pancang-pancang 
seperti itu.  Ini pertanyaan saya kepada Dewan, supaya untuk 
keselamatan kepada masyarakat kita.  Terima kasih. 

YAB ADUN Sikamat: Terima kasih Dato’ Yang Dipertua, terima kasih 
soalan tambahan daripada YB ADUN Kota.  Terima kasih atas pandangan.  
Dan saya rasa kita kena ambil tindakan segera demi keselamatan.  Dan 
terima kasih sekali lagi atas pandangan dan saya harap bahawa dapat 
dise, dapat dilaksanakan serta merta.  Terima kasih Dato’ Yang Dipertua. 
 
YB Yang Dipertua Dewan: Terima kasih Yang Berhormat Kota, Yang 
Amat Berhormat Dato’ Seri.  Seterusnya saya persilakan Seremban Jaya. 
 
YB ADUN Seremban Jaya: Dato’ Yang Dipertua, selamat pagi.  Saya 
mengemukakan soalan pertama. 
 
YAB ADUN Sikamat: Terima kasih Dato’ Yang Dipertua, terima kasih 
soalan Yang Berhormat ADUN Seremban Jaya, cadangan melebarkan 
jalan, menambah baik sistem lampu isyarat dan sistem alternatif Taman 
Sri Mawar. 
 
Dato Yang Dipertua, untuk makluman sidang Dewan yang mulia ini, Jalan 
yang terlibat adalah Jalan Persekutuan FT242 FT42 dan FT97.  Kerajaan 
Negeri tidak mempunyai sebarang perancangan setakat ini bagi 
pelebaran jalan utama tersebut kerana jalan tersebut sedia ada 4 lorong 
2 hala ya.  Perkara yang sama juga bagi sistem lampu isyarat Taman Sri 
Mawar, Senawang.  Sistem lampu isyarat tersebut akan ditambah baik 
bergantung kepada rekabentuk jalan yang baru sekiranya ada pada masa 
hadapan termasuk penyediaan jalan alternatif ke Medan Selera Taman 
Sri Mawar.  Terima kasih Dato’ Yang Dipertua. 
 
YB ADUN Seremban Jaya: Dato’ Yang Dipertua, masalah ini ada 2 
masalah.  Satu lampu isyarat, lagi satu Medan Selera Taman Sri Mawar.  
Memang tempat itu tempat yang baik perniagaan, tapi itu jalan masuk Sri 
Mawar keluar daripada, masuk Sri Mawar lepas tu right turn side sana 
pun ada masalah.  Lagi baik itu jalan haa, saya ingat saya punya 
cadanganlah, cadangan Seremban Jaya boleh kalu satu alternatif baru 
terus kita boleh masuk, kira medan selera.  Itulah soalan saya.  Jika ya, 
bagaimana dan bilakah ianya akan dilaksanakan?  Terima kasih. 
 
YAB ADUN Sikamat: Terima kasih Seremban Jaya.  Terima kasih Dato’ 
Yang Dipertua.  Dato’ Yang Dipertua, saya akan mengambil maklum 
perkara tersebut dan akan meminta supaya JKR mengkaji supaya 
alternatif yang baik untuk melaksanakan cadangan daripada Yang 
Berhormat ADUN Seremban Jaya ini.  Terima kasih Dato’ Yang Dipertua. 
 
YB ADUN Seri Menanti: Dato’ Yang Dipertua, sikit soalan tambahan 
berkaitan tadi, lampu traffic light tadi.  Iaitu sebelahan dengan Taman Sri 
Mawar ni Taman Sri Kasih.  Tapi Taman Sri Kasih ni dia kawasan DUN 

Paroi kalau tak, tak, tak silap sayalah.  Tapi dia bersempadan.  Di, nak, 
jalan nak keluar Taman Sri Kasih ni, depan LPP tu, terlalu kerap 
kemalangan jalan raya.  Saya ingat jalan tu Jalan State kalau tak silap 
sayalah, banyak apa ni, kemalangan yang perlu diberikan perhatian ya, 
terutamanya kepada JKR-lah untuk melebarkan ataupun mencari 
sesuatu cara, kaedahlah untuk bagaimana untuk kita mengelakkan 
berlakunya kerap kemalangan di apa ni, di persimpangan tadi.  Orang di 
Taman Sri Kasih ni, untuk makkuman YB Paroi ya, dia terpaksa 
beranikan dirilah untuk nak keluar daripada taman tadi, kalau kita 
bawak kereta.  Kalau tak berani, maka tak dapeklah kita nak keluar kek 
situ, sebab kereta terlampau banyak, jadi untuk keluar tu tunggu 
daripada, lampu traffic light merah dulu.  Itu pun traffic light merah pun 
belum tentu kita boleh lopeh lagi Dato’ Yang di, di, Dato’ Yang Dipertua.  
Jadi saya mintak ya, perhatian ya, terutama kepada Yang Berhormat 
Sikamat jugak ya, mintak bantuan ya, supaya kita dapat buat sesuatu bagi 
mengurangkan kadar kemalangan ya, di kawasan ini.  Tapi saya, saya 
sebut tadi, kawasan ni mungkin, mungkin kalau tak silap jalan, road-lah, 
jalan, jalan apa, State Road-lah, Jalan Negeri ya.  Dan itu saja Dato’ Yang 
Dipertua. 
 

YB ADUN Paroi: Dato’ Seri, Yang Amat Berhormat Sikamat, mohon izin 
untuk beri sikit response.  Untuk maklumat Yang Berhormat Seri Menanti, 
jalan tu adalah Jalan Persekutuan.  Masalah di Taman Sri Kasih ni, dia 
terlalu banyak traffic light, tidak, hampir dalam, dalam lingkungan 20 
meter di hadapan tu ada traffic light yang menuju ke kawasan Forest 
Height.  Jadi kalau untuk, hasil kajian daripada JKR agak tidak sesuai 
untuk kita buat traffic light di, yang, yang hampir situ sebab dia bakal 
menyebabkan berlakunya kesesakan. 
 
Yang kedua, sebenarnya di Taman Sri Kasih ni ada laluan alternatif yang 
kita boleh menggunakan laluan ke pasar raya Mydin, tetapi dia agak jauh 
dan mungkin boleh menyebabkan sedikit kesukaranlah kepada 
beberapa penduduk yang berhampiran dengan jalan tersebut.  Walau 
bagaimanapun, saya akan buat perbincangan dengan JKR dan penduduk 
untuk menjadi, mencari jalan penyelesaian yang terbaik.  Terima kasih 
Dato’ Yang Dipertua. 
 
YB Yang Dipertua Dewan: Terima kasih Yang Berhormat Paroi.  
Seterusnya kita persilakan Jeram Padang. 
 
YB ADUN Jeram Padang: Terima kasih Yang Berhormat Dato’ Yang 
Dipertua.  Saya kemukakan soalan nombor 3. 
 
YB ADUN Bahau: Terima kasih Dato’ Yang Dipertua, terima kasih soalan 
daripada Yang Berhormat Jeram Padang yang mengenai kacau ganggu 

dengan meletak lori dan kenderaan berat di kawasan taman.  Untuk 
makluman Yang Berhormat Jeram Padang, pihak Majlis Perbandaran 
Jempol telah mengeluarkan kompaun sebanyak 76 pada tahun 2020 dan 
79 pada tahun 2021 (setakat 31 Oktober) kepada pemilik kenderaan 
tersebut di bawah Undang-Undang Kecil Taman (MDJL) 2008 atau 
Perintah Kenderaan Berjalan Lambat (Sekatan Penggunaan Jalan) MDJL 
1999. 
 
Manakala pihak JPJ Negeri Sembilan telah melaksanakan pemantauan 
dan penguatkuasaan di kawasan yang terlibat bermula pada 25 Oktober 
sehingga 11 November 2021.  Hasil pemantauan tersebut mendapati ada 
3 buah kenderaan berat yang telah diparkir di kawasan perumahan dan 
notis saman telah dikeluarkan di bawah Seksyen 48(1) Akta 
Pengangkutan Jalan (APJ) 1987, iaitu pemandu meletak kenderaan 
menghalang lalu lintas dan denda maksimum sebanyak 300.00 kepada 
pemilik kenderaan.  Untuk rekod, sepanjang tahun 2021, bermula Januari 
hingga Oktober sebanyak 489 notis saman telah dikeluarkan di Daerah 
Jempol bagi kesalahan yang melibatkan kenderaan perdagangan. 
 
Dato’ Dipertua, Bahagian Penguatkuasa JPJ Cawangan Jempol telah 
mengeluarkan Notis Panggilan Temusiasat iaitu Notis 114 di bawah Akta 
Pengangkutan Jalan terhadap pemilik berdaftar kenderaan terse, 
berkenaan. Langkah ini diambil bagi memastikan setiap pemilik 
berdaftar kenderaan tersebut hadir ke pejabat JPJ untuk diambil 
keterangan.  Jika ada mana-mana pemilik atau pengusaha yang gagal 
hadir temusiasat, pihak JPJ akan mengeluarkan Notis Saman Gagal Hadir 
Temusiasat di bawah Seksyen 114(2) APJ 1987, denda maksimum 
sebanyak Ringgit Malaysia 250.00 kepada pemilik berdaftar.  Selain itu, 
kenderaan tersebut akan disenarai hitam bagi tujuan pembaharui, 
pembaharuan Lesen Kenderaan Motor sehingga kes tersebut selesai.  
Dengan usaha yang dijalankan ini, membolehkan pihak pemilik berdaftar 
atau pengusaha syarikat sentiasa patuh terhadap undang-undang serta 
peraturan lalu lintas yang sedang berkuatkuasa.  
 
Pihak JPJ juga akan terus berusaha meningkatkan pemantauan dan 
penguatkuasaan khususnya terhadap kenderaan berat atau bas yang 
parkir di kawasan taman di mana jua kawasan yang tidak dibenarkan 
sehingga mengganggu kelancaran lalu lintas.  Dengan penguatkuasaan 
yang berterusan oleh pihak JPJ, pihak syarikat ataupun pemandu 
kenderan berat akan lebih peka dan patuh pada peraturan yang telah 
ditetapkan di bawah Akta Pengangkutan Jalan 1987 dan Akta 
Pengangkutan Awam Darat (APAD) 2010, seterusnya demi menjamin 
keselamatan kepada penduduk setempat dan juga kepada pengguna 
jalan raya. 

Selain itu, pihak Majlis Perbandaran Jempol juga telah menyediakan 
depoh kenderaan berat di Taman Industri Mahsan namun kurang 
mendapat sambutan dari pemandu-pemandu lori.  Terima kasih. 
 
YB ADUN Jeram Padang: Dato’ Yang di, Dato’ Yang Dipertua, terima 
kasihlah atas tindakan yang diambil.  Saya anggapkan tindakan tersebut 
itu mungkin efektif dan mungkin menyebabkan pemandu dan pemilik 
kenderaan berat itu bimbang akan meletakkan kereta, apa ni, kenderaan 
berat di kawasan-kawasan perumahan.  Masalah ini bukan masalah di 
Jempol sajalah bagi saya, saya anggapkan kemungkin besar masalah ini 
berlaku di seluruh Negeri Sembilan.  Dan saya ingin nak tanya, tempat 
letak kenderaan berat yang berpusat di Jempol yang dekat Pekan Mahsan 
ini masih belum mendapat sambutan.  Jadi ingin saya tanya apakah 
tindakan Kerajaan Negeri untuk menggalakkan mereka agar mereka 
menggunapakai kawasan yang telah dikhaskan untuk meletakkan 
kenderaan berat?  Itu yang pertama.  Yang kedua, adakah Kerajaan 
Negeri ataupun Majlis Daerah bercadang untuk memasang palang 
halangan yang berukuran tidak melebihi kenderaan-kenderaan biasa 
agar dia tak boleh masuk ke apa ni, kalau kenderaan berat itu dia tak 
boleh masuk ke kawasan perumahan, dengan kuncinya dipegang 
mungkin jawatankuasa pen, masya, penduduk taman-taman tersebut.  
Jadi, kalaulah ada kenderaan berat yang terpaksa masuk nak bawak 
barang masuk ke rumah ke, palang itu boleh dibukak untuk sementara 
waktu, kemudian di, dikunci balik.  Ini, adakah Kerajaan Negeri ataupun 
Majlis akan memberikan tumpuan terhadap cadangan ini?  Sekian, 
terima kasih. 
 
YB ADUN Bahau: Terima kasih soalan tambahan daripada Yang 
Berhormat Jeram Padang yang mengenai bagaimana kerajaan ingin 
menarik perhatian ataupun menarik minat supaya syarikat lori ataupun 
pemandu-pemandu ini mereka menghentikan lori mereka di tapak depo 
yang telah pun disediakan.  Saya rasa dalam perkara ini, sebenarnya itu 
adalah merupakan tanggungjawab syarikat tersebut ataupun 
tanggungjawab pemandu lori tersebut.  Saya rasa yang paling penting 
kita perlu mendidik masyarakat kita supaya adanya tanggungjawab 
untuk memastikan di kawasan perumahan kita sentiasa bebas daripada 
apa-apa kacau ganggu. 
 
Kita memang sedia maklum, adanya anak pemandu lori mengadu kepada 
saya, kita ambil tindakan terhadap mereka, tetapi ayah mereka susah 
payah nak cari makan. Tetapi saya rasa yang paling penting adalah 
tanggungjawab mereka untuk pastikan lori park di tempat yang selamat 
kerana kita, itu adalah untuk kepentingan orang awam.  Saya rasa itu 
sesuatu perkara yang, siapa-siapa pun tak boleh bertolak ansurlah.  Dan 
saya berharap ahli-ahli Yang Berhormat sekalian, kalau dalam perkara 

ini, kalau terima sebarang aduan yang sebegini, boleh mengadu terus 
kepada PBT ataupun kepada saya. 
 
Dan seterusnya mengenai cadangan Yang Berhormat Jeram Padang: 
pemasangan palang penghalang untuk masuk ke taman.  Itu 
kemungkinan dia cadangan yang baik da, da, dari segi permukaanlah.  
Tapi kalau kita pasang penghalang, dia mungkin akan juga menyebabkan 
ka, katakan berlakunya kecemasan, mungkin jentera bomba kita tak 
dapat masuk ke kawasan tersebut.  Saya rasa yang paling penting selain 
daripada penguatkuasan daripada PBT, ataupun penguatkuasaan 
daripada JPJ, yang, yang paling penting saya rasa kita perlu memastikan 
rakyat kita, mereka dapat memupuk tanggungjawab bersamalah untuk 
kita sama-sama menjaga ketenteraman dan juga kesejahteraan 
penduduk kita yang tinggal di dalam taman.  Walau, walau 
bagaimanapun, saya rasa usaha penguatkuasaan ini kita akan terus 
laksanakan dan pada masa yang sama, pendidikan kepada orang awam 
dan juga mungkin dari segi promosi ataupun makluman mengenai 
tempat berhenti lori ataupun bas tersebut, kita perlu war-warkanlah 
kepada syarikat.  Itu saja.  terima kasih. 
 
YB ADUN Sri Tanjung: Dato’ Yang Dipertua. 
 
YB ADUN Jeram Padang: Dato’ Yang Dipertua. 
 
YB ADUN Sri Tanjung: Dato’ Yang Dipertua, saya soalan tambahan. 
 
YB ADUN Jeram Padang: Sebentar, saya kena tanya saya.  Ada yang tak 
parking di situ dikenakan bayaran kepada kenderaan berat yang 
mungkin nak gunakan tapak tersebut?  Kalau ada bayaran, apa, apa 
salahnya, saya tak pasti, kalau ada bayaran, saya mintaklah ia di, di, 
ditiadakan supaya mereka ni tak ada kos.  Dan kalau boleh, kawasan itu 
ambillah langkah-langkah yang selamat, yang boleh memberikan 
jaminan, bukan jaminanlah, sekurang-kurangnya kepercayaan kepada 
pemilik kenderaan bahawa kenderaan itu ada di tempat yang agak 
selamat.  Itu yang saya mintak. 
 
Dan saya juga ingin rakamkan ribuan terima kasihlah kepada Majlis 
Perbandaran Jempol kerana tempoh hari sepertimana Yang Berhormat 
Bahau mengatakan bahawa saya telah laporkan perkara ini, tindakan 
segera telah diambil.  Terima kasih kepada Majlis Perbandaran Jempol.  
Terima kasih. 
 
YB ADUN Sri Tanjung: Dato’ Yang Dipertua, boleh bagi soalan 
tambahan?  Saya memang setuju kenderaan berat tidak dibenarkan 
masuk taman tetapi itu jugak akan jalan, rosakkan jalan-jalan yang 

masuk taman.  Dan saya juga nak tahu daripada YB Bahau, apakah 
tindakan yang kereta-kereta yang simpan dalam, merata tempat tetapi 
kereta tu dah rosak, dan motosikal, lori 1 tan.  Saya memang terima kasih 
Majlis Perbandaran Port Dickson, mereka sentiasa ambil tindakan tegas 
dan mereka letak satu kertas membagi tempoh 14 hari.  Tetapi selepas 
14 hari pun saya nampak tuan punya kereta itu langsung tidak gerak.  So 
saya nak tahu jugak, apakah tindakan yang sepatutnya kita kena ambil.  
Jangan senarai hitam saja, tapi kalau boleh kita mintak daripada Majlis 
Perbandaran, mesti kena ada satu lori towing.  Kita dah letak 14 hari 
notis, kalau mereka tidak ada apa-apa tindakan, saya mintak lori towing 
itu angkut dan simpan satu stor, sampai tuan datang ke Majlis untuk 
selesaikan masalah itu.  Sekian, terima kasih. 
 
YB ADUN Gemencheh: Yang Berhormat Bahau, sedikit. 
 

YB ADUN Bahau: Ya, sila. 
 
YB ADUN Gemenceh: Terima kasih.  Tahniahlah ya, kepada Majlis 
Perbandaran Jempol menyediakan depo ataupun pelabuhan darat untuk 
kenderaan berat ni.  So ada tak cadangan-cadangan untuk mengadakan 
tempat parking-parking ataupun depo kenderaan ataupun pelabuhan 
darat untuk kenderaan berat ni kawasan-kawasan lain seperti di Tampin, 
Gemencheh dan jugak Gemas?  Terima kasih Yang Berhormat, terima 
kasih Dato’ Yang Dipertua. 
 
YB ADUN Bahau: Terima kasih soalan tambahan, cadangan, pandangan 
daripada Yang Berhormat Sri Tanjung dan juga Yang Berhormat 
Gemencheh.  Saya rasa apa yang disebutkan oleh Yang Berhormat Sri 
Tanjung tadi itu merupakan isu kenderaan terbiarlah.  Sama jugalah, 
kenderan itu park dekat situ, dia langsung tak bergerak, sebab kenderaan 
itu sudah rosak, ataupun peng, pemilik dia tak tahu mana nak pergi.  
Sama juga dengan apa yang disebut oleh Yang Berhormat Gemencheh, 
adakah kerajaan sedia untuk menyediakan tapak untuk membenarkan 
lori ataupun kenderaan-kenderaan terbiar ini kita simpan di situ. 
 
Saya rasa perkara yang pertama kita perlu lihat, tanggungjawab untuk 
memastikan kenderaan dihentikan di tempat yang selamat ataupun di 
tempat yang ditetapkan itu, itu memang atas tanggungjawab orang 
awam.  Itu yang pertama.  Yang kedua, kita memang apalah, secara 
idealnya adanya depo ataupun tempat berhenti untuk kenderaan berat 
ini memang sangat ideal.  Cuma, masalah dia, ia kebanyakan masa dia tak 
dapat sambutan daripada syarikat ataupun tak dapat sambutan daripada 
pemandu-pemandu kerana bagi mereka kalau depo itu dia berada di 
kawasan yang terlalu jauh, saya ambil contohlah, kalau dekat Bahau 
mereka nak park dekat Mahsan.  Kalau nak park dekat Mahsan dia lebih 

kurang dalam 5 – 6 kilometer.  Jadi, bagi mereka, ini bagi pemandu 
ataupun bagi syarikat, dia agak menyulitkan mereka. 
 
Tetapi saya rasa yang paling penting, memang merupakan 
tanggungjawab syarikat ataupun pemandu untuk memastikan 
kenderaan mereka selalu park di tempat yang sesuai ataupun park di 
tempat yang selamat.  Saya boleh kata syarikat sebenarnya mereka 
sendiri perlu menyediakan depo diri sendiri mereka.  Saya ambil contoh, 
kalau myBAS di Seremban, City Liner, mereka mempunyai depo mereka 
sendiri.  Sama juga dengan syarikat-syarikat yang lain, termasuk juga 
PBT kita, kenderaan kita, kita park di dalam premis kita.  Kita tak, tak 
park merata tempat.  Jadi saya rasa, tanggungjawab itu sangat penting 
khususnya orang ramai perlu adanya tanggungjawab tersebut untuk 
memastikan kenderaan mereka khususnya kenderaan berat, bas, 
ataupun kenderaan yang mereka tak nak pakai tu, perlulah letak di 
tempat yang sesuai. 
 
Mengenai apa yang disebut oleh Yang Berhormat Sri Tanjung tadi, dia 
kata kalau cuma setakat keluarkan notis 14 hari itu tak mencukupi.  
Tetapi salah satu masalah yang dihadapi oleh kebanyakan PBT kita, PBT 
kita memang sering mengambil tindakan terhadap ni masalah kenderaan 
terbiar.  Cuma kita adanya kekangan dari segi tempat simpan kenderaan 
terbiar.  Yang kedua, walaupun kita dah issue notis, tetapi kebanyakan 
masa dia tidak dihirau oleh pemilik-pemilik sebab kebanyakan masa 
pemilik-pemilik ini mereka dah hilangkan diri.  Dan pada masa yang 
sama sebenarnya ini bukan saja isu di Negeri Sembilan, tetapi ia 
merupakan salah satu masalah di seluruh negara sehingga KPKT satu 
ketika, kalau tak silap pada awal tahun ni, mantan Menteri KPKT juga 
mengatakan bahawa mereka sedang membuat pe, membuat pilot project 
di beberapa PBT di Malaysia untuk nak lihat macam mana nak 
menguruskan masalah kenderaan terbiar. 
 
Dan yang paling penting, walaupun kita boleh, kita boleh ada apa lori 
towing untuk mengangkat kenderaan terbiar tersebut, tetapi masalah dia 
kenderaan terbiar tersebut kita tak boleh nyahdaftar ataupun deregister.  
Kalau boleh nyahdaftar, boleh deregister, kita senang saja, PBT 
nyahdaftarkan kenderaan tersebut kita hantar, jadikan besi buruk, kita 
boleh tambahkan kita punya pendapatan.  Tetapi masalah kita, undang-
undang yang sedia ada, dia masih belum sampai tahap itu.  Dan saya 
difahamkan ketika Yang Berhormat Chennah menjadi Menteri 
Pengangkutan, beliau telah pun berusaha untuk nak memudahcarakan 
nyahdaftar kenderaan-kenderaan terbiar ini.  Jadi, bagi pihak Kerajaan 
Negeri kami amat berharaplah usaha untuk me, memudahcarakan 
nyahdaftar kenderaan ataupun deregistration dari register kenderan ini 
dapat dilaksanakan oleh pihak Kerajaan Persekutuan secepat 

mungkinlah supaya kita dapat selesaikan masalah kenderaan terbiar.  
Terima kasih Dato’ Yang Dipertua. 
 
YB Yang Dipertua Dewan: Terima kasih Yang Berhormat Bahau, 
sekarang saya persilakan Yang Berhormat Mambau. 
 
YB ADUN Mambau: Terima kasih Dato’ Yang Dipertua, Mambau 
kemukakan soalan pertama. 
 
YB ADUN Bahau: Terima kasih Dato’ Yang Dipertua, terima kasih Yang 
Berhormat Mambau.  Soalan Yang Berhormat Mambau mengenai padang 
bola sepak di Taman Rasah Jaya.  Untuk makluman Yang Berhormat 
Mambau kerja-kerja pemotongan rumput dan peng, penyelenggaraan 
padang umum Taman Rasah Jaya, Fasa 6 telah diserahkan kepada pihak 
SWCorp seperti mana memo perhubungan yang telah dikeluarkan oleh 
Jabatan Pembersihan Dan Kesihatan Persekitaran MBS sebanyak 2 kali 
pada 27 Oktober tahun 2020 dan 21 Jun tahun 2021.  Perkara ini juga 
telah pun ditekankan oleh Setiausaha Majlis bahawa tindakan perlu 
diambil oleh pihak SWCorp semasa Mesyuarat Pra Belanjawan Majlis 
Bandaraya Seremban pada tahun 2021 sekitar bulan Julai 2021 yang lalu.  
Terima kasih. 
 
YB Yang Dipertua Dewan: Saya persilakan Yang Berhormat Serting. 
 

YB ADUN Serting: Terima kasih Dato’ Yang Dipertua, saya kemukakan 
soalan 1. 
 
YAB ADUN Bahau: Terima kasih Dato’ Yang Dipertua, terima kasih 
soalan daripada sahabat saya Yang Berhormat ADUN Serting yang 
mengenai perkhidmatan bas percuma.  Untuk makluman Yang 
Berhormat Serting perkhidmatan bas percuma menggalakkan rakyat 
menggunakan pengangkutan awam serta memberi manfaat kepada 
mereka yang masih memerlukan dan bergantung kepada pengangkutan 
awam untuk bergerak.  
 
Perkhidmatan bas percuma ini juga dapat menjimatkan kos sara hidup 
dan meringankan beban golongan yang kurang berkemampuan.  Ini 
kerana bas percuma disediakan di laluan tumpuan yang memudahkan 
dan membantu pelbagai lapisan masyarakat mendapatkan 
perkhidmatan dari pejabat-pejabat kerajaan selain sekolah, hospital, Ibu 
Pejabat Polis, taman perumahan dan pasar raya mengikut keperluan dan 
tujuan masing-masing.  Terima kasih. 
 
YB ADUN Serting: Terima kasih jiran sebelah saya, sahabat saya, Yang 
Berhormat ADUN Bahau.  Jika ada datalah, sehingga hari ini berapa 

ramaikah penduduk khususnya di Daerah Jempol iaitu di laluan yang 
telah pun ditetapkan menggunakan perkhidmatan ini?  Terima kasih. 
 
YB ADUN Bahau: Terima kasih Yang Berhormat Serting.  Kalau tak silap, 
laluan Jempol salah satu laluan yang mendapat sambutan yang paling 
baiklah.  Setahu saya kalau dari segi keseluruhan Jempol dan juga 
Seremban, setahun lebih kurang 36 ribu, 36 ribu.  Dan untuk makluman 
Yang Berhormat Serting, seperti apa yang saya sebut tadi dalam jawapan 
saya, sebenarnya bas percuma ini khususnyalah kalau di kawasan 
Jempol, di kawasan Yang Berhormat dan juga di kawasan Bahau, dia 
memang telah pun memberi kemudahan kepada orang ramai khususnya 
katakan untuk orang Bahau, orang yang tinggal di Kampung Tuanku 
Puan Chik, yang ingin mendapatkan perkhidmatan kesihatan ataupun 
nak berjumpa doktor di Hospital Jempol, mereka boleh menggunakan 
bas percuma ter, tersebut direct dari, dari Taman Tuanku Puan Chik 
direct sampai ke Hospital Jempol.  Sama juga dengan penduduk yang 
tinggal di Bahau, katakan mereka nak pergi ke JKM untuk memohon 
bantuan, ataupun nak pergi ke KKM untuk update data mereka, mereka 
tak perlulah naik motor ataupun tumpang kereta orang, ataupun tak 
perlu bayar tambang, mereka boleh menggunakan bas percuma tersebut 
untuk sampai ke JKM.  Jadi, ini memang memberi manfaat kepada 
masyarakatlah. 
 
Dan saya juga di sini ingin apalah, mengalu-alukan Yang Berhormat, 
khususnya Yang Berhormat Serting-lah, boleh kita sama-sama war-
warkan untuk menggalakkan lebih ramai orang menggunakan 
pengangkutan awam ini.  Lebih, la, la, yang, yang penting pengangkutan 
awam ini dia percuma dan dia memudahkan orang ramai dan dia juga 
boleh mengurangkan kesesakan ataupun ke, masalah kekurangan 
parking di kawasan bandar.  Terima kasih Yang Berhormat. 
 
YB ADUN Jeram Padang: Dato’ Yang Dipertua, satu sahaja, berkenaan 
dengan bas percuma.  Dengan izin.  Ada tak jadual pergerakan bas 
percuma tu dipaparkan di mana-mana?  Kalau tidak, saya cadangkan ia 
dipaparkan agar orang ramai tahu pukul berapa ada bas, di tempat 
tersebut.  Terima kasih. 
 
YB ADUN Bahau: Okay, terima kasih Yang Berhormat ADUN Jeram 
Padang, itu cadangan yang baik.  Saya akan cadangkan supaya syarikat 
itu dia memaparkan jadual di semua bus stop-lah untuk memudahkan 
orang ramai.  Itu memang perkhidmatan yang amat baiklah.  Saya harap 
kita sama-sama untuk mempromosikan supaya lebih ramai orang dapat 
menikmati perkhidmatan ini.  Terima kasih. 

YB Yang Dipertua Dewan: Terima kasih Yang Berhormat Bahau.  
Seterusnya saya persilakan Yang Berhormat Temiang. 
 
YB ADUN Temiang: Terima kasih Dato’ Yang Dipertua Dewan, saya 
kemukakan soalan pertama. 
 
YB ADUN Ampangan: Dato’ Yang Dipertua, terima kasih Yang 
Berhormat Temiang yang bertanya tentang pembinaan pelabuhan baru 
di Port Dickson.  Dato’ Yang Dipertua, Kerajaan Negeri telah menerima 
permohonan dan bersetuju memberi hakmilik kepada Perbadanan NS 
bagi tujuan jeti tambahan di Port Dickson termasuk jeti Arang.  Dalam 
perancangan, akan ada untuk mempertingkatkan pelabuhan di Port 
Dickson dengan mewujudkan home port kepada cruise liners.  Namun 
begitu, projek ini masih di peringkat perancangan dan perincian 
berhubung perkara ini akan diputuskan kelak.  Terima kasih Dato’ Yang 
Dipertua. 
 
YB Yang Dipertua Dewan: Terima kasih Yang Berhormat Temiang, 
Yang Berhormat Ampangan.  Seterusnya saya persilakan Seri Menanti. 
 
YB ADUN Seri Menanti: Terima kasih Dato’ Yang Dipertua, terima kasih 
banyak-banyak.  Saya mengemukakan soalan yang pertama. 
 
YB Yang Dipertua Dewan: Haa, Sikamat. 
 
YAB ADUN Sikamat: Yang Berhormat Dato’ Yang Dipertua, terima kasih 
soalan Yang Berhormat ADUN Seri Menanti mengenai projek Jabatan 
Pengairan Dan Saliran Negeri Sembilan.  Dato’ Yang Dipertua, jumlah 
projek dan nilai projek menggunakan peruntukan Kerajaan Pusat dan 
Kerajaan Negeri yang telah dilaksanakan oleh Jabatan Pengairan Dan 
Saliran Negeri Sembilan dalam kawasan DUN Seri Menanti bagi tahun 
2021 adalah seperti berikut: 
 
Senarai projek yang menggunakan peruntukan Kerajaan Pusat dalam 
DUN Seri Menanti bagi tahun 2021: 
 
i. Kerja-kerja pemuliharaan Sungai Terachi dan kerja-kerja lain 

yang berkaitan di Kampung Lanjut Manis, Mukim Terachi, Daerah 
Kuala Pilah – 83 ribu. 
 

ii. Kerja-kerja pemuliharaan Sungai Terachi dan kerja-kerja lain 
berkaitan di Kampung Ulu Bendul, Mukim Terachi, Daerah Kuala 
Pilah – 100 ribu. 

iii. Kerja-kerja menyelenggara Jalan Pertanian Kampung Gunung 
Pasir, Daerah Kuala Pilah – 92 ribu. 

 
iv. Kerja-kerja penyaluran anak air Kampung Tanjung Beringin dan 

Sungai Seri Menanti serta lain-lain kerja berkaitan di Mukim Seri 
Menanti, Daerah Kuala Pilah, Negeri Sembilan – 49,540.00. 

 
v. Kerja-kerja membina struktur penahan tebing serta lain-lain kerja 

berkaitan di Kg. Parit Istana, Mukim Terachi – 49,455.00. 
 

vi. Kerja-kerja pemuliharaan Sungai Parit yang mengatasi risiko 
banjir di Mukim Terachi, Daerah Kuala Pilah – 19,140.00. 

 
Total: [ringgit]393,135.60 sen. 
 
Senarai projek yang menggunakan peruntukan Kerajaan Negeri dalam 
DUN Seri Menanti: 
 
i. Kerja-kerja menyelenggara ibu bekalan di Skim Pengairan 

Tanjung Ipoh serta lain-lain kerja berkaitan, Daerah Kuala Pilah – 
56,550.00. 
 

ii. Kerja-kerja pengukuhan struktur tebing di Skim Pengairan 
Terachi Bt. 17 serta lain-lain kerja yang berkaitan di Daerah Kuala 
Pilah – 50,500.00. 

 
iii. Kerja-kerja menaik taraf paip buang Tapak Pesta Ngoca dan lain-

lain kerja berkaitan di Skim Pengairan Terachi Bt. 17, Daerah 
Kuala Pilah – [ringgit]415,574.40 sen. 

 
iv. Kerja-kerja menyelenggara rumah Kuarters Ibu Bekalan Terachi 

Bt. 17 – 19,950.00. 
 
v. Kerja-kerja membina struktur penahan tebing Kg. Kok Talang 

serta lain-lain yang berkaitan – 19,900.00. 
 
vi. Kerja-kerja menyelenggara tali air kolam ternakan air tawar Kg. 

Bukit Gunung Pasir serta lain-lain kerja berkaitan – 112,380.00. 
 
vii. Kerja-kerja membina struktur penahan tebing di kolam Londa 

Naga dan lain-lain kerja berkaitan – 19,246.00 
 
viii. Kerja-kerja membina struktur penahan tebing di Kg. Hujung 

Tanjung serta lain-lain bekalan berkaitan di Mukim Seri Menanti – 
52,670.00. 

ix. Kerja-Kerja Membina Struktur Penahan Tebing Sungai Gunung 
Pasir serta lain-lain kerja berkaitan di Kg. Gunung Pasir, Mukim 
Seri Menanti – 87,220.00 

 

x. Kerja-kerja membina struktur penahan tebing di Kg. Buyau serta 
lain-lain kerja berkaitan di Kg. Gunung Pasir, Mukim Seri Menanti 
– 35,968.00. 

 

xi. Kerja-kerja menyelenggara Jalan Pertanian Kg. Solok Paku, Daerah 
Kuala Pilah – 358,750.00 ringgit. 

 

xii. Kerja-kerja menyelenggara Jalan Pertanian Kg. Solok Mura, 
Daerah Kuala Pilah – 100 ribu. 

 

xiii. Dan kerja-kerja, terakhir, kerja-kerja menyelenggara Jalan 
Pertanian Kok Talang, Kg. Kok Talang, Daerah Kuala Pilah – 100 
ribu. 

 
Dengan kesluruhan jumlah peruntukan kerajaan Negeri sebanyak 1.428 
juta.  Terima kasih Dato’ Yang Dipertua. 
 
YB ADUN Seri Menanti: Pertama saya nak ucapkan terima kasih ya, 
kepada Yang Berhormat Sikamat.  Banyak yang diturunkan di Seri 
Menanti.  Cuma Dato’ Yang Dipertua, ada kawasan-kawasan ni yang tak 
diurus dengan baik, sungai ni, dan menyebabkan banjir.  Jadi, hari ni pun 
masih lagi banjir ni.  Saya kena tengok hari ni, sekejap kang, nanti ya, 
untuk menguruskan banjir tersebut.  Jadi harapan saya kepada JPS 
supaya rancang elok-elok ya.  Jangan berlaku lagi banjir sebab 
pengalaman yang lalu pernah ya, pegawai yang dulu, buat kerja elok dan 
rancang elok, dan akhirnya apabila hujan yang keterlaluan, kita tak 
mengalami banjir.  Rumah-rumah yang ada di tepi sungai tadi, tak ber, 
tak, tak masuk air pun ya.  Tak berlaku banjir sebab apa, sungai tadi 
diselenggara.  Yang diselenggara tadi apabila disebut oleh Yang Amat 
Berhormat Sikamat tadi di kawasan-kawasan Gunung Pasir.  Tapi di 
kawasan-kawasan yang di Kampung Tengah dan sebagai tadi ya, dengan 
runtuhan tanah, dengan, dengan runtuhan apa tu, buluh-buluh 
menghalang ya, kelancaran air yang situ lalu, tidak diurus dengan baik.  
Dan saya harap ya, dalam keadaan sekarang ni ya, dapat disegerakan ya, 
untuk penyelenggaraan sungai ini ya, Sungai Seri Menanti ni ya.  Bukan 
saja daripada tadi, daripada Gunung Pasir, tetapi di bawah Gunung Pasir 
tadi, Kampung Tengah ya, di Tanah Data, Kampung Mura dan sebagainya, 
hinggalah ya, sampai ke jambatan laluan Persekutuan tadi ya, 
diselenggara dan yang boleh mengelakkan, insyaAllah boleh 
mengelakkan banjir seperti pengalaman yang dulu ya, saya tengok yang 

dulu pun ya, daripada pegawai daripada JPS buat, lakukan perkara ini 
dan alhamdulillah tak ada banjir walaupun hujan lobek. 
 
Hari ini, semalam kita tak hujan, tapi di Seri Menanti hujan lobek, Dato’ 
Yang Dipertua, di Pilah hujan lobek dan akhirnya ya, tigo ompek orang 
dah ngadu rumah dimasuki air.  Jadi hantar video dengan saya tadi, dan 
dah ada dah yang hantar maklumat kepada Menteri, bukan kepada 
Menteri Besar lagi dah, kepada Perdana Menteri, kepada Tengku Zafrul; 
Menteri Kewangan.  Saya kata: alhamdulillah-lah, harap, kita harapkan 
Tengku Zafrul akan, Menteri Kewangan akan, akan turunkan duit ya.  Jadi 
aduan mereka ni nampak eh, orang, orang Seri Menanti dia lebih advance 
Dato’ Dipertua, kalau tak dia mengadu Tuanku, dia mengadu kepada, 
kepada Menteri Kewangan.  Itu handal eh orang Seri Menanti, Dato’ Yang 
Dipertua. 
 
Jadi, harapan saya, saya mintak ya, pihak JPS kena lihat sikitlah, buek kojo 
sikit, tengok sikit kek situ ….. 
 
YB Yang Dipertua Dewan: [percakapan secara off mic] 
 
YB ADUN Seri Menanti: Ado Dato’ Yang Dipertua, kampung dio.  Jadi 
kampung dia tadi, sebab tu dia beri perhatian sikit.  Jadi, yang kampung 
yang kono tadi kampung Menteri Kewangan.  Jadi JPS nampak eh buek 
tak tahu je kek sini.  Jadi harapan saya kepada Pengarah JPS, kepada JPS-
lah, kepada JPS tolong ambil perhatian ya, untuk selenggara tompek ni.  
Kalau tak nanti bukan eh, apa ni, JPS yang kono, wakil rakyat pulak yang 
kono, wakil rakyat yang disalahkan.  Betul tak Yang Dipertua kan?  Wakil 
rakyat pulak disalahkan; dio tak kojo, wakil rakyat tak kojo, dio kato.  
Walhal eh kito dah bagitau dah supaya diselenggara kawasan-kawasan 
ni.  Itu saja Dato’ Yang Dipertua ya.  Terima kasih. 
 
YAB ADUN Sikamat: Terima kasih Dato’ Yang Dipertua.  Terima kasih 
soalan tambahan, atas makluman tersebut.  Dia tak ngadu kat Ahli 
Parlimen ko?  Dato’ Yang Dipertua, saya akan ambil maklum perkara 
tersebut untuk diambil tindakan oleh pihak JPS.  Terima kasih Dato’ Yang 
Dipertua. 
 
YB Yang Dipertua Dewan: Terima kasih Yang Amat Berhormat Dato’ 
Seri.  Seterusnya saya persilakan Yang Berhormat Rahang. 
 
YB ADUN Rahang: Terima kasih Dato’ Yang Dipertua, Rahang 
mengemukakan soalan kedua. 
 
YB ADUN Paroi: Terima kasih Yang Berhormat Dato’ Yang Dipertua, 
terima kasih kepada Yang Berhormat ADUN Rahang yang begitu prihatin 

tentang atlet-atlet orang kurang upaya Negeri Sembilan.  Yang 
Berhormat ADUN Rahang bertanyakan adakah Kerajaan Negeri 
bercadang untuk menaikkan semula pasukan atlet-atlet OKU dari Negeri 
Sembilan dan adakah mereka menerima sebarang bantuan daripada 
pihak Kerajaan Negeri. 
 
Yang Berhormat Dato’ Yang Dipertua, Jabatan Belia dan Sukan Negeri 
Sembilan dengan kerjasama Kerajaan Negeri Sembilan setiap tahun kita 
telah melaksanakan beberapa program pembangunan sukan bagi 
golongan orang kurang upaya dalam mengenal pasti bakat-bakat baru di 
peringkat akar umbi.  Selain itu, terdapat juga program / aktiviti 
berterusan bagi atlet-atlet OKU sedia ada bagi mempertingkatkan 
prestasi mereka ke peringkat yang lebih tinggi.  Antara program yang 
telah dilaksanakan ialah: 
 
i. Program Inspire i-Talent – Program ini memberi peluang kepada 

golongan OKU untuk menonjolkan bakat-bakat mereka mengikut 
sukan-sukan yang diminati. 
 

ii. Program yang kedua ialah Program Insipire i-Train – Program ini 
adalah untuk mengenal pasti kategori ketidakupayaan atlet 
tersebut dan sekaligus mencari bakat baru di kalangan atlet OKU. 

 
iii. Program Synergy Inspired – pihak jabatan menghantar atlet-atlet 

OKU ke sirkit-sirkit yang telah dianjurkan oleh Majlis Sukan 
Negara. 

 
iv. Dan seterusnya adalah Kejohanan Para SUKMA – pihak jabatan 

turut menghantar alet-atlet OKU mewakili Negeri Sembilan ke 
kejohanan tersebut di mana bakat-bakat mereka dicungkil dan 
diberikan peluang untuk mereka membuktikan keupayaan dalam 
peringkat kebangsaan iaitu Kejohanan Para SUKMA. 

 
v. Pihak Jabatan dan Kerajaan Negeri juga sentiasa berkerjasama 

bersama Persatuan Sukan Rekreasi Orang Kurang Upaya Negeri 
Sembilan (PESRON) dan jugak Persatuan Sukan Orang Pekak Dan 
Bisu Negeri Sembilan (MSDEAF) dalam melaksanakan program-
program sukan OKU.  Yang terkini kita merancang untuk 
mengadakan Kejohanan Futsal OKU Peringkat Kebangsaan yang 
akan dianjurkan oleh Negeri Sembilan pada tahun 2022 nanti, 
insyaAllah. 

 
Bagi pertanyaan yang kedua, Pasukan Para SUKMA Negeri Sembilan 
telah menerima bantuan sebanyak 50 ribu ringgit daripada pihak 
Kerajaan Negeri pada tahun 2018 bagi penyediaan kontinjen ke 

Kejohanan Para SUKMA Kali Ke-19 yang telah dilaksanakan pada 21 
sehingga 28 Oktober 2018 di Ipoh, Perak.  
 
Selain daripada itu, pasukan, Kerajaan Negeri jugak, Kerajaan Negeri 
Sembilan jugak telah memberikan insentif ya, kepada mereka yang telah 
memenangi pingat di Kejohanan Para SUKMA hari tu sebanyak 
RM134,000.00 ringgit kepada kepada atlet-atlet OKU Negeri Sembilan 
yang berjaya memenangi pingat di Kejohanan SUKMA 2018.  Ini 
membuktikan bahawa Kerajaan Pakatan Harapan Negeri Sembilan, kita 
memberikan layanan sama adil kepada atlet-atlet kita sama ada mereka 
adalah pasukan daripada Para SUKMA; OKU mahupun pasukan daripada 
SUKMA itu sendiri ya.  Tidak ada perbezaan.  Setengah-setengah negeri, 
mereka membezakan ya, antara SUKMA lebih tinggi sikit, dan para 
SUKMA ini kurang sikit.  Tapi Kerajaan Pakatan Harapan Negeri Sembilan 
kita bagi sama.  Kalau pingat emas dapat 3,000.00 bagi SUKMA, begitu 
jugak Para SUKMA kita beri jugak 3,000.00 ringgit. 
 
InsyaAllah SUKMA dan Para SUKMA pada tahun 2022 ini dijangka akan 
diadakan di Bukit Jalil, yang akan dianjurkan oleh Majlis Sukan Negara, 
mengambil peluang untuk meng, selang selikan antara kejohanan yang 
dianjurkan di negeri dan kejohanan yang akan dianjurkan oleh Majlis 
Sukan Negara.  Bagi kita menyesuaikan dengan keadaan ekonomi yang 
kurang baik, maka Kerajaan Persekutuan dan, perbincangan dengan 
Kerajaan-Kerajaan Negeri untuk bersetuju supaya diselang selikan 
penganjuran oleh pihak Kerajaan Negeri dan pihak Majlis Sukan Negeri.  
Terima kasih Dato’ Yang Dipertua. 
 
YB ADUN Rahang: Terima kasih.  Soalan tambahan.  Bagaimanakah 
pencapaian pasukan atlet Para SUKMA Negeri Sembilan dalam 
Kejohanan Para SUKMA yang terkini? 
 
YB ADUN Paroi: Terima kasih ADUN Rahang.  Alhamdulillah, kontinjen 
Para SUKMA Negeri Sembilan, kita telah menggondol 42 pingat: 11 
pingat emas, 15 perak dan 16 gangsa.  Antara sukan yang paling 
menonjol adalah sukan catur, di mana Negeri Sembilan telah memenangi 
5 pingat emas, 4 perak dan 3 gangsa.  Muncul antara negeri yang terbaik 
dari segi sukan catur ini.  Dan olahla, olahragawati Para SUKMA yang 
terbaik bagi kejohanan di Ipoh itu, pada tahun 2018 adalah atlet OKU 
Negeri Sembilan iaitu saudari Nur Feiqha Maulad Mohd. Halil yang 
dinobatkan sebagai olahragawati Para SUKMA 2018.  Dan secara 
keseluruhannya pencapaian kontinjen Para SUKMA Negeri Sembilan 
adalah membanggakan dan antara 5 pasukan terbaik ya, di, di kalangan 
negeri-negeri yang bertanding.  Terima kasih Dato’ Yang Dipertua. 

YB Yang Dipertua Dewan: Terima kasih Yang Berhormat Rahang, 
terima kasih Yang Berhormat Paroi.  Seterusnya saya persilakan Yang 
Berhormat Chembong. 
 
YB ADUN Chembong: Dato’ Yang Dipertua, sedih semalam ada lagilah 
bila elaun Dato’ Yang Dipertua tak dinaikkan.  Jadi hari ni saya mintak 
soalan lisan saya dijadikan, diberikan jawapan bertulis, Dato’ Yang 
Dipertua.  Terima kasih. 
 
YB ADUN Bukit Kepayang: Dato’ Yang Dipertua, kita nak jawab secara 
lisan. 
 
YB ADUN Chembong: Saya mohon diberikan jawapan bertulis.  Saya dah 
cakap tadi. 
 
YB ADUN Bukit Kepayang: Saya tak dapat jawab ke Dato’ Dipertua?  
Saya min, mohon supaya dijawab secara lisan.  Ya.  Dato’ Yang Dipertua, 
sebenarnya saya ingin kongsikan di Dewan yang mulia ini, bahawa 
keluarga ibu saya berasal dari Pedas.  Maka saya terpanggil untuk jawab 
soalan daripada Yang Berhormat Chembong. 
 
YB ADUN Chembong: Dato’ Yang Dipertua, padanlah, orang Pedas 
memang cantik-cantik, Dato’ Dipertua. 
 
YB ADUN Bukit Kepayang: Betul ya? 
 
YB ADUN Chembong: Ya. 
 
YB ADUN Bukit Kepayang: Terima kasih.  Terima kasih kepada Yang 
Berhormat Chembong bertanyakan berapakah bilangan miskin tegar 
dalam kawasan Chembong. 
 
Mengikut data berdasarkan sistem eKasih sehingga Oktober 2021, 
bilangan Ketua Isi Rumah (KIR) yang disahkan miskin tegar rujukan PGK 
Tahun 2019 Negeri Sembilan Strata Perkapita di kawasan DUN 
Chembong adalah sebanyak 169, tak termasuk Yang Berhormat, 
walaupun tak naik elaun. 
 
Walau bagaimanapun, JKM telah menyalurkan bantuan bagi golongan 
miskin di ADUN Kawasan Chembong seramai 1,510 orang.  Saya ingin 
merakamkan tahniah dan terima kasih kepada KPWKM, Kementerian 
yang sudah mengambil pendekatan yang betul dari segi politik untuk 
meminda istilah skim bantuan.  Dulu Bantuan Orang Tua, sudah ditukar 
kepada Bantuan Warga Emas.  Sebanyak 586 jumlah penerima dengan 
jumlah peruntukan 293 ribu.  Bantuan Kanak-Kanak seramai 270 

penerima dengan jumlah peruntukan 119,450.00 ringgit.  Yang ketiga, 
dulu panggil Elaun Pekerja Cacat, sekarang sudah tukar ke Elaun Pekerja 
Orang Kurang Upaya (EPOKU) 208 penerima dengan per, jumlah 
peruntukan 93,600.00 ringgit.  Yang keempat, Bantuan OKU Tidak 
Berupaya Bekerja (BTB) seramai 137 orang, untuk jumlah 41,100.00 
ringgit.  Yang kelima, Bantuan Penjagaan Pesakit/OKU Terlantar (BPT) 
seramai 38 orang dengan jumlah peruntukan 19 ribu.  Yang keenam: 
Bantuan Am atau di Negeri Sembilan kita beri satu jenama (B4U) se, 
seramai 263 orang dengan jumlah peruntukan 69,530.00 ringgit.  Untuk 
Bantuan Anak Pelihara – 7 orang, untuk jumlah peruntukan 2,500.00.  
Dan untuk Bantuan Latihan Apprentis (BLP) seorang sahaja – 200.00 
ringgit.  Jumlah: 1,510 orang, jumlah peruntukan sebanyak 638,380.00 
ringgit.  Terima kasih. 
 
YB ADUN Chembong: Dato’ Dipertua, ado balik soalan tambahan Dato’ 
Dipertua.  Dato’ Dipertua, beberapa tahun lepas, Daerah Rembau pada 
satu ketika telah keluar daripada ataupun telah mendapat satu tahap 
sifar miskin tegar, Dato’ Yang Dipertua.  Tapi nampaknya bilangan ini 
kembali datang ataupun bertambah, ada semula mungkin disebabkan 
beberapa faktor.  Mungkin ketua keluarganya meninggal dan sebagainya.  
Paras Garis Kemiskinan telah naik umpamanya, Dato’ Dipertua.  Saya 
telah merancang dengan agensi-agensi, jabatan-jabatan terutamanya di 
dalam Jawatankuasa Tindakan Daerah untuk kita sama-sama melihat 
mengurangkan ataupun seboleh mungkin menjadikan golongan miskin 
tegar ini kosong ataupun seboleh mungkinnya kita kurangkan, Dato’ 
Dipertua.  Saya mohon bolehkah kiranya pihak Kerajaan Negeri 
membekalkan kami dengan senarai penuh miskin-miskin tegar ni Dato’ 
Dipertua ya?  Terima kasih banyak. 
 
YB ADUN Bukit Kepayang: Terima kasih kepada soalan tambahan Yang 
Berhormat Chembong.  Sebenarnya langkah-langkah telah diambil oleh 
kerajaan untuk mengurangkan bilangan miskin di, miskin tegar di 
Chembong.  KIR yang produktif diberi peluang untuk menambah peluang 
pendapatan tambahan.  Contoh, di, mereka diberikan mesin rumput 
untuk buat kerja part time pembersihan kawasan.  AIR juga diberi latihan 
untuk membuat pendapatan sampingan seperti cottage industry, dengan 
izin, menjahit, memasak, membuat kek dan juga kraftangan.  Kalau 
mereka tiada rumah, Unit Pembangunan akan, Pejabat Daerah akan 
bantu untuk dapatkan PPRT.  Kalau mereka ada tanah, Pejabat Daerah 
membantu untuk mendapatkan Rumah Harapan.  Bagi membantu 
mengurangkan kos hidup, Jabatan Pertanian juga ada sediakan kursus 
untuk tanaman sayuran bertujuan untuk menampung keperluan harian 
bahan makanan dan juga jualan.   

Yang, Dato’ Yang Dipertua, bagi kebajikan anak-anak, Pejabat Daerah 
akan memastikan anak-anak mendapat pendidikan yang sepatutnya.  
Bantuan pendidikan diberikan untuk menggalakkan anak-anak ke 
sekolah.  Dato’ Yang Dipertua, Pejabat Daerah juga setiap tahun 
menyediakan Bantuan Awal Persekolahan berbentuk beg sekolah, baju 
sekolah, kasut sekolah, peralatan lain untuk membantu ibu bapa yang 
berpendapan, berpendapatan rendah menghantar anak ke sekolah.  
Bantuan ini juga menggunakan peruntukan di bawah Akaun Amanah 
Keluarga Miskin. 
 
Dan juga, Kerajaan Negeri menyediakan tapak pusat penjaja di Rembau 

Central sebanyak 28 tapak, membina kiosk penjaja sebanyak 34 biji.  
Semuanya sudah diserahkan pertengahan November lepas.  Kos 
pembinaan kiosk tersebut adalah sebanyak 366 ribu.  Saya juga 
difahamkan bahawa Pejabat Penyelaras DUN telah membantu membaik 
pulih rumah golongan miskin tegar pada tahun 2020 sebanyak 40 biji 
telah dibaik pulih, 2 bijik yang terlalu daif di Kampung Solok Jelawai 
difahamkan tidak jauh dari kampung Yang Berhormat Chembong.  Dan 
juga di Batu Hampar, yang telah dibaik pulih bersama pihak Angkatan 
Tentera dari Markas 1 Briged.  Hampir 100 ribu digunakan untuk 
program baik pulih tahun 2020 dan, pada tahun 2021 pen, Pejabat 
Penyelaras telah baik pulih rumah sebanyak 33 rumah dengan 
peruntukan 156 ribu.  Anggaran sebanyak 27 rumah lagi akan dibantu 
oleh Penyelaras DUN untuk tahun hadapan 2022. 
 
Bantuan lain untuk miskin tegar adalah bantuan pengkebumian, bantuan 
anak sekolah, tablet PdPR, peralatan sokongan kesihatan.  Dari Jun 2020 
hingga November 2021, di, katil pesakit – 7 biji, wheel chair – 73 biji, alat 
bantuan pernafasan – 3, pampers – 188 beg, tongkat dan lain-lainnya 
telah disediakan oleh Pejabat Penyelaras DUN.  Dan juga menyediakan 
kenderaan ke hospital.  Maka kerajaan yang prihatin senantiasa 
memikirkan dan membela nasib miskin tegar.  Dan kita akan cuba sedaya 
upaya untuk mengurangkan atau mensifarkan miskin tegar di semua 
kawasan Negeri Sembilan.  Maka kita akan teruskan untuk membantu 
sebagai pemimpin masyarakat juga, juga perlu meng, menjentik 
semangat untuk miskin tegar berusaha keluar dari kemiskinan. 
 
Dan saya harap senarai yang dimintak itu, boleh diberikan, dibekalkan 
kepada ADUN Chembong supaya kita sama-sama dapat membantu 
miskin tegar.  Terima kasih. 
 
YB Yang Dipertua Dewan: Terima kasih Yang Berhormat Bukit 
Kepayang.  Tadi pasal Chembong ni, rajin mengusik saya ni.  Saya kena 
jawab jugak sikitlah.  Sebenarnya pindaan elaun yang kita buat tu bukan 
untuk Speaker saja, untuk semua ADUN ya, ADUN.  Itu yang kita luluskan 

tu sebenarnya di peringkat Dewan.  Cuma peringkat Kerajaan Negeri 
saya ingat MB ada, ada perkara-perkara yang difikirkan ditangguhkan.  
Jadi, yang banyaknya sebenarnya untuk tuan-tuanlah, 36 ADUN.  Yang 
mungkin dulu ada driver, sekarang tak ada driver.  Kita masukkan 
macam-macamlah elaun untuk keperluan semasa.  Jadi, saya mintak, 
terpulang kepada MB untuk fikirkan semula.  Tapi bukan saya seorang 
ya, semua.  Ni Speaker dia, anak buah dia sama ada pembangkang, 
kerajaan, anak buah dia semua.  Jadi, apa yang Chembong sobut tu, saya 
rasa Chembong tahu, sebab kita dah panggil semua sekali dulu untuk 
buat pindaan ni.  Wakil kerajaan ada, wakil kita pun, wakil pembangkang 
pun ada.  Jadi saya secara apanya, sebagai seoranglah daripada ADUN-
ADUN ni, saya rasa bukan elaun saja, gaji pun kena pinda sebenarnya.  
Kita antara gaji yang terendah.  Sekian.  Saya teruskan soalan.  Kang jadi 
satu polimik.  Okay, silakan Lobak. 
 
YB ADUN Lenggeng: Dato’ Speaker, Dato’ Speaker.  Saya nak bercakap 
sikit, sikit je, ulasan. 
 
YB Yang Dipertua Dewan: Oh, apa Lenggeng?  Soalan tambahan ke apa? 
 
YB ADUN Lenggeng: Saya nak tanya kepada kawan-kawan yang ada 
sinilah.  Setuju ke supaya MB revise balik kita punya semua elaun dan, 
dan, dan, dan, dan seumpama dia?  Yang masalah MB ni, dan saya pun, 
kami pun faham, backbenchers isunya nanti tak nak di, dijadikan isu 
politik oleh pembangkang katanya.  Tu yang nak tanya kat sini aa ha.  
Boleh tak?  Wallahu’alam. 
 
YB Yang Dipertua Dewan: Dia, kalau setuju dikatakan setuju.  Oh tak 
boleh cakap? 
 
YB ADUN Linggi: Kita serah kepada Speaker-lah sebenarnya. 
 
YB Yang Dipertua Dewan: Dia orang serah kepada Speaker sebab 
Speaker ni anak buah dia yang punya punca saya buat dulu sebab apa, 
ada ADUN yang jumpa saya.  Dia kata sekarang ni, dia kata semua naik, 
dia kata driver pun dah tak ada.  Driver dah gaji duit sendiri, dia kata.  Saya 
pun kesian jugak.  Saya tengok YB Chembong pergi kenduri hari tu, 
berlolah-lolah dio bawak kereto sorang-sorang.  Kenduri itu hari kan ….. 
 
YB ADUN Sri Tanjung: Dato’ Yang Pertua, Dato’ Yang Pertua.  Setuju 
memang setuju, tapi masa tidak diizinkan kerana pandemik COVID. 
 
YB Yang Dipertua Dewan: Okay.  MB nak cakap tak?  Taknak.  Jadi, 
Speaker ni lotih dongar eh, rayu, apa tuan-tuan punya ni, kehendak ni.  
Saya kena majukan jugak kehendak tuan-tuan ni.  Tapi, Dewan ni saya 

nak sebutlah, bukan untuk apa, Negeri Sembilan ni antara terendahlah, 
sebab kita buat lebih awal dulu, pindaan gaji, elaun semua, kita lebih awal 
daripada Parlimen dan lain-lain.  Jadi tak apa, ini akan dibincang oleh 
pihak kita balik semulalah.  Akan perbincangan MB, saya tak berani nak 
cakap kat sini.  Okay.  Saya teruskan kepada ADUN Lobak.  Lobak ya. 
 
YB ADUN Lobak: Terima kasih Dato’ Dipertua, saya kemukakan soalan 
nombor 1. 
 
YAB ADUN Sikamat: Dato’ Yang Dipertua, ADUN Lobak menanyakan 
mengenai Insolvensi.  Dato’ Yang Dipertua, berdasarkan maklumat 
daripada Jabatan Insolvensi Malaysia Cawangan Negeri Sembilan yang 
mentadbir kes-kes individu yang dijatuhkan bankrap melalui Perintah 
Kebankrapan dan Perintah Penerimaan dan Perintah Penghukuman 
sebelum pindaan Akta Insolvensi 1967 [Akta 360] yang berkuatkuasa 
pada 6 Oktober 2017, jumlah kes kebankrapan di Negeri Sembilan dari 
tahun 2015 hingga 2021 adalah seperti berikut: 2015 – 798 kes, 2016 – 
954 kes, 2017 – 743 kes, 2018 – 789 kes, 2019 – 713 kes, 2020 – 444 kes 
dan sehingga September 2021 sebanyak 199 kes.  Berjumlah 4,640. 
 
Untuk makluman sidang Dewan sekalian, terdapat beberapa cara untuk 
seseorang individu melepaskan diri dari kebankrapan, iaitu dengan 
perintah pembatalan di bawah seksyen 105 Akta 360, perintah 
pelepasan mahkamah di bawah seksyen 33(3) Akta 360 dan melalui Sijil 
Ketua Pengarah Insolvensi di bawah seksyen 33A Akta 360.  Bagi tempoh 
dari tahun 2016 hingga tahun 2021, berikut merupakan data pecahan 
pelepasan kebankrapan ini: 
 

 Bagi tahun 2016 pembatalan sebanyak 63, pelepasan mahkamah 
sebanyak 2, pelepasan Sijil Ketua Pengarah Insolvensi – 271.  Jumlah 
dilepaskan – 336. 
 

 Bagi tahun 2017 sebanyak 72 kes pembatalan, pelepasan mahkamah 
– 5, pelepasan Sijil Ketua Pengarah Insolvensi – 89.  Jumlah yang 
dilepaskan 196. 

 

 Bagi tahun 2018 sebanyak 88 kes pembatalan, 1 kes pelepasan 
mahkamah, 839 pelepasan Sijil Ketua Pengarah Insolvensi.  
Menjadikan jumlah 928. 

 

 Bagi tahun 2019 sebanyak 81 kes pembatalan, 5 kes pelepasan 
mahkamah, pelepasan Sijil Ketua Pengarah Insolvensi sebanyak 
1,056.  Berjumlah 1,142. 

 Bagi tahun 2020, pembatalan sebanyak 21, pelepasan mahmakah – 4, 
pelepasan Sijil Ketua Pengarah Insolvensi – 520.  Jumlah dilepaskan 
575. 

 

 Sehingga September 2021, pembeta, pembatalan sebanyak 24, tiada 
pelepasan mahkamah, dan pelepasan Sijil Ketua Pengarah Insolvensi 
sebanyak 482.  Berjumlah 506. 

 
Terima kasih Dato’ Yang Dipertua. 
 
YB ADUN Lobak: Terima kasih jawapan tadi yang jelas sekali dari 
SIkamat.  So ini bukan masalah miskin tegar.  Ini masalah kewangan.  
Nampak ni pandemik ni, yang di isytihar dia kurang.  Tapi yang lepas tu, 
nampak pun lebih kurang sama.  So, ada tanya macam ni, pertanyaan dari 
ADUN Lobak, di masa pandemik ini, kerana ni masalah kewangan, adalah 
Kerajaan Negeri dengan langkah apa, apa langkah boleh membantu 
terutama orang pemuda pemudi yang menghadapi masalah kewangan.  
Terima kasih. 
 
YB Yang Dipertua Dewan: Terima kasih.  Yang Berhormat Sikamat nak 
jawab? 
 
YAB ADUN Sikamat: Terima kasih kepada, atas soalan tambahan 
tersebut.  Kita di peringkat Kerajaan Negeri masih tiada inisiatif untuk 
membantu golongan yang da, dalam, yang menghadapi masalah 
insolvensi ini.  Dan kita belum ada cadangan dan tiada kemampuan untuk 
perkara tersebut.  Terima kasih Dato’ Yang Dipertua. 
 
YB Yang Dipertua Dewan: Terima kasih kepada Yang Berhormat Lobak, 
Yang Amat Berhormat Dato’ Seri.  Seterusnya saya persilakan Yang 
Berhormat Gemas. 
 
YB ADUN Gemas: Yang Berhormat Dato’ Dipertua, saya mengemukakan 
soalan nombor 1. 
 
YAB ADUN Sikamat: Dato’ Yang Dipertua, terima kasih Yang Berhormat 
ADUN Gemas.  Soalan yang bertajuk “Pelebaran Jalan Negeri”, adakah 
Kerajaan Negeri bercadang menaik taraf jalan Gemas – Londah.  Okay, 
Dato’ Yang Dipertua, setakat ini Kerajaan Negeri tidak mempunyai 
sebarang perancangan untuk melebarkan jalan tersebut pada tahun 
2021.  Namun begitu, Kerajaan Negeri melalui pihak JKR akan membuat 
kajian keperluan perkara tersebut pada tahun 2022 ini, jika ada 
keperluan.  Terima kasih Dato’ Yang Dipertua. 

YB ADUN Gemas: Soalan tambahan, Dato’ Yang Dipertua.  Kita 
melihatkan jalan tersebut semakin hari semakin sesak di mana trafik 
yang menggunakan jalan tersebut telah pun bertambah.  Yang kita risau 
dan gusarkan ialah banyak kenderaan-kenderaan berat – lori treler, 
sama ada lori sawit, lori barang dan sebagainya menggunakan jalan 
tersebut.  Yang kita dapati adalah jalan rentasan melalui jalan asalnya 
Gemas – Pasir Besar.  Apabila melalui jalan tersebut, jalan kampung, jadi 
memanglah amat merisaukan saya sementelahan berdekatan dengan 
jalan yang, jalan utama tersebut adalah sebuah sekolah, klinik dan 
sebagainya.  Jadi, saya merasakan ianya perlu diambil perhatian bagi 
mengelakkan kejadian yang tidak diingini berlaku. 
 
Dan soalan kedua, saya juga nak cuba, soalan tambahan kedua, saya 
memberi pandangan juga, adakah pihak Kerajaan Negeri bercadang 
membina jalan baru daripada Kuala Gemas ke Londah bagi 
menghubungkan jalan Serting?  Sebab kebanyakan lori-lori tersebut juga 
melalui jalan tersebut, lori treler tersebut untuk ke Muadzam ataupun ke 
Rompin ataupun ke Kuantan, Pahang.  Jadi, saya merasakan kalau jalan 
daripada Kuala Gemas ke Londah tu dapat dibina, saya merasakan dapat 
mengurangkan juga kesesakan trafik atau kesesakan jalan kampung ini.  
Jadi, itu soalan saya.  Terima kasih. 
 
YAB ADUN Sikamat: Terima kasih Dato’ Yang Dipertua, terima kasih 
atas pandangan tersebut.  Saya akan minta supaya pihak JKR untuk 
mengkaji keperluan untuk pelebaran Jalan Negeri di kawasan Gemas ke 
Londah.  Jadi, jalan ke kuala, Kuala Gemas ke Londah, untuk soalan kedua 
tu, kalau tidak apa, telah diluluskan oleh KPKT, eh KPLB ya, dan saya akan 
semak dulu, dan saya akan jawab dalam soalan ni, bertulis. 
 
YB Yang Dipertua Dewan: Terima kasih Yang Berhormat Gemas, Yang 
Amat Berhormat Dato’ Seri Sikamat.  Seterusnya saya persilakan Yang 
Berhormat Chuah. 
 
YB ADUN Chuah: Dato’ Yang Dipertua, Chuah mengemukakan soalan 
kedua.  Terima kasih. 
 
YB ADUN Bahau: Terima kasih Yang Berhormat Chuah.  Untuk 
makluman Yang Berhormat Chuah, bagi cadangan pembinaan pasar 
awam di Bukit Pelandok, perkara ini telah dibincangkan sejak dari tahun 
2016 yang melibatkan pengambilan balik tanah dengan kos yang agak 
tinggi.  Sebagai alternatif bagi pihak Ahli Majlis juga diminta untuk 
membantu pihak MPPD mencari tapak lain (tanah kerajaan) bagi 
cadangan ini.   

Manakala bagi pembinaan Balai Bomba di DUN Chuah pula, saya rasa ini, 
semalam saya dah menjawab.  Pihak Bomba dalam proses mencari tapak 
tanah yang sesuai untuk pembinaan Balai Bomba di kawasan di Bukit 
Pelandok atau Chuah, Negeri Sembilan.  Walau bagaimanapun, pemilihan 
tapak tanah untuk pembinaan sebuah Balai Bomba baru di kawasan 
Lukut telah diteliti dan pihak Bomba telah membuat permohonan untuk 
dimasukkan dalam Rancangan Malaysia Ke-12.  Selain itu jugak, Balai 
Bomba Dan Penyelamat Sepang merupakan Balai Bomba yang 
berhampiran dengan kawasan Chuah dan response time adalah di bawah 
10 minit, jika terdapat sebarang kes kecemasan seperti kebakaran atau 
penyelamatan.  Terima kasih. 
 
YB ADUN Chuah: Soalan tambahan ya.  Tapi sebelum itu, kalau dibina di, 
di, di Lukut, dia akan mengambil masa yang lebih panjang haa, sebab 
Sepang memang lebih cepat sikit, kalau dari Lukut yang lalu lintas sana 
memang sesak, jam.  Soalan tambahan, mohon kemas kini sama ada 
Kerajaan Negeri atau PBT menyediakan satu master plan untuk dengan 
izin, master plan untuk memastikan pembangunan persi, persekitaran 
DUN Chuah tersusun dan teratur.  Umpamanya Pekan Bukit Pelandok 
perlu kemudahan seperti pejabat pos, bank, pusat pengangkutan 
umpamanya stesen bas dan teksi.  Semua ini tak ada di DUN Chuah.  Yang 
paling penting saya merayu dan mohon tarikh yang, yang tepat ataupun 
bila kita boleh dapat sebuah Balai Bomba dan jugak sebuah pasar awam.  
Terima kasih. 
 
YB ADUN Bahau: Terima kasih Yang Berhormat Chuah.  Mengenai 
master plan di kawasan DUN Chuah, saya rasa mungkin Yang Berhormat 
boleh merujuk kepada Rancangan Tempatan Daerah Port Dickson, kalau 
tak silap last year, tahun lepas kita telah pun membuat pelancaran.  Jadi 
mungkin Yang Berhormat Chuah boleh merujuk kepada MPPD ataupun 
PLANMalaysia mengenai master plan di kawasan DUN Chuah. 
 
Mengenai bilakah Balai Bomba itu dapat siap dibina, saya rasa itu apalah, 
tertakluk kepada kelulusan daripada pihak Kerajaan Pusat-lah.  Kalau 
dapat peruntukan daripada pihak Kerajaan Pusat, kita akan apalah, kita 
akan memulakan projek pembangunan.  Terima kasih. 
 
YB Yang Dipertua Dewan: Terima kasih Yang Berhormat Chuah, Yang 
Berhormat Bahau.  Seterusnya saya persilakan Yang Berhormat Sungai 
Lui. 
 
YB ADUN Sungai Lui: Terima kasih Dato’ Yang Dipertua, saya 
kemukakan soalan kedua. 

YB ADUN Klawang: Assalamualaikum dan salam sejahtera.  Terima 
kasih Dato’ Yang Dipertua, terima kasih kepada Yang Berhormat ADUN 
Sungai Lui yang bertanyakan berkaitan dengan harga asas bahan 
pertanian. 
 
Jabatan Pertanian memang tidak mempunyai kuasa bagi mengekang 
ataupun mengawal turun naiknya kos bahan input pertanian.  Seperti 
yang kita tahu kawalan harga barangan adalah di bawah Kementeian 
Perdagangan Dalam Negeri Dan Hal Ehwal Pengguna.  Saya kira semalam 
pun ada, malah intervention daripada, dengan izin Dato’ Yang Dipertua, 
daripada Perdana Menteri kita sendiri kan, yang mana mengumumkan 
atau membuat pengimportan dari negara-negara tertentu untuk 
mengimbangi kos barang makanan ataupun barangan-barangan tertentu 
di negara ini. 
 
Walau bagaimanapun Dato’ Yang Dipertua, terdapat usaha-usaha kita 
untuk membantu mengimbangi isu ini kepada usahawan-usahawan kita 
malahan ianya bersifat serampang dua mata.  Selain daripada 
menampung kos operasi ladang pengusaha, ianya juga membantu 
mencapai hasrat Kerajaan Negeri dalam usaha kita meningkatkan 
pengeluaran hasil pertanian yang selamat. 
 
Menerusi belanjawan tahun ini 2021, Kerajaan Negeri telah 
melaksanakan banyak insentif di antaranya Insentif Keselamatan 
Makanan iaitu pemberian insentif kepada pengusaha yang mengamalkan 
amalan pertanian yang baik (APB) berupa infrastruktur ladang dan input 
pertanian dan jugak Insentif Pengeluaran Agromakanan iaitu pemberian 
insentif pengeluaran hasil yang boleh dituntut sebanyak 20 sen setiap KG 
pengeluaran ladang.  Insentif ini juga dibayar secara Electronic Fund 

Transfer terus ke akaun usahawan yang telah menunjukkan bukti 
pembelian bagi Insentif Keselamatan Makanan dan juga menunjuk bukti 
jualan iaitu resit jualan dan rekod la, ladang bagi Insentif Pengeluaran 
Agromakanan. 
 
Di kesempatan ini juga, saya menyeru kepada semua yang ber, ahli Yang 
Berhormat untuk membantu menyebarluaskan insentif ini kepada 
seluruh pengusaha-pengusaha pertanian di kawasan ahli-ahli Yang 
Berhormat bagi menggalakkan mereka menyer, penyertaan mem, sijil 
ladang dengan pelaksanaan Amalan Pertanian Baik seterusnya 
meningkatkan kesedaran pengguna terhadap makanan yang selamat 
ataupun food safety.  Apa jua pun yang, Dato’ Yang Dipertua, sekarang ini 
kita maklumat di hujung jari, bolehlah kita pergi ke website-website 
dengan izin, yang berkenaan untuk kita mendapatkan maklumat-
maklumat.  Sekian, terima kasih. 

YB Yang Dipertua Dewan: Terima kasih.  Ada tambahan ya?  Ahli-ahli 
Yang Berhormat sekalian, masa bagi pertanyaan lisan hari kelima telah 
pun hampir tamat ya.  Ada 2 minit lagi je.  Saya rasa tak perlu nak 
bukaklah.  Semua pertanyaan tidak sempat dijawab ….. 
 

YB ADUN Seremban Jaya: Dato’ Yang Dipertua, lagi ada 2 minit. 
 
YB Yang Dipertua Dewan: Mahu jugak?  2 minit.  Tak sempat nak jawab. 
 
YB ADUN Seremban Jaya: Saya ingat sempat, pasal saya punya EXCO 
PBT; ADUN Bahau banyak cepat jawab. 
 
YB Yang Dipertua Dewan: Okay, Seremban Jaya. 
 
YB ADUN Seremban Jaya: Dato’ Yang Dipertua, saya mengemukakan 
soalan kedua. 
 
YB ADUN Bahau: Terima kasih Dato’ Yang Dipertua, terima kasih Yang 
Berhormat Seremban Jaya yang bertanya soalan mengenai gelanggang 
bola keranjang dan balai raya di Fasa 4 Taman Merpati.  Untuk makluman 
Yang Berhormat Seremban Jaya, pembinaan balai raya perlu dibina di 
atas tanah yang disediakan oleh pemaju untuk pembinaan balai raya.  
Majlis Bandaraya Seremban cuba untuk mengelakkan balai raya dibina 
atas tanah lapang untuk mengatasi masalah timbul di kemudian hari.  
Bagi pembangunan baru, pemaju perlu menyediakan tapak balai raya 
sendiri.   
 
Kriteria bagi pembinaan balai komuniti / balai raya mengikut Garis 
Panduan Dan Piawaian Perancangan Negeri Sembilan adalah seperti 
berikut: 
 

 tadahan penduduk antara 1,000 sehingga 5,000; 

 unit kediaman antara 200 sehingga 1,000; 

 luas binaan minima 0.25 sehingga 0.5 ekar. 
 
Terima kasih. 
 
YB ADUN Seremban Jaya: Dato’ Yang Dipertua, soalan tambahan.  Dato’ 
Yang Dipertua, soalan tambahan ada 2. 
 
YB Yang Dipertua Dewan: [percakapan secara off mic] 
 
YB ADUN Seremban Jaya: Haa, ya.  2.  Ni satu masalah sudah banyak 
lama, Dewan yang mulia ini saya sudah bangkit.  Taman Bukit Seri 
Senawang, futsal, satu, Taman Tunku Najihah dan Bukit Seri Senawang.  

2 taman pun yang besar, tapi satu tempat pun tak ada permainan.  Satu.  
Lagi satu, apakah punca kelewatan tanah rizab atau tanah lapang taman 
perumahan tidak diwartakan? 
 
YB ADUN Rantau: Mohon saya mencelah, sebelum, perkara yang sama 
Dato’ Dipertua.  Saya mohon supaya diadakan suatu perundangan secara 
pentadbiran ataupun secara dasar Kerajaan Negeri supaya tanah-tanah 
lapang yang diperuntukkan daripada dulu lagi, sama ada dah diwartakan 
belum diwartakan, itu perlu dilihat oleh Pejabat Tanah, supaya tanah-
tanah lapang ini jangan diambil untuk tujuan-tujuan lain.  Di kawasan 
saya misalnya, tanah lapang padang bola di kawasan Sendayan telah 
diambil setengah untuk dijadikan sebagai sekolah rendah.  Walaupun 
keperluan untuk membina sebuah sekolah rendah itu penting, tapi boleh 
dibina di tempat yang lain.  Tetapi jalan mudah diambil untuk membina 
sekolah, bangunan baru di padang sekolah.  Jadi seluruh Sendayan 
sekarang dah tak ada padang sekolah Dato’ Yang Dipertua.  Dan jugak 
begitu, tempat-tempat lain, balai raya ke, dewan-dewan ke, tak usahlah 
dibina ya, untuk, mengambil tempat tanah-tanah lapang.  Ini sahajalah 
tempat untuk komuniti, ini sajalah tempat untuk anak muda beriadah 
dan jugak masyarakat setempat beriadah, Dato’ Dipertua.  Saya mintak 
jika belum buat, saya mintak supaya Kerajaan Negeri buat suatu dasar 
supaya janganlah dikorbankan tanah-tanah lapang untuk pembangunan-
pembangunan fizikal.  Terima kasih. 
 
YB ADUN Bahau: Terima kasih soalan tambahan daripada Yang 
Berhormat Seremban Jaya dan juga cadangan daripada Yang Berhormat 
Rantau.  Mengenai futsal, untuk makluman Yang Berhormat Seremban 
Jaya, terdapat satu gelanggang futsal di bawah MBS iaitu di Taman 
Seremban Jaya, Daerah Seremban.  Pihak MBS telah memasukkan 
gelanggang futsal ini untuk pembaikan di dalam peruntukan bajet MBS 
pada tahun depan.  Serta terdapat 2 gelanggang yang disenaraikan dan 
dibina oleh Kementerian Belia Dan Sukan iaitu Taman Seremban Jaya, 
yang pertama Taman Seremban Jaya keadaan masih baik dan telah 
dibaik pulih sebanyak, perun, dengan peruntukan sebanyak 60 ribu.  Dan 
yang ke, kedua adalah Taman Seri Mawar yang masih sama dan dalam 
keadaan yang baik.  Itu, ini adalah untuk menjawab Yang Berhormat 
Seremban Jaya-lah. 
 
Mengenai apa yang telah pun disaran ataupun cadangan Yang Berhormat 
Rantau supaya Kerajaan Negeri dapat mengambil satu ketetapan 
ataupun adanya satu dasar di mana tanah lapang yang telah pun 
diwartakan, yang, yang telah diwartakan cuba dielakkan untuk ke, ke, 
kegunaan lain.  Seperti apa yang dikatakan, tanah lapang separuh telah 
pun dijadikan sekolah.  Saya rasa itu sesuatu cadangan yang baik.  Cuma 
kadang kala oleh sebab kadang kala perancangan pada masa dahulu, 

kebanyakan masa dia tidak menyediakan balai raya ataupun tidak men, 
menyediakan kemudahan-kemudahan yang diperlukan pada masa kini, 
jadi ba, bagi saya, saya lihat mungkin kita boleh mempertimbangkan 
perkara ini dari segi case-by-case basis. 

 
Saya ambil contoh, katakan adanya kawasan perumahan di mana dia tak, 
tidak mempunyai dewan orang ramai, tetapi dia adanya satu tanah yang 
lapang, kemungkinan kita boleh bercadang segala projek ataupun 
katakan dewan yang kita ingin nak bina di atas tanah lapang tersebut, 
kita boleh pertimbangkan supaya dewan tersebut, dia boleh dijadikan 
sebagai satu tempat di mana dia integrated dengan adanya dewan dan 
juga adanya fasiliti sukan.  So di, di samping itu dia akan jadi win-win-lah 
kepada masyarakat setempat.  Walau bagaimanapun kita akan, kita ambil 
maklumlah cadangan Yang Berhormat Rantau.  Terima kasih. 
 
YB Yang Dipertua Dewan: Terima kasih.  Ahli-ahli Yang Berhormat 
sekalian, masa soalan lisan sudah pun tamat ya.  Dah lebih sikit 5 minit, 
tak apa.  Dan saya ucapkan terima kasih kepada yang memberi soalan, 
dan bagi yang tidak sempat dijawab, jawapan secara bertulis akan diberi. 

 
 

4. RANG UNDANG-UNDANG KETIGA:  
Rang Undang-Undang untuk meminda Undang-Undang Tubuh 

Kerajaan Negeri 1959 

 

“Satu Rang Undang-Undang bernama Suatu Enakmen untuk 

meminda Undang-Undang Tubuh Kerajaan Negeri Sembilan 1959” 

 
Setiausaha Dewan: Perkara-perkara keempat, Rang Undang-Undang 
Keempat: Rang Undang-Undang untuk meminda Undang-Undang Tubuh 
Kerajaan Negeri 1959. 
 
 
[Bacaan kali pertama] 

 
YAB ADUN Sikamat: Yang Berhormat Dato’ Yang Dipertua, saya bangun 
mencadangkan Satu Rang Undang-Undang bernama Suatu Enakmen 
untuk meminda Undang-Undang Tubuh Kerajaan Negeri Sembilan 1959 
dibaca bagi kali pertama. 
 
YB ADUN Repah: Yang Berhormat Dato’ Yang Dipertua, saya bangun 
menyokong cadangan tersebut. 
 
YB Yang Dipertua Dewan: Ahli-ahli Yang Berhormat sekalian, Rang 
Undang-Undang ini dibacakan bagi kali pertama. 

Setiausaha Dewan: Satu Rang Undang-Undang bernama Suatu 
Enakmen untuk meminda Undang-Undang Tubuh Kerajaan Negeri 
Sembilan 1959. 
 
 
[Bacaan kali kedua] 

 
YAB ADUN Sikamat: Yang Berhormat Dato' Yang Dipertua, sebelum 
saya mencadangkan bacaan kali yang kedua Rang Undang-Undang ini, 
sukalah saya memberikan penerangan ringkas dan tujuan dan sebab- 
sebab Rang Undang-Undang ini. 
 
Berdasarkan peruntukan undang-undang sedia ada, tempoh pelantikan 
jawatan Menteri Besar diperuntukkan di bawah Seksyen 38 Undang-
Undang Tubuh Kerajaan Negeri Sembilan 1959 iaitu dilantik oleh Duli 
Yang Maha Mulia Tuanku selagi mendapat kepercayaan sebahagian 
besar ahli-ahli Dewan Undangan Negeri dan seorang Menteri Besar boleh 
meletakkan jawatannya pada bila-bila masa.  Syarat-syarat dan kaedah 
lantikan jawatan Menteri Besar juga adalah tertakluk kepada 
pertimbangan dan sebarang pengecualian khas oleh Duli Yang Maha 
Mulia Tuanku selaras dengan Fasal 36 Undang-Undang Tubuh Kerajaan 
Negeri Sembilan 1959. 
 
Yang Berhormat Dato' Yang Dipertua, Pindaan Perkara 38 Fasal 2 adalah 
selaras dengan Tawaran Pakatan Harapan Negeri Sembilan yang 
bertunjangkan 5 teras iaitu: 
 
i. Pentadbiran Berintegriti dan Pembangunan Seimbang 

ii. Pemerkasaan Agama, Adat dan Budaya 

iii. Tanah dan Perumahan Mesra Rakyat 

iv. Membela Kebajikan Rakyat 

v. Kesejahteraan Wanita dan Anak Muda 
 
Pelantikan jawatan Menteri Besar adalah diperuntukkan di bawah Fasal 
36 Undang-Undang Tubuh Kerajaan Negeri Sembilan 1959 (selepas itu 
disebut UUTKNS 1959). 
 
Justeru, pindaan Perkara 38 untuk menghadkan tempoh jawatan Menteri 
Besar Negeri Sembilan kepada 2 penggal ada disenaraikan dalam teras 
utama iaitu di bawah kategori Pentadbiran Berintegriti.  Malahan 
tawaran yang sama juga menjadi salah satu daripada 10 Dasar Tumpuan 
Tawaran Pakatan Harapan Negeri Sembilan. 
 



 

422/465 Penyata DUNNS (Bajet) Nov. 2021  - 422 - 

Yang Berhormat Dato' Yang Dipertua, pindaan yang dicadangkan ini 
datang tepat pada masanya bagi mengatasi kemelut politik yang semakin 
sering menjadi amalan dalam satu-satu Kerajaan Negeri.  Dengan 
peruntukan yang jelas menghadkan tempoh seorang Menteri Besar yang 
boleh dilantik diyakini boleh menyumbang kepada ketelusan tadbir urus 
sesebuah negeri apabila seorang ketua tidak memegang kuasa dalam 
tempoh yang terlalu lama. 
 
Sebagai rujukan dan perbandingan, Dewan Rakyat pada 3 Disember 
2019, Dewan Rakyat (DR) 42/2019 Rang Undang-Undang (RUU) 
Perlembagaan (Pindaan) (No.2) 2019 berkaitan perjawatan Perdana 
Menteri telah dibentangkan untuk bacaan kali pertama di Dewan Rakyat 
pada 3 Disember 2019.  Melalui pindaan yang dicadangkan tersebut, 
seorang ahli Dewan Rakyat tidak boleh dilantik sebagai Perdana Menteri 
jika pernah memegang jawatan Perdana Menteri bagi tempoh 2 penggal 
Parlimen.   
 
Rang Undang-Undang tersebut dijadualkan untuk bacaan kali kedua 
dalam Dewan Rakyat yang bersidang pada 24 Ogos 2020.  Walau 
bagaimanapun pada 26 Ogos 2020, Rang Undang-Undang tersebut 
ditarik balik oleh Menteri di Jabatan Perdana Menteri (Parlimen dan 
Undang-Undang): Yang Berhormat Datuk Takiyuddin bin Hassan, 
difahamkan atas sebab untuk membolehkan pihak berkenaan membuat 
kajian lanjut berkenaan pelaksanaan pindaan yang dicadangkan.  
 
Manakala, DUN Negeri Pulau Pinang juga telah melaksanakan ketetapan 
menghadkan tempoh 2 penggal bagi jawatan Yang Amat Berhormat 
Ketua Menteri Pulau Pinang serta telah membuat pindaan pada Undang-
Undang Tubuh negeri tersebut. 
 
Maka, Yang Berhormat Dato’ Yang Dipertua, cadangan pindaan ini 
bukanlah suatu cadangan yang baru yang direka-reka.  Ianya adalah satu 
keadaan yang perlu dalam sesebuah Kerajaan Negeri yang moden, telus 
dan berintegriti tinggi. 
 
Yang Berhormat Dato’ Yang Dipertua, bagi tujuan ketelusan juga saya 
ingin bangkitkan berhubung tatacara pertimbangan oleh Dewan yang 
Mulia ini yang mana pindaan kepada Perkara 38 ini adalah tertakluk 
kepada tatacara yang diperuntukkan oleh Fasal 5, Perkara 78 Undang-
Undang Tubuh Kerajaan Negeri Sembilan dan Perkara XXIV Perenggan 
12, Peraturan Dewan Undangan Negeri yang mana bagi pindaan kepada 
Perlembagaan Negeri tidak boleh dibacakan bagi kali kedua melainkan 
cadangan bagi bacaan kali kedua itu mendapat undian sekurang-
kurangnya 2/3 jumlah Ahli Dewan Negeri.  

Dengan itu, berdasarkan perkara di atas adalah dicadangkan pindaan ini 
dipertimbangkan secara berasingan dengan cadangan pindaan Perkara 
49. 
 
Yang Berhormat Yang Dipertua, seterusnya izinkan saya memberikan 
penerangan ringkas pindaan Perkara 49.  Sebagaimana yang diketahui 
lazim, Seksyen 5 Jadual Kelapan Perlembagaan Persekutuan telah 
dipinda melalui Seksyen 4 Akta Perlembagaan (Pindaan) 2019 (Akta 
A1603] yang memperuntukkan penurunan had umur seorang 
warganegara yang layak untuk menjadi Ahli Dewan Undangan Negeri 
(ADUN) daripada 21 tahun kepada 18 tahun. 
 
Dengan pindaan tersebut, yang telah pun berkuat kuasa mulai 11 
September 2019, sekiranya terdapat sesuatu pilihan raya yang 
melibatkan kerusi Dewan Rakyat, maka calon berumur seawal 18 tahun 
boleh mengambil bahagian dalam pilihan raya berkenaan.  Walau 
bagaimanapun, sekiranya sesuatu pilihan raya yang melibatkan kerusi 
Dewan Undangan Negeri, calon berumur di bawah 21 tahun masih belum 
boleh bertanding sehingga pindaan kepada Undang-Undang Tubuh 
Kerajaan Negeri atau Perlembagaan Negeri dipinda dan dikuatkuasakan.  
 
Dalam hal ini, sekiranya Kerajaan Negeri tidak meminda Undang-Undang 
Tubuh Kerajaan Negeri Sembilan untuk mengikut seksyen 5 Jadual 
Kelapan Perlembagaan Persekutuan dan jika pilihan raya dan Dewan 
Undangan Negeri diadakan secara serentak, implikasi yang mungkin 
timbul adalah seperti berikut: 
 
i. kejanggalan dari segi perbezaan umur minimum calon yang boleh 

bertanding sebagai ahli Dewan Rakyat dan ADUN kerana 
seseorang yang berumur 18 tahun boleh bertanding sebagai calon 
ahli Dewan Rakyat tetapi tidak boleh bertanding sebagai calon 
ADUN selagi belum mencapai umur 21 tahun; 
 

ii. pelaksanaan yang tidak seragam dengan negeri-negeri lain yang 
telah membuat pindaan selaras dengan Seksyen 5 Jadual Kelapan 
Perlembagaan Persekutuan; dan  

 
iii. petisyen pilihan raya boleh difailkan untuk mencabar keputusan 

Pegawai Pengurus kelak sebagaimana yang diperuntukkan di 
bawah Peraturan 7 Peraturan-Peraturan Pilihan Raya (Penjalanan 
Pilihan Raya) 1981.  

 
Maka, cadangan pindaan ini melalui kedudukan undang-undang selaras 
dengan Perkara 71(3) Perlembagaan Persekutuan yang 
memperuntukkan bahawa jika didapati oleh Parlimen bahawa di mana-

mana negeri, mana-mana peruntukan Perlembagaan Negeri itu lazimnya 
tidak diendahkan, walau apa jua dalam Perlembagaan Persekutuan, 
Parlimen boleh melalui undang-undang membuat peruntukan bagi 
memastikan pematuhan peruntukan ini. 
 
Sukacita juga saya ingin menarik perhatian Dewan yang mulia ini kepada 
peruntukan Fasal 5A Perkara 78 Undang-Undang Tubuh Kerajaan Negeri 
Sembilan 1958 yang memberi pengecualian kepada pemakaian Fasal 5 
kepada perkara yang sama kepada mana-mana pindaan yang mana 
kesannya membawa Undang-Undang Tubuh Kerajaan Negeri selaras 
dengan peruntukan di bawah Jadual 8 Perlembagaan Persekutuan.  Ini 
bermaksud, pengecualian kepada keperluan mendapatkan undian tidak 
kurang daripada 2/3 jumlah bilangan Ahli Dewan Undangan Negeri bagi 
bacaan kali kedua dan ketiga bagi pindaan bagi Perkara 29 ini. 
 
Yang Berhormat Dato’ Yang Dipertua, saya mencadangkan bahawa Rang 
Undang-Undang ini sekarang dibacakan bagi kali yang kedua.  Sekian, 
terima kasih. 
 
YB ADUN Repah: Yang Berhormat Dato’ Yang Dipertua, saya bangun 
menyokong cadangan tersebut. 
 
YB Yang Dipertua Dewan: Ahli-ahli Yang Berhormat sekalian, Yang 
Amat Berhormat Dato’ Seri Sikamat telah mencadangkan ….. 
 
YB ADUN Linggi: Dato’ Dipertua, Dato’ Dipertua. 
 
YB Yang Dipertua Dewan: Kenapa?  Ya, nanti belum lagi.  Sabar, sabar. 
 

YB ADUN Linggi: Saya cuma mohon pencerahan, tadi daripada ….. 
 
YB Yang Dipertua Dewan: Pencerahan? 
 
YB ADUN Linggi: pencerahan saja.  Tadi pembentangan yang dibuat oleh 
Yang Amat Berhormat Sikamat mengatakan bahawa 2 seksyen ini ….. 
 
YB Yang Dipertua Dewan: Ya. 
 
YB ADUN Linggi: ….. dibuat secara berasingan ….. 
 
YB Yang Dipertua Dewan: Betul. 
 
YB ADUN Linggi: Ya, yang ….. 

YB Yang Dipertua Dewan: Mana satu tu dah, dah apa, Parlimen dah ni, 
luluskan. 
 
YB ADUN Linggi: Ya. 
 
YB Yang Dipertua Dewan: Takkan kita akta dengan enakmen pun ….. 
 
YB ADUN Linggi: Enakmen ni ….. 
 
YB Yang Dipertua Dewan: ….. bertentangan. 
 
YB ADUN Linggi: Saya faham.  Cuma kita bentangkan Rang Undang-
Undang ini dalam satu Rang Undang-Undang.  Betul kan?  Satu Rang 
Undang-Undang tapi 2 seksyen yang berasingan ….. 
 
YB Yang Dipertua Dewan: Ya, bacaan sekali. 
 
YB ADUN Linggi: Ya. 
 
YAB ADUN Sikamat: Nanti kita akan pecahkan satu-satu. 
 
YB ADUN Linggi: Satu? 
 
YAB ADUN Sikamat: Kita akan buat satu-satu ….. 
 
YB Yang Dipertua Dewan: Buat satu-satu. 
 
YAB ADUN Sikamat: Bacaan sekali ….. 
 
YB ADUN Linggi: Bawah, bawah seksyen ….. 
 
YB ADUN Rantau: Yang Berhormat Dato’ Yang Dipertua….. 
 
YB ADUN Linggi: ….. manakah kita nak pecahkan nanti. 
 
YB ADUN Rantau: ….. saya mintak penjelasan.  Boleh, boleh ke satu Rang 
Undang-Undang tu nanti di un, di, dibacakan berasingan dan kalau satu 
tak lulus, satu tu lulus macam mana?  Sebab dia dalam satu Rang. 
 
YAB ADUN Sikamat: Dato’ Yang Dipertua, memandangkan 2 pindaan 
yang dicadangkan ini memerlukan aturan undian yang berbeza, maka 
saya memohon mencadangkan agar ia diundi secara berasingan, iaitu 
bagi pindaan Perkara 38 Fasal 2 melibatkan undian tidak kurang 2/3 
jumlah ahli Dewan Undangan manakala pindaan Perkara 49 Fasal 3 
hanya memerlukan undian majoriti.  Terima kasih Dato’ Yang Dipertua. 

YB ADUN Rantau: Terima kasih penerangan YB Sikamat.  Tapi masih lagi 
saya nak bertanya, sama ada dia dibentangkan dalam satu Rang, dalam 
satu Rang, walaupun undian berbeza, macam mana satu nanti, satu lulus, 
satu tak lulus?  Macam mana, dia satu Rang tu. 
 
YAB ADUN Sikamat: Yang apa, baca, untuk bacaan kedua kita dah 
gugurkan.  Kita undi, tak dapat sokongan, kita gugur yang tu ….. 
 
YB ADUN Chennah: Dato’ Dipertua ….. 
 
YAB ADUN Sikamat: …. yang lagi satu.  Terima kasih. 
 
YB ADUN Chennah: Saya rasa perkara itu boleh selesaikan di peringkat 
jawatankuasa, Dato’ Dipertua.  Apabila bacaan kedua kalau tak ada 2/3 
tetapi kita masuk bacaan ketiga, dia boleh dipinda ataupun dipotongkan 
mana-mana yang kalau tak ada 2/3.  Tapi kita hara harap pada 2/3 lah.  
Terima kasih. 
 
YB ADUN Linggi: Dato’ Dipertua, saya merujuk kepada Peraturan XXIV, 
Peraturan XXIV, Peraturan XXIV seksyen 12 dan proviso seksyen 12: 
“Rang Undang-Undang itu hendaklah dibacakan kali yang kedua”, betul 
kan?  Tak ada dalam peraturan ni yang mengatakan bahawa Rang 
Undang-Undang tu boleh dipecahkna ikut seksyen.  Kita bentangkan satu 
Rang Undang-Undang, bukan sebahagian Rang Undang-Undang.  Saya tak 
nampak dalam peraturan ni yang membenarkan kita membentangkan 
Rang Undang-Undang secara berasingan, kecuali 2 Rang Undang-
Undang.  Sekarang ni masalah dia, kita ada 2 seksyen, tetapi keperluan 
untuk meluluskan itu memerlukan majoriti yang berbeza.  Saya rasa ini 
satu perkara yang macam after though daripada pihak kerajaan. Dan saya 
khuatir undang-undang ni besok kita akan luluskan secara irregular atau 
cacat.  Kerana kalau kita lihat peraturan, seksyen 12 ini, dia tak ada 
peruntukan yang mengatakan “Dewan ini boleh membentangkan 
sebahagian Rang Undang-Undang”, dia mesti satu Rang Undang-Undang.  
Dan oleh kerana Rang Undang-Undang ini ada 2 seksyen, jadi saya tak 
nampak bagaimana kita boleh meneruskan perkara ini. 
 
YB Yang Dipertua Dewan: ….. keliru tu sebab umur apa tu, dah di, dah, 
akta Parlimen dah lulus ….. 
 
YB ADUN Linggi: Betul. 
 
YB Yang Dipertua Dewan: Makna kalau kita tak ubah yang tu, besok ado 
orang cabar besok di mahkamah.  Itu cerita dia. 

YB ADUN Rantau: Betul, kita tak ada masalah sebab, Act of Parliament 

take precedent to the state, tak perlu 2/3 Dato’ Dipertua.  Tapi saya cuma 
nak, nak explore, takut nanti Rang Undang-Undang kita, yang kita 
luluskan ini nanti dia cacat sebab dua-dua isu ini dibentangkan dalam 
Rang Undang-Undang.  Itu saja.  Sama ada boleh tak boleh tu, saya tak 
tahu, saya bukan pakar undang-undang, Dato’ Dipertua. 
 
YB Yang Dipertua Dewan: Kita ada ni, dipersilakan.  Terima kasih Yang 
Berhormat Rantau, sebab kita nak dapat betul ini ya ….. 
 
YAB ADUN Sikamat: Dato’ Yang Dipertua, kita, sebab tu kita mohon 
pengecualian kepada kehendak peraturan yang disebutkan ADUN tadi.  
Kita mohon, kita mohon pengecualian ya. 
 
YB ADUN Linggi: Pengecualian di bawah peraturan mana Yang Amat 
Berhormat? 
 
YAB ADUN Sikamat: Peraturan XXX. 
 
YB ADUN Linggi: Kalau ikut faham saya, permohonan itu harus dirujuk 
secara khusus dan harus diundi. 
 
YAB ADUN Sikamat: Ya, sebab itu kita baca sekali, tetapi kita akan bawa 
satu persatu. 
 
YB ADUN Linggi: Permohonan untuk menggunakan Peraturan XXX tu 
harus diundi dalam Dewan.  Setuju tak setuju. 
 
YAB ADUN Sikamat: Sebab tu selepas ni kita ada undian.  Memang ada 
undian selepas ni, setuju tak setuju untuk kita teruskan …..  
 
YB ADUN Rantau: Tak Dato’ ….. 
 
YAB ADUN Sikamat: ….. kalau tidak ….. 
 
YB ADUN Rantau: ….. YB, saya rasa elok kalau nak ubah, pakai Peraturan 
XXX, elok kita undi sama ada Dewan bersetuju atau tidak.  Kita nak invoke 
Peraturan XXX tu ….. 
 
YAB ADUN Sikamat: Okay. 
 
YB ADUN Rantau: Bila kita dah setuju untuk invoke, XXX tu, baru kita 
boleh guna pakai. 

YAB ADUN Sikamat: Okay, ikut, ikut skrip.  Ikut skrip.  Ikut skrip.  Repah 
bangkitlah. 
 
YB Yang Dipertua Dewan: Repah, bangkit dulu. 
 
YB ADUN Repah: Yang Berhormat Dato’ Yang Dipertua, saya bangun 
menyokong cadangan tersebut. 
 
YB Yang Dipertua Dewan: Ahli-ahli Yang Berhormat sekalian ….. 
 
YB ADUN Linggi: Yang Berhormat Dato’ Yang Dipertua, bawah seksyen 
10, saya membantah. 
 
YB Yang Dipertua Dewan: 10, membantah? 
 
YB ADUN Linggi: Haa, Peraturan XXIV seksyen 10 ….. 
 
YB Yang Dipertua Dewan: Cuba sebut sikit, biar semua dengar. 
 
YB ADUN Linggi: “seseorang ahli yang membantah Rang Undang-
Undang dibaca pada kali kedua, bolehlah mencadangkan pindaan 
cadangan”.  Kerana seperti yang saya sebut tadi, sekarang ni kita ada 2 
seksyen. 
 
YB Yang Dipertua Dewan: Ya. 
 
YB ADUN Linggi: Satu seksyen memerlukan 2/3.  Satu seksyen hanya 
memerlukan simple majority.  Tapi dia Rang Undang-Undang yang sama.  
Jadi kalau kita tak selesaikan masalah ni, kalau kita tak buat permohonan 
sekarang, bawah Peraturan XXX, dan diundi, kita akan jadi cacat. 
 

YB Yang Dipertua Dewan: Tak apa, tak apa, saya setuju untuk, untuk 
undi.  Kalau untuk kedua-dua ini dipecahkan.  Kalau setuju kita akan 
buat. 
 
YB ADUN Rantau: Dato’ Dipertua, ni kuasa Dato’ Yang Dipertua. 
 
YB Yang Dipertua Dewan: Ya? 
 
YB ADUN Rantau: Kuasa Yang Dipertua. 
 
YB Yang Dipertua Dewan: Ya, ya, saya faham, ya.  Dengan ini saya 
menggunakan kuasa saya ….. 

YB ADUN Rantau: Janganlah macam tu.  Kuasa, kuasa Dewan.  Kuasa, 
kuasa Dewan, bukan kuasa Yang Dipertua.  Yang Dipertua sarankan.  
Saranlah kepada kami supaya kami setuju ….. 
 
YB Yang Dipertua Dewan: Tak. 
 
YB ADUN Rantau: ….. itu je …. 
 
YB Yang Dipertua Dewan: Tau, tau. 
 
YB ADUN Rantau:  ….. mana ada kuasa. 
 
YB ADUN Linggi: Dato’ Dipertua, perlu ada permohonan ….. 
 
YB Yang Dipertua Dewan:  Okay, okay. 
 
YB ADUN Linggi: ….. di bawah Peraturan XXX dahulu. 
 
YB Yang Dipertua Dewan: Okay, tak, saya faham, saya nak mengusik 
Yang Berhormat Rantau.  Dia kata; “kuasa Yang Dipertua” teh kan.  Okay, 
saya mencadangkanlah, cuma perkataan “mencadang” tak keluar lagi, 
Yang Berhormat Rantau terperanjat.  Okay.  Saya mencadangkan supaya 
perkara ini diundi ya ….. 
 
YAB ADUN Sikamat: [percakapan secara off mic]. 
 
YB Yang Dipertua Dewan: Ha? Ikut skrip?  Tak, ikut skrip kita akan 
asing-asing tu.  Yang sekarang ni, dia orang mintak, yang dia orang 
mintak sekarang ni ….. 
 
YAB ADUN Sikamat: [percakapan secara off mic]. 
 
YB Yang Dipertua Dewan: Dah ada?  Okay.  Saya bacalah.  Dia kata dah 
ada dalam ni [skrip].  Okay.  Ahli-ahli Yang Berhormat yang bersetuju 
dengan cadangan ini sila angkat tangan ….. 
 
[Beberapa ahli Yang Berhormat pembangkang bercakap secara off mic] 
 
YB Yang Dipertua Dewan: Ya, ada, ni, ahli Yang Berhormat Sikamat 
telah mencadangkan agar kedua-dua cadangan pindaan diundi secara 
berasingan dan telah mendapat sokongan.  Okay.  Dia mintak.  Sekarang 
ni kita bagi kepada ahli Yang Berhormat semua kalau setuju, cadangan 
Yang Berhormat tadi, sila angkat tangan.   

YB ADUN Rantau: ….. dulu.  Ini kita kena betulkan proceeding.  Dato’ 
Yang Dipertua mintak supaya Yang Berhormat Sikamat invoke seksyen 
XXX dulu ya.  Invoke dulu, cadangkan supaya Dewan ya, supaya kita 
menggunapakai seksyen XXX yang mana Dewan boleh supaya untuk 
Rang Undang-Undang ini kita boleh buat 2.  Kita tak guna, sebab dia satu 
Rang, susah ….. 
 
YB Yang Dipertua Dewan: Okay, betul. 
 
YB ADUN Rantau: ….. ini peraturan Dewan, kuasa dalam Dewan, Dewan 
boleh luluskan. 
 
YB Yang Dipertua Dewan: Apa ni, Yang Berhormat boleh sebut tum, 
betul tu, itu memang ni …. 
 
YAB ADUN Sikamat: Merujuk Peraturan XXX ….. 
 
YB Yang Dipertua Dewan: Ya. 
 
YAB ADUN Sikamat: ….. Dato’ Yang Dipertua, mencadangkan 2 pindaan 
yang dicadangkan ini memerlukan aturan undian yang berbeza, maka 
saya mohon mencadangkan agar ia diundi secara berasingan, iaitu bagi 
pindaan Perkara 38 Fasal 2 melibatkan undian tidak kurang 2/3 jumlah 
ahli Dewan, manakala pindaan Perkara 49 Fasal 3 hanya memerlukan 
undian majoriti. 
 
YB ADUN Repah: Yang Berhormat Dato’ Yang Dipertua ….. 
 
YB Yang Dipertua Dewan: Sekarang saya gunakan kuasa saya kan? 
 
YB ADUN Repah: ….. saya bangun menyokong cadangan tersebut. 
 
YB Yang Dipertua Dewan: Okay, kita ambil undian satu-satulah ya.  Dah 
setuju semua ya?  Okay, kita ….. 
 
YAB ADUN Sikamat: Bacolah, bacolah balik, ulang balik ….. 
 
YB Yang Dipertua Dewan: Bolom lagi? 
 
YAB ADUN Sikamat: Ulang balik, ikut skrip ….. 
 
YB Yang Dipertua Dewan: Ikut skrip pulak teh, adoi.  Okay, okay, okay.  
Ahli Yang Berhormat sekalian, Yang Amat Berhormat Sikamat telah 
mencadangkan agar kedua-dua cadangan ini diundi, pindaan diundi 
pindaan secara berasingan dan telah mendapat sokongan.  Ahli-ahli Yang 

Berhormat yang bersetuju dengan cadangan ini sila angkat tangan.  Okay.  
Berkecuali?  Tak ada.  Cadangan ini diluluskan, okay.  Ini pasal banyak 
sangat dia punya tu, kan.  Ha?  Adoi. 
 
[Keputusan undian: semua 19 orang ahli Yang Berhormat di pihak 

kerajaan bersetuju, 11 orang ahli Yang Berhormat di pihak 

pembangkan berkecuali dan 4 orang ahli Yang Berhormat di pihak 

pembangkang tidak mengundi.  YB ADUN Seri Menanti tiada di 

dalam Galeri Persidangan ketika undian dijalankan] 

 
Ahli-ahli Yang Berhormat sekalian, Rang Undang-Undang bagi meminda 
Undang-Undang Tubuh Kerajaan Negeri Sembilan 1959 telah 
dicadangkan untuk dibacakan bagi kali yang kedua.  Oleh itu, seterusnya 
saya kemukakan perkara ini untuk perbahasan pada dasarnya sahaja. 
 
YB ADUN Rantau: Dato’ Yang Dipertua, izinkan saya untuk memberikan 
pandangan serba sedikit berkenaan 2 usul dalam satu Rang Undang-
Undang yang nak dipinda oleh Kerajaan Negeri iaitu berkenaan dengan, 
boleh bukak [pelitup muka] Dato’ Dipertua?  Susah bernafas, saya pakai 
2 lapis ….. 
 
YB Yang Dipertua Dewan: [percakapan secara off mic] 
 
YB ADUN Rantau: Saya tak takut Dato’ Dipertua, saya takut jiran 
sebelah.  Dato’ Dipertua, tadi, Yang Berhormat Sikamat telah pun 
membentangkan satu Rang Undang-Undang pindaan kepada Undang-
Undang Tubuh Kerajaan Negeri Sembilan berkenaan dengan had umur 
untuk membolehkan seseorang rakyat Negeri Sembilan mengundi 
selepas berumur 18 tahun dan layak untuk menjadi calon dalam pilihan 
raya setelah berumur 18 tahun.  Dan yang lagi satu ialah berkenaan 
dengan had penggal untuk seseorang yang boleh menjawat jawatan 
Menteri Besar di Negeri Sembilan. 
 
Dato’ Dipertua, berkenaan dengan had umur 18 tahun ini, saya ingin 
memberikan pandangan bahawa ia telah diluluskan di Parlimen.  Dan 
pada 24 haribulan tempoh hari, Mesyuarat Menteri-Menteri Besar, 24 
haribulan September kalau tak salah saya ya, Yang Berhormat Sikamat 
kan?  Mesyuarat Menteri-Menteri Besar dan Ketua-Ketua Menteri, yakni 
mesyuarat tahunan Federation of Malaysia dengan izin ya, dengan 
negeri-negeri telah pun mengambil keputusan bersetuju supaya semua 
negeri-negeri memberikan sokongan di atas Bill yang telah pun 
diluluskan oleh Parlimen pada tahun 2019 iaitu membenarkan rakyat 
Malaysia yang berumur 18 tahun ke atas, cukup umur 18 tahun ke atas 
boleh mengundi, membuang undi, berhak untuk mengundi dalam pilihan 
raya dan jugak untuk menjadi calon dalam mana-mana pilihan raya.  

Tetapi ianya perlu dilakukan jugak, kelulusan ini diikuti oleh negeri-
negeri terutamanya had umur ini penting Dato’ Dipertua, kerana jika 
diluluskan di Parlimen dan tak diluluskan di negeri, dia tak boleh 
menjadi sebagai calon, boleh mengundi 18 tahun tapi tak boleh menjadi 
calon kerana Dewan Undangan Negeri ini mesti diluluskan oleh Dewan 
Undangan Negeri, Dato’ Dipertua. 
 
Saya berpandangan ia merupakan suatu perkara yang baik Dipertua ya, 
kerana banyak negeri-negeri telah pun memberikan kelulusan di dalam 
Dewan Undangan Negeri masing-masing termasuklah pada bulan 
Disember 2019 dibuat oleh Sabah, Dato’ Dipertua.  Diikuti oleh Perlis 
pada bulan Mei, Terengganu pula bulan Ogos, Sarawak – November, 
Kelantan – bulan Disember pada tahun 2020.  Seterusnya pada tahun 
2021 Perak pada bulan Julai, Penang pada bulan September dan Kedah 
pada bulan November.  Dan ini akan diikuti pulak, saya rasa ia tak ada 
masalah di Negeri Sembilan.  Hari ini kita akan jugak bersama-sama 
menyertai semangat untuk pastikan untuk kita bersama-sama untuk 
melihat bahawa rakyat di negara ini terutamanya di Negeri Sembilan 
dapat bersama-sama mengambil bahagian di dalam menentukan masa 
depan negeri ini dalam sesuatu plihan raya yang akan ataupun bakal 
diadakan.  Hal ini juga selaras dengan peruntukan Seksyen 5 Jadual 
Kelapan Perlembagaan Persekutuan yang telah dipinda melalui Akta 
Perlembagaan (Pindaan) 2019 (Akta 1A1603) Dato’ Dipertua ya.  Yang 
kemudiannya diwartakan pada 10 haribulan September 2019 dan 
dikuatkuasakan pada 11 September 2019.  Maknanya akta ini telah pun 
dikuatkuasakan.  Makanya dibawak dalam sidang Dewan pada hari ini 
Dato’ Dipertua, ia cuma memerlukan simple majority sahaja untuk 
diluluskan. 
 
Terdapat jugak kajian Dato’ Yang Dipertua, yang dibuat di Pulau Pinang, 
yang mana negeri, kajian dibuat di Pulau Pinang tersebut mendapati 
lebih kurang 3,000 lebih respondan yang berumur 15 sampai ke 35 
tahun, Dato’ Dipertua, iaitu 65% bersetuju, Dato’ Dipertua.  Bersetuju 
tentang had umur ini.  Dan tidak menyokong cuma 34.94% sahaja, Dato’ 
Dipertua.  Ini selaras dengan kehendak rakyat, Dato’ Dipertua.  Memang 
kita nak lihat supaya had umur 18 tahun untuk mengundi ini diberikan 
peluang untuk mereka-mereka untuk menentukan masa depan mereka. 
 
Langkah yang tepat untuk memberi ruang kepada anak muda jugak Dato’ 
Dipertua, untuk terlibat secara langsung dalam politik serta 
menyuburkan proses pembinaan negara bangsa.  Ini penting.  Anak muda 
18 tahun ini mesti bersama-sama untuk mereka menentukan suatu 
pembinaan negara bangsa, Dato’ Dipertua.  Walaupun calon umur 18 
tahun mempunyai peluang yang nipis untuk menang, terutamanya 
macam baru-baru ini di Melaka-lah, letak umur 21 tahun, tak menang.  

Susah, belajar lagi.  Tetapi Dato’ Dipertua, tetapi menjadi satu titik 
penting kepada anak muda Malaysia, mereka akan terdedah kepada 
proses pembentukan dasar kerajaan dengan lebih awal.  Dasar progresis, 
dasar progresif ini akan menjadi inspirasi kepada anak muda untuk 
menjadi penggubal dasar pada masa depan, seterusnya menyediakan 
mereka menjadi pemimpin utama negara Dato’ Dipertua.  Ini, ini penting 
untuk mereka bersama-sama mengambil bahagian. 
 
Melalui pindaan ini juga golongan muda berumur 18 tahun hingga 21 
tahun mempunyai wakil eksekutif di Dewan Undangan Negeri, yang akan 
membawa suara serta memperjuangkan hak mereka.  Jadi, jika andai 
kata Dato’ Dipertua, ada di antara mereka yang terpilih nanti kan, mereka 
akan membawa suara anak muda, Dato’ Dipertua.  Hal ini akan 
menyelesaikan persepsi yang salah terhadap ahli politik yang sering kali 
dikatakan gagal menjuarai isu dan permasalahan anak-anak muda.  
Seiring dengan usia calon, idea yang segar yang bernas yang akan 
ditonjolkan akan menarik minat pengundi muda untuk turut serta dalam 
amalan demokrasi dan menyuburkan amalan demokrasi di negara kita. 
 
Yang ketiga Dato’ Dipertua, ini adalah pentas terbaik dalam mendidik 
anak muda ke arah ma, kematangan politik dan kesedaran sivik yang 
tinggi.  Pindaan umur ini secara tidak langsung memaksa parti-parti 
politik menyantuni dan meraikan pemimpin muda yang sering kali 
terpinggir, Dato’ Dipertua.  Dan dek kerana asbab daripada pindaan Rang 
Undang-Undang ini, keterlibatan anak muda sebagai watak penting 
dapat dilaksanakan ya.  Jadi selalunya anak muda terpinggir.  Tetapi bila 
had mula ini dah mula diturunkan kepada 18, maka kepentingan mereka 
ini akan diambil serius, akan dipandang sebagai sesuatu yang boleh 
menyumbang, parti-parti politik akan memberikan banyak imbangan 
dan sumbangan kepada golongan yang berumur, di paras ini Dato’ 
Dipertua.  Hal ini dapat meningkatkan usaha mendidik golongan muda 
tentang kemahiran berpolitik yang lebih berkesan.  Ia juga dapat 
memperkasa dan mengenengahkan sayap pemuda di kesemua parti 
politik Malaysia yang sering kali dibayangi orang-orang lama (lama) ya. 
 
Yang keempat, seiring dengan peredaran zaman, ini adalah langkah 
progresif ke arah kematangan politik.  Era globalisasi telah membantu 
anak muda untuk mempunyai kesedaran politik, Dato’ Yang Dipertua, 
yang tinggi berbanding dengan 20 – 30 tahun yang lepas ya.  Sekarang ni, 
tek, teknologi maklumat begitu mudah, maklumat di, berada di hujung 
jari masing-masing.  Penurunan had umur adalah langkah 
keterangkuman dalam amalan demokrasi. Malaysia juga tak pernah 
ketandusan pemimpin muda.  Bahkan melalui sistem pendidikan yang 
mampan dan disokong oleh teknologi digital, pemimpin muda di 



 

434/465 Penyata DUNNS (Bajet) Nov. 2021  - 434 - 

Malaysia akan mampu mentadbir negara walaupun masih setahun 
jagung. 
 
Dan yang akhir sekali ialah, had umur yang lebih rendah akan 
meningkatkan kepelbagaian komposisi umur wakil rakyat di Malaysia.  
Kita sedia maklum Dewan Rakyat dan Dewan Negeri kita pada hari ini 
didominasi oleh golongan dewasa dan golongan tua, golongan tua Dato’ 
Dipertua ya.  Saya, saya ni dewasalah, kita dewasa.  Tapi bila dah lebih 80 
tahun tu, itu dah tua tu Dato’ Dipertua ya. 
 
YB Yang Dipertua Dewan: [percakapan secara off mic] 
 
YB ADUN Rantau: Ha?  Itu, itu warga intan tu.  Bukan emas lagi dah.  Dah 
96 tahun, dah 80 lebih tahun kan.  Tetapi ini akan memberikan imbangan.  
Dengan menurutkan, menurunkan had umur calon kepada 18 tahun, 
diharap ia dapat mengurangkan purata umur wakil rakyat seterusnya ia 
dapat menghasilkan kepelbagaian pandangan dari latar belakang ahli 
politik yang berbagai-bagai.  Kehadiran ahli politik muda akan 
memperkukuhkan jalinan dan menyuburkan sikap positif sesama anak 
muda yang pada akhirnya mereka ini akan menyokong pelbagai dasar 
kerajaan, kebersamaan antara kerajaan dan golongan muda dapat 
meningkatkan mutu pentadbiran terhadap anak, isu anak muda dan 
golongan yang berke, yang kurang bernasib baik.  Itu yang nombor satu. 
 
Yang Dipertua Dewan: [percakapan secara off mic] 
 
YB ADUN Rantau: ….. terpulang, itu pendaftaran ya.  Dato’ yang 
Dipertua, yang kedua pulak berkenaan dengan had penggal.  Had penggal 
ni Dato’ Dipertua, saya nak berikan pandangan Dato’ Dipertua.  Kita di 
Malaysia kitalah merupakan pengamal demokrasi berasaskan 
Demokrasi Westminster.  Demokrasi Westminster adalah Dato’ Dipertua, 
adalah parti menubuhkan kerajaan ya.  Jadi, dalam hal ini, Dato’ Dipertua, 
kita bukannya dalam negara yang mengamalkan negara republik.  Yang 
mana kita memilih Presiden dipilih oleh rakyat.  Rakyat memilih terus 
Presiden siapa mereka mahu, ya.  Itu di negara yang republik.  Tapi di 
negara kita, kita memilih parti.  Parti yang menang, mendapat majoriti 
besar, first to cross the poll, ataupun dalam Bahasa Inggeris dengan izin, 
parti yang telah pun melintasi rate line ataupun garis, garis minimum 
ataupun garis menubuhkan kerajaan, parti itulah yang diberikan mandat 
untuk menubuhkan kerajaan.  Dan parti jugaklah yang akan memilih 
siapa yang difikirkan layak untuk menjadi Perdana Menteri untuk 
menjadi Menteri Besar di negeri-negeri. 
 
Dan pengakhir ceritanya kuasa sebenarnya adalah di tangan Raja-Raja 
ya.  Macam di Negeri Sembilan ni, penerimaan seseorang itu sebagai 

Menteri Besar, walaupun parti, misalnya parti A boleh tubuh kerajaan, 
dan parti A menamakan Mr. B untuk menjadi Menteri Besar, tetapi Yang 
di-Pertuan Besar mempunyai hak sepenuhnya.  Ini dalam perlembagaan 
kita.  Yang di-Pertuan Besar, Duli Yang Maha Mulia Yang di-Pertuan Besar 
Negeri Sembilan ataupun Raja-Raja Melayu di negeri-negeri lain, 
mempunyai hak mutlak untuk menerima ataupun tidak calon-calon 
Menteri Besar tersebut, yang dinamakan oleh parti-parti yang 
menubuhkan kerajaan.  
 
Jadi Dato’ yang Dipertua, saya tak nampak ada keperluan untuk kita 
mengambil hak Yang di-Pertuan Besar, mengambil hak Raja-Raja, Dato’ 
Dipertua.  Contohnya di ngara kita, dah jadi dah.  Walaupun parti yang 
menang, Dato’ Yang Dipertua, menamakan seseorang itu menjadi sebagai 
Menteri Besar, di Perlis berlaku, di Terengganu berlaku, Dato’ Dipertua, 
walaupun parti menamakan Mr. A tapi Tuanku Sultan tak, tak, tak, tak 
setuju ya.  Jadi, dipilih orang lain.  Di Pahang berlaku 2018, Dato’ 
Dipertua, orang lain jadi Menteri Besar, walaupun parti yang sama 
menjadi kerajaan, menang dalam pilihan raya ’18. 
 
Jadi saya mencadangkan supaya, tadi Yang Berhormat Sikamat 
mengatakan bersangkut paut pasal soal integriti.  Dato’ Yang Dipertua, 
integriti ini dia tidak, dia tidak berasas kepada masa.  Dia tidak berasas 
kepada penggal.  Integriti kepada individu ya.  Nak bercakap pasal 
integriti, ia kepada individu ya.   Bukan bermakna dia dah 3 penggal, 
ataupun orang dah 2 penggal tak ada integriti.  Tak betul tu ya.  Integriti 
kepada individu.  Walaupun dia satu penggal, tapi tak berintegriti, hanyut 
kita nanti ya, Dato’ Dipertua.  Jadi, saya rasa jangan kita ambil hak Duli-
Duli Yang Maha Mulia Tuanku.  Jangan kita apa, ini Tuanku. 
 
Dan parti jugak ya, kalau parti rasa dalam masa dia sepenuh penggal, 
dalam penggal tu masih berjalan Dato’ Dipertua, kalau Menteri Besar, 
seorang Menteri Besar ataupun seorang Perdana Menteri dirasakan 
tidak lagi mampu menjalankan tugas, tidak berintegriti, kita ada sistem 
Westminster yang mana dikatakan sebagai undi confidence, vote of 

confidence (VOC), vote of confidence.  Tidak macam di negara republik.   
Republik ini Presiden dia tak ada vote of confidence, dia ada impeachment 

of process.  Proses dia tu rumit.  Tapi di negara kita, di negara-negara yang 
mengamalkan amalan demokrasi Dato’ Dipertua, kita ada vote of 

confidence di dalam Dewan.  Jadi kalau didapati seseorang Perdana 
Menteri, didapati seseorang Menteri Besar, integriti dia cacat, integriti 
dia tidak lagi membolehkan dia duduk sebagai seorang Menteri Besar 
atau Perdana Menteri, Dewan yang mulia ini boleh mengambil tindakan 
iaitu mengadakan vote of confidence.  Ini terjadi, baru-baru ini terjadi di 
Parlimen kita, terjadi jugak di negeri-negeri yang lain. 

Jadi Dato’ Dipertua, pada saya kalau kita bercakap kerana kita nak, 
penggal ini kita nak hadkan kepada 2 penggal sahaja kerana bertitik soal 
pasal integriti, saya rasa itu kurang tepatlah ya, kerana integriti ini 
kepada individu. Dan saya harap supaya hak Yang di-Pertuan Besar, hak 
Raja-Raja Melayu ini kita kekalkan begitu saja, Dato’ Dipertua, supaya 
ianya menjadi sebagai hak kepada Yang di-Pertuan.  Dan sidang Dewan 
yang mulia ini boleh jugak menentukan, membuat undi kurang percaya 
ataupun undi percaya kepada seseorang Menteri Besar. 
 
Terima kasih Dato’ Dipertua.  Saya, yang satu seksyen tadi, kita akan 
belah bahagi, berasingan ya, Dato’ Dipertua.  Jadi kita tak memerlukan 
apa-apa, kerana yang nombor 1 tu tadi, berkenaan had umur itu, dia 
adalah merupakan sebagai majoriti mudah ya, Dato’ Dipertua.  Terima 
kasih, terima kasih. 
 
YB Yang Dipertua Dewan: [percakapan secara off mic] 
 
YB ADUN Rantau: Tak apa, Dato’ Dipertua ya, itu, terima kasih.  Apa tu, 
Dato’ Dipertua, saya cadangkan pulak kalau nak bercakap pasal integriti 
Dato’ Dipertua, saya cadangkan pada sidang Dewan yang lain, yang nanti, 
kita pernah cadangkan dalam Dewan yang mulia ni, supaya yang paling 
penting bukannya menghadkan had penggal Menteri Besar tetapi yang 
pentingnya ialah kita membuat suatu akta anti lompat parti, Dato’ 
Dipertua.  Itu yang pentingnya.  Anti lompat parti tu penting Dato’ 
Dipertua ya.  Dan kita buat jugak apa dipanggil sebagai recall system.  Anti 
lompat parti ni kadang-kadang ada, tapi tak boleh diguna pakai.  Tapi 
kalau ada recall system, Suruhanjaya Pilihanraya boleh membuat servei 
kalau majoriti penduduk, pengundi di kawasan tersebut mahukan 
supaya orang yang melompat parti, yang keluar daripada parti tersebut 
tidak lagi mewakili partinya, boleh diadakan pilihan raya yang baru.  Itu 
sebenarnya yang lebih baik untuk pastikan supaya integriti Ahli 
Parlimen kita, integriti Ahli Dewan Undangan kita ini dapat dikekalkan, 
Dato’ Dipertua.  Kalau tidak negara kita akan huru hara jadinya.  Suka-
suka hati lompat.  Ada orang nak beli sana, dah jadi sebagai barangan 
komiditi yang boleh diniagakan. Ini amat memalukan negara kita Dato’ 
Dipertua.  Dan alhamdulillah di Negeri Sembilan tak berlaku, walaupun 
dah hampir berlaku, tapi kita tak terima Dato’ Dipertua.  Terima kasih. 
 
YB ADUN Chennah: Terima kasih Dato’ Dipertua, saya mohon izin 
mengeluarkan, tanggalkan pelitup muka untuk berucap dengan lebih 
lancar.  Yang Berhormat Dato’ Dipertua, terlebih dahulu saya ucapkan 
terima kasih kerana memberikan ruang kepada saya untuk 
membahaskan Rang Undang-Undang pindaan terhadap Enakmen 
Undang-Undang Tubuh Kerajaan Negeri Sembilan 2021 ini.  Yang 
merupakan satu Rang Undang-Undang yang cukup bersejarah kerana 

bukannya setiap tahun kita ada Rang Undang-Undang pindaan 
Perlembagaan Negeri ataupun Rang Undang-Undang Tubuh Kerajaan 
Negeri.  Sejak saya menjadi ADUN, tahun 2004 kalau tak silap saya, ini 
kali pertama kita meminda Undang-Undang Tubuh Kerajaan Negeri kita 
sejak tahun 2004.  Mungkin ada pada tahun 90an.  Pernah ada buat 
pindaan undang, Undang-Undang Tubuh Negeri.  Tetapi sudah lama kita 
tidak pernah membawa apa-apa pindaan terhadap Perlembagaan Negeri 
kita.  Jadi ini merupakan satu pindaan yang sangat bersejarah kerana 
Yang Amat Berhormat Sikamat membawa 2 pindaan yang sangat 
fundamental, 2 pindaan yang sangat penting untuk menyuburkan 
demokrasi kita dan juga membawa satu politik yang lebih progresif dan 
lebih muda kepada lanskap politik negara kita. 
 
Namun terlebih dahulu saya, sebelum saya beralih kepada hujahan saya 
terhadap kedua-dua pindaan ini, suka juga saya nak memberikan sedikit 
pandangan berkenaan dengan apa yang kita bincangkan tadi, ataupun 
putuskan tadi dari segi prosedur.   Saya bersetuju bahawa kalau secara 
lazimnya semua pindaan ataupun apabila kita membawa satu Rang 
Undang-Undang, apa-apa yang di dalam pindaan tersebut ataupun di 
dalam fasal-fasal dalam Rang Undang-Undang tersebut perlulah 
diluluskan secara bersekali.  Kecuali ada, kalau ada apa-apa fasal yang 
kita tak bersetuju, kita boleh keluarkan di peringkat jawatankuasa.  
Tetapi secara dasarnya bacaan kali kedua perlulah dibersekalikan 
ataupun diluluskan secara sekali.  Kalau ada pindaan, masuk 
jawatankuasa, kita boleh potong ataupun kita pinda fasal-fasal yang tidak 
dipersetujui. 
 
Tetapi secara lazimnya, kita tahu bahawa apa-apa pindaan terhadap 
perlembagaan, sama ada Perlembagaan Persekutuan ataupun 
Perlembagaan Negeri dalam konteks negeri, Perlembagaan Negeri kita 
ialah Undang-Undang Tubuh Kerajaan Negeri Sembilan 1959 kerana itu 
merupakan satu undang-undang besar ataupun satu main law terhadap 
bagaimana Kerajaan Negeri kita dibentuk.  Bagaimana negeri ini ditadbir 
dari segi pelantikan Menteri Besar, pelantikan EXCO, syarat kelayakan 
ADUN dan sebagainya.  Itu merupakan satu Perlembagaan Negeri kita, 
yang memandu bagaimana Kerajaan Negeri kita dibentuk dan berfungsi.  
Jadi, apa-apa pindaan terhadap Perlembagaan Negeri, sudah tentunya 
memerlukan majoriti 2/3 kerana perlembagaan tidak boleh dipinda 
sewenang-wenangnya kecuali mendapat sokongan 2/3 daripada Ahli 
Dewan Undangan Negeri. 
 
Jadi persoalan pertama saya ialah, saya lihat bahawa walaupun tadi ada 
dikatakan bahawa untuk pindaan Perkara 49 untuk merendahkan umur 
kelayakan calon ADUN tidak memerlukan 2/3, hanya undi majoriti.  Saya 
mendapat bahawa kedua-dua pindaan ini memerlukan 2/3 kerana 

pindaan 49, perkara 49 juga pindaan kepada Perlembagaan Negeri.  Satu 
perkataan yang kita nak pinda dalam Perlembagaan Negeri pun 
memerlukan 2/3.  Itu saya rasa fundamental yang perlu kita jelaskan.  
Mungkin Yang Amat Berhormat Menteri Besar dapatkan ulasan daripada 
Penasihat Undang-Undang supaya clear perkara ini. 
 
Tetapi perkara pokoknya ialah saya rasa kedua-dua pindaan ini  
sepatutnya disokong dan tidak ada masalah untuk mendapat majoriti 
2/3, sama ada daripada pihak kerajaan ataupun daripada pihak 
pembangkang.  Kerana mana-mana pindaan terhadap Perlembagaan 
Negeri salah satu syarat yang kita telah letakkan, yang saya tahu, saya 
baca Perintah Tetap kita ataupun Standing Orders, apabila penggal 
pertama saya baca, dan saya kebetulan penggal pertama saya dilantik 
sebagai Ahli Jawatankuasa untuk Perlembagaan kerana pada ketika itu 
saya hanya salah satu daripada 2 ADUN pembangkang.  Tetapi sepanjang 
tempoh itu, sepanjang penggal tersebut, Jawatankuasa Khas 
Perlembagaan ini tak pernah, tidak pernah bersidang, tidak pernah 
bermesyuarat kerana tidak ada apa-apa pindaan terhadap Perlembagaan 
Negeri kita.  Tetapi salah satu perkara asas yang saya tahu bahawa ialah 
sebelum sebarang Rang Undang-Undang pindaan Perlembagaan Negeri 
boleh dibawa ke Dewan Undangan Negeri ini, dia mesti melalui 
Mesyuarat Jawatankuasa Khas (Perlembagaan).  Jawatankuasa khas, 
Jawatankuasa Khas (Perlembagaan) ini mesti bersidang terlebih dahulu.  
Mesti memutuskan apakah syor pindaan perlembagaan yang ingin 
dibawa ke dalam Dewan Undangan Negeri.  Kalau jawatankuasa itu dah 
bersetuju bawa syor, dah bersidang, baru Rang Undang-Undang itu boleh 
dibawa ke dalam sidang Dewan Undangan Negeri. 
 
Maka saya melihat bahawa syarat ini telah pun dipenuhi.  Saya tahu 
bahawa Mesyuarat Jawatankuasa Khas (Perlembagaan) telah pun 
diadakan.  Saya tak ada tarikh tersebut, tetapi saya melihat kepada kertas 
ini, dan saya tahu bahawa saya ada baca dalam Facebook Yang Amat 
Berhormat Menteri Besar, Mesyuarat Jawatankuasa Khas ini telah 
diadakan dan bersidang.  Dan Mesyuarat Jawatankuasa Khas ini, dia 
terdiri daripada ahli-ahli jawatankuasa bypartisan, daripada kerajaan 
dan juga daripada pembangkang.  Dan saya nak membaca senarai ahli 
jawatankuasa ini yang dipengerusikan oleh Yang Amat Berhormat 
Sikamat.  Yang di, dianggotai oleh 9 ahli iaitu yang pertama, Timbalan 
Pengerusi; ADUN Repah, selepas itu ADUN Ampangan, ADUN Lenggeng, 
ADUN Chuah, ADUN Rahang, ADUN Mambau.  7 daripada jawatankuasa 
ini termasuk Yang Amat Berhormat Sikamat, ada daripada blok kerajaan.  
Ada juga 2 wakil daripada blok pembangkang iaitu ADUN Chembong dan 
juga ADUN Senaling.  Dan Penasihat Undang-Undang Negeri merupakan 
ex-officio dalam jawatankuasa ini. 

Jadi persoalan saya ialah, Dato’ Dipertua, sebenarnya pindaan ini tak 
sepatutnya ada masalah untuk mendapat majoriti 2/3 kerana wakil 
pembangkang yang berada dalam Jawatankuasa Khas ini telah pun 
bersetuju untuk membawa pindaan ini ke dalam Dewan yang mulia ini.  
Jadi apabila kedua-dua wakil pembangkang; Chembong dan Senaling dah 
bersetuju di peringkat jawatankuasa, tak sepatutnya datang ke Dewan 
mengatakan bahawa kita ada pendirian berbeza.  Sepatutnya 2 wakil ini 
membawa suara pembangkang.  Mereka patut ada consultation….. 
 
YB ADUN Jeram Padang: Dato’ Dipertua, saya mohon celah sikit 
daripada Yang Berhormat Chennah. 
 
YB ADUN Chennah: Sila. 
 
YB ADUN Jeram Padang: Tentang jawatankuasa tu, saya tak pasti 
kerana saya bukan ahlinya, saya hanya ingin tahu sama ada dalam 
jawatankuasa ni telah mendapat persetujuan ataupun hanya sekadar 
menyampaikan maklumat Undang-Undang Tubuh Negeri ini. 
 
YB ADUN Chennah: Dato’ Dipertua, kalau, bagi saya jawatankuasa ini, 
nanti Yang Amat Berhormat boleh memberikan penjelasan, sudah 
tentunya keputusan daripada jawatankuasa ini telah pun diambil, 
diputuskan.  Kalau satu keputusan telah diambil, maksudnya dia sebulat 
suara.  Tak ada bantahan.  Kecuali ada direkodkan bahawa kita bantah, 
wakil pembangkang membantah.  Saya tak tahulah, saya pun bukan ahli 
jawatankuasa.  Saya pun tak baca minit mesyuarat tersebut.  Tetapi kalau 
mesyuarat itu telah memutuskan bahawa, kalau kedua-dua wakil 
pembangkang bersetuju sebulat suara kita bawa syor ini, datang ke 
Dewan yang mulia ini tak sepatutnya kita ada soal perbezaan lagi dari 
segi pendapat.  Sepatutnya ada consensus, kecuali kalau kedua-dua wakil 
pembangkang menyatakan dengan jelas, dalam Mesyuarat Jawatankuasa 
Khas; kita tak bersetuju pindaan untuk 2 penggal, untuk 2 penggal untuk 
Menteri Besar, tak setuju, kita hanya setuju 18 tahun.  Tak apalah, kalau 
ada direkodkan itu, maka Kerajaan Negeri tahu bahawa kemungkinan 
tak ada 2/3, kemungkinan fasal itu tak dibawa dalam pindaan pada hari 
ini.  Jadi, itu yang saya nak tahu, sepatutnya dari segi prosedurnya, dari 
segi lumrahnya, sepatutnya apabila Jawatankuasa Khas ini yang diwakili 
oleh bypartisan, kerajaan dan pembangkang, dah ca, dah capai satu kata 
pemutus, satu keputusan bersama, maka datang ke Dewan yang mulia 
ini, kita sepatutnya menyokong pindaan tersebut.  Kalau ada bantahan, 
sepatutnya di peringkat jawatankuasa telah pun membuat bantahan, itu 
hujah saya. 
 
Dato’ Dipertua, saya nak masuk kepada hujah terhadap kedua-dua 
pindaan ini.  Yang pertamanya pindaan perlembagaan, pindaan Perkara 

38 yang menghadkan ataupun memberikan seseorang Menteri Besar itu 
tidak boleh memegang jawatan lebih daripada 2 penggal.  Itu merupakan 
satu pindaan yang progresif, satu fasal ataupun satu langkah ke hadapan.  
Lebih-lebih lagi kalau kita baca perkara 2(a)(ii) iaitu: yang tidak pernah 
bila-bila masa memegang jawatan Menteri Besar melebihi 2 penggal, 
syarat ini hendaklah turut terpakai kepada ahli yang telah dan pernah 
dilantik sebagai Menteri Besar sebelum tarikh kuat kuasa peruntukan ini.  
Ini merupakan satu fasal yang sebenarnya mengikat Yang Amat 
Berhormat Sikamat sendiri kerana kalau mengikut fasal ini, Yang Amat 
Berhormat Sikamat telah pun habis satu penggal.  Ini penggal, penggal 
ini.  Kalau diluluskan, kalau pilihan raya depan, kita menang lagi, Yang 
Amat Berhormat dilantik lagi, itu adalah penggal terakhir buat Sikamat, 
dia tak boleh lebih daripada itu.  Tetapi beliau berbesar hati walaupun 
mengikat dirinya ataupun menghadkan tempoh jawatannya, beliau 
membawa pindaan ini.  Jadi itu saya rasa perlulah diberikan satu kredit 
dan pujian.  Ini membuktikan bahawa pentadbir, pemimpin kita; Yang 
Amat Berhormat Menteri Besar kita berbesar hati dan menunaikan janji 
yang telah dibawa ataupunkita janjikan dalam Manifesto Pakatan 
Harapan Negeri Sembilan dalam PRU yang lepas. 
 
Jadi yang keduanya ialah Dato’ Dipertua, saya bersetuju dengan hujah 
apa yang dikatakan oleh Rantau tadi, bahawa betul dalam konteks had 
penggal ini biasanya terpakai kepada negara-negara yang mengamalkan 
sistem Presiden ataupun Presidential System ataupun republik-republik.  
Umpamanya di Amerika Syarikat, ini merupakan satu hallmark 
demokrasi Amerika Syarikat di mana sehebat mana pun seorang 
Presiden itu, dia ada had penggal. Dia, bagaimana hebatnya, dia paling 
maksima dia boleh dapat 2 penggal je, okay.  Satu penggal lepas tu dia 
masuk pilihan raya, dapat lagi mandat daripada rakyat, penggal kedua.  
Tak boleh lebih daripada itu.  Dan itu merupakan satu sistem yang telah 
pun memandu kemajuan demokrasi dan juga kemajuan ekonomi di 
Amerika Syarikat supaya memastikan bahawa orang yang paling 
berkuasa itu, dia tak boleh pegang kuasa terlalu lama kerana kuasa ini 
macam candu, Dato’ Dipertua.  Kalau belum dapat, kita kejar kuasa itu.  
Sudah dapat tak mahu lepas.  Sebab ini kita lihat betul, kita lihat banyak 
kes-kes di seluruh dunia, bukan di Malaysia saja tetapi di seluruh dunia, 
apabila seseorang pemimpin itu dah mendapat kuasa, dah lama duduk 
dalam jawatan itu, maka dia maha berkuasa.  Apabila maha berkuasa, 
maka banyak penyalahgunaan kuasa akan berlaku.  Itu sebabnya ada 
cadangan seperti itu, ada langkah seperti itu untuk menghadkan kuasa 
seseorang pemimpin itu.  Walaupun betapa hebatnya, kalau dia dapat 
berjasa, dapat membuat sebarang sumbangan itu dalam satu tempoh, tak 
terlalu panjang, 2 penggal, 10 tahun, maka buatlah yang terbaik untuk 
negara, untuk negeri.  Jadi itu sebabnya kita ada semangat seperti itu. 

Betul, dalam negara-negara yang mengamalkan ra, mengamalkan 
demokrasi berparlimen Westminster, tak banyak negara con, ada contoh 
tersebut.  Tetapi itu tak bermakna kita tak boleh buat.  Kita lihat betul, di 
negara-negara republik, selain Amerika Syarikat, Filipina juga had 
Presiden dia.  Indonesia selepas reformasi tahun ’98, ada had Presiden 
dia, 2 penggal sahaja, Presiden Jokowi pun penggal kedua, dia tak boleh 
lebih daripada itu.  Betul dalam negara-negara yang mengamalkan 
demokrasi berparlimen tak banyak contoh.  Tetapi itu tak bermakna 
bahawa Malaysia tak boleh menjadi satu contoh.  Kita membawa 
pembaharuan ini dan pindaan ini sela, sebenarnya selari dengan apa 
yang nak bawa di peringkat Persekutuan. 
 
Yang Berhormat Dato’ Dipertua, untuk makluman ahli-ahli Dewan, di 
peringkat Kerajaan Persekutuan, perjanjian persefahaman antara 
Kerajaan Persekutuan dengan Pakatan Harapan telah pun 
menyenaraikan beberapa agenda reformasi.  Dan salah satunya ialah nak 
membawa pindaan Perlembagaan untuk menghadkan tempoh Perdana 
Menteri tak lebih daripada 10 tahun.  Cuma di peringkat Persekutuan, 
ada sedikit perbezaan.  Dia tak nyatakan 2 penggal.  Saya tahu bab ni, 
Dato’ Dipertua, sebab saya terlibat secara langsung dalam rundingan 
dengan pihak Kerajaan Persekutuan untuk kita sign MoU.  Pada ketika 
itu, syarat 2 penggal ini juga diletak dalam MoU, tetapi cuma wakil dalam 
Kerajaan Persekutuan dia kata: eh ini kalau 2 penggal, tak adillah kepada 
yang, Yang Amat Berhormat Bera pada ketika ini; Dato’ Ismail Sabri, dia 
tak satu penggal pun, sekarang naik, kalau sampai pilihan raya depan, 
mungkin tak sampai 24 bulan, kira satu penggal.  Tan Sri Muhyiddin 17 
bulan je, betullah dia, dia bukannya dipilih sebagai Perdana Menteri, 
tebuk, tebuk atap dia masuk.  Jadi, itu dikira satu penggal.  Jadi, Datuk Seri 
Ismail Sabri, ataupun pentadbiran Yang Amat Berhormat Bera berkata, 
tak setuju kalau kita pakai penggal itu, kira tak sampai satu tahun, 2 
tahun pun kira satu penggal.  Kalau mengikut fasal ini, penggal itu tak 
maksud begitu.  Satu penggal, walaupun dia 12 bulan, 24 bulan, kira satu 
penggal.  Tapi tak apa, yang mereka bersetuju, peringkat Kerajaan 
Persekutuan bersetuju ialah hadkan 10 tahun.  10 tahun itu kita sekarang 
ini sedang bahas, sedang bincang bersama-sama dengan Peguam Negara, 
bagaimana nak definasikan 10 tahun itu.  Kalau 10 tahun itu belum habis 
penggal, belum, perlu diadakan pilihan raya, bagaimana kita nak 
uruskan.  Contohnya kalau ada 10 tahun dah tamat, tetapi ada 6 bulan 
lagi nak pilihan raya, bagaimana, boleh sambung atau tidak, itu perkara 
dasar yang sedang kita bincang bagaimana nak selesaikan. 
 
Tetapi pokoknya ialah, apa yang saya nak katakan ialah. Pindaan ini 
sebenarnya selari dengan apa yang nak dibawa di peringkat Kerajaan 
Persekutuan, yang dipersetujui oleh Yang Amat berhormat Perdana 
Menteri pada hari ini, yang nak bawa.  Dan pindaan ini akan dibawa 

dalam Persidangan Pertama Parlimen tahun depan, pada bulan Mac 
nanti bersama-sama dengan Akta Anti Lompat Parti.  Saya setuju sangat 
bahawa Akta Anti Lompat Parti mesti kita bentangkan.  Tetapi itu perlu 
dilaksanakan di Parlimen terlebih dahulu sebab dia melibatkan pindaan 
Perlembagaan Persekutuan dan pindaan Perlembagaan Persekutuan 
telah pun dirangka, saya pun dah lihat draf itu.  Akan dibawa dalam 
Persidangan Parlimen bulan Mac nanti.  Apabila pindaan Perlembagaan 
dibuat, maka seseorang yang dipilih sebagai wakil rakyat, sama ada Ahli 
Parlimen ataupun ADUN di atas tiket parti, kalau orang itu meninggalkan 
parti, kerusi itu mesti dikosongkan dan diadakan pilihan raya kecil 
semula.  Itu prinsip dia.  Jadi, saya setuju sangat bahawa Dewan juga, 
Dewan yang mulia ini juga mesti membawa pindaan terhadap Akta Anti 
Lompat Parti ataupun masukkan dalam Perlembagaan Negeri kita, tak 
boleh dibenarkan mana-mana ADUN yang dipilih atas tiket parti, 
melompat parti.  Itu kita setuju. 
 
Tetapi persoalan pada hari ini ialah pindaan terhadap 2 peng, 2 penggal 
ini.  Had 2 penggal ini saya harap, dan saya ajak rakan-rakan daripada 
pembangkang juga sama-sama memberikan sokongan supaya 
mencukupkan majoriti 2/3 supaya pindaan ini dapat kita laksanakan 
secara bersama membawa satu politik yang progresif kepada negara kita 
dan khususnya kepada Negeri Sembilan. 
 
Soal nak ambil kuasa Tuanku itu saya tak bersetuju.  Itu kita tak ada niat 
langsung daripada pindaan ini untuk mengambil kuasa ataupun 
mengambil alih kuasa daripada Duli Yang Maha Mulia Yang di-Pertuan 
Besar Negeri Sembilan.  Tak timbul langsung.  Cuma ada syaratnya orang 
tersebut, calon tersebut mesti dipersembahkan kepada Tuanku, kepada 
Yang di-Pertuan Besar.  Cuma ada syaratnya sebelum nama itu diangkat 
sama ada orang itu sudah habis 2 penggal atau tidak, kalau dia tak pernah 
menjadi Menteri Besar, nama-nama itu boleh diangkat dan terpulanglah 
kepada Tuanku untuk membuat keputusan untuk memilih orang yang 
sesuai menjadi Menteri Besar.  Jadi soal kita mengambil alih kuasa 
daripada Yang di-Pertuan Besar Negeri Sembilan tidak timbul sama 
sekali.  Lebih-lebih lagi saya yakin bahawa sebelum Rang Undang-
Undang ini dibawa ke Dewan yang mulia ini, Rang Undang-Undang ini 
telah pun dipersembahkan kepada Duli Yang Maha Mulia Yang di-
Pertuan Besar Negeri Sembilan.  Dan telah pun mendapat perkenan, 
kalau tak silap sayalah.  Ini terpulang kepada Yang Amat Berhormat 
Menteri Besar untuk memberikan penerangan, kepastian bahawa 
adakah Tuanku telah memberikan perkenan terhadap pindaan ini.  Jadi 
saya yakin bahawa proses itu telah pun dila buat, telah pun dibuat.  Dan 
proses konsultasi dengan pembangkang pun telah dibuat.  Dan ini 
merupakan satu pindaan yang selari dengan pindaan yang nak dibawa di 
peringkat Persekutuan.  Saya tak nampak ada apa-apa alasan, bahawa 

pihak pembangkang tak boleh bersetuju terhadap pindaan ini.  Dato’ 
Dipertua, saya harap pindaan ini dapat kita sama-sama berikan 
sokongan untuk mendapat majoriti 2/3. 
 
Dato’ Dipertua, perkara yang kedua, yang saya nak hujah, memberikan 
hujah ialah pindaan Perkara 49 iaitu untuk meminda perkataan 21 tahun 
kepada 18 tahun.  Ini satu pindaan yang sangat-sangat penting, yang 
sangat progresif kerana ini juga selari dengan apa yang telah pun dipinda 
di peringkat Persekutuan.  Iaitu kita menurunkan had umur pengundi 
daripada 21 tahun kepada 18 tahun.  Agenda pembaharuan ini, agenda 
reformasi ini untuk memperkasakan anak muda ini telah pun 
dilaksanakan semasa Pakatan Harapan menerajui Kerajaan Persekutuan.   
 
Dan kredit kepada usaha ini sepatutnya diberikan kepada rakan kita; 
Yang Berhormat Syed Saddiq, seorang anak muda, Ahli Parlimen muda 
yang merupakan mantan belia dan sukan, mantan Menteri Belia Dan 
Sukan pada ketika zaman pemerintahan Pakatan Harapan.  Beliaulah 
orang yang paling apa ni, proaktif untuk mendapatkan sokongan 
daripada kedua-dua pihak, daripada bypartisan.  Saya lihat beliau pergi 
melobi setiap ketua parti, pergi melobi setiap Ahli Parlimen untuk 
menyokong usaha.  Dan hasilnya, pindaan Perlembagaan itu dapat 
dilaksanakan di Parlimen, mendapat majoriti 2/3.  Bukan sahaja dari segi 
undi itu diturunkan kepada 18 tahun, tetapi juga membawa satu lagi 
aspek yang sangat penting iaitu pendaftaran pengundi secara automatik.  
Pendafataran pengundi secara automatik ini memberikan peluang 
kepada setiap warganegara yang cukup umur 18 tahun menjadi 
pengundi tanpa perlu mendaftarkan diri.  Dan ini akan menambah 
bilangan pengundi kita ni secara berjuta-juta.   Kalau tak silap saya, Dato’ 
Dipertua, lebih 6.0 juta akan ditambah dalam senarai pemilih dalam 
pilihan raya depan. 
 
Jadi Dato’ Dipertua, kalau nak bertanding lagi dalam pilihan raya depan, 
ini kena kempen dengan orang-orang muda ni.  Dato’ Dipertua kena ada 
TikTok.  Dato’ Dipertua ada TikTok? 
 
YB Yang Dipertua Dewan: [percakapan secara off mic] 
 
YB ADUN Chennah: 2 orang?  Jadi orang muda ini akan dapat menjadi 
penentu, sama-sama sebagai pengundi.  Ada hak warganegara.  Memang 
saya secara peribadi menyokong penuh orang muda ini diberikan hak 
untuk mengundi.  Kita dah hujah lama dah, Dato’ Dipertua, di Parlimen 
kita dah berhujah sekian lama untuk menurunkan had pengundi ini 
kerana tidak masuk akal ataupun tak logik kalau seseorang itu yang 
sudah cukup umur 18 tahun, sudah boleh menentukan siapa pasangan 
hidup dia, boleh berkahwin secara sah dari segi undang-undang, boleh 

menjadi ayah, boleh menjadi ibu, dia tak boleh menjadi pengundi.  18 
tahun.  Dululah.  Kalau dulu 21 tahun, 18 tahun dia boleh kahwin.  Tapi 
tak boleh mengundi.  Itu tak masuk akal.  Bawah 18 tahun kita tahulah.  
Kalau bawah 18 tahun, untuk bukan Islam nak kahwin, dia nak, kena 
dapatkan kebenaran daripada Menteri Besar.  Saya tak tahu Sikamat ada 
sign berapa dah surat tu.  Nak bagi kahwin bawah 18 tahun.  Ini untuk 
anak-anak muda bukan Islam, kalau bawah 18 tahun, dia kena cari 
Menteri Besar nak kahwin.  Bukan dapatkan persetujuan daripada ibu 
bapa saja, dapatkan persetujuan daripada Menteri Besar.  Itu kuasa 
Menteri Besar yang besar.  Tentukan dia boleh kahwin atau tidak.  Jadi, 
kalau 18 tahun itu dah boleh kahwin, sudah tentu dia boleh juga ada hak 
untuk mengundi cukup dewasa.  Jadi hujah-hujah kata, dulu kata anak 
muda ni 18 tahun tak cukup dewasa, tak cukup matang nak menjadi 
pengundi, ini tak boleh pakai lagi.  Sekarang ini kita mesti sama-sama 
mengangkat martabat anak muda, mereka juga ada hak untuk mengundi, 
untuk menentukan siapa kerajaan, siapa wakil rakyat mereka.  
 
Dan apabila hak untuk mengundi itu diberikan kepada mereka, apabila 
mereka boleh mengundi, mereka juga boleh diundi.  Maka hak untuk 
dipilih sebagai Ahli Parlimen adan Ahli Dewan Undangan Negeri juga 
mesti diberikan kepada mereka.  Jadi saya bersetuju sangat bahawa 
umur ataupun had umur untuk calon sebagai Ahli Dewan Undangan 
Negeri juga diturunkan kepada umur 18 tahun supaya kita berharap 
dalam penggal-penggal yang akan datang, kita akan ada terpilih wakil 
rakyat – wakil rakyat, ADUN-ADUN yang berumur 18 tahun, 19 tahun, 20 
tahun membawa suara anak muda ke dalam Dewan yang mulia ini, 
supaya kita juga nak dengar pandangan mereka daripada generasi muda, 
harapan dan aspirasi golongan muda ini.  Jadi saya setuju sangat bahawa 
had umur 18 tahun ini diperkenalkan untuk calon-calon Ahli Dewan 
Undangan Negeri. 
 
Dengan kata-kata itu, Dato’ Dipertua, saya menyokong penuh, bukan 
sahaja pindaan terhadap umur 18 tahun, tetapi juga kepada pindaan 
kepada Perkara 38.  Saya sekali lagi mengharapkan dan mengajak dan 
menyeru, berharap kepada rakan-rakan daripada blok pembangkang, 
sama-sama kita mendukung kedua-dua pindaan ini supaya kita 
membawa satu politik yang progresif, yang berintegriti untuk kemajuan 
dan kebaikan Negeri Sembilan.  Dengan kata-kata itu, saya menyokong 
pindaan ini.  Terima kasih Dato’ Dipertua. 
 
YB ADUN Linggi: Yang Berhormat ….. 
 

YB ADUN Jeram Padang: Dato’ Yang Dipertua, terima kasih kerana 
membenarkan saya mengambil bahagian dalam perbahasan dalam RUU, 

Rang Undang-Undang, undi 18 tahun dan juga menghadkan penggal 
Menteri Besar ke 2 penggal. 
 
Dato’ Yang Dipertua, saya memang sokong, memberikan kebenaran 
kepada warga muda, boleh saya katakan kita sedang meremajakan 
undang-undang SPR dalam hal tersebut, jadi ini bermaksud para 
remajalah, 18 tahun ini bermaksud para remaja yang mes, sekarang ini 
kita boleh katakan mereka dah matang.  Kerana maklumat mereka boleh 
perolehi dari semua pihak bukan saja di institusi-institusi pendidikan, 
tetapi juga melalui media massa yang bertaburan sekarang.  Maklumat di 
hujung jari sekarang, Dato’ Yang Dipertua.  Dato’ Yang Dipertua, saya 
ingin menarik perhatian 2 – 3 perkaralah. 
 
Yang pertama ni, orang muda ni senang untuk dipengaruhi.  Mudah 
untuk dipengaruhi.  Kadang-kadang kita hilang kuasa dalam rumah, 
kalau ibu bapa nak beli almari ataupun katil ataupun apa-apa barangan 
itu, kita kena dapatkan persetujuan daripada anak muda kita ni, di rumah 
ni.  Ibu bapa hilang kuasa, tetapi hilang kuasa atas dasar sayang kepada 
anak.  Mereka menghormati keputusan mereka.  Kadang-kadang kita beli 
handphone, handphone itu kalau jenamanya tak disukai oleh anak, 
mereka akan kata: apalah salahnya dibincangkan pada kita.  Haa jadi saya 
berharap apa ni, undang-undang ini perlu diberi sokongan penuh sebab 
kita dah faham bahawa mereka ni boleh berbuat keputusan.  Boleh 
sampai ke satu tahap yang boleh mereka ni boleh berbuat keputusan. 
 
Tetapi parti-parti politik juga perlu bertanggungjawab, 
bertanggungjawab dalam hal mempengaruhi anak muda ini bukan 
sekadar memberikan janji-janji yang tidak boleh dipenuhkan ataupun 
tidak boleh di, dilaksanakan.  Dan kemudian pula, manifesto itu 
dikatakan manifesto tu bukanlah kitab suci selepas menjadi kerajaan. Itu 
adalah sesuatu yang tak baik.  Jadi anak muda itu akan mempunyai 
pandangan dan pendapat yang tak begitu baik terhadap orang-orang 
yang lebih tua ni.  Dan mereka juga akan mempunyai pandangan yang 
remeh terhadap parti-parti politik kalau kita keluarkan manifesto 
sebelum pilihan raya tetapi selepas menjadi kerajaan, dia tidak 
dilaksanakan. 
 
Sebagai contohlah kan, kita tak boleh taburkan janji sebegitu sahaja.  
Semalam dalam Dewan yang mulia ini, Yang Berhormat Seremban Jaya 
mengatakan bahawa kalau PRU yang ke-15, kalau menang kita berikan 
air percuma kepada semua masyarakat Orang Asli di Negeri Sembilan ….. 
 
YB ADUN Seremban Jaya: Celah, celah, sorry haa. 
 
YB ADUN Jeram Padang: ….. jadi itu ….. 

YB ADUN Seremban Jaya: Cadangan, cadangan. 
 
YB ADUN Jeram Padang: …. itu. 
 
YB ADUN Seremban Jaya: Cadangan, cadangan. 
 
YB ADUN Jeram Padang: Cadangan pun ….. 
 
YB ADUN Seremban Jaya: Okay haa. 
 
YB ADUN Jeram Padang: Cadangan pun, orang luar akan salah faham.  
Sekarang boleh buat.  Sekarang ini bukan Kerajaan BN, kerajaan memang 
Pakatan Harapan.  Cadangan itu boleh dibawa kepada Kerajaan Pakatan 
Harapan kalau nak bawakan usul bajet tambahan, kita boleh sokong.  Tak 
ada hal kalau nak berikan air percuma, berilah air percuma kepada 
semua masyarakat di seluruh Negeri Sembilan, saya sokong. 
 
YB ADUN Seremban Jaya: Hello, hello. 

 
YB ADUN Jeram Padang: Jadi ini ….. 
 
YB ADUN Seremban Jaya: Dato’ Yang Dipertua ….. 
 
YB ADUN Jeram Padang: …. tak boleh ditaburkan ….. 
 
YB ADUN Seremban Jaya: ….. celah, ADUN Jeram Padang ….. 
 
YB ADUN Jeram Padang: ….. Yang Berhormat ….. 
 
YB ADUN Seremban Jaya: ….. ADUN, ADUN Jeram Padang ….. 
 
YB ADUN Jeram Padang: ….. Yang Berhormat, biar saya teruskan ….. 
 
YB ADUN Seremban Jaya: ….. Saya cadangan untuk orang asal, Asli.  Ada 
faham ka?  Ada dengar ka? 
 
YB ADUN Jeram Padang: Saya faham, saya ….. 
 
YB ADUN Seremban Jaya: Terima kasih haa. 
 
YB ADUN Jeram Padang: …. saya faham.  Saya faham cadangan itu 
datang daripada Kerajaan Pakatan Harapan, ahli wakil rakyat mereka ni.  
Sekarang ini kerajaan pun adalah kerajaan mereka.  Jadi apa salahnya 
nak tunggukan sampai PRU 15, sekarang buatlah.  Sekarang pun boleh 
buat, cadangkan.  Dan ….. 

YB ADUN Seremban Jaya: Dalam 3 tahun lebih sudah banyak buat ….. 
 
YB ADUN Jeram Padang: ….. dalam masa yang sama juga  ….. 
 
YB ADUN Seremban Jaya: ….. 61 tahun, fikirlah.  61 tahun.  Sekarang you 

tanya dalam Dewan punya, 60 tahun punya you tanya.  You punya Jeram 
Padang. 
 
YB ADUN Jeram Padang: Hello, Seremban Jaya, 61 tahun itu, semua 
yang ada hari ini bukan dilaksanakan dan dijayakan dalam masa 3 tahun.  
Ini bergerak dari langkah demi langkah.  Tahap demi tahap.  Satu persatu.  
Apa yang, Yang Berhormat Seremban Jaya nampak hari ini, yang 
menikmatinya, yang melaluinya adalah sesuatu perkembangan yang 
telah dilaksanakan oleh Kerajaan Barisan Nasional sejak dahulu lagi.  Bila 
Kerajaan BN nak, Pakatan …… 
 
YB ADUN Seremban Jaya: Celah, celah.  Ini, satu masalah, itu masalah 
Gatco itu saja …. 
 
YB ADUN Jeram Padang: ….. saya ingat Manickam naik …. 
 
YB ADUN Seremban Jaya: ….. lain semua bukan you orang punya 
cadangan.  Semua PH punya cadangan dalam 3 setengah tahun kita sudah 
kita punya janji manifesto Negeri Sembilan, kita 95% kita sudah tunai. 
 
YB ADUN Jeram Padang: Yang Berhormat, Yang berhor, Yang Dato’, 
Dato’ Yang Dipertua, kalau dah tunai, janji yang telah diberikan kepada 
peneroka Gatco ini saya tak mulakan.  Yang dimulakan oleh Seremban 
Jaya.  Saya terpaksa jawab.  Takkanlah mereka nak naik bas, nak datang 
ke bangunan SUK, nak buat demonstrasi. 
 
YB ADUN Sri Tanjung: Dato’ Yang Dipertua, luar tajuk.  Luar tajuk. 
 
YB ADUN Jeram Padang: Haa ni dimulakan, haa ni keluar tajuk, itulah.  
Saya boleh, saya boleh mainkan audio yang di, dipercakapkan oleh 2, 3 
orang Ahli Dewan Undangan Negeri di sini.  Kalau dibenarkan saya boleh 
mainkan sekarang.  Jadi janganlah kata, haa ni lagi, ada 2 – 3 orang, bila 
Manickam naik, Sri Tanjung mesti naik, Seremban Jaya mesti naik, Repah 
tak akan tahan dah.  Semua akan naik. 
 
YB ADUN Sri Tanjung: Sayang, sayang, sayang. 
 
YB ADUN Jeram Padang: Jadi Dato’ Yang Dipertua, yang saya 
maksudkan di sini adalah ….. 

YB ADUN Repah: Jeram Padang ….. 
 
YB ADUN Jeram Padang: ….. undi ….. 
 
YB ADUN Repah: ….. kenapa sentuh saya?  Ini perbahasan berkaitan 
Rang Undang-Undang, bahaslah Rang Undang-Undang. 
 
YB ADUN Jeram Padang: Bahas ini boleh merentasi ya, secara dasar kan, 
Dato’ Yang Dipertua?  Okay, terima kasih Dato’ Yang Dipertua.  Hari ni 
Dato’ Yang Dipertua baik.  Jadi kita tunggulah mungkin dalam setahun 
nanti, 2 ni, yang kita tangguhkan itu kita amalkan balik. 
 
Dato’ Yang Dipertua, yang saya nak maklumkan ni adalah undi 18 tahun 
atau remaja yang berumur 18 tahun ini adalah begitu sensitif.  Keperluan 
mereka adalah berlainan daripada keperluan yang kita hendakkan.  Jadi 
ada perbezaan.  Jadi saya tidak mahu parti-parti politik ini mengambil 
atau menyalahgunakan keremajaan mereka untuk memberikan janji-
janji kosong.  Haa itu perlu, itu yang saya nak katakan.  Saya tahu, saya 
tahu benar bahawa apa yang telah dinyatakan di kawasan Gatco.  Saya 
tahu.  Semua orang tahu.  Peneroka di sana pun tahu.  Dulu berani turun 
ke perkampungan Gatco, sekarang satu orang pun tak berani pergi ke 
sana.  Ini jelas menunjukkan bahawa apa yang telah dijanjikan itu tidak 
diamalkan.  Sema, 2 hari lepas pun mereka demonstrasi di sini, sampai 
basnya ditahan di, bas peneroka itu ditahan oleh polis.  Jadi perkara-
perkara ini dah jelas bahawa apa yang telah dijanjikan itu tidak 
dilaksanakan.  Jelas.  Kalau tidak mereka tak akan naik turun balai polis 
dengan demonstrasi sekali lagi.  Jadi itulah saya mintak parti-parti politik 
ini perlu lebih bertanggungjawab. 
 
Dato’ Yang Dipertua, saya, ada sa, sa, 2 perkara ini.  Yang saya nak 
maksudkan ini.  Saya berharap Yang Amat Berhormat Sikamat dapat 
mengambil perhatian.  Apa ni, pekerja-pekerja pembersihan ….. 
 
YAB ADUN Sikamat: Dato’ Yang Dipertua ….. 
 
YB ADUN Jeram Padang: ….. di Dewan ini ….. 
 
YAB ADUN Sikamat: ….. ini keluar tajuk dah Dato’ Yang Dipertua. 
 
YB ADUN Jeram Padang: ….. atas dasar ke ….. 
 
YB ADUN Repah: Sejak dari tadi keluar tajuk. 
 
YAB ADUN Sikamat: ….. tak bolehlah cakap. 

YB ADUN Jeram Padang: ….. masih atas dasar, itu yang saya tadi tanya.  
Kalau, kalau diberitahu macam tu, tak apa, itu yang saya tanya tadi ….. 
 
YB ADUN Sri Tanjung: Ikutlah Rang Undang-Undang. 
 
YB ADUN Jeram Padang: Okay terima kasih, itu saja daripada saya, 
kami, saya sokong, okay saya sokong undi 18 tahun. 
 
YB Yang Dipertua Dewan: Silakan. 
 
YB ADUN Linggi: Okay, baik, terima kasih.  Tak, bagi saya dulu ya.  
Terima kasih Dato’ Yang Dipertua, saya mohon untuk bukak mask, 

kerana memberi ruang kepada saya untuk membahaskan Rang Undang-
Undang. 
 
Dato’ Yang Dipertua, Rang Undang-Undang yang dibentangkan pada pagi 
ini, adalah Rang Undang-Undang yang bertujuan untuk meminda 
Undang-Undang Tubuh Kerajaan Negeri Sembilan.  Sepertimana yang 
disebut oleh YB Chennah tadi, Undang-Undang Tubuh Kerajaan Negeri 
Sembilan ini selain daripada Perlembagaan Persekutuan, adalah undang-
undang yang paling tinggi dalam negeri kita sehinggakan secara 
umumnya melainkan dikecualikan dalam hal-hal tertentu, apa-apa 
pindaan yang hendak kita lakukan pada Undang-Undang Tubuh ini 
memerlukan 2/3 majoriti.  Dia memerlukan perkara yang sewajarnya 
diberi pertimbangan yang sangat serius dan wajar.  Dan sebenarnya, 
sepatutnya Dato’ Dipertua, saya merasakan, oleh kerana kita nak pinda 
Undang-Undang Tubuh, Akta Ibu yang paling tinggi dalam negeri, 
ramailah kita beri ruang untuk berbahas sebab ini satu perkara yang 
sangat penting. 
 
Dalam mana-mana peruntukan undang-undang yang nak digubal Dato’ 
Yang Dipertua, ataupun yang nak dipinda, dia mesti ada rasional, sebab 
mengapa kita perlu untuk gubal atau pinda undang-undang tersebut.  
Dan rasional atau asas ini juga akan terpakai dan ada rule of law ataupun 
dengan izin, rule of law kaedah undang-undang yang mengatakan setiap 
perundangan itu atau pindan itu mestilah selaras, konsisten dan tidak 
bercanggah dengan mana-mana undang-undang yang sedia ada.  Kita ada 
undang-undang, satu undang-undang ataupun ultra vaires, undang-
undang yang lain.  Maksud dia, enakmen tak boleh ultra vaires, Undang-
Undang Tubuh, Akta tak boleh ultra vaires Perlembagaan Persekutuan.  
Dan pada masa yang sama, semua undang-undang mesti selaras, 
konsisten dan tidak, tidak bercanggah.  Ini penting kerana setiap undang-
undang itu ada rasional dan rasional itu juga tak boleh bercanggah.  
Kerana pemakaian dan menguatkuasa undang-undang ini menghantar 
satu mesej kepada rakyat supaya rakyat senang dan faham apakah yang 

nak dicapai dan bagaimanakah rakyat akan melihat undang-undang 
tersebut dan mengharungi kehidupan mereka mematuhi undang-
undang tersebut, Dato’ Yang Dipertua. 
 
Cuma dalam kes hari ini, ataupun dalam pembentangan undang-undang 
hari ini, saya merasakan bahawa rasional yang dibentangkan ataupun 
alasan yang dibentang oleh kerajaan itu adalah tidak cukup wajar, tak 
cukup jelas dan tidak memadai.  Dan saya akan hujahkan bahawa ianya 
adalah bercanggah antara satu sama lain.  Baik.  Saya mulakan dengan 
mengatakan saya secara peribadi bersetuju tentang pindaan terhadap 
ADUN 18 tahun.  Untuk menurunkan umur ADUN ini kepada 18 tahun.  
Jadi sekarang ni kita nak tanya, apakah rasionalnya?  Rasionalnya Dato’ 
Yang Dipertua, adalah, ada yang mengatakan kerana Parlimen dah buat, 
betul.  Tapi kena tanya dekat Parlimen, apakah rasional Parlimen 
menurunkan umur ini kepada 18 tahun?  Dan kalau kita lihat 
pembentangan di Parlimen, antara perkara yang disebut adalah kerana 
hari ini ramai, kita yakin ramai anak-anak kita yang 18 tahun sudah lebih 
matang, sudah lebih bijak dan berkemampuan dan ramai yang sudah pun 
berjinak-jinak dengan, dengan politik.  Dan difikirkan berkemampuan, 
cukup keikhlasannya, cukup kematangan dan kepintarannya untuk 
memilih yang terbaik sebagai pemimpin mereka.  Ini satu perkara yang 
kita setuju kan. 
 
Jadi asasnya itu adalah asas demokrasi, asasnya adalah memperluaskan, 
menyuburkan demokrasi.  Apabila kita memberi lebih ramai rakyat kita 
untuk mengundi, hak untuk memilih.  Dan kita yakin lebih ramai yang 
boleh mengundi ini, sepatutnya kita akan dapat pemimpin yang lebih 
baik, pasal itulah logiknya.  Dan kita juga mengharapkan bila kita 
awalkan umur mereka ini, kematangan itu akan lebih cepat lagi di 
kalangan mereka yang mungkin sebelum itu kurang pemahaman 
ataupun dia punya kefahaman politik.  Jadi semua rasional, alasan ini 
adalah alasan yang pro demokrasi, alasan yang bersifat optimistik dan 
positif.  Maka itu, kita di, di Dewan ini, bersetuju sepertimana yang 
disebut oleh Chennah ni, kalau dia dah boleh mengundi, dah tentu dia 
patut dia boleh mengundi diri dia sendiri kan.  Jadi it follows, the logic 
dengan izin, follows. 
 
Tapi berbanding dengan pindaan yang satu lagi, iaitu menghadkan, 
menghadkan tempoh Menteri Besar.  Ini adalah satu pindaan yang 
rasionalnya bercanggah dengan yang pertama tadi.  Kalau pertama tadi 
kita memberi ruang, membuka ruang untuk demokrasi kita meraikan 
demokrasi, meramaikan lagi supaya mereka boleh pilih pemimpin yang 
terbaik untuk memimpin negara atau negeri.  Kita bukan cakap pasal nak, 
nak, nak, nak pilih kapten bola sepak ni, Dato’ Dipertua, kita nak pilih 
pemimpin negara, pemimpin negeri.  Sudah tentunya kita 

bertanggungjawab untuk memastikan pemimpin itu yang terbaik.  
Apakah hujah yang mengatakan kita hanya boleh dapat pemimpin itu 
terbaik untuk satu atau penggal sahaja?  Apa hujah dia?  Apa rasional dia?  
Rasional yang diberi di dalam Dewan ini: pentadbiran integriti.  Tajuknya 
integriti, tetapi bila kita hadkan 2 penggal, seolah-olah kita bersangka 
buruk, bahawa orang yang lebih 2 penggal ni, dia tak akan buat yang 
terbaik untuk negeri dia. 
 
Kalau tadi kita mengatakan, kita setuju undi 18, atas pemikiran yang 
positif.  Atas pemikiran untuk meraikan demokrasi.  Tetapi yang ini, kita 
bersangka buruk dan kita kekang, kita bataskan hak atau suara rakyat 
untuk yang memilih terbaik.  Apakah hujah dan rasional yang 
mengatakan seorang pemimpin itu tak boleh memimpin, tak boleh jadi 
yang terbaik lebih daripada 2 penggal?  Apa alasan dia?  Apa rasional dia?  
Kalau setakat kita cakap negara tu buat ni, negara ti buat ni, apa rasional 
dia sebenarnya.  Atau kita sekadar meniru semata-mata.  Kalau saya, tak 
setuju.  Dan saya secara peribadi tidak dapat diyakinkan dengan rasional 
yang dikatakan ini bahawa kedua-dua pindaan ini adalah konsisten, 
malah saya menghujahkan bahawa kedua-dua pindaan ini adalah tidak 
konsisten.  Satunya pro demokrasi, satu anti demokrasi.  Satunya kita 
optimistik, satu lagi kita pesimistik.  Satu kita sangka baik, satu lagi kita 
sangka buruk.  Dan sepatutnya undang-undang ni tak boleh 
dibentangkan sekali kerana, yelah, kerana secara dasarnya, secara 
prinsipnya sangat bertentangan, Dato’ Yang Dipertua. 
 
Seperkara lagi Dato’ Dipertua, ini, ini lebih kepada, lebih kepada undang, 
pemakaian undang-undang.  Tadi YB Chennah merujuk kepada seksyen 
pindaan 38, yang mana menyatakan bahawa Menteri Besar sedia ada ini 
juga terikat.  Betul?  Itu, saya pun tak tahu macam manalah.  Adakah dia 
mengatakan dia kali keti, penggal ketiga besok dia tak akan buat yang 
terbaik, saya tak tahu.  Tetapi yang saya nak sampaikan di sini ialah, 
mengikat orang yang sebelumnya adalah saya rasa, undang-undang 
retrospective yang tidak boleh dikuatkuasakan.  Kerana undang-undang 
ini mesti prostective, kan?  Kita tak boleh nak, dalam kata lain 
menghukum orang yang sebelumnya tidak, tidak, tidak terlibat dalam 
undang tersebut, kalau lepas ni, kalaulah lulus undang-undang ni, lepas 
ni okaylah.  Tapi kita tak, dari segi, dari segi rule of law-nya ataupun 
kaedah perundangannya kita tak boleh mengikat yang sebelum ini. 
 
Jadi, Dato’ Yang Dipertua, sebagai kesimpulannya.  Hujah saya adalah, 2 
seksyen ataupun pindaan dalam, dalam Rang Undang-Undang yang satu 
ini, pada saya sangat berbeza dari segi rasionalnya.  Bukan saja sangat 
berbeza, malah dia adalah bertentangan kerana untuk undi 18, kita 
memberi keyakinan kepada anak-anak muda kita untuk turut serta 
memilih yang terbaik.  Tetapi pada masa yang sama kita kekang pilihan 

tersebut.  Dan alasan yang lebih mengecewakan lagi, alasan kita 
mengekang tu, berdasarkan apa yang dibentangkan, dihujahkan semata-
mata adalah buruk sangka bahawa orang ini, tak ada pemimpin kita yang 
betul-betul, betul-betul dan akan terus memberikan yang terbaik untuk 
negeri atau negara tersebut.  Dan saya rasa kita tidak wajar untuk 
mengundi atas dasar buruk sangka, Dato’ Dipertua, sekian terima kasih. 
 
YB Yang Dipertua Dewan: Terima kasih Yang Berhormat Linggi.  Saya 
kira masa ….. 
 

YB ADUN Chembong: Dato’ Dipertua. 
 
YB Yang Dipertua Dewan: ….. dah hampir 1:00. 
 
YB ADUN Chembong: Saya, sedikit saja untuk buatkan sedikit 
penjelasan Dato’ Dipertua. 
 
YB Yang Dipertua Dewan: Jangan lama ya, sebab kita nak rehat. 
 
YB ADUN Chembong: Dato’ Dipertua, saya dan jugak Yang Berhormat 
Senaling menjadi Jawatankuasa Khas ini Dato’ Yang Dipertua.  Dan ianya 
telah dibincangkan di dalam mesyuarat lalu, di mana di dalam mesyuarat 
tersebut, Yang Berhornat Senaling telah memohon untuk diberikan lebih 
pencerahan daripada Yang Berhormat Penasihat Undang-Undang.  Dan 
ini bermaksud Dato’ Yang Dipertua, kami mengharapkan penjelasan 
yang lebih ini untuk kita membuat satu pandangan yang lebih teliti, Yang 
Berhormat Dato’ Dipertua.  Dan kami menghadiri mesyuarat tersebut, 
tidak pernah memberikan persetujuan, Dato’ Yang Dipertua.  Sementelah 
pulak, kami hanyalah beberapa orang daripada ramai jawatankuasa 
yang, yang hadir tersebut.  Dan bagi kami jugak, Yang Berhormat Dato’ 
Yang Dipertua, keputusan majoriti, walaupun kami tidak memberikan 
sebarang persetujuan, tidaklah boleh mengikat apa-apa keputusan yang 
akan dibuat di dalam sidang DUN ni, Dato’ Dipertua.  Itu saja pencerahan 
daripada saya.  Terima kasih Dato’ Dipertua. 
 
YB Yang Dipertua Dewan: Terima kasih Yang Berhormat Chembong, 
sekarang saya persilakan Yang Amat Berhormat Dato’ Seri Sikamat untuk 
apalah, menjawab dan menggulung berkaitan dengan Rang Undang-
Undang ini. 
 
YAB ADUN Sikamat: Terima kasih Dato’ Yang Dipertua, terima kasih. 
Mengenai ucapan Rantau saya rasakan bahawa kita tidak pernah 
mengambil hak Duli Yang Maha Mulia Yang di-Pertuan Besar.  Ini kerana 
adalah kita tertakluk kepada peruntukan di bawah Undang-Undang 
Tubuh Kerjaaan Negeri Sembilan.  Pada masa sekarang, Fasal 2(a) 

Perkara 38; Duli Yang Maha Mulia melantik ahli di, ahli Dewan yang pada 
pandangan baginda selagi mendapat kepercayaan sebahagian besar Ahli-
Ahli Dewan Undangan Negeri, Negeri Sembilan.  Cadangan pindaan ini 
adalah untuk memperkemaskan urusan pelantikan seorang Menteri 
Besar sebagai satu langkah progresif menuju pentadbiran yang progresif.  
Perkara, Fasal 5A Perkara 38 memberi pengecualian undian 2/3 jumlah 
ahli Dewan kepada mana-mana pindaan yang mana kesannya membawa 
Undang-Undang Tubuh Kerajaan Negeri Sembilan selaras perunutkan di 
bawah Jadual lapan Perlembagaan Persekutuan, sebagaimana cadangan 
pindaan kepada Perkara 49. 
 
Mengenai ADUN Chennah, jawatankuasa yang bersidang pada 12 
haribulan 10, ’21 dan sebagaimana disebut oleh ADUN Chennah, ia turut 
dianggotai oleh, dan dihadiri oleh ADUN kerajaan dan ADUN 
pembangkang.  Mesyuarat telah diadakan selaras dengan Peraturan 
XXVIII Peraturan-Peraturan Dewan memandangkan RUU ini adalah 
mengenai pindaan Perlembagaan, perenggan 4 menyebut: “sebarang 
RUU yang mengenai pindaan Perlembagaan sebelum disiarkan menurut 
syarat-syarat yang berkaitan hendaklah dibentangkan dalam Mesyuarat 
Jawatankuasa untuk persetujuannya”.  Maka benar seperti yang dihujah 
oleh YB ADUN Chennah, RUU hari ini dibentangkan setelah dipersetujui 
oleh Jawatankuasa Khas untuk dibentangkan di dalam sidang DUN. 
 
Linggi, ya, kena faham.  Saya tak pernah sebut mengenai pentadbiran 
yang lama tak berintegriti ya.  Perenggan 3, saya: “Yang Berhormat Dato’ 
Yang Dipertua, pindaan Perkara 38 Fasal 2 adalah selaras dengan 
tawaran Pakatan Harapan Negeri Sembilan yang bertuju, yang 
bertunjangkan 5 teras pentadbiran berintegriti”.  Tu je saya sebut.  Saya 
tak kata pentadbiran lama tak berintegriti.  Lebih daripada 2 penggal tak 
berintegriti. Jadi datang daripada mana ayat tu, saya tengok lagi sekali 
ucapan saya, 2 – 3 kali tadi.  Tak ada pun saya sebut, ya. 
 
YB ADUN Linggi: Yang Berhormat, mungkin Yang Amat Berhormat …. 
 
YAB ADUN Sikamat: ….. jadi  ….. 
 
YB ADUN Linggi: ….. salah faham. 
 
YAB ADUN Sikamat: ….. ini ucapan saya, pentadbir….. 
 
YB ADUN Linggi: ….. mungkin Yang Amat Berhormat salah faham.  
Mungkin ….. 
 
YAB ADUN Sikamat: Kita ada 5 teras. 

YB ADUN Linggi: Saya mohon mencerahkan.  Saya tak pernah mengata 
begitu.  Saya mengatakan tiada hujah ataupun rasional mengapa perlu 2 
penggal ….. 
 
YAB ADUN Sikamat: Yelah. 
 
YB ADUN Linggi: ….. kena mengena dengan integriti kecuali kita 
beranggapan ….. 
 
YAB ADUN Sikamat: Tak ….. 
 
YB ADUN Linggi: ….. orang lebih 2 penggal ….. 
 
YAB ADUN Sikamat: Tak ….. 
 
YB ADUN Linggi: ….. tak ada integriti. Itu saja. 
 
YAB ADUN Sikamat: Tak ada ….. 
 
YB ADUN Linggi: Saya tak mengatakan yang, yang, yang, Yang Amat 
Berhormat menuduh sesiapa ….. 
 
YAB ADUN Sikamat:  …. tak sebut perkataan …..  
 
YB ADUN Linggi: …. tak berintegriti, tidak ….. 
 
YAB ADUN Sikamat: …. kerana kita perlu buat kerana pentadbiran 
berintegriti, saya sebut di sini adalah tawaran Pakatan Harapan Negeri 
Sembilan bertunjangkan 5 teras utama iaitu pentadbiran berintegriti.  
Saya tak sebut pun saya nak buat kerana lebih berintegriti.  Tak ada ya.  
Jadi saya berharap bahawa, lain kali dengarlah betul-betul, ya. 
 
YB ADUN Linggi: Dato’ Dipertua, saya mintak maaf.  Tapi saya rasa Yang 
Amat Berhormat salah faham.  Saya tak ….. 
 
YAB ADUN Sikamat: Siapa yang salah faham.  Saya tak sebut pun ya.  
Linggi yang salah faham. 
 
YB ADUN Linggi: Saya menyatakan ….. 
 
YB Yang Dipertua Dewan: Dah, dah, dah. 
 
YB ADUN Linggi: ….. saya cuma mengatakan ….. 
 
YB Yang Dipertua Dewan: …. saya, saya faham dah ….. 

YB ADUN Linggi: ….. tiada alasan atau rasional ….. 
 
YB Yang Dipertua Dewan: Linggi, Linggi, saya faham dah ….. 
 
YAB ADUN Sikamat: Jadi, jadi saya barharap bahawa ini ….. 
 
YB Yang Dipertua Dewan: ….. pasal tadi Linggi cakap sekarang ni Yang 
Amat Berhormat ….. 
 
YAB ADUN Sikamat: ….. tidak, saya tidak pernah ….. 
 
YB Yang Dipertua Dewan: …. penjelasan ….. 
 
YAB ADUN Sikamat: ….. saya tidak pernah …. 
 
YB Yang Dipertua Dewan: Tak apa, tak apa. 
 
YAB ADUN Sikamat: …. menyentuh pun pentadbiran-pentadbiran lama 
tak berintegriti ….. 
 
YB ADUN Linggi: Saya tak pernah mengatakan pun.  Saya tak pernah 
mengatakan Yang Amat Berhormat menyentuh pun ….. 
 
YAB ADUN Sikamat: Jadai saya kata, tak, tak perlu kita terasa apa ke, tak 
perlu ….. 
 
YB ADUN Linggi: Tapi saya rasa terasa ni Yang Amat Berhormat ….. 
 
YAB ADUN Sikamat: …. sebab saya tak pernah sebut …..   
 
YB ADUN Linggi: ….. saya tak terasa langsung ….. 
 
YAB ADUN Sikamat: ya. 
 
YB ADUN Linggi: ….. saya tak pernah menyatakan …… 
 
YAB ADUN Sikamat: Habis tu tadi sebut tadi.  Dalam ucapan.  Jadi saya 
rasa bahawa …. 
 
YB ADUN Linggi: ….. tak ada kaitan dengan sebelum atau selepas.  Tak 
ada ….. 
 
YAB ADUN Sikamat: Ya, jadi ….. 
 
YB ADUN Linggi: ….. secara dasar sahaja. 

YAB ADUN Sikamat: Itu saja Dato’ Yang Dipertua.  Terima kasih. 
 
YB Yang Dipertua Dewan: Saya bercadang ni, kalau setuju, setuju, 
semua setujulah.  Saya nak habiskan semua agenda ni. Lepas tu baru kita 
makan, boleh?  Kita tangguh sekali untuk, haa, tak payah datang balik. 
Kang datang balik kang lotih semua kan?  Boleh kita, boleh? 
 
YB ADUN Pertang: Setuju, setuju, ngam. 
 
YB Yang Dipertua Dewan: Kalau setuju, katakan “setuju”.  Kalau tak 
setuju, katakan “tak setuju”.  Haa, okay, kata setuju.  Saya teruskanlah.   
 
YB ADUN Temiang: [percakapan secara off mic] 
 
YB Yang Dipertua Dewan: Sokong ya?  Terima kasih.  Sebagaimana 
maklum, undian bagi kali pertama, hendak dipinda akan dilaksanakan 
melalui undian secara berasingan iaitu pindaan Perkara 38 Fasal 2 
melibatkan undian tidak kurang 2/3 jumlah ahli Dewan.  Manakala 
pindaan Perkara 49 Fasal 3 adalah dikecualikan kehendaknya 2/3 
jumlah undi Dewan. 
 
Kita mulakan dengan Pindaan Perkara 38 Fasal 2 terlebih dahulu iaitu 
berkaitan dengan had jawatan Menteri Besar.  Berdasarkan Perkara 78 
Fasal 5 menetapkan bahawa pindaan Perlembagaan ini perlu mendapat 
sokongan undian tidak kurang 2/3 daripada jumlah Ahli Dewan untuk 
bacaan bagi kali kedua dan bilangan undian diperlukan ialah sekurang-
kurangnya 24 undi ya. 
 
Saya dengan ini, dengan, dengan ini perintahkan ahli-ahli Yang 
Berhormat menyatakan undian masing-masing secara berasingan 
dengan pilihan sama ada setuju, tidak setuju, berkecuali atau memilih 
untuk tidak mengundi.  Di akhir undian, saya akan isytiharkan jumlah 
undian kepada Dewan. 
 
Saya mulakan undian sekarang dan mohon Setiausaha Dewan untuk 
direkodkan.  Sila, Setiausaha apa, Setiausaha.  Ahli Yang Berhormat, yang 
setuju dengan pindaan ini, iaitu pindaan RUU bagi 38 Fasal 2, RUU ini 
akan dibacakan kali kedua, kan, yang setuju sila angkat tangan.  Tolong 
kira. 
 
[YB ADUN Rantau, YB ADUN Seri Menanti dan YB ADUN Senaling 

tiada di dalam Galeri Persidangan ketika undian dijalankan] 

 

Setiausaha Dewan: 19 undi. 

YB Yang Dipertua Dewan: 19 daripada 36 ya.  Keputusannya tak sampai 
2/3 ya.  Yang, RUU bagi Perkara 38 Fasal 2 ….. 
 
YB ADUN Chennah: [percakapan secara off mic] 
 
YB Yang Dipertua Dewan: Haa?  Tidak setuju ya?  Haa, okay, undi 
bersaingan ….. 
 
YB ADUN Chennah: Dato’ Dipertua.  Dato’ Dipertua, saya rasa yang tidak 
setuju kena rekod jugak ….. 
 
YB Yang Dipertua Dewan: Rekod tidak bersetuju.  Okay tidak bersetuju 
….. 
 
YB ADUN Chennah: …. supaya rekodkan dalam Dewan siapa setuju, 
siapa tak setuju. 
 
YB Yang Dipertua Dewan: Yang tidak setuju, angkat tangan.  Yang tidak 
setuju 1 orang ya?  Yang tak setuju.  Okay. 
 
Beberapa ahli Yang Berhormat: [percakapan secara off mic] 
 
YB Yang Dipertua Dewan: Eh, telingo tu kono liar sikit, dah diam, diam, 
diam.  Saya hantar keluar kang.  Diam.  Angkat tangan, angkat tangan 
dulu.  Kira, kira. 
 
Setiausaha Dewan: Tidak setuju, 13 undi. 
 
YB Yang Dipertua Dewan: 13.  Jadi, pindaan ni tidak diluluskan ya.  
Berkecuali tak ya?  Berkecuali?  Tak ada ya.  Keputusan setuju tadi 19/36 
ya. 
 
YB ADUN Chennah: Dato’ Dipertua, saya rasa rekod tu kena betul-betul.  
Yang petamanya yang bersetuju 19, yang tidak bersetuju 13. 
 
YB Yang Dipertua Dewan: Ya. 
 
YB ADUN Chennah: Kita ada 36 ahli Dewan.  Jadi kena rekod ada 4 yang 
tidak hadir, ataupun tidak mengundi. 
 
YB Yang Dipertua Dewan: Okay. 
 
YB ADUN Chennah: Saya rasa rekod itu mesti lengkap.  Terima kasih.  
Sebab pindaan Perlembagaan ….. 

YB Yang Dipertua Dewan: 4 tak hadir ya, iaitu ran, Pilah, Rantau, Seri 
Menanti, Senaling.  Okay.  Yang tidak hadir ya.  Makna semua dah angkat, 
semua terlibat kan. Ada yang tak terlibat mengundi tadi?  Okay.  Jadi 
pindaan ini tidak diluluskan ya, kalau ikut undian. 
 
Seterusnya pindaan Perkara 49 Fasal 3 iaitu kelayakan umur minima 
calon Ahli Dewan Undangan Negeri.  Undi, Amin sedia Min.  Yang setuju?  
18 tahun.  Yang tidak bersetuju?  Yang berkecuali?  Yang tidak hadir 4.  
YB Chennah, ya? 
 
YB ADUN Chennah: Yang bersetuju berapa Dato’ Dipertua?  Belum ….. 
 
YB Yang Dipertua Dewan: Kejap, kejap, perisytiharan dulu.  Berapa?  
Belum keputusan lagi.  Berapa Min?  Yang bersetuju, saya, saya, sekali 
lagi.  Mungkin dia tak perasan, setuju, haa. Kira betul-betul.  Kira betul-
betul. 
 
[YB ADUN Rantau, YB ADUN Seri Menanti dan YB ADUN Senaling 

tiada di dalam Galeri Persidangan ketika undian dijalankan] 

 
Setiausaha Dewan: 32. 
 
YB Yang Dipertua Dewan: Haa 32. 
 
Setiausaha Dewan: …. yang bersetuju. 
 
YB Yang Dipertua Dewan: Yang tak bersetuju tak ada ya. 
 
Setiausaha Dewan: 4 tidak mengundi. 
 
YB Yang Dipertua Dewan: Yang tidak hadir 4.  Okay.  Jadi yang berumur 
ni kita semua bersetuju ya.  Rang Undang-Undang ini dibacakan bagi kali 
yang kedua dengan mengeluarkan cadangan pindaan kepada Perkara 38 
Fasal 2. 
 
Setiausaha Dewan: Satu Rang Undang-Undang bernama Suatu 
Enakmen untuk meminda Undang-Undang Tubuh Kerajaan Negeri 
Sembilan 1959. 
 
YAB ADUN Sikamat: Yang Berhormat Dato’ Yang Dipertua, saya bangun 
mencadangkan supaya Rang Undang-Undang, mencadangkan supaya 
Dewan bersidang secara Jawatankuasa dan Rang Undang-Undang ini 
ditimbangkan sefasal demi sefasal. 
 



 

459/465 Penyata DUNNS (Bajet) Nov. 2021  - 459 - 

YB ADUN Repah: Yang Berhormat Dato’ Yang Dipertua, saya menyokong 
cadangan itu. 
 
YB Yang Dipertua Dewan: Ahli-ahli Yang Berhormat sekalian, yang 
bersetuju Dewan bersidang secara Jawatankuasa dan Rang Undang-
Undang ini ditimbangkan sefasal demi sefasal, sila angkat tangan.  Yang 
berkecuali?  Yang tidak setuju tak ada.  Dewan bersidang secara 
Jawatankuasa. 
 
[Keputusan undian: semua 19 orang ahli Yang Berhormat di pihak 

kerajaan bersetuju dan 13 orang ahli Yang Berhormat di pihak 

pembangkang tidak mengundi.  YB ADUN Rantau, YB ADUN Seri 

Menanti dan YB ADUN Senaling tiada di dalam Galeri Persidangan 

ketika undian dijalankan] 

 
[Cokmar diturunkan] 

 

[Dewan bersidang secara Jawatankuasa] 

 
Setiausaha: Fasal 1 dengan pindaan: digugurkan perkataan “dan Raja 
boleh menetapkan tarikh yang berlainan bagi permulaan kuat kuasa 
peruntukan yang berlainan dalam Enakmen ini” memandangkan 
cadangan pindaan Fasal 38 telah ditolak. 
 
YB Pengerusi: Ahli-ahli Yang Berhormat sekalian, ada apa-apa 
bantahan?  Jika tiada, Fasal 1 adalah, adalah menjadi sebahagian 
daripada Rang Undang-Undang. 
 
Setiausaha: Fasal 3 juga dipinda sebagai Fasal 2. 
 
YB Pengerusi: Ahli-ahli Yang Berhormat sekalian, ada apa-apa 
bantahan?  Jika tiada, Fasal 3 dipinda menjadi Fasal 2 adalah menjadi 
sebahagian daripada Rang Undang-Undang. 
 
YAB ADUN Sikamat: Yang Berhormat Dato’ Pengerusi, saya mohon 
mencadangkan supaya Rang Undang-Undang ini dikemukakan kepada 
Dewan. 
 
YB ADUN Repah: Yang Berhormat Dato’ Pengerusi, saya bangun 
menyokong cadangan itu. 
 
YB Pengerusi: Ahli-ahli Yang Berhormat sekalian, Rang Undang-Undang 
ini dimaklumkan kepada Dewan sekarang.  Ahli-ahli Yang Berhormat 
yang bersetuju sila angkat tangan.  Yang berkecuali? 

YB ADUN Chennah: Dato’ Dipertua, Dato’ Dipertua.  Mohon saya 
mencelah sedikit. 
 
YB Pengerusi: Ya. 
 

YB ADUN Chennah: Walaupun dikatakan untuk pindaan Perkara 49 ini 
tak memerlukan undi 2/3 ….. 
 
YB Pengerusi: Ya. 
 
YB ADUN Chennah: ….. hanya undi majoriti Tetapi memandangkan pada 
bacaan kedua tadi, ahli-ahli Yang Berhormat daripada pembangkang 
telah pun bersetuju untuk meluluskan pindaan Perkara 49. 
 
YB Pengerusi: Ya. 
 
YB ADUN Chennah: Saya pohon supaya tidak ada keraguan untuk masa 
hadapan, untuk pindaan bacaan kali ketiga juga perlu sama-sama 
mengundi supaya ada majoriti 2/3 supaya tidak ada keraguan untuk 
masa depan.  Saya harap dapat diadakan undian semula supaya pohon 
jugak ahli-ahli pembangkang juga sama-sama bersetuju.  Terima kasih. 
 
YB Pengerusi: Untuk 18 tahun ya? 
 
YB ADUN Chennah: Perkara 49: 18 tahun. 
 
YB Pengerusi: Okay.  Atas cadangan Chennah ya.  Dia kata supaya tidak 
ada keraguan ya, tentang tadi, dah bersetuju kan, umur 18.  Saya buat 
undian semula.  Yang bersetuju, sila angkat tangan.  Semua bersetuju ya.  
Okay. 
 
[YB ADUN Rantau, YB ADUN Seri Menanti dan YB ADUN Senaling 

tiada di dalam Galeri Persidangan ketika undian dijalankan] 

 

Setiausaha: 32 undian. 
 

YB Pengerusi: Yang tidak hadir 4 orang ya.  Dah, Repah dah sokong dah?  
Ahli-ahli Yang Berhormat sekalian, Rang Undang-Undang ini 
dimaklumkan kepada Dewan sekarang.  Ahli Yang Berhormat yang 
bersetuju sila angkat setuju.  Yang tidak bersetuju, yang berkecuali taka 
da ya.  Okay silakan.  Atas permintaan Chennah tadi.  Haa, okay. 
 
Beberapa ahli Yang Berhormat: [percakapan secara off mic] 
 
YB Pengerusi: Apa? 

Beberapa ahli Yang Berhormat: [percakapan secara off mic] 
 
YB Pengerusi: Okay, kita sekarang bersidang semula. 
 
YB ADUN Chennah: Dato’ Dipertua, belum lagi, cokmar naikkan dlu. 
 
YB Pengerusi: Ya, sila duduk dulu, sebab dia tak angkat lagi.  Kita 
berseidang semula ya.  Dah angkat baru boleh bersidang.  Okay, silakan. 
 
 
[Cokmar dinaikkan] 

 

[Dewan bersidang semula] 

 

[Bacaan kali yang ketiga] 

 
YAB ADUN Sikamat: Yang Berhormat Dato’ Yang Dipertua, saya bangun 
menyatakan bahawa Rang Undang-Undang bagi meminda Undang-
Undang Tubuh Kerajaan Negeri Sembilan 1959 telah dipertimbangkan 
sefasal demi sefasal dan telah dipersetujui tanpa pindaan, dengan 
pindaan.  Oleh itu saya mencadangkan supaya Rang Undang-Undang ini 
dibacakan bagi kali ketiga dan diluluskan. 
 
YB ADUN Repah: Yang Berhormat Dato’ Yang Dipertua, saya bangun 
menyokong cadangan itu. 
 
YB Yang Dipertua Dewan: Ahli-ahli Yang Berhormat proses undian bagi 
bacaan kali kedua tadi, undian untuk bacaan kali ketiga ini juga saya akan 
jalankan secara berasingan.  Maksudnya tadi saya, kita tak, tak perlulah 
yang, yang tadi tak perlu ya.  Kita yang umur 18 tahun saja ya.  Terus 
setuju semualah ya.  Ahli-ahli Yang Berhormat yang bersetuju Rang 
Undang-Undang bagi Fasal 38 Fasal 2 ini dibacakan kali ketiga dan 
diluluskan jika, diluluskan, sila angkat tangan, dengan pindaan ni.  Semua 
angkat tangan ….. 
 
YAB ADUN Sikamat: Dah, dah lulus dah. 
 
YB Yang Dipertua Dewan: ….. dengan pindaan. 
YAB ADUN Sikamat: Dah lulus dah semua. 
 
YB ADUN Kota: 49 Dato’ Dipertua, bukan 38. 
 
YB Yang Dipertua Dewan: Ya? 
 
YAB ADUN Sikamat: Perkara 6 dah, penangguhan.  10, 10 

YB Yang Dipertua Dewan: 10.  Haa? 
 
YAB ADUN Sikamat: Min bantu Min. 
 
YB Yang Dipertua Dewan: Pindaan perkara 49 ni Fasal 3 ni.  Sebelah ya?  
Ni kan?  Betullah.  Ahli-ahli Yang Berhormat yang bersetuju Rang 
Undang-Undang bagi Perkara 49 Fasal 3 ini dibacakan bagi kali ketiga 
dan diluluskan, sila angkat tangan.  Ni kira semua tau.  Yang berkecuali?  
Rang Undang-Undang ini dibacakan bagi kali yang ketiga dan diluluskan. 
 
[YB ADUN Rantau, YB ADUN Seri Menanti dan YB ADUN Senaling 

tiada di dalam Galeri Persidangan ketika undian dijalankan] 

 
Setiausaha Dewan: Enakmen Undang-Undang Tubuh Kerajaan Negeri 
Sembilan (Pindaan) 2021.  “Dikanunkan oleh Yang Maha Mulia dan 
Undang Yang Empat serta Tengku Besar Tampin dengan nasihat dan 
persetujuan Dewan Undangan Negeri”. 
 
YB Yang Dipertua Dewan: Ahli Yang Berhormat, kita masih ada masa 
lagi, saya kira kita boleh tamatkan persidangan kita pada hari ini.  Jadi 
kita sambung ke susunan mesyuarat yang seterusnya. 
 
 

5. USUL PINDAAN PERATURAN-PERATURAN DAN PERINTAH-

PERINTAH TETAP DEWAN UNDANGAN NEGERI, NEGERI SEMBILAN 

(KERTAS DEWAN BIL. 4/2021) 

 
Setiausaha Dewan: Perkara kelima, Usul Pindaan Peraturan-Peraturan 
Dan Perintah-Perintah Tetap Dewan Undangan Negeri, Negeri Sembilan. 
 
YAB ADUN Sikamat: Yang Berhormat Dato’ Yang Dipertua, saya bangun 
mengemukakan usul supaya beberapa pindaan dibuat kepada 
Peraturan-Peraturan dan Perintah-Perintah Tetap Dewan Undangan 
Negeri, Negeri Sembilan seperti yang dicadangkan dalam Kertas Dewan 
Bilangan 7/2021 yang telah dibentangkan sebelum ini dan seterusnya 
diserahkan kepada Jawatankuasa Peraturan Dewan untuk 
dipertinggang, dipertimbangkan. 
Saya juga mencadangkan Yang Berhormat Penasihat Undang-Undang 
Negeri turut dijemput hadir dalam Jawatankuasa Peraturan untuk 
memberi pandangan dan nasihat berkenaan pindaan berkaitan. 
 
YB ADUN Bahau: Yang Berhormat Dato’ Yang Dipertua, saya bangun 
menyokong usul tersebut. 

YB Yang Dipertua Dewan: Ahli-ahli Yang Berhormat sekalian, Yang 
Amat Berhormat ADUN Sikamat telah mengemukakan usul dan telah 
mendapat sokongan.  Saya juga telah menerima notis daripada Yang 
Berhormat ADUN Chennah untuk mencadangkan beberapa tambahan 
cadangan pindaan Peraturan.  Saya persilakan Yang Berhormat ADUN 
Chennah mengemukakan cadangan beliau. 
 
YB ADUN Chennah: Dato’ Dipertua, saya mencadangkan beberapa 
tambahan pindaan terhadap usul untuk kita meminda Peraturan 
Mesyuarat yang telah pun saya berikan notis kepada Dato’ Dipertua 
memandangkan bahawa usul pada hari ini bukannya kita membahaskan 
pindaan-pindaan tersebut tetapi lebih kepada meluluskan satu usul 
supaya cadangan-cadangan pindaan ini dapat diperincikan lagi dalam 
Jawatankuasa Peraturan Mesyuarat.  Saya tidak berhasrat untuk 
berbahas dalam perkara ini.  Cuma saya mencadangkan supaya 
cadangan-cadangan pindaan ini perlulah kita perincikan, perlu kita 
pertimbangkan di peringkat Jawatankuasa sebelum diluluskan di 
peringkat Jawatankuasa Peraturan Mesyuarat dan dibawa semula ke 
Dewan yang mulia ini. 
 
Memang saya rasa perlu bahawa ada, sudah sampai masanya kita 
menimbangkan pindaan-pindaan terhadap Peraturan Mesyuarat kita ini.  
Sebab Peraturan Mesyuarat kita ini sudah lama tidak dibuat pindaan dan 
ada perkara-perkara yang kita perlu selarikan dengan praktis di 
Parlimen supaya pindaan ini akan menyebabkan ataupun membawa 
kepada Peraturan Mesyuarat kita lebih terperinci, lebih tertib dan juga 
tepat dengan keadaan semasa yang diperlukan pada hari ini.  Jadi Dato’ 
Dipertua, saya menyokong apa yang dicadangkan oleh Yang Berhormat, 
Yang Amat Berhormat Sikamat, dan disokong oleh Yang Berhormat 
Bahau.  Dan saya juga mencadangkan supaya beberapa pindaan juga 
dapat dipertimbangkan oleh Jawatankuasa Peraturan Mesyuarat.  
Terima kasih.  
 
YB Yang Dipertua Dewan: Selaras dengan Peraturan XXVIII(C), saya 
serahkan kepada sidang Dewan ini usul pertama iaitu pindaan 
Peraturan-peraturan dan Perintah-perintah Tetap Dewan Undangan 
Negeri, Negeri Sembilan ini diserahkan kepada Jawatankuasa Peraturan.  
Ahli-ahli Yang Berhormat bersetuju dengan usul ini sila angkat tangan.  
Yang berkecuali?  Tak ada.  Usul ini diluluskan. 
 
[Keputusan undian: semua 19 orang ahli Yang Berhormat di pihak 

kerajaan bersetuju dan 12 orang ahli Yang Berhormat di pihak 

pembangkang tidak mengundi.  YB ADUN Rantau, YB ADUN Seri 

Menanti, YB ADUN Senaling dan YB ADUN Palong tiada di dalam 

Galeri Persidangan ketika undian dijalankan] 

Seterusnya usul kedua iaitu Yang Berhormat Penasihat Undang-Undang 
Negeri turut dijemput hadir dalam Jawatankuasa Peraturan untuk 
memberi pandangan dan nasihat berkenaan pindaan yang dicadangkan.  
Ahli-ahli Yang Berhormat yang setuju dengan cadangan ini, sila angkat 
tangan.  Yang tidak bersetuju?  Berkecuali?  Tak ada.  Cadangan ini 
diluluskan. 
 
[Keputusan undian: semua 19 orang ahli Yang Berhormat di pihak 

kerajaan bersetuju dan 12 orang ahli Yang Berhormat di pihak 

pembangkang tidak mengundi.  YB ADUN Rantau, YB ADUN Seri 

Menanti, YB ADUN Senaling dan YB ADUN Palong tiada di dalam 

Galeri Persidangan ketika undian dijalankan] 

 
Bagi cadangan yang dikemukakan oleh Yang Berhormat ADUN Chennah 
sebentar tadi, ahli-ahli Yang Berhormat yang bersetuju dengan cadangan 
ini, sila angkat tangan.  Yang berkecuali?  Cadangan ini diluluskan. 
 
[Keputusan undian: semua 19 orang ahli Yang Berhormat di pihak 

kerajaan bersetuju dan 13 orang ahli Yang Berhormat di pihak 

pembangkang tidak mengundi.  YB ADUN Rantau, YB ADUN Seri 

Menanti dan YB ADUN Senaling tiada di dalam Galeri Persidangan 

ketika undian dijalankan] 

 
 

6. PENANGGUHAN MESYUARAT 

 
Setiausaha Dewan: Perkara keenam, Penangguhan Mesyuarat. 
 
YAB ADUN Sikamat: Yang Berhormat Dato’ Yang Dipertua, saya bangun 
mencadangkan supaya Persidangan Dewan ditangguhkan dengan 
ucapan berbanyak-banyak terima kasih kepada Yang Berhormat Dato’ 
Yang Dipertua kerana telah berjaya mengendalikan Persidangan Dewan 
ini. 
 
YB ADUN Bukit Kepayang: Yang Berhormat Dato’ Yang Dipertua, saya 
bangun menyokong cadangan itu. 
 
YB Yang Dipertua Dewan: Ahli-ahli Yang Berhormat sekalian, cadangan 
untuk menangguhkan Persidangan Dewan telah pun dibuat dan 
mendapat sokongan.  Sebagaimana semua ahli Yang Berhormat telah 
maklum, persidangan kita pada September yang lepas, berikutan 
kesuntukan masa, saya telah menangguh Ucapan Penangguhan bagi 5 
orang ahli Yang Berhormat yang telah membuat permohonan iaitu ADUN 
Seremban Jaya, ADUN Jeram pa, Jeram Padang, ADUN Seri Menanti, 
ADUN Chembong dan ADUN Palong. 

Sehubungan dengan itu, saya mempersilakan Yang Berhormat untuk 
membuat Ucapan Penangguhan bagi kali persidangan kali ini.  Setiap ahli 
Yang Berhormat dibenarkan berucap Ucapan Penangguhan selama 10 
minit ya.  10 minit, jangan lebih.  Yang …. 
 
YB ADUN Chennah: Dato’ Dipertua ….. 
 
YB Yang Dipertua Dewan: …..silakan ….. 
 
YB ADUN Chennah: ….. kalau saya boleh cadangkan supaya semua 
consensus semua tarik baliklah.  Tak payah Ucapan Penangguhan.  Sebab 
kita dah bahas panjang dalam belanjawan, dah bahas pindaan 
perlembagaan ….. 
 
YB Yang Dipertua Dewan: Okay. 
 
YB ADUN Chennah: Semua consensus semua tarik balik. 
 
YB ADUN Chembong: Saya bangun menyokong usul tersebut. 
 
YB ADUN Palong: Saya pun menyokong Dato’ Dipertua. 
 
YB Yang Dipertua Dewan: Tak payah cakap banyaklah.  Terima kasih 
ahli Yang Berhormat yang telah membuat, bersetuju dengan cadangan 
Chennah.  Sekarang saya persilakan pihak kerajaan jika ingin, tak ada, tak 
ada jugak.  Kalau ada pun, tak ada.  Kalau tak ada, kita tangguhkan, kita 
tangguhkan persidangan kita kali ini.  Saya ucapkan terima kasih.  Mohon 
maaf kerana kali ini kita tak dapat nak ni ya, tak dapat sarapan bersama, 
apa, apa, lunch bersama, kalau nak lunch, lunch-lah.  Saya rasa, saya rasa 
saya nak berehatlah sebab, dah, sampai pukul 2:00 hari ni.  Saya, saya 
tangguhkan mesyuarat kita, persidangan kita kali ini. 
 
Ahli-ahli Yang Berhormat Persidangan Dewan ditangguhkan ke satu 
tarikh yang akan diberitahu kelak.  Dan semua pertanyaan lisan pada hari 
keenam akan diberikan jawapan secara bertulis ya.  Sekian, terima kasih, 
saya tangguhkan, wabillahitaufik walhidayah assalamualaikum WBT. 

 
[Persidangan Dewan ditangguhkan pada jam 1.20 petang] 

 
 
 
 

 


